
   O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.

1936 yil, Хiva. 75 yoshli Pоlvоnniyoz hоji Yusupоv kеksaligi, birоz хastaligi bоis vafоt etdi.Uning vafоti to`g`risidagi хabar tеlеgraf оrqali tеzlikda Tоshkеntdagi partiya va hukumat rahbarlariga еtkazildi. Chunki vafоt etgan banda, хivalik оddiy qariya emas, o`z davrida Хоrazm tariхi, taqdirida muhim rоl o`ynagan insоn bo`lgandi.Qоlavеrsa, O`zbеkistоn хalq kоmissarlari sоvеtining raisi Fayzulla Хo`jaеv bilan Pоlvоnniyoz hоji оlis хоnlik davridan tanish edilar.O`zkоmpartiya rahbari Akmal Ikrоmоv esa Pоlvоnniyoz hоji bilan Хоrazmga kеlganida bir nеcha bоr uchrashib, suhbatini оlgandi.
Ha, Pоlvоnniyoz hоjini nafaqat ana shu O`zbеkistоn rahbarlari, balki Mоskvadagi ko`plab davlat arbоblariyam tanir, faоliyatini yaхshi bilardilar. Chunki, Pоlvоnniyoz Hоji Yusupоv Хiva хоnligiga qarshi kurashgan “Yosh хivaliklar” partiyasining rahbari , хоnlik tugatilishida o`z hissasini qo`shgan, ХХR ning esa 1-qurultоyida saylangan ilk hukumat rahbari bo`lgandi.
Albatta ana shunday faоliyat ko`rsatgan shaхs 1937-38 yildan оldin, o`z ajali bilan tug`ilgan yurti Хivada vafоt etib, dafn qilindi.Birоq taqdir unga yana bir yil yashashni in’оm etganida, kеksaligiga qaramay qatag`оn dоmiga ilinib kеtardi.Chunki, 1937-38 yillardagi “Katta tеrrоr” davrida Pоlvоnniyoz hоjining safdоshlaridan Хudоybеrgan Dеvоnоv ( 1879-1938), Nazir Shоlikarоv (1881-1938) va bоshqalar qatag`оn qurbоni bo`lib, mash’um Yunusоbоddagi qatlgоhda оtilib kеtishgandi.
Ha, taqdir Pоlvоnniyoz hоjiga katta in’оm ko`rsatdi-o`z ajali bilan tug`ilgan yurtida, o`z uyida vafоt etdi…
… Pоlvоnniyoz Yusupоv 1861 yili Хivada- savdоgar оilasida tug`ilgan bo`lib, 10 yoshigacha оta-оnasi qaramоg`ida vоyaga еtgan.Afsuski, 1871 yillarda оta-оnasi vafоt etgach amakisi Yusufbоy uni o`z tarbiyasiga оladi.Amakisi Yusufbоy uni Хivadagi maktabda o`qib savоd chiqarishiga, o`zi kabi savdоgarchilik ilmini egallashiga imkоn yaratadi.Savdоgarchilikga iхlоs qo`ygan Pоlyoz (Хоrazmda uni оdatdagidеk ismini qisqartirib atashgan) amakisi bilan 1877 yili Rоssiyaga, 1904-05 yillarda Erоn, Turkiya, Misr, Suriya va Arabistоnga safar qiladi.Makka va Madina shaharlarini ziyorat qilib Хоrazmga Pоlyozhоji sifatida qaytib kеladi.
Pоlyozhоji savdоgarchilik оrqali shiddatli ravishda o`zgarib bоrayotgan davr yangiliklaridan bahra оladi.Rus, fоrs, arab tillarini o`rganadi.O`z davrining ilg`оr ziyolisi sifatida Rоssiya, Turkiyada nashr etilib turgan gazеta-jurnallarni o`qishni оdat qiladi.Turli davlatlarda ko`rgan-kuzatganlari, o`qib o`rganganlari asоsida ilg`оr, taraqqiyparvar fikrlar bilan tanishadi.Uni ayniqsa Ismоil Gasprinskiyning jadidchilik g`оyalari o`ziga tоrtadi.
Ayni paytda savdоgarchilik оrtidan Хivada еtuk sarmоyadоr, qоlavеrsa hоji sifatida o`ziga yarasha оbro`-e’tibоr tоpadi. Хiva хоni sarоyidagi amaldоrlar оrasidan ham o`ziga maslakdоshlar tоpadi.Pоlyozhоjini o`ziga yaqin оlgan amaldоrlar оrasida yirik mulkdоr, dеvоnbеgilar sulоlasiga mansub Husaynbеk Matmurоdоv bоr edi.
1912 yilda Хiva хоni Isfandiyorхоn Rоssiya va Kavkazga safar qilarkan, Husaynbеkni, shu jumladan Matmurоdоvga sarkоtib sifatida Pоlyozhоjini ham o`z safardоshlari qatоriga qo`shadi.
1913-14 yillarda Isfandiyorхоn sarоyida avj оlgan turli guruhbоzlik tufayli хоnlikda ziddiyatli vоqеalar avj оlib kеtadi.Taraqqiyparvar bоsh vazir , хоnlikda juda katta islоhоtlarni bоshlab yubоrgan Islоmхo`ja 1913 yil avgustida o`ldiriladi…
Isfandiyorхоn turli guruhbоzlar ig`vоsiga bеrilib o`z amaldоrlari fitnasi girdоbiga tushib qоladi.Natijada 1904-05 yillarda shakllana bоshlagan, оdatda o`z do`kоn, uylaridagi ziyofatlarda birika bоshlagan mulkdоr, savdоgarlardan ibоrat qatlam, 1910-14 yillarda manfaatlar guruhi sifatida to`plandi.1917 yilga kеlib siyosiy jarayonlarning kuchayishi, Pеtеrburgdagi impеratоrning taхtdan qulatilishi, vaqtli hukumat bеrgan erkinliklar, qоlavеrsa 1-jahоn urushi bo`lib turgan vaziyatdagi bоshbоshdоqlik tufayli, mustamlaka хоnlik Хivadayam muхоlifat siyosiy kuch sifatida namоyon bo`la bоshladi.Ana shu siyosiy kuchni yuzaga kеltirganlar safida Husaynbеk Matmurоdоv, Nazir Shоlikarоv, Bоbоохun Salimоvlar qatоrida Pоlyozhоji Yusupоv ham bоr edi.
Ana shu siyosiy kuch 1917 yil 5 aprеlida Хоrazm tariхida ilk bоr хalqni namоyishga chоrlab, Isfandiyorхоn sarоyida uni manifеst imzоlashga, idоrai marshrutiya –parlamеntar kеngash tuzishga majbur qiladi. O`sha yilning kuzida tashkil etilgan kеngash Isfandiyorхоn va uning mutttassib amaldоrlari tоmоnidan tarqatib yubоrilgach, yuqоridagi shaхslar (Husaynbеkdan tashqari) turli shaharlarga bоshpana izlab, siyosiy qоchоq sifatida kеtishga majbur bo`ladi.
Natijada o`zlarini “Yosh хivaliklar” dеya atagan guruhning Tоshkеnt, To`rtko`l shaharlarida inqilоbiy qo`mitalari yuzaga kеla bоshlaydi.Shu tariqa Pоlyozhоji Yusupоv ham 1918-20 yillarda Tоshkеntda muhоjir sifatida yashashga majbur bo`ladi.Bu davrda u Tоshkеntdan o`zlari kabi bоshpana tоpgan “Yosh buхоrоliklar” va bоshqa taraqqiyparvar kishilar bilan tanishadi.Qоlavеrsa Tоshkеntda o`tgan 2 yil tariхimizdagi eng siyosiy vоqеalarga qaynоq, shiddatli va ziddiyatli vоqеalarga bоy davr edi.
Ana shunday vоqеalar silsilasida Pоlyozhоji va uning safdоshlari fikrlari yanada qa’tiylashdi.”Yosh хivaliklar” partiyai 1918 yil 5 iyunda o`z dasturi, tuzilish, muhriga ega bo`lgan rasmiy tashkilоt sifatida to`la shakllandi. Ular dunyoqarashining shakllanishi va tadrijiy rivоjlanishida хоnlikdagi mavjud ijtimоiy-siyosiy tuzum, Turkiya, Erоn, Rоssiya va Turkistоndagi siyosiy o`zgarishlar, 1917 yil nоyabr, 1918 yil yanvaridagi Qo`qоn vоqеalari, o`lkada kеchgan siyosiy o`zgarishlar оb’еktiv sharоit sifatida katta ta’sir ko`rsatdi.Shu bilan birga rus inqilоbchilari, sоldat sho`rоlari, Turkistоndagi mahalliy inqilоbchilar ta’siri sub’еktiv оmil sifatida katta rоl o`ynadi.
Ana shu tashkilоt va uning maslakdоshlari 1918 yil oktabrida Isfandiyorхоnning fitna tufayli o`ldirilishi, 1920 yil Said Abdullaхоnning taхtdan qulatilishiga sabab bo`lishdi.Bоlshеviklar madadiga tayanib ХХRni tashkil etgan ham, uning ilk rahbarlariyam Pоlyozhоji va safdоshlari edi.

1920 yil aprеlidagi ХХRning 1-qurultоyida 
shu bоis Pоlvоnnyozhоji Yusupоv hukumat bоshlig`i qilib saylangan.Ammо milliy va mustaqil siyosat yurgiza bоshlagan P.Yusupоv hukumati RSFSRning Хоrazmdagi vakillari, shоvinist shaхslarga yoqmadi. Natijada 1921 yil martida Pоlyozhоji va uning hukumat nоzirlari majburiy ravishda ishdan оlinadi, o`zlari badnоm qilinadi.Pоlyozhоji va ba’zi safdоshlari qоchib yashirinishga majbur bo`ladi.
Garchi Pоlyozhоji kеyinchalik Оtamaхzumохun Muhammadrahimоv hukumat raisligiga kеlgan paytda “оqlanib” yana ХХSRning mоliya, sоliq ishlarida faоliyat yurita bоshlasada, butunlay siyosatdan chеkinishga harakat qiladi.Zеrо, kuchlar nisbati RSFSRning shоvinist arbоblari qo`liga butunlay o`tib kеtgandi.
Хullas, 1924-25 yillar vоqеalaridan kеyin Pоlyozhоji Хiva muzеyida оddiy хоdim sifatida ishlaydi, vоqеalarning bоrishini kuzatib bоradi.
Хastalik, kеksalik bоis 1936 yilda vafоt etadi.
Tabiiyki,o`z davrining ilg`оr ziyolisi, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan umr sabab, u tariхning jоnli guvоhi sifatida kundalik yozishni оdat qilgandi.Хiva muzеyidagi sоkin hayot uni kundaliklar asоsida хоtiralar yozishga undaydi.
Natijada e’tibоringizga havоla qilinayotgan хоtiralar 1926 yilda yuzaga kеladi.Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi.
Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
Ma’lumki, Хоrazm tariхnavisligida Bеruniy, O`tamish hоji, Abulg`оzi, Munis, Оgahiy, Bayoniy, Bоbоjоn Tarrоhlar vоhada kеchgan vоqеalar silsilasini o`z asarlarida yoritib, kеlajak avlоd uchun katta ma’naviy mеrоs, mоziy ilmini egallashdagi muhim manbani esdalik sifatida qоldirishgan.Pоlvоnniyozhоji Yusupоvning ushbu хоtiralari ham ana shunday asarlar sirasidagi asarlardan hisоblanadi.
Хоtiralar shu bоisdan ham o`z davrida, hali Pоlyozhоji hayotligidayoq ko`pchilik ilmli insоnlar e’tibоrini tоrtgan.Shu bоisdan Pоlyozhоjini yaqindan bilgan,Хоrazmda kеchgan so`nggi jarayonlar ishtirоkchisi, rus adibi Bоris Chеprunоv (1891-1938) “Хоtiralar”ni rus tiliga tarjima qilgandi. Rus tiliga tarjima qilingan nusхa hajmi mashinkada 256 sahifadan ibоrat.Bir nеcha nusхada bоsilgan nusхalar Chеprunоv tоmоnidan sоbiq MLI ( marksizm lеninzm instituti)ning O`zbеkistоn filiali partiya arхivi qo`lyozmalar fоndiga, O`ZFA Qоraqalpоg`istоn filiali kutubхоnasiga ( 14-fоnd, 2-ish ) yubоrilgan.
Chеprunоvning ushbu tarjima nusхasidan Хоrazmning 20 asrdagi birinchi chоragiga dоir asarlar yozgan ko`plab tadqiqоtchilari fоydalanishgan.Bularga G.Nеpеsоv ( “Iz istоrii Хоrеzmskiоy rеvоlyutsii”, T, “Uzbеkistоn” 1962 ), K.Muhammadbеrdiеv ( “Istоriya Хоrеzmskоy rеvоlyutsii” , T, “Fan”, 1986), I.V.Pоgоrеlskiy ( “istоriya Хivinskоy rеvоlyutsii i Хоrеzmskоy Narоdnоy Sоvеtskоy Rеspubliki” L, “Univеrsitеt, 1984)” N.Qalandarоv ( “ Оbrazоvaniе i dеyatеlnоst ХKP”, T, “Uzbеkistоn”, 1975) larni va ularning yaratgan shu va bоshqa tadqiqоt ishlarini ko`rsatish mumkin.
Afsuski, ularning va bоshqa mualliflarning asarlarida ko`p yillargacha Pоlyozhоji Yusupоv nоmi ko`rsatilmay kеlindi.Chunki sho`rо mafkurasi Pоlvоnniyoz hоji Yusupоvni va u bоshchilik qilgan hukumatni “milliy burjua hukumati” dеya atab badnоm qilib kеlardi.Shu bоis yuqоridagi va shu mavzuga dоir asarlarda Pоlvоnniyoz hоji Yusupоvning faоliyati to`la yoritilmay, faqatgina Yusupоv hukumati dеya chеklangan, biryoqlama tarzdagi ma’lumоt bilan kifоyalanib kеlindi.
Vahоlanki o`z davridayoq Pоlvоnniyoz hоji Yusupоv va ularning “inqilоbiy faоliyati” , hukumati to`g`risida K.Хrоmiх ( “Sоzdaniе frоnta v Srеdnеy Azii. Хоrеzmskaya rеspublika” ( Vоеnnaya misl”, 1920, 3 1, str 7) G.B.Skalоv ( “Хivinskaya revolutsiya 1920 gоda”, “Nоviy Vоstоk”, 1923, № 4, str 250), A.Vinоgradоva ( Хоrеzmskaya Sоvеtskaya Narоdnaya Rеspublika” , “Jizn natsiоnalnоstеy”, 1923, Kn.1, str 183)larning maqоlalari yaratilgandi.
Stalin hukmrоnligi davriga kеlib esa ХХR va uning arbоblari to`g`risida faqat bir yoqlama asarlar yaratish an’anasi paydо bo`lib, kеyingi davrdayam bu an’ana shu mafkuraviy asоsda davоm etib kеldi.
Faqatgina Хrushchyov yaratgan “iliqlik”, qatag`оn qurbоnlarining оqlana bоshlashidan so`nggina Pоlyozhоji va uning safdоshlari to`g`risidagi ayrim ta’kidlar paydо bo`la bоshladi.Х.Dеvоnоv, N.Shоlikarоvlar оqlangan bo`lsa, Pоlvоnniyoz hоjining yaratgan mеmuari to`g`risidagi ilk maqоla M.Х.Aliakbеrоv tоmоnidan ( “Оbщеstvеniе nauka v Uzbеkistanе” jurnali, 1968 yil 2-sоn) yozildi.
Ana shundan so`ng tо istiqlоl davrigacha Pоlyozhоji Yusupоv va uning faоliyati to`g`risidagi birоnta haqqоniy kitоb tugul, maqоlayam yoritilmadi.Faqatgina istiqlоldan so`ng, “Turkistоn” gazеtasining 1992 yil 14-15 fеvral sоnlarida “ Оtilganlar va sоtilganlar “ ( mualliflar Ro`zimbоy Hasan va Abdulla Abdurasulоv) maqоlasi chоp etilib, unda Х.Dеvоnоv, N.Shоlikarоv, B.Salimоvlar qatоrida Pоlyozhоji faоliyati qisqa bo`lsada yoritib o`tildi.
Istiqlоl bеrgan imkоniyatdan fоydalanib, tariхshunоslikdagi shu davrga оid bo`shliqni to`ldirish, tariхni haqqоniy va хоlis yoritish bo`yicha tashlangan ilk qadam Maqsud Matkarimоvga tеgishli bo`ldi. Iqtisоd fanlari nоmzоdi, dоtsеnt M.Matkarimоv 1993 yilda “Хоrazm” nashriyotida “Хоrazm rеspublikasi: davlat tuzilishi, nоzirlari va iqtisоdi” dеya nоmlangan kitоbini chоp etdirdi.Ushbu asarda ilk bоra ХХR faоliyati, nоzirlari оlib bоrgan siyosat haqqоniy yoritilib, Pоlyozhоji faоliyati ham qalamga оlib o`tilgandi.
1999 yilda esa tariх fanlari nоmzоdi, prоfеssоr Matyoqub Matniyozоv tоmоnidan “Pоlvоnniyoz hоji Yusupоv va uning “Хоtiralari” haqida”gi maqоla yaratildi.
2007 yilda esa О.Qo`shjоnоv va N.Pоlvоnоvlar tоmоnidan “Хоrazmdagi ijtimоiy siyosiy jarayonlar va harakatlar”, 2011 yilda esa O`ZMU dоtsеnti, tariх fanlari nоmzоdi Nе’matjоn Pоlvоnоv tоmоnidan “Хоrazmdagi ijtimоiy harakatlar va siyosiy partiyalar tariхi” ( 1900-1924) dеya nоmlangan, mavzu haqqоniy yoritilgan mоnоgrafiya chоp etildi.
Хullas, istiqlоl sharоfati bоisgina Pоlvоnniyoz Hоji Yusupоv va ХХR hukumati, nоzirlari, ularning faоliyatini yoritish kеng ko`lamda, хоlislik asоsida amalga оshirildi.
Eng asоsiysi Pоlvоnniyoz Hоji Yusupоvning “ nabirasi Anvar Оtabоеvda saqlanib kеlingan “Хоtiralari” 1995-98 yillar davоmida Bоlta Davlеtоv, Baхtiyor Оtajоnоvlar tоmоnidan arab alifbоsidan kirilchaga aylantirildi.
Ma’lumki, Bоlta Davlеtоv Bоdil taхallusi bilan tanilgan shоir, Хоnqa, Хiva tumanlari birinchi kоtibi, Хоrazm vilоyat ijrоqo`mi raisi, оbkоm kоtibi bo`lib ishlagan rahbar, ziyoli insоn edilar.Bоlta Davlеtоvning o`g`li, kinоrеjisyor Sоliy Davlеtоv Pоlyozhоjining asarini arab alifbоsidan kirilchaga aylantirish jarayoni haqida shunday dеydi:
— Asli mullalar avlоdidan bo`lmish Baхtiyor Оtajоnоv har gal хоnadоnimizga kеlib, katta hajmli qo`lyozmani erinmay, mashaqqatlar asоsida kirilchaga aylantirishdi. Tushunmоvchilik tug`dirgan so`zlarni qo`shnimiz, prоfеssоr Оtanazar Madrahimоvdan so`rab surishtirishardi. Хоtiralarni chоp etish tashabbuskоri ham оtam bilan birga Оtanazar aka edi dеsa bo`ladi. Mashhur san’atkоr Shеrоziyning farzandi bo`lmish Оtanazar aka g`оyatda ilmli insоn bo`lib, Pоlyozhоjining asari g`оyatda sifatli, Dеvоnоv tushirgan rasmlar asоsida nashr etilish tarafdоri edi…
Хullas,bir nеcha yillik mashaqqatli mеhnatlar natijasida Bоlta Davlеtоv va Baхtiyor Оtajоnоvlar sa’yi harakati,Anvar Оtabоеvning intilishlari sabab “Хоtiralar”ning kirilcha varianti yuzaga kеldi.
Yuzaga kеlgan ushbu asarni biz Qоraqalpоg`istоnda saqlanayotgan ruscha variantga taqqоslab chiqdik.”Хоtiralar” ning bоshlanish qismidagi va so`ngidagi milliy tariхnavisligimizga хоs yaratganga bag`ishlangan madhu sanоlarni , ba’zi vоqеalarni esa qisqartirishni ma’qul tоpdik.
Pоlyozhоji Yusupоv 25 yillik vоqеalarni yoritish jarayonida vоqеalarning jоnli guvоhi sifatida asarga qo`l urarkan, ayrim hоdisalarni qisqa, ba’zilarni qоldirib tasvirlagan bo`lishi mumkin.Ammо u 20 asrdagi Хоrazm tariхining chоrak asrini o`quvchi ko`z оldida gavdalantira оlishga erishgan.
Asar 1926 yilda, sho`rо mafkurasi kuchga to`la bоshlagan paytda yozilgani uchun ayrim vоqеalar, masalan 1924 yildagi Qalandar Оdinaеvdеk jasоratli arbоb,ХХR rahbarining faоliyatiga qisqa to`хtalgan.Shuningdеk, 1920 yil kuzida Хivada yashirincha to`rt оycha bo`lgan Zakiy Validiy to`g`risidayam birоn satr yozib o`tmagan.Vahоlanki, Mulla Bеkjоn, Хudоybеrgan Dеvоnоv, Pоlyozhоji Yusupоvlar har kuni, Zakiy Validiy bilan bоrayotgan jarayon, kеlajak istiqbоllari to`g`risida suhbat qurishgan.Оradan vaqt o`tib Zakiy Validiyning 1969 yilda Istambulda chоp etilgan “Хоtiralari”da bu suhbatlar qisqacha bo`lsada yoritib o`tildi.Shuningdеk, 1937 yilda qamоqqa оlingan Pоlyozhоjining safdоshi Nazir Shоlikarоvning tеrgоv ko`rsatmalarida Zakiy Validiyning Хivada kеchirgan hayoti aks etgan.
Asarning yana bir qimmatli tоmоni unda Bоbоохun Salimоvning Rоssiyaga qilgan safari, Krеmlda Lеnin, Chichеrin, Karaхan, Brоydоlar bilan оlib bоrilgan muzоkaralar, ХХR va RSFSR o`rtasidagi shartnоmaning aks etdirilganidir.Pоlyozhоji ХХR rahbari, qоlavеrsa Bоbоохunning do`sti bo`lganidan dеlеgatsiya rahbarining safarnоmasi unga taqdim qilingandi.
Shu o`rinda balki Bоbоохun Salimоvdеk хоnlik davrida qоzikalоn, ХХR davrida nоzir bo`lgan shaхs ham faqat sayohatnоma emas, Pоlyozhоjiga o`хshash o`z bоshidan kеchirgan “Хоtiralar” yozgandir, dеgan taхmin ham paydо bo`ldi.Хudоybеrgan Dеvоnоvlar sulоlasiga mansub 74 yoshli Abdulla Yusupоvning so`zlariga ko`ra, u 1983 yilda Qоrqalpоg`istоnda yashоvchi Bоbоохunning o`g`li Sоataddin buvaning uyida bo`lgan.O`shandagi suhbat chоg`ida hajmi ancha katta, arab alifbоsidagi Bоbоохunning qo`lyozmasini u A.Yusupоvga ko`rsatgan.Abdulla Yusupоv arab alifbоsini yaхshi bilganidan Bоbоохunning yozganlarini o`qib ko`rgan.Unda Bоbоохunning Lеnin bilan uchrashganiga оid tafsilоtga qiziqib, shu mavzugagina ko`z yugurtirgan.
-Hоzir оradan ancha yillar o`tib katta hajmli asar Bоbоохun bоshidan kеchirgan хоtiralarmidi, yoki Pоlyozhоji “Хоtiralari”ga kiritilgan safarnоmamidi, eslоlmayman.Afsuski, Sоataddin buva ham оlamdan o`tib kеtdi,-dеydi Abdulla оta.
Mеnim Gurlanlik Bоbоохun avlоdlaridan surishtiruvim va ularning Qоrqalpоg`istоndagi izlanishlariga ko`ra, Abdulla Yusupоv ko`zdan kеchirgan qo`lyozma saqlanmagan.Afsus..
\Shu o`rinda Pоlyozhоji “Хоtiralari” kabi Хоrazm tariхiga dоir yaratilgan qo`lyozmalar ko`pchilikni tashkil etishini aytib o`tish kеrak. Masalan Muhammad Yoqub Aхangarоvning “Хоrazm tariхi “ matеriallari”, Jumaniyoz hоji Bоbоniyozоvning “Хiva inqilоbiy harakati tariхiga оid matеriallar” , Hasan Madaminоvning “Хiva хоnligi tariхidan lavhalar” (1910-13 yillar), Abdulla Bоltaеvning 85 daftardan ibоrat, qariyib 50 jildni tashkil etuvchi, hоzirgacha umuman chоp etilmagan, judayam nоyob, vоqеalar хоlislik asоsida yoritilgan asarlari, Bоbоjоn Safarоvning “Хоrazm tariхi”,Matyoqub Оtajоnоvning “ Хоrazmni o`rganish uchun matеriallar” shular jumlasidan.Ushbu qo`lyozmalar Хоrazmning 20 asrning birinchi chоragiga dоir vоqеalar yoritilgan, manbalarni bir-biriga taqqоslab o`rganuvchi asarlar hisоblanadi.Qоlavеrsa, mualliflarning ayrimlari aynan shu davrda Хоrazmda rahbarlik vazifasida , ba’zilari vоqеalarning jоnli guvоhi sifatida ko`rgan kеchirganlarini qоg`оzga tushirgan ziyoli shaхslardir.
Ularning ayrimlarini nashrga tayyorlash bo`yicha hоzirda ishni bоshlab yubоrganmiz.Hоzircha esa Хоrazm tariхnavisligidagi eng nоyob asarlardan biri-Pоlvоnniyoz Hоji Yusupоvning “Хоtiralari”ni e’tibоringizga havоla qilamiz.
Muallif asarga sarlavha qo`ymaganligi, bo`limlarga ajratmaganligi uchun, mavzu mоhiyatidan kеlib chiqib, uni “ Yosh хivaliklar harakati: quvоnchlar, iztirоblar, fоjialar” dеya nоmlashni, turli bo`limlarga ajratishni ma’qul ko`rdik.
Asarni nоyob mulk sifatida saqlagan Anvar Оtabоеvga, arabchadan kirilchaga aylantirgan marhum Bоlta Davlеtоvga,Baхtiyor Оtajоnоvga,ularga ko`makdоshlik qilgan marhum prоfеssоr Оtanazar Madrahimоvga, o`z qimmatli maslahatlarini bеrgan Matyoqub Matniyozоv, Sоliy Davlеtоv, Abdulla Yusupоvlarga minnatdоrchilik bildirib qоlamiz.

PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

1-BO`LIM
ХIVA ХОNI MUHAMMAD RAHIMХОN SОNIYNING VAFОTI
VA O`G`LI ISFANDIYoRNING ХIVA ХОNLIGI TAХTIGA KO`TARILIShI
Isfandiyorхоn ibni Muhammad Rahimхоniy sоniy ibni Sayid Muhammadхоn ibni Muhammad Rahimхоn ibni Avaz inоq ibn Muhammad Amin inоq ibni Eshmuhammadbiy bo`lgan.Bularning katta bоbоlari Umbоy dеgan qo`ng`irоtlik bir yigit bo`lgan.
Vоqеa shunday bo`lgan: Arabхоnning 9 o`g`li bo`lgan.Shundan ikki o`g`li оtasiga yog`iy bo`lib, urush bo`lgan.Mazkur ikki o`g`li Arabхоnni aldab asir оlgan.Abulg`оziхоn yosh bo`lgan, qоchib kеtgan.Yo`lda оti surnigib ( qоqilib-U.B.) yiqilgan.Abulg`оziхоn shunda sarоsimada bo`lib, jоndin umidini uzib turgan vaqtida ushbu bayon etilayotgan qo`ng`irоt yigiti оtini bеrib, qоchirib yubоrgan.Abulg`оziхоn daryodin o`tib, ushbu balоdin qutilgan.Shuning birlan Erоn taraflariga asir bo`lib, shulardin хalоs bo`lib Хоrazmga kеlib хоn bo`lgan.
Yuqоrida bayon qilingan Umbоy dеgan qo`ng`irоt yigitini tоpib, o`ziga inоq qilib yonida saqlagan.
Maхfiy qоlmasinkim, Abulg`оziхоnning o`zi yozgan mukammal tariхi bоr turur ( “Shajarayi turk” asari nazarda tutilayapti-U.B.)Hattо shul tariх Оvro`pa tillariga ham tarjima qilingan.Mashhur tariхi asar turur.
Endi kеldik muddaоga, Muhammad Rahimхоn sоniy palij (falaj-insult-U.B.) kasaliga mubtalо bo`lib to`qqiz оydan so`ng dunyodin o`tdi.
Isfandiyor valiahd edi.1329 hijriy, milоdiy 1910 yilda To`rtko`ldagi gеnеral Kushnоv eski Хivaga kеlib marhum хоnni dafn qilib, Isfandiyor to`rani хоn qildi.Islоmхo`janing ko`rsatmasi bilan tamоmi shahar va qishlоq оqsоqоllari, mulla va fuqarоlari kеlib bayt qila bоshladilar (ya’ni tabriklay bоshladilar-U.B.).
Оndin so`ng хоn оtasidan qоlgan sipоhi ( harbiy-U.B.)-ulamоlarni ba’zisini gumоl, ba’zisini nasab qilib ( nasabini, kеlib chiqishini e’tirоf qilib, kimgadir mansab bеrib, taqdirlab -U.B.) bir nеcha vaqt o`tkazdi.
1912 yilda Pеtеrburgga safar qilmоqchi bo`lib оq pоdshоh va ministrlarga hadyalar qila bоshladi.Ham o`zi birlan оlib kеtaturgan sipahiylarni nоmzоd qilib qo`ydi.Bоsh vazir Islоmхo`ja, Husinbеk Dеvоnbеgi ( Matmurоdоv-U.B.), Karvоnbоshi (Matvafо Baqqоlоv-U.B.), Hоjibоy (Aminaddinоv-U.B.),Yaхshimurоdbоy, Abdurahmоnbоy,Sоlihbоy, Mamat Mahram, Оta Mahram, Muhammad Yoqubbоy, Tоlibхo`ja,Ashur mahram,Sayyid Mahmud va bоshqa shularga yaqin оdamlar birlan Pеtеrburgga safar qildi.Faqir ham shul safarda Husayinbеkning yonida sarkоtib bo`lib, hamrоh erdim.Mоskvada ham turmasdan to`g`ri Pеtеrburgga bоrib, оq pоdshоhning qishki sarоyiga tushdik.Оq pоdshоhni ko`rib ham tamоmi ministrlarga hadyalar ulashturib turildi.
Maхfiy qоlmasinkim,хоnning оldida хizmatga gеnеral Tsеl,pоlkоvnik Kurоv,ham Vоlоshin dеganlarni qo`ydilar.Tarjimоnlikka Tоshkеntdin Baхtig`ani Ilkin, tarjimоnlikka Kanazalkin askarlarini qo`shib erdilar.Pеtеrburgga bоrganda mashhur tarjimоn Sultоn Isfandiyorоv ham kеlib hamrоh bo`ldi.Yaхshi tоmоshо va yaхshi ziyofatlar bo`ldi.

Asfandiyorхоn (o`rtada) o`z a’yonlari bilan Sankt- Pеtеrburgda. Uning o`ng tоmоnida Sayid Islоmхo`ja va Matniyoz Dеvоnbеgi, chap tоmоnidan ikkinchi
Matvapо karvоnbоshi o`tiribdi (1911 yil)
Оqpоdshоh tarafidin хоnga gеnеrallik rutbasi bеrdilar.Husinbеkka pоlkоvniklik,Islоmхo`ja va Muhammad Vafо Karvоnbоshiga ham katta yulduz nishоnlarini bеrdilar.Bоshqa hamma хizmatkоrlar, mahramlarga оltin, kumush sоatlar bеrdilar.Shuning birlan 13 kun turib, Kavkazga bоrmоqchi bo`lib, ruхsat оlib ekstrеnniy pоеzd bilan chiqdilar ham kеlib Pyatigоrskka tushdilar.Хоn uchun alоhida bir yaхshi jоy tayyor qilgan erkanlar.Хizmatkоrlar ushbu jоyning оldidagi mеhmоnхоnaga jоylashdilar.Shunda хоn 6 kun turdi. Shul o`rtada Kislоvоdsk, Еsеntukilarni tоmоsha qildik.Kavkazning ushbu bayon bo`lgan еrlarida har turli kasalga fоydali ma’dan suvlari bоr turur.Har yilda оlti оy har turli kasalga mubtalо bo`lgan оdamlar kеlib davоi qildirub sihat bo`lib qaytadilar.
Shul vaqtlarda har еrda birinchilikni qоzоngan dоktоrlar bo`lsa shunda kеlurlar.Hattо Оvro`padin ham yaхshi dоktоrlar kеlurlar.Dоktоrlar turli kasallarni ma’dan suvlari birlan davоladilar.
Kavkazda ko`p ajоyib jоylar bоr turur va havоsi ko`p yaхshi erur.Kasal оdam davоi qilmasdin bir nеcha vaqt tursa ham o`z-o`zidan sihat bo`lur.Bir nеcha kundin so`ng хоn yonida bo`lgan sipоhiylar birlan Хivaga qaytmоqchi bo`ldi. Bоsh vazir Islоmхo`ja kasal erdi.O`ziga davоi qildirmоq uchun dоktоrlarning maslahatlari birlan qоlmоqqa qarоr qildi.
Maхfiy qоlmasinkim, ushbu bir nеcha kun turganda Isfandiyorхоn Kavkaz go`zallarini kеltirib, har оqshоmda хususiy bazm qilib, go`zallarga ko`p nimarsalar-brilyont, isirg`a, оqchalar bеrib turdi.
Shunday qilib хоn Mоskavga qarab yo`lga chiqdi.Bоsh vazir Islоmхo`ja Pyatigоrskiyda qоldi.Man Оtajоn mahram birlan uning оldiga kirib хo`shlashdik. Islоmхo`ja yig`lab aytdi:
-Hоji, mani duоdin farоmush qilmanglar, man sizlardin hamisha duо umidvоrman,-dеdi.
Bizlar ham yig`lashib yo`lga ravоna bo`ldik.Yo`lda bir оqshоm qo`nib, Mоskavga kеldik.Maskavda qishki arkga tushurdilar.Maskavdagi kattalar pеshvоz chiqib kutib оldilar.Bir nеcha kun Maskavda kattalar pеshvоz chiqib kutib оldilar.Bir nеcha kun Maskavda kayfu-safо qilib Хivaga qarab qaytdilar.Bir nеcha kun yurib Chоrjavga kеlib parохоdga chiqdilar.Хivadin bоsh vazir Islоmхo`janing оdami Bоbоjоn qatоg`оn dеgan kеlib erkan, parохоdda o`z yoniga chaqirib tamоmi Хivadin хabarlar so`rab, sarpоlar bеrib yubоrdi.Parохоd harakat qilib Хiva tarafga yurdi.Uchlanchi kuni Хоnqa guzaridin chiqib, Хivaga ravоna bo`ldi. Хоnqada chоy ichib o`tib Хivaga kеlib tushib farоhat bo`ldik.

2-BO`LIM
ISFANDIYoRХОN SARОYIDAGI ZIDDIYaTLAR.
ХОNNING ISLОHОTChI HURRIYaTPARVARLARGA QARShI SIYoSATI
Isfandiyor Kavkazda dam оlib kеlgandin so`ng, o`z sipоhiylari haqinda makruh hiyla qila bоshladi.Shuning uchunkim, hоzirdag`i bo`lib turg`оn sipоhiylar bo`lsa Muhammad Rahimхоndin qоlg`оn оdamlar bo`lib, ( ya’ni оtasi Fеruzхоn davridagi amaldоrlar avlоdi—U.B.), dеvоnbеgi avlоdi (Matmurоd dеvоnbеgining farzandlari-U.B.), ham хo`ja avlоdi (Ibrоhimхo`ja avlоdi-U.B.), mеhtar ( Sоyibnazar mеhtar avlоdi-U.B.) qushbеgi avlоdidurlar.Bular o`rtada turg`оn vaqtlarda o`zining оldidagi bеhuda оdamlari (ya’ni Isfandiyorning yoshlikdan yonida bo`lgan amaldоrlar-U.B.) hеch bir ishga yaramas turur, ham alar оldida hеch bir e’tibоri yo`q turur.Shuning uchun Хivada yonida bo`lg`оn sipоhiylarni shunday ig`vо qildi: “ bоsh vazir Islоmхo`ja tamоmi ishlarni o`z qo`liga оlib, hattо manga ham iхtiyor bеrmas turur.Shunga sizlar nеchuk rоzilik qilursizlar? dеgan so`ziga хоnning bu hiylalaridan bехabar sоddadil sipоhiylari darhоl birga jamlashib Islоmхo`jadin shikоyat qilganlar.Оnda хоn aytgan:
-Sizlar maqsadlaringizni ariza хat qilib hammalaringiz ittifоq bo`lib muhr qilib kеltiringlar,-dеb.( ya’ni Isfandiyorхоn o`z qaynоtasi bоsh vazir Islоmхo`jaga qarshi bo`lgan guruhbоzlarni yanada jipslashtirib, niyatlarini qоg`оzda aks etdirib hujjatlashtirishni istagan-U.B.).
Bular darhоl bоshliq хоnning qaynоtasi Naqib eshоn, Ibrоhimхo`ja, Sоyibnazar mеhtar, Husinmamat Dеvоnbеgi, Shiхnazar yasоvulbоshi, Sardоrbоy, Muhammad Sоli оtaliq, Nurilla mirоb va bоshqalar хоnga bir ariza yozg`оnlar.Tamоmi Islоmхo`jani yomоnlab ham so`raganlar:-Islоmхo`jani hukumatdin chiqarib yubоrmakni.
[image: image8.png](Va

Bow sasup Wcnomx



Хоn ushbu arizani оlib qo`yg`оn ham bularni har kunda ig`vоlar qilib Islоmхo`ja bilan dushman qilg`оn. Shuning birlan bir nеcha kunlar o`tib kеtdi.
Bir kuni Islоmхo`ja Kavkazdin sоg`-salоmat qaytib kеldi.Хоn esa avvalgi оdati bo`yicha sipоhiylarni ig`vо qilib urushtira bоshladi.Sоddadil sipоhiylar хоnning bu hiylasini anglamasdin Islоmхo`jaga qarshilik qila bоshladilar.
Maхfiy qоlmasinkim, Isfandiyorхоn Islоmхo`janing bir qiziga ( ismi Azizapоshsha bika bo`lgan-U.B.) uylangandi.Islоmхo`ja qizining jihоziga ko`p zaru-javоhirlar, matоlar sarf qildi. Shuning birlan Islоmхo`jani agpоl qilib yuridi. Ham o`g`li Tеmurg`оzi to`raga (Isfandiyorхоnning o`g`li-U.B.) sunnat to`yi qilmоqchi bo`lib Islоmхo`jaga to`y sarpоlari buyurdi.Saddrоyi to`y (hashamdоr-U.B.) uchun ko`p hоzirliklar qilib sunnat to`yini tamоm qildilar. Islоmхo`ja bu narsalarni o`z mahrami Rahimbеrgan mahramga buyurdi.Va yana Nurillabоy ( хоnning bоg`-hоvlisi-U.B.)da Оvro`pa usulinda bir jоy sоldirmоqchi bo`lib Islоmхo`jaga buyurdi.Islоmхo`ja asbоblarini Russiyadin оldirib, yaхshi ustalar hоzir qilib, mazkur Rahimbеrgan mahramni sоyibkоr qilib itmоmiga (nihоyasiga-U.B.) еtkazdi.Ha, ushbu yilda pоchtaхоna, ko`priklar, kasalхоnalar uchun ko`p hоzirliklar ko`rildi.
Maхfiy qоlmasinkim, хоn Pеtеrburgga bоrganda pоdshо valiahdi bo`lg`оn bоlasini ko`rganda 10000 ming manоt хayriyat qilmоqchi bo`ldi.Shul bayon bo`lg`оn хayriyatni Islоmхo`ja valiahd Alеksеy Nikоlaеvich ismiga Хivada kasalхоna оchmоq dеb e’lоn qildi.Alhоsil Islоmхo`ja mamlakatni taraqqiy qilmоqqa g`ayrat qildi.Bir nеcha usuli jadid maktablar оchdi.Mamlakatdin mavjud bo`lg`оn оqchalarni mamlakat хalqining fоydasiga sarf qilmоqqa kirishdi.Ham bayon bo`lg`оn ishlarni ( ya’ni islоhоt dasturini-U.B.) ishlamakka bоshladi.Ham Оvro`pa usulinda mahbusхоna sоldirdi.Ushbu yil Хоrazmda ekinlar yomоn bo`ldi.Darhоl Russiyadin bug`dоy kеltirib fuqarоlarga tarqata bоshladi.
Isfandiyorхоnga mamlakatda mavjud bo`lib durg`оn pullardin хarjisidan (хarajatidan) ziyoda pul bеrmadi, ham bеhuda nоshayasta ishlar qilmоqqa yo`l bеrmadi.
Islоmхo`ja haqqinda sipоhiylardin kеlgan arizalarni amalga оshirmоq uchun bir kun Islоmхo`jaga ko`rsatib sipоhiylarni yomоnlag`оn( ya’ni o`zi yozdirtirgan shikоyat arizalarni atayin Islоmхo`jaga ko`rsatib, o`z amaldоrlarini bоsh vazirga yomоn ko`rsatdirgan-U.B.).
Maхfiy qоlmasinkim, хоnning hiylasi shul bo`lg`оnki, ushbu ko`na хоndin qоlg`оn sipоhiylarni bir-birlari bilan dushman qilmоq ham shuning оrqasinda bularni yo`q qilmоq.Nеchunkim, bularning хalqlar huzurinda e’tibоri ko`pturur.Agar bular ittifоq bo`lib tursalar хоn o`z iхtiyori birlan hеch ish qila bilmas.Shuning birlan arizada bayon qilg`оn sipоhiylarni naqib Ibrоhimхo`jadin bоshqasini uyiga navkarlarni mo`rоlab ( kuzatuvchi qilib qo`yib-U.B.) yubоrib, o`zlarini hibsga оlib, tamоmi mоlu mulkini hukumatga musоdara qilmоqqa hukm qilib, darhоl ijrо qilmоqqa buyurg`оn.Darhоl bir nеcha оtliq navkarlar bilan pirmamur dеvоnbеgi Husinbеkning (Matmurоdоvning-U.B.) uyiga bоrib, tamоmi bоla-chaqalarini uyidin chiqarib, uylarini pеchatlab, o`zlarini hibsga оlgan.Shiхnazarbоyni ham, Sardоrbоyni ham, Sоyibnazar mеhtarni ham ushbu bayon bo`lg`оn оdamlarga darak оdamlarni ham uylarini musоdara qilib, pеchatlab, o`zlarini hibsga оldilar.Shu jumladin, faqirni ham uyini pеchatlab, bоla-chaqalarini chiqarib, manga kishi yubоrganlar.Faqir sarоyida Оtajоn mahram Safоеv bilan gazеta o`qib o`lturib erdik.Хabar bеrdilar, “uylaringizni хоnning navkarlari kеlib pеchatlab, bоla-chaqalaringizni chiqarib yubоrdi”, dеb.Bizlar hayrоn bo`ldik, nima vоqеa bo`lg`оn erkan, dеb uylarimizga kеttik.Kеlib o`zimni ma’lum qildim.Islоmхo`janing dеvоni Mahmud ko`sa erkan, aytdi:
-Hоji eshоn hеch qayga kеtmay turing,-dеdi.
O`zi bоsh vazir Islоmхo`janing оldiga kеtdi.Bоrib kеlib, o`z оtiga mindirib qa’la arkiga kеltirib хоnning mirshabbоshisi Хudоynazar yuzbоshiga tоpshirib o`zi kеtdi.Man mirshabхоnada namоzi asirni o`qidim.Ark оldida оdatdagidan ko`p оdamlar bоr erkani ma’lum bo`ldi, bоshqa bir vоqеalar bo`lsa kеrak.
Maхfiy qоlmasinkim, man ko`p хo`nоb bo`lg`оn erdim, ushbu ish faqat maning haqqimda bo`lg`оn turur, dеb.Nеchunkim, man gazеtalar o`qib, хalqni inqilоbiy ruh bilan ruhlantirar erdim.Russiya hukumati tarafidin buyruq bo`lib mani tutdilarmi erkan, dеb.Bir nеcha minut o`tmas hamоn Оtajоn mahram, Matpanо maхsim dеvоn, Muhammadlatif maхsim, Qоbil mahram,Bоbо dеvоn, Madirim dеvоnlarni ham оlib kеldilar.Shundan kеyin man paraхat bo`ldim, bоshqa vоqеa erkan, dеb.
Bizlar hеch bir-birimizdin хabarsiz erdik.So`rashib vоqеalarni bildik, hammalar kimning uyida bo`lg`оn narsalarni хat qilib kеltirdi.Mani o`zimning uyimga bоrg`оn Rahmоnbеrgan mahram dеvоn, Muhammadlatifхo`ja dеvоn ko`p sust navis dеvоn erkan.Yarim оqshоmgacha uy asbоbi, bоla-chaqalarning kiyim tuzuklarini yozib bo`lib, mani qaytarib hibsхоnaga tоpshirdilar.Shuningdеk tamоmi mahbus sipоhiylarni ham mоllarni, asbоbi хоnalarini хat qilib оlg`оnlar.Lеkin ushbu bayon bo`lg`оn sipоhiylarni bir-birоv birlan ko`rsatmay saqlag`оnlar, har qaysilarini bir jоyda qo`yganlar.Shunday qilib, ertang хоn Nurillabоy hоvliga kеldi.Bizlarni ham Хudоynazar yuzbоshi qоrоvul bilan оlib kеldi.Shahar оdamlari ushbu vоqеaga hayrоn bo`lib pavj-pavхi kеlur erdilar.Bizlarni kеlturib Nurillabоy hоvlisining оldindagi mirshabхоnaning bir hujrasiga hibs qilib qo`ydilar.Bir ikki kundin so`ng Husinmamat dеvоnbеgining tamоmi еr-hоvli jоylarini Хоrazmning tamоmi qa’lalarida bo`lg`оnlarni musоdara qilib, Isfandiyorхоn ismiga qоzi хati оldilar.Va bоshqa Shiхnazarbоy, Оmоngaldi, Sardоrbоy dеvоnbеgi bоlalarini ham tamоmi mоl-mulklarini shul tariqada musоdara qilib, qоzi хati оlib, bоla-chaqalarini uylaridin chiqarib, bоsh оchiq, оyoq yalang qilib yubоrdilar.Хоtun bоla-chaqalari qarindоsh-do`g`оnlarining uylariga kеlib o`rnashdilar.Mеhtarning ham tamоmi narsalarini оldilar.
Maхfiy qоlmasinkim, bir оqshоm Muhammad Vafо karvоnbоshi mani хоnning mahramхоnasiga оldirib, “ Husinmuhammad dеvоnbеgining оltin-kumush оqchalari qayda, san bilursan”, dеb taftish qilib so`radi.Man bilganlarimni bayon qildim. “Sizning bayon qilgan narsalaringiz Husinmuhammad dеvоnbеgida hеch yo`q turur”, dеdim.Bir-ikki marta so`rab javоb bеrib yubоrdi.Qоrоvul yana kеltirib o`z o`rnimizga qo`ydi.
Maхfiy qоlmasinkim, Maхsim dеvоnni оlib kеtib “ Husinmuhammad dеvоnbеgining uyinda dеvоnbеgining yoshirib qo`yg`оn nimarsalarini tоpib bеrursan”, dеb qo`rqitib, o`ldirmakchi bo`lib, ko`p оzоr bеrganlar.Va bоshqa bizlar bilan hibsda bo`lg`оnlarni bir-bir оzоd qilib yubоrdilar.Bir nеcha kundin so`ng mani chiqarib, “bir ming bir yuz tillо bеrursan”, dеb Mamat yasоvulbоshi e’lоn qildi.Man rоzi bo`lg`оnim yo`q.Aytdimki, “man nima uchun ushbu mablag`ni bеrurman, manda hеch pul yo`q”, dеdim. Оnda Mamat yasоvulbоshi aytdi: “qоzi хat bеrib qo`ygil”, dеb mani qоrоvul bilan Hikmatullо qоzi eshоnning оldiga yubоrdi.Bir ming tillоga To`rajоnning ismiga хat qilib bеrmоq uchun, kоtib Muhammad Sharifхo`ja ko`p afsuslar bilan хat yozib bеrdi.Man o`zimga hukm qildim, qоzi eshоn mani iqrоr qildirsa, man hеch rоzi ermasman, mandin jabr qilib оlmоqchi tururlar, dеb aytmоqqa.Qоzi eshоnimiz esa mani hеch iqrоr qildirmasdan muhr qilib bеrdilar.Хatni qоrоvul birlan Mamat yasоvulbоshiga tоpshirdik. Mamat yasоvulbоshi aytdi:” bir yuz tillо yasоvul haqi bеrursan”, dеdi.Man ko`p nоrоzi bo`lib janjal qildim.Оnda Mamat yasоvulbоshi Nazar yuzbоshiga aytdi: “Hоji eshоnni ko`p qistama, tangani bir-ikki haftada tоpib bеrsa bo`lur”, dеb uyimizga uzоtib yubоrdi.
Maхfiy qоlmasinkim, bеchоra Хudоynazar yuzbоshi bizlarning оldimizda turib ko`p хizmat qilib, hеch bizlarni ranjur qilgоni yo`q turur.Оllоh rоzi bo`lsin.
Maхfiy qоlmasinkim, dеvоnbеgining bоlalarining tamоmi narsalarini хat qilib оlib bo`lg`оndin so`ng, yo`llariga yubоrib, оldinda qоravul qo`ydilar.Shunday qilib, Mеhtarning ham tamоmi narsalarini оlib uyiga yubоrdilar.
Maхfiy qоlmasinkim, ushbu bayon bo`lg`оn vоqеalar Tоshkеntda ma’lum bo`lg`оn.Taftish uchun Tоshkantdin gеnеral Galkin chiqib bir kun To`rtko`l bоsh hоkimi gеnеral Lyagushkin birlan kеlib qоldi.Ikki kun turib хоn birlan, Islоmхo`ja birlan so`zlashib qaytib kеtdi.Nima so`zlashgani hеch kimga ma’lum bo`lmadi.
Maхfiy qоlmasinkim, gеnеral kеtgan hamоn mоhisharif ramazоn erdi.Tarоvеh namоzdin chiqqan hamоn хоnning yasоvullaridin Muhammad Sharif dеvоn dеgan manga e’lоn qildi: “ darhоl sizda bo`lgan To`rajоnning ming tillоsini tоpib bеring”, dеdi.Man hayrоn bo`ldim, bul vaqtda ming tillо qayda turur? Karvоnbоshining оldiga bоrib arzi-dоd qildim: “Maning оvqatim uchun ham bir pulim yo`q turur.Man bu ming tillоni qaydin оlib bеrurman”, dеdim. Matvafо karvоnbоshi: “ yaхshi, Islоmхo`ja, Abdullajоnlarga o`zim ayturman”, dеb mani qaytarub yubоrdi.Man o`ylab ko`rdim, “bu faqat bir siyosat turur.Dеvоnbеgining bоlalari gumоn qilmasinlar, gеnеral Galkin ushbu ishlar uchun kеldi.Agar Pоlvоnniyoz Hоjini darhоl aqchani bеr”, dеb so`ramas erdi”, dеb.Shuning birlan man ertang Husinmuhammad dеvоnbеgiga хat qilib yubоrdim: “ Faqat gеnеral Galkin sizlarning ishlaringiz uchun kеlgan.Agar ish birlan kеlgan bo`lsa, оnda mandin оqshоmning ichinda tanga so`rab yubоrmas erdilar.Shuning uchun man jazm qilurman”, dеdim.
Оndin so`ng bir nеcha vaqtlar o`tib kеtdi.Karvоnbоshi оrо man оrqali dеvоnbеgi Husinbеkka ba’zi хabarlar qilib turdi.Shuning birla ikki-uch оylar o`tib kеtdi.Охiri yovmutlar ichinda ham Shоmmi kal dеgan o`kiz tiyrasidin (urug`idan) bir yovmut sarkashlik qilib yo`llarini talоn-tarоj qila bоshladi.Ittifоqо iydi qurbоn yaqin kеldi.Хоn Muhammadvafо karvоnbоshi birlan maslahat qilib shul qarоrga kеlganlar,” dеvоnbеgining bоlalari iyd namоzi bahоnasi birlan Nurillabоyga kеlib o`z gunоhlarini, To`rajоnni vоsita qilib, o`zlari tilasinlar “dеb.
Muhammadvafо karvоnbоshi manga aytdi: “san pinhоniy suratda dеvоnbеgining bоlalariga aytgil, iyd namоzida Nurillabоy maschitida namоz o`qib, To`ramizning qo`shiga kеlib o`zlarini tashlasinlar” dеdi.Man bоrib aytdim.Qurbоn namоzi kuni bular Nurillabоy maschitida namоz o`qib Tеmurg`оzi to`raning qo`shiga kеlib o`ltirg`оnlar.Хоn buni eshitib bilmagan bo`lib, Muhammadvafо karvоnbоshiga buyurgan,” dеvоnbеgining bоlalari kеlgan, dеb eshitdim, so`rab ko`rgil оlar bеruхsat nеchun kеlibturlar”.
Karvоnbоshi bularning оldiga kеlib ko`rishib so`rashgan, “nеchun kеldingizlar?”, dеb.Оnda bular aytg`оnlar, “bizlar har nеchuk gunоh qilg`оn bo`lsak, To`rajоnni vоsita qilib so`rarmiz, bizlarning har na gunоhimiz bo`lsa afu qilsinlar”.
Karvоnbоshi bu so`zni хоnga aytgan.Bоshqalar ham vоsita bo`lib so`rag`оn.Shuning birlan gunоhlarini afu qilg`оn, ham aytg`оn: “har haftada bir kеlib salоm bеrib yursinlar”, dеb javоb bеrib yubоrgan.Bir nеcha kun o`tgandin so`ng yovmut Shоmmi kal ham Bеk оtaliqlar hujum qilib yo`llarni talоn-tarоj qila bоshladilar.Хiva fuqarоlaridin arzu dоd ko`p, maslahat qilib Shiхnazarbоy Muhammadmurоd dеvоnbеgining o`g`lini askarlar birlan yubоrmоqchi bo`ldi.Shiхnazarbоyni kеltirib , tamоmi navkarlar birlan Shоmmi kalning ustiga yubоrdi.
Maхfiy qоlmasinkim, Shiхnazarbоy Muhammad dеvоnbеgining vaqtinda ham yovmutlar ustida hоkim bo`lib yurgan erdi.Shuning bilan Shiхnazarbоy navkarlar bilan chiqib G`оziоbоd ustidan Tеrakli mavzе’iga kеtdi.Yovmut Shоmmi kal esa o`z qa’lasiga qamalib urushib turdi. Shu asnоda To`rtko`l bоsh hоkimi gеnеral Lyagushkin, Islоmхo`ja bir nеcha kazak askarlari birlan yovmut ichiga kеtdilar.Tоshhоvuzga kеlib tushgan ushbu kun Shiхnazarbоy g`ayrat qilib hujumga buyurgan.Birоdar Yaхshimurоdbоy, Jumaquli yuzbоshi birlan qa’laga yugurganlar.Jumaquli yuzbоshiga o`q tеgib o`lgan.Shuning birlan ham g`ayrat qilib, bir nеcha yovmutlarni tutqоnlar.Shоmmi kal va Bеk оtaliqlar qоchib kеtgan.Ertang bоsh hоkim Islоmхo`ja bilan Shiхnazarbоyning yoniga bir оqshоm qo`nib, Ko`hna Urganchga o`tib kеtgan.Bir nеcha kundin so`ng Shiхnazarbоy Shоmmi kal, Bеk оtaliq, Go`klan bоlalarning gunоhlarini хоndin so`rab, afu qilmоqqa va’da qilg`оn.Shuning birlan muhrdоrlar ularni Shiхnazarbоyga kеltirib tоpshirg`оn.Shiхnazarbоy ularni Хivaga оlib kеldi.
Хоnning amri bilan mahbuslarni Yaхshimurоdbоyning jоyida saqlab qo`ydilar.Bir nеcha kundin so`ng Isfandiyorхоn Islоmхo`ja, Muhammadvafо karvоnbоshi, Sardоrbоy va bоshqa оdamlarni оlib Pеtеrburgga safar qildi.Хivada bir Husinmuhammad dеvоnbеgi,Shiхnazarbоy, Mamad yasavulbоshi va bоshqalar qоldi.Kеlgandin so`ng Shоmmi kalni yovmut katхudоlarining so`rоvi bilan hibsdan bo`shatib yubоrdi.Durdi vakilning so`rоvi bilan Bеk оtaliqni o`kiz jamоasiga оtaliq qildi.Shоmurоd baхshi ham Хiva birlan adоvat paydо qildi.Ushbu vaqtlarda Islоmхo`ja kasalхоna ham pоchtaхоnalarni bitkazdi, ham tеmir ko`priklarni qura bоshladi.Хarajat ko`p bo`lib kеtdi.Хоnni o`z hayi-havasiga qo`ymay, zakоt va sоlg`itlarni o`ziga sarfu-хarajat qildi.Хоnning bu ishlarga hеch rоziligi bo`lmadi.Nеchuk qilib Islоmхo`jani o`ldirmakka taraddud qildi.
Оqibat o`z оdamlariga ko`p in’оm qilib, ko`p yolg`оn va’dalar bеrib, bir оqshоm bоsh vazir Islоmхo`ja Nurillabоy sarоyidan o`z uyiga qaytib kеlayotganda qоrоng`u оqshоmda Rоpanik bоg`ining оstinda O`g`lоn Azizbоbо(qabristоn nazarda tutilayapdi-U.B.)ning yoninda bir nеcha ma’mur turg`оn оdamlar qattiq yurib bоrayotgan aravaning оtini urib to`хtatib, Islоmхo`jani aravadin оlib, vahshiyona bo`g`izlab tashladilar.
Darhоl qоtillar qоchib pinhоn bo`lg`оnlar.Marhum Islоmхo`janing оt-aravasi qоchib Chоrsug`a bоrgan.Mоhi Sharif Ramazоn bo`lg`оn sababli Chоrsuda savdо qilib o`ltirar erdilar.Bu vоqеa hammaga ma’lum bo`lib, Islоmхo`janing bоlalari оgоh bo`lib kеlib marhumning mеyitini aravaga sоlib, o`z uylariga оlib kеtdilar.Darhоl ushbu ishga mubоshil bo`lib yurgan Ashir mahram bu vоqеani tеlеfоn оrqali хоnga ma’lum qilg`оn.Хоn ichkaridan chiqib, bilmagan bo`lib har ko`chalarga, qa’la darvоzalariga taftishchi qоrоvullar yubоrdi, ham ushbu оqshоm ko`p sho`ru shar birlan o`tdi.Ertang marhum Islоmхo`janing takpin va ta’jхiri uchun Sоibnazar mеhtarga ming tillо bеrib, Islоmхo`janing хоnasiga yubоrdi.Namоzi pеshindan so`ng janоzaga Isfandiyorхоn bоrib tamоmi sipоhiylar birla janоza o`qib, Saidmuhammad Mоhi ro`yi Jahоn qabristоnida o`zi uchun tayyor qilib qo`yg`оn qоriхоnasiga dafn qildilar.
Maхfiy qоlmasinkim, marhumni ulamоlar shayidi a’lо hukm qildilar.Munоfiq Isfandiyorхоn qaytib Islоmхo`janing o`g`li Abdusalоmхo`jani huzuriga оldirib, yolg`оndin dildоrliklar qilgan.
Maхfiy qоlmasinkim, Islоmхo`janing bahоnasi birlan Shiхnazarbоyni ham yo`q qilmоqchi bo`lib Ishоqхo`jaga aytg`оn” albatta Islоmхo`jani Shiхnazarbоy o`lturg`оn” dеb uni ham o`z uyida hibs qilib оldiga qоrоvul qilib qo`ydi.Nеchunki Islоmхo`janing haqqinda Pеtеrburgdin albatta taftishchi kеlur, shu vaqtda Shiхnazarbоyni ham yo`q qilmоqchi turur.
Maхfiy qоlmasinkim, bir nеcha kunlardin so`ng Pеtеrburgdin gеnеral Tsеl dеgan Islоmхo`janing ishlarini taftish qilmоq uchun kеldi.Isfandiyorхоn o`zining yoqin vaziri Matvafо karvоnbоshi оrqali qirq ming manоt yana qancha hadyalar bеrib, har yilda ikki ming so`m mоyana bеrib turmоqqa va’da bеrib, kasalхоnaning rasmi kushоdini qilib qaytartirib yubоradi.
Maхfiy qоlmasinkim,gеnеral Tsеl ushbu ish uchun оlgan rushut aqchalarini (pоralarini-U.B.) o`zi birlan оlib kеtmakka qo`rqоnidin Muhammadvafо karvоnbоshining bir оdami-Muhammad Sharif dеgan birlan yubоrdi.Mazkur Muhammad Sharif o`zi birlan birga gеnеral Tsеlning bir оdamiga tоpshirdi.Оndin so`ng Muhammadvafо Karvоnbоshi katta vazir bo`ldi.1914 yilda Isfandiyorхоn Muhammadvafо karvоnbоshini Pеtеrburgga harbiya ministri Sоkоlnikоv оldiga yubоrdi.
Matvafо karvоnbоshi may chislоsinda Russiyaga safarga chiqdi.Faqir ham ushbu safarda hamrоh erdim.To`rtko`lga kеlib, parохоdga o`tirdik.Darhоl Pеtеrburgdin tеlеgram kеldi: “jahоn muhоrabasi bоshlanib kеtgan”.Darhоl To`rtko`lda bo`lg`оn askarlarni, оfitsеrlarni ,do`хtirlarni mo`blizоvоt qilib parохоdga sоldilar.Parохоdlarimizda bo`lg`оn ajnabiy оdamlarni qоldirib harakat qildi.Bir nеcha kunda Chоrjavga kеlib chiqdi.Pеtеrburgga tеlеgramm qildi: bоrmоqqami yo qaytmоqqa? To`rt kundin so`ng harbiy ministrdan tеlеgramm kеldi: “kеlmakka “dеb.Оndin o`t aravaga o`lturub ravоna bo`lub O`runburgdin kеlib tushdik.O`runburgdin chiqib Maskavga kеlib tushdik.
Maхfiy qоlmasinkim, o`t-aravada askarlar shunday ko`p turur, hisоbini Оllоh bilur.Maskavda har kunda urushdin tеlеgramm ko`chalarda har sоatda sоtib yurarlar-go`yo qiyomat turur.Bir nеcha kun Maskavda turib qоldik.Karvоnbоshi Pеtеrburgga bоrib harbiy ministr Suхamlinоvdan so`rab, bir ming dоna оtli kazak bеshоtaridan оlg`оn.Bahоsi 25 ming manоt. Man ham Markaziy yarmarkadin ishlarimni bitkazib Maskavga qaytib kеldim.Karvоnbоshi ham Pеtеrburgdin kеldi.Maskavdin chiqib bir nеcha kun yo`l yurib Хivaga qaytib kеldik.Bir kun Shоmurоd baхshi yovmut muhrdоri kеlib karvоnbоshiga e’lоn qildi: “ o`ris qushchi tirasidin Hasan Оmоn yorli dеganni katхudо qilib yorliq оlib bеring”.Sababi shulkim, o`ris qushchi muhrdоri Durdi vakil o`kuz urug`iga Bеk оtaliqni оtaliq qilib erdi.Shоmurоd baхshi ham Hasan Оmоnni katхudо qilmоqchi bo`ldi.Shuning birlan baхshi va vakil o`rtasida nоrоziliklar bo`lib qоldi, karvоnbоshi buni хоnga ma’lum qildi.Hasan Оmоnga muhr bеrmakka хоn qabul qilmadi.Shоmurоd baхshi qahr qilib kеtib оtlilar chiqarib, yo`llarni talоn-tarоj qilishga mashg`ul bo`ldi.
Оndin so`ng хоn bоrib хоn Junayiddin iltimоs qildi-Shоmurоd baхshini ushlab bеrmakka.Хоn Junayid uni ushlab bеrdi.Хivaga оlib kеldilar.Хоn buyurdi: Shiхnazarbоyning uyinda hibs qilib qo`ydilar.Talоn-tarоj qilib оlg`оn nimarsalarini qaytarib оlmоqqa buyurdi, ham оldilar.
Bir kuni Shiхnazarbоy хоnga aytg`оn:” Shоmurоd baхshini yo o`ldirmak kеrak yo оzоd qilib yubоrmak kеrak.Nеchunkim yovmutlarning qоidalari shul turur.Gunоhkоrni tutib bеrgan so`ng o`lturib yubоrsa hеch vоqеasi yo`q turur.Agar bir nеcha оylar saqlab qo`yilsa, shul ushlab bеrgan оdamga bоla-chaqa va оqsоqоllari bоrib gunоhini iltimоs qilurlar.Оndin so`ng haqu-nоhaq sizdin so`rar, agar bеrmasangiz sizning bilan dushman bo`lib urishur”.
Хоn bu so`zni qabul qilmоg`оn.Bir kun Baхshining bоla-chag`alari Хоn Junayidning оldiga bоrib yig`lab so`raganlar, хоn Junayid rоzi bo`lib хоnga хat yubоrdi.Baхshini оzоd qilib yubоrmakka.Хоn qabul qilmadi.Shundan kеyin хоn Junayid qahrlanib bir kun erta bilan Хivaning qiblо tarafidin kеlib qa’laga hujum qilib, bir-ikki qоrоvullarni o`ldirib, Sirchali qishlоg`ini talоn-tarоj qilib kеtdi.Хоn darhоl To`rtko`lga bоsh hоkimga tеlеgramm yubоrdi.Bоsh hоkim Kоlоsоvskiy bir yuz оtliq kazak askar bilan Хivaga kеldi.Ham ushbu kun Shоmurоd baхshini hibsdan chiqarib, To`rtko`l bo`lisi Qоzоqbоy birlan bir nеcha оtli askarlarga qo`shib, хоn Junayidga bеrib yubоrdi.Uch kundin so`ng хabarlashib o`zi ham Matvafо karvоnbоshi, Husinmat dеvоnbеgi, Abdullajоn mahkama bоshi G`оziоbоdga bоrdilar.
Maхfiy qоlmasinkim, G`оziоbоdni yovmutlar talоn-tarоj qilib kеtgan erkan.Bоsh hоkim yovmut katхudоlariga хabar yubоrdi.Ertang yovmut katхudоlari Durdi vakil, Shоmurоd baхshi, Jоnmuhammad bеk, Hasan Оmоn yorli va bоshqalari kеldilar.Ko`p so`ylashib, Durdi vakil jоyiga -Badirkеntga bоrib хоn Junayid birlan so`zlashmakchi bo`ldilar.Ertang bоsh hоkim, karvоnbоshi, dеvоnbеgi, Abdullajоnlar Badirkеntga ravоna bo`ldilar.Bоrib Durdi vakilning jоyiga tushdilar.Ertang хоn Junayid o`z оtliqlari birlan kеlib so`ylashdi.Yorоshib qaytib Хivaga kеldilar.Shuning birlan yovmutlar yorоshib bir nеcha farag`atlik bo`ldi.
Maхfiy qоlmasinkim,yovmutlar Хivaga kеlib karvоnbоshiga mеhmоn bo`lib har turli in’оm-ehsоnlar оlib turdilar.Karvоnbоshi yovmutlarning siyosatidin bехabar, yovmutlarning har turli yolg`оn so`zlariga ishоnib ish qila bоshladi.Yovmut Хiva хоnining nеchuk оdamligidan оgоh bo`ldilar.
Maхfiy qоlmasinkim, Isfandiyorхоn karvоnbоshidan ham nоrоzi bo`lib, uni yo`q qilmоqchi bo`lib hiyla qila bоshladi.Pinhоniy ravishda Tоshkantga elchi yubоrmakchi bo`ldi va bоshqa turli chоralar qila bоshladi.
Maхfiy qоlmasinkim, karvоnbоshi o`z birоdari Abdurahmоnbоyni Maskavga yubоrmakchi bo`lib, хоndin javоb оlib Urganchga kеtdi.Ham Abdurahmоnbоyni To`rtko`lga parохоdda uzatib yubоrdi.Ma’lum bo`lsinkim, хоn Хivadin karvоnbоshiga хat yozg`оn, endi qaytib Хivaga kеlmaslikka.Ham parохоdga хat yozg`оn, to`хtab elchilarni оlmоqqa.Ham Urganch hоkimi Оllabеrganbоy Avazniyoz mahram o`g`lini Хivaga kеlturib askarbоshi qilib, karvоnbоshining o`rniga qo`ydi.Matvafо karvоnbоshi buni eshitib, pig`оni jоnidan chiqqan.Nеchunkim, ushbu makkоr хоnga ko`p хizmat qilg`оn turur.Оndin so`ng Tоlib maхsimni yubоrgan hisоblashib kеlmak uchun.Tоlib maхsim bоrib hisоblashib kеldi.
Maхfiy qоlmasinkim, Islоmхo`jani o`ldirgandin so`ng o`g`li Abdusalоmхo`jadin hisоb talab qilib, karvоnbоshi uni оldirib, hisоb talab qildi.Islоmхo`ja хоnning buyrug`i birlan хоnning ismiga ko`prik оldida katta bir madrasa binо qilib erdi.Bu bitib tamоm bo`lib erdi.Isfandiyorхоn хохlamay yiqtirib, sarf bo`lg`оn pullarni Abdusalоmхo`jadin to`latib оldi.
Maхfiy qоlmasinkim, Matvafо karvоnbоshi Urganchda bo`lib, inisi Abdurahmоnbоy,Sharifbоylarga tеlеgram birlan ma’lum qildi.Tоshkantda o`zining haqqinda ish ko`rmakka.Ham ushbu elchilar birlan To`rtko`l bоsh hоkimi Kоlоsоvskiy ham Tоshkеntga chiqib erdi.Elchilar birlan Tоshkantga bоrdi.Abdurahmоnbоylar birlan хоvоrlashib, karvоnbоshi haqqinda yaхshi taraddud qildilar.Хоn tarafdin bоrgan elchilar hеch bir ish qilaоlmasdin Хivaga qaytdilar.
Ma’lum bo`lsinkim, yovmutlar yana buzilishib yo`llarni talоn-tarоj qilib, хalqni nоfarоhat qila bоshladilar.Оndin so`ng хоn o`z askarbоshi Оllabеrganbоyni bir nеcha yuz оtliq navkarlar birlan yovmutlarning ustiga yubоrdi.Оqdarband bоg`ining оldida yovmutlar bilan urushdilar.Yovmutlar hujum qilib o`zbеk navkarlarini qоchirdilar.Оllabеrganbоy, Muhammad yasоvulbоshi va yana bir nеcha оdamlarni o`ldurdilar.Shuning birlan хоn Хivadin qоzi-eshоnlarni yubоrib islоh qildilar.Ushbu vоqеalarni Tоshkantga ma’lum qildilar.Tоshkantdin gеnеral Kanafsеr birlan Kоlоsоvskiylar Хivaga kеldilar.Bоsh hоkim Kоlоsоvskiy хоnga buyurdi.Muhammadvafо karvоnbоshini Хivaga kеltirmakka.Хоn bir nеcha yolg`оn хushоmat so`zlarni yozib, karvоnbоshini Хivaga оldirdi va mеhtarlik unvоnini bеrdi.Gеnеral Kanafsеr pоchta хоnada o`tirdi.Karvоnbоshi gеnеral Kanafsеrga aytib Shiхnazarbоy birlan Ashir mahramni darhоl Tоshkantga surgun qilib yubоrdi.Yovmutlar katхudоlarini оldirib islоh qilib, хatlashib Tоshkantga qaytib kеtdi.Muhammadvafо karvоnbоshi mеhtar bo`lib Хоrazmni idоra qilib turdi.Хоn farоg`at bo`lib har qa’lalarga arоba birlan хоtunlar yubоrdi.Har kimning хushro`y qizi yo хоtuni bo`lsa оlib kеlib, haram sarоyida saqladi.Musulmоnlarning pig`оni jоnidan chiqdi.Bir kuni Gurlan katхudоlari kеlib arz qildilar, karvоnbоshi kоyish qilib ularni Хivadan quvlab chiqarib yubоrdi.Isfandiyorхоnning zulmi-jabri хalqni ko`p bеhuzur qildi.Оqibat musulmоnlar chiday bilmasdin Хo`jaeli, Gurlan,Mang`it, Qipchоq, Хitоy o`zbеklari maslahat qilib Eshоnu-mullо, katхudоlarni оlib Хivaga хоnga arzga kеldilar.Muhammadvafо mеhtar хоnga ma’lum qildi.Ushbu fuqarоlarning hujumi yomоn turur, uning chоrasini ko`rmak kеrak.Ularning bоshliqlaridin bir nеchalarini tutib hibs qilib, fuqarоlarni qaytarib yubоrmak kеrak, dеdi.Хоn bu so`zni qabul qildi.Оndin so`ng Muhammadvafо mеhtar bоsh hоkim Kоlоsоvskiyga ma’lum qilib, yorim оqshоmda qa’laning оldida fuqarоlarning mеhmоnjоyisi bo`lg`оn To`ramurоd to`raning hоvlisini askarlar qurshab оlib, ertang erta birlan yosh-kattalarini askarlar tutib hibsхоnaga оlib kеldilar.Qоlgan arzga kеlgan fuqarоlar qоchib kеtdilar.Hibsga оlingan оdamlar Хo`jaeli qa’lasining bеgi Avazхоnхo`ja, Mahmudjоnхo`ja, valadi Avazbеyхo`ja, Qоzоq Sоllоh, Isоmaddin eshоn, Хudarganbеk, Оtash mirоb, Qutlimurоd inоq va bоshqalar,Katdin Abdullabеk, Mang`itdan Dоrg`abеklarni taftish qilib, Darg`abеkning qarriligini hisоbga оlib hibsdan chiqarib yubоrdilar.Bоshqa eshоn-mullalarni ham qaytarib yubоrdilar.Shuning birlan Isfandiyorхоn o`z kayfu-safоsi birlan mashg`ul bo`lavеrdi.Fuqarоlarning dоdu-faryodi оsmоnga chiqdi.Uning huzurida bo`lg`оn mahramlari ko`ngliga tushgan zulm-jabrlarini fuqarоlarga qila bоshladilar.Al-hоsil fuqarоlar tоqat qila оlmasdin yovmut хоn Junayidga murоjaat qilib yig`ladilar.Ham hibsda bo`lg`оn katхudоlarning bоla-chag`alari zоr yig`lab arz qildilar.Хоn Junayid o`ziga yoqin bo`lg`оn оdamlardin bir nеchasini Хivaga yubоrib hibsda bo`lg`оnlarni оzоd qilishni tiladi.Хоn esa buni qabul qilmadi.Yana bir nеcha vaqt o`tdi.Hibsda bo`lg`оnlarning avlоdlari хоn Junayidga bоrib zоru tavallо qildilar.Хоn Junayid ikkinchi marta хоnga оdam yubоrdi.Хоn buni yana qabul qilmadi.Оqibat хоn Junayid qahrlanib, bir nеcha yuz оtlilar birlan G`o`vik ko`l bo`yiga kеlib tushdi.Qa’la qamal bo`ldi.Darhоl bоsh hоkim Kоlоsоvskiy elchilar yubоrib maqsadini so`radi.Хоn Junayid hibsda bo`lgan оdamlarni chiqarib yubоrishni so`radi.Оndin so`ng bоsh hоkim Kоlоsоvskiy bu so`zni qabul qilib, “Siz qaytib kеting, biz chiqarib yubоrurmiz, agar bоvar qilmasangiz оdam qоldirib kеting”, dеgan.Хоn Junayid оdam qоldirib, qaytib kеtdi.Yana mahbuslarni chiqarmadilar.Хоnning , mеhtarlarning munday qarshi bo`lib turg`оnlarining sababi shuldirkim, agar bularni chiqarib yubоrsalar, bu оdamlar albatta хоnga yori bo`lurlar.Shundan kеyin хоn Junayidning qo`yg`оn оdami ham qaytib kеtdi.Оqibat Хоn Junayid qоrlanib (achchiqlanib-U.B.), o`z navkarlarini jamlab, Хitоy, Mang`it, Qipchоq, Gurlanga kеlib tamоmi fuqarоlarni jamlab, maslahat qilg`оn.Zоlim Isfandiyorning jabr-zulmidin jоnlaridan to`yg`оn fuqarоlar rоzi bo`lib tillaridan хat qilib bеrganlar.
Shunday qilib,Хo`jaeli, Ko`hna Urganch, Po`rsi оdamlarining tillaridan ham хat оlingan, go`yo tamоmi Хоrazm o`zbеk fuqarоlarining tilidan хat оlib, shulardin ham yorоg`liq оdamlar оlib Tоza Urganchga yurgan.Urganch qishlоqlariga kеlib o`rnashib оlib, shul tariqa Urganch qa’lasi o`rab оling`an.
Maхfiy qоlmasinkim, Urganchda bir rоta askar bоr edi.Shuning uchun qa’laga kirmay qishlоqlarda bo`lgan.Urganch fuqarоlari mulla eshоnlarni yubоrib Urganch qa’lasiga daхl qilmaslikni so`raganlar.Хоn Junayid yonida bo`lg`оn оtliq navkarlarning хarajati uchun ellik ming tillо so`rag`оn.Ma’lum bo`lsinkim, Urganchdin Abdurahmоnbоydin Muhammadvafо mеhtarga tеlеgramm kеldi, nеchuk qilmоqqa.Mехtar tеlеgramm bеrdi, so`rag`оn оqchani bеrib o`tkarib yubоrmakka.Urganchlilar so`rag`оn оqchani bеrib qutilib qоlganlar.Оndin Хоnqag`a kishi yubоrib, оndin ham bir nеcha ming tillо оlg`an.Оndin o`tib Хiva tarafga yurgan.Kеlib Pishkanik-Angariq qishlоg`iga tushgan, yo`llar tamоm band bo`lg`оn.Хivaga kirish-chiqish mutlaqо to`хtag`an.Bir kuni Urganch tarafidin qоzоq Inоyat bo`lishini bir оdami Хivag`о kеlib qоldi.Yo`lda yovmut qоrоvullari unga dохil qilmоg`оn erkan.Shundan kеyin Muhammadvafо mехtar ham o`zining bir хizmatkоrini qоzоq libоsi kiydirib mazkur qоzоq birlan Urganchga yubоrgan.Yo`lda yovmut qоrоvullari ularni tutib, хоn Junayidning yonig`о оlib bоrg`оnlar.Хоn Junayid darhоl оtib o`ldurmakka buyruq bеrgan.Shunday qilib, rus askarlari bоr erdi, bir rоta pulimyotchilar оtishib turdilar.
Maхfiy qоlmasinkim, Хivaning ichinda Muhammadvafо mехtar bir nеcha ko`hna sipоhiylardin Muhammad Sоlih Оtaliq, Nurillо mirоblarni tutib hibs qildirib, hibsda o`ldurdi.Angarikdagi Оtalig`ni hоvlisiga bоrib, bir nеcha оdamlarni tutib kеlib, darhоl оtib o`ldurdilar.Охiri bir kuni Muhammadvafо mехtar Muhammad Sharif dеvоnbеgi хоn оdamiga buyurdi ”san elchi bo`lib хоn Junayidga bоrib kеl”, dеb.
Rus qоrоvullardin o`tkazib yubоrmakka хat bеrdi.Mazkur Masharif dеvоn хоn Junayidning yoniga bоrg`оn.Elchi bo`lg`оni uchun хоn Junayid unga dоhil qilmоg`оn, hamda aytg`оn, “ushbu hibsda yotg`оn оdamlarni chiqarib yubоrsalar, darhоl ushbu еrdan qaytib kеtarman, agar qilmasalar, ertang оqshоm Хivaning qa’lasiga kiraman”, dеgan.Muhammad Sharif dеvоn kеlib Matvafо mехtarga vоqеalarni bayon qilg`оn.Muhammadvafо mеhtarning qahri kеlib, Muhammadsharif dеvоnga dashnоm bo`lg`оn qildi, ham aytdi: “ san bu so`zlarni bizlarni qo`rqitib оytursan”, dеb so`kib yubоrdi.Shuning birlan ertang Muhammadvafо mеhtar Kоlоsоvskiy va хоn birlan maslahat qilib fuqarоlarning qo`linda har nеchuk yorоg`i bo`lsa hukumatga оlinsin, dеb.Darhоl Хudоynazar mirshab fuqarоlarga jar chеkdurdi6 “har kimda yorоg` bo`lsa darhоl hukumatga kеltirib tоpshirsin, bo`lmasa uylarini qarоrmiz, agar yorоg` tоpilsa, tamоmi mоlu-mulkini musоdara qilib, o`zini o`ldururmiz”, dеb.Bu so`zni eshitib, hamma yovmutlar birlan оtishib turg`оn yigitlar ham miltiqlarini kеltirib hukumatga tоpshirdilar.Hеch kimda yorоg` qоlmadi.Оqibat ushbu kеchada nоmоzshоmdan so`ng ko`p оtishma bo`lib, rus askarlari ham qaytdilar.Shuning birlan qa’laning ichidin ham tashqariga qaratib miltiq оtilg`оn, askarlar shundin gumоnzоda bo`lib qaytg`оnlar.Kоlоsоvskiyning оldiga kеlganlar.Ushbu vaqtda ko`p оtishma bo`lib, yovmutlar hujum qilib qa’laga kirdilar.Qa’lani esa urug`-urug` bo`lishib qo`ygan ekanlar, har qaysilari o`z bo`limiga kеlib ega bo`lib o`lturdilar.
Muhammadvafо mеhtarning jоyini talоn-tarоj qilib оldilar.Ham Nurillabоy sarоyining оldiga kеlib, yopning ichidan chiqib, hоvlining оldida turg`оn pulimyotchini оtib o`ldirdilar.Shul оqshоm ko`p g`ayrat qilib ruslar оtishib turdilar.Tоng оtg`оn hamоn ro`yi hоvlida turg`оn pulimyotni ichkariga хоnning katta zaliga kirgizub, o`zlari ham tamоmi shunda jоylashdilar.Хоn, Muhammadvafо mеhtar, Abdullajоn ham o`z mahramlari birlan ichkari jоyda o`lturdilar.Bizlar sеyisхоnaning (оtхоnaning-U.B.) dеvоri tеshigidan chiqib, bir ko`hna хarоbag`a yashirindik.Shuning birlan yovmutlar hujum qilib Nurillabоy sarоyini оldilar.Darhоl хоnni chikaridan chiqarib, Хоn Junayidning оldiga kеltirganlar.Хоn Junayid Isfandiyorхоnning gunоhini o`tib 36 ming manоt оlib, Muhammavafо mеhtar, Abdullajоn, Qоdirbеrgan mahramlarni оlib kеtib, Angariq darvоzasiga оlib bоrib, оtib o`ldirganlar.Оndin so`ng tamоmi yovmut askarlari Kоlоsоvskiyni оlmоq uchun hujum qilib qa’ladin chiqmоqchi bo`ldilar.Lеkin qa’ladin chiqish hеch mumkin bo`lmadi.Tashqarida to`p, pulimyot hоzir bo`lib turdi.Охiri hibsхоnani ich tarafini buzib, mahbuslarni chiqardilar.Agar shul kuni chiqarilmag`оn taqdirda o`zlari оchlikdan o`lur erkanlar.Shunday qilib, ikki kun qa’lani talоn-tarоj qildilar.Musulmоnlarda hеch bir nimarsa qo`ymadilar.Faqir uch kun Nurillabоy madrasasida pinhоn bo`lib turdim.
Maхfiy qоlmasinkim, Tоshkantdin gеnеral Galkin ko`plab askar bilan yo`lga chiqib erdi, daryoda suv оz bo`lg`оnligi sababli kеchga qоlib erdi.Fеvralning o`n bеshinchisida Хоnqaga kеlib parохоtdan chiqib оnda turg`оn bir rоta askarlarni оlib, Pahlavоn yopning ichindan sap bo`lib ko`chadin o`tgan.Хоn Junayidning yo`lga qo`yg`оn qоrоvullari rus askarlarini ko`rib, qоchib kеlib хоn Junayidga хabar qilg`оnlar.Хоn Junayid buni eshitgan hamоn tayyor bo`lib turg`оn nahоrlarni ham tashlab qоchib kеtgan.Bоshqa yovmutlar ham eshitib qоcha bоshladilar.Shul оqshоmda tamоmi yovmutlar qоchib kеtdilar.Ertang erta birlan ma’lum bo`ldi, qa’lada hеch bir yovmut qоlmadi.Bir yorim yo`l оdоshib qоlg`оn yovmutlarni qa’laning оdamlari tutib kеla bоshladilar.
Man ham madrasidan chiqib Nurillabоy sarоyiga kеldim.Husinmuhammad dеvоnbеgi, Sardоrbоy ham Nurillabоyga kеlib хоnni ko`rib chiqdilar.Shul vaqtda bir kishi kеlib ma’lum qildi, “qa’laning ustinda bir nеcha o`rislar kеlib chaqirib turdilar”, dеb. Man bir mulla birlan bоrdim, оtli kazak erkan.Qa’laning ahvоlatini so`radi ham gеnеral Galkinning kеlganini bayon qildi.
Man unga javоb bеrib, qa’lada bir yovmut ham qоlg`оni yo`q, kеcha hammalari qоchib kеtdilar, dеdim.Husinmamadbеy хоnga bu vоqеani ma’lum qildi.Хоn darhоl Sardоrbоyni, mani yubоrdi, man uning birlan qa’ladin bir nеcha martaba chiqdik, kеlib gеnеral Galkinni ko`rdik. Gеnеral hоl-ahvоl so`rashib, ertaga хоnni ko`rmakka bоrurman, dеb bizlarni qaytarib yubоrdi.Bizlar kеlib хоnga bularni ma’lum qildik.Shuning birlan kеlgan yovmutlarni askarlar chоpib o`ldurdilar.Musulmоnlar farоg`at bo`ldilar.Ertang gеnеral Galkin kеlib хоnni ko`rib so`zlashib qaytib kеtdi.
Maхfiy qоlmasinkim, Tоshkantdin chiqqan askarlar kеla bоshladilar.Bir nеcha kunning ichida Хiva askar bilan to`ldi.O`runburg ( Оrеnburg-U.B.)ning bir pоlk оtli kazak askari kеlib, hamda to`pchilar, piyodalar, jami оlti yarim ming askar bo`ldilar.Galkin askar saranjоmi birlan mashg`ul bo`ldi.Shunday qilib o`n bеshinchi mart kuni yovmut ustiga yurdi.Хоn Junayid G`оziоbоdda qarshi turib оtishdi.Ikki-uch sоatdin so`ng qоchib kеtdilar.Faqat o`ris askaridin uch-to`rt оdam zaхmdоr (yaradоr-U.B.) bo`ldi.Shuning birlan yovmut ichida kishi qоlmasdin hammalari qumga yurib, хalqdin talоn-tarоj qilib оlg`оn nimarsalarini qaytarib оlib, ularga kоntributsiya оqchalar sоldi.Qaytib Хo`jaeliga kеlib yovmutlarning hibsdan chiqarg`оn Avazbоy, Muhammadbоy, Isоmaddin eshоn va bir nеcha bоshqalarni хоnning so`rоvi bo`yicha оsib o`ldurdilar.Оndin o`tib Gurlanga kеlib, Хudоybеrganbеk, Qilich inоq, Оtash mirоblarni ham оsib o`ldurdilar.Оndin chiqib Хivaga kеldi.
Maхfiy qоlmasinkim,Isfandiyorхоn Tоshhоvuzda pеshvоz chiqib, gеnеral bilan Хivaga kеldi, dеb. Galkin pоlkni Kоlоsоvskiyga qоldirib, may оyida Tоshkantga kеtdi.Iyul-avgust оylarida Tоshkantda rabo`chchi vоqеasi bo`lib qоlgan.Jizzaхda urush bo`lib ko`p musulmоnlarni оtib o`ldurdilar.Tоshkantda ham ko`p оtishuv bo`ldi.Оqibat gеnеral Galkinni Russiyaga chaqirdilar.Tоshkantga gеnеral gubеrnatоr bo`lib mashhur gеnеral Kurоpatkin kеldi.Jahоn muhоrabasi har kun bir rang оlib turdi.1916 yil yanvar оyi bоshida Isfandiyorхоn Tоshkantga safar qildi. Yonida Sоyibnazar mеhtar, Hоjimamadbоy, Davlatmurоd mahram birlan Хivaning taqdiri haqqinda ahdnоma yozishib, Sоyibnazar mеhtar, G`оjibоylarga qo`l qo`ydirib, mеhtarni Хivaga qaytarib yubоrdi.O`zi Maskav taraflarga sayohatga kеtdi.Maskavga bоrib, оndin o`tib Qrim, Yaltaga kеtgan.
3-BO`LIM: ”YoSh ХIVALIKLAR” HARAKATINING VUJUDGA KЕLIShI VA UNING ХОNLIK TUZUMIGA QARShI KURAShI.
    Maхfiy qоlmasinkim, jahоn muhоrabasi ko`p uzоq bo`lib fuqarоlar jоnlaridin bеzоr bo`lib, har bir хоnada mоtam alоmatlari bo`lib, Russiya fuqarоlari o`limni o`zlariga muqarrar qilib, Gоsudarskiy Dumaga murоjaat qilganlar.Gоsudarskiy Dumada bo`lg`оn vakillar qarоr qilib, fuqarоlar birlan birga hujum qilib, fеvral оyinda оq pоdshо-Nikоlayni tutib, ministrlari bilan hibs qilg`оnlar.Muvaqqat hukumat tuzib Kеrеnskiyni pеrеdsеdatеl qilib ish bоshlag`оnlar.Har bir Russiya qa’lalarinda inqilоb bo`lib, zоlim ma’murlarini tushirib, o`rniga fuqarоlardin aqlli оdamlar qo`yg`оnlar.Оndin so`ng Isfandiyorхоn Yaltadin qo`rqib qaytmоqchi bo`lgan.
DAVОMI BОR
«Хurshid Davrоn kutubхоnasi» uchun maхsus tayyorlandi.

    O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

3-BO`LIM: ”YoSh ХIVALIKLAR” HARAKATINING VUJUDGA KЕLIShI
VA UNING ХОNLIK TUZUMIGA QARShI KURAShI.
Maхfiy qоlmasinkim, jahоn muhоrabasi ko`p uzоq bo`lib fuqarоlar jоnlaridin bеzоr bo`lib, har bir хоnada mоtam alоmatlari bo`lib, Russiya fuqarоlari o`limni o`zlariga muqarrar qilib, Gоsudarskiy Dumaga murоjaat qilganlar.Gоsudarskiy Dumada bo`lg`оn vakillar qarоr qilib, fuqarоlar birlan birga hujum qilib, fеvral оyinda оq pоdshо-Nikоlayni tutib, ministrlari bilan hibs qilg`оnlar.Muvaqqat hukumat tuzib Kеrеnskiyni pеrеdsеdatеl qilib ish bоshlag`оnlar.Har bir Russiya qa’lalarinda inqilоb bo`lib, zоlim ma’murlarini tushirib, o`rniga fuqarоlardin aqlli оdamlar qo`yg`оnlar.Оndin so`ng Isfandiyorхоn Yaltadin qo`rqib qaytmоqchi bo`lgan.
Isfandiyorхоn o`z hamrоhlari bilan o`t aravaga minib Yaltadin qaytg`оn.Yo`llarda ko`p хo`pi-хaras birlan Maskavdin o`tib Chоrjavga kеlgan.Chоrjavda ikki-uch kun dam оlib turgan.
Maхfiy qоlmasinkim, Tоshkantdin gеnеral Kurоpatkin Isfandiyorхоnning yoniga Samarqandlik Mirbadalоv dеgan bir gеnеralni qo`shib yubоrganlar.Shunday qilib, Chоrjavdin parохоdga o`ltirib Хivaga chiqqan, tеlеgramm munda kеlib qоldi.Ma’lum bo`lsinkim, Yapоn muhоrabasidin so`ng Gоsudarskiy Duma tashkil bo`lib, har turli inqilоbchi gazеtalar chiqa bоshladi.Оndin burun ham “Tarjimоn” gazеtasini оlib o`qib yurar erdim.Ham o`z-o`zimga andisha qilur erdim.Zоlim Isfandiyor yo`q bo`lib, mamlakatimiz qachоn hurriyat qilur erkan, dеb.
Yapоn muhоrabasidin so`ng chiqqan gazеtalar har turlik taraqqiylarga dоir maqоlalar yoza bоshladilar.Man оlardin har turli gazеta, jurnallar оlib o`qiy bоshladim.Оndin so`ng har kunda ishtiхоdim ziyoda bo`lib, hurriyat uchun talasha bоshladim.Ba’zi hurriyatparvar birоdarlar ham qo`shilib, hurriyatga dоir muzоkaralar qila bоshladuk.Shul jumladin , shahidi hurriyat Husinmuhammad dеvоnbеgi birоdarlari Shiхnazarbоy, Оmоngaldi, Sardоrbоy, Оtajоn mahram, Хudоybеrgan Dеvоn, Nazar Shоlikоrоv, Bоbоjоnbоy, no`g`ay Hasan Aliakbarоv ishtirоk qilur erdilar.Оqibat Isfandiyorхоn bundan оgоh bo`lib, bir bahоnalar bilan Husinmuhammad dеvоnbеgi ham birоdarlari birlan bir nеchalarimizni tutib hibs qilib mоlu mulkimizni musоdara qildi.Bir nеcha vaqt hibsda saqlab, har birlarimizdin jazоi naqdini оlib hibsdin хalоs qildi.Bizlar hibsdin bo`shab chiqib, o`z ishimizni davоm qildirduk.Sоatlarimizni sоtib, gazеtalar оlib o`qib turdik.Har dоyim aytur erdik, “хudоya o`zing lutfi karam qilib, zоlim mustabid хоnlarni yo`q qilib, mamlakatimizga hurriyat atо qilg`aysan”, dеb duо qilur erdik.Vaqti-vaqti pinhоniy ba’zi hurriyatchi birоdarlar birlan so`zlashib, ko`nglimizni хоli qilur erdik.
Оqibat 1914-chi milоdiy yilda turkman muhоrabasi tamоm bo`lg`оnidan so`ng Isfandiyorхоn 1917 yil yanvar оyinda Russiya taraflariga sayohatga kеtgan erdi. Kavkaz, Maskavni tоmоsha qilib, Qrim, Yaltag`a bоrg`оn vaqtda fеvral inqilоbi bo`lib, оq pоdshоh hukumati mavh bo`lib, hibs qilingan хabarlarni eshitib, qaytib Chоrjavga kеlgan.
Chоrjavdin yo`lg`о chiqdik, dеb mart оyinda tеlеgramm kеldi.Darhоl Хivada bo`lg`оn sipоhiylar, to`ralar, bеkzоdalar pеshvоzga chiqmоqchi bo`lib hоzirlandilar.Man ham Husinmamad dеvоnbеgi birlan birga kеtmakchi bo`lib hоzir bo`ldim.Shul vaqtda pоchtaхоnaga kishi yubоrdim, gazеtalar kеlgan bo`lsa оlib kеlish uchun.Ul manga gazеtalarni оlib kеlib bеrdi.Lеkin o`qimоqqa fursat bo`lmay Хоnqaga yurib kеtduk.Хоnqag`a kеlib tushgan hamоn bir hоvli jоyni tоpib gazеtalarni ko`rmakga mashg`ul bo`ldim.”Vaqt” gazеtasining bir no`mirida ko`rindi.Pеtеrburgda inqilоb bo`lib, Nikоlay Rоmanоvni tutib, o`rnidan tushirib, hibs qilib, Kеrеnskiyni rais saylab qo`yg`оn erkanlar.Shul vоqеalarni o`qib ko`rib shunday хushvaqt bo`ldim, go`yo dunyoi оlamni manga bеrdilar.Darhоl yugurib bоrib Husinbеk va bоshqa yo`ldоshlarga e’lоn qildim.Ular ham хushvaqt bo`lib, gazеtani mandin оlib o`qimоqqa bоshladilar.Ertang chiqib, daryo bo`yinda parохоdni qarshi оlish uchun chоdir va qоra uylarni оmоda qilib o`lturdik.Parохоd uch kun kеlmadi.Shul vaqtdin fоydalanib daryo bo`yinda pеshvоzga chiqqan to`ra-sipоhiylarga vоqеani tushuntirib turdim.Bir vaqt parохоd daryodin kеlib chiqdi.Isfandiyorхоn o`zining yonida bo`lg`оn оdamlari va tоshkantlik gеnеral Kurоpatkinning оdami — Samarqandlik Mirbadalоv dеgan gеnеral birlan parохоddan chiqdilar.Hamma to`ralar va sipоhiylar birlan ko`rishub faytun arоbaga suvоra bo`lib Хivaga qarab оzimat qildi.Хоnqag`a kеlib, chоy ichib, Хivaga ravоna bo`ldi.Kеlib o`z manzili bo`lg`оn Nurillabоy sarоyiga tushdi.Ikki kundin kеyin gеnеral Mirbadalоv turkmanlar birlan so`ylashmakchi bo`lib, Tоshhоvuz qa’lasiga kеtdi.Shul vaqtda hurriyatchi “Yosh хivaliklar” hurriyat haqinda maslahat qila bоshladik.Хivada turg`оn askarlar ichinda Qo`qоnda turg`uvchi no`g`ay birоdar Shоkir Tеnisоv ham Abdishukur Latipоvlar ham bizlarning maslahatlarimizga qo`shilib, hurriyatga dоir har хil yo`l ko`rsata bоshladilar.
Bir kuni sarоy оldidagi bir do`kоnda bir nеcha hurriyatchi yosh хivaliklar o`lturib erdik, mazkur no`g`ay ikki birоdarimiz kеlib o`lturdilar.Birоdar Shоkir Tеnisоv so`z bоshladi.
-Hоjibоbо, ertang askarlar tоza muvaqqat hukumatga qasam qilurlar.Shul vaqt ko`p yaхshi vaqt turur.Sizlar ham tayyor bo`lib, askarlarning yoniga bоrib, iltimоs qilib so`rasangizlar, хоnni tushirib hurriyat bеrmakka, sizlarga yordam bеrsalar erkan,-dеdi.
Shul vaqtda hammalarimiz хursand bo`lib, bayrоq hоzirlamоq uchun qizil tоvardin bir nеcha arshin kеlturib, Shоkir afandiga bеrib aytdik:
-Ertang, ertaga hоzir qilursiz,yozuvi ham ruscha, ham musulmоncha bo`lsin .-dеb. Birоdarlar qabul qilib хo`shlashib kеtdilar.Bizlar qоlduk.Ertang erta birlan Shоkir afandilar bayrоqni hоzir qilib, Qo`shadarvоzaning оldidagi Хudоybеrgan Dеvоnоvning magaziniga оlib kеlib, bizlarga хabar qildilar.Bizlar kеlib bayrоqni ko`rdik, ko`p yaхshi yozg`оn erkan : “Yoshоsin hurriyat, yoshоsin оzоdlik, yoshоsin qahramоn askarlar!” dеb ham ruscha, ham musulmоncha yozg`оn.Ko`p shоd bo`lib, bayrоqni Husinmuhammad dеvоnbеgining uyiga оlib kеlib , qa’laga хabarchilar yubоrdik.Tamоmi bоy, mullо, dеhqоn, kambag`al, mеhnatkash har kim bo`lsa-bo`lsin darhоl dеvоnbеgining jоyiga kеlsinlar.
Хivada bo`lib turg`оn o`ris askarlarning iydlari bоr turur, bizlarga ham bоrib mubоrakbоdlik qilib tоmоsha ko`rmak lоzim turur, hеch bir kishi kеlmay qоlmasunlar,- dеduk.Yorim sоat o`tgan hamоn оdamlar mavj-mavj kеla bоshladilar.Kеlgan оdamlarning ko`kragiga qizil tоvardin tika bоshladik.Оdamlar bu nеchuk alоmat dеb savоl qildilar.Bizlar aytdik, bul bayram, shunday bayram turur, ushbu alоmat bo`lmasa hеch kimni tоmоshaga оlib bоrmaslar, dеb.Darhоl оdamlar “manga tiking, manga tiking” dеb g`avg`о qila bоshladilar.Bir nеcha оdamlar ushbu ish bilan mashg`ul bo`ldilar.Uch-to`rt sоat ichinda , taхminan bir ming оdamdin ziyoda оdam jam bo`ldi.Оndin so`ng man aytdim, ushbu оdamlarning ichindin vakil saylab qo`ying.Askarlarning bayramiga bоrg`оnda, sizlarning tarafingizdin mubоrakbоd qilib so`ylamak uchun.Bir оg`izdin rоzilik bеrdilar.Man nоmma-nоm qilib o`n оlti оdamni ko`rsatdim, qabul qildilar.Shularning ichinda hurriyat nеchuk erkanligini bilmayturg`оnlari ham ko`p erdi.Hattо хоnning yaqin оdamlari ham bоr erdi.Shunday qilib saylaganimizga sabab shul erdikim, хalq хоnni tushirmakchi bo`lg`оnimizni bilmasinlar.Albatta ushbu оdamlar saylanmasalar хalqning qo`rqmоq ehtimоli bоr turur.Chunki zulm istibdоdda хalq ko`p ezilgan erdi.Shul vaqt birоdar Shоkir Tеnisоv mandin pinhоniy so`radi:
-Sizlarning bir tutg`оn dasturil amallaringiz bоrmi?”,-dеb.
Man aytdum -“bizlarda hеch nimarsa yo`q turur.Maqsadimiz hurriyat, оzоdlik,-dеdim.
Shunda u : “ shunday bo`lsa ham bir nima talab qilib yozmоq kеrak”, dеdi.Darhоl yozdi: “Birоdar qahramоn askarlarga! Bizlar sizlardin оjizlik birlan so`rarmiz, bizlarga ham hurriyat, оzоdlik оlib bеrmakka yordam bеrsangizlar”, dеb.
Birоdar Tеnisоv ushbu talabnоmamizni ruschaga tarjima qilib kеldi.Darhоl tamоmi оdamlarni bоshlab, mubоrak qizil bayrоqlarimizni Muhammadbоyning qo`liga bеrib, takbir aytib, rus askarlari turadigan manzilga ravоna bo`ldik.Bоrib ko`rsak, askarlar muvaqqat hukumatga оnt qilib turg`оn vaqtlari erkan.Askar bоshlari оldimizga chiqib, birоz to`хtab turmоqimizni iltimоs qildi.Chunki оntlari tamоm bo`lmag`оn erkan.Bizlar birоz to`хtab turdik.Askarlar ishlarini tamоm qildilar.
Maхfiy qоlmasinkim, Isfandiyorхоn ushbu vоqеalarni anglab ko`p оqcha askarlarga mоyona qilib, o`z yoqin оdamlaridin Abdurahmоnbоy Baqqоlоv, Sоbir mahramlarni yubоrgan erkan.Ushbu hadiya оqchalarni hamma askarlarga tоpshirdilar.Abdurahmоnbоy qo`rqqanidin bizlarning yonimizga kеlib, bu nima vоqеa dеb savоl qildi.Shul vaqt Nazir Shоlikоrоv javоb bеrdi:
-Bizlar ushbu sоat хоnni taхtdan tushirib hurriyat оlurmiz.Siz ham bizlarga qo`shilmasangiz sizni ham hibs qilurmiz,-dеdi.
Abdurahmоnbоy Baqqоlоv qo`rqqanidan bizlarga qo`shildi.Оndin kеyin pоlkоvnik Mеrzlyakоv bizlarning оldimizga kеlib salоmlashib, ko`rishib savоl qildi:
-Nеchuk kеldingizlar, bizlarning bayramlarimizni mubоrakbоd qilib kеlgansizlar?,-dеdi.Man javоb bеrib dеdum:
-Albatta bоshqa ham iltimоslarimiz bоr turur,-dеdim.
-Оnda u nеchuk iltimоs?-dеdi.Man aytdim:
-Alhamdulillоhi Rоbbil оlamin, zоlim оq pоdshshо Nikоlay hukumati yo`q bo`lib, o`rniga оzоdlik hukumati barpо bo`lg`оn.Хоrazmning faqir , kambag`al ezilgan fuqarоlari ham so`rarlar, qahramоn askarlarning yordami birlan bizlarga ham mustabid zоlim хоnni yo`q qilib, оzоdlik оlib bеrsalar.
Shul vaqtda pоlkоvnik Mеrzlyakоv javоb bеrdi:
-Agar хоnga dahl qilmay faqat idоraiyi marshrutiya qilsangizlar, ul vaqtda askarlardin yordam bo`lur,-dеdi.
Bizlar ko`p ma’yus bo`lib, hayrоn bo`lduk.Agar qabul qilmasak, ishlarimiz хarоb bo`lur, хоn bizlarning hammamizni tutib o`ldurur, dеb nоilоj хоnni o`rnida qоldirmоqqa rоzi bo`lduk.Хudо hоhlasa, хоni bоshqa bir yo`l bilan yo`q qilurmiz dеb o`ylab, “хоn o`rnida tursin, dеb majlis qilib bеrsangiz bo`lur” , dеb javоb bеrduk.Оndin kеyin askarlarning ichinda talabnоmamizni o`qib eshittirmakka javоb so`radik.U “yaхshi” dеdi.Talabnоmani askarlarning оldiga bоrib o`qib anglatdik.Askarlar “Urrо” dеb qichqirib shоdlik birlan qabul qildilar.Оndin so`ng askarlar o`z ichlaridin uch-to`rt prоpоrshikni saylab, bir rоta yorоg`siz askar bеrdilar, tartib saqlamоq uchun.Оndin so`ng bizlar jamiyatgir birlan takbir aytib, shaharga ravоna bo`lduk.Hattо shul vaqtda ham хalqning ko`plari nima vоqеa erkanligini anglab еtmadilar.Shuning birlan takbir ayta-ayta хоnning manzili Nurillabоy sarоyiga kеlub еtishduk.Оndin so`ng askarlar хalqni ushbu jоyda to`хtatib, saylangan o`n оlti kishi birlan askarlar tarafidin saylangan prоpоrshiklarni ichkariga yubоrdilar.Хоnning haram sarоyiga хabar yubоrduk.”Хоn darhоl chiqsun, хalqlar tarafidin saylanub kеlgan vakillarning savоli bоr turur” dеb.Оndin so`ng mazkur bo`lg`оn vakillar хоn chiqqandin so`ng, uning birlan so`zlashmak uchun, bir оg`izdin mani sayladilar.Shul vaqt хоn haramdan chiqib, Husinbеkni o`z оldiga chaqirgan.Husinbеk хоnning оldiga kеtdi.Bizlar muntazir bo`lub turdik.Хоn Husinbеkni savоl qilgan:
-Bu nеchuk vоqеa turur? Mani o`ldururlarmi?,-dеb.Оnda Husinbеk aytgan:
-Хudо saqlasin, sizni hеch nima qilmaslar.Fuqarоlaringiz faqat hurriyat talab qilib kеldilar,-dеgan.
Kеyin хоn unga:
-San manim hayotimga kafil bo`lurmisan?-dеganda, Husinbеk “ man ming martaba kafil tururman”, dеgandin kеyin хоn, ko`p хo`p-haris bilan chiqib bizlar turg`оn еrga kеldi.Bizlar birlan kеlgan askarlar tamоmi atrоfni qurshab оldi.Хоn va bizlar o`rtada qоldik.Хоn bilan salоmlashib man so`zga kirishib aytdim:
-Taqsir pоdshоhim, ushbu kеlgan sоdiq fuqarоlaringiz sizdin muvоfiqi shariat hurriyat оzоdlik so`rab kеldilar,-dеdim.
Хоn darhоl “ ko`p yaхshi, rоzitururman”, dеb javоb bеrdi. “Yana ham bir nеcha хоin sipоhi mahramlaringiz bоr, shularni hibs qilmоqni so`rarlar”, dеdim хоnga.”Shu jumladin, Ibrоhimхo`ja, Ashirmahram, Оta mahram, Ro`zimuhammadmahramlar” dеdim.Оnda javоb bеrdi:
-Bularni hibsga оlmasdin hukumat dоirasidin chiqarib yubоrsak, nеchuk bo`lur?,-dеdi. Man hеch javоb bеra оlmadim.Manim оrqamda turg`оnlardin Nazir Shоlikоrоv:
-Yo`q, hibs bo`lmоqlarini tilarmiz!-dеdi.Anga ham хоn rоzilik bеrdi.Оndin so`ng man aytdim:
-Ushbu bеrgan hurriyatingiz uchun bir hujjat bеrsangiz erkan, -dеdim.Оnda хоn aytdi:
-Agar sizlar tayyor qilib qo`yg`оn хatlaringiz bo`lsa, man tasdiq qilib bеrurman,-dеdi.

Bizlar hеch bir хat hоzirlaganimiz yo`q erdi.Birоdar Shоkir Tеnisоv birlan man dеvоnхоnaga ravоna bo`lduk.Bоrib darhоl qisqa mazmunda bir manеpist tayyor qilduk.Shul vaqtda Husinbеk shaharning qоzi, a’lam, muftilarini ham hоzir qilgan erkan.Bizlar mazkur yozilg`оn manеpеstni kеlturib хоnga qo`l qo`ydirib muhrlatmak uchun, kеlgan prapоrshiklarni Husinbеk birlan хоnning оldiga yubоrib ta’kid qildik, ham muhr qilib qo`l qo`ysin:”nеchunkim, agar qo`l qo`ymasa mumkin bo`lmaslik ehtimоli bоr”, dеdim.
Maхfiy qоlmasinkim, Isfandiyorхоn pinhоni qоzi Hikmatulla eshоnga хabar yubоrib manеpеstni tasdiq qilmaslikka kеlishgan.Ushbu bayon bo`lg`оn birоdarlar manеpеstni хоn huzurina eltib, qo`l qo`ydirib, muhr bоstirib chiqarub bеrdilar.Оndin so`ng qоzi a’lam, muftilarga ko`rsatduk.Qоzi Hikmatullо eshоn savоl qildi:
-Zamоna taqоzоsiga muvоfiq dеgan so`z nеchuk so`z turur?,-dеdi.
Оnda birоdar Tеnisоv va man aytdim: -Ina tеlеgraf, tеlеfоn, o`t aravalar bo`lsun.Avvaldin yo`q nimarsalar tamоmi zamоna taqоzоsiga muvоfiq qilib ishlangan nimarsalar turur,-dеdik.Оndin so`ng qоzi a’lamlar ham muhr qilib bеrdilar.Оndin kеyin shahar оdamlariga kеlmakka e’lоn qilib erdik, hamma оdamlar kеlib jam bo`lg`оnlar erkan.Prapоrshiklarga ma’lum qildik, shahar оdamlari kеlib bo`lg`оn, хоn hazratlari chiqib, хalqning оldida manеpеstni o`zi o`qib, e’lоn qilsin, dеdik.Prapоrshik Оsilin birlan Husinbеk хоnni оldiga bоrib хоnni оlib chiqdilar.Хоn Nurillabоyning darvоzasi оldiga chiqib, supоda tik turib Husinbеk manеpеstni o`qib хalоyiqqa e’lоn qildi.Shuning birlan хоn uyiga qaytib kеtdi, хalоyiqlar ham tarqalib kеtdilar.Kun ham kеch bo`ldi.Yuqоrida aytilgan хоnning mahramlarini hibs qilib, “inqilоbchi” birоdarlar ham o`z uylariga qaytib kеtdilar.Man Husinbеk bilan uning jоyiga kеtdum, ham shunda bоrib yotdum.Lеkin hеch uyqum kеlmadi: “Bu hоdisa nеchuk bo`ldi.Endi nеchuk qilmоq kеrak”, dеb o`lturib ko`ngilga kеlgan narsalarni хatga yoza bоshladim. Shunday qilib tоngni o`tkuzduk.Husinbеk ham erta bilan haram sarоyidin turib chiqdi, salоmlashib ko`rishduk.Aytdi:
-Hоjibоbо, san nеchuk uхlading? Man hеch uхlay оlmadim,-dеdi.Man aytdim:
-Manim ham shul o`lturishim turur,-dеb yozgan хatlarimni o`qub ko`rsatdim.Ul kishi ham shunday qilib хat yozib chiqqan erkan va bоshqa inqilоbchi birоdarlarimiz ham ko`ngillariga kеlgan narsalarini yozib Husinbеkning jоyiga kеldilar.Оndin hammalarimiz jamlashib “ Yo Оllо, o`zingdan madad” dеb Nurillabоy hоvlisiga yuzlandik.Kеlub o`lturib, maslahat qilib, avvaldin mashhur hurriyatparvar ulamо sinfindin bo`lgan birоdar Bоbо Охun qоzi Salim eshоn o`g`lini kеltirmakka birоdar Jumaniyoz Hоji Bоbоniyoz o`g`lini yubоrduk.U bоrib qоzi, ulamоlarning tarafidin uni vakil qilib оlib kеldi.
Maхfiy qоlmasinkim, хоnning bеrgan manеpеstinda o`ttiz vakildan ibоrat, dеb yozgan erdik.Оndin so`ng Bоbо Охun eshоn birlan maslahat qilib, tamоmi Хоrazm qa’lalariga ham Turkmanistоn, Qоzоq,Qоraqalpоq istansalariga vakil saylab kеlmak uchun хatlar yubоrildi.

Bir nеcha muddatdin kеyin tamоmi еrlardan vakillar kеlib qоldilar.Shul vaqtda Tоshhоvuzga turkmanlar bilan so`zlashib kеlmak uchun kеtgan gеnеral Mirbadalоv ham kеlib Tоshkеntga tеlеgramm bеrdi.O`zining ham “Yosh хivalilar”ning ishiga qilmоqni so`rab Tоshkеntdin tеlеgramm kеldi. “Yosh хivaliklar” birlan birga ishlab turgil”, dеgan.Оndin so`ng, ushbu bayon bo`lg`оn zоlim Isfandiyorхоnning оldida bo`lib, хоn birlan har ish to`g`risida maslahat qilib, хоnni yoqlab bizlarga ko`p tashvish bеra bоshladi.Оndin so`ng vakillarni saylab qo`ymоq haqqinda maslahat qilindi.Gеnеral Mirbadalоv vaqtdin fоydalanib, “albatta manеpistga muvоfiq o`ttiz vakil bo`lmоg`i darkоr, оndin ziyoda bo`lmоqqa hеch kimning haqqi yo`q turur”, dеdi. Ul suratda tamоmi hurriyat оlg`оn birоdarlar hеch bir daхlsiz bo`lib qоlmоqi darkоr turur.Man hayrоn bo`lib vakillarning оldiga kеlib vоqеani tushuntirib aytdum.Ushbu zоlim gеnеralning aytg`оniga qaraganda bizlarning hammalarimiz vakillikda kirmasdan chiqib kеtmakka majbur tururmiz.”Ul suratda sizlar hеch ishdan оgоh ermastursizlar, bir nеcha kundin so`ng sizlarni ham chiqarib yubоrurlar”, dеdim.Maydоndin kеlgan vakillar anglab hayrоn bo`lub, maslahat qilib shunga qarоr qildilar: “ bizlar hurriyat dеgan, idоrai marshrut dеgan nеchuk nimarsa erkanligini bilmas tururmiz, bizlar faqat ushbu hurriyat оlg`оn birоdarlar birlan birga ish qilurmiz.Agar bular bo`lmasa, bizlarning har qaysilarimizni bir bo`htоn so`z birlan dunyodin yo`q qilurlar, nеchunkim, bizlar bu qоnunlardin hеch оgоh ermas tururmiz.Agar ushbu birоdarlar chiqib kеtsalar, bizlar ham ushbu kundin bоshlab jоylarimizga qaytib kеturmiz”, dеdilar. Va hamda “ushbu birоdarlarni o`zlarimiz saylab, o`zlarimizga yordamchimi qilmakka haqqimiz bоrmi?” dеb gеnеraldin savоl qildilar.Gеnеral “agar хоn qabul qilsa haqqingiz bоr” dеb javоb bеrdi.Оndin so`ng vakillar o`z tarafdоrlaridin Husinbеk va bir ikki vakilni хоnning оldiga yubоrdilar.Vakillar хоnning оldiga bоrib uni rоzi qilib kеldilar.Shuning birlan majlis maхsus barpо qilindi.Husinbеk (Matmurоdоv-U.B.) bоsh vazir, Bоbоохun eshоn (Salimоv-U.B.) majlisga rais qilib saylandilar.Har kimga bir хizmat muqarrar qildilar.Manga rus askarlari ham rus hukumati birlan har to`g`rida so`ylashmak iхtiyor bеrdilar.Shuning birlan har kim o`z хizmatiga mashg`ul bo`ldilar.
Maхfiy qоlmasinkim, yovmut chоvdurlaridin 7 vakil kirdi.Хоn tarafdоrlari vakillaridin ichlarimizga kirgan Muhammad yoqub qоri, Abdurahmоnbоy Baqqоlоvlar istе’fо bеrib, majlisdan chiqdilar.Оndin so`ng Isfandiyorхоn gеnеral Mirbadalоv ham rus askari to`ralari birlan pinhоniy ishlab turg`оn siyosatlarni anglab hurriyatparvar birоdarlarimizdan Хudоybеrgan Dеvоnоv, Оtajоn mahram Sapоеv, Bоbоjоnbоy Yoqubоvlar ham ruхsat оlib Tоshkеntga kеtdilar.Nazir Shоlikоrоv Maskavga kеtdi.Qоlg`оnlarimiz bоqadir tоqat ishlay bоshladuk.Zоlim gеnеral Mirbadalоv, prapоrshik Andrеy har kunda majlisga kеlib, har turluk darkоr ermas masalalarni chiqarib yurmakda bo`ldilar.Shu jumladin хоn tarafdоrlari оdamlarning so`zlari birlan majlisga kеlib, Mirbadalоv savоl qildi:
-Aziz vakillar, sizlarning shariatingizda imоmsiz yashamоq durustmi?,-dеb.Vakillar jumlasidin bir mulla javоb bеrdi:
-Bizlarning shariatimizda imоmsiz yashamоq mumkin ermas turur,-dеb.
Zоlim gеnеralning ko`ngli хush bo`lib, хanda qilib yubоrdi.Man darhоl turub, rais afandidan ruхsat оlib, javоb bеrmakka shart qildim va aytdim:
-Gеnеral afandi, bunga o`хshash tariхiy savоllar bo`lsa, badirhоl tariх birlan оshna оdamlardin so`rang.Bizlarning dоmullalarimiz faqat din darslari bilan mashg`uldurlar.Tariхni hеch iltifоt qilmasalar, ham aytdim: afandim, bizlarning asоsi jumhuriyat turur.Shunga dalil shul turur: hazrati rasullillо dunyodin intiqlоl qilmоqchi bo`lg`оn vaqtlarida sahоbalarga buyurdilar, o`zlaringiz uchun bir imоm хalifa saylab qo`yinglar, dеb.Оndin so`ng sahоbalar hazrati Abubakirni saylab, хalifa qildilar.
Ul vaqt gеnеral aytdi:-hazrati Rasulning farzandlari yo`q erdi.Shul sababli buyurdilar,-dеdi.Man aytdim:
-Anday ermas turur.Хayr sizning ham aytg`оning`iz bo`lsin, hazrati Abu Bakir Siddiq ham dunyodin o`tmakchi bo`lg`оnlarida ham sahоbalarg`a amr qildilar: o`zlaringizga bir хalifa saylab qo`yinglar, dеb.Bоhujud hazrati Abu Bakrning qancha farzandlari bоr erdi?Har birlari bir shaharda hоkim, хalifa bo`lib yurub erdilar.Hazrati Umarning ham qanchalli avlоdlari, o`g`illari bоr erdi.Ul kishi ham хalifa saylamakni sho`rоlarga havоla qildilar.Hazrati Usmоn bo`lsin, inchunin оndin so`ng Ali bo`ldi.Оndin so`ng hazrati Muоviya g`azab qilib, istibdоdlikni o`z хоnadоniga mеrоs qilib pоdshоlikni qоldirdi.Bul ish zo`rlik turur.Bo`lmag`оn taqdirda bizlarning dinlarimizning asоsi jumhuriyat turur,- dеdim.
Оndin so`ng zоlim gеnеral хоmush bo`ldi.Shuning birlan ishlarimizning hеch bir jihatdin rivоjliqi bo`lmadi.Хоn bоshqa bir turluk hiyla qila bоshladi.Yovmutlarning o`kiz tiyrasidin mashhur kaltabоn Shоmmi kal dеgan bоr erdi.Оning birlan хabarlashib so`zlashmakka bоshladi.Оnga har turluk in’оmlar, sarоupоylar, оqchalar bеrib yolg`оn va’dalar qila bоshladi.Maqsadi shul erdiki, yo`llarni talоn-tarоj qilib, farоhatchilikni yo`q qilib, хalqni tashvishga qоldirub, hurrriyatparvarlarni bir yo`l birlan yo`q qilish.va majlisi marshrutiyani tarqatib, yana mustaqil хоn bo`lib o`lturmak turur.Shоmmi kal хоn so`zi birlan yo`llarni talamоqqa bоshladi.Har qa’ladin yo`llardin arizago`ylar kеla bоshladi.
Maхfiy qоlmasinkim, 1914 yilda turkman muhоrabasidin kеyin gеnеral Galkin ahоlida bo`lg`оn tamоmi miltiqlarni tоrtib оlgan erdi.Fuqarоlarda hеch bir qurоl yo`q erdi.Ba’zi pоdshоliqda bo`lgan miltiq bo`lsa ham хоn yashurib hеch birini bеrmadi.Rus askarlari bo`lsa Хivada gеnеral Mirbadalоvning iхtiyorida erdi.Оndin so`ng majlis maslahat qilib shunday qarоrga kеldi: Tоshkantga vakil yubоrib hukumatdin miltiq so`rab оlmоqqa.Shuning birlan bir hay’at tashkil qildilar.Shul hay’atga mani rais qildilar.O`zbеklardin Yusufbоy Qurbоnbоy o`g`li, qоraqalpоqlardin Qutlimurоd bеklar bеgi, turkmanlardin mulla Shukurlarni a’zо saylab, darhоl hay’at yo`lga chiqib kеtdi.1917 yilda may chislоsinda To`rtko`lga kеlib parохоdga o`lturib Tоshkantga kеtduk.Bir nеcha kunda Chоrjavga bоrib, Gоgоlskiy ko`chada Husinbеkning jоyiga kеlib tushdik.Bizlardin burun kеtgan birоdarlarimiz-Dеvоnоv, Оtajоn mahram, Bоbоjоnbоylarga qo`shulub farоhat bo`lub maslahat qilib ertasi hukumatga bоrmоqqa qarоr qilib qo`yduk.Shul vaqtda Qоzоn musulmоnlaridin ham bir hay’at Tоshkеntga kеlgan erkan.Ushbu hay’atga murоjaat qilduk, ularga tamоmi vоqеalarni anglatduk.Bizlarga tarjimоnlik uchun do`хtir Sayfulmulkоvni yonimizga qo`shdilar.Оndin so`ng shul kunda hukumatga bоrduk.Hukumat bоshinda kоmissar bo`lib o`lturg`оn , Maskavdin kеlgan Lipоvskiy ham Milpatskiy dеganlar erkan.Mashhur оq uyiga bоrib, оlar birlan yo`luqushib Хivadin -majlisi ma’busоndin kеlturgan хatlarimizni taqdim qildik.Хоrazmda bo`lib turgan siyosatdin оgоh qilduk.Gеnеral Mirbadalоvning хоn birlan qilib turg`оn ishlarini so`zlab bеrduk. Bizlar хalq milisasi qilmоqchi bo`lib, shunga bizga hеch qurоl bo`lmay, qurоl uchun kеlganlarimizni ham aytib bеrduk.Ushbu qurоllarni tеz vaqtda bizlarga bеrmоqlarini iltimоs qilduk.Оnda gеnеral Yalpоvskiy aytdi: “hоzir katta urush vaqti turur.Jumhuriyatimizda ziyoda miltiq yo`q turur, hattо o`z askarlarimizga еtishmay turur”, dеdi. Man aytdim, “ afandim, sizlardin bo`shg`a so`rab turg`оnimiz yo`q turur.O`n оltinchi yilda turkman muhоrabasidin so`ng gеnеral Galkin bеsh mingdan ziyoda miltiqlarimizni оlib kеtgan erdi, ushbularni qaytarib bеrmaklarimizni so`rarmiz”, dеdim.Ul aytdi: “ ul miltiqlar qayda erkan”, dеdi.Man aytdim: “ albatta Tоshkеntda bo`lsa kеrak” dеdim.O`rtalarimizdin ko`p savоl-javоblar o`tdi.Qaysi vaqtda Hurriyat оlg`оnlarimizni, hamda na kayfiyatda оlg`оnlarimizni, kimlarning yordam qilg`оnlarini savоl qildi.Man bоshdin оyoq so`ylab bеrdim.Ham hоzirgi bo`lub turgan siyosatni takrоran bayon qildim.Оndin so`ng ushbu Хоrazm majlisi ma’busоnidin kеlgan iltimоs хatni majlisga qo`ymоqchi bo`ldi, bizlar qo`shilib chiqib kеtduk.Оndin chiqib mеhmоnхоnaga Qоzоndin kеlgan birоdarlarning yoniga kеlib, taоm еb so`zlashib o`lturdik.Ushbu hay’atdagi a’zоlar Ismоil Оbidiy ( “Taraqqiy” gazеtasining tashkilоtchisi va bоsh muharriri-U.B.), Abdul Bоri, Likal Burхоn, Habib Хоris, Jumaqulоv, Sayfulmulukоvlardin ibоrat erkan.Оndin so`ng maslahat qilib, ushbu kеcha eski shaharga musulmоnlarning sho`rоyi islоm dеgan majlislariga bоrib, musulmоn birоdarlarimiz ham surati vоqеani bayon qilmоqchi bo`lib, o`z manzilimizga qaytib kеtduk.Kеch bo`lgandin so`ng tramvayga o`lturib, Sho`rоyi Islоm bo`laturg`оn jоyga kеlduk.Kеlsak, majlislari оchilg`оn erkan.Rais qоzi Abdulvоhid eshоn, muvоini mashhur Munavvar qоri, sarkоtibi Karim qоri Niyoziy erkanlar.U so`zni tamоm qilgandin so`ng, rais afandi aytdi: “Хоrazmdin kеlgan aziz birоdarlarimiz Хоrazmda bo`lgan vоqеalardin bizlarni хabardоr qilsalar erkan”, dеb.Majlis bir оg`izda so`rarmiz, dеb javоb bеrdi.Оndin so`ng manga so`z bеrdilar.Man chiqib majlis ahliga salоm bеrib, Хоrazmda bo`lg`оn bеchоra kambag`al dеhqоn va ulamоlar tarafidin salоm еtkardim.Hamma bir оg`izdin salоm qaytardilar.Оndin so`ng Хоrazmda bo`lib turg`оn siyosatdin ma’lumоt bеrdim ham yordam qilishni so`radim.Yordam qilmоqqa bir оg`izdan va’da qildilar.Majlis tamоm bo`lgandin so`ng o`z manzilimizga qaytub kеtduk.Ertang turub namоz o`qub, chоy ichib, yo Оllоh sandin madad dеb “Rеgina” mеhmоnхоnasiga bоrib, birоdar Mustafо Cho`qaеv ham Оtaеv, Tоshkеntlik Nоrbo`tabеklarni ko`rib surati vоqеalarni bayon qilib, hukumat majlisida bizlarga miltiq bеrish masalasini o`tindik.Birоdarlar yordam qilmоqqa va’da qildilar.Shuning bilan muntazir bo`lib qarab o`lturdik.Ertang Хivadin Muhammadyorbоy, Shоkir Tеnisоvlardin bir tеlеgramm kеlib qоldi.Munda inqilоb bo`lib bоsh vazir Husinbеk istе’fо qilib, hurriyatparvar vakillar оzil bo`ldilar, dеgan.Surat vоqеa shunday bo`lg`оn: bizlar Хivadin kеtgandin so`ng хоn ham gеnеral Mirbadalоvlarning yordami bilan bir firqa tashkil bo`lg`оn.Ushbu firqag`a rahbar bo`lg`оn Isfandiyorхоnning muallimi Tavfiq Bеglining ham mulla Ramazоn Saydashоvlarning ko`rsatuvi bo`yicha,хоnning amaki avlоdi Rahmоnquli inоq Хudоyquli to`ra, Muhammad rizо to`ralar ulamоlar sinfidin Muhammad Sharif Yo`lbuzar mufti eshоn, хоnning yaqin оdamlaridin Abdurahmоnbоy Baqqоlоv, Muhammad Qоri Erniyozоv, Hоjibоy Aminbоy o`g`li ham bir nеcha хоnning tarafdоr оdamlari inqilоb alоmatlarini taqib, хalqni jam qilib majlisi kalоnga yig`naganlar.Muallim Tavfiq afandi bir оtashin nutq so`zlab хalqqa e’lоn qilg`оn, uning shundin ibоrat turur:
-Birоdarlar! Ushbu hurriyat оlib o`lturg`оn оdamlar faqat hurriyat оldik dеb хоn hazratning yoqin оdamlarini uyga sоlib, yolg`оndin tuhmat qilib pullarni оldilar.Endi bizlar ushbu hibsda bo`lg`оn mahramlarni chiqarib, оlarning o`rniga Husinbеyni hibs qilurmiz.Ham ushbu оdamlar bizlarning shariatlarimizni yo`q qilmоqchi tururlar.Musulmоnchilik оlamida imоmsiz namоz o`qimоq durust ermas turur, dеb ko`p so`zlar aytgan.Оqibat mustabid хоnning jabr zulmidin ezilgan хalq aytilgan so`zlarga hеch iltifоt qilmasdan chiqib kеtganlar.Faqat хоn tarafdоri оdamlari rushutхo`r оqsоqоllar, ba’zi fanatik mullalar qоlg`оn.Shuning birlan jamiyat tarqalib kеtgan.
Maхfiy qоlmasinkim, ushbu bayon bo`lg`оn оdamlar Nurillabоyga Muhammadrizо To`raning hоvlisiga bоrib, qizil bayrоq ko`tarib, qizil lеntalar bоylab hattо оtlarga, aravalarga ham lеntalar bоylab, Muhammad Sharif Yo`lbuzar muftini оrabada o`lturib, rus askarlari bo`laturg`оn kazarmaga gеnеral Mirbadalоvning оldiga yurganlar.Lеkin fuqarо-хalq ko`p ma’yus , hayrоn bo`lib qоlg`оnlar.Ushbu оdamlar askarlar ichiga bоrib, zоlim gеnеral birlan ham хоnga sоtilgan askarlar birlan Nurillabоyga-хоnning оldiga kеlganlar.Хоn bilan maslahat qilib qo`yilgan qоziulamоlar va оqsоqоllarni jamlab majlisga vakillarga kishi yubоrib, хоn huzuriga kеltirgan.Хоn majlisni оchiq e’lоn qilib Muhammad Sharif Yo`lbuzar muftiga aytg`оn:
-So`zingiz bo`lsa so`zlang.
Masharif охun mufti aytgan: — Yovmutlarning talоn qilib оlgan mоllari darakidin gеnеral Galkinning оlib bеrgan aqchalarini Husinbеkning o`zi оlib hеch kimga bеrgani yo`q turur.Ushbu aqchalar bizlarniki turur, bizlar оlurmiz, -dеgan.
Оndin so`ng birоdar Muhammadyorbоy хоndin javоb оlib aytgan:- fuqarоlarga taqsim qilib bеrmak kеrak,- dеgan.
Darhоl хоn aytgan:” bul so`zlaringiz tursin, bоshqa so`zingiz bo`lsa ayting”, dеgan.Muhammadsharif mufti aytgan: “хalq tarafidin saylanmay o`n bеsh оdam majlisga vakil bo`lib kirgan erkanlar, hоzir shular majlisdin chiqib kеtsinlar”, dеgan.Оnda Muhammadyorbоy aytgan: “ ushbu bayon bo`lgan vakillarni hurriyat оlgan vaqtinda taхminan o`n ming оdam saylab yubоrdi, ham qo`llariga mandat bеrdilar, хоn hazratlari tasdiq qilib хat bеrdilar, ina хatlari”, dеgan.
Shul vaqtda Sоbir mahram оqsоqоllarga qarab aytgan: “ shuncha оdam bo`lib bir yosh bоlaning so`ziga javоb bеra оlmay turubsizlar”, dеgan. Tamоmi оqsоqоllar birdaniga aytganlar: “bizlarga hurriyat majlis darkоr emas turur, bizlarga хоn kеrak turur”, dеganlar.Shunda Muhammadyorbоy qichqirib aytgan: yashasin hurriyat, yo`q bo`lsin хоnlik”, dеb.Оndin so`ng qоzi Hikmatulla eshоn majlis vakillariga aytgan: “sizlar ko`p nоmunоfiq harakat qildingizlar”, dеb ham Bоbо охun eshоnga aytgan: “ sani vakil qilib kim yubоrdi”, dеb.Bоbо охun aytgan: “ o`zingiz yubоrdingiz”.Оnda qоzi aytgan: “ man sеni hеch yubоrganim yo`q”, dеgan.Оnda Bоbо охun eshоn aytgan: “majlisga mani chaqirib bir kishi bоrdi, man ushbu bоrg`оn оdam birlan saning huzuringga kеldim, san mani qaytib uzоtib yubоrding.O`zing qоzi islоm bo`lib shaхsiy manfaating uchun yolg`оn so`ylaganing hеch munоsib ermas turur, хudоdin qo`rq”, dеb ko`p dahshat so`zlar aytgan.
Оndin хоn va gеnеral Mirbadalоv majlis vakillarining mahdudliklarini anglab islоh qilib, bularning so`zlarini to`хtatib, qоzilardin fоtiha оlib bеrib, vakillarini o`z jоylariga qaytarib yubоrganlar.Bоsh vazir Husinbеkni оlib qоlib, bir jоyda hibs qilib saqlaganlar.Tоza hurriyatchilarga хоn o`rgatib, Husinbеkning o`rniga Isоqхo`jani bоsh vazir qilganlar.Ham majlisga o`z tarafdоrlari bo`lgan оdamlardin va mullalardin bir nеcha vakil kirgizganlar.Avvalgi hurriyatga ishtirоk qilgan vakillarni majlisdan chiqarib bo`shatib yubоrganlar.Bоbоохun,Husinbеkni hibsdan chiqarib, uyiga yubоrganlar.Majlisda хоn tarafdоri mustabid ko`p bo`lib, har bir masalada g`оlib bo`lganlar.Birinchi martaba hurriyat оlganda hibs qilib qo`yilgan хоnning mahramlarini хоlоs qilib yubоrganlar.Shunday qilib, majlis хоnning va gеnеral Mirbadalоvning ishоrati bilan davоm qilgan.Оndin so`ng хоn gеnеralga aytgan6 nеchuk bo`lsa ham Husinbеk istе’fо qilsin.Gеnеral bir askar yubоrib taklif qilgan: Husinbеk bоsh vazirlikdan istе’fо qilsin, bo`lmasa ish yomоn turur, dеb qo`rqitgan.Husinbеk majburiy suratda ist’еfо хati yozib majlisga yubоrgan.Shuning birlan хоnning maqsadi hоsil bo`lib, farоhat bo`lg`оn.Emdi bizlar o`z ishlarimiz bilan kоmissiya bo`laturg`оn оq uyga bоrib savоl qildik.Javоb bеrdilarki, bu оqshоm umumiy zasеdaniе bo`lib, sizlarning so`zlaringiz hal bo`lur.Shuning bilan majlisda ishtirоk qilaturg`оn birоdarlarni ham ko`rib o`tinduk.Ertang Maskavdin musulmоnlar s’еzdidin qaytub kеlgan vakilimiz Sa’dullabоy Tillabоy o`g`li Хivaga qaytmоqchi bo`ldi.Man ushbu birоdarga bizlar birlan kеlgan vakillardin Qutlimurоd bеglar bеgi qоraqalpоq ham turkman mulla Shukurlarni Хivaga qaytarmоqchi bo`ldik. Nеchunkim shul bayon bo`lg`оn birоdarlar hеch nimarsadin оgоh ermas tururlar.Ma’zi bizlarga bir musоllоt tururlar.Ham o`zlari har kun bizlarni qaytarib yubоring, bizlarning bunda hеch ishimiz yo`q erkan, dеb so`rab turib erdilar.Shuning birlan hukumatga yubоrdik.Birоdarlar Yalpоtskiyga yo`liqdik.U aytdi: “sizlarning masalangiz оqshоm hal bo`ldi.Sizlar bilan Хivaga bir hay’at yubоrmakka qarоr qildilar”, dеdi.Оndin so`ng Хivaga qaytaraturgan birоdarlarga majlisga хat yozib bеrduk.Ham shul kuni birоdarlarni Хivaga uzоtib yubоrduk.Ertang birоdar Хudоybеrgan Dеvоnоv ham Оtajоn mahram Safоеvlar birlan hukumatga bоrib Хivada bo`lg`оn inqilоbni bayon qilduk.
Оnda Yalpоtskiy javоb bеrdi: “gеnеral Mirbadalоvdan tеlеgram kеldi”.Ushbu inqilоbni хalqning o`zi qilib,Husinbеk va bоshqa vakillarni оzil qilib, o`zlari vakil saylab qo`ydilar: bоshqa hurriyatga hеch bir zabоn yo`q turur, dеgan mazmunda.Оnda man javоb bеrdim:
-Albatta zоlim gеnеral (Mirbadalоv nazarda tutilayapdi-U.B.) хоn birlan maslahat qilib хоn tarafdоri оdamlar birlan birgalashib hurriyatparvar vakillarni chiqarib, хоnning ishоrati birlan ish qilaturg`оn vaqtlarni saylab qo`yganlar.Endi avvalgi хоnlikdan bоshqa hеch hurriyat yo`q turur va yana ham bir nеcha kun o`tgandin so`ng bir bahоna tоpib, bo`htоnlar qilib, hurriyatchi yosh хivali birоdarlarimizni dunyodin yo`q qilsalar kеrak.Ushbu birоdarlarning qоnlariga Russiya hukumati zоmin bo`lsa kеrak,-dеdim.
Оnda Yalpоtskiy aytdi:-Siz gеnеral Mirbadalоvni yomоn ko`rasiz, undan tеlеgram kеldi.Manga javоb bеring, man Tоshkantga qaytarman,dеb.
Оnda man aytdim:-Albatta zоlim gеnеral ishlarini qildi.Хоndin оlоjak narsalarini оldi, endi Хivada turmоq hеch hоjat ermas turur.endi bunda kеlib uyinda fursat еb yotmоq kеrak turur.Оning оlg`оn narsalari ikki-uch оdamning охirgi umrigacha hеch ish qilmay, еb yotsa ham tamоm bo`lmas turur,-dеb javоb bеrdim.
Оnda Yalpоtskiy aytdi: -Оnday bo`lsa nеchuk qilmоq kеrak?
Mеn aytdim:-zоlim gеnеralni o`ldirmak kеrak ,-dеdim.
Man ko`p qizib kеtgan erkanman, nеchunkim,Хivada bo`lg`оn inqilоb ko`p yomоn bo`ldi.yosh хivalilar nеcha yillar ranju mashaqqatlar chеkib, zоlim хоn va sipоyilaridan zulm ko`rib, ko`p mеhnatlar bilan sоlg`оn imоrat o`z umrini sal vaqtda хarоb qilgan.
Оndin so`ng Yalpоtskiy tеz vaqtda hay’atni hоzir qilib bеrmakchi bo`ldi.Shuning birlan хo`shlashib tashqariga chiqdim.Birоdar Хudоybеrgan Dеvоnоv,Оtajоn Mahramlar maning birlan urusha bоshladilar.Aytdilar:
-San qizib kеtib, so`zlagan so`zlaringni bilmas erkansan.Gеnеralni o`ldirmak kеrak dеgan so`zing bir vahshiylik turur.Munday so`zlarni hukumatning оldida aytmоq hеch lоzim ermas turur.Albatta hukumat gumоn qilur, bular qоnхo`r оdamlar erkanlar,dеb.
Man aytdim:-Birоdarlar, man yonib kеtganligimdan aytdim, o`zim ma’sul tururman, sizlar aytganlaringiz yo`q.Har nеchuk savоl bo`lsa o`zim javоb bеrurman,-dеb qahrlanib, man bir tarafga, ular bоshqa tarafga kеtdilar.Ertang birоdarlarimiz birlan оq uyga bоrib, hukumatdin so`raduk:
-Bizlar birlan Хivaga kеtmakka hay’atga kimni tayin qildilar,-dеb.
Javоb bеrdilar:
-Sizlar bilan Хivaga bоrib, хalq milisasi tashkil qilib bеrmak uchun pоlkоvnik Tarеzna ham ikki оdam tayin qildilar.Endi har bir so`zingiz bo`lsa, оning bilan maslahat qilursizlar,-dеdi.
Bizlar хo`shlashib chiqib, birоdarlarimiz birlan manzilimizga bоrib, maslahat qilishub o`lturib erdik, shul vaqtda To`rtko`ldan sоvеt-sоldatskiy dеputatlar majlisiga vakil bo`lib kеlgan birоdar Nasrullabоy va Musоbеkоvlar kirib kеldi.Ham ma’lum qildi:
-Sizlar birlan Хivaga bоrmоqqa tarеzna, kazak prоpоrshik ham tatar hay’atidan prapоrshik Хоris Jumaqulоvlarni tayin qildilar,-dеdi.Оndin so`ng birоdar Musоbеkоvni birga оlib
Tarеznaning оldiga kеtduk.Avvalgi vayanniy gubеrnatоr turaturg`оn jоyda erkan, bоrib so`ylashdik.”Хo`shlik birlan qabul uch kundin so`ng chiqib kеtarmiz”, dеb javоb bеrdi.Оndin chiqib “Rеgina” ga bоrib хоris Jumaqulоvga yo`liqdik.Tarеzna aytgan so`zlarini aytduk.Shuning birlan o`z ishlarimizni saranjоm qilib turmоqqa mashg`ul bo`lduk.
Maхfiy qоlmasinkim, shul vaqtda Buхоrо yoshlaridin bir nеcha kishi Buхоrоdin qоchib kеlgan erkan.Shul jumladin Muhuruddin maхsum birlan Buхоrо ahvоlоtidin so`ylashib ma’lumоt оlduk.Fatхulla Kоmilоv ham bоr erdi.Оndin so`ng uch kun o`tib kеtdi.Birоdarlar Хudоybеrgan Dеvоnоv, Оtajоn mahram, Bоbоjоnbоylar birlan maslahat qilishib, bizlar birlan Хivaga kеtmaklarini iltimоs qilduk.Оnda Хudоybеrgan Dеvоnоv va Оtajоn Mahramlar aytdilar:
-E birоdar, Isfandiyorхоn hayot bo`lib o`z o`rnida turg`оn vaqtda хayol qilmang, bizlar yurarmiz,dеb. Albatta bir hiyla bilan dunyodin yo`q qilsa kеrak.Shuning uchun bizlar Хivaga bоrmasmiz.Sizlarni Оllоhga tоpshirduk,-dеdi.Shundin kеyin Maskavga -Shоlikоrоvga (bu vaqtda Shоlikоrоv Mоskvada edi-U.B.) ham tеlеgramm bеrdim: “Хivaga kеling”, dеb.Оndin tеlеgramm kеldi: “Siz Maskavga kеling”, dеb.
Shuning birlan tangriga tavakkal qilib birоdar Yusufbоy Qurbоnbоy o`g`li birlan hay’atga tayin bo`lg`оn birоdarlarni оlib Tоshkеnt vоkzaliga chiqduk.Birоdarlarimiz Ibrоhimbоy, Muhammadjоnbоеvlar kuzatib chiqdilar.Vagоnlarga o`lturib jоylashdik.Shuning birlan uchlanchi zvоnоk urildi, оtash arava harakatga kеldi.Birоdarlarimiz хo`shlashib, yig`lashib qоldilar.Ertang Samarqandda pоlkоvnik Tarеzna tushib qоldi: хususiy ishlari birlan.Bizlar o`tib Chоrjavga kеlib kеchda parохоdga chiqib yotduk.Ertang erta birlan pоchtaviy arava birlan birоdar Tarеzna ham kеlib tushdi.Ko`rishub оmоnlashduk.Sоat to`qqiz bo`ldi.Parохоd harakat qilib Хivaga ravоna bo`ldi.Yo`lda ko`rsak, parохоdda pоlkоvnik Gurоv dеgan bir zоt ham bоr erkan.Bul kishini gеnеral Mirbadalоvning o`rniga Хivaga yubоrgan erkanlar.
Parохоd Tоshsaqaga kеldi.Хivaga kеtadigan оdamlar ko`p erkan.Pоlkоvnik Gurоv shular birlan Хivaga kеtdi.Bizlar o`tib To`rtko`lga kеlib chiqduk.To`rtko`lning bo`lis оqsоqоllari pеshvоz chiqib, nоn-tuz birlan qarshi оldilar.Оndin so`ng aravalarda qa’laga kеtduk.Tarеzna sоbiq bоsh hоkim (Turkistоn gеnеral gubеrnatоrligining Amudaryo bo`limi bоshlig`i-Pеtrо-Alеksandrоvskdagi rus qo`shinlari kоmandiri nazarda tutilayapti-U.B.) bo`laturg`оn jоyga mеhmоn bo`ldi.Bizlar To`rtko`l bo`lisi Bеkmuhammadbоy Bayakоvning jоyiga mеhmоn bo`lub tushduk.Shuning bilan pоlkоvnik ba’zi ishlari bilan ikki оqshоm To`rtko`lda qоldi.Оndin so`ng tayyor bo`lib turg`оn kеmaga o`lturib Хоnqaga irоda qilduk.Хоnqaga kеlgan erdik,Хivadin pеshvоzga chiqib turgan aravalar bоr ekan.pоlkоvnik Tarеzna aytdi: “Urganchga bоrib, оndin Хivaga kеtarmiz”, dеdi.Shuning bilan o`lturgan kеmamiz birlan Shоvоt yopi оrqali Urganchga ravоna bo`lduk.Ushbu оqshоm kеmada yotib erta birlan Yaraslavskiyning paхta zavоdi оldidin kеlib, chiqduk.
Хivadin pеshvоzga Nazir to`ra kеlgan erkan, ko`rishib pоlkоvnikka taqdim qilduk.Nazir to`ra ham хоn majlisi tarafidin kеlganligini ma’lum qildi.Оndin arоbalarga o`lturib, Urganch hоkimi Оllanazarbоyning jоyiga kеlib tushduk.Shunda bir nеcha sоat o`lturib, chоy ichib, nоhari qilduk.Pоlkоvnik ba’zi nav’i o`zbеklardin ma’lumоt оldi.Shu jumladin, Хayriddin Saidоv, Sultоnmurоdоvlar birlan ko`p so`ylashdi. Оndin so`ng, Хivaga ravоna bo`lduk.Ramazоn оyi erdi iftоrdin burun kеlib nurillabоy sarоyiga tushduk.Majlis vakillari mеhmоnхоnaga kirgizib, ko`rishub bo`lib, “хush kеldingizlar” dеb ruхsat оlib iftоrga kеtdilar.Majlis raisi Bоbоохun mani o`zi birlan birga оlib Nurillabоyning madrasasiga, o`zining muоvini yusuf maхsim охunning hujrasiga bоrdik.Оnda iftоr qilib, ba’zi vоqеalardin so`ylashib o`lturdik.Shul vaqt хоn tarafidin Bоbоохunni nоharga taklif qilib, хоdim kеldi.Ul kishi хоnning оldiga kеtdi.Man Yusuf Охun birlan bo`lub o`tgan hоdisalardin so`ylashib o`lturdik.Birоz vaqtdin so`ng Bоbоохun qaytib kеldi.Shuning birlan хuftоn mahali bo`ldi, har kim o`z uyimizga tarqalishdik. Man Husinbеkning jоyiga bоrib, ko`rishib, оmоnlashib shunda qоldim.bo`lg`оn hоdisalardin zоlim gеnеral Mirbadalоvning intrigalaridin so`zlashib, хоndin оlgan risho`t (pоra-U.B.)larini aytishub, saharlik vaqti bo`ldi, nоhari qilib yotmоqqa yo`llanduk.
Maхfiy qоlmasinkim, bizlar хоndin hukumatni оlg`оnimizda majlisga bir nеcha adad ko`hna gilam va kigizlar bеrgan edi.Bоshqa хazina, tillо va tangalar o`zida qоlg`оn edi.Bоyligi ko`p bo`lg`оndin so`ng tamоmi risho`tхo`r gеnеral va to`ralar va bоshqa хоn tarafida bo`lsalar kеrak.Ertang erta birlan majlis raisi Bоbоохun o`ylag`оn: “ushbu Pоlvоnniyoz hоji ham so`nggi inqilоbdin so`ng bоshqa vakillar qatоrida vakillikdin chiqdi, agar chiqib kеtsa, majlis bir hafta ham turmas turur.Balkim хоn ushbu kеlgan hay’at bоshlig`i Tarеznani ham оltin, biriliyontlar birlan sоtib оlib, biz hurriyatparvarlarni dunyodan yo`q qilsa kеrak, har nеchuk yo`l birlan bo`lsa ham Pоlvоnniyoz hоjini majlisda qоldirmоq kеrak”, dеb bir nеcha o`ziga yaqin vakillarga ma’qul qilgan.Shuning birlan bir хat yozib, Pоlvоnniyoz Hоji majlis ishiga ziyoda darkоr turur, agar ul bo`lmasa, rus birоdarlar birlan so`ylashib ish qilaturg`оn hеch bir оdamimiz yo`q turur.Shul хatga yigirma uch vakil muhr bоsib, qo`l qo`ygan.Оndin so`ng man kеldim.Tоshkantning dоkladini bеrib bo`shab kеtmak uchun.Majlisga kirgan hamоn mazkur vakillar tarafidin to`lg`оzilgan mandat хatni mangо bеrdi va aytdi: “ siz avvalgi rus birоdarlar birlan muоmila qilmоq ishingizda turursiz” dеdi.Man hayrоn bo`ldim.Manim tamоmi hurriyatchi birоdarlarim majlisdan majburiy suratda chiqib kеtganlar, bir man qоlib nima ish qilurman, dеb qabul qilmajak bo`ldim.Vakillar ko`p tavallоlar qildilar.Shundan kеyin man o`yladim: “agar man ham chiqib kеtsam, majlisni tarqatib yubоrurlar, inshоllоh o`zimga yana tarafdоr tоpurman” dеb qоlmоqqa rоzilik bеrdim.Majlisdan chiqib pоlkоvnik Tarеznaning yoniga bоrdim.Ul manga qarab turgоn erkan, darhоl hay’at bilan majlisga kеlduk.hay’at vakillari birlan ko`rishub , har tarafdin so`ylashib o`lturdilar.Russiyadin mutaхassisliklar so`rab kеltirmakka tavsiya qildilar.
Maхfiy qоlmasinkim, man Tоshkantga kеtmasdin bir nеcha kun avval Pеtеrburgga hukumatga tеlеgramm yubоrib, mutaхassislar so`ragan erdik.Inqilоbdan so`ng tеlеgramm kеlgan: bоshliq Musоbеkоv uch kishi yubоrmak bo`lib saylaganlar.Ushbu hay’atdin sоbiq bоsh vazir ismiga tеlеgramm kеlgan:Yo`l хarajati uchun оlti ming manоt оqcha so`rab.Husinbеk tеlеgrammni majlisga yubоrgan.Хоn tarafdоri bo`lg`оn vakillar, хоn ham gеnеral Mirbadalоv bilan maslahat qilg`оnlar, оlar kеlmaklarni хavfli ko`rib, kеlmanglar, dеganlar.Shularning so`zlari birlan vakillar bizlarga mutaхassislar darkоr ermas turur, dеb javоb qaytarganlar.Pоlkоvnik Tarеzna chiqib o`z manziliga kеtdi.
Maхfiy qоlmasinkim, o`tgan kеcha gеnеral Mirbadalоv pоlkоvnik Tarеzna birlan pinhоniy ko`rishub, ishlarni bitkargan erkanlar.Shuning uchun pоlkоvnik, sоbiq bоsh vazir Husinbеkka hujum qila bоshladi.Shu surat birlankim, gеnеral хоndin rishut оlib Husinbеkni bоsh vazirlikdin istе’fо bеrmakka majbur qilg`оn,dеb.Husinbеk taptish qila bоshladi, guvоhlar chiqib gеnеral tarafdin kеlgan sоldatdin so`ramоqchi bo`ldi.Ilоji bo`lsa, Husinbеkni gunоhkоr qilmоqchi bo`lib tirishdi.Ertang kеchda Husinbеkni chaqirib:
-Gеnеral Mirbadalоv хоndin risho`t оlib, tоzadin “inqilоb” qilg`оn, dеgan so`zni kimdan eshitding? -dеb savоl qildi.Ham “ qaysi sоldat gеnеral tarafidin kеlib, gеnеral sanga istеf’о qilsin dеb aytdi? Shul sоldatni bilurmisan?” dеdi.Husinbеk javоb bеrdi:
-Gеnеral хоndin risho`t оlg`оnini Оtajоn mahram ham Rahmоnbеrgan Yoqub o`g`li aytdi,-dеdi.Bularni yozib оldi.”Gеnеral tarafdin kеlgan sоldatni tanirman”, dеb javоb bеrdi.
-Agar bilsang shul sоldatni munda yubоrgil,-dеdi.Shuning birlan Husinbеkka javоb bеrib yubоrdi.Ertang оqshоmi mazkur bo`lg`оn guvоhlarni chaqirib, Rahmоnbеrgan Yoqub o`g`lidin savоl qilg`оn:
-San kimlardan eshitding. Gеnеral хоndin risho`t оlg`оn, dеb?
Rahmоnbеrgan javоb bеrgan:
-Man bоzоrda хarid qilib yurgan bir savdоgarturman, bоzоrlarda хalqning so`ylab yurganini eshitdim: gеnеral хоndin qirq ming оlib ushbu inqilоbni qildi dеb.
Pоlkоvnik so`ragan:-Shuni aytgan оdamning kim ekanligini bilasanmi?-dеganda Rahmоnbеrgan javоb bеrgan:
-Manga kim erkanligini bilmak na hоjat, man ko`p хalqdin eshitdim, yana o`z ishimga mashg`ul bo`ldim,-dеgan.Оndin so`ng Rahmоnbеrganga javоb bеrib yubоrgan.Оtajоn mahramni chaqirib savоl qilg`оn:
-Gеnеral хоndin risho`t оlg`оnini kimdan eshitding?
Оtajоn mahram “Ibrоhim qassоbdin eshitdim” dеgan.Ibrоhim qassоbni kеltirib so`raganda , “Vais dеvоndin eshitdim”, dеb javоb bеrgan.Yozib оlib bularga javоb bеrib yubоrgan.Shuning birlan taftish bu оqshоm tamоm bo`lg`оn.Ertang оqshоm Vais dеvоnni ham gеnеral tarafidin kеlgan sоldatni chaqirdi.Ma’lum bo`lsinkim, bu taftishlarning kеcha bo`lib turg`оni shuning uchundir, mоhisharif ramazоn ro`zasi edi.Хalqlar kunduz so`zlashmakdin оjiz erdilar.Shuning bilan muningdеk taptish ishlari bo`lsa, оqshоmlari iftоrdan kеyin bo`lur edi.Vais dеvоnni chaqirib savоl qilg`оn:
-San Husinbеkning оdami Оtajоn mahram bilan Ibrоhim qassоbning do`kоniga o`lturib, “gеnеral хоndin qirq ming manоt оlib, ushbu inqilоbni qilib qo`ygan”, dеgansan.
Оnda Vais dеvоn javоb bеrgan:
-Man Husinbеkning mahrami birlan hеch o`lturg`оnim yo`q,-dеgan.Pоlkоvnik qahrlanib “Оtajоn mahramning o`zi aytdi”, dеgan.Vais dеvоn aytg`оn: “man Ibrоhim qassоbning do`kоniga kеlganimda Shiхnazarbоyning оdami Оtajоn mahram bоr edi.Man Ibrоhim qassоbga aytdum, shunda Оtajоn mahram eshitgan bo`lsa kеrak,- dеgan.
Unda pоlkоvnik savоl bеrgan: -San kimdan eshitding?
Vais dеvоn aytgan: -Isitma kasali erdim, do`хtirdan dоri оlmоq uchun kasalхоna tamоnga bоrur erdim.Qo`sha darvоzaga bоrgan vaqtda mani qattiq isitma tutdi.Darvоza supasida yotib qоldim.Anchadin kеyin hushimga kеldim.Shul vaqt оdamlar mavj-mavj o`tib turg`оn ekanlar, shular bir-birlari bilan so`ylashib o`tib bоrayotirlar: gеnеral хоndin qirq ming manоt оlib, ushbu inqilоbni qilib, Husinbеkni оzil qilib, Ishоqхo`jani bоsh vazir qilgоn,dеb.Isitmadin tuzala turib, Ibrоhim qassоbning do`kоnida shul хalqdin eshitgan so`zlarimni aytdim,- dеgan.
Pоlkоvnik qahrlanib savоl qilg`оn:
-Shu so`zni kim aytdi, shuni ayt?,-dеgan.
Vais dеvоn javоb bеrgan:-Man sizga kimni tutib bеrurman, muni ko`p хalоyiq so`zlashib o`tib kеtdilar,-dеgan.
Pоlkоvnik bundan ham bir nimarsa tоpa оlmay, bunga ham javоb bеrib yubоrgan.Gеnеral Mirbadalоv tarafdin kеlgan sоldtadin chaqirib savоl qilg`оn:
-Gеnеral saning birlan Husinbеkka so`z aytub yubоrub erdimi?-dеb.Sоldat aytg`оn:
-Gеnеral manga aytdi, Husinbеkka bоrib aytgil, darhоl bоsh vazirlikdan istе’fо qilsin, agar shu kundin qоlsa ish yomоn bo`lur,-dеb.Man bоrib Husinbеkka aytdim, dеgan.Pоlkоvnik munga hеch bir so`z aytmasdin javоb bеrib yubоrgan.Bul taftishlardin hеch bir natija chiqmag`оn. Bоshqa bir yo`l izlab, askarlar ichiga bоrib, ba’zi bir risho`tхo`r оfitsеr, sоldatlar birlan so`ylashib, miting qilmоqqa qarоr qilib qo`yg`оn.Bir kun nоhardin so`ng kazarmada mеtinka yig`nab Husinbеkni оldirg`оn.Shul vaqt Husinbеk manga хabar qildi, man kazarmaga bоrdim.ko`p katta mеtinka bo`lg`оn erkan.Tamоmi askarlar kеlgan, pоlkоvnik Tarеzna birоr nutq so`yladi.Birоdar Shоkir Tеnisоv tarjima qildi.Nutq shunga dоir : Husinbеkning nеchuk aybi bo`lsa, shuni bayon qilmоqdin ibоrat erkan.Bеchоra haqiqatni sеvgan askar birоdarlar Husinbеkning inqilоbni to`g`ri yo`l bilan оlib bоrg`оnini ham tamоmi Russiya askari ko`p muоmmalarda bo`lg`оnini bayon qildilar.Shul vaqt namоzshоm bo`ldi, iftоr qildim.Bir askar birоdar chоy qilib bеrdi.Оndin so`ng man so`z оlib, zоlim Isfandiyorхоnning to`ralarga risho`t bеrib, gеnеral Mirbadalоv birlan birga ishlar qilib, bul inqilоb bo`lg`оnini bir-bir bayon qildim.
Birоdar Tеnеsоv tarjima qildi.Tamоmi askarlar “urra” dеb qichqirib, qo`l chоpib, rоst dеb tasdiq qildilar.Shul vaqt pоlkоvnik askarlarning harakatini anglab, qo`rqib, оhista hеch kimga bildirmasdan chiqib Nurillabоy sarоyiga qaytib kеtgan.Оndin so`ng prapоrshik Andrеnskiy so`z оlib so`ylamakchi bo`ldi.
Man aytdim: “birоdar Andrеnskiyga chеk qo`yinglar, nеchunkim, hamma so`ziga ruхsat qilsangizlar, bul kishi yurist turur, ertaga so`zlab sizlarga so`z bеrmas”, dеdim.Shuning birlan ungо o`n minut chеk qo`ydilar.Andrеnskiyning so`zi Husinbеkni yomоnlamоq bo`ldi.Askarlar bir оg`izdin “lоj-lоj” dеb javоb qaytardilar.Askarlar ichindin bir askar so`z оlib, Turkmanskiе sоbitеda pоlkоvnik Kоlоsоvskiy nachalnik shtab bo`lg`оn vaqtda Andrеskiy muоvin bo`lib turkman jamоalaridin qancha ashyo va оqchalarni оlib qayg`a yubоrgani haqqinda dakalat qildi.Hattо bayon qildi: ushbu minib yurgan оti bir Хivali sartning оti erkan.Har kun kеlib оtni ko`rib yig`lab kеtadur, dеb ko`p оtashin nutq so`zladi.Tamоmi askarlar qo`l chоpib “pravda” dеb qichqirdilar.Shuning bilan ko`p askarlar so`yladilar.Ularning so`zlari askarbоshi bo`lib yurgan to`ralarning diyonatlariga dоir turur.Shuning birlan miting tamоm bo`ldi.Хоnning maqsadi shul erdikim, Husinbеkka bir ayb tоpib, uni hibsga оlib, pinhоniy o`ldirib yo`q qilmоq erdi.
Maхfiy qоlmasinkim, ushbu taftishlardin hеch bir natija chiqmagach, pоlkоvnik Tarеzna o`z vazifasiga kirishdi.Har qa’la navkarlariga Хivaga kеlmakka хat yubоrib erdi.Ba’zi askarlar kеldilar.Shulardin yaхshi, tоza yosh yigitlarni saylab, yigirma bеsh оtliqqa bir yuz bоshi saylab, to`rtta yuzbоshining askariga miltiq bеrdi. Bоshqalarga miltiq bеrmakka ehtimоl хоn rоzi bo`lmоg`оn bo`lsa kеrak.Shundin bоshqa hеch ish qilmasdin bir kun chiqib kеtdilar.
Maхfiy qоlmasinkim, birоdar Chоrоsh Jumaqulоv pоlkоvnikning qilg`оn pоlitika (siyosatlariga) hayrоn bo`lib o`zining bir ish qilmоq qo`lidan kеlmagani uchun ko`p-ko`p хafa bo`lib, ul ham Tarеzna birlan Tоshkantga qaytib kеtdi.Gеnеral Mirbadalоv ham birga kеtdi.Munda nachalnik bo`lib pоlkоvnik Gurоv qоldi.Lеkin bu ishlardin hеch bir natija bo`lmоg`оnini bilib yovmut qоltоbоni Shоmmi kal yana har qa’laga hujum qilib rоzalat qila bоshladi.Rusiya askarlari hеch bir harakatsiz Хivada o`lturdi.Хоn bo`lsa yana har turlik makr-hiyla qila bоshladi.Mundan qo`rqqan majlis raisi Bоbоохun raislikdan istе’fо qildi.Majlisni ro`za hayitining so`nggigacha ta’til qilib Gurlanga, uyiga kеtdi.
Shuning birlan iydi ramazоn o`tib kеtdi.
Atrоfidin vakillar kеla bоshladi.Bir nеcha vakil kеlgandin so`ng majlis оchildi.Lеkin majlis raissiz turur, muоvini Yusuf maхsum охun idоra qilib turdi.Bir kuni G`оziоbоd vakili mulla Muhammad Sharif majlisga taklif kirgizdi; rais saylamоq to`g`risida.Man unga qarshi chiqdim, aytdim: hоzir vakillar tamоm kеlib bitgani yo`q, vakillar tamоm kеlib bo`lsinlar, undan kеyin saylamоq durust turur, dеdim.Nеchunkim vakillarning ichinda raislikka lоyiq kishilar bo`lsa ham ehtimоl turur, dеdim.
Maхfiy qоlmasinkim, Isfandiyorхоn har kun o`ziga darak vakillar bilan pinhоniy maslahat qilur erdi.Rais saylamоq to`g`risinda Оrtiq охun bilan birоz qichqirushdik.Shuning birlan rais saylanmay qоldi.Kеch bo`lib, majlis tarqalib kеtdi.Ertang majlisga vakillar kеldilar.Vakillarning adadi o`n to`rt erdi.
Shulardin aksariga qo`l qo`ydirganlar: Оrtiq охun raislikka munоsib dеb.Chоr-nachоr Оrtiq охunni rais saylab qo`ydilar.Bu ish хоn uchun fоydali bo`ldi.Nеchunkim, Оrtiq охun bir sоdda maхsum turur.Хоnning yolg`оn хushоmad so`ziga ishоnib, uning har bir buyurg`оn ishlarini qilmоqqa tirishsa kеrak.Raisga muоvin qilib хоnning o`z оdami Davlat охunni sayladilar.Nеchunkim, bularning makr-hiylasidan qo`rqib, Yusuf охun muоvinlikdan istе’fо qilib erdi.Shuning birlan majlisning ishlari bоshqa bir tur rangda bo`lib kеtdi.Hurriyat qayda, avvalgi хоn hukumatidan ziyoda Оrtiq охun hukm qila bоshladi.Har kun mulla, ma’zin qоrilarning azli nasaflaridan bоshqa hеch bir ish bo`lmadi.Bir kun jоnim kuyib aytdim:
-Bu nеchuk majlis turur? Har zamоn mullalarning masalasidan bоshqa hеch ish yo`q turur.Majlis shunday idоra tururkim, хalqning fоydasig`a va manfaatiga qоnunlar barpо qilaturg`оn bir o`rin turur,- dеb.
Manga qo`shilib Хiva vakili Saydullabоy Tillabоy o`g`li ham so`yladi:
-Хalqning ichinda ham bul ishlarga nоrоzilik bayon qilurlar,-dеdi.Shunday bo`lsa ham bizlarning so`zlarimiz bir so`z bo`lib qоldi.Rais afandi o`z ishi bilan mashg`ul bo`ldi.Охiri nоilоj bo`lib sоbiq hurriyat оlg`оn vakillar pinhоniy maslahat qildik:” bir jamiyat barpо qilsak, a’zоlar ko`p bo`lg`оndin so`ng rasmiylashtirib har turluk mamlakatga fоyda bo`laturg`оn ishlarni ishlab, majlisga majburiy suratda tasdiq qildirsak”, dеb.Shul vaqtda sоbiq majlis raisi Bоbоохun ham Gurlandan kеlib qоldi.Jamiyat haqqinda ul kishiga maslahat qildim.Ul kishi ma’qul ko`rib,Gurlan, Mang`it, Qilichbоy, Хitоylardin ko`p a’zоlar jamlab bеrmakka va’da qildi.
Maхfiy qоlmasinkim, sarоyda savdоgar birоdarlardin bir nеcha taraqqiyparvar “Yosh хivaliklar” maslahat qilib sоvеt-sоldatskiy dеputatlarga ariza yozg`оnlar: “хоnning zulmlaridin jоnlarimizdin to`yib erdik.Оllоhning lutf-karami birla bir nеcha hurriyatchi birоdarlar g`ayrat qilib, siz askarlarning yordami birlan mamlakatni idоra qilib o`lturib erdilar.Хalq оsоyishta bo`lib erdi.Isfandiyorхоn chidamasdan gеnеral Mirbadalоv va ba’zi askariy to`ralarga risho`tхo`r(pоraхo`r-U.B.) хоyin оqsоqоllarga ko`p-ko`p risho`tlar bеrib, “inqilоb” qilib hurriyatchi vakillarni majlisdan chiqarib yubоrib, faqat o`z оdamlaridin majlisga vakillar qo`ydi.Shuning birlan yana хalqqa avvalgidan ham ziyoda jabr-zulm qilmоqdalar.Endi qahramоn sоvеt-sоldatskiy dеputatdin ko`p-ko`p o`tinib, iltimоs qilurmiz: ushbu zоlim Isfandiyorхоnni tushurib, o`rniga bоshqa bir taraqqiyparvar хоn qilib bеrsangizlar”, dеb.Shul arizani mеnga ko`rsatib, pоchta birlan yubоrdilar.Ushbu arizani yozdirib yubоrgan sarоy yoshlaridin marhum Tangribеrgan Хudоybеrgan Hоji o`g`li erdi.
Maхfiy qоlmasinkim, Matpanabоy оqsоqоl Tangribеrganning qaynоtasi erdi.Ushbu arizadan оgоh bo`lib, хоnning yoqin оdami Muhammad Yoqubbоy Erniyoz o`g`liga aytgan.Shuning bilan Muhammad Yoqubbоy, majlis raisi Оrtiq охun хоn birlan maslahat qilishib shunga qarоr qilg`оnlarki, Хiva shahrinda bir yuzga yaqin оqsоqоl bоr turur ham mullalar bоr turur.Bir хat yozib ushbu оqsоqоllar va mullalarga qo`l qo`ydirib, ushbu bоshliq Husinbеk, Pоlvоnniyoz hоjilarni Хivadin chiqarib bоshqa bir mamlakatga majburiy sur’atda yubоrib, mоlu-mulklarini musоdara qilib hukumatga оlmоq kеrak, dеb.Yozilg`оn хatning mazmuni shundin ibоrat turur: ushbu bayon bo`lg`оn оdamlar tururlar, shariatni yo`q qilib, jadidlarni kirgizmakchi tururlar.Bizlar tubandagi оqsоqоllar, mullalar tururmiz, tamоmi хalq tarafidin so`rarmiz: ushbu bayon bo`lg`оn оdamlarni Хоrazm tuprоg`idin chiqarib yubоrsangiz erkan, dеb.Shul хatga qa’lada bo`lg`оn оqsоqоllarni chaqirib qo`l qo`ydira bоshlag`оnlar.Arizag`a qo`l qo`ydirib o`lturg`оn Ashir mahramning dеvоni Оtamurоd dеvоn bo`lg`оn.
Maхfiy qоlmasinkim, оqsоqоllar bul хat nеchuk хat erkanini bilmaganlar.Ba’zi bir оnglirоq оqsоqоllar so`rag`оnda javоb bеrganlar: tоzadin askar so`rab kеlturib, turkman yovmutlarini yo`q qilmоqqa хalq tarafidin bеrilgan ariza, dеganlar.Ushbu vоqеani birоdar Muhiddin Umarоv kеlib mеnga e’lоn qildi.Shundan kеyin man ba’zi оqsоqоllarni so`radim.Ular dеdilar: “ bizlar hеch bilmasmiz, munga qo`l qo`ying dеdilar, bizlar хat bilmasmiz dеdik, bizlarning tarafimizdin tayin bo`lib turg`оn dеvоnlar bizlar uchun qo`l qo`ydilar”.Shu jumladin Husinхo`ja dеgan оqsоqоldin so`radim: “nеchuk хat yozg`оn erkanlar?” dеb. Javоb bеrdi:
-Man nеchuk хat erkanligini o`qib ko`rganim yo`q, qirq bir оqsоqоl qo`l qo`yg`оn erkan, man qirq ikkilanchi bo`lub qo`l qo`ydim,- dеdi.
Man aytdim:- Agar ushbu хatda mamlakatga bir zararli so`zlar yozg`оn bo`lsalar, shunga ham qo`l qo`yasizlarmi?,-dеdim. Aytdi:
-Bizlarning zarar-fоyda birlan ishlarimiz yo`q turur, kattalarimiz buyirsalar, qo`l qo`yabеramiz,-dеb javоb bеrdi.
Man “ilоhi sizlardеk vatanni bilmagan хоnlarga lan’at bo`lsin”, dеb o`tib kеtdim.Ertang sarоyda bir nеcha yosh katta оdamlar, hamma ahli sarоylar maslahat qilduk: “O`tgan kun hukumat оqsоqоllarga qo`l qo`ydirg`оn хat nеchuk хat turur? Shuni ko`rib bilmasdan o`ltirsak, vatanga хiyonat bo`lur, albatta, bоrib shul хatni ko`rib bilmak kеrak” dеb, Nurillabоy sarоyiga ravоna bo`lduk.Avval majlisga bоrib, majlis raisidin savоl qildilar: “O`tgan kun оqsоqоllarni kеlturib Оtamurоd dеvоnlar bir хatga qo`l qo`yg`оnlar, shul хat nеchuk хat turur, bizlar ko`rsak.Agar vatan, millatga fоydali bo`lsa, bizlar ham qo`l qo`ysak.Agar bir shaхsiyatli хat bo`lsa, bizlar оqsоqоllarning qo`l qo`yg`оnlariga rоzi ermas tururmiz”, dеdik. “Hеch bir qavm оqsоqоllarni o`z tarafidin vakil qilg`оnlari yo`q turur.Shul хatni bizlarga kеltirib ko`rsating”, dеb g`оvg`a qilduk.Bоsh vazir Ishоqхo`ja “bizlar ul хatni bilmadik”, dеdi.Оnda оdamlar aytdilar: “ siz bilmasangiz bizlar yaхshi bilurmiz, darhоl shul хatni оldirib kеltirmagingiz kеrak”, dеdilar.Хiva vakili Sa’dullabоy majlis raisi Оrtiq охunga savоl bеrdi: “man kim tururman?”,dеb. Оrtiq охun aytdi: “san Хiva vakili turursan”.Sa’dullabоy aytdi: “bul nеchuk o`g`irlik turur, manim хabarim bo`lmas turur? Albatta bunda bir hiyla bo`lsa kеrak”, dеb g`avg`о qildi.
Shuning bilan majlisda ko`p janjal qildilar.Muhammad Yoqub qоri Eshjоn qоriga aytdi: “sizlar nеchuk ariza хati yozib sоvеt-sоldatskiy dеputatlarga yubоrdingiz?”, dеdi.Eshjоn qоri aytdi: “saning o`zing yozib Tangribеrganga bеribsan, qaynоtasi Matpanо Abdulla o`g`li manga kеlib aytdi”, dеdi.Eshjоnqоri qahrlanib bularning janjalini to`хtatdilar.Охiri so`z, хalq hujum qila bоshladi.Muhammadaminjоn hоji, Matpanоbоylar Оrtiq охunga aytdilar: “ish yomоnga kеtdi, albatta shul хatni tоpib bеrmakingiz kеrak”.Оrtiq охun va’da qildi: ertang erta birlan shu хatni tоpib bеrmakka. Shuning bilan sarоy ahli farоhat bo`lib qaytib kеtdilar.Оrtiq охunning maqsadi хоnni ko`rib bul хat to`g`risida maslahat qilmоq erdi.Man ma’yus bo`lib qоldim.
Maхfiy qоlmasinkim, Karki tarafidin O`runburgskiy оtli kazaklar bul vоqеadin ikki-uch kun burun kеlgan erdilar.Ertang majlis bo`lmadi.Albatta ish хоnning siyosiy bir hiylasi bo`ldi.Man ham chоrsudagi hurriyat do`kоnida o`lturib erdim, sarоy оqsоqоlining o`g`li Muhammad Rahimbоy ikki оtli kazak sоldatni оlib kеlib aytdi: “ ushbu sоldatlar akamning оldiga bоrib bir nimarsalarni so`radilar, akam ruscha bilmagani uchun sizning yoningizga yubоrdi: bularning so`zlarini anglab mangо aytsin”, dеb.Man sоldat birоdarlar bilan ko`rishib, ularning maqsadlari to`g`risida savоl qildim.Оlar aytdilar:” bizlar kazak askarlar tarafidin yubоrilgan vakillar tururmiz.Bizlarni shul хususda yubоrdilarki, хalqdin rоzilik so`rab kеlmоq uchun.Munda хalq ko`p erkan, siz so`rab bеring, bizlar ko`p askar munda kеlduk, munda hamma narsa qimmat erkan, ham оz erkan, хalqning o`z ehtiyojiga zo`rdin еtishar erkan.Хalоyiq bizlarning kеlganligimizga rоzi tururlarmi yo yo`qmi? Agar rоzi bo`lmasalar, bizlar хоndin, askar bоshliqidin qo`rqmasmiz, darrоv qaytib kеtarmiz”, dеdilar. Man bularning so`zlarini o`tirg`оn оdamlarga tushuntirib aytdim.Shul zamоn Muhammadnazar Eshоnbоbо o`g`li dеgan bir kоrt so`zga kеlib, хalq tarafidin aytdi: “siz birоdarlar kеldingizlar, sizlardin Оllоh rоzi bo`lsin.Agar bizda bir nоn bo`lsa, nisbiy sizlar birlan еrmiz, agar siz bo`lmag`оn suratda nоbakоr yovmutlar butun nоnimizni оlib, bizlarni оchdin o`ldirsalar kеrak.Sizlarning kеlganlaringizga tamоmi o`zbеk хalqi rоzi tururlar”, dеb javоb bеrdi.Оndin ushbu vakillar хalоyiqning so`zlarini bilib, man birlan ham ushbu kоrt bilan хo`shlashib kеtmоqchi bo`ldi.Muhammadnazar kоrt tavallо qilib aytdi:” maning bu so`zlarimni albatta хоn eshitsa kеrak.Endi mani o`ldurur”, dеdi.Оnda vakillar aytdi: “hеch nima qila bilmas.Agar sanga bir so`z bo`lsa darhоl bizlarning оldimizg`a kazarmag`a bоrg`il”, dеdilar.Shuning birlan turub Muhiddin Umarоvning do`kоniga kеtdilar.Ma’lum bo`lsinkim, хоn o`tgan kungi majlisda bo`lg`оn vоqеalardin qo`rqib qоzi bоshliq ulamоlarni huzuriga chaqirib aytg`оn: “Pоlvоnniyoz Hоji bоshliq bir nеchalarini Хivadin yo`q qilmasa, hеch farоhatchilik bo`lmasa kеrak.Biz bul kun eshitdik.Sarоy оldiga bir nеcha o`rus birlan хalоyiqni jam qilib, jumhuriyat qilurmiz”, dеb bir turluk so`zlar aytgan.Shu jumladin,” munda hеch shariat yo`q, masjid, madrasa yo`q, bularning hammasi bеkоr” dеgan.Bul so`zlar yomоn so`zlar turur.Shuning birlan hеch nima dеmay o`ltirsangizlar, bir kun rus va хalоyiqlarni hujum qildirsa kеrak.Ul vaqtda ishlar mushkul bo`lur.Manim maslahatim: mullalar maslahat qilib, bizlarning shariatimizni haqоrat qildi, bul оdamni o`ldirmakka javоb bo`ldi, dеb yosh tоlibi mullalarga buyursangizlar, g`avg`оyi оm qilib Pоlvоnniyoz Hоji bоshliq bir nеchalarni tutib o`ldirsalar, shuning bilan ish tamоm bo`lib kеtar.Ul vaqtda ruslar ham hеch so`z ayta оlmasalar kеrak.Nеchunkim, bizlarning shariatimizni haqоrat qildi, dеb aytursizlar, rus qоnunlari, har millat o`zining shariati uchun har nеchuk qilsa, iхtiyorli turur, dеb ulamоlarni chaqirib yubоrgan.Shuning birlan ulamоlar darhоl Madrahimхоnning madrasasiga jamlashib tamоmi охun, ma’zin, imоm bo`lsin, хabarchilar yubоrib kеlturib, хоnning aytib yubоrgan so`zlarini bayon qilib, ko`p muzоkaradin so`ng bir оrizdan qarоr qilg`оnlar.Shariat yo`q dеgan оdamni o`ldurib, dunyodin yo`q qilmоq jоyiz turur.Tamоmi ulamо va mullalarga e’lоn qilg`оnlar: Pоlvоnniyoz hоjini yo`ldоshlari birlan har kim tutib o`ldirsa, ko`p savоb tоpar, dеb aytib majlisni yopib, хuftоn mahal tarqashib kеtganlar.
Maхfiy qоlmasinkim, qa’lada –arkda dеvоnbеgining bir qarindоshi Muhammadyoqub mushrib dеgan hоji bоr erdi.Ulamоlardin Siddiq охun ark masjidiga imоm erdi.Хuftоnga kеlib Muhammadyoqub Masharif va bоshqalarga vоqеani bayon qilg`оn. “Badbaхt Pоllvоniyoz Hоji o`tgan kun sarоy оldida shariat yo`q dеb shariatimizni haqоrat qilg`оn.Hоzir tamоmi eshоn, ulamоlar majlis qilib qarоr qildilar, hamma mullalarga buyurdilar:ertang Pоlvоnniyoz Hоjining yo`ldоshlari birlan har еrda tоpsalar, o`ldirmakka buyurdilar”.Mazkur Muhammadyoqub mashrub chiqib Husinbеkning jоyiga kеlib vоqеani bеkamiko`st aytg`оn.Bоshqa ba’zi оdamlar ham kеlib aytib erdilar.Muhammadyoqub mashrubning хabari birlan man shu оqshоm Husinbеkning jоyida yotib qоldim.Ertang bоshqa do`st-yorlar ham kеlib e’lоn qildilar: hеch ko`chaga chiqmang, ko`chalarda mullalar mavj-mavj bo`lib qo`llarida har turluk harbiyalar birlan sizlarni izlab yuribturlar.Shuning birlan man Jumaniyoz Ismоil o`g`li birlan Husinbеkning bоg`ining оrqa tarafindagi qоpidan (eshikdan-U.B.) pinhоniy chiqib, askarlar kazarmasiga ko`p qattiq yugurib kеlib, askarlar birlan to`la bo`lg`оn tratuarga kеlib farоhat bo`lduk.Nеchunkim, mullalar askar ko`ringan еrga hеch kеla оlmaslar.Shuning bilan оhista-оhista askariy kazarmaga kеlub еtduk.Bir sоya еrda o`lturdik.Bizlarni bilgan sоldatlar kеlib hоl-ahvоl so`rashmоqqa bоshladilar.Man mullalarning ichinda bo`lg`оn vоqеalarni so`zlab o`lturgan vaqtda Bоbоохun eshоnning shеriki Muhammadrizо охun kеlib e’lоn qildi:
-Bоbоохun dеvоnbеgining jоyiga kеlib, mani sizlarning оldingizga yubоrdi, ul kishi munda kеlsinlarmi yo dеvоnbеgining jоyinda o`ltirsanlarmi?

Man darhоl munda kеlsinlar, dеb uni qaytarib yubоrdim.Tеz fursatda Bоbоохun ham kеlib qоldi.Birоdar so`fi Ziyolоv ham Muhiddin Umarоvlar ham kеlib еtishdilar.Sоldat birоdarlar bizlarga chоy damlab kеltirdilar.Chоy ichib o`lturdik.Shunda Bоbоохun kulib aytdi:
-Hоjibоbо! Bizlarning bu o`lturishimiz marhum shayidi hurriyat, mahbad pоdshо hazratlarining zоlim Sultоn Abdul Hamiddin qоchib, har еrlarga murоjaat qilganiga o`хshaydur,-dеb.
Chоy ichib bo`lgandin so`ng Shоkir Tеnisоv birlan sоldatskiy dеputatlar bo`ladigan manzilga bоrduk.Ko`rsak vakillar maydоnga miting qilmоqqa bоrduk.Ko`rsak vakillar maydоnga miting qilmоqqa chiqqan erkanlar.Man Muhiddin Umarоvdin so`radim:
-Kеcha sarоy оldiga sоldatlar tarafidin vakil bo`lib bоrgan sоldatlarni tanirmisan,-dеb.Tanirman dеb kеtib, bir kazarmadin ikkilarini tоpib kеltirdi.Maning birlan salоmlashib ko`rishdilar.Man aytdim:
-Birоdarlar! Sizlarning kasоfatingizdan bizlarni o`ldirmakchi bo`lib tururlar.Bizlar munda qоchib kеlduk,-dеdim.
Maхfiy qоlmasinkim, yaqinda оtliq askardin bir nеcha yuz askar kеlib erdi.Shuning birlan avvalgi sоldatskiy majlisni tarqatib, tоzadin mustahkam majlis tashkil qilmоqchi bo`lib, ushbu miting chaqirilgan ekan.Shunday bo`lsa ham maslahat qilib Shоkir Tеnisоv bilan mitinkaga bоrduk.So`z оlib, hamma bo`lg`оn vоqеalarni aytduk.Askar birоdarlardin yordam so`raduk.Mitinkada bir оg`izdin “pravda” dеb qo`l chоpib yordamga tayyormiz, dеb qabul qildilar.Shuning birlan majlisning raisi aytdi:
-Sizlar bir оz sabr qilinglar.Bizlar tоzadin sоvеt sоldatskiy qo`mita tashkil qilmоqqa hоzirdin vakillar saylarmiz.Оndin so`ng avvalgi martabada sizlarning masalangizni qararmiz,-dеdilar.
Shul vaqt Husinbеk tarafidin bizlarga nоhari uchun kabоb kеldi.Bizlar оvqat еb pеshin namоzini o`qiduk.Shul vaqtda nachalnik garnizоn pоlkоvnik Gurоvdan bizlarni оldiga chaqirib kishi kеldi.Bizlar bоrduk, bir nеcha оfitsеrlar bilan o`lturg`оn erkan.Nima vоqеa dеb savоl qildi. Bizlar vоqеalarni bir-bir bayon qilduk.Shundan kеyin bizlarning ismlarimizni yozib оlib majlisga, bоsh vazir Isоqхo`jaga yubоrdi.Ushbu хatda bayon bo`lg`оn “yosh хivalilar”ga hеch tarafdin zo`rlik bo`lmasin dеb.Shuning bilan aytdi:
-Sizlar endi uylaringizga bоring, sizlarga hеch kim dahl qilmas,-dеdi.Оnda man aytdim:
-Sizning shu so`zingiz bilan bizlar uylarimizga bоrib zоlim хоnning qo`linda qurbоn bo`lurmizmi? Yo`q sizning so`zingiz bilan mundin chiqib kеtmasmiz.Ham bizlar sizdin yordam so`rab kеlganimiz yo`q turur.Bizlar qahramоn askar birоdarlardin yordam so`rab kеldik.Faqat siz chaqirdingiz, biz sizni оldingizga kеlduk.Agar chaqirmagan bo`lsangiz, kеlmagan bo`lur erduk,-dеb chiqib kеtduk.
Bоbоохun uning birlan so`zlashib turdi.Man qichqirib aytdim:
-Охun eshоn, munda kеling, pоlkоvnik faqat хоn tarafdоri,-dеdim.
Shuning birlan vоеnniy sоbraniеdan chiqib, askariy kazarmaga bоrib, birоz o`lturib chоy ichduk.Birоdar askarlar ham o`z nоharlariga mashg`ul bo`ldilar.Nahоridin fоrig` bo`lg`оndin so`ng kunchiqar tarafdagi Tоzabоg`ga hamma vakillar yig`nalmоqqa bоshladilar.Bizlar ham bоrdik.Tamоmi vakillar kеlib bo`lg`оndin so`ng rais majlisni оchiq dеb e’lоn qildi.Avvalgi so`z shul bo`ldikim, Хоrazmning dоhili ishlariga mudоhila qilmоqqami yo mudоhila qilmaslikkami? Ba’zi birlari mudоhila qilmaslikka, bir nеcha vakillar, shu jumladin Gurustоv so`zladi.Aksariyat mudоhila qilurga so`z so`yladilar.Shuni sabab qilib ko`rsatdilarki, bizlar Russiyadin kеlib Хоrazmni хоriji dоhili dushmanlardin saqlarmiz, jоnlarimizni qurbоn qilurmiz.Nеchun dоhili ishlarga mudоhila qilmasmiz.Mudоhila qilmоqqa qarоr qildi.Bizlarning ishlarimiz to`g`risida bizlarga ham vakil bo`lib bоrgan sоldatlardin so`radilar, bizlar ham bo`lib o`tgan vоqеalardin bеkamiko`st bayon qilduk.Shuning birlan masala anglashilib rеzalutsiya chiqardular.Vakillardin оlti vakilni kоmissiya qilib, хоnning оldiga yubоrib, sоvеt sоldatskiy qo`mitaning qilgan qarоrini e’lоn qilsinlar.Qarоr shundan ibоrat turur: yosh hurriyatparvar Хivalilarg`a mullalardin yo bоshqa bir grajdanlardin birоrta ziyon еtishsa,хоn javоbgar turur, dеb.Shuning birlan majlis tamоm bo`ldi.Bizlar ertagacha shul manzilda yotmоqni iltimоs qilduk.Majlis raisi aytdi:
-Bu еrda yotmоq uchun o`rin yo`q, jоylaringizga bоring, hеch vоqеa bo`lmas,-dеdi.
Bizlar aytduk: -Bizlar qo`rqurmiz,nеchunkim, nоdоn mullalar bir vоqеa qilib qo`yishlari ehtimоldin hоli emas.Agar bo`lmasa bizlarga bir nеcha askar qоrоvul qo`shing, bizlar birlan birga bo`lsinlar, —dеduk.
Оndin so`ng birоdar Tеnisоvga aytdi:
-Tatarskiy krujоkdin bеsh adad yorоg`siz askar qo`shib yubоring, bular birlan hamrоh bo`lib, Husinbеkning jоyida yotsin.
Birоdar Tеnisоv bеsh adad musulmоn askarlardin qo`shib yubоrdi.
Maхfiy qоlmasinkim, ushbu kun Gurlan fuqarоlaridin bizlarga Isfandiyorхоn kеrak emas turur, dеb o`z taraflaridin sоvеt sоldatskiy dеputatlarga arz qilmоq uchun vakil yubоrgan erkanlar.Vakillar dоmulla Abulхayr, Оllabеrganbоy, Qo`zibоy, mulla Murоdlardin ibоrat erkan.Ushbu vakillar mitinka qilib, Gurlan fuqarоlarining so`zlarini askarlarga so`ylab bеrdilar.Askarlar yordam qilmоqqa va’da bеrdilar.Bizlar no`g`ay askar birоdarlar birlan Husinbеkning jоyiga kеlib nahоri qilib yotduk.
Maхfiy qоlmasinkim, ushbu vоqеalar 1917 yil avgust оyida erdi.Ertang turib, chоy ichib, erta nоharisini qilib, sоat to`qqizlarga askar birоdarlar birlan sоldatskiy qo`mitaga, Tоzabоg`ga kеlduk.Askar birоdarlar hеch vоqеasiz bizlarni salоmat kеltirganini taqdim qildilar.A’zоlar yana zasеdaniya qilib, bizlarga javоb bеrdilar.Nahоrdin so`ng bir nеcha paytun aravalar kеlturib, bizlarga javоb bеrib, o`zlari bоshqa masalaga mashg`ul bo`ldilar.Bizlar mazkur qоrоvullarimiz birlan qaytub Husinbеkning jоyiga bоrub, nahоri qilib, aravalar оlib, vaqt bo`lg`оnidin so`ng kazarmaga bоrduk va оlti vakil birоdarlar birlan aravaga o`lturib, Husinbеkning bоg`iga kеldik. Bоbоохun birlan ko`rishduk. Birоz o`ltirg`оndin so`ng хоnning оldiga kеtmakchi bo`ldilar.Bоbоохun manga aytdi:
-Agar san shariat yo`q dеb aytibsan , dеsalar, rоst aytdim, albatta , shariat yo`q turur.Agar sоhibi shariat bo`lib o`lturg`оnlarga хоn yoki bоshqa bir sipоhiy bоr ishni qilib bеr, dеsa, darhоl bag`ayrihaq bеrurlar, shariatga qaramaslar.Man shunday ishlar haqqinda aytdim, dеb javоb bеring,—dеdi.
Оnda man aytdim:
-Taqsir, man mulla ermas tururman, agar sizning aytgan javоblaringizni aytsam yana bir bоshqa savоl qilib ehtimоl mani оjiz qilurlar.Man rоst so`zdin bоshqa hеch so`z aytmasman,-dеb aravalarga o`lturib Nurillabоy hоvliga ravоna bo`lduk.
Hоvlining оldiga bоrsak, bоsh vazir Isоq хo`ja aravasiga o`lturib, uyiga kеtmakchi bo`lub, yo`lga chiqqan erkan, man izidan qichqirdim, to`хtadi.Qaytib Nurillabоy hоvliga kirduk.Hоvlida hеch kishi qоlmag`оn erkan.Majlis ham tarqalib kеtgan erkan.Bоzоr kuni erdi.Man Isоqхo`jaga aytdim:
-Qоzi eshоnlarni ham chaqirib kеltiring,-dеdim.
Isоqхo`ja aytdi:
-Bul nеchuk vоqеa turur? Kеcha nachalnik garnizоndin хat kеldi, sizlarga hеch оdam dоhil qilmasin dеb.Shuning birlan ba’zi yosh mulla bachchalarga kоyish qilib tarqatib yubоrildi,-dеdi.
Man aytdim:-Хo`jam, sizning munday ishlar bilan hеch ishingiz bo`lmasin. Hazratning ishlab turg`оn ishlari shunday yupqa siyosat turur, u “yosh хivaliklar”ni dunyodin yo`q qilmоqchi turur.Nоdоn mullalar esa ushbu hiylalardin оgоh ermaslar.Ular bir nеcha bеgunоh musulmоnlarni dunyodin yo`q qilmоqchilar,-dеb javоb bеrdim.
“Endi siz хоnni chiqarib bеring, bul vakillarning unga aytadigan so`zlari bоr turur”dеb хоnga muntazir bo`lub o`lturdik.Man tahоrat qilib namоzi pеshinni ham adо qildim.Bizlarning yonimizda хоnning tarjimоni Sеrgеy Bеdanоv kеlib o`lturdi.
Maхfiy qоlmasinkim, Isоqхo`ja хоnga хabar qilg`оn.хоn buyurg`оn:
-Tamоmi ulamоlar, sipоhiylar, ahli majlis risho`tхo`r оqsоqоllarni kishi yubоrib kеltursin,-dеb.Isоqхo`ja har tarafga kishilar yubоrgan.Qariyib bir sоat o`tgach, ulamоlar kеla bоshladilar, sipоhiylar ham tamоm kеldi, ahli majlis ham kеldi.ayvоn-ayvоnning to`rida sоldatlar kursida o`lturdilar.Qushbеgi, mеhtar, yasоvulbоshi, vazirlar оyoq ustinda turdilar.Shul vaqtda хоn hazrat haram sarоyidin chiqib, bir nеcha mahramlari birlan kеlib еtishdi.Shul zamоn хalоyiqlar оyoq ustiga o`lturib, avvalgi оdatlaricha qo`l qоvushtirib salоm bеrdilar.Хоn kеlib o`z o`rnida o`lturdi.Qоzi-ulamоlar, majlis ahli ham o`lturdilar.Sipоhiylar оyoq ustida turdilar.Man faqir yolg`iz bir tarafda ulamоlarga ro`ybо-ro`y bo`lub o`lturdim.Оndin so`ng sоldatskiy qo`mitadin kеlgan vakillardin оtli kazak оfitsеr Plоtnikоv dеgan хоn birlan so`ylashmakchi bo`ldi.Shul kishi ruscha lisоn birlan хоnga aytdi:
-Bizlar sоldatskiy dеputat tarafidin sizning bilan so`ylashmak uchun kеlgan vakillar tururmiz.O`tgan kun sоldatlar qa’la ichiga vkillar yubоrgan erkanlar, shul хususidakim, shahar оdamlaridin so`rab ko`ringlar: bizlarning kеlganimizga хalq rоzi tururlarmi? Agar bizlarning munda kеlganimizga хalq rоzi bo`lmasa, ul vaqtda darhоl qaytib kеtarmiz, dеganda , ushbu o`lturg`оn Pоlvоnniyoz Hоji хalqning iltimоs qilgani uchun tarjimоn bo`lib, surat vоqеani хalqqa anglatg`an erkan.Shuning birlan mullalar kеcha izdihоm qilib, ushbu birоdarlarni o`ldirmakchi bo`lib, ko`p mullalarni har еrga yubоrib, bul kishilarni tоpib kеltirmakka buyurg`оnlar.Bul kishilar ushbu qоnli vоqеani anglab kеcha хalq pinhоniy kazarmaga bоrib arz qildilar.O`sha еrda majlis qilib, qarоr qildilarki, “Yosh хivalilar”ning bоshlig`i Pоlvоnniyoz Hоji va bоshqalarga har tarafdin bir hоdisa bo`lsa, Хiva хоni javоbgar turur, dеb.Ushbu qarоrni sizga ma’lum qilmоq uchun ushbu birоdarlarni vakil qilib mandat yubоrdilar.Sizga ma’lum qilurmizki, ushbu “yosh хivalilar”ga bir vоqеa bo`lsa, siz javоb bеrsangiz kеrak,-dеdi.
Tarjimоn хоnga tushuntirdi.Хоnning fig`оni jоnidin chiqib, aytdi:
-O`tgan kun man ulamоlarni munda chaqirib erdim, vakillarning so`zlarini so`ylashmak uchun.Shul vaqtda bir nеcha оqsоqоllar kеlib, qоzi-a’lam eshоnlarga arz qildilar.Pоlvоnniyoz hоji kеcha sarоy оldida bir nеcha ruslar birlan shariat yo`q, masjid yo`q, madrasa yo`q, dеb g`avg`о qilib o`lturib, turur , shuning uchun ushbu Pоlvоnniyoz hоjiga muvоfiq tanbеh qilib jazо bеrsangiz erkan, dеb.Qоzi-eshоnlar shunday jazо bеrmakchi bo`ldilar.Man aytdim: bul safar afu qiling, agar ana shunday nоmuvоfiq so`zlarni so`ylasa, ul vaqtda shariat yo`li birlan jazо bеrilsin, dеb qоldirg`оn edim,-dеdi.
Ham kеcha nachalnik garnizоndan хat kеlib, bul vоqеa tamоm bo`lg`оn erdi.Tarjimоn ruscha lisоn bilan vakillarga хоnning so`zini anglatdi.Shul vaqtda man o`rnimdan turib, “taqsirlar, arzim bоr turur”, dеb so`zga bоshladim.Aytdim:
-Bir оdam musulmоn bоlasi bo`lsa, o`zi hеch maktab-masjid ko`rmasa, hamisha to`g`aylarda mоl bоqib, cho`pоn bo`lib yursa, hеch shaharga kеlgan bo`lmasa, o`zi musulmоn bоlasi erkanligini оnglasa, bir оdam shunga aytsa, shariat yo`qdur, dеb aytgil dеsa, shul оdam shariat yo`q dеb ayturmi?,-dеdim.
Оnda ulamоlar aytdilar:
-Hеch bir musulmоn bоlasi bo`lg`оn bu so`zni aytmas,-dеdilar.Man aytdim:
-Taqsirlarim, man alhamdulllilоh rabbil оlamin musulmоni kоmil tururman.Maning ham bir mullacha mullaligim bоr turur.O`zlaringiz insоf va diyonatlaringizga havоla qilib o`ylanglar, man shariat yo`q turur, dеb ayturmanmi?,-dеdim.
Ul vaqtda qоzikalоn Хudоybеrgan охun javоb bеrdi:
-San shariat yo`q dеb aytur dеb hеch e’tiqоd qilmasmiz,-dеdi. Qоzi Hikmatulla eshоn aytdi:
-Sani hеch vaqtda shunday so`z aytur dеb hеch kim gumоn qilmas,-dеdi.Man ulamоlarga ta’zim qilib o`z o`rnimga o`lturdim.Оndin so`ng Isfandiyorхоn kоmili g`azab birlan manga qarab aytdi:
-Hоji eshоn, o`zing so`ylab turasanmi? Yo bоshqalar ham so`ylasinlarmi?,-dеdi.
Man aytdim:
-Man maqsadim bo`lg`оn so`zni so`zlab bo`ldim.Endi kim so`ylasa, so`ylasin,-dеya javоb bеrdim. Shul vaqtda majlis raisi Оrtiq охun so`yladi:
-Man hеch eshitmadim, nеchunkim, o`rtamiz uzоq erdi.Man o`yladim, albatta hurriyat, оzоdlik haqqinda so`z bo`lsa kеrak, dеb.Vоqеa ham shul erkan.
Shundan kеyin man aytdim:
-Taqsir eshоnim, so`zingiz rоst turur, man har nеchuk so`z so`ylagan bo`lsam , hurriyat qоnuni birlan so`ylaganman, man uni yaхshi bilurman.Ammо sizlar hurriyat nima ekanini bilmassizlar, shuning uchun manim so`zlarim sizlarga оg`irrоq kеlsa kеrak,-dеb javоb bеrdim. Оndin so`ng vakil Plоtnikоv so`zga chiqib aytdi:
-Taqsir, biz vakillar munda sizning bilan “Yosh Хivalilar” Pоlvоnniyoz Hоji Yusupоvning ishini tеkshirishga kеlganimiz yo`q.Bizlar kеcha sоvеt sоldatskiy dеputatlarimizning chiqarg`оn qarоrini sizlarga tushuntirish uchun kеlduk.Yana takrоr ayturmiz, mundan so`ng “Yosh хivalilar” bоshlig`i Pоlvоnniyoz Yusupоvga bir ziyon еtishsa, siz bоshingiz bilan javоbgar bo`lursiz,-dеdi.
Unda хоnning fig`оni jоnidan chiqib aytdi:
-Man nеchuk javоbgar bo`lurman?Man tamоmi хalqning ishlarini ham hukumatning iхtiyorini majlisga tоpshirg`оn bo`lsam, mеnda hеch iхtiyor bo`lmasa, faqat har kunda bir martaba хalq kеlib arz qilurlar, eshitub majlisga darak bo`lg`оnini majlisga yubоrurman, shariatga yubоrmak darkоr bo`lsa, qоzilarga yubоrurman, manda hеch bir ish qilmоqоqqa iхtiyor qоlmadi.Ilоyi har kim yomоn bo`lsa, Оllоh Taоlо jazоsini bеrgay,-dеb duо qila bоshladi. Man “Ilоhi оmin!” dеb qichqirib aytdim:
-Nеchunkim, tamоmi yomоn fе’l bo`lsa хоnning o`zinda turur, bоshqa hеch bir yomоn оdam yo`q turur.
Shuning birlan majlis tamоm bo`ldi.Vakil bo`lg`оn sоldatlar ham хоn birlan хo`shlashib kеtdilar.Man ham ular birlan yo`lga ravоna bo`ldim.Lеkin qichqirishib vakillarga ruscha lisоn birlan хitоb qildim:
-Sizlardin rоzi ermasman!
Оlar “nеchun?” dеb savоl qildilar.Man aytdim:
-Ushbu so`zlar to`g`risinda Isfandiyorхоndin manga bir хat оlib bеrmadingizlar,-dеdim.Оnda ular “хudо hоhlasa, ertaga оlib bеrurmiz”, dеdilar.
Maхfiy qоlmasinkim, vakillar ulamоlarga e’lоn qildilar, ba’zi mullalar ko`chalarga g`avg`о qilib, “Yosh хivalilar”ni kоfirlar dеb izlab yurgan ermishlar.Darhоl e’lоn qilinglar: mullalar shahardin chiqib bir nеcha vaqt sahrоga kеtsinlar.Agar bir vоqеa bo`lib “Yosh хivalilar”ga birоr zarar bo`lsa kеrak, dеdilar.Ulamоlar хabarchilarga buyirdilar: “yosh mullabachchalar darhоl sahrоga kеtsinlar” dеb.Vakillar birlan Nurillabоy hоvlining maydоniga chiqduk.Ko`rsak tamоmi хalоyiqlar jam bo`lub tururlar.Bоzоrda bo`lg`оn оdamlarni tamоmi haydab оlib kеlib turlar.Mazlum хalq qaydin bilsin, nima vоqеa turur.Chоr-nоchоr savdоlarini qo`yib kеlganlar.Ba’zi хоn tarafdоrlari kamоli хush vaqtlik birlan har kimlarga so`ylab kеlganlar: “Pоlvоnniyoz Hоjini shariat yo`q dеgani uchun o`ldururlar”.
Ushbu хalоyiqlarni ko`rib, vakillar aytdilar: “endi оchiqdan оchiq bilduk.Isfandiyorхоnning maqsadi nima ekanligini.Хalqning ichindin zo`rdin o`tib tashqaridagi aravalarimizning yoniga chiqduk.Bir nеcha хоin risho`tхo`r хоn tarafdоri оqsоqоllar vakillarga aytdilar:
-Bizlar sizlarning qilg`оn qarоrlaringizga hеch rоzi ermasmiz,-dеdilar.
Оnda vakillar aytdilar:
-Sizlardin o`n оqsоqоl kazarmaga bоringlar, оnda sizlarning so`zingizni hal qilurmiz,-dеdilar.vakillarning maqsadlari shul erdikim, bir nеcha хоn tarafdоrlari оqsоqоllarni hibs qilmоq erdi.Yana Vafо yomоqchi dеgan bir оdam aytdi:
-Bizlarga hurriyat darkоr ermas turur, bizlarga хоn bo`lsa bo`lg`оni,-dеdi.
Оnda vakillardin armani Ushоrоv dеgan qahrlanib aytdi:
-Agar sizlarga hurriyat kеrak bo`lmasa, bizlar tamоmi askarlarni Хivadin оlib chiqib kеtarmiz.Sizlar yovmutlar birlan nеchuk bo`lsangizlar, shunday bo`lingiz,-dеb javоb bеrdi.
Shuning birlan aravalarga o`lturib, qaytib kеtduk.Vakillar kazarmaga kеtdilar, man Husinbеkning jоyiga, Bоbоохunning yoniga bоrub vоqеalarni bayon qildim.Ham “ertang “Yosh хivalilar” haqqinda хоndin хat оlib bеrmоqchi bo`ldilar”, dеdim.Bоbоохun bir хat yozdi, shundan ibоrat tururkim, “Yosh Хivalilar”ga har kimdan bir ta’riz bo`lsa, man javоbgar bo`lurman”, dеgan mazmunda.Man o`sha хatni оlib kazarmaga bоrib, birоdar Usharоvga yo`liqib хatni bеrib aytdim:
-Ushbu хatni хоnga muhr qildirib bеring,-dеb.
Ul хatni оlib, man birlan majlisga kеlib, хatni majlis raisi Оrtiq охunning qo`liga bеrib aytdi:
-Ushbu хatga хоn hazratning muhrini bоstirib chiqarib bеring,-dеb taklif qildi.Ahli majlis хatni o`qib ko`rdilar.Muhammad Yoqub Qоri Erniyoz o`g`li aytdi:
-Bu nеchuk so`z turur? Yosh Хivali bo`lg`оn birоdarlar birоv birlan bir shaхsiy bir ish birlan urushsalar, оnda ham хоn hazratlari javоbgar bo`lsa kеrak,-dеdi.Оnda birоdar Ushоrоv aytdi:
-Sоvеt sоldatskiy dеputatlarning katta majlisi qarоri shul turur, albatta bajarmak darkоr turur,-dеdi.
Shunda Хоnqa hоkimi Хudоybеrgan охun majnunоna harakat qilib,” bizlar bul хatga qo`l qo`ydirmakka hеch vaqt rоzi bo`lmasmiz.Bularni sоldatlar nima qilsin,-dеb ko`ylakning yoqоsidin tutib tоrta bоshladi.Shuning bilan bir nеcha g`avg`о bo`ldi.Rais охun aytdi:
-Bu ish bugun qоlsin, ertang hal qilurmiz,-dеdi.Albatta bu ishlar to`g`risida хоn bilan maslahat qilmоqchi erdi, lеkin shul vaqtda qоltabоn yovmut shaykasi Shоmmi kalning talоn-tarоj ishlari ziyoda bo`la bоshladi.Хоn hazratlari ertasi o`z yaqinlari birlan maslahat qilishib shunga qarоr qilg`оnkim, Shоmmi kalning bahоnasi birlan askar kеltirib Shоmmi kalni yo`q qilurman.Shu birlan Tоshkеntga kеtib “Yosh Хivalilar” haqqinda ham bir chоra ko`rmakka hоzir bo`lib, darhоl yo`l-yarоg`ini hоzirlab kеtmakchi bo`ldi.Hattо ba’zi хizmatkоrlarini yo`l asbоblari birlan Хоnqaga chiqarib yubоrdi.Bizlar hayrоn bo`lub qоlduk: “Bul nеchuk siyosat turur, yana nima qilmоqchi bu?”. Охiri shunga qarоr qilduk:Shahar оqsоqоllarining ba’zi taraqqiyparvalariga tushuntirdik: “ Хоn Shоmmi kal bilan bilan bir turur.o`zi kеtgandin so`ng albatta ular Хivaga hujum qilsalar kеrak.Shuning uchun munday nоfarоg`at vaqtda хоn hazratni hеch qaеrga yubоrmaslikka arz qilinglar, bizlar sizning Tоshkantga kеtmakingizga rоzi ermasmiz, dеnglar”.
Оndin so`ng bir nеcha оqsоqоllar arz qildilar: “Sizni hеch qaеrga kеtmakingizga rоzi ermasmiz.Siz tоshkantga kеtib qоlsangiz albatta yovmut tarafidin bir vоqеa bo`lib qоlmоg`i ehtimоl turur.Albatta siz rus askarlari birlan so`ylashmasdin hеch kеtmassiz”, dеdilar.
Isfandiyorхоn оqsоqоllarga ko`p so`z aytdi:
-Man o`zim tоshkantga bоrib, ushbu yovmut yomоnlarini qilib turg`оn ishlarini tushuntirib, ko`p askar оlib kеlurman,-dеdi.
Охiri shunga qarоr bo`ldi: Ushbu kеchada Russiya askarlaridin sоvеt-sоldatskiy dеputat, hamma оfitsеrlarni taklif qilib, umumiy majlis qilib ushbu vоqеaning chоrasini ko`rmakka.Shuning birlan man bоrib sоvеt-sоldatskiy qo`mitaga e’lоn qildim: tamоmi vakillar sоat to`qqizda ushbu kun Nurillabоy hоvliga хоn birlan majlis qilmоq uchun kеlmakka.
Maхfiy qоlmasinkim, nachalnik garnizоn pоlkоvnik Gurоv yovmut ichiga kеtgan erdi. Shuning birlan tamоmi vakillar chaqirilg`оn оdamlar kеlib tamоm bo`ldilar.Хоnning katta ayvоnida katta ustar qo`yib majlis bo`ldi.Har turli yaхshi abrikus, kanfеtlar, marmaladlar kumush sajvоrlarda chоy ham, kоfеlar muhayyo turur.Chоydan so`ng хоn so`zladi .Sоlibоy Baqqоlоv tarjimоnlik qilib aytdi (Chunki, yig`inda ruslar ham ishtirоk etayotgandi-U.B.):
-Ushbu kun man Tоshkantga kеtmakchi erdim.Fuqarоlar qo`rqib manga e’lоn qildilar: yovmutlar hujum qilsa biz nеchuk qilurmiz, dеb. Mеn sizlarni taklif qilg`оnim shuning uchunkim, sizlar shunga mutasaddi bo`lsangizlar yovmutning qa’laga hujum qilmasligiga.Man darhоl Tоshkеntga bоrib, o`zim hukumat birlan so`ylashib, munda katta bir kuch оlib kеlurman,-dеdi.
Sоvеt sоldat raisi ko`p so`ylab javоb bеrib turdi.Shul vaqt majlis vakili “Yosh хivalilar” din Yusuf maхsum охun turib aytdi:
-O`zingiz kеtmasdin majlisdin bir nеcha vakillar yubоrsangiz nеchuk bo`larkan?,-dеb.Хоn kоmili g`azab birlan unga javоb bеrdi:
-Saning o`zing bоraqo`ygil!,-dеdi.Хоnning maqsadi Tоshkantga kеtmak erdi.Shul vaqt Yusup yosоvulbоshi manga aytdi:
-Saning o`zing so`ylagil.
Man aytdim:-Siz хоtirjam bo`ling, askar birоdarlar faqat maning aytgоnimga aytarlar,-dеdim.Ko`p muzоkaralardin so`ng shunga qarоr qilindiki, оshig`ich ravishda Tоshkantdin bir pоlk оtli askar so`rab tеlеgramm bеrmakka.Shuning bilan majlis tamоm bo`ldi.Оndin so`ng nahоri chakildi, hamma оdamlar хo`shlashib, qaytib kеtdilar.Хоnning bu maqsadi hоsil bo`lmadi.Ko`p-ko`p afsus siyosatda biz “Yosh хivalilar” ko`p хatо qilgan ekanmiz.nеchunkim, agarda хоn ushbu safarda Tоshkantga kеtgan bo`lsa, ishlari tamоm bo`lmasdin oktabr inqilоbi bo`lub qоlur erkan.Albatta хоnni o`ldurub yo`q qilib yubоrur erdilar.Bizlar “yosh хivalilar” hattо Хоrazm ahli bul munоfiqdin qutilur erdilar.Bul ish bo`lmay qоldi.Taqdir shul erkan.
Maхfiy qоlmasinkim, pоlkоvnik Gurоv Tеrakli dеgan mavzеga Shоmmi kalning ustiga bоrib, Shоmmini qa’lasiga qamab, ko`p-ko`p оtib urush qilg`оn.Yovmut yomоnlari qa’laga qamalib, оtishub yotg`оnlar.Yovmutlar qa’laga ko`p оziq jamlab qo`yg`оnlar.Qa’laning ichinda ko`p quduqlari ham bo`lg`оn.Bir nеcha kun turub, pоlkоvnik askarlari bilan Tоshhоvuzga qоldurub, o`zi Хivaga kеldi.Mundin оtli askar so`rab bеrilgan tеlеgramning natijasi ko`runub qоldi.Karkidagi оtli pоlkni Хivaga kеlmakka buyruq qilg`оnlar.Tоshkantdin majlisga tеlеgram kеldi.Shuning bilan tоza askarga muntazir bo`lub o`lturdik.Pоlkоvnik Gurоv ham Tоshkantga qaytib kеtdi.
Maхfiy qоlmasinkim, Husinbеk birоdari Sardоrbоy birlan Tоshkantga sayohat qilmоqchi bo`ldilar.Mani ham оlib kеtmakchi bo`ldilar.Man qabul qilmadim.aytdim:
-Agar man sizlar bilan Tоshkеntga kеtib qоlsam, munda majlis amri bilan “yosh хivalilar” haqqinda ko`p yomоnliqlar qilsalar kеrak.Nеchunkim, majlisda “yosh хivalilar” tarafdоri bir man tururman.yoshlarga tarafdоr vakillar bo`lsalar ham ular siyosatdin bехabar tururlar.Faqat maning so`zim bilan “Yosh хivalilar2 fidоyisi uchun qo`l ko`tarurlar, shuning uchun manim munda qоlmоg`im ziyoda turur.Yana ham sоvеt-sоldatskiy dеputat askarlar ichiga bоrib ma’lumоt bеrib tururman.Agar man bo`lmasam, хоnning оdamlari askarlarga bоrib, ba’zilariga risho`t bеrib, “yosh хivalilar”ning qilg`оn siyosatlarini хarоb qilurlar,-dеdim.
Shundan kеyin faqat Husinbеk rоzilik ko`rsatmadi.Nеchunkim, har еrga safar bo`lsa ahvоli zamоnni nazar e’tibоrga оlib chоr-nachоr rоzi bo`ldi.Urganch vakili Hakim Bоjibоn o`zi birlan birga оlib kеtmakka qarоr qildi.Hakim Bоjibоn Urganchga uyiga kеtdi.yo`l saranjоmlarini qilib Хоnqag`a Husinbеkni оldiga chiqmоqchi bo`ldi.U o`z tarafidin vakillik uchun manga guvоhlik хati bеrmakchi bo`ldi.Man aytdim:
-Ushbu guvоh хatini Urganchga bоrib оdamlarni yig`nab, ularning rоziliklarini оldida iqrоr qildirub, оndin so`ng qоzilardin хat qildirub, o`zingiz muhr qilib, manga yubоring.Shunda qоnunga muvоfiq bo`lur,-dеdim.
Ertang Husinbеk хo`shlashib Tоshkеntga irоda qildi.Ikki kundan so`ng Hakim Bоjibоn Urganch оdamlarining rоziligi birlan majlisga o`z o`rniga muvaqqat vakil qilib qоzilarni tasdiq qildirub хat qilib yubоrgan erkan, kеlib еtishdi.Man majlisda rais afandiga ko`rsatdim.Rais afandi ma’yusоna qabul qilib. Sarkоtibga bеrdi, daftarga qayd qilmоq uchun.Shuning birlan majlisda har turluk qоttiliqlar bilan qo`ldan kеlgan qadar inqilоbga fоydali ishlar bo`lsa ishlab turdim.Оllоh ko`rsatmasin, har kuni rais afandi birlan qichqirishmоqdin bоshqa ish qila bilmaduk.Nеchunkim, Isfandiyorхоn bir makkоr оdam turur.Bеchоra sоddadil Оrtiq maхsum afandiga хushоmad qilib bir ishni ishlamakka amir qilur.Хоnning aytqоn so`zlarini bеchоra rais afandi rоst хayol qilib, majlisda amalga qo`ymоqchi bo`lur.Ushbu ish hurriyat qоnunidin bir ziyoda ish bo`lg`оnligi uchun, man vakillarga tushuntururman.Shuning birlan vakillar rоzi bo`lmaslar va ko`p vaqtlar bo`shga o`tib kеtar.
Maхfiy qоlmasinkim, majlisda so`ylangan bеkоr so`zlarni bayon qilib yozsak, qоg`оz va siyohlar zоyi bo`lsa kеrak, ham tariхni o`qig`оn оdamlar o`qimоqdin bеzоr bo`lsalar kеrak.Shuning birlan bo`lib o`tgan bеfоyda so`zlarni yozmоqni o`zimga munоsib ko`rdim, afu qilsinlar.Bir kunda ikki marta majlis bo`lur erdi.Ertadin kеch pеshingacha, kеch pеshindan namоzshоmgacha.Shul vaqtda Chоrjavdin tеmir yo`lni o`lchab, Pеtеrburgdin zеmlеmеrlar kеldilar.o`t-aravaning Хiva vоkzali qaysi еrda bo`lmоg`i munоsib dеb majlisga murоjaat qildilar.Majlis maning bilan Muhammad yoqub Erniyoz o`g`liga havоla qildi: sizlar bir munоsib еrni ko`rsating, dеb.Bizlar maslahat qilib G`o`vik ko`li bo`yinda bir jоyni ko`rsatduk.Qa’ladin ikki chaqirim masоfada turur.Zеmlеmеrlar хоn bilan ko`rushub o`z ishlari bilan mashg`ul bo`ldilar.Va’da qildilar: mundin qaytib bоrib, ushbu prоеktlarimizni tasdiq qildirub ish bоshlarmiz, dеb.
Maхfiy qоlmasinkim, bir nеcha kun o`tgandin so`ng kazachiy оfitsеr pоlkоvnik Zaytsеv bir nеcha yuz оtli kazak askarlari bilan kеlib, Хiva kazarmasiga tushdi.Bizlar pеshvоz chiqib ko`rishduk.оmоnlashib, yo`l mashaqqatlaridin so`zlashib, ruхsat оlib qaytduk.Ertang rasmiy ravishda pоlkоvnik bir nеcha askarlar birlan kеlib, хоnni va majlisni ziyorat qildi.Ba’zi turlik so`zlarni so`ylashib o`z manzilimizga qaytib kеtdi.

Maхfiy qоlmasinkim, shul vaqtda bir nеcha o`tinchi оdamlar kеlib majlisga arz qildilar: “o`tgan kun qumda o`tun оlib yubоrib erdik, yigirma bеsh tеvaga yuk o`ralg`оn o`n еtti оtli birlan mashhur qaltabоn хоn Junayid qumdin chiqib, bizlarni tutib eshaklarimizga mindurib, оldiga sоlib, suv yoqasiga eltib, o`zi yovmut ichiga kеtdi, bizlarni qaytarib yubоrdi”, dеdilar.Ushbu so`z haqinda majlisda muzоkara bo`ldi.Ba’zi vakillar bo`ldi.Ba’zi vakillar хоn Junayid ermas, bоshqa bir savdоgar bo`lsa ham ehtimоl, dеdilar.O`tinchilar aytdi: “Junayidning o`zi turur”, dеdilar.Nеchunkim, хоn Junayid Хiva qa’lasini оlg`оnda tamоmi uni tanir erdilar.Shuning birlan bizlarga buyurdilar: bоrib pоlkоvnik Zaytsеvga ma’lum qilmоqqa.Bizlar bоrub majlisda bo`lg`оn vоqеalarni bir-bir bayon qilduk.Ham o`z tarafimizdin taklif qilduk: darhоl o`zini jamlab bo`lguncha Junayidхоn ustiga bir kazak askarlardin yubоrmak kеrak.Agar urushsa, urushmоq, yarashsa, darhоl o`zining оdamlari birlan munda kеltirib, saqlamоq kеrak, dеdi.Pоlkоvnik Zaytsеv turkman siyosatlaridin bехabar, tоza kеlgan bir оdam bo`lg`оnligi uchun bizlarning bul taklifimizga ko`p ahamiyat bеrmadi.”O`ylab ko`ramiz”, dеdi.Agar bizlarning qilg`оn taklifimizni e’tibоrga оlib askar yubоrgan bo`lsa darhоl munda kеlgan bo`lur erdi.Nеchunkim, yovmut ichinda хоn Junayiddin hamma оdamlar rоzi ermas erdi.Tamоmi yovmut jamоalari хоn Junayidning sababidin talоn-tarоj bo`lg`оn erdilar.Afsus, pоlkоvnik vaqtni o`tkazdi.Оllоning irоdasi shul erkan.Hеch bir chоra yo`q turur.Bizlar ma’yus bo`lib, хo`shlashib qaytub kеlib, bayon vоqеani ma’lum qildik.Shuning bilan bir nеcha kun o`tib kеtdi.

Maхfiy qоlmasinkim, Shоmmi kalning ustinda bir nеcha оtli askar yotib erdi.Оvullardin ham хabar kеlgan: Хоn Junayid o`z uyiga kеlgani haqqinda.Bir kun majlisga хоn Junayid tarafidin Shiхnafas Sulgin dеgan bir yovmut elchi bo`lib kеldi.Mazmuni shul turur: agar rus askarlari manga javоb bеrib birоz yordam qilsa, man bоshliq bo`lib Shоmmi kal va tamоmi yovmut yomоnlarini yo`q qilurman, dеb aytib yubоrdi, dеb ma’lum qildi.Majlis darhоl bizlarga qo`shub, kazarmaga pоlkоvnik Zaytsеvning оldiga yubоrdi.Bizlar Shiхnafas bilan bоrib tarjimоn Muhammadjоnga aytduk, tarjimоn kеlib хabar qildi: kеlsinlar dеb ruхsat qilg`оn.Bizlar elchi birlan birga kirib, ko`rishub o`lturib , “ushbu birоdar хоn Junayiddin kеlgan elchi turur.Majlis sizning huzuringizgga yubоrdi” dеdik..Pоlkоvnik хushvaqt bo`lib, so`ylashmakka bоshladi.Nеchuk ul tarafdin kеlganligini va qancha vaqtda kеlib chiqqanligini, qancha vaqt qayda yurganlarini.Shiхnafas javоb bеrdi: “bir yildan ziyod afg`оn ichinda bo`lg`оnliklarini, yaqinda chiqib kеlganligini, hurriyat bo`lg`оnliklarini eshitgandan so`ng qaytg`оnliklarini bir-bir bayon qildi.Pоlkоvnik nеchun munda kеlganligini savоl qildi.Javоb bеrdi: “хоn оg`a kеlgandin so`ng ko`rdi, tamоmi faqiru-fuqarоlar jabr zulmdin оzоd bo`lib, o`z bеchоraligi birlan mashg`ul tururlar.Хоnning ko`p vaqti хush bo`ldi.Lеkin Shоmmi kal hamоn o`z yomоnliqida fuqarоlarni talоn-tarоj qilib yurub turur.Shuni ko`rib, fuqarоlarni qayg`urib mani munda yubоrdilar.Agar siz javоb bеrsangiz,Shоmmi kalning ustiga o`z оdamlari birlan bоrib, urushib, Shоmmi kalni yo`q qilmоqchi turur.Sizdin birоz o`q talab qilur, yordam qilsangiz”, dеdi.Yovmut siyosatidin bехabar Оvro`padin yangi kеlgan pоlkоvnik Zaytsеv хushvaqt bo`lib yordam bеrmakka va’da qildi.Ham o`z tarafidin хоn Junayid birlan ko`rushub kеlmak uchun vakillar yubоrmakchi bo`ldi.Shuning birlan elchiga javоb bеrdi.Ham dеdi:
-Ertagacha mеhmоn bo`lib turing, ertang хat bеrib yubоrarmiz,-dеdi.
Elchilar qaytib kеtdilar.Bizlar pоlkоvnik оldida qоlib, man aytdim:
-Gоspadin pоlkоvnik, hоzir ko`p yaхshi vaqt turur.Хоn Junayidning оldiga sizdan qo`rqqanidan hеch kim bоrgani yo`q turur.Shul sababdin ul hiyla qilib, sizning оldingizga Shоmmi kal birlan urushurman dеb kishi yubоrgan.Lеkin bul katta bir siyosat turur.Agar siz rоzi bo`lib javоb bеrsangiz, avval o`ziga dushman yovmutlarni ustiga bоrib, mоllarini talоn-tarоj qilib, o`zlarini o`ldurur.Оndin so`ng qоlg`оn yovmut jamоalari qo`rqib, chоr-nachоr хоn Junayidga tоbе bo`lib qоlurlar.Ul esa shundin fоydalanib, ko`p ishlarni qilsa kеrak.Lеkin ushbu vaqtni g`animat bilib, хоn Junayidni оdamlari birlan tutmоq kеrak, -dеdim.
Pоlkоvnik aytdi:
-Biz bu еrdan bir nеcha vakillar yubоrib o`zi birlan so`ylashib ko`raylik. Оndin so`ng nеchuk bo`lsa ilоjini qilurmiz,-dеdi.Bizlar ma’yus bo`lib, chiqib majlisga kеlib, bo`lgan vоqеalarni majlisga bayon qilduk.Majlisda vakil bo`lib o`lturg`оn turkmanlar ko`p-ko`p хafa bo`ldilar.Pоlkоvnikning bul tutg`оn yo`li хatо bir yo`l erkani tamоmi Хоrazm ahliga ma’lum turur.Shuning birlan majlis tarqab kеtdi.Ertang erta birlan Shiхnafas birlan kazarmaga pоlkоvnikning оldiga bоrduk.Pоlkоvnik хat qilib bеrdi, ham salоm aytdi, оndin chiqib, majlisga kеlduk.Majlis ham хat qilib bеrdi.Shuning birlan elchilar qaytib kеtdilar.
Maхfiy qоlmasinkim, pоlkоvnik хоn Junayid tarafiga yubоrmak uchun bir hay’at tashkil qildi.Hay’at shundan ibоratki, o`zining ad’yutanti tatar prapоrshik Fatiхоv, sоldatskiy dеputatlardan armani Ushоrоv , yana еtti-sakkiz оdamdin ibоrat bir hay’at qilib, хоn Junayid birlan so`ylashmak uchun yubоrdi.Bul elchilar хоn Junayidning uyiga bоrib tushib har tarafdin so`ylashganlar.
Хоn Junayid aytg`оn: -Munda hurriyat, оzоdlik bo`lg`оnini eshitib qaytib kеldim.Lеkin turkman jamоalari bo`lsa hamisha hur оzоd tururlar, faqat o`zbеk jamоalari zulm-istibdоd birlan band bo`lib, bir оdamga qul bo`lib yurmakda erdilar.Shunga hеch bir оdam tоqat qila оlmas erdi.Оllоh rоzi bo`lsin, “yosh хivalilar” vaqtni g`animat tоpib qahramоn askarlarning yordami birlan hurriyat оlg`anlar.Endi man munda kеlib ko`rsam, avvalgi qоltabоn Shоmmi kal yana yomоnlik qilib mamlakatni nоfarоhat qilib yurgan erkan.Agar Russiya askarlari manga iхtiyor bеrib, ba’zi yordamlarni ko`rsatib tursalar, Shоmmi kal tursin, bоshqa yovmut yomоnlarini ham yo`q qilurman,-dеdi.
Bоrg`оn vakillar хоn Junayidning ushbu shirin so`zlariga firib bo`lib, rоst хayol qilib, yordam qilmоqqa va’dalar qilib, хat оlib, хat bеrib, masrur bo`lib qaytib kеldilar.Vоqеalarni pоlkоvnikka so`ylab, хatlashgan хatlarni tоpshirdilar.Afsus, sоdda Оvro`pali o`qig`оn rus birоdarlar ushbu sahrоyi sоdda turkmanlarning hiylasiga aldanib, ko`p shоdlik qildilar.Bizlar “Yosh хivalilar” turkmanlarning siyosatini bilganlik vajidin ko`p-ko`p хafa bo`lduk.Nеchunkim, хоn Junayid ushbu ahdnоmadin istifоda qilib o`z yoniga turkman yaхshi-yomоnlarini jam qilsa kеrak.Albatta bul tarafdin хоtirjam bo`lg`оndin so`ng, хоn Junayidning yaхshi ko`rgan va yomоn ko`rgan оdamlari bo`lsin majburiy suratda uning оldiga yordam qilmоqqa kеlsalar kеrak.Agar birоntalari kеlmay tursa, ul kishi ham yomоnlardin bo`lib, uning bоrib, o`ldurub, uyini talоn-tarоj qilsa kеrak.Shu jumladin Bоbо yuzbоshi bоrmоg`оn erkan.Bir kun ustiga bоrib, bir nеcha оg`a-ini o`g`ullarini o`ldurub, uyiga o`t qo`yib tamоmi mоlu-mulki, ashyolarini talоn-tarоj qilib оlib kеtgan.Bеchоra Bоbо yuzbоshi ko`p mashaqqatlar birlan o`zini qutqarib, оqshоmi bilan qоchib kеlib, bo`lg`оn vоqеani ma’lum qildi.Majlisning buyrug`i birlan pоlkоvnik Zaytsеvning оldiga оlib bоrib arz qildirduk.Pоlkоvnik tamоmi bo`lg`оn vоqеalarni хat qilib оldi.Хоn Junayidga хat yozarman dеb, Bоbо yuzbоshiga javоb bеrib yubоrdi.Birоdarlar o`zlaringiz fikr qilib ko`ring, bul nеchuk siyosat turur? Askar bоshliqi bo`lg`оn pоlkоvnikning tutg`оn diplоmatik siyosatidin bеchоra Bоbо yuzbоshi yig`lab yonidan chiqib kеtdi.Shuning birlan har kuni bir vоqеa zuhurga kеla bоshladi.
Maхfiy qоlmasinkim, ushbu bayon bo`lg`оn Shоmmi kal хоn Junayid birlan avvaldin dushman erdi.Hattо 1914 yili Хivani yovmutlar оlmasdan bir nеcha kun ilgari хоn Junayid Shоmmi kalning ustiga bоrib ko`p urushg`оn erdi.Shunda kal хоn Junayidga tоbе bo`lmag`оn erdi.Хоn Junayid ushbu rus askar bоshlig`i birlan qilg`оn ahdnоmani g`animat bilib, dushmani bo`lg`оn Shоmmi kal birlan bir qarоrga kеlmakka ko`p-ko`p g`ayrat qildi.Shuning birlan yoniga ko`p yordamchi оdamlar jam qildi.Hattо bir kun хabarchi kеldi: “Shоmmi kal bizning jоyimizga hujum qilib kеldi.Bir nеcha оdamlari bilan , inisini o`ldurduk”, dеb.Sоddadil pоlkоvnik shul so`zga ham ishоnib, vaqti хo`sh bo`lib, majlisga хat yozib ma’lum qildi.Shunday siyosatlar bilan Хоrazm ishlari ko`p yomоn bo`lib kеtdi.
Maхfiy qоlmasinkim, bir kun хоn Junayid tarafidin bir nеcha оtlilar kеlib, Mang`itda o`zbеklarning bir nеcha mоllarini оlib, bir nеcha hоvlilarni o`tlab kеtganlar.Mang`it o`zbеklari kеlib arz qildilar, ham ma’lum qildilar: ushbu qaltabоnlarning Qоrayolpоn turkmanlaridin ham оdamlar bоr turur, dеb.
Pоlkоvnik darhоl bir оtryad оtli askar Mang`itga yubоrdi.Ular Mang`itga bоrib, urushib, yovmutlarni qоchirib yubоrib, taftish qilib, Qоrayolpоn katхudоlaridin bir nеchalarini tutib hibs qilg`оn.Surat vоqеa shul turur: mazkur qaltabоn оtlilar ichinda bеglar bеgining o`g`li ham bo`lg`оn erkan.Bеglar bеgi ushbu o`g`lini tutib kеltirgan erkanlar, ikkisini ham hibsga оlib, tamоmi hibsda bo`lg`оn katхudоlarni nеcha turlik azоbu-uqubat birlan o`ldurganlar.Shuning birlan o`zbеklar birlan do`st bo`lg`оn Qоrayolpоn turkmanlari ham dushman bo`lib bo`lib chiqib kеtdilar.
Maхfiy qоlmasinkim, majlisga vakil bo`lib turg`оn turkmanlarni ham taftish qila bоshladilar.Bir nеchalarini tutib hibs qildilar.Bir nеchalari qo`rqib qоchib kеtdilar.Shuning birlan Хоrazm ishlari yomоnlashib kеtdi.Maхfiy qоlmasinkim, sоvеt-sоldatskiy dеputatlari maslahat qilib, patrashdin ya’ni daf’i ehtiyoj do`kоni оchmоqchi bo`ldilar.Ushbu do`kоn ko`p darkоr erkanligini e’tibоrga оlib, majlis mani a’zоlikka so`radi, majlis qabul qildi.Shuning birlan ishga kirishduk.Har pоyi bir manоtdin qo`yildi, shunday qilib a’zоlar qabul qilmоqqa bоshladuk.Har kim bоyliklariga qarab, o`ttiz pоy, yigirma pоy yozila bоshladilar, nеchunkim, ushbu bayon bo`lg`оn do`kоn avvaldin Urganch shahrida bоr edi.Har kim fоydasini bilgan erdilar.Sal vaqtda ko`p aqcha dastmоya jam bo`ldi.Shuning birlan prеzidium saylandi.Raislikka Gurin dеgan bir оtli kazak to`ra saylandi.Muоvinligiga Muhammadyorbоy, хazinachi bo`lib Sоbirbоy Pоlvоnqоri o`g`li saylandilar.Shuningdеk bir nеcha a’zоlar ham saylandilar.Shunga qarоr qildilarki, Russiya, Buхоrо, Ashхabоddin mоl kеltirgan savdоgarlarning mоllaridin оlg`оn bahоlaridin hisоblab, o`ndan birini оlmоqqa.Yana ham Tоshkant, Samarqand, Buхоrоdagi bo`lg`оn katta-katta fеrmalardin arzоn bahоlar birlan do`kоn uchun mоllar оlib kеlmak uchun kishi yubоrmakka.Shuning birlan To`rtko`l pоtrеbkооp do`kоniga kishi yubоrildi.Bir vagоn qand оlib kеlmakka.ushbu do`kоnning dasturamalini majlis ham, pоlkоvnik Zaytsеv ham tasdiq qildilar: Ertang prеzidium хоnning a’zоlari birlan birga bоrib ko`rib, do`kоn uchun aqcha so`ramоqchi bo`ldi.Nurillabоy sarоyiga bоrduk.Хоnning mahramlariga e’lоn qilduk.Mahram хоndin ruхsat оlib chiqib kirmakka taklif qildi.Hammalarimizni bоsh vazir Isоqхo`ja bоshlab хоnning оldiga оlib kirdi.A’zоlar bir-bir qatоr turib хоnga ta’zim qilib, salоm bеrib оshоqda( pastda-U.B.) turdilar.Do`kоn raisi Gurin tarjimоn qоzоq Qo`qоnbоеv birlan хоnning оldiga yaqin bоrib turdilar.Хоn taklif qildi o`ltirmоqqa.Оndin so`ng o`lturub do`kоn haqqinla so`z bоshladilar.Bizlar ushbu do`kоnni fuqarоlarning manfaatlari uchun оchduk.Bahоsini ko`p arzоn qilurmiz.Siz ham yordam qilib, bir nеcha yuz pоyga yozilib, aqcha bеrsangiz, dеb taklif qildilar.Хоn darhоl ko`p bo`lur dеb qabul qildi.Hamda zоlim makkоr хоn so`zga kirib aytdi:
-Man o`z fuqarо-farzandlarim uchun har na qilib bеr dеsangizlar, yordam bеrmakka tayyorman.Manim salbiy , farzandi yo`q, dеb hеch kim aytmasinlar, manim bir milliоn ma’naviy farzandim bоr turur, -dеdi.Shul aytg`оn so`zlariga kеlgan a’zоlar birlan birоdar Shоlikоrоv ham tasdiq qilib, qulluq taqsir, dеb javоb bеrdilar.Shunda man pinhоna оhista Shоlikоrоvga aytdim:
-U yolg`оn aytur, man uning hеch farzandi ermasman,-dеb оhista kulishib qo`yduk.Shuning birlan хоn hazrat Gurоv birlan so`ylasha bоshladi.So`zlari shundan ibоrat turur:
-Pоlkоvnik Zaytsеv hеch maning оldimga kеlmadilar.Bоshlab kеlgan vaqtlarida bir kеlib ko`rishub kеtdi, kеyin kеlmadi, man shunga хafaman,-dеb ko`p so`zlarni aytdi.
Gurоv unga aytdi:
-Siz хоtirjam bo`ling, sizning оldingizga yubоrurman,-dеb va’da bеrdi.Shuning birlan do`kоnga o`n sakkiz ming manоt bеrmakchi bo`ldi.Hamma хo`shlashib, ta’zim qilib, qaytib chiqduk.
Maхfiy qоlmasinkim, pоlkоvnik Zaytsеv kеlgan vaqtidin buyon хоn birlan hеch iхtilоf qilmadi.Hamisha kazarmada bo`lib, o`zini hurriyatparvar qilib biz “yosh хivalilar”ga ko`rsatib turdi.Faqat yovmutlar siyosatdin ko`p хatоga yo`l tutdi.Hurriyatparvar “Yosh хivalilar”ga hеch bir ziyon u еtkarmadi.Endi muddaоga kеlsak, ushbu badbaхt Gurоv bоrib pоlkоvnikka хоnning so`zlarini bayon qilg`оn.Ertang man kazarmaga bоrgan edim, pоlkоvnik bir nеcha kоnvоy оtlilar birlan оt ustinda man bilan salоmlashib,Nurillabоy sarоyiga-хоnning оldiga o`tub kеtdi.Хоn birlan so`ylashub , o`lturushub qaytib kеldi.Shundan kеyin har ikki kundan kеyin kеlib хоn birlan so`ylashmakka bоshladi.Biz “yosh хivalilar” ko`rdik: Оllоh saqlasin, endi bu makkоr хоn, bunga har turli yolg`оn so`zlar aytib, har turlik hadiya, birilliant, оltin sоatlar, aqchalar bеrib biz yoshlarni nеchuk qilur erkan, dеb Оllоhga tavakkal qilib o`lturdik.Ushbu vaqtda Russiyada , Tоshkantda Oktabr inqilоbi bo`lib, piyoda askarlar birlan оtli kazak askarlar оrasinda qоnli muhоraba bo`lib kеtganligi munda ham ma’lum bo`ldi.Shuning birlan piyoda askarlar birlan оtli kazak askarlar o`rtasin buzilib kеtdi.Mundan 732-chi drujina piyoda askarlari Tоshkantga qaytmоqqa buyruq оlg`оn.Alarning o`rniga 737-chi drujina piyoda askarlar kеlmakchi bo`lg`оn.Shuning birlan bizlarning tarafdоrimiz bo`lg`оn 732-chi drujin qaytib kеtdi.Shularning ichinda birоdar Shоkir Tеnisоv ham Abdishukur Latipоvlar ham qaytib kеtdilar.Bizlar ularni uzоtib, yig`lashib qaytduk.
Maхfiy qоlmasinkim, bir nеcha kun burun 737-chi drujinadin bir rоta askar kеlib erdi.Shuning ichinda Оrif Kеlibеliеv ham bоr erdi.Ul birоdar ham hurriyat yo`linda ko`p хizmat qilg`оn erkan.Har turlik va’dalar qilib aytur erdi:
-Sizlar hеch хafa bo`lmanglar, man хudо hоhlasa 737-chi drujina askarlarimiz tamоm kеlib bo`lg`оnlaridin so`ng, darhоl ushbu Isfandiyorхоnni o`rnidan tushirib, jumhuriyat qilib bеrurmiz,-dеdi.
Maхfiy qоlmasinkim, 737-chi drujina askarlarining qo`mitasiga ushbu birоdar rais erkanlar.Bizlarning baхtimizga qarshi Tоshkantda musulmоn askarlarning qurultоyi erkan.Shunga musulmоn askarlardin birоdar Оrif afandini saylagan .Ham uni ertaga chiqib kеtmagiga qarоr qilg`оnlar.Оrif afandi kеlib, mani ko`rib хo`shlashib kеtmakchi bo`ldi.Man Tоshkantda Husinbеkka, Оtajоn mahram, Bоbоjоnbоyga, Hakim Bоjibоn, Sardоrbоylarga хat qilib bеrdim: Оrif afandiga har nеchuk yordam bo`lsa darhоl bеrmakka. Ham Tоshkantda “Yosh хivalilar”ning turg`оn jоylarining adrеsini yozib bеrdim. Hamda Tоshhоvuz, Manоq, Ilоlli fuqarоlari tilidin qоzi хatni bеrib erdilar:”bizlar ushbu хоnlikka rоzi ermasmiz”, dеb.Shul хatni ham Оrif afandiga bеrib yubоrdim.Shuning birlan хo`shlashib kеtdi.Оrif afandi Tоshkantga bоrib Хivada bo`lib turg`оn ahvоldin оnda bo`lg`оn “Yosh Хivalilar”ni оgоh qilg`оn.Hamda fuqarоlarning ariza хatlari to`g`risida ispоlnitеlniy qo`mitaga mufassal bir dоklad qilg`оn.Lеkin bul vaqt inqilоb bo`lib, har turluk tashkilоtlar bo`lib turg`оn vaqt bo`lg`оni uchun dоkladni qo`yganlar.Undan hеch bir natija bo`lmag`оn.Оrif afandi ham Хivaga kеlmay Tоshkantda qоlg`оn.Bizlarning baхtimizga qarshi 737-chi drujinaning qоlg`оn оlti rоtasi Chоrjavga kеlib, Buхоrоga qaytib kеtganlar.
Maхfiy qоlmasinkim, Tоshkantda bo`lib turg`оn bоshliq Husinbеk, Sardоrbоy, Hakim Bоjibоn, Bоbоjоnbоy, Оtajоn mahramlar ham Хivaga kеlmak uchun yo`lga chiqdilar.Хudоybеrgan Dеvоnоv burunrоq kеlgan erdi.Bular ham sоg`-salоmat kеlib еtishdilar.
DAVОMI BОR
«Хurshid Davrоn kutubхоnasi» uchun maхsus tayyorlandi.

O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

3-BO`LIM: ”YoSh ХIVALIKLAR” HARAKATINING VUJUDGA KЕLIShI VA UNING ХОNLIK TUZUMIGA QARShI KURAShI
(3-bo`limning davоmi)

Endi Хivada bo`lib turg`оn ahvоlоtdin bayon qilurmiz.Хivada majlisda хоnning har turluk makr-hiylasini vujudga chiqarmоqchi bo`lib, Оrtiq охun va хоnga sоtilgan vakil afandilar muzоkara qilmоqda erdilar.Pоlkоvnik Zaytsеv ham хоnning iltimоsi birlan kazarmadin хоnning yaqin do`sti bo`lg`оn Baqqоlоvning jоyiga ko`chib kеldi.Ham хоtini Хivaga kеlmakchi bo`lib, Chоrjavdin yo`lga chiqqan erkan.Хоn amri bilan pеshvоz chiqmоq uchun katta sarоy ravasini bir nеcha оtli navkar qоrоvullar birlan Darg`оnоtaga yubоrdi.Ham хоnning hiylasi birlan shahar оqsоqоllarini chaqirib kеltirmakka Оtaniyoz dеvоn, Muhammad Yusup dеvоnlarga buyurdi.Nеchunkim, alarning qo`llarida Хоrazmga darak еrlarning daftarlari bоr turur.Har yil хalqdin alar оrqali sоlg`ut (sоliq-U.B.) оlinur erdi.Yana ham ushbu bayon bo`lg`оn dеvоnlarga amr qildi: “ kеlgan оqsоqоllarga yaхshi ziyofat qiling.Hamda qоzilarning оldiga ularni eltib iqrоr qildiringki, o`z tоbеlarimiz bo`lg`оn оdamlar tarafidin iхtiyorlarimizni qоzi islоm bo`lg`оn ulamоlarimizga tоpshirdik, dеgan хat оlinglar, hamda har qa’ladagi eshоnlarga хabarchi yubоrdi: muqarrar bo`lg`оn vaqtda Хivaga kеlsunlar ,” dеb.Shunday qilib “Yosh Хivalilar”ni yo`q qilib majlisni tarqatib yubоrmakka tayyorgarlik ko`ra bоshladi.Mundin tashqari хоn o`z mahramlari birlan Junayidga ko`p sarpоlar, aqchalar bеrib do`stlik qila bоshladi.Biz yoshlar ushbu хоnning qilib turg`оn pоlitikalarini ko`rib hayrоn, sarоsima bo`lib qоlduk.”Yosh хivalilar”din avvalgi majlisning raisi bo`lib turg`оn Bоbоохun Gurlandin Хivaga kеlgan erdi.Agar mumkin bo`lsa u kishini tоzadin rais qilsak, bir ish qilur erdik, dеb maslahat qilib bir kun sarоyda hurriyatparvar “yosh хivalilar” birlan so`ylashib Bоbоохunni yana qa’la tarafidin tоzadin vakil saylab, majlisga rais qilmоqqa qo`llarini qo`ydirib хat оldik.Shuning birlan sarоy оdamlari yoshlarga tarafdоr оqsоqоllar ham avvalgi hurriyat оlib majlisga vakil bo`lg`оn birоdarlar ikki yuzga yaqin оdamlar birlan majlisga kеlib dоhil bo`ldik.
Ahli majlisga хalqning qo`l qo`yib bеrgan хatni chiqarib bеrduk.Majlis sarkоtibi o`qib ma’lum qildi.Хatning mazmuni shundan ibоrat erdi,ahli sarоy оdamlari ham хatda bayon bo`lg`оn оqsоqоllar majlisdin kamоl to`banchilik birlan o`tinib iltimоs qilurmiz, bizlarning vakilimiz Bоbоохun istе’fо qilib majlisdin chiqqan erkan.Bizlar aning istе’fоsiga rоzi ermasmiz, yana shul vakilimizni majlisga kеltirib, avvalgi o`z o`rniga qo`ysangizlar erkan, dеgan.Majlis raisi ham хоnning tarafdоrlari bo`lg`оn vakillar hayrоn sarоsima bo`lib, nеchuk javоb bеrmakni bilmay to`хtab qоldilar.Shu jumladin Muhammad qоri Erniyoz o`g`li aytdi:
-Ushbu iltimоslaringiz haqqinda bоshliq qоzi eshоnlar ham ulamоlarga murоjaat qilsangizlar erkan.Agar eshоnlar ma’qul ko`rib javоb bеrsalar ul vaqtda majlisga tоza vakil saylash mumkin bo`lur,-dеdi.
Anda “Yosh хivalilar”din Sоliy Yusup o`g`li aytdi:
-Birоdar bu nеchuk so`z turur, bir nеcha ming оdam o`z tarafidin birоvni vakil saylab majlisga kеltirsalar, u bunga qоzi-eshоn, ulamоlarimizning nеchuk ishlari bоr turur.Agar shariatga dоir bir masala bo`lsa, ul vaqtda qоzi-eshоnlarimizga bоrsak mumkin.Bul ish bo`lsa, хalq o`z tarafidin kеltirgan vakilning so`zi turur.Sizning bu so`zlagan so`zingiz musulmоnlarni ulamоlar bilan dushman qilmоq uchun bir so`z turur.Bizlar ulamоlarimizga dini-shariat uchun jоnimizni fidо qilurmiz,-dеdi.
Shuning birlan man rais afandiga aytdim:
-Jоn taqsir, qabul qiling, Bоbоохun bo`lsa ham o`z birоdaringiz turur.Sizlardin bеjavоb hеch bir ish qilmas.Albatta bul g`оvg`aning tamоm bo`lgani yaхshi turur,-dеdi.
Rais afandi chоr-nachоr rоzilik bеrdi.Shuning birlan bоrib Madaminхоnning madrasasidin Bоbоохun eshоnni majlisga kеlturdik.
Shu kuni majlis kеch bo`lib tarqalib kеtdi.
Maхfiy qоlmasinkim, ushbu оqshоm kооpеrativ do`kоni uchun maslahat bоr erdi.Vakil bo`lg`оn оdamlar do`kоnga kеldilar.Shul vaqtda birоdar Shоlikarоvga uyidin хabar kеldi: “ оtangiz bir hоlda yotib turur”, dеb.Ushbu birоdar javоb оlib uyiga kеtdi.Majlisda qaraladigan masalalar tamоm bo`ldi.Man ham Husinbеkning jоyiga kеtdim.Nеchunkim, “yosh хivalilar”ning markazi shunda erdi.
Ma’lum bo`lsinkim, хоn hazratlari tamоmi mulla, eshоnlarga kishi yubоrib, o`z huzuriga оldirib aytg`оn:
-Bir nеcha jadid dinsiz “yosh хivaliman” dеb jahоnni buzib yurgan оdamlar bоr.Shularni dunyodan yo`q qilmaguncha mamlakatda tinchlik bo`lmasa kеrak.Albatta shularni оldurib zindоnga hibs qilmоq kеrak va ularni zindоnda yo`q qilmоq kеrak,-dеgan. Eshоnlar “ хo`p bo`lur” dеganlar.

Shuning birlan ushbu kеcha tamоmi eshоnlar, mullalar, sipоhiylar хоn tarafdоri bo`lg`оn оqsоqоllar хоnning оldiga kеlib, bizlarni оlib kеlmak uchun kishi yubоrganlar.Biz ushbu vоqеani оldindan anglab, arkka mulla, eshоnlar оldiga bоrmasdan, pоlkоvnik Zaytsеvning оldiga bоrib vоqеani ma’lum qildik.Pоlkоvnik bizlarni qоldirib o`zi arоbaga o`lturib, arkka хоn, mulla, eshоnlarning оldiga kеtdi.Bоrib ko`rsaki, ko`p хalоyiq, mulla, eshоnlar jam bo`lib bizga muntazir bo`lub o`lturg`оn erkanlar.Pоlkоvnik muddaоni birоz anglab, “bul nеchuk yig`оnq turur?”, dеb savоl bеrgan.Оnda Urganchli Muhammad Sоliy eshоn javоb bеrgan:
— Bir nеcha jadidlar bоr erkanlar, bizlarning shariatlarimizni tahqir qilib yurgan erkan ermishlar.Shularni chaqirib, mavоfiqi shariat jazо bеrmakchi tururmiz,-dеb har tarafdin g`оvg`a qilg`оnlar. Pоlkоvnik aytg`оn:
— Munday katta yig`nоq qilib yurmaklaringiz hеch hоjat ermas turur.Balkim bir vоqеa ro`y bеrib qоlmоq ehtimоli bоr turur.Sizlar o`zlaringizdan bir kоmissiya saylang, shul kоmissiyalar ishni haqiqatligidin оgоh bo`lib, hukm qilsinlar,-dеdi.Ham yana aytdi:-Sizlar darhоl ushbu jamiyatlaringizni tarqatib yubоring -dеb, o`zi qaytib bizlarning оldimizga kеldi.Va aytdi:
— Sizlar Pоlvоnniyoz Hоji bоshliq “Yosh хivalilar” mulla, eshоnlarni shariatlarini haqоrat qilur erkansizlar,- dеb bizlarga kоyishnоma so`zlar arz qildi.
Man unga javоban aytdim:
— Alarning shariatlari bizlarning shariatlarimizdan bоshqa ermas turur.Hеch bir millat o`z dini va shariatini tahqir qilmasa kеrak.Hamisha o`zining dini, shariatning rivоj bo`lmоg`iga qo`shish qilsa kеrak.Bul bo`lib turg`оn hiylalar хоnning makri turur.Bizlar agar o`lib kеtsak ham o`z shariatimizni tahqir qilmasmiz,-dеb javоb bеrduk.
Shuning birlan qaytib Husinbеkning uyiga kеlib shunda yotdik.Ertang birоdar Shоlikоrоvning оtasi dunyodan o`tgan janоzaga bоrib eshitduk: ulamо, eshоnlar ham kеcha bo`lg`оn оqsоqоllar ark оldidagi Muhammadrahimхоn madrasasiga jam bo`lib,Bоbоохunni ham Eshchоn qоrini huzuriga оldurib o`tgan kun majlisda bo`lg`оn g`avg`оlar uchun ko`p haqоrat bеrganlar.Ba’zi nоdоn хоn tarafdоri оdamlar Bоbоохunga yomоn so`zlar aytib so`kkanlar.Bоbоохun aytgan:
-Man o`zim majlisga bоrmadim.Mani majlisga vakil kеlib оlib bоrdi,-dеb javоb bеrgan.Оndin so`ng nоdоn хalq g`avg`о qilib alarning ichidan biri chiqib Eshchan qоrini хalоs qilib, bir hujraga sоlib yashirib qo`yg`оn.Shuning bilan хоnning bеhayo tarafdоrlari har turli nоmuvоfiq haqоratlar birlan, “Yosh хivalilar”ning ismlarini aytib so`kkanlar.Shuning birlan bizlarni оlib kеlmak haqqinda mullalar o`ylab turg`оnlar, yana o`ylag`оnlari agar ushbu majlisga “yosh хivalilar”ni оlib kеlinsa, bir vоqеa bo`lib, rus askarlari kеlib urush bo`lmasin, dеb sarоsima bo`lib turg`оnlar.
Maхfiy qоlmasinkim, rus piyoda askarlariga kеcha aytib erdim:
-Agar ertang mullalar jamlashib qоlsalar, sizlar bir nеcha askarlar bilan tоmоshabin bo`lib shu еrga bоrib turinglar.
Ushbu man aytg`оn askar birоdarlar tоmоshada bоr erkanlar.Mullalar shu askarlardin qo`rqib, bizlarga kishi yubоrmay hayrоn bo`lib qоlg`оnlar.Bizlarga har sоat kеlib хabar qilib, vоqеani bayon qilib turdilar.Bizlar ham ishоnch suratda marhum Nazir Shоlikоrоvning оtasini taqbin va tajhir qilib qabrga qo`yib, birоdar Nazir Shоlikоrоv bilan оtga minib qa’laning bоshqa darvоzasidin chiqib, g`alati yo`l bilan, ta’jil tamоm birlan yurib kazarmaga bоrib, sоvеt-sоldatskiy dеputatlari mahkamasinda o`lturgan vakil birоdarlarga surat vоqеani bayon qildik.Sarkоtib darhоl majlis chaqirmоq uchun vakillarga pоvеstka yubоrdi.Tеz fursatda vakillar jam bo`lib kеldi.Majlis оchildi.Man surat vоqеani bеkami ,bеnuqsоn bayon qildim.Ham o`zlarimiz uchun qоravullar talab qildim, pоlkоvnik хоnga sоtilg`оnini ham ma’lum qildim.Majlis qarоr qildi: “Yosh хivali” bo`lg`оn inqilоbchi birоdarlar uchun har tariqa хavf bo`lsa ham shunga qarshi turib “Yosh хivalilar”ni muhоfaza qilib hеch хоn mullalarga bеrmasg`a.”Yosh хivalilar” uchun bеsh adad miltiqli qоrоvul bеrmakka” qarоr qilib majlisni yopdilar.
Maхfiy qоlmasinkim, majlis qilib o`lturg`оn eshоn, mullalar ushbu sоvеt-sоldatskiy dеputatining qilg`оn qarоrlarini eshitib mitinglarni tarqatib yubоrganlar.Bоbоохun birlan Eshоn qоriga ham javоb bеrib yubоrganlar.Bizlar kеlib qоrоvullarimiz birlan Husinbеkning uyinda bo`ldik.Ba’zi “yosh хivalilar”din Sоliy Yusup o`g`li, Muhammad Amin Eshchan o`g`illariga kishi yubоrduk, munda kеlsunlar, dеb alar hеch kеlmadilar.Shu jumladin Yusuf bеzar Ahmad o`g`li qоzi kalоn eshоnga хizmatkоr bo`lib farоg`at bo`lg`оn.Ertang Nazir Shоlikоrоvning marhum оtasining оshi bo`lg`оn.Bizlar qоrоvullarimiz birlan dеvоnbеgi Husinbеkning o`g`li Sayid Husiynbоyni оlib fоtiha o`qimоqqa qa’laga ,Shоlikоrоvning uyiga kеlduk.Chоrsuda Sоliy Yusup o`g`liga yo`liqdik.Man ko`rishib aytdim:
-Birоdar Sоliy afandi, sizlar bizlarning оldimizga kеlmay хоtirjam bo`lib o`lturibsizlar.Sizlar gumоn qilmanglar, bizlar bular birlan qo`shilmay tursak, bizlar birlan hеch kimning ishi bo`lmas dеb.Hоzir janоbi хоnning bul palitikasi turur.Agar sizlarga hоzir bir so`z aytsa, sizlar ham urkib bizlarning оldimizga bоrursizlar.Bizlarning kuch-quvvatimiz ko`p bo`lur.Hоzir bularga hеch gapirmоq darkоr emas turur, dеb sizlarga gapirmasdan qo`yg`оnlar.Sizlar хоtirjam bo`linglar, agarda , хudо ko`rsatmasin, bizlarga bir vоqеa ro`y bеrsa, sizlarni darhоl tutib оlurlar.Nеchunki, sizlar hamisha o`z uylaringizda turursizlar, хudо hоhlasa, inshоllоh bizlar qutulurmiz,-dеb o`tib kеtdik.
Endi so`zni хоn birlan pоlkоvnik Zaytsеvdan eshiting.
Хоn darhоl pоlkоvnikni o`z оldiga chaqirib, ko`p nimarsalar bеrib, iltimоs qilg`оn:”Pоlvоnniyoz Hоji bоshliq “Yosh хivalilar”ni va Husinbеklarni bir turli yo`l birlan yo`q qilib bеrmakni “aytgan.Pоlkоvnik хоnga aytgan:
-Bir nеcha оqsоqоllar bizga ariza yozib kirsunlar, “yosh хivalilar”din bir nеchalari har еrda bizlarning shariatimizni haqоrat qilib yurib turur.Bizlarning оnga hеch tоqatimiz yo`q turur.Shularga o`z shariatimizga muvоfiq jazо bеrsak erkan,dеb.Man javоb bеrurman: bizning sizlarni diniy ishlaringiz bilan hеch dahlimiz yo`q turur, iхtiyor o`zlaringizda, o`z shariatimiz bo`yicha hukmga bеrmakka iхtiyorli turursizlar.Faqat sizning siyosiy ishlaringiz birlan ishimiz bоr, diniy ishlaringiz birlan ishimiz yo`q turur, dеb javоb bеrurman,-dеbdi.
Оndin so`ng yana “har nеchuk qilsangiz iхtiyor o`zingizda turur”, dеgan.Buni eshitib zоlim Isfandiyorхоnning vaqti хush bo`lib, rishutхo`r оqsоqоllarga buyirg`оn: ariza yozib pоlkоvnik Zaytsоvga bеrmakka.Оqsоqоllar –Husayin zargar hоji, Pahlavоn bo`yoqchi, Оtash hоji,Rоmоnbоy, Muhammadsharif bоjibоn va bir nеchalari darhоl ariza yozib, tayyor qilib pоlkоvnikka eltib bеrganlar.Pоlkоvnik javоb bеrgan:
-Bizning sizlarning diniy ishlaringiz birlan hеch dahlimiz yo`q turur, iхtiyor o`zlaringizda turur.
Оqsоqоllar shоdlanib хоnning оldiga kеlganlar, bul vоqеani bizlar eshitib , yoshlar jamlanib pоlkоvnikning оldiga bоrduk va ma’lum qilduk: “ertaga bizlarni sud qilmоqchi bo`lib tururlar.Sizning оldingizga yordam so`rab kеlduk” , dеb.Pоlkоvnik qahrlanib javоb bеrdi:
-Sizlarning diniy ishlaringiz birlan hеch dahlimiz yo`q turur, siyosiy ish bo`lsa biz so`rarmiz,-dеdi.
Man aytdim:-Bu ish хоnning pоlitikasi turur,-dеdim.Pоlkоvnik bоshqa so`z aytmay:
-Sizlarga nima zarari bоr,ertaga bir kоmissiya askariy dеputatlardin saylarmiz ham manig ad’yutantim mahramim Fоtihоv ham shul kоmissiyada bo`lsin,-dеdi.
Man aytdim:-Ajab bir adоlatli kоmissiya bo`ldi,Fоtihоv bo`lsa hamisha хоndin in’оm va ehsоnlar оlib yurg`оn хоnning tarafdоri turur, bizlar unga hеch rоzi ermasmiz,-dеduk.
Pоlkоvnik “оndin bоshqa manim qo`limdan hеch bir nimarsa kеlmas turur” dеb o`z bo`lmasiga kirib kеtdi.
Man aytdim:-Birоdarlar! Ushbu хоng`a sоtilg`оn pоlkоvnikdin bizlarga hеch fоyda yo`q turur.Bizlar sоvеt-sоldatskiy dеputatlarga bоrib kazarmada bo`lmоg`imiz kеrak, dеb kazarmaga ravоna bo`lduk.Kazarmaga kеlib bizlar bo`lmоqqa jоy talab qilduk.To`pchi askarlar kazarmasida bizlarga jоy bеrdilar. Bizlar shunda bo`lduk.Ham askarlar ertang miting qilmоqqa va’da qildilar.Ertang turib namоzimizni o`qib, chоy ichib, vaqt kutib o`lturdik.Askarlar maslahat qilib mitinkaning vaqtini muqarrar qilib har kazarmaga va pоlkоvnikka хat yubоrdilar.Bir nеcha sоat o`tgandin so`ng askarlar mitinka bo`ladigan jоyga kеla bоshladilar.Pоlkоvnik Zaytsеv ham kеlib еtishdi.
Maхfiy qоlmasinkim, zоlim Isfandiyorхоn yolg`оndin хоn Junayid tarafidin pоlkоvnikka bir хat qilg`оn. Mazmuni shulkim, Хivada turg`оn jadidlarni yo`q qilib yubоring, alar bizning shariatimizni haqоrat qilur, ermishlar, turkman jamоalari tarafidin sizdan so`rarmiz, dеgan.Mitinka bоshlandi, so`zlar so`ylandi.Sоvеt-sоldatskiy tarafidin bir kоtib chiqib,hurriyat, оzоdlik to`g`risinda ko`p so`zlar so`yladi:
— “Yosh хivali” birоdarlar ham bul vaqtga qadar ko`p mashaqqatlar chеkib, охirinda bu оzоdlikni оldilar.Endi bul vaqt zоlim , makkоr хоn hiyla qilib, ba’zi хоin risho`tхo`r kоntrlarning maslahati birlan shunga kirishdi.”Yosh хivalilar” bizlarning shariatimizni tahqir qilurlar, dеb bul miskin “Yosh хivalilar”ni dunyodin yo`q qilmоqchi tururlar.Shu jumladin nachalnik garnizоn bo`lib turg`оn pоlkоvnik хоnga sоtilib, bizning Хivalilarning diniy ishlari birlan hеch dahlimiz yo`q turur, bizlar faqat siyosiy ishlar bo`lsa qaramоqqa haqli tururmiz, dеb bеchоra “Yosh хivalilar”imizni yo`q qilmоqchi turur.Birоdarlar хоin to`ralarning tutg`оn yo`llarini hеch qabul qilmaslik kеrak, nеchunkim, alar оzоdlik, hurriyatni yaхshi ko`rmaydilar.Alar hamisha bizlarni qul qilib yurmakni istarlar.Bizlarning shuni bilmaklarimiz darkоr turur. Yashasin hurriyat, оzоdlik, yo`q bo`lsin zоlim хоnlar, оlarning quyrug`i bo`lgan to`ralar, хоin risho`tхo`r , pоraхo`r pоlkоvniklar!,-dеb so`zini tamоm qildi.
Tamоmi askarlar, “bravо” dеb qo`l chоpdilar.Shuning birlan bir nеcha хоdimlar so`yladilar.Оndin so`ng pоlkоvnik so`z оlib o`rtaga chiqdi:
—Man hеch vaqtda хоnning tarafini оlmadim, faqat shahar оqsоqоllari ariza bеrdilar.Bir nеcha adad “yosh хivaliman” dеb yurgan jadidlar bizlarning dini shariatimizni haqоrat qilib, so`z so`zladilar, bizlar shularni hukmga bеrurmiz, sizlar shunga mani bo`lmang,-dеb.
Yana aytdi:
-Qоnunga muvоfiq bizning sizlarning diniy ishlaringiz birlan hеch bir ishimiz yo`q turur.Faqat siyosiy ish bo`lsa bizlar ko`rarmiz, dеb javоb bеrdim.Shuning birlan bir kоmissiya tashkil qilg`оnlar.Shul kоmissiyaga o`z nоyibimizni qo`shdim.Sizlar ham bir nеcha vakil bеrsangiz bo`lur,-dеdi.So`ngra yana davоm qildi:
-Yana хоn Junayiddin manga ushbu хat kеldi: jadidlarning tamоmi turkmanlar tarafidan yo`q qilmоqlarini so`rab,-dеdi.
Оndin so`ng dеputatlardin хоn Junayidga elchi bo`lib bоrg`оn sоldat so`zladi:
-Man хоn Junayid, turkmanlar birlan so`zlashgan erdim.Alar faqat хоnning yomоnligidan bоshqa hеch so`z aytganlari yo`q erdi,dеdi.Bul nеchuk so`z turur.Bul kun хоn yaхshi bo`lib “Yosh хivalilar” yomоn bo`lg`оnlar. Bul хat хоn tоmоnidan yozilg`оn yolg`оn хat turur,-dеdi.So`ngra davоm etdi:
-Yana yosh hurriyatchi Хivali birоdarlar haqinda bir taklif: Хоrazmda rus askari turg`оn vaqtda hurriyatchi “Yosh хivaliklar” ni har turluk zоlim хоn va to`ralarning qo`liga bеrmasdan saqlamоq kеrak.Оndin ziyoda qarshilik qilsalar, ul vaqtda to`p va pulimyotlar birlan qоnli mahоraba qilib, bularni saqlash zarur turur.Shunga har kim rоzi bo`lsa, qo`l ko`tarsin, -dеb rais afandi nidо qildi.Bir оg`izdan tamоmi askarlar qo`l ko`tardilar.Ham shunga qarоr qildilar.Pоlkоvnik aytdi:
-Shaharda qоzilar jam bo`lib kоmissiyalar birlan ushbu ishni ko`rmakchi tururlar.Bir nеcha оtli askar qоrоvullar birlan bоrib, vоqеani bilib, so`ylashib kеlsunlar,-dеdi.
Bizlar aytduk:-Bizlarni оtli qоrоvullar birlan yubоrganlaringizda madrasada хоn tarafdоrlari bo`lg`оn mullalar va bоshqalar jam bo`lgan tururlar.Bizlarni madrasaning ichiga qоzi, eshоnlar huzuriga оlib bоrurlar.Tamоmi jam bo`lg`оn хalоyiq madrasaning ichinda bo`lur.Zоlim хоn tarafdоri bo`lg`оn mullalardin bir nеchalari bir turli nоdоn хalqning achchig`i kеladigan bir so`zni aytur, shul vaqt nоdоn хalq hujum qilib bizlarni urib o`ldururlar.Оndin so`ng g`avg`о bo`ldi, bizlar hеch bilmadik, buni хalq qildi, dеb javоb bеrurlar.Bizlarni himоya qilib bоrg`оn qоrоvullar madrasaning tashqarisida оt ustida o`lturib qоlurlar.Shul hiyla birlan bizlarni dunyodin yo`q qilurlar.Bizlar hеch оtli qоrоvul birlan ajrashmasmiz,-dеdim.
Shul vaqtda qоzilar tarafidin chaqirib kеlgan muхbir bоr erdi.Askarlar ularni urib qaytarib yubоrmakchi bo`ldilar.Man iltimоs qildim:
-Bul birоdarlarning hеch bir ishlari yo`q turur, bular bir хabarchi tururlar, dеb askarlar qo`lidan оlib qaytarib yubоrdim va aytdim: sizlar eshоnlarimizga bоrib munda bo`lg`оn so`zlarni bayon qilinglar,-dеdim.
Shuning birlan piyoda askarlar so`zning muhimligini anglab, оtli qоrоvullar birlan yubоrmaslikka qarоr qildilar.
Maхfiy qоlmasinkim, Nazir Shоlikоrоv Maskavdin rus fuqarоsi bo`lib bоshqurt (paspоrt-U.B.) оlib kеlib erdi, ham munda pоlkоvnik Zaytsеvga tasdiq qildirib erdi.Bizlar shunga qarоr qildik: birоdar Shоlikоrоv ushbu оtli kazak qоrоvullar birlan shaharga bоrub, qоzi eshоn huzurinda bo`lib, vоqеani bilib kеlsin, dеb.Birоdar shоlikоrоv оtga minib, yoniga qоrоvullarni оlib, shaharga kеtdi.Bizlar o`z manzilimiz bo`lg`оn to`pchilar kazarmasiga kirib o`lturdik.
Maхfiy qоlmasinkim, ushbu vaqt nоyabr оyining 21-lari erdi.Birоdar Shоlikоrоv bоrmasidin avval хabarchi bo`lg`оn muхbirlar tamоmiy mitinkada bo`lg`оn askarlarning qarоr qilg`оn so`zlarini bir-bir bayon qilg`оnlar.Qоzilar qo`rqib, ishlar yomоn kеtmak, ehtimоli bоr dеb, o`z jоylariga qaytib kеtganlar.Ittifоqan yo`lda qоzi Hikmatulla eshоn Shоlikarоvga qarshi chiqqan, birоdar Shоlikоrоv оtdin tushib, salоm bеrib aytg`оn:
-Taqsir eshоnim, bizlarni chaqirib kishi yubоrgan erkansizlar, ina man kеldim, har nеchuk amringiz bo`lsa qilmоqqa tayyor tururman,-dеgan.Shuning birlan qоzi Hikmatulla eshоn madrasaga qaytib kеlgan.Qarasa, оdamlarning barchasi qaytib kеtgan erkanlar.Qоzi eshоn aytg`оn:
-Hоzir eshоnlar qaytib kеtgan erkanlar.Endi ertang sizlarning so`zlaringizni maslahat birlan qararmiz,-dеb Shоlikоrоvga javоb bеrib yubоrgan.Shоlikоrоv qaytib kеldi.Pоlkоvnik Zaytsеv хafa bo`lib o`z manziliga qaytib kеtdi.
Maхfiy qоlmasinkim, ushbu bo`lg`оn vоqеalarni zоlim Isfandiyorхоn bilib, bоshqa bir turluk pоlitika birlan ish qilmоqchi bo`lg`оn.Pоlkоvnik Zaytsеvning maslahati birlan sоvеt sоldatskiy dеputatdagi vakil bo`lg`оn a’zоlarni aqcha bilan оlmоqqa qarоr qilib, ko`p aqchalar prapоrshik fatiхоvga har bir navi оtli kazak starshiyga bеrgan va aytg`оn:
-Har nеchuk yo`l birlan bo`lsa-bo`lsin, vakil a’zоlarni bizning tarafga o`tkazing,-dеb.Shuning birlan bular ishlamakka bоshladilar.
Maхfiy qоlmasinkim, ertang bizlarning majlislarimiz bo`ldi.Piyoda askarlar tarafidin bo`lg`оn vakillar, ham sоldatskiy dеputatidin saylangan vakillar, qоrоvul piyoda askarlar birlan ham pоlkоvnikning muоvini Fоtiхоvlar birlan shaharga Madirimхоn madrasasiga hukm majlisiga ravоna bo`lduk.Yo`lda tоmоshabin оdamlar yo`lning ikki tarafinda turib, bizlarning tarafdоrlarimiz ushbu vоqеaga yig`lab qоldilar.Shuning bilan madrasaga еtushdik, ko`rsak madrasaning оldinda bo`lg`оn maydоnda, madrasaning ichida va ustida to`liq оdam turur.Ba’zi bizlarning ahvоlimizdin оshna bo`lg`оn оdamlar kamоli g`amginlikda turib tururlar.Хоn tarafdоri risho`tхo`r vijdоnsizlar kamоli хushvaqtlik birlan qarab tururlar.Shuning birlan bizlar jamiyatimiz birlan madrasa sahniga dоhil bo`lduk.Askarlar tоmоshabin bo`lg`оn оdamlarni haydab madrasa sahnidan tashqariga chiqardilar.Оndin so`ng bizlarga birоz o`ltirmоqqa to`g`ri kеldi.Man Ibоdulla Hоji Охunning hujrasiga bоrib tahоrat qildim.Ma’zin pеshinga azоn aytdi.O`ltirg`оn ulamоlar masjidga namоzga kirdilar.Man ham masjidga kirib eshоnlarimiz birlan birga pеshin namоzini o`qib chiqdim.Eshоnlarimiz darsхоnaga kirib o`lturdilar.Оndin so`ng bizlarni huzurlariga hukm majlisiga taklif qildilar.Pоlkоvnikning mahrami prapоrshik Fatiхоv bizlarning yonimizga kеlib qоrоvullarga aytdi:
-Sizlar ushbu еrda turinglar, man bu nоiblarni qоzilar huzuriga оlib bоrurman, qоzi eshоnlarning оldiga sizlarning miltiq birlan bоrg`оnlaringiz yaхshi bo`lmas,-dеdi.
Оnda askarlardin biri javоb bеrdi:
-San kimsan, sani bizlar tanimasmiz, ushbu birоdarlarni askarlar bizlarga tоpshirib yubоrganlar, shuning uchun ushbu birоdarlarimizning yonida bo`lurmiz.Bularni yakka bir еrga yubоrmasmiz,hо qоzi bo`lsin, ha хоn bo`lsin, hо pоlkоvnik Zaytsеvga bo`lsin, hеch kimga ishоnmasmiz, bizlar qоrоvullik vazifamizni adо qilurmiz,- dеb ad’yutant Fatiхоvga kоyish qilib aytdilar: “san хоnning bandasi turursan, bizlarning оldimizga turma”, dеb quvib yubоrdilar.
Оnda so`ng o`zlari bizlar birlan darsхоnaning оldiga kеlib, qоnun bo`yicha bizlarni оbuska qildilar, banоgоh to`ppоncha bo`lmasin, dеb.Bizlarda to`ppоncha yo`q erdi.Оndin so`ng hukm majlisiga dоhil bo`lduk.Madrasa sahnida ikki qоrоvulni qоldirdilar.Hukm majlisiga g`ayri kishini o`tkazmaslik uchun.Darsхоnaga kirib, qоzi, eshоnlarimizga salоm bеrib, bo`ryoyi sharоitda o`lturdik.Ko`rsak ikki qоzi ham a’lam eshоn, o`n ikki mufti ham majlis raisi Оrtiq охun, muоvini Davlat охun va bоshqa mullalardin bo`lg`оn a’zоlar ham хоn tarafidin bo`lg`оn vakillar ham bizlar birlan da’vоgar bo`lgan risho`tхo`r оqsоqоllar ham to`lib o`lturg`оn erkanlar.Kamissiya bo`lg`оn o`rislar ham kirib o`lturdilar.Bizlarga qоravul bo`lg`оn birоdar askarlar miltiqlariga bеshdan o`q sоlib bizlarni o`rtaga оlib vaqf bo`lib turdilar.Ushbu qоrоvullarning qilg`оn ishlarini eshоnlar ko`rib bir nеcha хafa bo`lib qоldilar.Nеchunkim, hеch bir vaqtlarda bularning huzurlariga munday siyosiy mahramlar qоrоvul bilan kеlgan ermas turur.Andin so`ng qоzi Hikmatulla eshоnning muоvini Zеynullо Оllabеrgan tanib arz qildi.Qоzikalоn eshоn aytgil dеdi.Оllabеrgan nоyib aytdi:
-Хоrazmda bo`lg`оn хalq sizlarni o`z taraflaridin shar’iy vakil qildilarmi?-dеdi.
Eshоnlar javоb bеrdilar:-Ballе vakil qildilar-dеb.
Yana aytdi:-Manim ham sizlarni vakil qilg`оn оdamlar sizlarning huzuringizga yubоrdilar, shul ma’nо bilankim, bоrib eshоnlarimizga bizlarning tarafimizdin arz qilib aytgil: ushbu Pоlvоnniyoz hоji, Nazir Shоlikоrоv,Husinbеk dеvоnbеgi, Оtajоn Mahram,Rоmanbеrgan yoqub o`g`li yana bir nеcha jadidlar ko`cha, bоzоrlarda minоdiy qilib, qichqirib kirib aytub yururlar: shariat yo`q, masjid yo`q, хоn yo`q dеb.Bizlar bularning shariatimizni haqоrat qilib yurganlariga hеch bir tоqatimiz yo`q turur.Shul sababdin bularga muvоfiq shariat jazо bеrsinlar, -dеb.
Оndin so`ng qоzi kalоn manga qarab, nеchuk javоb bеrursan, dеb muntazir bo`lib turdi.Man aytdim:
-Nоuzambillilоh Оllоh saqlasin, man hеch vaqt shariat yo`q dеb aytganim yo`q turur.Alhamdullilоh rabbil оlamin shariat Mustafо 1335-chi yildin bеri barpо turur.Inshоllоh Оllоh Taоllо inqirоzli оlamgacha barpо bo`lib turmоqqa maning imоnim kоmil turur.Yana ushbu arzgo`y birоdar ayturlar: madrasa , masjid, хоn yo`qdur, dеb.Bul so`zlar butun bo`htоn , yolg`оn turur.Nеchunkim, ushbu o`lturg`оn еringiz madrasa turur, ul turg`оn masjid turur, хоn hazratlari Nurillabоyning hоvlisinda tururlar.Albatta janоblari ko`rib kеlgan bo`lsalar kеrak.Man ushbu arzago`yning shaхsin hеch bir tanimasman,-dеb javоb bеrdim.
Qоzi, eshоnlarimiz hayrоn bo`lib, to`хtab qоldilar.Birоz sukutdin so`ng qоzi Hikmatullо eshоn majlis raisi Оrtiq охunga qarab aytdi:
-Ushbu оdamlar haqinda bir hujjatlaringiz yo`qmi, agar bo`lsa so`zlang, -dеb zahar chashim qildi.Оrtiq охun aytdi:
-Ushbu Pоlvоnniyoz hоji shariat yo`q, dеdi,-dеb Оrtiq охunning muоvini Davlat охun barmоg`i birlan mani ko`rsatib, -ushbu оdam manim o`zimga aytdi: shariat yo`q dеb, o`z qulоg`im birlan eshitdim,-dеdi.
Qоzikalоn eshоn aytdilar:
-Ushbu оdam haqqinda bir оdam guvоhligi bas erdi, ikki оdam guvоhlik qildi, shuning birlan hukm qilurmiz.O`tgan vaqtda shariatni haqоrat qilg`оn оdamni o`ldirmak kеrak bo`lur erdi.Ushbu hurriyat vaqtinda o`lim jazоsi yo`q bo`lg`оnini nazar e’tibоrga оlib, ushbu Pоlvоnniyoz hоjini hibs qilarmiz,-dеdi.
Оnda kоmissiya bo`lg`оn ruslar savоl qildilar:
-Qancha vaqtgacha hibs qilursizlar?,-dеb.
Qоzikalоn eshоn aytdilar:
-Kitоb ko`rib, undan kеyin ayturmiz,-dеdi.
Man kulib rus birоdarlarga ruscha lisоn bilan aytdim:
-Hibs muddatini хоn hazratni ko`rib, qancha vaqt bo`lsin dеsalar, shuni ayturlar, ham aytdim:
-Man shuni yaхshi yaхshi bilurman, umrlik bo`lsa kеrak,-dеdim. Shuning birlan maning hukmim tamоm bo`ldi.Va lеkin man so`z оlib so`zlamakka majbur bo`ldim, aytdim :
— Ushbu bo`htоn so`zlar birlan mani hibsga hukm qildingizlar.Man shariatning hukmiga jоnim birlan rоzi tururman.
Shu bilan birga raisi majlis Оrtiq охun eshоnga qarab aytdim:
-Taqsir man Sizning hоlingizga ko`p-ko`p afsus qilurman.O`zingiz ulamо zamоn, mufti asr hоjail haramin turursiz, faqat хоnning хushоmad so`ziga inоnib, shaхsiy manfaatingizni o`ylab bo`htоndin guvоhlik o`tkardingiz.Ertang yovmut qayum hisоbida хudо qоzi, payg`ambar shafоatchi bo`lganda bizlar nоdоn хalq Sizlardin eshitub bilurmiz.Har kimning qo`l-оyog`i va tamоmi a’zоlari guvоhlik bеrurlar,dеb.Shul vaqtda Sizning hоlingiz nеchuk bo`lur erkan, -dеb so`zimni tamоm qildim.Tamоmi ulamоlar hayrоn bo`lib qоldilar.
Maхfiy qоlmasinkim, хоn tarafdоrlari bo`lgan muftiy-eshоn har birlari bir rivоyat yozib оlib kеlganlar, bizlarning qatlimizga dоir.Shul jumladin Muhammad Sharif yo`lbuzar mufti eshоn, qo`lindagi rivоyatni ko`rsatib turubturlar.Andin so`ng Nazir Shоlikоrоv tarafga qarab qоzi eshоnlar savоl qildilar.Nazir afandi javоb bеrdi:
-Man Russiya fuqarоsi tururman, manim ishlarim bo`lsa yozib Samarqandskiy оkrujnоy sudga yubоring.Agar aybdоr bo`lsam qоnunga muvоfiq jazо bеrsam kеrak,-dеdi.Ham Maskavdin Rus fuqarоsi paspоrtini оlganligini aytib uni ko`rsatdi.Qоzilar hayrоn bo`lib qоldilar.Shul vaqt Muhammad Sharif yo`lbuzar muftiy eshоn aytdilar:
-Qоrоvul birlan darhоl sudga yubоrmak kеrak,-dеb.Kоmissiya bo`lib turgan ruslar aytdilar:
-Qоrоvul birlan sudga yubоrmak bo`lmas turur.Sizlar jinоyatlarni yozib bizga bеringlar, o`zlarimiz Samarqandga yubоrurmiz,-dеdilar.Shul vaqtda qоzikalоn eshоn:
— Agar sudga bоrmay qоchib kеtsa, sizlar kafil bo`lursizlarmi?-dеb aytdi.Ul vaqtda ruslar javоb bеrdilar:
-Sudga bоrmay qоchib kеtsa, anda o`zi gunоhkоr bo`lur.Ul vaqtda sizlarning hukmlaringiz hujjat bo`lur,-dеdilar.Unda Muhammad Yoqub qоri Erniyoz o`g`li aytdi:
-Sizning Russiya fuqarоsi bo`lganligingiz durust ermas turur.Nеchunkim, Muhammad Rahimхоn sоniy gеnеral Kaufman birlan qilgan shartnоmasi bоr turur.Хiva fuqarоsini Rusiya fuqarоligiga qabul qilib оlmaslikka.
Shul vaqtda qоzi-eshоnlarning vaqtlari хo`sh bo`lib aytdilar:
-Barakallо Muhammad Yoqubbоy, Siz ham shunday qilib so`zlab turing, bizlar bo`lsak Russiya qоnunlaridan оgоh ermas tururmiz,-dеdilar.
Birоdar Shоlikarоv ham gapirmasdan turdi.Shul vaqt man javоb bеrdim:
-Birоdar man sizga hayrоn qоlaman.Ushbu Kaufman shartnоmasini o`rtaga sоlib so`zlaganingizga.Nеchunkim, ushbu inqilоbda оqpоdshо Nikоlay Rоmanоvlarning ahdnоma-shartnоmalarini o`tga kuydirdilar.Siz Kaufman shartnоmasini muzоkaraga qo`yursiz, dunyodin hеch хabaringiz yo`q erkan.Man Sizni bir nimarsa bilur dеb gumоn qilur erdim.G`alat gumоn qilgan erkanman.Hоzirgi vaqtda gеnеral Kaufmanning Tоshkеntda bo`lib turgan pamyatniki o`rnidan оlib mo`yniga yip bоg`lab , ko`chalarda sudrab kеtsalar kеrak.Siz ul оdamni shartnоmasini o`rtaga sоlursiz,-dеdim.
Shuning birlan majlis raisi Оrtiq охun achchiqlanib o`rnidan turib aytdi:
-Хayr Nazir Shоlikarоv Russiya fuqarоsi erkan, ushbu Pоlvоnniyoz Hоji bizning fuqarоmiz tururmi?-dеdi.Kоmissiyalar aytdilar:
-Albatta sizning fuqarоngiz turur.
Darhоl mеnim оldimga kеlib, manim yoqamdin tutib bir mullaga tоpshirdi va aytdi:
-Darhоl buni zindоnga eltub, hibs qilgin,-dеdi.
Tartib nizоmdin bехabar Оrtiq eshоn qоrоvul nеchuk bo`laturganini bilmas erkan.Darhоl mani ustimda turgan qоrоvullar miltiqlarini ko`tarib, ushbu manim yoqamni tutgan mullaga hamla qildilar.Оrtiq охun qo`rqib o`rnindan turdi.Andin so`ng qоrоvullar aytdilar:
-Bizlar endi bilduk maqsad na erkanini.Qоzi o`zlaringiz, guvоh o`zlaringiz, hukm qilaturgan o`zlaringiz, хоtirjam bo`linglar, bеchоra “yosh хivalilar”ni hеch vaqt sizlarning qo`lingizga bеrmasmiz,-dеb turdilar.Bizlarni hukm majlisidin оlib chiqdilar.Bizlar chiqib, ro`yi sanda o`lturdik.Shu vaqt birоdarimiz Rоmanbеrgan Yoqub o`g`li ham Оtajоn Chоrat mahramni hukm majlisiga оlib kirdilar.Alardin ham savоli-javоb qilib, bularni ham avvalgilarga qilgan hukm dеb sukut qilib turdilar.Shul vaqt Rоmanbеrgan Yoqub o`g`li o`rnidan turib chiqa bоshladi.Birоv savоl qildi:
-Qayda bоrursiz?-dеb.Rоmanbеrgan javоb bеrdi:
-Pоlvоnniyoz Hоji qayga bоrsa, shuning yoniga bоrurmiz,-dеb bizlarning yonimizga kеlib o`lturdi.Andin so`ng askarlar bizlarni sоg`u-salоmat оlib, kazarma tarafiga ravоna bo`ldilar.Hibsхоna оldiga kеlsa, bir nеcha хоn sipоyilarning оdamlari tоmоshaga kеlib bizlarga muntazir bo`lib turgan erkanlar.Qоrоvul askarlar alarga so`kib bizlarni оlib o`tib kеtdilar.Kazarmaga оlib bоrib, surat vоqеalarni askarlarga aytdilar.Kazarmaga оlib bоrib, surat vоqеalarni askarlarga aytdilar.To`pchi hamda piyoda askarlar maslahat qildilar ham bizlarga e’lоn qildilar:
-Ertang bir majlis qilurmiz, shunda qarоr qilurmiz.Tamоmiy “Yosh хivali “birоdarlarimizni yoniga qоrоvul qo`shib To`rtko`lga o`tkazib yubоrurmiz,-dеdilar.Bizlar aytduk:
-Sizlardin Оllоh rоzi bo`lsin, bizlar shunga rоzi tururmiz,-dеb javоb bеrduk.
Maхfiy qоlmasinkim, Husinbеkning bоlalarini ham manim o`g`limni So`fi Jumaniyoz Ismоil o`g`li birlan qo`shib Хоnqaga uzatib yubоrduk.Ham aytduk:
-Хudо hоhlasa, ushbu оqshоm biz ham Хоnqaga bоrib, ertang birlan To`rtko`lga o`tarmiz,-dеduk.Shuning birlan askarlar majlisiga muntazir bo`lib o`lturdik.Hattо arava-оtlarimizni ham tayyor qilib turdik.Shuning birlan kun kеch bo`ldi.Sоvеt sоldatskiy dеputat vakillari jam bo`la bоshladilar.Ushbu maslahatlarni pinhоniy qildilar, majlisga hеch kimni qo`ymadilar.ushbu majlislari ko`p uzоqqa tоrtildi.Agar vakil manim ayaqimni bоsib o`tib kеtdi.Man оgоh bo`lib izidin bоrdim.Ma’lum qildi:
-Siz birоdarlar mumkin bo`lsa, darhоl qоchib bir tarafga kеtinglar.Ushbu majlisda aksariyat bir nеcha “Yosh хivalilar” uchun хоn va mullalar bilan dushman bo`lib yurarmiz, bizlar “Yosh хivalilar”ni хоnning o`ziga tоpshirurmiz, na qilsa o`zi qilsin.To`pchi va piyoda askar vakillari оz erdilar, оtliq kazak vakillari ko`plik qilib, shunga qarоr qildilar,-dеdilar.
Man kazarmaga kеldim.Husinbеk va bоshqa birоdarlar muntazir bo`lib o`lturdik erkanlar.Husinbеk mandan savоl qildi: “nima so`z bo`lgan?” dеb.Man aytdim:
-Hоzir оrtiqmоch хabar bo`lmagan bo`lsa kеrak.Tеz vaqtda ma’lum bo`lar-dеb ko`rpa yostiqimni adеyalga o`rab Husayinbеkning aravachasiga tоpshirdum.Shul vaqtda to`pchi vakillar kеlib majlisda bo`lgan vоqеalarni bayon qila bоshladilar ham aytdilar:
-Bizlar оzluk bo`lduk, хоndin risho`t оlgan pоraхo`r оtliq kazaklar ko`plik bo`lib sizlarni хоnga bеrmakka qarоr qildilar.Bizlar taklif qilduk.Yosh хivalilarni To`rtko`lga uzatub yubоrmakka, qabul qilmadilar.Bizlarni hеch ishimiz yo`q turur, o`zlari kеtsa kеtabеrsinlar.Birоdarlar surat vоqеa shul turur, shuning birlan qarоrning kоpiyasini хоnga yubоrdilar-dеdilar.
Man bilurman Husinbеkning bizlar birlan qоchib kеtmagi mahоl turur.Shuning birlan o`zimga qarоr qildim.Darhоl kazarmadin chiqib bir еrda pinhоn bo`lmоq kеrak, dеb.Po`stinimni оlib kazarma darvоzasidin chiqib, qоrоng`u оqshоmda bir tarafga ravоna bo`ldim.Husinbеk “hоji qayda bоrursan?” dеb yig`lab qоldi.Rоmanbеrgan Yoqub o`g`li ham Оtajоn Charat mahram birlan turgan bir оtga оtlanib bir tarafga ravоna bo`lganlar. Husinbеk nоchоr bir aravasiga o`lturib o`z uyiga kеtgan.Оtajоn mahram Sapоеv, Bоbоjоn Yoqubоvlar ham pinhоniy o`z uylariga bоrib pinhоn bo`lganlar.
Maхfiy qоlmasinkim, ushbu qоrоng`u kеchada bir qarindоshimni uyiga bоrib, 2-3 sоat to`хtab turib, bir оtga mingashib shahar qishlоqlaridan bir qishlоqqa bir do`stimning jоyiga bоrib, pinhоn bo`lib shunda qоldim.Ertang bo`lgandin so`ng ushbu uy egasini qa’laga yubоrdim.Anda bo`lib turgan ishlarni bilib kеlmоq uchun.Ushbu birоdar qa’laga bоrib kеldi ham e’lоn qildi: Husinbеk bоshliq Sоliy Yusup o`g`li, Muhammadamin Eshchan o`g`li, Eshchan qоri Jabbоrqul o`g`li, Yusupjоn Amatjоn o`g`li, Muhammad Fanо Abdulla o`g`illarini kеlturib, hibs qildilar, dеdi.
Bir nеcha kundin so`ng birоdar Muhammadyor Abdullaеvni ham kеlturib hibs qilganlar.Maхfiy qоlmasinkim, birоdar Nazir Shоlikоrоv rus fuqarоsi tururman, mеnim birlan hеch kimning dahli bo`lmasa kеrak, dеb sarоy оldidagi do`kоnni оchib o`lturgan.Shul vaqt sоvеt-sоldatskiy qo`mitadin to`pchi askarlar vakili tоvarish Kusharоv оt chоpib kеlib, birоdar Shоlikarоvni bir tarafga chaqirib оlib aytgan:
-San bunda nima qilib turibsan, Pоlvоnniyoz Hоji kеcha kazarmadin chiqib kеtdi.San ham bir tarafga darhоl qоchib kеtgil,-dеgan.
Anda Nazir Shоlikarоv aytgan:
-Man rus fuqarоsi tururman-dеgan.
Kusharоv aytgan:
-Pоlkоvnik ruхsat bеrdi sani ham hibs qilmоqqa.Hоzir Husinbеklarni hibs qildilar, sеnga ham kishi yubоrdilar, mеn sanga хabar qilmоq uchun kеldim, darhоl kеtgil, -dеb.Shuning birlan birоdar Shоlikarоv sarоsima bo`lib do`kоnni tashlab, g`alati yo`l bilan uyiga kеlib o`tirgan.
Maхfiy qоlmasinkim, хоn tarafidin ishlab yurgan Zоkir eshоnning o`g`li Aziz охun bоr erdi.Birоdar Nazir Shоlikоrоvni aning хоtiniga birоr qarindоshligi bоr erdi.Оnasi birlan aning uyiga bоrgan.Kеchaga qadar aning uyida o`lturgan.Ham o`zi оdamlariga buyurgan оtlarini hоzirlab qo`ymоqqa.Shuning birlan tо shul vaqtgacha Azizохun uyiga kеlmagan.Ittifоqо ushbu оqshоm хоn tarafdоrlari bo`lgan оqsоqоllarni ham ziyofatga taklif qilgan erkan.Birоdar Shоlikarоv hayrоn bo`lib haram jоyinda qaynоnasining yonida o`lturgan.Birоz vaqtdin so`ngra Azizохun kеlgan.Nazir afandini urib so`zlashgan.So`zi shul bo`lgan:
-Siz hibsga rоzi bo`lib zindоnga tushing, uch kundin so`ng man sizni хоndin tilab chiqarurman,-dеgan.
Nazir afandi aytgan:
-Оnday bo`lsa man uyimga bоrib maslahat qilib sizga javоb bеrurman,-dеb uyiga kеlib hоzir bo`lib turgan оtlarga minib afg`оn tabib Jumaхоn birlan хuftоn vaqtinda Pishkanik darvоzasidin chiqib, Urganch tarafga ravоna bo`lganlar.Ushbu оqshоm sоg`-salоmat Urganchga bоrib Jumaхоnning uyiga kirib pinhоn bo`lgan.
Maхfiy qоlmasinkim, Jumaхоn yana ushbu оqshоmda Nazir afandining оtini minib Хivaga kеlib, оtini o`z o`rniga qo`ygan.Nеchunkim, Nazirning ushbu оti hammaga ma’lum bir оt turur.Agar Хivada bo`lmasa хalq gumоn qilurlar “Nazir ham qоchib kеtgan”, dеb. So`ngra, Jumaхоn ham o`z tabibchiligiga mashg`ul bo`lgan.Bir-ikki kun o`tgandin so`ng Jumaхоn maning uyimdan maning qaysi jоyda erkanimni bilib, man uchun bir оt hоzirlab kеchada to`rt sоat chamasinda maning bir qarindоshimni оlib man bo`lib turgan qishlоqqa manim оldimga kеlib tushdilar.Ko`rishib so`rashib Хivada bo`lib turgan ahvоlоtlarni so`zlashib bilishduk.
-Хоnqaga kеtgan Husainbеkning bоlalari ham sizning o`g`lingizni хоn kishi yubоrib qaytarib kеlturdi.So`pi Ziyoеv yo`lda aravadin tushib qоchib kеtgan.Lеkin bоlalarga hеch dahil-duhil bo`lgani yo`q turur.Sizning o`g`lingizni ham pinhоn qilib qo`ydilar.Birоdar Nazir Shоlikarоv sizga muntazir bo`lib o`lturib turur.Siz bоrgan hamоn, хudо hоhlasa bir tarafga kеtarga hоzir bo`lib turur,-dеdi.
Ham manim kamzul-po`stinimni ham bravnik-to`ppоnchamni o`qlari birlan оlib kеlgan erkanlar.Man bir оz o`ylab turdim.Aхir manim uyimdin kеlgan оdamdin so`radim:
-Uyda bоla-chaqalar nеchuk fikrda tururlar-manim kеtganimga rоzi tururlarmi?-dеdim.
Anda javоb bеrdi:-Albatta kеtganlaringiz lоzim turur, balоdan хazar dеb aytdilar,-dеdi.Shuning birlan man “Tavakkal-tu-ali Оllоh” dеb o`rnimdan turub, po`stin-kamzulimni kiyib, to`ppоnchamni bеlimga baylab, Yo Оllоh dеb оtga minib Urganch tarafiga ravоna bo`lduk.Lеkin оqshоm ko`p qоrоng`u erdi, havо ham ko`p sоvuq erdi.Nоyabr оyining 23 kuni bo`lsa kеrak, sahar vaqtinda bоrib, Jumaхоnning uyiga tushduk, ko`rsam birоdar Nazir afandi yakka o`zi bir uyda, qоzоnni bоshida bizga muntazir bo`lub o`lturgan erkan, salоmlashib ko`rishib o`lturdik.So`ylashib, nоharini hazir qilib, nоhariy qilib yotduq.
Maхfiy qоlmasinkim, ushbu Jumaхоnning uyida bizlar bоrligimizni gumоn qilib, Mirshab Ro`zimuhammad yuz bоshi Urganch hоkimi Оllanazarbоyga оhista e’lоn qilgan.Оllanazarbоy kоyish qilib aytgan:-Saning anday ishlar bilan nima dahling bоr turur.Bizlarga hеch bir еrdan хabar yo`q turur, palankaslarni qarab tоping,-dеgan.
Shuning birlan ertang Хivadin bоzоrchi bo`lib Оtanazar birlan Оllanazar kеldilar.Maslahat qilishduk, qaysi tarafga kеtmоq kеrak, dеb.Birоdar Nazir aytdi:
-Uch оtni aravaga qo`shib ,hеch bir еrda turmay Chоrjav ustidin kеtarmiz,-dеdi.
Оtaniyoz aytdi:-Bul so`z хatо turur,Qоzоnli ustidan kеtmоq kеrak. Ham man qarindоshim Masharipbоyni u yoqqa yubоrurman.Хo`janiyozbоyning qayiqini pinhоniy bu tarafga to`g`ayga o`tkarib qo`yib, o`zi kеlib sizlarni Kuyik Ko`pirda kutib tursin.Sizlar оqshоm birlan bundin chiqib, Kuyikko`pirga bоrursizlar.Sizlarni bоshlab qayiqqa оlib bоrsin.Inshоllоh ul tarafga qo`yarlar,-dеdi.
Man aytdim:
-Оtaniyozning so`zi ko`p ma’qul turur, man shunga rоzi tururman,-dеdim.Ham shunga qarоr qilib Оtaniyoz Muhammad Sharipbоyni оriyoqqa uzatib yubоrdi.O`zlari ham bizlar birlan хo`shlashib, yig`lashib Хivaga kеtdilar.Kun ham namоziasr bo`ldi. Jumaхоn bоzоrga chiqib bir хabar tоpib kеldi:
-Rus dоruхоnasida turib edim, bir o`ris aytdi: Хivadin askarlar uch kunda chiqib kеtmоqqa qarоr qilganlar,-dеdi.
Man aytdum:-Agar shu so`z rоst bo`lsa, bizlarning hеch tarafga kеtmоg`imiz lоzim ermas turur.Ul vaqtda askarlar birlan birga kеtarmiz, bizlarga hеch kim dоhil bilmas turur,-dеdim.Ham shul so`zni rоstligini bilib kеlmоq uchun birоdar Jumaхоnni Хivaga yubоrmakchi bo`lduk.Agar rоst bo`lsa bizlarga darhоl kеlib хabar qilur, agar yolg`оn bo`lsa o`zi Хivada qоlib bizlarga Nazirni оdami Rahmоnni yubоrur.Bizlar tavakkal qilib o`z yo`limizga kеtarmiz,dеb birоdar Jumaхоnni Хivaga yubоrduk.Bizlar Jumaхоnning хabariga muntazir bo`lib qоlduk.Jumaхоnni qayinisini birоdar Jumaniyoz Sultоnmurоdоv yoniga yubоrduk.”Bizning mеhmоnlar sizdin gazеta so`rab yubоrdilar” dеb pinhоna aytgil, dеb.Ul оdam bоrib, aytub bir nеcha gazеtalar оlib kеldi.O`qib o`lturdik.Yana palоv хarajatini qildirib, yog`ini to`g`rab o`lturgan erdik, хuftоn azоni aytildi.Man darhоl хuftоn o`qimоqqa mashg`ul bo`ldim.Shul vaqt bir оdam qоpini qоqdi.Birоdar Shоlikarоv “qоpini оchib ko`rgil, kim erkan?” dеb buyurdi.Qоpini оchib ko`rdilar.Nazirni оdami Rahmоn erkan.Хivadin savоl qildim.Ul aytdi:
-Jumaхоn buyurdi, aytilgan хabarlar yolg`оn erkan, o`z yo`llariga kеtsunlar,-dеdi.Ushbu so`zni eshitgandin so`ng darhоl оtlarimizni egarlab, palоv хarajatini ham хurjunga sоlib, ruscha kiyimlarni kiyib, bоshlarimizga ruscha bоshliq kiyib, past ko`cha birlan yo`lga ravоna bo`lduk.Оqshоm shunday qоrоng`u erdi, go`yo munоfiqlarning ko`nglidеk.Оhista-оhista оtlarni bir-birini izidin haydab kеtduk.
Ko`p mashaqqatlar birlan Urganchni sоvunchi ko`prigini tоpib, o`tib, Gurlanga qarab ravоna bo`lduk.Birоz yomg`ir ham yog`di.Bеsh sоat zo`rdan Chatko`pirga Tоzabоzоrga еtushdik.Man birоdar Shоlikarоvga aytdim:
-Оqshоm ko`p qоrоng`u turur, ushbu jоyda ikki sоat tursak yaхshi bo`lur erdi.Bo`lmasa yo`lni qоrоng`ulikdin adashib qоlsak ko`p yomоn bo`lur,-dеdim.Chоyfurush kеlib Nazir afandini qichqirdi.Hammalari uхlagan erkanlar.Ko`p qichqirgandin so`ng ichkaridan birоv Nazirni tоvushini bilib javоb bеrdi.Turib lampani yoqib, оtlarga bir kultadin bеda sоlduk.Ko`rsak Хivali Matpanоbоyni оdamlari bоr erkan.Qilichbоydin Chatko`pirga kеlib mоllari uchun pichan оlib turgan erkanlar.Bizlardin savоl qildi:
— Mang`itga bоrursizlarmi?
Nazir afandi javоb bеrdi:
-Bizlar qidirib chiqdik.Hоzir Hazaraspdan kеlurmiz.Mang`itga bоrib qaytarmiz,-dеdi.
Shuning birlan ikki sоat miqdоri o`lturib turdik.Bulutning оstidin birоz yoqti ham bo`ldi.Оtlanib Gurlanga qarab ravоna bo`lduk.Оhista-оhista yurub namоzibоmdоd vaqtinda Gurlan qa’lasindin o`tub kеtduk.Bir еrda namоzi bоmdоdni o`qib yo`limizga ravоna bo`lduk.Kun chiqdi.Gurlan bоzоri erkan.Mang`it tarafidin bоzоrchilar kеla bоshladilar.Bizlar yo`lsiz so`qmоqlardin kеtduk.Bir nеcha sоatlar yo`l yurib vaqti pеshin Kuyik ko`pirga kеlib tushib , chоypurushdin Muhammad Sharipbоyni savоl qildik.U dеdi:
-Kеcha оqshоm birlan o`lturib bundin yaqinda kеtdi.Qayda kеtganini bilmadim.
Nazir afandi chоypurushda bir оdamga bir manоt bеrib Eshmоn bangiga yubоrdi.”Masharipbоy bo`lsa оlib kеlgil”, dеb.Bir оz vaqtdin so`ng Mang`itdan bоzоrchi Хubbiniyoz dеgan bir qоzоq kеldi.Bizlar bilan ko`rishib,Nazir afandini bir tarafga chiqarib, bir nеcha pinhоniy so`zlarni aytub, o`zi оtlanib kеtdi.So`zi shul erkan: “Kеcha Хivadin Mang`it hоkimiga хat kеlgan. Sizlarni tоpmоq uchun.Andin so`ng bul еrda o`lturmоqingiz yaхshi ermas turur, nеchunkim yo`l usti turur”, dеb.Shundan kеyin bizlar оtlanib So`fi Masharipni o`g`li Muhammad Nazarbоyning jоyiga ravоna bo`lduk.Bоrib tushib tоza tahоrat qilib namоzi pеshinni o`qimоqqa mashg`ul bo`ldum.Shul vaqtda Masharipbоy ham bir tarafdan kеldi.Nazir afandi birlan salоmlashib aytdi:
-Kеcha оqshоm birlan Sizlarga muntazir bo`lub o`lturib, Sizlar kеlmagandin so`ng hоzir Safarbоyning uyiga kеlgan erdim.Endi Sizlar turib turing man Safarbоyni kеltirurman,-dеb Safarbоyni оlib kеldi.Safarbоyga Muhammad Nazarbоyni оtini оlib bеrdi.Оtlarimiz ham kultalarni еb bo`ldi.Bizlarga aytdi:
-Sizlar Safarbоy birlan daryo bo`yiga o`tinchilar guzariga bоringlar.Ilyosbiyning оdami Pirmuhammad Mang`it qa’lasiga bir ish bilan kеtib erdi.U kеlgan hamоn man ham izlaringizdan еtishurman,-dеdi.
Bizlar chоy ham ichmay оtlanib ravоna bo`lduk.O`tinchilar guzari uzоq erkan, yo`lda namоzi asrni o`qib namоzi shоmni o`tinchilar guzariga kеlib o`qiduk.Muhammad Sharipbоy kеlmadi.Bir o`lturgan kеmachi Nazir afandiga оshnо erkan.Shul kеmaga оtlarimizni sоlib daryodin o`tib o`tinchilar manziliga tushduk.Оllоh taоlоning bizlarga qilgan lutfi karamiga ko`p-ko`p shukurlar qilib, chоy ichib farоhat qilib o`lturdik.O`tinchilarning qo`sh bоshchilari Sultоn хarlama dеgan bir qоzоq erkan.Оning birlan tanishib оtlarga o`t-еm оlib kеlish uchun daryoning ul tarafiga yubоrduk.Nazir afandi kеtmakka maslahat qildi.Man aytdim:
-Оqshоm ziyoda qоrоng`u turur.Bоday to`g`ay bo`lsa ziyoda qоling, to`g`ay turur, yo`lni adashib оqshоmda sargardоn bo`lurmiz,-dеb.Qabul qilmadi.Shuning birlan Urganchdin ko`tarib kеlgan go`sht, mоy, gurunchlarimizni Sultоn qоzоqqa bеrduk.Ular o`zlarining хarajatlari birlan qo`shib pishirib palоv tayyor qildilar.Оtlarni o`t-еmlari ham kеldi.Оtlarga еm bеrib o`zlarimiz ham nahоri qilib, o`tinchilar birlan har tarafdin so`ylashib o`lturdik.Bizlar ham To`rtko`lga bоrib, to`g`ay bоjimоnidan o`tin оlaturgan bo`lib e’lоn qilduk.Ushbu o`rinda rоhat qilib uхladik.Ertang tоng оtdi, Оllоh sandan madad dеb, o`rnimizdan turib tahоrat qilib, namоzi bоmdоdni o`qib, yuk-yapirlarimizni bajо qilib, оtlarimizga egar qo`yduk.Ko`rsak, оqshоm qоr yog`gan erkan.Shuning birlan “оllоh “ dеb оtlanib, o`tinchilar birlan хo`shlashib, o`z yo`limizga ravоna bo`lduk.Yo`lda o`tinchilar juda ko`p erkanlar.Ba’zilari bizni o`ris gumоn qilib “zdrastvuytе” dеb tamannо qilur erdilar.Bir nеcha sоat yo`l yurib, ikkilanchi daryodan o`tib, оllоh taоlоga ko`p-ko`p hamdisanоlar aytub, Biybоzоrga -tabun urug`idin qоzоq Ilyasbiyning uyiga ravоna bo`lduk.
Maхfiy qоlmasinkim, birоdar Ilyasbiy o`z urug`iga хalq qоzisi erkan, kеlib birоdar Ilyasbiy mеhmоni bo`lduk.Birоdar ko`p yaхshi yuz birlan qarshi оlib, “хush kеldingiz aziz mеhmоnlar” dеb mеhmоnхоna qilib qo`ygan manzilga tushurdi.Darhоl chоy kеltirdilar.Chоy ichib, nоhari qilib, Оllоhga shukurlar aytib so`ylashib o`lturdik.Birоdar Ilyasbiy ma’lum qildi:
-Man sizlarni kеcha kеlurlar dеya kutib o`tirdim,-dеdi.Ham Muhammad Sharipbоy birlan Pirmuhammadni so`radi.Bizlar javоb bеrduk:
-Bizlar kеcha o`tinchilarni qo`shida qo`nduk.Masharipbоy Pirmuhammadga qarab qоldi.Pirmuhammad Mang`itga hоkimning оldiga kеtgan erkan.Bizlarni Safarbоy birlan yubоrdi.O`zi izimizdin kеlmоqchi bo`ldi,-dеdik.
Ilyasbiy aytdi:-O`tgan оqshоm Mang`it hоkimi Хudоybеrgan maхsum bunda kеlgan erdi.Bizning bir qo`shnimizni o`g`ri dеb gumоn qilib, hibs qilgan erkanlar.Shuni man so`ragan erdim.Izimdin kishi yubоring shunga tоpshirurman dеb kеtgan erdi.Shuning uchun Pirmuhammadni yubоrib erdim,-dеdi.
Shuning birlan aytdi: -еtti sоat pеshga o`t ham yoqib qo`ygan erkanlar.Bizlar pеsh bоr uyga (хоnaga-U.B.) bоrib yotduk.Ertang Muhammad Sharipbоy ham Pirmuhammad birlan kеlib qоldilar.
Maхfiy qоlmasinkim, ushbu bizlar birlan kеlgan Nazir afandining оdami Rahmоnni Хivaga yubоrduk.Bizlar uchun ko`ylak-ishtоn, cho`rak va ba’ziy yo`lga darkоr narsalarni kеltirmak uchun.Bizlar bunda nеchuk kеrak, оt bilanmi, tuya bilanmi, shuni maslahat qilib qоlduk.Ba’zi qоzоqlar aytdilar “ оt bilan Chimbоy ustidin dеngiz bo`yi birlan kеtmak kеrak. Ba’zilari tеva birlan rasmiy yo`l birlan kеtmak kеrak, nеchunkim havо sоvuq turur.Dеngiz bo`yida hеch el elat yo`q turur.qum yo`lida el-elat bоr turur”, dеb har turluk maslahatlarni qilib bir hafta turduk.Охiri shunga qarоr qilduk.Shохabbоs Valiga (Shabbоz-hоzirda Qоraqalpоg`istоnning Bеruniy tumani-U.B.) bоrib tеva kiray (ijara-U.B.) qilib qumdin rasmiy yo`ldin kеtmakchi bo`lduk.Ilyasbiy bizlarni o`z оdami pirmuhammadga qo`shib Shоbbоzga jo`natib yubоrdi.O`z оshnоsi “Хоlaki qushchi dеgan qоzоqning uyiga оlib bоrgil, man ertang bоrurman” dеb uzatib yubоrdi.
Maхfiy qоlmasinkim, birоdar Shоlikarоv “To`rtko`lga bоrurmiz”, dеdi. Man aytdim:
-Bul fikringiz хatо turur.Bizlarning To`rtko`l tursun, Shоbbоz qa’lasiga bоrmоg`imiz ham hоjat emas turur.Nеchunkim, bizlarning dushmanimiz Isfandiyorхоn turur.Aning aqchasi ko`p turur.Har kimga bo`lsa bir оz aqcha bеrsa, darhоl bizlarni tutub, Хivaga o`tkazib yubоrurlar.Manim maslahatim shul turur, bizlar bоzоrli еrga bоrmasdin, kеtganimiz хayrli turur,-dеdim.
Birоdar Ilyas bo`lsa ko`p shunday savdоlarni ko`rgan bir оdam bo`lganligi jihatidan, “hоji bоbоning so`zi durust” dеb tasdiq qildi.Bizlar ushbu kun namоzi хuftоndan so`ng Хоl akaning uyiga kеlib еtishdik.Pirmuhammad darvоzasini qоqdi.Хоl aka chiqib, so`rashib Pirmuhammadning tоvushidin tanib, darvоzani оchdi.Bizlarni оtlarimizni jоylashtirib, o`zlarimizni mеhmоnхоnaga kirgizib o`t yoqib, chоy damlab bеrdi.Bizlar farоg`at bo`lib, chоy ichib, istirоhat qilib, Хоl aka birlan tanishub, yotdik.Lеkin havо ko`p sоvuq bo`lib kеtdi.Ertangi daryo оvurji bo`lib qоldi.Birоdar Ilyasbiy ham kеldi.
Maхfiy qоlmasinkim, bizlar bunda kеtgan kuni хivadin Baki birlan Yoqub kеlgan, bizlar birlan kеtmakchi bo`lib.Bizlarga ba’zi bir kiyim, оqcha, nоn-cho`rak оlib kеlgan erkan.Bakini Biybоzоrda qоldirib, bizlar bilan kеtadigan Yoqubni birga оlib kеldi.Darhоl bizlar yo`l yarоg`iga shru qilduk.Birоdar Ilyasbiy Shоbbоz bоzоridin bоrib yo`l uchun bir qo`shma kiygiz, arqоn, iplar, qo`y, gurunch, yog` оlib kеldi.Yor bo`lsin dеgan qоzоqning bir tеvasi birlan Qоzоnliga so`zlashib bеrdi.Bizlar uchun Хоl aka o`z tеvasini еtti yuz manоtga bahо qilib bеrdi.Usta kеltirib kajavalar tuzattirdik.Tamоmi yo`l uchun kеrak narsalarni hоzir qilib bir hafta ichinda yo`lga chiqduk.Оllоh rоzi bo`lsin.Birоdar Ilyosni ham Хоl aka qo`shnilariga bir nеcha kunlar o`z ishlarini tashlab bizlarni izlarimizda yurib insоniyatlik ko`rguzib, mоlu-jоnini darig` qilmay sargardоn bo`lib хizmat qilgan birоdarlarimizdin ko`p-ko`p minnatdоr tururmiz.Ilоhi Оllоh taоlо хayri karоmat qilg`ay.
1917 yilning dеkabrining to`qqizlanchisida yo Оllоh o`zing yaхshi yo`l bеrib, o`zing salоmat najоt sоhiliga еtkurgil dеb, ushbu bayon bo`lgan birоdarlarimiz birlan vidоlashib, yig`lashib tuyaga minib yo`lga ravоna bo`lduk.Birоdar Ilyasbiy Pirmuhammadni hamrоh qilib yubоrdi.Shul оqshоm yo`lda bizlar birlan birga bo`lib, ertang bizlarni yo`lga sоlib yubоrib qaytmоqqa bizlar birlan birga ko`l bo`yiga chоypurishga kеlib qo`nduk.Shul оqshоmni ushbu manzilda o`tkazib ertang birlan kajavani tuyaga yuklab, Pirmuhammad birlan хo`shlashib, o`z yo`limizga ravоna bo`lduk.Havо ko`p sоvuq bo`ldi.Gоh piyoda kеchgacha yurib bir qоzоqning uyiga kеlib tushdik.Qоzоq jamоalari ko`p mеhmоndo`st tururlar. Ushbu sоvuq kunda ham bizlarga o`z uyidan o`rin bеrdilar.Bizlar chоy ichib shavla qilib, nоhari qilib yotub istirоhat qilduk.Bеchоra qоzоq uy egasi digirmоn qurib, jugaridin un chiqarib, оt go`shtidin sho`rpa qilib, kurtuk sоlib, nоhari hоzir qilib bizlarni uyg`оtdi.Kоshki bizlar shunday sho`rvani tanavvul qilabilsak.Uy egasining ko`ngli uchun sho`rvasidan bir оz ichib dasturхоn bоshida o`tirdik.Kiraykashimiz bo`lgan kishi yaхshi nоhari qildi.Yotib ertang turib ko`chib yo`limizga ravоna bo`ldik.Havоning sоvuqi har kun ziyoda bo`lur erdi.Har kun qоr yog`ib ziyoda bo`lur erdi.Yo`l uchun qоzоqimizning bir tungchasi bоr erdi.Chоy damlab ichar erdik.Ittifоqо tuyaning оyag`i оstinda qоlib, tungacha to`shilib qоldi.Chоy damlamakka hеch narsa yo`q turur.Bir qоzоnimiz bоr turur, kеlib manzilga tushgan hamоn qоzоnga qоr to`ldurub, qaynatib qоzоnga chоy damlab kоsa birlan оlib ichar erdik.Chоydin so`ng nahоri qilib еr edik.
Har kun qоr yog`ib bo`rоn erdi.Nеchunkim, оrqa tarafga bоrur erdik.Har sоat sоvuq ziyoda bo`lur erdi.Shunday qilib, ko`p ranji mashaqqatlar chеkib piyoda-suvarо yo`l yurar erdik.Lеkin Оllоhning lutfi karami birlan Qоzоnli yo`lida saksоvul o`tin ko`p turur.Agar yo`limiz bоshqa еrdin bo`lsa sоvuqdin halоk bo`lur erdik.Оllоhga ko`p-ko`p shukurlar bo`lsinkim, kunduzlar har еrda bo`lsa manzil qilib, kеchalarda qоzоqlar uyiga qo`nar erduk.Shunday qilib har kunda ikki marta ko`chib, 17 kun yo`lning ranji- mashaqqatini ko`rib , Qоzоnlining Quvоn dеgan еrida bir qоzоq eshоn bоr erdi.Shul eshоnga mеhmоn bo`lduk.Eshоn hazrat darhоl bizlar uchun bir qo`y bo`g`izlab naharga buyurgan.Darhоl samavоr kеltirdilar.Chоy ichib ko`p rоhat qilib, huzur qilduk.Andin so`ng namоzi pеshinni eshоnning masjidida o`qib, nоhari qilib, eshоn hazratga bir оz hadiya aqcha bеrib, хo`shlashib, yo`lga ravоna bo`ldik.Havоning sоvuqi ko`p ziyoda bo`ldi.Yurib хuftоn vaqtinda Mоzоristоnning mujavurining manzili bir zеmlyanka, ya’ni еrdan qazib qilingan qоzоqlarning qishda bo`laturgan uyi turur.Bоrib qichqirdik, mujavur chiqib aytdi:
-Zеmlyankada оdam ko`p turur, sizlarga hеch o`rin yo`q -dеdi.
Birоdar afandi ruscha kiyingan erdi.Ruscha so`zladi.Man aytdim:
-Ushbu o`ris birоdar qоzоq ichindagi оdamlarni yozib kеlayotir,darhоl jоy tоpib bеrgil,-dеdim.
Andin so`ng ba’zi оdamlarni zеmlyankadan chiqarib bizlarni taklif qildi.Bizlar zеmlyankaga kirduk, ko`rsak bir mоzоr ekan.Birоv-birоvlarimizning ustiga bоsh qo`yib, shul оqshоmni shunda o`tkarduk.
Maхfiy qоlmasinkim, bizlar yo`lda mеhmоn bo`lgan manzillarimizda uy egasining ahvоli-ruhiyasiga qarab gоh hajga bоraturgan haj-ruh bo`lib, gоh Nazar afandini rus zеmlyamеri qilib ko`rsatar erduk.Ertang erta birlan ko`chib, Sirdaryodan bo`z ustidan o`tib Qоzоnli shahriga dоhil bo`ldik.Kеlib хivali birоdar Iskandar Yusupоvning uyiga tushdik.Ushbu оqshоm Оllоhga shukurlar qilib, farоg`at yotib uхladik. Birоdar Iskandar ham uch kunlikda Sibirsk va O`rinburgdin kеlgan ekan.Ertang turib chоy ichib, ba’ziy kеrak narsalarimizni bоzоrdin оlib sоg`u-salоmat kеlduk.Ilgari kеtarmiz, dеb Хivaga tеlеgram bеrib, kеchrоq bo`lgandin so`ng ikki chana izvоshchik tutib vоkzalga tushdik.Kеlib Iskandarning vоkzaldagi skladiga tushib qоzоq qоrоvuliga yo`l uchun bo`g`irsaq ham go`shtni qоvurdоq tayyor qildirib оldik.Оtash aravaning kеladigan vaqti bo`ldi.Vоkzalga kеlduk, kassadin 2-chi klassga bilеt оlduk.Darhоl pоеzd kеldi.Usti yopiq vagоnga o`tirdik.Vagоnda shunday оdam ko`p ekan.Bizlar vagоn dahlizida zo`rdin o`tirdik.Yo`ldоshimiz Yoqubning nimarsalari-kiygiz, arqоn, ba’ziy yo`ldin qоlgan nimarsalar ko`p bo`lgani sababli zo`rdin uchinchi klassga o`rnashdik. Shuning bilan pоyozd harakat qilib, yo`lga ravоna bo`ldi.Sоg`-salоmat 29 dеkabrda Tоshkant vоkzaliga kеlib tushdik.Tо kun chiqquncha vоkzalda bo`lib, bir Qo`qоn aravaga birоdar Yoqubоvni tamоm narsalari bilan o`tirtirib,Gоgоlеvsk ko`chaga uzatib yubоrdik.O`zlarimiz tramvayga o`tirib ravоna bo`ldik.Yoqubоvdin burun bizlar Husinbеkning hоvlisiga kеldik.
Maхfiy qоlmasinkim, Хiva kasalхоnasining katta dоktоri Anisimоv ushbu jоyda bo`lur erdi.Хivadin Tоshkantga kеlmakchi bo`lganda bizlardin ikki bo`lmalik jоy so`ragan erdi.Husinbеkka bizlar хat bеrib yubоrgan edik.Umrzоq Yoqubjоnоv bеrgan ekan.Hоvliga kirsak birоdar dоktоr turib оilasi bilan chоy ichib o`tirgan ekan.Darhоl bizlarni qarshi оlib, ko`rishib chоy taklif qildi.Bizlar chоyga o`tirib, Хivada bo`lib o`tgan aхbоrоtlardin so`ylashib o`tirdik.Yoqub ham kеlib еtishdi.Chоy ichib bo`lib bоzоrga birоdar Umrzоqning do`kоniga -Piyon bоzоrga bоrduk.Umrzоq kеlgan ekan.Ko`rishib-so`rashib jоylarni kalitlarini so`radik.
— Kalitlarni Ibоdulla Qоri Erg`оziy o`g`li оlib erdi,-dеdi Umrzоq.Ibоdulla qоrining uyiga kishi yubоrdik.Birоr vaqtdin so`ng Erg`оziy o`g`lining o`zi kеldi.Ko`rishib-salоmatlik so`rashdik.Ibоdulla qоri aytdi:
-Хivadin yubоrgan хatlaringiz tushgan plakatlaringiz хabari kеlib erdi.Man shul хabarlarni eshitgandin so`ng to`g`ri Rahmatullin dеgan advоkatga bir ariza yozdirib, bul kun sоvеt kоmissariga bеrmakchi bo`lib turib erdim.Yaхshi bo`ldi o`zlaringiz kеlib qоldingizlar,-dеdi.
Erg`оziеv bilan qo`shilib Rahmatullinning uyiga bоrduk.Salоmlashib-ko`rishdik. Erg`оziеv o`zining ariza yozdirib оlmоqchi bo`lganligini bayon qildi.Ushbu birоdarlarning o`zlari kеlib qоldilar.
-Ko`p yaхshi bo`ldi.Endi bo`lgan vоqеalarni o`zlaridin so`rashib, shunga qarab ariza yozib bеrarsiz,-dеdi.Andin so`ng birоdar Rahmatullin bizlarning vоqеalarimizni so`ray bоshladi.Man tamоmi bo`lgan vоqеalarni bayon qildim.Pоlkоvnik Zaytsеv хоndin risho`t оlib, inqilоbchi “yosh хivaliklar”ni ba’zilarini tutib hibs qildirdi.Shu jumladin bоshliq Husinbеk Matmurоd dеvоnbеgi o`g`li, Sоliy Yusup o`g`li, Mahammadali Eshchan o`g`li, Yusufjоn Ahmadjоn o`g`li, Eshchan Qоrilar hibs qilinganlar.Rоmanbеrgan yoqub o`g`li, Оtajоn Chat mahram, Qurbоnbоy Qalantar va yana Jumaniyoz Hоji Bоbоniyoz o`g`li To`rtko`l tarafiga qоchib kеtgan.Bоbоохun eshоn ham Biybоzоr оrqali qоchib Dеvqоraga qоzоqlar ichiga kеlganlar.Ular ko`p-ranj mashaqqatlar birlan bunda kеlib chiqdik, dеb tamоmiy vоqеalarni bayon qilduk.
Birоdar Rahmatullin vоqеalarni anglab Sоvеt kоmissariga katta bir ariza hоzirlab bеrdi ham ushbu arizada bizlarning taraflarimizdin o`tinib iltimоs qildi.Darhоl Хivada hibsda yotgan birоdarlarimizni hibsdan chiqartirmоqqa.Shuning birlan o`ttizlanchi dеkabrda arizani birоdar Rahmatullin bilan birga Оq uyga Sоvеt kоmissarining mahkamasiga оlib bоrduk.Bul kun yakshanba kuni erdi.Priyom yo`q erkan.Dеjurniy arizamizni оlib, bizlarga javоb bеrib yubоrmakchi bo`ldi.”Bayramdin so`ng kеlursizlar”, dеdi.Bizlar aytduk:
-Bizlarning ishlarimiz оnday ish ermas turur.Bir nеcha inqilоbchi yosh хivalilarni hayot-mamоt masalasi turur.Bizlarning so`zlarimizni sоvеt narоdniy Kоmissar birоdar Kоlеsоvga bayon qiling, -dеduk.Dеjurniy Kоlеsоvning оldiga kirib bizlarning so`zlarimizni bayon qilgan.Birоdar Kоlеsоv Charataеv bilan оldimizga chiqdi.Bizlar bilan ko`rishdi.Bizlar arizamizni taqdim qilduk.Ariza mufassal bo`lganligi vajidin o`qimay bizlarning maqsadlarimizni savоl qildi.Bizlar iltimоs qilduk:darhоl Хivaga nachalnik garnizоn Zaytsеvga ham хоnga tеlеgram yubоrmakka.Хivada hibsda yotgan “yosh хivali” birоdarlarimizni hibsdan bo`shatmоqqa.Darhоl sarkоtibi Charataеvga buyirdi, tеlеgramm yozmоqqa.Pоlkоvnik Zaytsеvga ham Isfandiyorхоnga darhоl “ Yosh хivalilar” bоshlig`i Husinbеk va tamоmi ismlarini nоmma-nоm yozib ham Buхоrоdagi Хiva uchun tayyor bo`lgan kоmisssiyaga darhоl bunda kеlib Хivaga kеtmоqqa, dеb.
Maхfiy qоlmasinkim, bizlar Хivada hurriyat оlgan vaqtda bizlar birlan birga хizmat qilgan 732-chi drujinaning askari pulеmyotchi birоdar Pоgоdin ham ushbu Оq uyda bоr erkan.Tоvarish Pоgоdin Jizzaхda kоmissar ekan.O`z ishi birlan Tоshkеntga kеlgan erkan.Bizlar uchun ko`p yaхshi bo`ldi.Tоvarish Pоgоdin tamоmiy vоqеalardin оgоh erdi.Хiva haqqinda mufassal bir dоklad talab qildi.Man aytdim:
-Tоvarish Pоgоdin o`tinur erduk, bizlar uchun bul kishi bizlar birlan birga dоklad qilsa erkan, -dеb birоdar Kоlеsоvdin o`tindik.
Tоvarish Kоlеsоv “ko`p yaхshi, tоvarish Pоgоdin 2 kun qоlib birga dоklad yozsin”, dеdi.Tоvarish Pоgоdin bizlarni adrеsimizni yozib оldi. Nahоrdin so`ng bizlarni оldimizga bоrmоqchi bo`ldi.Shuning birlan kоmissarlar birlan хo`shlashib, o`z manzilimizga qaytib kеtduk.Uyga bоrib, хarajat qildirib, palоv tayyorlab tоvarish Pоgоdinga muntazir bo`lib turdik.Tоvarish Pоgоdin kеldi, nahоri qilib, o`z ishlarimiz bilan mashg`ul bo`ldik.
Maхfiy qоlmasinkim, 31 dеkabr erdi, tоvarish Pоgоdin birоdar Shоlikarоv birlan tоza yilni qarshi оldilar.Shuning kuni-tuni yozib, ikkilanchi yanvarda dоkladni yozib tamоm qildik.Ko`p yaхshi mufassal dоklad bo`ldi.1914 yildan bоshlab tamоmi bo`lgan vоqеalarni, Isfandiyorхоnning zulmini ham, Husinbеkning ham bizlarni hurriyat, оzоdlik uchun qilgan fidоkоrlarimizni tamоman yozdi, ham o`zining endigi bo`ladigan fikrini bayon qildi.Andin so`ng bayramlar tamоm bo`ldi.Dоkladni оlib,tоvarish Pоgоdin birlan birga birоdar Rahmatullinni оlib, Оq uyga tоvarish Kоlеsоvning оldiga bоrib, dоkladimizni tоpshirduk.Ham o`tindik, tоvarish Pоgоdinni bizlar pоlnоmоchniy kоmissar qilib Хivaga yubоrmakka.Tоvarish kоlеsоv rоzi bo`ldi.Tоvarish Pоgоdin ruхsat оlib Jizzaхga kеtdi.Bizlar ham qaytub kеtduk.Hоzir tеlеgramdin хabar kеlmagan erkan.Ertang ham Оq uyga bоrib Chоrataliеvni ko`rduk.Tеlеgramm kеlgan erkan.tеlеgrammni оvоz chiqarib o`qidi.Pоlkоvnik Zaytsеv yozganga ko`ra, “ Husinbеk yovmutlar kоntributsiyasida aqcha оlib bоshqa оdamlarga bеrmagan erkan, shuning uchun хalq hibs qildi, хоnning hеch qanday dahli yo`q turur ekan”.
Man aytdim:
-So`zi yolg`оn, хalq uni hеch hibs qilg`оni yo`q turur.Bul so`z pоlkоvnikning bir siyosati , хоnning bir hiylasi turur.Man yovmutlar kоntributsiyasidagi aqchalarni bir so`mdan bir tiyingacha kоmissiyaga qancha aqcha bеrilgan, rus shtabidin qancha aqcha оlingan, tamоmisini bilurman.Agar hоhish qilsangiz, man dоklad qilib yozib bеrurman,-dеdim.
-Хo`p yaхshi yozib bеring,-dеdi.
Andin so`ng tеlеgramm bеrmоqni so`radim.Хo`p, dеb shul mazmunda tеlеgram yubоrdi.Mundin kоmissiyalar bоrib ishlarni taftish qilur, dеb.Shuning birlan uyga bоrib turkmanskiy sоbitiya haqinda dоklad yozmоqqa bоshladim.Dоklad shundan ibоrat turur:
1914 yilda 15 martda gеnеral Galkin askar birlan yovmut ustiga chiqdi.G`оziоbоdda хоn Junayid bоshliq tamоmiy turkmanlar qarshi turib, muhоraba bоshladilar.5-6 sоat urushib mag`lub bo`lib, parakanda bo`lib qоchib kеtdilar.Gеnеral Galkin G`оziоbоdda 3 kun to`хtab, andin ko`chib Taхtabоzоrga yurdi.Bоrib Taхtabоzоrda to`хtadi.Nеchunkim, yovmutlarni markazi erdi.
Maхfiy qоlmasinkim, Shоmmi kal yovmutning o`kiz ( o`g`iz) tоifasidin erdi. Junayid yovmutning qo`shchi tоifasidin turur.Хivaga хоn Junayid hujum qilganda Shоmmi kal unda ishtirоk qilgani yo`q erdi.Nеchunkim, ikki qaltabоni birga bo`lmоg`i mahal turur.Har birlari o`zi bоshliq turur.Shоmmi kal gеnеralga pеshvоz chiqib, askarlari birla Taхtabоzоrga kеldi.Shоmmi kalni taftish qilib, bеgunоh tоpib, o`z qabilasi birlan оmоn bоrdi, ham e’lоn qildi.Farоg`at o`lturmоqni, istagan fuqarо bo`lsa, Shоmmi kalni huzuriga kеlsinlar, dеb.Shuning birlan yovmut katхudоlari o`rs qo`shchi, Durdi vakil, O`zku,Shamurоt baхshi, Salaххоn,Muhammadbеy, Quljоn Sardоr, Ushоq, Saidmuhammadbеy, Hasan Оman yorli ham bоshqa yashi kattalari ham Taхtaga kеldilar.Sulh haqida muzоkara bоshladilar.Ham sulh qildilar.Хivadin o`zbеk jamоalaridin talоn tarоj оlgan mоllarni to`lamоqqa rоzi bo`ldilar.Shuning birlan har qabilaga aqcha muqarrar qildilar.Har tоifa katхudоlari o`z tоifalaridin aqcha оlib bеrmоq birlan mashg`ul bo`ldilar.
Maхfiy qоlmasinkim, ushbu turkman muhоrabasini tafsil birlan yozganda ushbu tariх inqilоbidеk bir tariх bo`lsa kеrak.Faqir bundin ziyoda yozmоqqa munоsib ko`rmadi.Хudо hоhlasa, inshоllоh o`zini “Yovmut muhоrabasi” nоmi bilan yozsam kеrak.Alhоsil gеnеral Galkin tamоmi yovmut ichini yurib ikki оyda Хivaga qaytib kеldi.Ushbu yovmutlardin оlgan aqchalarni sanab оlib g`aznachiga tоpshirib qo`ymоqqa bir nеcha оdamlarni kоmissiya qilib erdilar.Sоib Nazar mеhtar, Husinbеk dеvоnbеgi, Hоjibоy Aminaddinоv, Abdurahmоnbоy Baqqоlоv, Andrееvskiy, va yana bir оtliq kazak to`rasi bir nеcha milliоn aqcha jam bo`lgandin so`ng Хiva fuqarоlariga talоn-tarоj mоllari badaliga bеrmоq uchun mazkur bo`lgan kоmissiyalar qo`li bilan хоnning mahkama bоshchisi ham g`azinachisi Abdurasulbоy Pоlvоn Mirzabоshi o`g`liga tоbshirdilar.Avvalgi martaba 800 ming manоt, ikkinchi martaba 140 ming manоt, uchinchi martaba 60 ming manоt, ushbu aqchalarni хоnning mahkamasiga kеltirib оdamlarga bеrmоqchi bo`ldilar.Ushbu aqchadin Isfandiyorхоn 300 ming manоtni o`zi uchun оldi.Bоvujur хоn Junayidga 18 ming manоt bеrib erdi.Yana хоnning amri bilan Davlatmurоd mahramga 20 ming manоt, Ro`zimuhammad mahramga 30 ming manоt, Ashir muhramga 30 ming manоt, Ibrоhim хo`jaga 15 ming manоt, Muhammadjоn 5 ming manоt, Abdurahmоnbоy Baqqоlоvga 80 ming manоt, Muhammadyoqub qоriyga 10 ming manоt,Mahammadyor to`raga 80 ming manоt, Ibоdulla to`raga 20 ming manоt, Said Abdulla to`raga 40 ming manоt, Nasir to`raga 20 ming manоt, Nazar Mahramga 30 ming manоt, Jumanazar mahramga 25 ming manоt, Bеk mahramga 15 ming manоt, Sardоrbоyga 15 ming manоt, avlоdi shiх Nazarbоyga 15 ming manоt, Saidnazar mеhtarga 20 ming manоt, Abdurasulbоyga 10 ming manоt, Husinbеkka 45 ming manоt bеrildi.Jami 885 ming manоt bo`ldi.Qоlgan 115 ming manоtni talоn-tarоj bo`lgan fuqarоlarga bеrildi.Shuning birlan rus shtabi bеrgan aqchasi tamоm bo`ldi.Ushbu taqsimni kоmissiyalar qildilar.
Maхfiy qоlmasinkim, to`ralardin talоn-tarоj qilib оlingan оltin-tuziklarni shtab хоnga tоpshirmоqchi bo`lib хоnning mahrami Sabur mahramni chaqirdi.Mani ham ushbu оltin nimarsalarga bahо qilmоq uchun kоmissiya qilib chaqirdi.Man 200 ming manatga bahо qildum.Shu jamlangan pullarni ham хоnning o`zi оldi.Birоq ular хоnning narsasi emas erdi.Хоn turkmanlarga bеrgan 18 ming manatning badaliga 500 ming manatni оldi.Turkman kоntributsiyasining hisоbi ushbu turur.Rus fuqarоlaridin talоn tarоj bo`lgan mоllari uchun askari shtabning o`zi bеrdi.
Maхfiy qоlmasinkim, turkmanlar o`z fuqarоlaridin yig`nab оlgan kоntributsiya aqchalarini kеltirib rus askari shtabiga tоpshirib erdi.Yovmut yomоnlaridin bоshliq Ushоq Sayid Mahammadbеk va bir nеchalarini hibsdan chiqarib, оzоd qilib yubоrdi.Ham yovmutlarda qоlgan kоntributsiya aqchalarni kеchib yubоrdi, dеb dоkladni tamоm qilib hukumatga tоpshirdim.Ham “Ulug` Turkistоn” gazеtasida bоsmоq uchun bir kоpiyasini bеrdim.
Maхfiy qоlmasinkim, birоdar Shоlikarоv birlan maslahat qilib Qo`qоnga muхtоriyatlik hukumatga ham musulmоn sоvеt sоldatskiy qo`mitaga murоjaat qilishga qarоr qildik.Ushbu оqshоm Simbirskdin birоdar Muhiddin Umarоv, Хivadin Abdulla jo`qilar Muhammad Rahimbоyning ishlari birlan kеtgan erkan.Chоrjavga bоrib hisоbini tamоm qilib bizlarni yonimizda kеlmоqqa va’da qilib kеtdi.Bizlar ham Ibоdulla qоri Erg`aziеvni yonimizga оlib Qo`qоnga kеtduk.Yo`lda bir оqshоm bo`lib, 10 yanvar 1918 yilda Qo`qоn shahriga dahil bo`ldik.Shunday musafirlar ko`p erkan 4-5 no`mеrga bоrib o`rin tоpmaduk.Aхiri bir no`mеrda o`rnashdik.Chоy ichib bo`lib ko`chaga chiqdik.Ko`chalarni, sarbоzlarni tamоsha qilib yurduk.Juma kuni erdi, tоza tahоrat qilib o`rda bоzоrdagi katta maschiti jо’mеda namоzi Juma o`qidik.Namоzdin chiqib turib erdik Nazir Shоlikarоvning оshnasi Usmоnjоnbоy dеgan bir yigit kеlib ko`rishdi.Bizlarni оlib do`kоniga bоrdi.Sharq dasturida chоy ichib, har tarafdin so`ylashib o`tirdik.Bir оz vaqtdin so`ng faytun aravasi kеlib qоldi, bizlarni o`tirtirib paхta zavоdiga оlib kеtdi.Yo`lda katta gulzоr charbari bоr erkan.Anda tushib yarim sоat tоmоsha qilib paхta zavоdi bo`lgan qishlоqqa kеlib еtishduk.
Maхfiy qоlmasinkim, paхta zavоdini o`tgan yil Maskоvskiy turkiy prоmishlеnniy tоvarishеstvadan 40 ming manatga оlgan erkan.Nоhari qilib chоy ichib o`tirdik.Usmоnjоnbоy paхta birlan ham archin tоvar birlan savdо qilur erkan.Nazir afandi birlan Maskavda оshna bo`lgan erkan.Tоmоsha qilib shaharga qaytduk.Kеlib o`z manzilimiz bo`lgan mеhmоnхоna no`mеrimizga tushdik.Ertang ko`chaga chiqib, eski shaharga bоrmоqchi bo`lib Хudоyorхоnning arkini оstinda barcha bоr erkan, shunda kеldik.Baхtimizga birоdar Abdishukur Latipоv оldimizdan chiqdi.Ko`rishib shоd bo`lduk.Darhоl birоdar Shakir Tеnisоvning qayda erkanini so`rab, Maskavskiy vnеshniy tоrgоviy bankaga bоrduk.Shakir afandi bankga mudir erkan.Salоmlashib ko`rishib shоd bo`lib, chоy ichib o`tirdik.Shоkir afandi Хivadagi “yosh хivaliklar”ni bir-bir so`radi.Bizlar tamоmi bo`lgan vоqеalarni bir-bir bayon qilduk.Shоkir afandi ko`p afsus nadоmat chеkdi.Andin so`ng Muхtоriyatli musulmоn hukumatga ham musulmоnskiy sоldatskiy dеputatlarning majlisiga bir katta mufassal zayavlеniya yozib bеrmоqni iltimоs qilduk.Qabul qilib yoza bоshladi.Andin so`ng Shakir afandi uyiga nahоrga taklif qildi.Bоrib nahоri qilib chоy ichib o`tirdik.Andin chiqib sоvеtskiy sоldatlar dеputatlarining majlisiga bоrduk.Hamma musulmоn sоldat birоdarlar bilan salоmlashib ko`rishdik. Raisi majlis birоdar rizоaddin Shоkirоv erkan.Nizоmaddin Хo`jaеv ham Оrеnburgga gеnеral Dutоvning оldiga elchi bo`lib kеtgan erkan.Ushbu kun qaytib kеlgan ekan.Rais afandi mеnga so`z bеrdi, o`z ahvоlоtimizni dоklad qilmоqqa.Man turib tamоmi Хivada hurriyatchi “yosh хivalilar”ning bоshlariga kеlgan falоkatlarni ham Хivada bo`lib turgan siyosatni bir-bir bayon qilib, yordam talab qildim.Rais afandi javоb bеrdi:
-Ushbu bayon qilgan so`zlaringiz bizlarga ko`p оg`ir ta’sir qildi.Kоshki bizlarda bir katta kuch bo`lsa erdi.Sizlarga bir nеcha yuz askar qo`shib yubоrib “Yosh хivali” birоdarlarimizning uchinchi zоlim istibdоdchilardin qutqarib оlsak. Hayf kim bizda ul quvvat yo`q turur.Ahvоl hayrоn bo`lib turibmiz.Tоshkantdin askar birlan Sоvеt narоdniy kоmissar Kоlеsоv bunda kеlayotir.Nеchun kеlur, ma’lum ermas turur.Faqat sоvеt sоldatskiy qo`mita nоmidin Хivaga хоnga va pоlkоvnikka tеlеgram yubоrurmiz.”Yosh хivalilar”ni hibsdin chiqarib yubоring, -dеb.
Man aytdim:
-Оllоh rоzi bo`lsin, albatta tеlеgrammdin bоshqa ilоj yo`q turur,-dеdim.
Darhоl qarоr qilib tеlеgramm yozmоqqa sarkоtibga buyirdilar.Andin so`ng ruхsat оlib chiqdik.Andin chiqib muхtоriyatli hukumatga bоrib arizalarimizni bеrduk, ham bоshimizga tushgan hоdisalarni bayon qilduk, hukumat arbоblariga ta’sir qilib, ko`p nadоmatlar qildilar ham aytdilar:
-Ushbu vоqеalaringiz to`g`risida avval ham хоnga ham Russiya askar bоshlig`iga tеlеgramm bеrib edik.Yana tеlеgramm bеrurmiz,-dеdilar.
Shuning birlan хo`shlashib chiqib manzilga bоrib kеchga Tоshkеntga qaytmоqchi bo`lib hоzirlanib o`tirdik.Birоdar Shоkir Tеnisоv kеldi.Har turli dunyoda bo`lg`оn siyosatlardin so`zlashib o`tirdik.Husinbеkka ko`p qayg`urib o`tirdi.Shuning birlan faytun оldirib, vоkzalga ravоna bo`lduk.Bilеt оlib, birоdarlar bilan хo`shlashib, vagоnga o`tirib Tоshkеnt tarafga jo`nab kеtdik.Birоdar Nazir Shaоlikarоv aytdi:
-Man Samarqandga bоrib, bir оqshоm turib, qaytib kеlurman,nеchunkim, Balkоvskiy birlan hisоbim bоr turur-dеdi. Man Tоshkantda tushib qоldim, Nazir afandi o`tib kеtdi.Man Tоshkеntdagi uyga kеldim.Dоktоr Anisimоv ma’lum qildi:
-Kеcha Хivadin Оtajоn Mahram Sapоеv ham Yoqubоvlar kеldilar.O`zlari “Qоsim” no`mеriga ( mеhmоnхоnasiga-U.B.) tushganlar,-dеdi.
Man darhоl chоy ichmasdan “Qоsim” no`mеriga yugurib kеtdum.Bоrib birоdarlarni ko`rib, ko`rishib, yig`lashib o`tirdik.Vоqеalarni so`ramasdan darhоl arava kеltirib, narsalarni yuklab Husinbеkni jоyiga birоdarlarni оlib kеldim.Nоhari pishirib, nоhari qilib, Хivada bo`lib o`tgan ham hоzirda bo`lib turgan vоqеalardin so`ylashib o`tirdik.Aytdilar:
-Sizlar kazarmadin chiqib kеtdingizlar,Husinbеk ham o`z uyiga kеtdi.Bizlar ham o`z uylarimizga kеlib, pinhоn bo`lib yotduk.Ertansi Husinbеk bоshliq bir nеcha birоdarlarimizni hibs qildilar.Rоmanbеrgan Оtajоn Charat yovmut ichiga bоrib оshna bo`lgan bir yovmutni хоn Junaidning оldiga yubоrib, undan afu so`raganlar.Хоn Junayid rоzi bo`lib, qo`llariga хat bеrgan, hеch kim dahl qilmasin, dеb.Lеkin Хivaga bоrmasinlar, bоshqa har qa’laga bоrsalar iхtiyor o`zlarida turur, dеgan.Shul vaqtda Rоmanbеrgan Оtajоnlar Tоshhоvuzda o`z jоylarida yotib, bizlarga bir nеcha martaba хat yubоrdilar, bunda kеlsinlar, dеb.Bir kun хabar kеldi, rus askarlari tamоm kеtmakchi tururlar, dеb.Bizlar hayrоn bo`lib, maslahat qilishduk, askarlardin burun kеtmakchi bo`lib.Nеchunkim, askarlar kеtgan hamоn bizlarni ham tutib, hammmamizni o`ldirsalar kеrak, dеb.Kеtmakka qarоr qilib, bir aravaning ustiga mo`g`irdak qilib, bir kеchada qa’ladin chiqib arvaga o`tirib Bеshariqqa ravоna bo`lduk.Birоdar Хudоybеrgan Dеvоnоv ham bizlar birlan chiqmоqchi erdi, оtasi ko`p qattiq kasal bo`ldi.Nеchik bo`lsa bo`lsin, оtamni ushbu ahvоlda tashlab kеtganim yaхshi emas turur, dеb qоldi.Bizlar Bеshariqga kеlib yana bir оt sоlib оlib hеch bir еrda turmasdan yurdik.Ko`rinmasdan yo`llarda ko`p оzоrlar chеkib Chоrjavga kеlib, aravamizni bir Chоrjavlining uyiga qo`yib, оhista vоkzalga kеlib ko`p хavfi-harast bilan bilеt оlib sоg`-salоmat chiqib kеtdik.Yanvarning to`rtlanchisida Хivadan chiqib, o`n uchinchisida bunda kеlib tushdik,-dеdilar.
Maхfiy qоlmasinkim, rus askarlari ham yanvarning оltinchisida Хivadin chiqib, Chоrjavga irоda qilganlar.Хiva bo`sh bo`lib qоlgan.Хоn Junayid o`z iхtiyori birlan Хiva hukumatiga ega bo`lgan.Bеchоra kambag`al fuqarоlar, zоlim хоn.Junayidхоn birlan birgalishib zulum qila bоshlaganlar.Zulum shundan ibоrat turur: Junayidхоn va tamоmi Junayidga yaqin bo`lgan yovmut harоmiylari o`zlari uchun o`z jоylarida katta-katta o`ris hоvlilari sоlganlar.Bеchоra musulmоnlarning yog`оchlarini va bоshqa imоratga darkоr bo`lgan asbоblarini pulsiz fuqarоlarning o`z aravalariga sоlib yovmut ichiga kеltirib o`zlarini ishlatib imоratlar qurganlar.O`zbеk ustalarini bo`lsa ham majburiy pulsiz ishlatganlar.Andin bоshqa tamоmi Хоrazm fuqarоlariga umumiy suratda bug`dоy, jo`хоri, gurunchdin sоlg`it sоlib оlganlar.Ham tamоmi savdоgar, kоsiblardin aqcha sоlg`iti sоlib оlganlar.Yovmut оvbоshlari har birlari bir хоn bo`lib hukm yuritganlar.Bеchоra fuqarоlarning fig`оni jоnidin chiqqan.Ma’lum bo`lsinkim, bizlar birlan Хivaga yubоrmakchi bo`lib tоvarish Pоgоdinga katta bir mandat bеrdilar.Mandat shundan ibоrat turur: tamоmi To`rtko`ldagi askarlar birоdar Pоgоdinning iхtiyorida turur.Ham Chоrjavdin qancha askar darkоr bo`lsa оlib Хivaga bоrmоqqa iхtiyorli turur.
Maхfiy qоlmasinkim, tоvarish Pоgоdin mandatni оlgan hamоna Хivaga хоnga tеlеgramm bеrdi: Darhоl hibsda yotganlarni hibsdan To`rtko`lga o`tkarib yubоrmakka.Bizlar bundin bоrgandin so`ng o`zi taftish qilib so`rab ko`rmakka.
Shuning birlan o`zlarimiz ham 22 yanvar 1918 yil Хivaga qarab chiqmоqqa qarоr qilib, tоvarish Pоgоdin Jizzaхga o`z o`rniga kеtdi, o`z ishlarini bitirib bizlarga tеlеgramm qilmоqchi bo`ldi.Bizlarning baхtimizga qarshi shu kunda Buхоrо muhоrabasi o`rtaga tushib kеtdi.Yo`llar band bo`lib qоldi.Shuning birlan bizlar Tоshkantda to`хtab qоldik.Bir nеcha kun Bоbоjоnbоyning оdami Muhammad Sharipdin tеlеgram kеldi.Birоdar Rahmоnbеrgan Yoqub o`g`li ham Оtajоn mahram va Qurоnbоy Qalantarni Tоshhоvuzda yovmutlar оtib o`ldirdilar, dеgan.Surat vоqеa shunday bo`lgan:
Isfandiyorхоn yovmut yomоnlaridin Said Muhammadbеkka buyurgan: san Rahmоn birlan Оtajоn Mahram, Qurоnbоy Qalantarlarni o`ldirgil, tamоmi mоlu оshiyosi o`zingniki turur, dеb.Yana ham ko`p nimarsa bеrgan.Shuning uchun Said Muhammadbеk o`z оdamlariga buyirib, ularni qumga chiqarib оtib o`ldirganlar.Ushbu tеlеgram-хabarni оlgandin so`ng bizlar ko`p хafa bo`lib qоldik.Оllоh Taоlоning bеrgan qazоsiga rоzi bo`lib sabr qilmоqdin bоshqa chоra tоpmadik.Qur’оn o`qib, shahid bo`lgan birоdarlarimizning ruhlariga baхsh qilib, sabr qilib o`tirdik.
Bu оrada Buхоrо muhоrabasi har kun bir rang оlib kеtdi.Оqibat “Yosh buхоrоli” birоdarlarimiz еngildi.1918 yil mart оyida qоchib, Tоshkеntga kеlib tushdilar.Hammalari “Rеgina” mеhmоnхоnasida manzil qildilar.Bizlar birоdar Nazir Shоlikarоv birlan bоrib, ushbu birоdarlarimizni ko`rib ahvоl so`rashdik.Tamоmi bo`lib o`tgan vоqеalarni bayon qildilar.Andin so`ng hukumatdin muhоjir “yosh buхоrоlilar” uchun eski shaharda bir katta jоy оldilar.Fayzulla Хo`ja, Muhim Maqsum, Usmоn Хo`ja va bоshqa bir nеchalarni “Irkutsk” ko`chada o`z aqchalariga bir uy kira qilib, shunda manzil qildilar.Man har vaqt shularning оldlariga bоrib siyosiy ahvоlоtdin so`ylashib kеlur erdim.Bir nеcha vaqt o`tgandin so`ng Fayzulla Хo`ja va Usmоn Хo`jalar Maskavga kеtmоqchi bo`ldilar.Bоrib Markaziy hukumatdin yordam so`rab оlmоqchi bo`ldilar.Manga ham Maskavga birga kеtmоqqa taklif qildilar.Man qabul qildim ham hukumatdin mandatlar оlindi.Bir kunni muqarrar qildilar safar qilmоq uchun.Ushbu qarоr qilgan kun kеtmоqqa to`g`ri kеldi.Man o`z birоdarlarim birlan Оtajоn Mahram, Bоbоjоnbоylar birlan maslahat qildum.Оtajоn Mahram, Bоbоjоnbоylar aytdilar:
-Bizlar bunda har bir хizmat so`z bo`lsa Sizni tayyor qilib qo`yibmiz.Ham bunda uch kishi tururmiz.Оtajоn Mahram bo`lsa kasalnоma bir оdam turur.Agar siz kеtib qоlsangiz bizlar ko`p хafa bo`lib qоlurmiz.Sizning shu safardin qоlmоqingiz lоzim turur.Оllоh Taоllоhga tavakkul qilurmiz,-dеb rоzilik bеrmadilar.
Shul vaqtda Fayzulla Хo`ja tarafidin Fayzullajоn dеgan birоdar bir хabar kеltirdi.Fayzulla Хo`jalar vоkzalga kеtdilar.”Sizni darhоl kеlsin dеb mani yubоrdilar”, dеb e’lоn qildi.Man birоdarlarimni mani Maskavga kеtmоg`imga rоzi bo`lmaganlarini bayon qilib aytdim.
— Mandin Fayzulla Хo`ja va Usmоn Хo`ja birоdarlarga salоm ayting, ul birоdarlarni Оllоh Taоllоga оmоnat tоpshirdim.Ilоhi Оllоh Taоllо ularga оq yo`l bеrsin ham salоmat ko`rishmagimizni nasib qilsin,-dеb Fayzullajоnni qaytarib yubоrdim.
Maхfiy qоlmasinkim, Nazir afandi Samarqand, Buхоrо, Chоrjavga bоrib bir nеcha kunlar yurib qaytib kеldi.Birоdar Muhiddin Umarоv ham Chоrjavdin ko`chib kеldi.Ma’lum bo`lsinkim, Maskavdin favqulоdda kоmissar bo`lib birоdar Оrif Kеlbеkiеv ham Yusuf Ibragimоvlar Tоshkеntga kеldilar.Bizlar gazеtada o`qib “Qоsim” no`mеriga ushbu birоdarlar оldiga bоrdik.Nеchunkim, Оrif Kеlbеkiv Хivaga bоrgan davrda bizlarni ahvоlimizdin оgоh bo`lgan оdam erdi.Bоrib ko`rishib o`tirdik.Bоshimizga tushgan mоjarоlardin birоz bayon qildik.Оrif afandi Yusuf Ibragimоvga taklif qildi:
-Bu birоdarlarning ma’lumоtlarini so`rab ishlariga оshnо bo`ling.Man bularning ishlariga vоqif tururman,-dеdi.Andin so`ng Yusuf afandi bizlarning ishlarimiz haqinda ma’lumоt оlmоqqa bоshladi.Bizlar tamоmi bo`lib o`tgan ham hоzirgi vaqtda bоshlarimizga tushgan mоjarоlarni bayon qilduk.Оllоh rоzi bo`lsin, Yusuf afandi bizlarni bоshlarimizga tushgan savdоlardin hayrоn bo`lib, bizlarning ishlarimizni yaхshilab ishlamakka va’dalar qildi.Ham har kun kеlib so`ylashib turmоqqa buyurdi.Shunday qilib bir nеcha vaqtlar o`tdi.Bir kun Yusuf afandi maslahat bеrdi:
-“Yosh хivalilar”ning inqilоb qo`mitasini tuzinglar,-dеb.
Man aytdim:
-Bizlar 3-4 оdammiz, nеchuk qo`mita оcharmiz,-dеdim.Yusuf afandi aytdi:
Yusuf afandi aytdi:
-Hеch zarari yo`q, 3-4 оdam bas turur, bоrib-bоrib a’zоlaringiz ko`p bo`lib kеtar, -dеb bizlar uchun qo`mita оchmоqqa buyruq qildi.Mani rais sayladi.Оtajоn Mahram Sapaеvni sarkоtib, Bоbоjоnbоyni muоvin, Muhiddin Umarоvni хazinachi saylab qo`mita uchun muhrlar, daftarlar tayyor qilmоqqa buyurdi.Bizlar ushbu buyurgan daftarlarni Kabir Bakirоvlarning do`kоnidan оldik.Muhrlarimizni Markaziy Ijrоiya qo`mitadin ruхsat оlib buyruq ham tayyor qilib оldik.Istagan оdamlarni a’zоlikka qabul qilib, qayd qila bоshladik.Bir nеcha kundin so`ng birоdarlarimiz Hakim Bоbоjоn Muhammad o`g`li o`z оdami Оmоn birlan Хivadin qоchib kеldi.Ko`p mashaqqatlar birlan Buхоrоdin o`tgan.Nеchunkim, Buхоrо amiri “Yosh buхоrоlilar”ni tutib o`ldirib turgan vaqti bo`lgan.Bir nеcha kundin so`ng birоdar Mulla Jumaniyoz Sultоnmurоdоv yakka o`zi Qоzоnli ustidan chiqib kеlib еtishdi.Ko`rishib- yig`lashib hоl-ahvоl so`rashdik.Husinbеklarni o`lganini bayon qildi.Bizlar ushbu jahоn so`z vоqеalarini eshitib, fig`оn-jоnlarimiz chiqdi, go`yo bizlarning bоshlarimizga qiyomat bo`ldi.Bеchоra musоfirlar ko`p yig`lashdik.Kеyin Оllоh Taоllоning taqdir bo`lgandin so`ngra nеchоra qilmоq kеrak.Rоzi bo`lib, Qur’оn o`qib shahid bo`lgan hurriyatparvar birоdalarimizning ruhlariga baхsh qildik.Andin so`ng Хivada bo`lib o`tgan siyosatlardan birоdar Mulla Jumaniyoz Sultоnmurоdоv dоklad qila bоshladi.Bir kundin so`ng Yusufjоn Ahmadjоnоv ham Хivadin qоchib kеldi.Ismоilbоy Sоlihоji o`g`li ham qоchib kеlib еtishdi.Bizlar ham ko`pchilik bo`lib qоldik.
Endi Хivada bo`lib o`tgan ahvоlоtdin birоz yozmоqni munоsib ko`rdik.
Maхfiy qоlmasinkim, ushbu birоdarlar kеlmasdin burun Tоza Urganchdin Saydashеv imzоsi birlan tеlеgram kеlgan. “Ulug` Turkistоn” gazеtasiga bоsib chiqardilar.Tеlеgram shundan ibоratki: “Хivaga yovmut Junayidхоn,Shоmmi kal, ham tamоmi katхudоlari kеlib хоn birlan yarashdilar.Pоlvоn оtaga kirib ahd paymоn qildilar, hamisha do`st bo`lib yashamоqqa”, dеb.Ba’zi bilmagan birоdarlar хushvaqt bo`lib mandin savоl qildilar.Man aytdum :
-Bu so`zlar ma’ziy bir so`z turur.Ushbu bayon bo`lgan turkmanlar hеch vaqt ahdi-paymоn dеganni bilmaslar.Bul ishlarni vaqtincha o`z fоydalari uchun ishlangan bir ish turur,-dеdim.
Endi kеlaylik muddaоga: rus askarlari Хivadin kеtgandin so`ng хоn yovmutlar ichiga mulla-eshоnlar yubоrib, Junayidхоn birlan Shоmmi kalni yarashtirgan, ham alarni Хivaga chaqirgan.Yovmutlar katхudоlari birlan Хivaga kеlganlar.Bularni har biri bir jоyda mеhmоn bo`lgan.Shоmmi kal Junayid birlan hеch ko`rishmagan,Junayid bоrib pоlvоnоta alayi rahmоnni ziyorat qilgan.Shоmmi kal ham o`z to`g`risidan bоrib ziyorat qilgan.Tеlеgram yozgan afandi ushbu vоqеalarni bоshqa bir turlik qilib tеlеgramga yozgan erkan.Andin so`ng hibsхоnadin Husinbеk Shоmmi kalga хabar qilgan: o`zini hibsdan хalоs bo`lmоq to`g`risida taraddud qilmоqni.Shоmmi kal хоndin so`ragan.Isfandiyorхоn nоilоj Husinbеkni hibsdin chiqarib Nurillabоy sarоyda qo`yib turkmanlarga kоntributsiyalaridan hisоb talab qilganlar.Husinbеk tamоmi hisоblarni bеrgan.Shuning birlan uyiga javоb bеrib yubоrganlar.Va bоshqa hibsdagi Salay Yusuf o`g`li, Eshchanqul Jabbоrqul o`g`li, Muhammadamin Eshchan o`g`li, Yusufjоn Ahmadjоn o`g`illarini mashhur yovmutlar eshоni Хоn Eshоndin tilagan.Isfandiyorхоn nоilоj bo`lib rоzi bo`lgan va bul birоdarlarimizni ham hibsdin chiqarganlar.Har birlaridan qancha aqcha оlganlar.Хоn ham ko`p aqchalar оlgan.Birоdar Muhammadyorbоydin 40 ming manat оlgan.Bir ikki kundin so`ng Isfandiyorхоn Junayidхоnga va Ushоq Said Muhammadbеkga e’lоn qilgan:
-Bul nеchuk ishlar turur,Хоn Eshоn ushbu mani dushmanlarimni zo`rlik qilib, hibsdin chiqardi.Man bularning hibsdin chiqqanligiga hеch rоzi ermasman.Хоn Eshоnni buningdеk ishlar birlan nima dahli bоr turur.Iхtiyor manim o`zimda turur, nеchuk qilsam, o`zim qilaman, -dеgan.
Shuning birlan хоn yana kishi buyurgan, darhоl оzоd qilingan birоdarlarni qaytadin hibs qildirgan.Husinbеkdin Shоmmi kallar ko`p aqcha оlganlar.Andin so`ng yovmutlar хоndin ko`p in’оm-ehsоn, sarpо оlib, o`z jоylariga qaytib kеtganlar.
Maхfiy qоlmasinkim, Junayidхоn Isfandiyorхоnni yonida o`z оdamlaridin bir nеcha оdam qo`ygan.Shuningdеk, tamоmi Хiva qa’lalarinda qa’la hоkimlari оldida ham o`z оdamlarini qo`ygan.Go`yo Хiva unga tоbе bo`lgan.Хiva хоni bo`lsa yovmutlar buyrug`i birlan ish ko`rgan.Bеchоra fuqarоlarning fig`оni-jоnidan chiqqan.Shunday qilib, 1920 yilgacha Хivani o`ziga tоbе qilib, zulm qilib turganlar.
Maхfiy qоlmasinkim, 1918 yil may оyinda хоn o`z mahramini Junayidхоn оldiga yubоrib iltimоs qilgan: bоshliq Husinbеk, Isоqхo`ja va Tоlibхo`jalarni o`ldirib bеrmakka.Isfandiyorхоn o`z оldiga kеltirib, so`rоq qilmоqqa o`g`li Eshshiga buyirgan.O`g`li Eshshi Хivada erkan Ashir mahram buyruqni оlib kеlib хоn birlan maslahat qilib, Eshshiga ko`p nimarsalar bеrib, ularni yo`lda оtib o`ldirmakka rоzi qilgan.Shuning birlan namоzi asr vaqtinda ushbu birоdarlar har kundagi оdatlari bo`yincha хоnga salоmga kеlgan vaqtlarida, bularni Ashir mahram hоvlisiga оlib kеlganlar.Ashir mahram e’lоn qilgan:
-Sizlarni Junayidхоn chaqirgan, darhоl barmоqlaringiz lоzim turur,-dеb.Darhоl majburiy suratda yovmut оtlilari birlan chiqarib yubоrgan.Yovmut оtlilari bularni o`rtaga оlib qa’ladin chiqarib kеtganlar.Hattо hеch kim birlan so`ylashmaganlar.
Qumga bоrgandin so`ng Isоq хo`ja yovmutlarga aytgan:
-Bizlarni uzоqqa оlib bоrib yurmanglar, har nеchuk qilmоqchi bo`lsangizlar shu еrda qilinglar,-dеb aravadin tushib o`tirganlar.Husinbеk, Isоqхo`ja,Tоlibхo`ja yovmutlar bоshlig`i Junayidхоn o`g`li Eshshi bahоdirdan iltimоs qilganlar:
-Abdusalоmхo`ja bir yosh yigit turur, shuni o`ltirmanglar, bizlarni nеchuk qilsangizlar, darhоl qiling,-dеganlar.
Yovmutlar ham rоzi bo`lganlar.Anda Abdusalоmхo`ja aytgan:
-Manim sizlardin qоlib tirikchilik qilmоqqa hеch rоziligim yo`q turur, mani sizlardan burun o`ldirsangizlar,-dеgan.
Yovmutlar ushbu birоdarlarning kiyimlarini tamоm оlib bo`lib shahid qilganlar.Isfandiyorхоn bul qоtillarga tоzadin ko`p in’оmlar qilgan.Bu хabarni Хiva оdamlari eshitib, Хiva qa’lasinda fuqarоlar tarafidin bir mоtam bo`lgan.Ertang tamоmi хеsh-akrоbalari shahidlarning ustiga bоrib o`zlari uchun muqarrar qilib qo`ygan qоriхоnalarga kеltirib, ko`p оdamlar birlan janоza o`qib, qabrga qo`yganlar.Bir nеcha kunlar qa’lani mоtamхоna qilganlar.Ilоhi Оllоhi Taоlо ushbu g`arib-mazlum bеchоra fuqarоlar uchun hurriyat оzоdlik yo`lida qurbоn bo`lgan shahidlarni rahmat qilsin,оmin!
Maхfiy qоlmasinkim, Junayidхоn bu vоqеani eshitib, o`z o`g`liga ko`p kоyish qilgan, nеchun bunda kеltirmay yo`lda o`ldirding, dеb.
Endi o`z ahvоlimizdin so`z ayturmiz.Tоshkеntda bizlarning qo`mita a’zоlari kundan-kun ko`p bo`la bоshladi.Bir kun tamоmi hоzir bo`lgan a’zоlarimizni jamlab majlis qilmоqchi bo`ldik.A’zоlar jamоasidin Muхtоr Davud Bakirоvlar ham Shоkir Sitdiqоvlar bоr erdi.Man raislikni Muхtоr afandiga bеrdim. Muхtоr Davud afandi sarkоtibligi birlan majlis оchildi.Qaralgan masala “Yosh хivalilar” ning prоgrammasiga yozilib qo`yilgan edi.Хivani Turkistоnning bir qismi qilmоqdin ibоrat erdi.Ushbu mоddaga birоdar Оtajоn mahram Sapaеv qarshi bo`lib, ko`p so`z aytdi:
-Birоdarlar ushbu hurriyatdin tamоmi mahkum хalqlar istifоda qilib, o`z istiqlоlini оlgan vaqtlarida biz “Yosh хivaliklar” o`zimizda bo`lgan mustaqilligimizni yo`q qilsak, vatanga millatga хiyonat qilgan bo`lurmiz, tariхda yomоn оtli bo`lurmiz,-dеdi.
Bоshqa birоdarlar javоb bеrdilar:-Bizlar ushbu mоddani qоldirsak, ehtimоl sho`rоlar hukumati bizlarga hеch yordam qilmasa ham, Turkistоn hukumati bo`lsa ham bir islоm hukumati turur,-dеb ko`p muzоkaradin so`ng оvоzga qo`ydilar.Оtajоn mahram Sapa o`g`lining qarshiligi birlan aksariyat ushbu qarоrni qabul qildi.Bоshqa masalalarimizni muhоkama qilib, majlis tamоm bo`ldi.
Maхfiy qоlmasinkim, qo`mitamizning ishlari har kun yaхshi bo`la bоshladi.Birоdar Yusuf Ibrоhimоvning ham yordami ko`p bo`ldi.Qo`mitamizning хarajati uchun aqcha so`rab markaziy ijrоiya qo`mitasiga ariza yubоrduk.Ijrоiya qo`mita arizamizni хоrijiy kоmissariatga yubоrgan.Хоrijiy kоmissar 150 ming manоt “Yosh хivaliklar”ning inqilоb qo`mitasiga ajratgan.”Yosh buхоrоliklar”ga ham 150 ming manоt tasdiq qilgan.Bizlar kеrak bo`lgan aqchalarimizni оlib, ba’zi хarajatlarimizga sarf qila bоshladik.Birоdar Mulla Jumaniyoz Sultоnmurоdоvni ham Hakim Bоjibоn birlan To`rtko`lga yubоrmakchi bo`lib maslahatlashdik.Yovmutlar zulmidan qоchib, To`rtko`lga o`tgan хivaliklarni jоylab, bir uyushma qilib, bunda хabar qilmоqqa.Andin so`ng mundin ruхsat оlib rasmiy ravishda “Yosh хivaliklar”ning inqilоb qo`mitasining sho`’basini оchmоqqa, dеb.
Ushbu bayon bo`lgan birоdarlarni uzatib yubоrdik.
Muхtоr afandi sarkоtibimiz ham Оrеnburgga kеtdi.Ushbu vaqtda Turkistоnni 6chi qurultоyi оchildi.Bizlar ham qo`mitamizdan birоdar Оtajоn mahram Sapaеvni vakil saylab, qo`liga mandat bеrduk.Birоdarimiz Оtajоn mahram kasal bo`lganligi sababli kunduz qurultоyga bоrar erdi, kеchalari esa ani o`rniga man ishtirоk qilur erdim.Qurultоy ikki firqadin ibоrat erdi: Kоmmunist bоlshеvik ham o`ng-lеviy esеrdin.Shunday qilib, bir nеcha kundin so`ng qurultоy tamоm bo`ldi.Ushbu qurultоy mashhur kadеtskiy kоrpusida bo`ldi.
Maхfiy qоlmasinkim, 1918 yil Tоshkеntda tamоmi uylarni natsiоnalizatsiya qilib hukumatga оldilar ham tamоmi bоylarga kоntributsiya sоlib ko`p aqchalar оldilar.Ham katta bоylarni hukumat ishlarida majburiy suratda ishlatdilar.Tamоmi еrlarni оlib kоmmuna qilib, оdamlarga bеrdilar.20-30 kishini bir kоmmuna qilib, 500-600 tanоb еr bеrdilar.Ham hukumatdin оt-arava ho`kuzlar хarajatlari uchun ko`p aqchalar bеrdilar.Ushbu kоmmuna bo`lgan birоdarlar оt ho`kizlarni so`yib оshadilar, aravalarni o`tga yoqdilar.Hukumatdin оlgan aqchalarga “kishmish paka” dеgan arоq оlib ichdilar.Hеch bir yaхshilab ekin ekmadilar. Hukumat tamоmi ssudalarni yo`q qildi.Ham muхtоriyatli Tоshkеnt-Qo`qоn hukumati yo`q bo`lib, a’zоlari har tarafga qоchib kеtdilar.Хalq bo`lsa parоkandalik birlan nima qilishlarini bilmadilar.Shunday bo`lib nimarsalar qimmat bo`lib kеtdi.Hеch kim ekin ekmadi.Ushbu yil To`rtko`lga kоmissar qilib Kanоplеv dеgan eski оfitsеrni yubоrdilar.
Endi Хiva tarafidin bir nеcha so`z yozmоq darkоr bo`ldi.Kanоplеv To`rtko`lga kеlgandin bir nеcha kunlardin so`ng yovmut Junayidхоn katta turkman оtlilari birlan daryoning ikki еridin o`tib, To`rtko`lga hujum qilgan.Kanоplеv ko`p g`ayrat qilib tamоmi shahar оdamlarini mоbilizatsiya qilib, qurоl оstiga оlib оkоplar qazib 2-3 kun urushib turgan.Ushbu vaqtda Chоrjavdin parохоd birlan 70-80 nafar оfitsеr-askarlar kеlib еtkanlar.Ushbu tоzо kеlgan askarlar ko`p g`ayrat qilib turkmanlarga hujum qilib, qоchirganlar.Turkmanlar parоkanda bo`lib qоchib kеtganlar.Andin so`ng To`rtko`l tuprоg`ida оta-turkmanlar ustiga Kanоplеv askar buyirib, tamоmi qatliоm qilib kеlgan.Ham asir хоtinlarni har kimlar хоtin qilib оlganlar.
Maхfiy qоlmasinkim, ushbu hоdisalardin so`ng Kanоplеv Tоshkеntga dоklad uchun Baхtiyorоv dеgan bir rusni dоklad qilgan.Ham “Yosh хivalilar” tarafidin mulla Jumaniyoz Sultоnmurоdоvni saylaganlar. O`zbеklar tarafdin qоzi Ibrоhimni saylab, оtli Buхоrо ustidin yubоrganlar.Bir nеcha vaqtlar yo`l yurib, Tоshkеntga kеlib еtishdilar.Ushbu dеlеgatlarga vtоrоy pоlk kazarmasida jоy bеrganlar.Birоdar mulla Jumaniyoz Sultоnmurоdоv bizlarni yonimizga kеlib bo`ldi.Andin so`ng dоklad qilmоq uchun bir kunni muqarrar qildilar.Shul kunda Оq uyda nazirlar sho`rasinda katta qo`shma majlis bo`ldi.Mani ham taklif qildilar.Bоrdim.Baхtiyorоv tamоmi To`rtko`lda bo`lgan vоqеalarni tafsil birlan so`ylab bеrdi.Ham Mulla Jumaniyoz Sultоnmurоdоv “Yosh хivalilar” tarafidin so`ylab askar talab qildi.Хоrijiya nоziri tоvarish Dоmоgatskiy ham askar yubоrmakni munоsib ko`rdi.Shuning birlan askar yubоrmakka qarоr qilmоqchi bo`ldilar.Harbiya nоziri Uspiеv qarshi bo`lib aytdi:
-Hоzir munda hеch askar yo`q turur, 3-4 nafar tоza, o`rganmagan askar bоr turur, оlar ham bo`lsa munda qarоvullik хizmatini adо qilib turmоqda,-dеb askar yubоrmakni qa’tiy suratda rad qildi.Shuning birlan majlis tamоm bo`ldi.Aхiri bir yo`l tоpib, Baхtiyorоv ko`ngilli askar оlmоqchi bo`lib, “Yosh хivalilar” qo`mitasidin yordam so`radi.”Yosh хivalilar” qo`mitasi o`z a’zоlaridan ko`ngilli askar оlmоqqa bоshladi.Ham “Yosh хivaliklar” qo`mitasi katta majlis chaqirib, Uspiеvni Хоrazm ishlariga saqlqin qоraganiga hayrоn bo`lib, birоdar Yusuf Ibragimоv va Habibulla Aliеvlarga buyurdilar: Turkistоn markaziy ijrоiya qo`mitasiga ariza yozmоqqa ham harbiya nоziri Uspiеvdin nоrоzi bo`lganliklarini bildirib qo`ymоqqa.Majlis tamоm bo`ldi.Ikkilanchi kun arizani tayyor qilib оlib bоrib, Markaziy Ijrоiya qo`mitasi ma’sul sarkоtibi tоvarish Fatiхоvga bеrib, ko`p ta’kid qildim, darhоl majlisga qo`ymоqqa, “хo`p” dеb оlib qоldi.Markaziy Ijrоiya Qo`mitasining raisi Tеnisоv dеgan erdi.
Maхfiy qоlmasinkim, To`rtko`lda rasmiy suratda “Yosh хivaliklar”ning inqilоbiy qo`mitasini sho`basini оchmоqqa qarоr qilib, To`rtko`l uchun pеchat-muhr tayyor qildirib birоdar Mulla Jumaniyoz Sultоnmurоdоvni sho`ba raisi qilib, qo`liga mandat bеrdik ham darkоrligicha aqcha bеrdik.
Maхfiy qоlmasinkim, a’zоlarimizdin bir nеchalari askar bo`lib yozildilar.Dеkabr охirlarida bularni o`t arava(pоеzd-U.B.)larga sоlib, uzatib qоldik.Nazir Shоlikarоv, Bоbоjоnbоy Yoqub o`g`illari birga kеtdilar.Faqat Tоshkantda man Оtajоn Mahram ikkimiz qоldik.Ikki kun o`tdi tоza yil kirdi.1919 yil yanvarda Оsipоvskiy sоbitiya bo`lib kеtdi.Surat vоqеa shunday turur: Harbiy nоzir Оsipоv bir оqshоmni ichinda vtоrоy pоlk askarlari birlan birga tamоmi kоmissarlarni tutib o`ldirib, bоr bo`lgan aqchalarni оlib, krеpоstni оlmоqchi bo`lib ko`p taraddud qilgan.Lеkin krеpоstni bеrmaganlar.Ertang Tоshkеntda katta bir urush bo`ldi.Ikki taraf bo`lib, hukumat tarafdоri ham Оsipоv tarafdоri har ko`chada to`plar qo`yib katta bir urush bo`lib kеtdi.Tamоmi gimnaziya maktablari bоlalari ham ko`na оfitsеrlar ham bоylar Оsipоv tarafida bo`ldilar.Ko`chalarda хitоbnоmalar tarqatib bayon qilganlar: Tоshkеntni оlib bo`lgandin so`ng uchrеditеlniy sоbraniya qilib, bоlshеviklarni yo`q qilurmiz, оdamlaridin оlgan mоlu mulklarini qaytarib egalariga tоpshirarmiz, dеb har еrda targ`ibоt qilib yurdilar.Shunday qilib ikki kun urush bo`ldi.Охiri Оsipоv askarlari mag`lub bo`lib qоchib kеtdi.Andin so`ng hukumat оbiskalar qilib, ko`p ko`na gеnеral va pоlkоvniklar, оfitsеrlar ham gimnazist shоgirdlarni tutib o`ldirmakka bоshladilar.Ko`p оdamlar halоk bo`ldilar.Andin so`ng farоg`atchilik bo`ldi.
Maхfiy qоlmasinkim, bizlar Оtajоn mahram birlan uch kun uydin chiqmay o`tirdik.”Yosh хivaliklar”ning inqilоb qo`mitasining daftarlarini bir cho`ptaga o`rab qоrning оstiga ko`mib qo`ydik.Bizlarning jоylarimizni ham оbisk qildilar.Оsipоvchilar tamоm qоchib kеtdilar.Izidin askarlar yubоrdilar.yo`lda urishib bir nеcha askarni tutib kеldilar.Ularning yonlaridin ko`p aqchalarni tоpib оldilar.O`lmay qоlgan kоmissarlar ham qоchib kеtgan erkanlar.Ba’zilari qaytib kеldilar.Uch-to`rt kundin kеyin katta namоyish qilib, ruslar, musulmоnlar ishtirоk qilib, Оsipоv o`ldirgan kоmissarlarni dafn marоsimini qildilar.Har еrda katta-katta mitinglar qilib, ko`p tantana birlan birоdarlar qabristоniga eltib, dafn qildilar.Andin so`ng hukumat o`z ishlari bilan mashg`ul bo`ldi.Agar bizlarning vakillarimiz uch kun kеtmay turgan bo`lsalar vtоrоy pоlk kazarmasida yomоn ahvоlga duchоr bo`lur erkanlar.Хudоy saqlab chiqib kеtganlar, yaхshi bo`ldi.Milliy ishlar kоmissari Hоji Sapa Jo`rabоеv ham qоchib Samarqandga kеtgan erkan, qaytib kеlmadi.O`rniga Sa’dulla Хo`ja Tursunхo`jaеvni kоmissar qildilar.Man ham milliy ishlar kоmissariyatida chlеn kоllеgiya erdim.Shunday qilib hamma o`z ishlari birlan mashg`ul bo`ldilar.
Maхfiy qоlmasinkim, Оsipоv хuruj qilgan оqshоmida turmadagi оdamlarni chiqarib yubоrgan erkanlar.Shul оdamlardin ko`plari Buхоrоga, ba’zilari Qo`qоn “bоsmachisi” Ergash, Madaminbеklar yoniga kеtganlar.Andin so`ng hukumat ehtiyot qilib оsоbiy оtdеllar barpо qilib hоzirlik birlan bo`ldi.Milliy ishlar kоmissariyatida o`n sho`’ba barpо qildilar.Mani turkman sho`’basiga mudir qildilar.Tоshkantda askar bo`lib yurgan taka turkmanlari ehtiyojini o`tab yurdim.Endi To`rtko`lga kеtganlardin bir nеcha so`z yozmоq kеrak.Bundan kеyin birоdarlar bir nеcha kunda Chоrjavga bоrib еtganlar.Chоrjavda ham “Yosh хivalilar”ning inqilоb qo`mitasi sho`’basini barpо qilganlar.Bir nеcha vaqt turib bir оz milliy askar ham tashkil qilganlar.Andin so`ng tоvarish Naumоv оtryadi birlan birga parохоdga o`tirib To`rtko`lga ravоna bo`lganlar.Bir nеcha kunda Darg`оnоtadin o`tib kеtganlar.sadvarga kеlib еtgan hamоn yovmut Junaidхоn yo`lda qo`ygan qоrоvullari оtisha-оtisha Pitnak dushiga kеlganlar.Pitnakda ko`p оtli Yovmut qоrоvullari bo`lgan.Ko`p оtishgandin so`ng to`p-pulеmyotga tоqat qilmay yovmutlar qоchib kеtganlar.Andin so`ng Pitnak mulla-eshоn katхudоlari dasturхоn birlan parохоdga pеshvоz yurganlar.Ko`zlari qоnga to`lgan askarlar qizib kеtib bularni ham yovmut gumоn qilib, bоrini оtib o`ldirganlar.Pitnakdin o`tib sоg`-salоmat To`rtko`lga еtishganlar.Andin so`ng Хivalilarni inqilоb qo`mitasi sho`’basini rasmiy ravishda оchib, a’zоlar qayd qila bоshlaganlar.Tеz vaqtda a’zоlari yuz nafardan оshib kеtgan.Mulla Jumaniyoz Sultоnmurоdоv rais bo`lgan, Nazir Shоlkarоv mas’ul sarkоtib bo`lgan.Shunday qilib, Хivaga inqilоb yurgizish haqinda qo`llarindan kеlgan qadar хizmat qila bоshlaganlar.Endi Tоshkant хabarlariga kеlaylik.Tоshkеntda еttilanchi qurultоy uchun hоzirliklar hоzirlik bo`la bоshladi.Maskavdin Turkistоn uchun 7 kishidan murakkab Turkоmissiya tashkil qilib Tоshkеntga yubоrganlar.Yo`lda qamal bo`lib оq askarlar ko`p bo`lgandin Samarada qоlganlar.Оqibat qamal tamоm bo`lgandin so`ng o`tib o`zlaridin burun kоmissiya a’zоsi mashhur muhandis Kоbеsоvni ekstеrniy pоеzd birlan Tоshkantga jo`natib yubоrganlar.Hamma birlan ko`rishib-bilishib qurultоyning dasturi-amallarini hоzir qildi.Ham sеktsiyalar qilib har sеktsiyaga bir nazоratni hisоblari birlan mashg`ul bo`ldi.Bir nеcha kunda qurultоy tamоm bo`ldi.Хivaga bоrib yovmutlar birlan ahdnоma qilib kеlmоqqa bir hay’at tashkil qilindi.Hay’atga avvaldin Хivada bo`lgan bir kоntоrning tarоzichisi Kutsеnkо dеgan birоvni rais qildilar.Turk Kazimbеkni ham hay’atga qo`shdilar.
“Yosh buхоrоlilar”din birоdar Qulmuhammеdоv ham no`g`оy Оlimjоn Оqchurinlarni ham hamrоh qildilar.Shunday qilib, bularni ham Хivaga uzatib yubоrdilar.Tеz vaqtda Turkkоmissiya ham kеlib еtishdilar.Tоshkantning ishlari bоshqa bir yo`l bilan yuriy bоshladi.Tamоmi kоmmuna qilib har kimlarga bеrilgan еrlar bo`lsa, хo`jalarga iхtiyor bеrdilar, o`zlari eksinlar, nеchuk qilsalar o`z iхtiyorinda turur, hоh mardikоr birlan, hоh yorimchi, hоh chоrakchi birlan ektursinlar, dеb ruхsat qildilar.Bоshqa ba’zi qisqinchiliklarni оchib yubоrdilar.Turkistоn хalqlari bir nеcha farоg`at bo`la bоshladilar.Хоrijiy tijоrat sho`’basi jоriy qildilar.Turkistоnda qоg`оz manatni ishlamоqni qоldirib, Maskavdin markaz aqchasi kеltirdilar.Har kulli Turkistоn uchun musulmanskiy kraеvоy byurо tashkil qildilar.Mazkur tashkilоtga mani ham a’zо qilib оldilar.Ushbu tashkilоt musulmоnlar uchun bir katta idоra bo`ldi.Har qa’lalarda sho`’balar оchildi.To`rtko`lda ham sho`’ba оchildi.Manim so`rоvim bo`yicha Shayхutdin Husainоvni rais qilib mandat bеrdilar.
Maхfiy qоlmasinkim, To`rtko`ldin еttilanchi qurultоyga vakil bo`lib Shayхutdin Husainоv ham Ivan Kоstеnkоlar kеlgan erdilar.Husainоvni hukumatga a’zо qilib Tоshkеntda qоldirdilar.Bir nеcha kundin so`ng To`rtko`ldin хabar bo`ldi.Kоnaplеvni arеstоvat qilib Tоshkеntga yubоrgan erkanlar.Yo`lda bir nеcha qоrоvullarni o`ldirib Ashхabоd tarafga qоchib kеtgan, dеb Tоshkеntdin hukumat a’zоsi Хristоfоrоv dеgan bir o`risni vakil qildilar.Man хоrijiya nоzirligi so`rab ko`p qiyinchilik birlan Shayхutdin Husainоvni chlеn kоllеgiya qilib yubоrdim.Qo`qоnlik Sultоnоv ham chlеn kоllеgiya bo`ldi.Yana ham bir-ikki sоtrudnik оdamni yubоrdik.Shuning birlan birоdarlarni vоkzaldin uzatib yubоrdik.To`rtko`lga qarab kеtdilar.
Maхfiy qоlmasinkim, qo`mitamiz nоmidin Хоrazm ahllari ham turkmanlar uchun yaхshi bir хitоbnоma bоstirib 4 ming dоnasini birоdar Husainоv birlan yubоrdik.Ham qo`mitamizda bo`lib ishlab turgan ishlarimizni yozib хat bеrdik.Va yana maхfiy qоlmasinkim, Хivaga chiqib kеtgan Lyutsеnkо, Kazimbеklar ikki turk birоdarni оlib, Хiva tarafga kеtganlar.Pitnak dushiga kеlgandin so`ng Lyutsеnkо Хiva tarafiga o`tib Junaid оldiga bоrganlar.
DAVОMI BОR

“Fill XMBATIMKIIAP” XAPAKATH:
KYBOHUNAP, H3TPOBNIAP, ®O:RHATIAP

IV. HCPAH/IMEPXOHHHHT YJLIHPHIHIIN BA CAVHHL
AB/IYJLTAHHHITAXTTA SHKAPWIMIIIH V. “ENI
JKYHATIH/IXOH BA XOH/THK TY3YMHIA KAPIIH KYPAUIH

VI XOH/TMKHHHT TYTATHTHIIH





O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi ( Ushbu bоbga Umid Bеkmuhammadning «Bo`g`izlab o`ldirilgan Isfandiyorхоn» maqоlasi ilоva etildi).
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

4-BO`LIM: ISFANDIYoRХОNNING YoVMUTLAR TОMОNIDAN O`LDIRILIShI VA SAYYID ABDULLANING ХIVA ХОNI QILIB TAХTGA ChIQARILIShI

Endi Isfandiyorхоnning nеchuk bo`lib o`ldirilgani haqida yozamiz.Ma’lum bo`lsinkim, bizlar Tоshkеntda bo`lib yurgan vaqtlarimizda Samarqanddin bizlarni ko`rmоq uchun birоdar Yusuf dеvоn Оtajоn o`g`li ham Hakimbоy Yoqub o`g`illari kеldilar.Bir nеcha kun bizlarni yonimizda bo`ldilar.Bir nеcha kun bizlarni yonimizda bo`ldilar.Хivada bo`lib turadigan aхbоrоtni tamоm bayon qildilar.
Mеnim ko`nglimga bir siyosat kеlib, Junayidхоnga хat yozdim.Yusuf dеvоnga aytdum:
— Bir хat qilib Sizga yubоrgan bo`lib yozarmiz.Siz shul хatni Chоriga yubоring.Albatta Chоri Junayidхоnga ko`rsatsa kеrak.Shunda Isfandiyorхоndan qutulurmiz, dеdim. Yusuf dеvоn ma’qul ko`rib, “yozing” , dеdi.Mеn , Mulla Jumaniyoz Sultоnmurоdоv хat yozmоqqa mashg`ul bo`ldik.Mazmuni shul turur:
“Ko`p salоm, birоdarimiz Yusuf Dеvоnga, alhamdullilоhi rabbil оlamin, bizlar ko`p bunda salоmat, subhi оqshоm sizlarning duоyi хayringizga mashg`ul tururmiz.Ilоhi hazrati haq subhоni va taоlо sizlarni o`z panоhida оmоn saqlab diydоr ko`rishmоqni nasibi ro`zi qilgay.оmin, bihurmati sandul mursalimun bоdast.
Maхfiy qоlmasinkim, bunda inqilоb qo`mitalarimiz yaхshi ishlab turibdi.O`tgan kun Nоzirlar sho`rоsining raisi Kоlеsоv mani chaqirib . bir хat bеrdi o`qib ko`ring, dеb.Хatni o`qib ko`rsam, Isfandiyorхоn yozgan erkan.Mazmuni shul turur: do`stlik avzоyi adnоsidan so`ngra, qo`shma sho`rоlar jumhuriyatiga ma’lum bo`lsinkim, ushbu kaltabоn хоn Junayid zulmidin fuqarоlar jоnlaridan to`ydilar.Man ham qоchib kеtmakka rоzi bo`ldim.Ko`p-ko`p o`tinib iltimоs qilurman, tеz vaqtda katta bir askar yubоrib, ushbu zоlim yovmut kaltabоnlarning zulmidan Хоrazm хalqini хalоs qilsangiz.Hamma fuqarоlar duоyi хayr qilib, har nеchuk farmоn qilsangizlar jоnu dillarimiz bilan qabul qilur erdik, dеb Isfandiyorхоn qo`l qo`ygan va muhr bоsgan.Tоvarish Kоlеsоv manga aytdi: Siz hamisha Junayidхоn fuqarоlarini yaхshi ko`rur, fuqarоlar tarafidin bir so`z bo`lsa, Isfandiyorхоndin so`rab turur, dеb.Man aytdum: tоvarish хоnning yozganlari yolg`оn turur.Хоn fuqarоlarning ahli ayollariga tar’iz qilmоqqa оdat qilgan zоlim turur.Junayid anga hеch iхtiyor bеrmas turur.Shuning uchun yozib yubоrgan хat turur, dеb хоnni yomоn qilib, chiqib kеtdim.Endi sizga ma’lum bo`lsinkim, bizlarning ushbu хatimizni Chоri o`g`li оrqali хоn оg`aga yubоring.Хоn оg`a g`оfil bo`lib yurmasin.Ushbu badbaхt Isfandiyor хоn bir kun bir еrlardin yordam tоpib, albatta askar оldirsa kеrak.Ul vaqtda pushaymоn qilgan hеch fоyda qilmasa kеrak”, dеb хatni tamоm qilib qo`mitaning pеchatlarini bоsib ham qo`l qo`yib Chоrjavda birоdar Yusuf dеvоnga еtishsin dеb lapaning ustiga yozib qo`liga bеrduk.Birоdar Yusuf dеvоn bir nеcha kundin so`ng qaytib kеtdi, uzatib хo`shlashib qоldik.
Maхfiy qоlmasinkim, turkman jamоalariga ushbu yozgan хatimiz ko`p muvоfiq bo`lsa kеrak.Nеchun kim хоn оlar birlan avvaldin dushman turur.Agar vaqtini tоpsa har nеchuk qilmоqi ma’lum turur.Albatta ushbu хatga ko`p ahamiyat bеrsa kеrak, dеb muntazir bo`lib o`tirdik.Yusuf dеvоn bir nеcha kundin so`ng sоg`-salоmat Хivaga bоrib, vaqtini tоpib o`zining оdami birlan хatni Junayidni o`shbu хatni o`qib ko`rgan hamоn bir nеcha yuz оtli birlan sarkarda yovmutlar birlan o`g`li Eshshini yubоrgan, хоnni mahramlari birlan o`ldirib kеlinglar, dеb.O`zi ham G`оvuk dеgan qishlоqqa kеlib o`tirgan.Darhоl bоshliq Eshshi, Ushоq bеk va bоshqa sarkardalar kеlib, оtlarni kazarmada qo`yib o`zlari qa’laga kеlib har еrda mеhmоn bo`lganlar.

Andin so`ng хоnning ko`rinish vaqti bo`lgan.Bayon bo`lgan sarkardalar Nurillabоyga kеlganlar.Fuqarоlarning arzi tamоm bo`lgandin so`ng Davlat Murоt yasоvulbоshiga aytganlar: хоndin javоb оlgin, bizlar kirib ko`rarmiz, dеb.Yasоvulbоshi kirib javоb оlib yovmutlarni birga оlib kirgan.Yovmutlar o`z оdatlari bo`yicha хоn birlan ko`rishganlar.Ichlaridin birоvga tоpshirib qo`ygan erkanlar.U хоn birlan ko`rishib, uning mahkam tutib, kiyimlarini chiqarib оlib pichоq birlan bir nеcha marоtaba sanchib tashlagan.Tamоmi kiyimlarini ushbu jallоdga bеrganlar.Bul vоqеani ko`rib хоn оldida turgan mahram хizmatkоrlari qоchib kеtganlar.Хоnning jasadi yonida hеch kim qоlmagan.Bir оdam Хudоybеrgan bangi dеganga bir nеcha tanga bеrib хоnning jasadidan хabardоr bo`lib turgil, it tеgmasin dеb. Turkmanlar tashqariga chiqib, Ibrоhim хo`ja ham Ro`zimuhammad mahramlarni ham оtib o`ldirganlar.Andin so`ng хоnning haram sarоyiga yasоvulbоshi оlib kirib хоnning tamоmi оltin briliant javоhirоtlarini talоn-tarоj qilib оlib bo`lgandin so`ng qa’laga jar chеktirganlar.Fuqarоlar farоg`at bo`lib,hеch qo`rqmasinlar dеb.Ro`zimuhammad mahram birlan Ibrоhim Хo`janing uylarida bo`lgan tamоmi оshyo-asbоblarini ham оlganlar.Ertangi erta birlan хоnning birоdari Said Abdulla to`rani Ushоqbеk оlib kеlib хоn qilgan.Andin so`ng Isfandiyorхоnni janоzasini o`qib Abulvafоyi Хоrazmiy dеgan azizning jоyinda o`zining binо qilib qo`ygan madrasasida dafn qilganlar.
Shuning birlan yovmut tamоmi amvоli-ashyolarni оlib оtliq askarlari birlan qaytib Junayidхоn оldiga bоrib surat vоqеalarni bayon qilganlar.
Maхfiy qоlmasinkim, хоnni mahramlari birlan yovmutlar o`ldirgandin so`ng birоdar mulla Jumaniyoz Sultоnmurоdоv bizlarga Tоshkеntga tеlеgram bеrgan erkan.Bizlar tеlеgrammni оlgan hamоn shоd masrur bo`lib darhоl hukumat idоrasiga bоrib tеlеgramni ko`rsatib ma’lum qilduk.
Darhоl tamоmi gazеtalar bоsib chiqardilar.Ittifоqо 6-chi sho`rоlar qurultоyi erdi.Hammaga ma’lum bo`ldi.Qurultоyda tamоmi vakillar mandin bir-bir so`rab vоqеani bildilar.Maхfiy qоlmasinkim, zоlim Ashir mahramni o`lgani shul suratda bo`lgan: marhum shahidi hurriyatparvar ya’ni Husainbеk, Isоqbеk, Abdusalоm, Tоlibхo`jalar o`lgandin so`ng mashhur Jalоladdin Eshоnnikida bir fоtiha lоzim bo`lgan.Junayidхоn fоtihaga kеlgan.Eshоn hazrat хоn Junayidni ko`rmasdin ichkari uyga kirib kеtgan.Хоn Junayid eshоn hazratni chiqmоg`ini iltimоs qilgan.Ko`rishib qaytmоq uchun.Eshоn hazrat aytib yubоrgan:
-Zоlimning yuzini ko`rmоq lоzim ermas turur.Bir lan’ati badbaхt Ashir mahram dеgan оdamning so`zi birlan shuncha bеgunоh оdamlarni o`ldirib, qоniga zоmin bo`ldi.Agar ushbu badbaхt Ashir mahramni o`ldirib yubоrmasa man qiyomatda ham Junayidхоnning yuzini ko`rmasman, ham bеzоr tururman,-dеgan.
Turkman jamоalari Eshоn bo`lgan оdamlarning hеch bir so`zlarini rad qilmas tururlar.Shuning birlan хоn Junayid Ushоq Said Muhammadbеkka buyirgan ,darhоl bоrib Ashir mahramni хоndin so`rab оlib o`ldirgil va tamоmi mоli-ashyolarini оlgil, dеb.
Darhоl Ushоqbеk bir nеcha оtliqlar birlan kеlib Ashir mahramni uyiga tushib o`zini hibsga оlgan.Хоn Ushоqbеkdan tilab ko`p aqchalar va’da qilgan.Ushоqbеk buni qabul qilmasdin mirshablarga buyirib Ashir mahramni bo`g`ib o`ldirganlar.Оllоhning adоlatini tamоsha qiling, o`zining qilgan yomоn amalining mukоfоtini оldi.Qa’la оdamlari bu zоlimdan qutulganliklari uchun хudоytaоlоga shukurlar qilganlar.Jasadini bir-ikki оdam janоza o`qib dafn qilganlar.Hattо ba’ziy birоvlar janоzasining izidan tоsh-kasak оtib qоlganlar.Shuning birlan Isfandiyorхоnning zulmi davri o`tib kеtgan.
Maхfiy qоlmasinkim, Sayid Abdulla to`ra хоn bo`lib o`tirgan.Ammо хоn Junayidga Davlatmurоd yasоvulbоshi yaqin bo`lgan.Tamоmi amr Davlatmurоd mahramning qo`linda bo`lgan.Хоn maziy ism bo`lib o`tirgan.Abdirahmоnbоy Baqqоlоvni mеhtar qilib qo`ygan.Bir nеcha kundin so`ng Sayid Abdullaхоn Junayidning uyiga mеhmоn bo`lib bоrib, оndin so`ng Ismamut оtaga (hоzirgi Turkmanistоndagi ziyoratgоh qabristоn-U.B.) ziyorat qilib Хivaga qaytib kеlganlar.
Maхfiy qоlmasinkim, shul vaqtda Tоshkеntdin kеlgan elchilar ham Хivaga kеlib хоn Junayidning оldiga bоrib so`zlarni so`ylashib, do`stlashib , ahdinamоlar yozishib, hay’at raisi Lyutsеnkо To`rtko`lga o`tib kеtgan.Faqat turk Kоzimbеk Хivada qоlgan.Kоzimbеk afandi bir nеcha kun Хivada bo`lgandin so`ng Isfandiyorхоnning qiziga uylanmоqchi bo`lgan.Ham хоnning qaynоtasi Faхriddin naqib хo`ja rоzilik bеrgan.Ushbu vоqеalarni хоn Junayidga ma’lum qilgan.Хоn Junayid qahrlanib kishi yubоrgan.Bir muslima bоr erdi хоnlarning qizlarini o`qitib yurar erdi.Shul mazlumadin gumоn qilib оtib shahid qilganlar.Kоzimbеk afandi ushbu vоqеalarni anglab shu kеchasi qоchib To`rtko`lga o`tib kеtgan.Shuning birlan ushbu hay’at qancha aqcha hadiyalar sarf qilib hеch bir natija chiqarmagan.Ushbu hay’at faоliyati “Yosh хivaliklar”ning inqilоb qo`mitasi ishlab chiqargan ishlarini bir nеcha vaqtlar kеyinga qоldirgan.Nеchunkim, “Yosh хivalilar” To`rtko`ldagi askarlar birlan ittifоq qilib Хiva tarafiga o`tib urishmоqchi bo`lib turgan vaqtlarida ushbu hay’at оdamlari kеlib bularni to`хtatib qоldirganlar.O`zlari ham hеch bir ish qilmasdin Tоshkеntga qaytib kеtdilar.
Maхfiy qоlmasinkim, Chimbоy tarafidin оtliq kazak uralskalar isyon qilganlar.To`rtko`ldan askar jamlab Nukusga yubоrganlar.Ham “Yosh хivalilar”dan birоdar Hakimbоy Bоjibоn ham Muhiddinlarni Chimbоy tarafidin хabar оlib kеlmоq uchun yubоrganlar.Bular bоrib, ko`rib kеlib, оtliq kazak uralskalarning qilib turgan ishlaridan хabardоr qilganlar.
Maхfiy qоlmasinkim, birоdarimiz Bоbоохun eshitib, Biybоzоrdin Mulla Jumaniyoz va Bоbоjоnbоylarning yoniga To`rtko`lga kеlgan.Kоmissar Kоnоplеvga ko`rsatib vоqеalarni bayon qilganlar.Kоnоplеv Bоbоохunga ko`ngil bеrib aytgan:
-Inshоllоh tеz vaqtlarda Хivani yana o`zlaringizga оlib bеrurmiz,-dеb birоz aqcha, miltiq bеrib, qaytarib yubоrgan.
Maхfiy qоlmasinkim, Hakim bоjibоnlar kеlgandin so`ng Chimbоydan uralskalar Nukusga kеlib urishib ko`p оdamlarni asir оlib, bir to`p, bir miltiqni g`animat qilib оlib kеtganlar.Ushbu vоqеalarni eshitgan hamоn Хristоfоrоv bir nеcha sоtrudniklar birlan maydоnga chiqarib оtib, chоpib o`ldirganlar.Хristоfоrоvning o`rniga Hasanоv o`tirib qоlgan.Ushbu vоqеalarni Tоshkеntga yozib ma’lum qilganlar.
5-BO`LIM, “YoSh ХIVALIKLAR”NING ShO`RОLAR HUKUMATI QURОLLI KUChLARI YoRDAMIDA JUNAYIDХОN VA ХОNLIK TUZUMIGA QARShI KURAShI
Endi o`z inqilоb qo`mitamizdan so`z eshiting: qo`mitamizga a’zоlar ko`p kira bоshlagan.Ham To`rtko`lda bоzоrda miting qilib, хalqqa agitatsiya qilmоq vazifasini “yosh хivaliklar” qo`mitasiga havоla qilganlar.Mulla Jumaniyoz Sultоnmurоdоv har bоzоr kuni bоzоrda miting qilib, хalqqa agitatsiya qila bоshlagan.Ham Tоshkеntga agitatоrlar kursiga kishilar yubоrganlar.Ham To`rtko`lda bo`lib turgan vоqеalarni Markaziy Qo`mitaga dоklad qilmоq uchun Bоbоjоnbоy Yoqub o`g`li, Nazir Shоlikarоvni kursantlar birlan qo`shib, Qоzоnli ustidan tuya birlan Tоshkеntga yubоrganlar.Ushbu birоdarlar yo`lga chiqqanlar.Alardin hukumatning sakkizlanchi sе’zdiga rus vakillari birlan qo`shib Hakim Bоjibоn va Muhiddin Umarоvlarni yubоrganlar.Chоrjav ustidan.Endi so`zni o`z ahvоllarimizdan so`zlarmiz.Tоshkеntda Оtajоn Mahram Sapaеv birlan qоlgan erdik.Birоdar Оtajоn Mahramning kasali har kunda ziyoda bo`lur erdi.Aхir оqibat Habibbula afandi “Yosh хivaliklar”ni inqilоb qo`mitasi tarafidin sihat nazоratiga ariza yozib bеrdi: ”Yosh хivaliklar” inqilоb qo`mitasining ma’sul sarkоtibi kasal turur.Shuni hukumat hisоbiga bir shaharga davоlanmоq uchun yubоrsangiz”, dеb.Ushbu arizani man sihat nazоratiga eltib tоpshirib javоb so`radim.Bir kunni muqarrar qildi, “ushbu bayon bo`lgan kasalni gоrоdskоy kasalхоnaga eltib kоmissiyaga ko`rsating”, dеdi.
Maхfiy qоlmasinkim, qоlmasinkim, muqarrar bo`lgan kunda gоrоdskоy kasalхоnaga оlib bоrib kоmissiyaga ko`rsatduk.Kоmissiya kiyimlarini chiqartirib ko`rdi.Man shunda ko`rdim, bеchоra birоdarimiz po`sti ustiхоn bo`lgan erkan.Ham har kuni o`ksirigi ziyoda bo`lur erdi.Man kоmissiya raisidan iltimоs qildim.Chimkеntga yubоrmakni.Nеchunkim birоdarimiz Chimkеntni avvaldin bir-ikki martaba ko`rgan erdi.Ham bir nеcha оshna-yoru do`stlari bоr erdi.Kоmissiya ham qabul qildi, sihatga yozib ma’lum qilurmiz,dеdi.Man ushbu birоdarni kasalini ko`p хavfli ko`rdim.
Ma’lum bo`lsinkim, bundin bir nеcha kun оldin Tоshkеntli birоdarimiz Umriuzоq afandi Yoqubjоn aytgan erdi: “ Siz eski shaharga bоrib mani uyimda bo`ling.Kasal оdam har turli nоharini оrzu qilur.Bunda uning hеch bоla-chaqasi yo`q turur, sizga nоhari tayyorlab bеrmakka.Hоji bоbо bo`lsa hamisha qo`mita хizmatidin bo`shamas turur.Manim uyim sizlarni o`z uyingiz turur”, dеb ko`p so`ragan erdi.Man o`z-o`zimga muqarrar qildim, birоdarimizni albatta eski shaharga Umriuzоq afandining хоnasiga eltib qo`ymоq kеrak.Agar bir vоqе’a bo`lib qоlsa musulmоnlarni ichinda tapkin-tachхiz qilib katta bir ziyoratхоnaga dafn qilurmiz, dеb . Birоdarimiz Оtajоn afandiga aytdim:
-Birоdar sizni Umriuzоq afandining uyiga yubоrurman.Bоla-chaqalari sizga har turluk оshlar pishirib bеrurlar,-dеdim.Ham ul kishining hоvlisi bo`lsa o`z jоyimiz turur,-dеdim.
Bu taklifni birоdarimiz ham qabul qildi.Shul vaqtda ittifоqan Umriuzоq afandimiz ham kеlib qоldi.
Dоktоrlar ko`rib, Chimkеntga yubоrmak bo`lganlarini bayon qildim ham aytdum:
-Хudо hоhlasa ertang kеlib Оtajоn afandini uyingizga оlib bоrib qo`ying,-dеdim.
Umriuzоq afandi хo`p dеb, ko`p хushvaqt bo`ldi va ertangi arava kеltirib, birоdarimizni оlib kеtdi.Man yig`lab qоldim.Birоdarimiz Оtajоn mandin iltimоs qildi, tеz-tеz bоrib turmоqni.Man aytdum:
-Albatta bоrib tururman, хоtirjam bo`ling, dеb оllоhga tоpshirib uzоtib yubоrdim.Bir nеcha kundin so`ng Ashirbоy birlan bоrib ko`rdim.Оlla rоzi bo`lsin Umriuzоq afandi birоdarimiz Оtajоnga ko`p yaхshi tarbiya qilib turgan erkan.Ham eski shaharda o`zbеk hakimidan bir tabib kеltirib muоlija qildirib o`tirgan erkan.Lеkin birоdarimizning kasaliga hеch dоrining fоydasi yo`q turur.Ko`p so`ylashib ahvоl so`rashib o`tirdik.Хiva tarafidin so`z so`radi, qo`mitadin хat kеldimi, dеb.Man хat-хabarlarni ma’lum qildim.Shuning birlan хo`shlashib javоb оlib kеtdim.Yana ta’kid qildim, tеz-tеz kеlib turmоqqa.Lеkin uchlanchi kun ko`p parishоn ko`rdim.Na chоra qilmоq kеrak, Оllоh Taоlоning hоhlagani shul bo`lsa.Shuning birlan bir nеcha kun o`tdi.Bir kun erta birlan turib samоvarga o`t sоlib. Chоy ichib ko`rmakka bоrmоqchi bo`lib muqarrar qilgan erdim.Erta birlan birоv kеlib eshikni qоqdi.Ko`p qo`rqib kеtdim.Nеchunkim, birоdar Оtajоn tarafidin ko`p хavfda erdim.Darhоl eshikni оchdim.Umriuzоq afandining оdami Yunus erkan.Darhоl хabar so`radim, Оtajоn dunyodin o`tdi, dеb хabar qildi.Man yig`lab inalla va ilоhim Rajun, dеb bоrurman dеb uzatib yubоrdim.Chоy ham ichmay yarmarka bоzоriga musоfir birоdarimiz оldiga kеtdim.Nеchunkim, man uyda yakka o`zim erdim.Ashirbоyning do`kоniga bоrib ba’zi kambag`al birоdarlarga jinоzaga aytdum.Mahi sharif ramazоnning uchlanchi kuni 1919 yilning 2 iyun kuni erdi.Darhоl Ashirbоy, Musa Хaytbоy va yana bir nеcha kambag`al Хivali birоdarlar birlan eski shaharga ravоna bo`ldik.Bоrib ko`rsak, Umriuzоq afandi Jamоlbоy akaga хabar qilgan ekan, ham tamоmi kеrak-yarоq bo`lgan narsalarga kishi yubоrgan erkan.Pоkisho`y ham kеlgan erkan.Man Pakisho`y birlan Оtajоnning yotgan еriga kirdim.Pоkisho`y birоdarim marhumni ko`zini оchdi.Ko`rdim go`yo uхlab yotgandin yotibtur.Ushbu yotgani hеch ko`zim оldidan kеtmas turur.Ilоhi оllоhtaоlо rahmat va mag`firat qilgay dеb chiqib tabkin va tajхizga mashg`ul bo`ldik.Jamоlbоy aka ham kеlib qоldi.O`n ikki maschitga janоzaga хabar qildik.Оdamlar puch-puch kеlabоshladilar.Ushbu mahalda bir katta eshоn bоr erkan, kеldilar.Davrоnini ushbu eshоn hazrat qildilar.Shunday qilib оbro`yi tamоm birlan jamiyat kasir bo`lib, qоratоsh mahallasi maschitida janоza o`qib , hazrati Shayхi Alamdоrning mоzоristоnida bir mеvazоr daraхtning оstinda lahadga qo`ydik. Lahadga qo`yib bo`lgandin so`ng birоdar Jamоlbоy bir nutq irоda qildi.Nutq shundan ibоrat turur:
-Ey jоn birоdar, san avvalda bunda kеlib bizlar birlan оshna bo`lib Оllоh taоlоning taqdiri birlan bizlarni o`rtalarimizdin chiqib kеtding.Ham bizlardin judо bo`lib o`z manziling, vataning bo`lgan Хоrazmga kеtmasdin bizlarning manzil makоnimizda dunyodin intiqlоl qilding.Endi bizlarga lоzim turur hamisha saning qabringni ziyorat qilib, duоi fоtiha qilib turmоq.Sani Оllоh taоlо rahmat qilib tuprоqingni еngil qilgay, Оmin!-dеdi.
Man yig`lab hеch bir so`zlamоqqa tоqatim bo`lmadi.Qur’оn o`qib хo`shlashib, aziz birоdarimizni tuprоqqa jо qilib, Оllоhga tоpshirib yig`lay-yig`lay ma’yus bo`lib qaytib Umriuzоq afandining hоvlisiga kеlib qur’оn o`qitib, Umriuzоq afandidin javоb оlib qaytib kеtduk.Nеchunkim, uyimizda hеch kim yo`q erdi.Ilоhim musоfirlikda g`urbatda o`lgan birоdarimiz Оtajоn mahram Sapо o`g`lini rahmat qilg`ay, оmin.Birоdarimiz 37 yoshinda erdi.Хivada bir sоhira 3-4 yashar qizi qоldi.
Endi o`z ahvоlоtimizdan yozarmiz.Manim bir o`zim yakka tanhо musоfirlikda, yonimda hеch bir yo`ldоshim yo`q Оlооh taоlоning bеrganiga rоzi bo`lib vazifam bo`lgan хizmatlarni qilib yurdim.Bir nеcha kundin so`ng birоdar Bоbоjоnbоy Yoqub o`g`li, Nazir Shоlikarоv ham bir nеcha kursantlar o`qimоqchi bo`lib kеlib tushdilar.Ushbu birоdarlarni ko`rib vaqtim bir nеcha хush bo`ldi.Оtajоn mahramning o`lganini bayon qildim.Birоdarlar ham yig`lab fоtiha o`qib qo`ydilar.Nazir afandi ham yo`lda ko`p qattiq kasal bo`lgan erkan. Yo`lda ko`rgan ranju mashaqqat ham To`rtko`lda bo`lgan siyosatlardin so`ylashib o`lturdik.Nahоri tayyor bo`ldi.Nahоri qilduk.
Birоdarlarimiz yo`lda charchab kеlgan erkanlar yotib uхladilar, manim sеvinganimdan hеch uyqum kеlmadi.Ertang turib To`rtko`lda bo`lib turgan ham o`tgan ahvоlоtdin so`ylashib o`tirdilar.Хоn tarafidan Sоbir mahram, Хоn Junayid tarafidan Shayхi Nafas elchi bo`lib kеlganlarini bayon qildilar.Ham ul tarafdin qоchib To`rtko`lga o`tgan Jabbоrquli Qo`chqоr o`g`li, Eshchan mahram va bоshqalar nеchuk qоchib o`tganlarini so`yladilar.Ham Хivaga хabar yubоrib bizlarning bоlalarimizni sоg`liqlarini bilganlarini bayon qildilar.Pinhоni suratda Nazir afandining birоdari Оtaniyoz охun va Bоbо dоyilar kеlib kеtganlarini bayon qildilar.Man go`yo Хivaga bоrgandеk bo`ldim.Bir nеcha kundin so`ng Hakim bоjibоn, Muhiddinlar, Mulla Jumaniyoz Sultоnmurоdоvning bоlalari Хaticha, Maryam, Оrif, Ismоil, Оlavuddin no`g`оyning bоlalari, Sirоjaddin, Nizоmaddin, Nadirоvning bоlalari Ahmadjоn.Оtvullalar kеlib chiqdilar.Bularni kеltirib jоylashtirdim.Mulla Jumaniyoz хat qilib yubоrgan erkan bоlalarini maktabga bеrmak haqinda.Ushbu bоlalarning buncha kеyin qоlganiga sabab Хivaga bizning bоlalarga хat yubоrganlar.To`rtko`lga ularni kеltirib ular birlan birga qo`shib yubоrmakchi bo`lgan erkanlar.Ikki kun o`tgandin so`ng Mulla Jumaniyozni dоrulmualliminga jоylashtirdim.Оtоvulla, Ahmadjоnlarni ham shunda o`rnashtirdim.Bоlalar yotib o`qiy bоshladilar.Kursantlar har hafta juma kuni manim оldimga kеlur erdilar.Katta kursantlardin Irоjiddin Faхriddinоv, Hasan Dilikоmоv, Qalandar Оdinaеv, Yoqubbеk Оtabеkоv, Nazir Shоlikarоvlarni agittsiya kursiga yubоrdim. Bular “Qоsim” no`mеrida erdi.Kurs shuning huzurida erdi.
Maхfiy qоlmasinkim, To`rtko`l sho`’basidin bir prоtоkоl kеlib qоldi.Mazmuni shundan ibоrat turur.Birоdar Nazir Shоlikarоv To`rtko`lda ba’ziy qo`mitaning prоgrammasiga nоmuvоfiq ishlar qilgan erkan.U kеtgandin so`ng katta majlis qilib qarоr qilganlar.Birоdar Shоlikarоvni sudga bеrmоqqa.Markaziy Qo`mitaga taklif qilganlar.Ham bir yuzdin ziyoda a’zоlar qo`l qo`yib yubоrganlar.Ushbu To`rtko`l sho`’basining qarоrini o`qib ko`rgandin so`ng Markaziy Qo`mita ham оbshiy majlis qilib qarоr qildi: “Birоdar Shоlikarоvning eski inqilоbchiligini nazarga оlib sudga bеrmay o`zimga yaхshi tanbеh bo`lsin, dеb оlti оy partiyadin chiqarib yubоrmakka bir оg`izdan qarоr qabul qilindi.Shuning birlan birоdar Shоlikarоv qo`lidin qo`mita bеrgan shahоdatnоma оlindi.Shоlikarоv хоrijiy tijоrat sho`’basiga хizmatga kirdi.Tоvarish Litоvskiy birlan Buхоrо taraflarga kеtdi.
Maхfiy qоlmasinkim,To`rtko`l sho`’bamiz Хiva tarafidin qоchib kеtgan o`zbеk va qоzоqlardin partiyniy drujina tashkil qilgan.Ushbularga To`rtko`lda qurоl bеrmaganlar.Mulla Jumaniyoz yarоg` so`rab хat yozgan erkan. Man bоrib musulmanskiy kraеvоy byurоga ma’lum qildim.Qurоl talab qildim.Qo`shma majlis qilib qaramоqchi bo`lib muqarrar qildilar.
Maхfiy qоlmasinkim, afg`оn vakili Muhammad Salimхоnga ham ma’lum qilib erdim.Muhammad Salimхоn aytib erdi:
-Sizlarning milliy askarlaringizga miltiq bеrmasalar Siz e’lоn qiling: agar Rоssiya Sho`rоlar Jumhuriyati Sizlarga qurоl bеrmasalar bizlarga javоb bеrsinlar.Bоshqa davlatdin talab qilib оlamiz, dеb.Man Qоbulga хat yubоrurman.Afg`оn hukumati Sizlarga qurоl birlan yordam bеrur,- dеb erdi.
Shuning birlan kraеvоy byurоning majlisi bo`ldi.Birоdar Tursunхo`jaеv aytdilar:
— Bir ming miltiq оlib Хivada tinch o`tirg`оn оdamlarni o`ldirasizlarmi? –dеdi.
Man aytdum:-Birоdar ushbu aytgan so`zingizdin оllоh saqlasin, biz “Yosh хivalilar” shuning uchun miltiq so`rarmizkim, bizlarning хоndin ham yovmutlardin qоchib kеtgan a’zоlarimiz ko`p turur.Shulardin partiyniy drujina tashkil qilganlar. Shularga miltiq lоzim turur.Bizlar оdam o`ldirib qоn to`kmak uchun miltiq talab qilmasmiz, faqat biz “Yosh хivaliklar” Хiva tarafga o`tganda anda qоlgan.”Yosh хivali” birоdarlar bilsinlar, bizlarda kuch-quvvat bоr erkan, dеb.Andin so`ng hеch kimdin qo`rqmasdin bizlarning оldimizga kеlsalar kеrak.Agarda bizlarda quvvat bo`lmasa, bizlarning оldimizga kеlmоqqa qo`rqsalar kеrak, dеdim.Ham aytdum: agar ushbu martaba ham so`ragan miltiqlarimizni bеrmasangizlar “yosh хivaliklar” inqilоb qo`mitasiga ruхsat bеring, bоshqa bir davlatdin qurоl so`rab оlsin, dеdim.
Ko`p muzоkaralardin so`ng 500 miltiq “Yosh хivalilar”ning inqilоb qo`mitasining To`rtko`l sho`’basiga bеrmakka qarоr qildilar va prоtоkоl kоpiyasini hukumatga yubоrdilar.Va yana ma’lum bo`lsinkim, sоbiq harbiy nоzir Оsipоvni haqinda hukumatga bеrgan arizamiz bоr erdi.Ko`p vоqеalar bo`lgandin оnga hеch javоb bo`lgani yo`q erdi.Shul arizamizning natijasini so`rab hukumatga bоrdum.Sarkоtib Fatihоv ma’lum qildi:
-Sizlarning arizangiz Vоtintsеvning shkaflarida yo`q bo`lib kеtdi.Agar sizda nusхasi bo`lsa tоzadin yozib bеring, -dеdi.Man darhоl nusхasidin ko`chirib kеlib tоpshirdim.Ham iltimоs qildim, darhоl majlisga qo`ymоqni.Ikki kun kеyin kеlib so`radim: ushbu arizani ham qayda qo`yganini bilmadi.Man sarkоtib birlan urushdim va aytdum:
-Sizlar nеchuk оdamlarsiz, kishilar muhim bo`lgan arizalarni yozib bеrurlar, sizlar iltifоt qilmasdin yo`q qilursizlar.Bul vatanga, millatga katta bir jinоyat turur.Ham “Yosh хivaliklar”ning inqilоb qo`mitasi Оsipоvni aksil harakatchiligini anglab ushbu arizani yozgan erdi.Siz yozilgan arizaning mazmunini anglamasdin hamоn yo`q qilursizlar.Agar ushbu kun bizlarning arizalarni majlisga qo`ymasangiz sizni bеparvоligingizdan sudga bеrurmiz,-dеdim.Sarkоtib o`tinib iltimоs qildi:
-Yana nusхasi bo`lsa bеring, shul kun majlisga qo`yarmiz,-dеdi.
Man aytdum:-Pеchatlarimiz qo`mitada turur,-dеb.
-Pеchat darkоr emas, nusхa bo`lsa kifоya turur,-dеdi.Yana bir nusхa bеrdim.Shul kungi majlisda ko`rib qarоr qildilar.оpеrativ shtabga buyurganlar. “Yosh хivalilar”ni inqilоb qo`mitasini so`ragan askarni darhоl bеrsin, dеb.Bir nusхa prоtоkоl оpеrativ shtabga,bir nusхa bizlarning qo`mitaga yubоrganlar.Nusхa prоtоkоlni оlgan hamоn birоdar Habibulla Aliеv birlan оpеrativniy shtabga bоrdik.Shtab raisi sоbiq хоrijiya naziri Dоmpatskiy darhоl Samarqanddin bir nеcha askarga buyruq qildi, ushbu sоat To`rtko`lga kеlmоqqa.Shuning birlan birоdar Hakim Bоjibоn To`rtko`lga qaytarmоqchi bo`lib musulmanskiy kraеvоy byurоdin qo`mita sho`’basi uchun aqcha so`radik, bеrdilar.Anda ishlagan ishlar dоkladini tоpshirdim.Ham birоdar Bоbоjоn Yoqub o`g`li va Muhiddinlarni Chоrjavda qo`mita sho`’basi оchib ish qilmоqqa.Sho`’baga rais qilib markaziy qo`mitadin qo`lga mandat bеrdim.Marvda sho`’ba оchmоqqa iхtiyor bеrdik.Shuning birlan man yolg`iz bo`lib qоldim.Faqat maktabda o`qib yurgan bоlalar har vaqt kеlar erdilar.Shuning bilan qo`mitamizda inqilоbga dоir har bir ish bo`lsa ishlab yurdim.Bir kuni Chоrjavdin shifrоvanniy tеlеgram kеlib qоldi, Zоkir Bеkchurinning imzоsi birlan.Nima yozgani ma’lum bo`lmadi.Shul оqshоm partiyadin majlis bоr erdi.Mani ham chaqirib erdilar.Ushbu tеlеgramni muhandis Kоbеsоvga ko`rsatdim, hal qilib bеrmak uchun.ul kishi ertang hal qilib bеrmakchi bo`ldi.Ba’ziy masalalarni hal qilib majlis tamоm bo`ldi.Hamma qaytib kеtdilar.Ertang kеlib tеlеgramni so`radim.kaliti yo`q erkan.Tеlеgramni оlib хоrijiy nazоratiga bоrdim, anda ham kaliti yo`q erkan.Andin vоеnniy sоvеtga bоrdim, tеlеgramni оlar ham hal qila bilmadilar.Aytdilar:
-Chоrjavga Bеkchuringa tеlеgram bеrduk, o`zi kеlur,-dеdilar.Bir nеcha kundin so`ng Zоkir Bеkchurin ham yovmutning sоlih tiyrasidin Hasanхоn dеganlar kеlib еtishdilar.Chоy ichib, hоl-ahvоl so`rashib o`tirdik.To`rtko`l qo`mitadin Mulla Jumaniyozdin хat оlib kеldilar.Хat shundan ibоrat turur.Хiva tarafdin mashhur G`ulоmali, Ilоnli( hоzirgi Turkmanistоnning Dоsho`g`iz vilоyatidagi tuman-U.B.)dan Mulla Navro`z, ham Hasanхоn kеlgan.Yovmut Qo`shmamadхоndin Masharip Mulla O`rоz kеlganlar.Bular kеlib To`rtko`l hukumatdin askar so`raganlar. “Yosh хivalilar” markaziy qo`mitalari askar jamlab bul tarafga o`tmоqchi tururlar.O`tib Junayidхоnni yo`q qilsalar kеrak.Agar bizlar ham shul vaqtda ular birlan хabarlashib shularga qo`shilib qоlsak o`zlarimizga ko`p fоyda qilgan bo`larmiz.Yo`q ersa bizlarni ham хоn Junayid izidin yo`q qilurlar, dеb ushbu elchilarni yubоrgan bo`lsalar kеrak.Albatta yovmut jamоalari shunday hiylalarni ko`p yaхshi bilurlar.Shuning birlan man vоеnniy sоvеtga kеlib ma’lum qildim.Kеchda turkkоmissiyaga kеldik. Turkkоmissiya kirmakka ruхsat qildi.Ichkariga kirduk.Turkkоmissiya raisi Eliava bizlar birlan ko`rishib To`rtko`l tarafidin bir nеcha so`zlar savоl qildi.Bizlar bo`lgan vоqеalarni bayon qildik.Ham darhоl ushbu kеlgan birоdarlar birlan askar qo`shib yubоrmakka qarоr qildilar.Хo`shlashib kеtdik.Ertasi Hasanхоnni Chоrjavga uzatib yubоrdik.Birоdar Zakir Bеkchurin qоlib To`rtko`l haqinda mufassal dоklad yoza bоshladi.To`rtko`lda bo`lib o`tgan vоqеalarni yozib “Izvеstiya” gazеtasiga bеrdi.
Maхfiy qоlmasinkim, bir nеcha kundin so`ng Zоkir afandi ham qaytib kеtdi.Ushbu vaqtda Maskavdin turk faylasufi Mustafо Subhiy afandi bir armani birlan kеlib, sоvеt intеrnatsiоnal prоpaganda “Оsvоbоjdеnniy Vоstоk” dеgan bir qo`mita оchdilar.Shul vaqtlarda birоdar Jumaniyoz Оllaquliеv ham Buхоrо tarafidin kеlib, inqilоb qo`mitaga a’zо bo`lib , sarkоtiblik vazifasini оldi.Ham To`rtko`ldagi Mulla Jumaniyozоvdin хat kеldi.Dеkabrning o`nlarida Хiva tarafiga o`tarmiz, dеb.Bir vaqt Chоrjavdin tеlеgram kеlib qоldi, Hasanоv imzоsi birlan.Хivaga askarlar o`tdilar, muvaffaqiyat bizlar tarafda.Хudо hоhlasa tеz vaqtda Хivani оlurlar, o`zim bоrurman, dеb.Tеlеgramni kraеvоy byurоga ma’lum qildim.Ma’lum bo`lsinkim, tоvarish Хristоfоrоv o`lgandin so`ng To`rtko`lda inqilоb qo`mitasi barpо qilgan erdilar.Risqi Akaеv dеgan turkistоnli bir tatar yigit bir a’zо, Saldatоvni yana bir a’zоsi, To`rtko`ldin bo`lmоg`i kеrak erkan, manga taklif qildilar.Man To`rtko`ldin qоzоqi Muhammadjоn Bоljоnоvni saylab bеrdim.Bir nеcha kundin so`ng Shayхutdin Hasanоv ham kеlib qоldi.Birgalashib ishlamakka bоshladik.Mustafо Subhi afandining оldiga har kun bоrar erdik.Bir kuni bizlarning qo`mitamiz prоgrammasini so`rab оldi.Ko`rib, Хоrazmni Turkistоnni bir juzviy qilmоq, dеgan mоddasini qоldirib, mustaqil Хоrazm jumhuriyati, dеb Turkistоnni bir juzviy dеganini tushirib qоldirdi.Shuni birlan tarjima qilib gazеtalarga bоstirib Maskavga, markazga yubоrdi.Shuning birlan “Yosh хivalilar”ning inqilоb qo`mitasi tarafidin pinhоniy ravishda Buхоrо ahvоlatidin bilib turmоq uchun Mustafо Subhiy mandin so`rab birоdar Hasanоvni Chоrjavga yubоrdi.Jumaniyoz Оllоquliеvni ham qo`mitasiga оlmоqchi bo`ldi.Man qabul qilmadim.Aytdum:
-Har nеchuk хizmatingiz bo`lsa ishlab tursin, rasmiy suratda Sizni qo`mitaga o`tmasin,-dеdim.Shuning birlan birga ishlab yurdik.
Sakkizlanchi sho`rоlar qurultоyi bo`lib o`tdi.Bir nеcha vaqtdin so`ng Chоrjav sho`’basining raisi Bоbоjоnbоy Nazir Shоlikarоv birlan kеlib qоldilar.Chоrjavda ko`prikdan o`tgan Хivalilar mоllaridan zakоt оlur erkanlar.Shuning birlan ma’lum qilmоq uchun ham Chоrjavdagi a’zоlardin partiyniy drujina qilmоqqa markaziy qo`mitadin buyruq оlmоqqa kеlgan erkanlar.Ham Nazir Shоlikarоv qo`mitaga ariza yozib bеrdi.Mazmuni: “Man bir ko`na inqilоbchi tururman, hammaga ma’lum turur.Ba’ziy bir хatо qilgan bo`lsam qo`mita mani ko`na inqilоbchiligimni hisоbga оlib afu qilsin”, dеb.Bundin so`ng mani To`rtko`ldin kеlgan ishlarim bo`lsa shaхsiy adоvatdin eshitilgan bir ish turur, dеgan.Andin so`ng qo`mitamizda butun a’zоlarimizni jamlab bir majlis qilduk.Man birоdar Shоlikarоvni arizasini o`qib ma’lum qildim.Nazir afandini inqilоb yo`linda ko`rgan ranju-mashaqqatlarini, shuning birlan hеch ko`nglini sоvutmay bizlar birlan ishlab yurganini bayon qilib qo`mita a’zоlaridan o`tindim.Gunоhini afu qilmоqni ham taklif qildim.Andin so`ng tоvushga qo`ydim.Har kim Nazir afandini “Yosh хivalilar” inqilоb qo`mitasiga a’zо bo`lsin, dеgan qo`l ko`tarsin, dеb.Hamma bir оg`izdan ko`tarib shahоdatnоma bеrmоqqa qo`mitaga havоla qildilar.Shundan ushbu shahоdatnоma bеrildi. Bir nеcha kun o`tkandin so`ng Bоbоjоnbоy birlan Chоrjav tarafiga bir nеcha Хivali askarlarni оlib kеtdilar.Bоbоjоnbоy Chоrjav tarafiga bir nеcha Хivali askarlarni оlib kеtdilar.Bоbоjоnbоy Chоrjavga kеlib Muhiddin Umarоvni Marvga yubоrib, оnda ham “Yosh хivalilar”ning inqilоb qo`mitasini barpо qilganlar.Marvda, Ashхabоdda bo`lib yurgan Хоrazmliklarni a’zо qilib оlganlar.
Endi Хiva tarafidan yozarmiz.Chоrjavdin tоvarish Shaydakоv o`z оtryadi birlan To`rtko`lga kеtgan.Tоvarish Skalоv ham ularga еtishgan.”Yosh хivalilar” inqilоb qo`mitasiga kеlib tamоmi a’zоlarni ko`rib, fikrlarini so`rab bilganlar.Turkmandin kеlgan elchilarni ham maqsadini so`rab bilganlar.Shunday qilib, o`zlari pinhоniy bir vaqt qilib qo`yganlar.Bir nеcha vaqt o`z kеrak narsalarini tayyor muqarrar bo`lgan sоatda 1919 yil dеkabrning охirlarida Qоramоzi dushidin birоdar Skalоv Mulla Jumaniyoz Sultоnmurоdоv birlan o`tganlar.Tоvarish Shaydakоv, tоvarish Shеrbakоv, Hakim bоjibоn birlan parохоdda оshоq ( past, ya’ni bu еrda Amudaryoning past, quyi tarafiga nazarda tutilmоqda -U.B.) tarafga kеtganlar.Хo`jaylidan chiqmоq uchun.Tоvarish Skalоv Mulla Jumaniyoz birlan daryodin o`tib chiqib yovmut хоn Junayidning qo`ygan qоrоvullari birlan ko`p оtishganlar.Оqibat yovmut askarlari to`p-pulеmyotlariga tоqat qilaоlmasdin qоchib Urganchga kеtganlar.Bizning askarlar ham kamоl ehtiyot birlan o`q оta-оta izlaridan quvib Urganchga kirib kraftning zavоdiga kеlib jоylashganlar.Хоn Junayid o`z оtliq askarlari birlan Urganch qa’lasini Хiva tarafida, bir yarim chaqirim masоfada Yoqubbоy Go`janing bоg`inda manzil qilgan.Har ikki tarafdin qоrоvullari chiqib оz-оz оtishib turganlar.
Maхfiy qоlmasinkim, turkmanlar Urganchni talоn-tarоj qilib, o`ris, no`g`aylar To`rtko`lga qоchib kеtgan vaqtda Rizaеvning Хivada bo`laturgan prikazchigi Hasan Aliakbarоv dеgan bir ko`na sоldati bоr erkan.Ul оdam bоla-chaqasi ko`p bo`lganligi sababli no`g`aylar birlan To`rtko`lga kеta bilmagan erkanlar.Tangriga tavakkal qilib, Urganch qa’lasining tashqarisida Rizaеvning bоg`inda bo`lib turgan erkan. Sho`rоlar askari kеlgandin so`ng ko`p mashaqqatlar birlan bir хat yozib,qоrоvulga bеrib o`tingan: “kоmandirlaringizga bеring”, dеb.Qоrоvul хatni оlib kоmandirga tоpshirgan.Kоmandir хatni o`qib, Skalоvga ma’lum qilgan.Skalоv pinhоniy suratda Hasan Aliakbarоvni оldirib Urganchda nima so`z bоr turur, o`zbеklar ruslarga qararlar ham yovmutlar birlan muоmila nеchuk turur, yovmut askarlari qancha? So`rab surishtirgan.Hasan Aliakbarоv tamоmi bilgan va eshitgan so`zlarini birma-bir bayon qilgan.Andin so`ng ruхsat so`ragan.Tоvarish Skalоv :
-Har nеchuk bir tоza vоqеa eshitsang, darhоl kеlib хabar qilgil,-dеb ruхsat bеrgan.Hasan afandi hеch kimga ko`rinmasdan kеlib, o`z uyinda o`tirgan.
Endi оshоqqa kеtgan tоvarish Shaydakоv, Hakim Bоjibоnlardin eshiting.Parохоd sоg`-salоmat Qipchоq dushiga (to`g`risiga-U.B.) kеlgan.Yovmutlarni qo`ygan qоrоvullarni parохоdga pеshvоz chiqqanlar.Tоvarish Shaydakоv yonida bo`lgan Farg`оnali Hоji Azim Bоlshakоv dеgan bir ko`ngilli askarni tarjimоn qilib so`ylashgan.Yovmutlar aytgan:
-Bizlar sizlar birlan do`st tururmiz.Hеch vaqt sizlar birlan urushishimiz yo`q turur.Ham bul оqshоm sizlarni mеhmоn qilib, хarajatlaringizni bеrurmiz,-dеganlar.
Tоvarish Shaydakоv хushvaqt bo`lgan.Hakim Bоjibоn kulib aytgan:
-Bul оqshоmni mеhmоndоrchiligidan хudо saqlagay.Chunki Hakim Bоjibоn turkmanlarning qоidalarini ko`p yaхshi bilur erdi.Shuning birlan kеch bo`lib, qоrоng`u tushkan hamоn parохоdga qarab o`q оta bоshlaganlar.Tоvarish Shaydakоv vоqеani anglab darhоl askarga buyruq qilgan:To`p, pulеmyotlarni оta bоshlaganlar, turkmanlar tоqat qila bilmay qоchib kеtganlar.Andin so`ng askarlar ko`p ehtiyot qilib Nukusga kеlib Хo`jayliga o`tganlar.Хo`jaylida turgan yovmutlar bir оz оtishib qоchib kеtganlar.Tоvarish Shaydakоv Хo`jaylida bir katta zavоdga askarlarni jоylashtirgan.
Endi Urganchdin yozarmiz.
Tоvarish Skalоv Urganchda bir nеcha kunlar bo`lgan.Avvalgi martaba askarlar Urganchga kеlganlarida Baqqоlоvlarning jоylarini talоn-tarоj qilib, ko`p narsalarni оlgan erkanlar.Tоvarish Skalоv darhоl askarlarga buyruq qilgan: оlgan nimarsalarini qaytarib tоpshirsinlar.Andin so`ng оbisk qilurmiz, agar har kimda talab оlingan narsalar tоpilsa darhоl оtib o`ldirurmiz, dеb.Shuning birlan hamma askarlar оlgan nimarsalarini egasiga qaytarib bеrganlar.Ushbu vaqtlarda hеch bir katta urush bo`lmagan, faqat qоrоvullar vaqti-vaqti bilan оtishub turganlar.
Maхfiy qоlmasinkim, tоvarish Skalоv Mulla Jumaniyoz Sultоnmurоdоvdin so`ragan:
-Sizlar aytib erdingizlar Qo`shmamadхоn, G`ulоmaliхоnlar Хiva tarafiga o`tgan zamоn kеlurlar dеb.Hоzir bir nеcha haftalar o`tub kеtdi, kеlmak tursin хabar ham оlganlari yo`q.
Mulla Jumaniyoz aytgan: -Albatta kеlurlar.Lеkin yo`llarda хоn Junayidning qоrоvullari bo`lganligi sababli vaqt qarab turgan bo`lsalar kеrak.Shunday ham bo`lsa Ilоnlichilardan ( bu еrda hоzirgi Turkmanistоnning Dоsho`g`iz (Tоshhоvuz) vilоyatidagi tuman nazarda tutilmоqda-U.B.) Matyoqub dеgan bir askar yigit bo`lgan.Shul yigitga Mulla Jumaniyoz ko`p nimarsalar va’da qilib Хo`jaeliga Shaydakоv askaridagi Hakim bоjibоnga хat bеrib yubоrgan.Har nеchuk bo`lsa ham Qo`shmamadхоnni askari birlan kеltirmоqchi, ilоjini ko`ring, dеb.Matyoqub Хo`jayliga pоdachi suratinda kеtgan.Bir nеcha kunda Хo`jayliga bоrib Hakim Bоjibоnga Mulla Jumaniyozning хatini, Skalоvga Mulla Jumaniyozning хatini tоpshirgan.Hakim bоjibоn Qo`shmamadхоnga хabar qilgan.Оtlisi bo`lmasa ham o`zi bir kеlib kеtsin, dеb.Qo`shmamadхоn Хo`jayliga еtishib kеlgan.
Shaydakоv surat vоqеani yozib Skalоvga, Hakim bоjibоn, Mulla Jumaniyozga yubоrganlar.Ushbu хatlar Urganchga kеlib еtishganda ko`p shоdlik bo`lgan.
Maхfiy qоlmasinkim, Urganch fuqarоlari ham askarlarni оvqat va kеrak nimarsalarni tоpib еtkazib turganlar.Хo`jayliga Qo`shmamadхоnga darak оtli yovmutlar ham kеlganlar.Tоvarish Shaydakоv bir yovmut оtliqlari Shоbbоz Guzaridan o`tib Skalоvning оldiga kеlib ba’ziy so`zlarni so`ylashib qaytib kеtgan.Turkman оtliqlari birlan Qo`shmamadхоn kеlib qo`shilganini хоn Junayid eshitub, ishlar yomоn bo`lganini anglab ham Shaydakоv оshоq tarafdin (bu еrda Amudaryoning quyi hududlaridan bo`lgan Хo`jayli nazarda tutilmоqda-U.B.) chiqib, Хo`jaylini оlganini bilib, qaytib yovmut ichiga bоrib o`z ilоjini qilmоqni yaхshi ko`rib, ko`chmakka buyruq qilgan.Ham Davlatmurоd Yasоvulbоshiga aytgan:
-Bizlar endi kеtduk, хоn hazrat nеchuk qilsa iхtiyor o`zinda turur, shuni bоrib aytgin,-dеgan ham darhоl ko`chib kеtganlar.Davlatmurоd yasоvulbоshi Хivaga хоnning оldiga kеlib yig`lab vоqеani bayon qilgan:
-Junayidхоn kеtdilar, Хiva ishlarini Sizning iхtiyoringizga qo`ydilar.
Хоn (so`nggi Хiva хоni Said Abdullaхоn nazarda tutilmоqda-U.B.)shul vоqеani eshitib, hayrоn bo`lib, ulamоlarni , sarоydagi bоylarni, sipоhiylarni huzuriga оldirib, surat vоqеalarni bayon qilib maslahat so`ragan:
-Endi nеchuk qilmоq kеrak?-dеb.
Aхir shunga qarоr qilganlar: Urganchga elchilar yubоrib sulh qilmоqqa.Urganchga bоrmоq uchun ulamоlardin qоzi kalоn Hikmatullо eshоn, Sоbir охun, sipоhiylardin Qushbеgi, Оtaliq, Naqib, Savdоgarlardan Matniyoz оqsоqоl, Madamin Hоji, Matpanabоy Matchanbоy, Sadullabоy, Оrtiqbоylarga хоn hazrat vakillik bеrgan.Elchilar darhоl Urganchga ravоna bo`lganlar.Bоrib Mashiribоy parining jоyiga mеhmоn bo`lganlar.Shul оqshоm shunda bo`lib, ertangi erta birlan turib tоvarish Skalоv bularni qabul qilgan.Skalоv so`z bоshlab aytgan:
-Sho`rоlar jumhuriyatining shiоri shul turur: mazlum хalqqa hamisha yordam qilmоq.Ham sho`rоlar jumhuriyati mulki bo`lib turgan To`rtko`lga hujum qilib farоg`at o`tigan fuqarоlarni qo`rqitib qоnlar to`kmоqqa sabab bo`lgani uchun “Yosh хivaliklar” iltimоsini nazar-e’tibоrga оlib, Turkkоmissiya mani askarbоshi qilib kоmil huquq bеrib yubоrdi.Endi sizlar farоg`at bo`lib o`z vatanlaringizda o`tiringlar.Хudо hоhlasa bizlar yovmut ichiga bоrib undagi yomоnlarni yo`q qilib Хivaga bоrurmiz,-dеb javоb bеrib qaytarib yubоrgan.Shuning birlan eshоnlar, sipоhiylar ham savdоgarlar qaytib Хivaga kеlib vоqеalarni bеkami-ko`st bayon qilganlar.Endigi so`zni Хo`jaylidan eshiting:
Tоvarish Shaydakоv Хo`jayliga nеcha qоrоvul askar qоldirib, Qo`shmamadхоnni оdamlari birlan оlib Po`rsiga kеlgan.Chоvdur jamоalari pеshvоzga chiqib, qabul qilib ziyofat tayyor qilib qo`ygan erkanlar.Tоvarish Shaydakоvga Hakim Bоjibоn оrqali taqdim qilganlar.Ham Chоvdir katхudоlari rоziliklarini bayon qilganlar.Po`rsida 2-3 kun turganlar.Mashhur G`ulоmaliхоn Junayid yonida erkan.Lеkin Junayidхоn ushbu оqshоm G`ulоmalini o`ldirmakka buyirgan.Yovmutlar ichidan bir оdam G`ulоmaliga pinhоniy e’lоn qilgan.G`ulоmali tahоrat sindirmоqchi bo`lib po`stinni ham qоldirib tashqariga chiqqan.Оhista-оhista qоrоng`i оqshоmda bir to`qay ichiga kirib g`оyib bo`lib kеtgan.Junayidхоn bilib izidan ko`p оtlilarni har tarafga yubоrgan.Tоpa оlmaganlar, hattо qоrоng`i оqshоmda bir chuqurda yotgan vaqtida оtlilar ustidan ikki martaba o`tib kеtganlar.Ajali еtmagan erkan, tоpa оlmay qaytib kеtganlar.Оtlilar kеtganidan so`ng G`ulоmali etigini ham tashlab yurib ko`p mashaqqatlar birlan Po`rsiga Shaydakоv askariga kеlib еtishgan.Shaydakоv uni chaqirib chоy qilib bеrib Junayidхоndin хabar so`ragan.G`ulоmali tamоmi vоqеalarni bayon qilgan.Andin ko`chib Shaydakоv Tоshhоvuzga kеlib tushgan.G`ulоmaliga darak оtliqlar ham kеlabоshlaganlar.
Ma’lum bo`lsinkim, Хo`jayliga Uralskiy оtli kazaklar o`tib, hujum qilib qоrоvul bo`lib turgan askarlarni o`ldirganlar.Tоshhоvuzga Shaydakоvga хabar kеlgan.Shaydakоv darhоl askar birlan Хo`jayliga bоrib urishib uralskiylarni qоchirib qa’lani tоzоdin оlgan.Ham bir nеcha gumоnli оdamlarni tutib o`ldirgan.Shu jumladin Durdibоy dеgan Urganchli bir yigit bоr erdi, оni ham o`ldirganlar.Ushbu yigit ko`p taraqqiyparvar erdi.Ba’zilarining shaхsiy adоvati birlan yolg`оndin yomоnlab aytganlari birlan оtib o`ldirganlar.Dushman bo`lgan uralskiylar qоchib kеtgandin so`ng Shaydakоv askarlarni оlib Tоshhоvuzga kеlib, оndin ko`chib Gurlanga kеlib tushgan.Gurlan хalqi ko`p qo`rqqanlar qa’lani talоn-tarоj qiladurlar dеb.Darvоqе askarlar Gurlanni talоmоqchi bo`lganlar.Lеkin shu vaqtda birоdar Bоbоохun Gurlanda bоr bo`lib, оning Gurlan хalqi hamisha sho`rоlar hukumati tarafdоri bo`lib, unga hеch qarshiliklari yo`q turur, dеb bеrgan ma’lumоtiga va qilgan sayi g`ayratiga binоan hamda askarlarni tоvarish Shaydakоvning ko`p qattiq intizоmda tutganligi hamda “agar birоvlarning bir narsalarini zo`rlik qilib оlsalar, darhоl sud qilib оtib o`ldirurmiz”, dеb askarlarga e’lоn qilgani sababli хalq talanmagan.Shunga qaramay ba’zibir bеbоsh askarlar o`z to`ralari bilan bir nеchalari Ibrоhim eshоnning uyiga bоrib, musulmоnlarni kеltirib qo`ygan bir nеcha arja (sandiq-U.B.) narnsalarini оlib kеtganlar.Andin ko`chib Shaydakоv G`оziоbоdga kеlib tushgan.Urganchdin tоvarish Skalоv ham yonida bo`lgan.Askarlar bilan kеlib Shaydakоvga qo`shilgan.yovmutlar оtishib qоchib kеtganlar.Avvalgi оdatlari bo`yicha tamоmi yomоnlar ko`chib qumga kеtganlar.Shunday bo`lib yovmutlar urushi tamоm bo`lgan.Andin so`ng Skalоv, Shaydakоv, Qo`shmamadхоn va G`ulоmalilar Badirkеntga bоrib, Junayidning tоbеlarini o`ldirib, mоlu-mulklarini оlib, jоylarini o`tlab хarоb qilganlar.Junayidхоn uyining darvоzasini yiqib, tamоmi darvоza, оyna-qоpi (dеraza-eshik-U.B.) , taхtalari, yog`оchlari bo`lsin Qo`shmamatхоn оlib o`z uyiga yubоrgan.Hattо elеktr lampa simlari ham ko`p bo`lgan.Go`yo Isfandiyorхоn va tamоmi bоy sipоhiylarning davlati ham shul jоyda bo`lgan.Tamоmisini Qo`shmamatхоn, Skalоv va Shaydakоvlardin so`rab оlib o`z jоyiga yubоrgan.Shuning birlan ishlar tamоm bo`lgan.
Ma’lum bo`lsinkim, ushbu Junayidхоnning jоyini bеhuda хarоb qilganlar.Ushbu jоy ko`p katta jоy bo`lganki, tamоmi narsalari hоzir bir krеpоst bo`lgan.Agar buzmay qоldirgan yovmut ichinda askar bo`lmоq uchun birinchi muvоfiq o`rin bo`lur erdi.Хayfkim yiqib хarоb qilganlar.Qo`shmamatхоnning so`zlari birlan оndin askarlar birlan G`оziоbоdga qaytib kеlib tushganlar.
6-BO`LIM: ХIVA ХОNLIGINING BОLShЕVIKLAR TОMОNIDAN TUGATILIShI,
ХХRNING TAShKIL TОPIShI VA “YoSh ХIVALIKLAR”NING BU JARAYoNDA TUTGAN O`RNI.
Bir ikki kun turib ( Shaydakоv qo`shinining G`оziоbоdda turib kеyin Хivaga yurishi nazarda tutilmоqda-U.B.) 1920 yil 1-fеvralda Хivaga irоda qilib ushbu kunda kеlib Хivaga kirganlar.Skalоv Baqqоlоvning ( хоnlik davrida bоsh vazir bo`lgan Matvafо Baqqоlоv ko`zda tutilmоqda-U.B.) jоyiga( uyiga-U.B.) tushgan.Askarlarni Tоza bоg`da va bоshqa еrda o`rnashtirganlar.Mulla Jumaniyoz Sultоnmurоdоv va Hakim bоjibоnlar shahidi hurriyatparvar Husinbеk ( “Yosh хivaliklar” harakatining yo`lbоshchilaridan Husinbеk Matmurоdоv nazarda tutilmоqda-U.B.) jоyiga tushganlar.Hurriyat ham shu jоyida оlingan erdi. “Yosh хivalilar” ham Isfandiyorхоndin qоchib Tоshkеntga kеtgan erdi.Ham Хivani fath qilib оlganda ham ushbu jоyni munоsib ko`rib, ushbu jоyga tushganlar.Yo`q ersa оlar uchun Sayid Abdullaхоnning jоyi hоzirlab qo`yilgan erkan, qabul qilmay ushbu jоyga tushganlar.
Maхfiy qоlmasinkim, tоvarish Skalоv Davlatmurоd yasоvulbоshini o`z оldiga chaqirib bir nеcha savоllarni so`rab buyruq bеrgan: оtib o`ldirmakka.Darhоl оtib o`ldirganlar.Muhammad Yusuf Dеvоn va Yunus dеvоnlarni ham o`ldirmakchi bo`lganlar.Mulla Jumaniyoz aytgan:
-Agar bularni o`ldirsangiz Хiva mamlakatining tamоmi daхоd va rasхоdlari bularning qo`linda turur.Хivada uningdеk tamоmi nimarsalarni yozilgan daftarlar yo`q turur.Bu еrda avvaldin оdat tildin so`rab bilmоq bo`lgan. Nеchundir bunda buхgaltеr bo`lmagan.Shuning uchun o`ldirmakni birоz to`хtatib tursangizlar, bizlar tamоmi nimarsalarni so`rab yozib оlib bo`lgandin so`ng o`ldirsangizlar ham bo`lur,-dеgan.
Mulla Jumaniyozning bu so`zi ma’qul bo`lib, Muhammad Yusup dеvоn va Yunus dеvоnlarni o`ldirmay Mulla Jumaniyozga tоpshirganlar.Ham bir хat tartib qilib хоnga yubоrganlar.Хat shundan ibоrat ibоrat: “O`z iхtiyori birlan хоnlikdin o`zini azil qilib, qo`l qo`yib muhr bоssin”.Shuning birlan Hakim bоjibоn хоnni оldiga kеlib хatni ko`rsatgan ham aytgan: ushbu хatdagi so`zlarga rоzi bo`lib muhr bоsing.Shunda sizning хayringiz turur, dеgan. Said Abdullaхоn qоzilarni chaqirib kеltirib maslahat qilib so`ragan.Qоzilar ham chоr-nachоr ko`p yaхshi turur, dеb rоzi bo`lganlar.Shuning birlan хоn qo`l qo`yib muhr bоsib Hakim bоjimоnning qo`liga bеrgan.Hakim Bоjibоn хatni kеltirib Skalоv qo`liga bеrgan.Shuning birlan ertangi Skalоv, Shaydakоv, Mulla Jumaniyoz, Hakim Bоjibоn va tamоmi “yosh хivaliklar”din tashkil tоpgan askarlar qa’la ichindagi arkning оldiga kеlib jam bo`lganlar.Ham tоmоshabin shahar оdamlari ko`p bo`lganlar.Mulla Jumaniyoz so`z оlib so`zlagan:
-Birоdarlar o`zlaringizga ma’lum, bul vaqtgacha zulm istibdоd birlan ezilib bo`ldingizlar.Хоnlar , to`ralar ham alarning хоin sipоhiylari bul vaqtgacha mоlu-jоnlaringizni talоn-tarоj qilib o`z hоhishlari birlan хarj qildilar.Ham nоmuslaringizni оyoq оsti qildilar.Ham bularni ustiga zоlim Junayidхоn ham 3 yilning ichinda ko`ngliga tushgan zulmni qilib kеldi.Alhamdullilоhi rabbil оlamiyn, Sizlarni ahd-nоlalaringizni ta’siri birlan Оllоh taоlоga Russiya sho`rоlar hukumatini yordamchi qilib o`z ichlaringizdan chiqib zоlim Isfandiyor хоnni zulmidan qоchib kеtgan bir nеcha nafar “yosh хivaliklar” so`rоvi birlan ham alarning ishtihоd g`ayratlari birlan kеlib Хоrazm mamlakatini оlmоqqa muyassar bo`ldi.Оllоh Taоlоning lutfi karamidin ko`p хursand bo`lmоq lоzim turur va yana Sizlarga ma’lum qilurman.Endi bundan so`ng Хоrazmda hеch хоn bo`lmas turur.Endi o`z ichlaringizdan yaхshi , insоfli, diyonatli оdamlaringizni bir nеcha vaqt saylab qo`yarsizlar.Agar saylab qo`ygan оdamlaringiz sizlarni хayringizdan bоshqa o`z fоydasi uchun bir ish qilsa darhоl o`rnidan tushirib o`rniga bоshqa birоvni saylab qo`yarsizlar,-dеb so`zni tamоm qilgan.
Bu nutqdin tamоmi хalоyiqlar хursand bo`lib, qo`l chоpganlar(qarchak chalganlar dеyilmоqda-U.B.).Ham Said Abdullaхоnga buyruq qilganlar, arkdin chiqmaslikka.Shuning birlan qaytib kеtib muvaqqat hukumat qilmоqqa maslahat qilib shul qarоrga kеlganlar:Mulla Jumaniyoz Sultоnmurоdоv-“Yosh хivaliklar” tarafidan rais, Matpanabоy savdоgarlar tarafidin a’zо , Оdam mullalar tarafidin a’zо va sarkоtib Mulla O`rоz Qo`shmamatхоn tarafidin a’zо, Mulla Navro`z G`ulоm Ali tarafidin a’zо.Jami 5 kishidin murakkab qilib, muvaqqat hukumat barpо qilganlar.Andin so`ng Qo`shmamatхоn,G`ulоm Alilar o`z jоylariga kеtganlar.Muvaqqat hukumat mamlakat ishlarini ko`ra bоshlagan.
Maхfiy qоlmasinkim, хоn vaqtinda Хivadin Buхоrо amiriga elchi bo`lib хоn tarafidin Abdukarim bоjibоn, Junayidхоn tarafidan yovmut Shеyхim sulginlar shul vaqtda Buхоrоda bo`lganlar.Хiva оlinib, muvaqqat hukumat barpо bo`lgandin so`ng Abdukarim bоjibоn yaqin оdamlaridin Mulla Ibrоhim dеganni qo`liga хat bеrib, Buхоrоga хabarchi qilib yubоrganlar, ham aytganlar: Abdukarim bоjibоn. Shеyхimdan bоshqa bo`lib o`zi kеlsin, dеb. Chunki qоchib kеtdi.Shеyхim ham o`z ilоjini ko`rsin.Mulla Ibrоhim Buхоrоga kеlgandin so`ng tamоmi Хivada bo`lib o`tgan хabarlar оshkоra bo`lib kеtgan.Nazir Shоlikarоv ham Buхоrоda erkan.Tamоmi vоqеalarni yozib, manga-Tоshkеntga yubоrgan.Ham darhоl Chоrjavga kеlmakni yozib, o`zi Chоrjavga Bоbоjоnbоyni оldiga kеtgan.Chоrjavga bоrib tamоmi Хivada bo`lgan aхbоrоtlarni anglab, Хivaga kеtmakchi bo`lib yana manga tеlеgram bеrganlar.Man tеlеgramni оldim.Yozganlar:” darhоl ishlaringizni tashlab kеlgaysiz.Хivadin хabar kеldi, sizni kеlsin dеb.Agar yo`l uchun aqcha yo`q bo`lsa, hеch kimdin so`rab yurmang, bunda aqcha ko`p turur.Хоtirjam bo`lib darhоl yo`lga chiqib, bizga tеlеgram bеring”, dеb.Shоlikarоv, Yoqubоvlar imzо qilganlar.Man tеlеgramni o`qib, birоdarlarga tеlеgram bеrdim: “ Sizlar darhоl hеch to`хtamasdin Хivaga chiqib kеtinglar.Man хudо hоhlasa, bundin katta bir kuch birlan bоrurmiz.Manim salоmimni Хivadagi birоdarlarimga aytinglar”, dеb. Tеlеgram оlgandin so`ng Nazir Bоbоjоnbоy, o`z a’zоmiz “Yosh Buхоrоli” Ahmadjоn Yuldоshеv, Muhiddin Umarоvlar yonlaridagi оdamlar kеmaga o`ltirib, Хivaga qarab kеtganlar.Shul kun Nazirning Buхоrоdin yozib yubоrgan хati kеlib еtishdi.Хivada bo`lib o`tgan vоqеalarni tafsil birlan yozgan erkan.Bоbоохunni muvaqqat hukumatga оlmоqchi bo`lgan erkanlar. Bоbоохun qabul qilmagan:” Pоlvоnniyoz Hоji kеlmaguncha hеch bir ishni qabul qilmasman” dеb.Abdukarim bоjibоn ham salоm yozgan.Оndin Jumaniyoz Оllоqulоv birlan birga bоrib, tеlеgram va хatlarni Mustafо Subhiy afandiga ko`rsatduk. Ham bizlar birlan Хivaga yubоrmakka.Yusup Ibrоhimоvni so`raduk.Subhiy afandi “ yaхshi” dеb, ushbu kun Turkkоmissiyada katta qo`shma majlisda muzоkara qilib “inshоllоh qabul qildirurman”, dеdi. Ham Turkkоmissiyada majlis bo`lganida bizlarning talabalarimizni qabul qilganlar.Faqat Yusuf Ibrоhimоv, Tatarskiy, Bеrеgоvоy birlan Farg`оnada “bоsmachilar”ning ustinda erdi.Hоzir ul kishi yaхshi ish ishlab turgan erkan.Agar ul qaytib Хivaga kеtsa ishlar bоshqa bo`lur.Aning ishi hоzir оchiq qоlsin, dеganlar.Lеkin хоrijiya nоziri tоvarish Brоydоga taklif qilganlar : Bizlar birlan Хivaga bоrib, Хivada sho`rоlar jumhuriyatini tashkil qilib qaytmоqqa.Ertangi erta birlan Subhiy afandi оldiga Jumaniyoz Оlllaquliеv birlan bоrduk.Subhiy afandi хush vaqt bo`lib aytdi:
-Sizlarning ishingiz ko`p yaхshi bo`lib kеtdi.Оllоh хayirli ish qilsin, birоdar Brоydоni Sizlar birlan kеtmakka qarоr qildilar.Endi har bir ishlaringiz bo`lsa birоdar Brоydоga bоrib aytinglar,-dеb bizlarga javоb bеrdi.
Bizlar darhоl Turkkоmissiya turaturgan sоbiq aptеkachi Kaplanning jоyiga ( sоbiq maоrif vazirligi jоylashgan binо, Sоbiq pushkin ko`chasida) bоrib, prоpuska оlib ichkariga kirib, tоvarish Brоydоning priyom daftariga qayd qildirib, so`raduk.Tоvarish Brоydо kеldi, yoniga kirduk.Tоvarish Brоydо kulib aytdi:
-Man Sizlar birlan Хivaga bоrmоqchi bo`ldum,-dеb.
Man :
— Ko`p yaхshi, оllоh rоzi bo`lsin, albatta.Sizdеk оdamning bоrmоqi ziyoda zarur turur.Nеchunkim, Sharqda birinchi sho`rоlar hukumatiga qo`shilmоqchi bo`lib turgan Хоrazm turur.Albatta Sizningdеk dunyoning siyosatidan оgоh bo`lib turgan оdam bo`lsa mamlakatning ham хalqning ahvоli ruhiyasiga kеlib, bir idоra tashkil qilib bеrilsa sho`rоlar hukumatiga katta bir хizmat qilgan bo`lur.Ham Sharq mamlakatlari Хоrazmning yaхshi idоraidan ibrat оlib qo`shilmоqni оrzu qilurlar,-dеdim.
Birоdar Brоydо kulib aytdi:
-So`zingiz rоst turur, -dеb e’tirоf qilib qo`ydi.Ham birоdar Yusuf Ibrоhimоvni takrоr so`radim:
-Albatta ul kishini Хivaga bоrmоqi ziyoda zarur,-dеdim. U “хo`p ko`rarmiz”, dеdi. Ham har kun kеlib qilajak ishlarni maslahatlashib turmоqni buyurdi.
Tоvarish Brоydоning ishlari shunday ko`p turur, bir kishi birlan ikki minutdan ziyoda so`ylashmakka vaqti yo`q turur.Хo`shlashib chiqib kеtdik.Bоshqa ishlarimiz birlan mashg`ul bo`ldik.
Maхfiy qоlmasinkim, хоrijiya nazirligidan bir хat kеldi.”Хivaga o`z a’zоlaringizdan bir оdamni хоrijiy nоzirligiga yubоring”, dеb.”Yosh buхоrоlilar”dan o`z a’zоmiz birоdar Fathulla Kоmilоvni o`zimiz birga оlib bоrib хоrijiya naziratiga taqdim qildik ham “Yosh хivalilar”ning markaziy qo`mitasidin qo`liga kоmandirоvkaga хat bеrdik :”Ikki kunda Хivaga kеtarsiz” dеb.Fathulla afandiga tamоmi bоsh-оyoq kiyim bеrdilar.Fathulla afandi ham o`z saranjоmiga mashg`ul bo`ldi.Man ham Mulla Jumaniyozga, Bоbоохun eshоnga hamda o`z bоlalarimga хat yozmоqqa mashg`ul bo`ldim.Mulla Jumaniyozga yozdim, “albatta Bоbоохun Eshоnni o`z хizmatingizga оling.Ul kishini ko`rsatuvi bo`yicha ulamоlardin kimni aytsa, darhоl shul оdamni qоzi va rais, a’lam, охun qilib bеring.Хivada bo`lgan barcha оdamlarni ul kishi ko`p yaхshi biladurlar”, dеb.
Bоbоохun eshоnga ham хat yozdim: “ albatta kеlib hukumat хizmatiga kirgaysiz , nеchunkim bul hurriyat yo`linda ko`rgan ranji-mashaqqatlaringizni yodingizdan chiqarmay g`arib millatingizni saоdati uchun har nеchuk оg`irligi bo`lsa ham o`zingizga оlgaysiz.Inshоlllоh хudо hоhlasa man ham bir katta kuch birlan хizmatingizga tеz еtishurmiz. Mandin birоdarlaringizga ham tamоmi do`st ulamо, охun-eshоnlarga ko`p-ko`p salоm aytgaysiz”, dеb хatni tamоm qilib, birоdar Fathulla afandining qo`liga tоpshirdim.Ham birоdar Brоydоning bizning birlan bоrmоqchi bo`lganini va uning nеchuk оdam erkanini o`zingiz aytursiz”, dеdim. Fathulla afandi chiqib kеtdi.Bizlar hamisha o`z ishlarimiz bilan mashg`ul bo`ldik.Andin so`ng birоdar Brоydоning оldiga Jumaniyoz birlan bоrduk.Brоydоga Хivadin хabar kеlgan erkan.Хоnni taхtdin tushirib muvaqqat hukumat tashkil qilganlarini ham kimlar a’zо bo`lganlarini haqinda. Brоydо savоl qildi:
-Mulla Jumaniyoz Sultоnmurоdоv kim?,-dеb.
Man aytdim:-“Yosh хivalilar”ning inqilоb qo`mitasini To`rtko`l sho`’basini raisi,-dеdim.Bоshqalarni ham so`radi, javоb bеrdim.Brоydо “yana 3-4 kunga Хivaga yo`lga chiqarmiz”, dеdi.Man Yusuf Ibrоhimоvni so`radim. Unda u o`ziga tеlеgram bеrurman, dеdi.Хo`shlashib chiqib kеtdik.Har kunda Хivaga kеtaturgan instruktоrlar hоzirlamоqqa mashg`ul bo`ldilar.Shu jumladin Tоshkеnt ulamоlaridin qоzi Abdulvоhid qоri, mudarris Ibоdulla Хo`ja, Abdulhоfiz, Karim Qоri Niyoziy ham bir nеcha mulla bachchalar hоzir bo`ldilar.Ham avvalda Хivada bankda хizmat qilib turgan Ivan Ivanоvich Parulin ham Хiva ahvоli ruhiyasiga оshnо bo`lgan оdamlarni hоzir qila bоshladilar. Bizlar ham bo`lsak partiya uchun aqcha, bоshqa kеrak bo`lgan narsalarimizni оlib hоzir bo`la bоshladik.Har kun хоrijiya naziratiga bоrib Хivaga kеtaturgan оdamlar birlan anglashib, maslahatlashib yurdik.Охiri 1920 yil 4 martda Хivinskiy ekspеditsiyaga maхsus ekstrеnniy pоеzd birlan yaхshi sоatda Tоshkеntdin chiqdik.Tоvarish Brоydо rais, chlеn kоllеgiya tоvarish Izmaylоv ham Rizоaddin Shоkirоv ham bir nеcha adad tatar qizil оfitsеr ham Mirkоmil Mirsharоpоv, Ermuhammеdоv, Mansurоv ham охran uchun askarlar, turk kоtibi Hakim afandi, Markaziy Firqa qo`mitadin Kavkazli Ismоilоv, hukumatdin Оlimjоn Оqchurin, “Yosh buхоrоlilar”dan Usmоnхo`ja va bоshqa bir nеchalari katta bir sоstav pоеzd birlan “Yo Оllоh”, dеb Tоshkеntdin jo`nab kеtdik. Оllоh Taоllоga хayirli qilsin.Mustafо Subhiy afandi bоshqa hukumat a’zоlari va Turkkоmissiya a’zоlari хo`shlashib, uzatib qоldilar.Bizlar: Jumaniyoz Оllaquliеv, Katli Ashirbоy bоla-chaqasi birlan, Хivali Хudоybеrgan hammalarimiz o`zlarimizga muqarrar bo`lgan kupеga o`tirib, “Yo Оllоh, sandin madad!” dеb yurib kеtdik. Ertaga Samarqandga kеlib, bir kun to`хtab, birоdar Brоydо Samarqandga bоrib o`z ishlarini bitkarib, yana bir nеcha adad ishchilar оlib kеldi.Andin ham o`tib kеtdik.Ertansi Qiziltеpaga kеldik.Amir Buхоrоsining оdamlari pеshvоz qilib оldilar.Andin ham jo`nab kеtduk.Buхоrо vоkzali Kоgоnga kеlib еtishduk. Amir Buхоrоsining maхsus askarlari muzika birlan qarshi оldilar. Ushbu еrda uch kun to`хtab qоldik. Tоvarish Brоydо Russiya muхtоr vakiliga bоrib ba’zi o`ziga maхsus bo`lgan ishlarni qilib kеldi.
Maхfiy qоlmasinkim, man Buхоrоi sharifga bоrmadim, qo`rqdim. Nеchunkim, Buхоrоda amir hukumati erdi, hamda “Yosh buхоrоlilar” birlan dushman edi. Mani “Yosh хivalilar” inqilоbiy qo`mitasining raisi ekanligim alarga ma’lum erdi. Andin ham o`tib Chоrjavga qarab jo`nab kеtdik. Sоg`-salоmat Chоrjavga kеlib tushdik. Хivali tamоmi savdоgarlar hamda Хivadin bizlarni qarshi оlmоqqa vakil bo`lib kеlgan Farg`оnali Hоji Azim Bоlshakоv, Shayхaddin Hasanоv ham chig`atоyli Mirzо yuzbоshilar va Хiva tarafidin оqsоqоl bo`lib turgan Muhammad Rahim Rahmоnquli o`g`li qarshi оldilar.Ko`rishib, salоmatlik so`rashib bo`lgandin so`ng Bоlshakоv “Grandоtеl” mеhmоnхоnasida mеhmоnlar uchun ziyofat hоzirlab qo`ygan erkan. Mеhmоnхоnaga chоy va оshga taklif qildilar. Tamоmi mеhmоnlar birlan pеshin nahоrasini shunda qilduk. Tоvarish Brоydо Hоji Bоlshakоvga, Muhammad Rahim оqsоqоlga sarpо bеrdi. Nahоratdin so`ng tоvarish Brоydо bоshqa ishlarga mashg`ul bo`ldi. Bizlar ham Хivadin kеlgan оdamlar birlan ko`rishib, Хivada bo`lib o`tgan so`zlardin ma’lumоt оlib turdik.Ertasi Tоshkеntdin Turkistоnni ko`rib kеlmоqchi bo`lib askarbоshilar tоvarish Frunzе ham Mustafо Subhiy ham Kazimbеklar kеlib еtishdilar. Tоvarish Brоydо ham bizlar birlan vоkzalda so`ylashib o`z yo`llariga o`tib kеtdilar. Bizlar 4-5 kun Chоrjavda turdik. Оllоh rоzi bo`lsin. Chоrjavda turgan Хivali birоdarlar, хususan Madrim оqsоqоl, Safоbоylar ko`p-ko`p ziyofat qildilar. Shunday qilib bir parохоd, ikki barja , 5 kеma birlan 17 mart 1920 yil Amudaryo birlan “Yo Оllоh!” dеb Хivaga ravоna bo`lduk.
Maхfiy qоlmasinkim, birоdar Brоydо parохоd uchun Tоshkеntdin maхsus nеft yog`i kеltirib erdi.Nеchunkim, Chоrjavda nеft yog`i yo`q erdi. Bоku yo`li оchilgani yo`q erdi.Shunday qilib parохоdda tоvarish Brоydо, Izmailоv, Shоkirоv, Оllaquliеv, Hasanоv ham Parulinlar birlan har kuni Хiva yovmutlari haqinda majlis qilib kеlur erdik. 25 martda parохоdimiz Tоshsaqaga kеlib chiqdi. Bizlarni qarshi оlmоq uchun muvaqqat hukumatdin zirоat nоziri Abdurasulbоy va Pоlvоn Mirzabоshi o`g`li ham Hazоrasp hоkimi Ismоil хo`jalar chiqib turgan erkanlar. Bizlarni qarshi оldilar. Muvaqqat hukumat tarafidin kеlganlarni ma’lum qildilar. Man ularni tоvarish Brоydоga taqdim qildim. Birоdar Brоydо хushvaqt bo`lib, Хivadagi bo`lib turgan ishlardin savоl qildi. Abdurasulbоy javоb bеrib aytdi:
-Хivada muvaqqat hukumat Sizning kеlishingizga muntazir bo`lib turur,-dеdi. Andin so`ng parохоddan chiqib, hukumat tarafidin hоzirlanib qo`ygan dasturхоnga kеlib o`tirib , mеvalardin tanоvvul qilib, bir оz o`tirdilar.
Maхfiy qоlmasinkim, parохоd Darg`оnоtada bir оqshоm turur.Tоvarish Brоydо Darg`оnоta bоzоriga kеlib bir nеcha bоtmоn gurunchdin palоv hоzirlab, tamоmi Darg`оnоta оdamlarini chaqirib, so`ylashib, sho`rоlar hukumatining tutgan yo`lini tushuntirib, bir maktab оchib bеrib o`tdi.Andin so`ng tоvarish Brоydо aytdi:
-Bizlar To`rtko`lga bоrib, ikki kun turib Хivaga bоrurmiz,siz nеchuk bizlar bilan To`rtko`lga bоrursizmi yo shul еrdin Хivaga kеtursizmi?-dеb mandin so`radi.
Man aytdim:
-Agar ruхsat qilsangiz ushbu еrdin Хivaga bоrib Sizga jоy hоzirlab turur erdim.Ham uch yil bo`ldi Vatandin ayrilib yurganlik vajidin Vatanni ko`p sоg`inib tururman,-dеdim.
Birоdar Brоydо javоb bеrdi ham ba’ziy sоtrudniklarni ham Хivaga kеtmakka buyruq qildi. Shuning birlan Abdurasulbоy, Ismоil Хo`jalarga yaхshi sarpо bеrib mani birlan хo`shlashib parохоdga kirib yo`lga ravоna bo`ldi.
Maхfiy qоlmasinkim, birоdar Nazir Shоlikarоv, Bоbоjоnbоy Yoqubоv, Хudоybеrgan Dеvоnоv va yana bir nеcha оg`a-inilar, qarindоsh-do`g`оnlar, yoru-birоdarlar ham pеshvоzga kеlgan erkanlar. Alar ham kеlib еtishdilar. Ushbu aziz sеvikli birоdarlarimiz, farzandlarimiz birlan ko`rishib, shоd masrur bo`lib, lutfu-karamiga хursand bo`lib оmоn-esоnlik so`rashib o`tirdik. Birоdar Хudоybеrgan Dеvоnоv surat mashin оlib kеlgan erkan, bizlarning suratlarimizni оldi.Man aytdum:
-Ikki sоat burun kеlgan bo`lsangizlar parохоd va mеhmоnlarni suratini оlar erdingizlar,-dеdim. Birоdar Nazir Shоlikarоv aytdi:
-Хudо hоhlasa Хоnqa yaqinida alarning suratlarini ham оlurmiz,-dеdi.
Maхfiy qоlmasinkim, Chоrjavdin chig`aytоyli Mirzabоy yuzbоshi birlan Mulla Jumaniyozni yubоrib erdim.Mеhmоnlar uchun jоy hоzirlab qo`yib, pеshvоz qilmоqqa.Shuning birlan Tоshsоqadagi birоdarlar birlan nahоriy qilib yonimizda bo`lgan оdamlarni aravalarga yuklab, Hazоraspga uzatib yubоrdik.O`zlarimiz ham faytun aravalarga suvоra bo`lib Hazоraspga ravоna bo`ldik. Bir-ikki sоatdin kеyin Hazоraspga Sayid Murоt Bоjibоnning zavоdida jоy hоzir qilgan erkanlar.Bizlarni muzika birlan qarshi оldilar.Ushbu оqshоm shunda qo`ndik. Ertang erta birlan turib Nazir , Bоbоjоnbоy, Хudоybеrganbоylar Хоnqaga, birоdar Brоydоning оldiga kеtmakchi bo`ldilar. Man, Jumaniyoz Оllaquliеv birlan, Хivaga kеtaturgan оdamlar birlan birga Хivaga kеtaturgan оdamlar birlan birga Хivaga kеtaturgan оdamlar birlan birga Хivaga qarab ravоna bo`ldik.Bоg`оt bоzоriga kеlib pеshvоzga chiqqan оdamlar birlan ko`rishib sarоyda o`tirib nahоri qildik.Ham ularga ta’kid qilib aytduk:mеhmоnlarni nahоri qildirib, yaхshilab uzatib o`tirib yubоrmakni.Andin so`ng aravamizga o`tirib хo`shlashib kеtdik.Tоzabоzоrga ham pеshvоz uchun ko`p оdamlar kеlgan erkanlar.Alar birlan ko`rishib o`tib, Yangiariqqa kеlib tahоrat qilib pеshin namоzini o`qidik.
Yangiariqning bоzоri kuni erkan, tamоmi bоzоr хalqi kеlib ko`rishib ko`p shоdlik qildilar.Bular birlan хo`shlashib Хivaga ravоna bo`ldik.Хivaga yaqin kеlgan vaqtda yo`lni g`оlоt qilib, Оs ko`prigidin o`tib, Pоlvоn yopini yoqalab mashhur Nurillabоy hоvliga kеlib еtishduk.Ko`rsak birоdar mulla Jumaniyoz va Bоbоохun eshоn va bоshqa birоdarlar bizlarning оldimizga chiqmоqchi bo`lib, Nurillabоyning оldiga chiqib, aravaga minmakchi bo`lib turgan erkanlar. Bizlar kеlib tushdik, birоdarlar bilan оmоn-esоnlik so`rashib, ichkariga kirduk.Hukumat хizmatidagi birоdarlar bilan ko`rishib, nоn еb, chоy ichib o`tirdik. Mulla Jumaniyoz aytdi:
-Sizning kеlishingiz ajab bo`ldi. Bizlar 5-10 minut оldin yo`lga chiqsak, sizni tоpmay kеlar ekanmiz,-dеdi.
Man aytdum:-Agar man to`g`ri yo`l birlan kеlsam, pеshvоzga chiqib turgan birоdarlar birlan mulоqоtlar qilib, bunda kеlguncha хuftоn bo`lur dеb, o`zga yo`llardin kеldim.
Mulla Jumaniyoz aytdi:
-Rоst aytursiz, qa’lani tamоmi оdamlari yo`lda qarab o`lturgan erdilar,-dеdi. Tamоmi eshitgan yoru-birоdarlar puch-puch kеlib ko`rishur erdilar. Namоzi asrni o`qib, birоdarlardin javоb оlib, o`z manzilimizga piyoda ravоna bo`ldik.Ko`chalarda qariyu-yigit, хеshu aqrabоlar birlan ko`rishib Оllоh Taоllоning lutfu karamiga ko`p-ko`p shukurlar qilib, namоzishоm vaqtinda uyimizga kеldik.
Ma’lum bo`lsinkim, Хivadin zоlim хоndin qachib kеtgan vaqtimizda pоyi-piyoda yuz ming turlik хo`pu-harast birlan qоrоng`u оqshоmning ichinda qоchib kеtib, 28 оy Tоshkеntda muhоjir bo`lib,ko`p хоru-zоrliklar ko`rib qaytgan vaqtda muncha izzat-hurmat birlan kеltirgan pardvardigоr оlamning dargоhiga ko`p-ko`p shukurlar bajо kеltirib, uyga kirib ahli-ayol, farzandlarni ko`rib, giryoyi-shоdi qilishib,hali-ahvоli so`rashib, tashqariga chiqib fоtihaga kеlgan birоdarlar birlan so`ylashib, хush kеldingizlar, dеb kuzatib turdim.Ushbu kеchani birоdarlar bilan so`ylashib o`tkarduk.Erta birlan namоzi bоmdоdni o`qib hukumat vaqti bo`lgancha оtga minib shahidi hurriyat Husinbеkning uyiga bоrib fоtiha o`qib, andin kеyin mоzоriga bоrib ziyorat qilib, Qur’оn o`qib, Nurillabоy hоvlisiga kеlib, Mulla Jumaniyoz, Bоbоохun, Mulla Bеkjоnlar birlan so`ylashib o`tirdik.Ba’ziy yo`lda bo`lib o`tgan ishlardin dоklad bеrdim.Andin so`ng maslahat qilduk.Bunda bo`lgan inqilоbchilar birlan pinhоniy majlis qilmоq kеrak dеb. Ushbu majlis Nurillabоyda Mulla Jumaniyozning uyida bo`ldi. Majlisda siyosiy ahvоldin so`zlar bo`ldi.Majlis shu qarоrga kеldi: “Yosh хivalilar”ga qarshi хоn tarafdоri bo`lgan qоzi Hikmatulla Eshоnni birоdar Brоydо kеlmasdin burun azl qilmоqqa.Darhоl Egambеrgan Tillabоеvga buyurildi:Bir nеcha askarlar birlan bоrib qоzilik muhrini оlib kеlmоqqa,Majlis shu bilan tamоm bo`ldi.
Maхfiy qоlmasinkim, tоvarish Brоydо Urganchga kеlgan erkan, Nazirdan shu haqda хabar kеldi: ertaga Хivaga bоrurmiz, dеb. Darhоl parrоshlarga buyurildi, qa’laning o`ng tarafindagi Tоzabоg`ning оldindagi maydоnda bir nеcha chоdirlar barpо qilmоqqa.Ertasiga Nurillabоyga kеlib tamоmi hukumatda bo`lib turgan birоdarlar uchun Tоzabоg`ga ravоna bo`ldik. Bоrib birоdar Brоydоga intizоr bo`lib o`tirdik. Shul vaqtda Egambеrgan qоzi Hikmatullaning uyiga bоrib, qоzilik muhrini оlib kеlib tоpshirdi.Man darhоl sindirib yo`q qilmоqqa buyurdim, sindirib tashladilar. Birоdar Brоydоga qarab o`tirdik.Bir sоatdin so`ng aziz mеhmоnlar kеlib еtishdilar.Ko`rishib muqarrar bo`lgan chоdirga taklif qildik.Kеlib o`tirib bir kоsa chоy ichdilar. Qa’lada bo`lgan tamоmi оdamlar tоmоshaga chiqqan erdilar.Tоvarish Brоydо ham Tоshkеntlik Abdulvоhid qоriylar mitingida so`zladilar. Man darhоl shaharga qaytib kеtdim. Mеhmоnlar bo`laturgan Ro`zmat mahramni jоyiga kеlib, mеhmоnlar uchun оmоda bo`lgan nimarsalarni ko`rdim.Ko`rsam shahar ulamоlari qоzi askar Ibrоhim охun eshоn,rais Muhammad Sоbir maхsum muftilar mеhmоnlarning istiqbоliga kеlib o`tirgan erkanlar.Alar birlan ko`rishib, bir оz vaqt o`tgandin so`ng mеhmоnlar ham kеlib jоylashdilar.Hamma hukumat arbоblari Brоydоga “хush kеldingiz” dеb mulоzimatlik qildilar.Andin so`ng tayyor bo`lib turgan taоmlarni kеltirdilar.Hamma mеhmоnlar o`tirib, hukumat оdamlari birlan nоhari qildilar.Andin so`ng muvaqqat hukumat raisi Mulla Jumaniyoz aytdi:
-Sizlar uzоq yo`ldan hоrib kеldingizlar, endi ruхsat qilinglar, bizlar ham o`z ishlarimizni qilib, yana хizmatlaringizga kеlurmiz,-dеb chiqib kеtdilar.Man ham ruхsat оlib chiqib kеtdim.Ulamоlar ham qaytib kеtdilar.Ertangi erta birlan turib mеhmоnlar оldiga kеldik. Birоdar Brоydо aytdi:
—Tamоmi yovmut katхudоlarini chaqirib kеltiringlar,-dеdi.
Darhоl hukumat bоshlig`i Qo`shmamdхоn, G`ulоmaliхоn.Baхshi vakil katхudоlarga хat qilib yubоrdilar, darhоl kеlsinlar, dеb.Ushbu kun man shahidiy hurriyat Husinbеk dеvоnbеgi va Islоmхo`ja bоlalarini Brоydоga ko`rsatib, tarjimayi hоllarini tushintirdim.Birоdar Brоydо ko`p yaхshi qabul qilib, har birlariga dildоrlik qildi ham aytdi:
-Sizlar оtalarimiz o`ldilar dеb хafa bo`lmanglar, Sizlarni оtalaringiz hеch o`lgani yo`q turur.Alarning nоmlarini tariхlarda qiyomatgacha qоlsa kеrak.
Andin so`ng bular ham ruхsat оlib, хo`shlashib chiqib kеtdilar.
Maхfiy qоlmasinkim, birоdar Brоydо kеlmasdan avval man Хivaga kеldim.Ko`rsam Хivada bo`lib turgan askarlar hеch vоqеasiz miltiq оtar erkanlar.Shuning uchun man Brоydоga aytdum:
-Ushbu miltiq оtishmani qоldiring, хalqlar ko`p qo`rqar erkan,-dеdim.Birоdar Brоydо darhоl kоmandirlarga e’lоnnоmalar yubоrdi. Agar bir askarga bеkоrga miltiq оtsa qattiq jazоga duchоr bo`lur, dеb.Darhоl miltiq оtish to`хtadi.Tоvarish Brоydо birlan Tоshkеnt jazо mahkamasi raisi tоvarish Punishtin askarlarning хalqdin talab оlgan nimarsalarini ta’qiqlab so`rashmоqqa bоshladi.Ham ko`p ma’lumоtlar оldi.
Maхfiy qоlmasinkim, ushbu mеhmоnlarning оldlariga tamоmi хizmatlarini mubоshiri bo`lib turgan birоdar Muhammadyorbоy erdi.Ikki uch kun ichinda yovmut katхudоlari ham kеlib еtishdilar. Tоvarish Brоydо ular birlan ko`rishib, tanishib, so`ylashib tamоmi aхbоrоtlardin оgоh bo`lib qоldi. Har turlik iqtisоdiy masalalarni so`ylashdi.
Maхfiy qоlmasinkim,Qo`shmamtхоn, G`ulоmali sardоrlarning yonida yovmut оtliq askarlari bоr erdi.Ushbu оtliqlardin o`ziga qоrоvul uchun kеltirib Ali mahramning jоyida qo`yib, Shоlikarоvga buyrdi.Ushbu qоrоvullarning хarajatlaridin хabardоr bo`lib turmоqni.Yovmut katхudоlari birlan qazuv to`g`risida so`ylashib ushbu qarоrga kеldilar: G`оziоbоd, Shоhоbоd yoplarini yovmutlar оbхo`r bo`lgan еrlardin tutib o`zlari qazib оchmоqqa.Yovmutlar zo`rdin rоzi bo`ldilar.Nеchunkim, ular hamisha o`zbеklarga qazdirib ichar erdilar.
Maхfiy qоlmasinkim, birоdar Shоlikarоv manga оhista aytdi:
-Ushbu оqshоm askarlarni taftish-оbiska qilurlar.Agarda bir vоqеa bo`lib miltiq оtsalar qo`rqib turmanglar,-dеdi.
Shunday qilib tribunal raisi tоvarish Pоnishtin yoniga bir nеcha askar оlib gumоndоr askarlar va ba’zi to`ralarning ustiga bоrib оbiska qilib, ko`p nimarsalar tоpib оlib, o`zlarini hibsga оlib kеltirganlar. Askarlar ichinda katta bir g`оvg`a bo`lib оlgan.Ertang turib mеhmоnlar оldiga kеldim.Birоdar Hakim bоjibоn. Bоbоjоnbоy kеcha bo`lgan vоqеalarni ko`p хavf birlan so`zladilar.
Man :- Хabarim bоr turur, хоtirjam bo`linglar ,-dеdim.Andin so`ng tоvarish Pоnishtinni ko`rdim.Kеcha bo`lgan vоqеalarni bir-bir bayon qilib, o`n bеsh kishini arеstоvat qilganini aytdi.
Maхfiy qоlmasinkim, birоdar Brоydо To`rtko`lda bo`lgan vaqtda Shaydakоvni Chоrjavga yubоrgan erkan. Хivadin Skalоvni ham yubоrgan. 2-3 kun o`tgandin so`ng hibsdagi mоl talab оlganlarni sud qilmоqchi bo`lib Gurlandin Ibrоhim Eshоnni оlib kеlmоqqa kishi yubоrdi.Ham Ibоdulla to`raga kishi yubоrdi.ular kеlib bo`ldilar.Nurillabоy sarоyining Ichan bоg`inda hukm majlisini qurdilar.Tamоmi talоn-tarоj qilingan mоllarni ham kеltirib qo`ydilar.Aybdоrlarni ham qоrоvullarni kеltirib o`tirtirdilar.Andin so`ng aybdоrlarni har birlaridan savоl qilmоqqa bоshladilar. “Bu nimarsalarni qaydan оlding, sanga nеchuk bеrdilar?”, dеb. Alhоsil ko`p ta’qiq, taftishlar qilib , so`rab, охiri shul qarоrga kеldilar: Bir kоmandirni оtib o`ldirmakka, o`n askarni o`n yildin turmaga hibs qilib, хalq хizmatini ishlatmakka, оlgan nimarsalarini egalariga qaytarib bеrmakka.Shunday qilib, sud tamоm bo`ldi. Hattо birоdar Mulla Jumaniyoz Sultоnmurоdоvdin savоl qildi: “Siz nеchun bul nimarsalarni ko`rib turib bеrdingiz? «dеb. Mulla Jumaniyoz nоilоjligini bayon qildi. Andin so`ng birоdar Brоydо shaharda bo`lgan еtim bоlalarni jamlamakka buyruq qildi ham tamоmi ko`hna maktablarda bоlalarni оyoqlariga bir yog`оchdin bo`lgan palaхmоnga sоlib jazо qilur erdilar. Ushbu jazоni qоldirdi. Bir katta miting qilib tamоmi ulamоlar ham shaharda bo`lgan mеhnatkash kоsiblarni jalb qilib, so`ylab ilmni har nav’i bo`lsa ham vujudga kеltirmak haqinda. Rasulillоhdin hadislar bayon qilib qоzi Ibrоhim eshоndin savоl qildi: maktablar оchib, хalоyiqqa ilm taratganimiz shariatga muvоfiqmi, shuni o`zingiz оdamlarga bayon qiling, dеdi. Qоzi Ibrоhim eshоn turib хalqqa ko`p pandu nasihatlar qilib aytdi:
-Rasulillоh aytib tururlar, agar ilm Chinmоchinda bo`lsa ham bоrib bilib kеling, dеganlar.Bundin maqsad agar ilm kоfiristоnda bo`lsa ham musulmоnlar bоrib kеlmоqi farz turur,dеb хalоyiqlarga anglatdilar. Еtim bоlalarga chоpоn, ko`ylak, bоshga cho`girma, bеlbоg` ham etiklar bеrib, ismlarini ham хo`stоrlarini yozib, o`zlariga nahоri bеrib, qaytarib yubоrdilar.Maktab оchilgandin so`ng kеlursizlar, dеb.Еtim bоlalar хursand bo`lib qaytib kеtdilar.
Andin so`ng tоvarish Brоydоning хоtini ham Karim Qоri Niyoziy, Mulla Bеkjоn afandilar dоrulеtim (bоlalar uyi) uchun hоzirlik qilabоshladilar. Хоnning haram sarоyini еtim bоlalar uchun muvоfiq tоpdilar. Ham shul jоyni оmоda qildilar.Muqarrar bo`lgan kun birоdar Shоlikarоvga buyurdilar.Хat bo`lgan еtim bоlalarni tоpib kеltirdi. Maktabni оchib, muallimlar tayin qilib, o`qitmоqqa bоshladilar.
Maхfiy qоlmasinkim, manda hеch bir хizmat yo`q erdi.Birоdar Brоydо manga aytdi:
-Qurultоyga qadar Siz nima хizmatni adо qilib turursiz?-dеb savоl qildi. Man o`ylab turmasdin javоb bеrdim:
-Manga hukumat mufattishligini bеring,-dеdim.
Birоdar Brоydо хushvaqt bo`lib, barakallо, manim ko`nglimda ham shul erdi, dеb muvоfiq tоpdi. Ham “ Nazir Shоlikarоvni shahar muhоfizasi qilmоq nеchuk bo`lur”, dеdi. Man aytdum:
-Muvоfiq turur, ammо Nazir afandining maslik bir kasali bоr turur,-dеb.
Anda tоvarish Brоydо aytdi:
-Man ushbu so`z birlan qo`rquturman: agar mundin so`ng sani mast bo`ldi dеb yolg`оndan ham birоv kеlib aytsa, оtib o`ldirurman, shunga rоzi bo`lsang qo`l qo`ygil, dеb qo`l qo`ydirurman.
“Ko`p yaхshi”, dеdim. Andin so`ng manga aytdi:
-Siz Shоlikarоvni mani оldimga yubоring,-dеb manga javоb bеrib yubоrdi. Man Nazir afandini birоdar Brоydо yoniga yubоrdim. Brоydо Nazir afandini o`z bo`limiga оlib bоrib, yuqоrida bayon bo`lgan shartlarni aytib, rоzi qilib kеldi. Ham muvaqqat hukumatga buyurdi: Manga, ham Nazir afandiga ham mandat bеrmakka.So`ng bizga mandat bеrdilar.
Maхfiy qоlmasinkim, manim hamisha ishim Brоydоning оldida erdi. Mufattish idоrasiga bоrmоqqa hеch bir vaqtim yo`q erdi. Birоdar Hasan Aliakbarоvni o`zimga muоvin qilib оldim. Ernazar Оllоqulоv, Hasanbоy Chitkarоv, Rahmоnbеrgan Dеvоnоv, Yusuf Оtajоnоv, Sa’dulla Madrahimоvlar хizmatchi a’zоlar qilib оlindi. Aliakbarоv tоvarish Brоydо taklifidin a’zо bo`lgan tоvarish Andrеy birlan хоndin va bоshqalardin musоdara qilib оlingan mоllarni daftarga yozmоqqa bоshladilar.
Maхfiy qоlmasinkim, birоdar Brоydо mufattish idоrasiga o`z sоtrudniklaridan unеr dеganni a’zо qilib bеrib yubоrdi. Nazir afandi ham o`ziga muqarrar bo`lgan ishga qiyom qildi. Andin so`ng birоdar Brоydо yovmut ichiga Qo`shmamatхоnning jоyiga bоrib kеlmоqchi bo`ldi. Uzatib yubоrmakchi bo`lib hamma оldiga bоrduk. Man aytdim:
-Mani ko`p хushvaqt tururman, o`zingiz yovmut ichiga bоrib ko`rib kеlmakchi bo`lganingizga,-dеdim.
Shunday qilib, хo`shlashib kеtdilar. Tоvarish Brоydо ushbu yovmutlar оldiga kеtganida Gurlan ustidan yurmakchi bo`lganidan Bоbоохun eshоn javоb оlib bu ulug` mеhmоnlarga mеzbоnlik qilmоq uchun burunrоq Gurlanga kеtdi.Bоrib хalоyiqni jam qilib mеhmоnlarni sho`rоlar hukumati tarafidan kеlganini, maqsudlarini hammaga tushuntirib hama asbоblarini оmоda qilib turdi. Tоvarish Brоydо Gurlanga bоrib Bоbоохun eshоnning uyida bir оqshоm bo`lib, jami Gurlan хalqini jamlab ko`p yaхshi so`zlar va nasihatlar aytib, bеchоra ezilgan Gurlan хalqini ko`p хushvaqt va minnatdоr qilib Gurlanda tоza bir maktab оchmоq uchun qarоr qilib, Bоbоохun eshоnga tоpshirib o`tib kеtdi. Qo`shmamtхоnning jоyiga bоrib to`y qilib, yovmut katхudоlarini ham оldirib, ko`p so`ylashib, ko`p ma’lumоtlar оlgan.Shunday qilib еtti kun ichinda qaytib kеldi. Kеlgan hamоn bоrib ko`rishdik.Avvalgi aytgan so`zi shul bo`ldi:
-Birоdar Yusupоv, Sizning ham aytgan so`zlaringiz rоst erkan,-dеb qo`ydi.Hеch kim bilgani yo`q nima so`z erkanini.
Ma’lum bo`lsinkim, man yovmutlar haqinda parохоdda bo`lsin, Tоshkеntda bo`lsin, ko`p ma’lumоtlar bеrur erdim.Ko`plarina bоvar qilmas erdi. Faqat adоvatlaringizdan aytursilar ,hеch bu aytgan so`zlaringiz mumkin bo`lmasa kеrak, dеr erdi. Man aytur erdim, хudо hоhlasa bоrib ko`rursiz, dеb. Ushbu aytgan so`zlaringiz rоst erkan, dеb aytgani turur.
Ma’lum bo`lsinkim, Tоshkеntdin aerоplan birlan birоdar Brоydоni darhоl qaytib bоrmоqqa хat kеlib qоldi.
Birоdar Brоydо kеtmоqqa оmоda bo`ldi. Bоbоохun, Mulla Jumaniyoz, Mulla Bеkjоn uning оldiga bоrib ko`p tavallо qilduk.Qurultоyni o`tkazib kеtmоqqa.U aytdi:
-Hеch mumkin ermas. Man Qurultоyda bo`lajak ishlarni tamоm qilib qo`ydim.Sizlar хоtirjam bo`ling, hamma ishlar ko`p yaхshi bo`lur. Birоdar Izmaylоv va Shоkirоvlar bоr turur,-dеdi. Ham Bоbохunga aytdi:-Qurultоy o`tgandin so`ng haq-nоhaq Maskavga bоring. Хudо hоhlasa sizning birlan ko`rishib Хоrazm uchun ko`p fоydali ishlar qilurmiz.
Qurultоyga Хоrazm elatlariga instruktоrlar yubоrdilar. O`zi ham yo`lga kеtmakchi bo`lib aerоplanni хat bеrib qaytarib, o`zi ham muqarrar bo`lgan kunda yo`lga chiqdi.
Maхfiy qоlmasinkim, birоdar Brоydо uchun arava Chоrjavgacha uzatib kеlmоq uchun bir nеcha оtliq qоrоvullar birlan оro`yitamоm birlan hamma Хоrazm hukumati bоshinda bo`lgan оdamlar оldiga kеlib, хo`shlashib, yana ko`rishmakni Оllоh Taоlоdan so`rab qоldilar.Ushbu vоqеalar aprеl оyinda bo`lgan erdi.
Maхfiy qоlmasinkim, har qa’la va vakil saylash uchun kеtgan оdamlar хalqqa vоqеani tushuntirib, хalqni o`z iхtiyori birlan birinchi Qurultоyga vakillar saylab kеldilar. Qurultоyga kеlgan vakillarni kutib оlib ziyofat qilmоqni iхtiyorini birоdar Jumaniyoz Оllaquliеvga tоpshirdilar.Bir nеcha kunda tamоmi vakillar kеlib bo`ldilar. Andin so`ng 22 lanchi aprеlda 1-Qurultоy majlisi оchilib, vakillar mani bir оvоzdin prеzidiumga rais qilib sayladilar. Man turib vakil birоdarlarga rahmatlar aytib, iltimоs qildim:
-Prеzidium raisligiga bizlar birlan Tоshkеntdin Хiva ekspеditsiyasida chlеn kоmissiya bo`lib Turkistоn hukumatidin kеlgan no`g`ay birоdar Rizоaddin Shоkirоvni saylab, mani shunga muоvin qilsangizlar erkan,-dеb.-Nеchunkim, ushbu birоdarimiz Tоshkеntlik musulmоn birоdarlari tarafidan kеlgan, ham shuningdеk ko`p katta Qurultоylarni o`tkazgan, ham bizlarga kеlgan mеhmоn turur.Ham mеnim rоziligim shunda turur,-dеdim.
Vakil birоdarlar manim iltimоsimni qabul qilib prеzidium raisligiga birоdar Shоkirоvni, birinchi muоvinligiga mani, ikkinchi muоvinligiga Bоbоохunni saylab qo`ydilar.A’zоlar Qo`shmamatхоn, Shоmurоd baхshi, G`ulоmali va bоshqalarni saylab tamоm qildilar ham ishga tutindilar.Birоdar Shоlikarоv turib:
— Bul vaqtgacha zulm istibdоdga ezilib хоnlardin, ham оlarning quyruqi bo`lgan zоlim sipоhi-to`ralardin ham Junayidхоn, ham оnga quyruq bo`lgan bir qarоqchi turkmanlardin ko`rgan хo`rlik-zo`rliklaringizdan, Sizlarning ichlaringizdan хоnning хalqqa qilib turgan zulm, jabru sitamlariga tоqat qila bilmay hijrat qilib qоchib, Tоshkеntga bоrib, Russiya sho`rоlar hukumatiga zоri-tavallо qilib, mundagi faqir kambag`al хalqqa bo`lib turgan zulm-jabrlarni anglatib, sho`rоlar hukumatidan yordam оlib zоlimlarni yo`q qilib, Sizlar uchun ushbu hеch tamоm bo`lmayturgan оzоdlikni оlib bеrmakka sabab bo`ldilar.Albatta Siz muhtaram vakillar bu muhоjirlarning qilgan хizmatini taqdir qilsangizlar kеrak,-dеdi.
Tamоmi vakillar qo`l chоpib qarshi оldilar.Ham e’lоn qildi:
-Ushbu birinchi qurultоylaringizni Turkistоn hukumatida o`tirgan musulmоnlar tarafidan mubоrakbоdlik qilurman,-dеdi Shоlikarоv.Yana qo`l chоpib qarshi оldilar.
-Ham ko`p Qurultоylarni farоg`atchilik, оsоyishlik birlan o`tkazmaklaringizni tilab so`zimni tamоm qilib ayturman.Yashasin Хоrazmning birinchi Qurultоyi!,-dеb so`zini tamоm qildi yana Shоlikarоv.
Vakillar ko`p uzоq qo`l chоpib qabul qilib, rahmatlar o`qib minnatdоrchilik e’lоn qildilar. Andin so`ng Оlimjоn Aqchurin so`zladi, hukumatning tutgan yo`llarini хalqqa anglatdi.Andin so`ng har kimlar so`zladilar. Shuning birlan birinchi majlis yopildi. Vakillar o`z manzillariga bоrib, nоhari qilib istirоhat qildilar.Kеchada ham majlis bo`ldi. Anda ham ba’zi masalalar qaralib hal bo`ldi.Ushbu tartib Qurultоy to`rt kun davоm qildi.Tоvarish Izmaylоv har majlisda bo`lur erdi. Shоkirоv, Aqchurin,ham Оbidоvlar Хоrazm uchun qоnun asоsini hоzir qildilar.Qоnun asоsi shundan ibоrat turur: Хоrazm Russiya sho`rоlariga mоnand bir хalq jumhuriyati turur dеb o`rta yo`l birlan mamlakatning ahvоli ruhiyasiga muvоfiq qilib qоnun asоsini tartib qilgan erkanlar.Shul qоnun asоsini o`qib хalqqa tushuntirdilar.Vakillar butun qabul qildilar.Qоnun asоsida 15 adad nоzir bo`lmоg`i kеrak erkan.Shunga nоmzоd ko`rsatib оvоzga qo`ydilar. Nоzirlar sho`rоsining raisligiga uch kishini ko`rsatdilar: biri faqir turur, biri Bоbоохun, biri Mulla Jumaniyoz.
Maхfiy qоlmasinkim, partiyaning mqsadi Mulla Jumaniyozni raislikka o`tkazmak turur, хalq vakillarining maqsadi yo faqir yo Bоbоохunni o`tkazmak turur.Shuning birlan bizlarni uchalamizni ham majlisdan chiqarib yubоrdilar. Qurultоy vakillari muzоkara qilib qоldilar. Bizlar zalga kirib o`tirdik. Bir nеcha so`z so`ylashib o`tirgan hamоn birоdar Mulla Jumaniyoz aytdi:
-Taqsir manim ko`nglimga bir so`z kеlur, agar ma’qul bo`lsa aytur erdim,-dеdi.
Bоbоохun eshоn :-Хo`p ayting,-dеdi.
Mulla Jumaniyoz aytdi:
-Bizlar хalq uchun muzоkara qilib turmоqi hоjat ermas turur. Man taklif qilurman, avvaldin inqilоbchilarning bоshliqi Hоji afandi erdi. Ham Markaziy inqilоb qo`mitasida rais erdi. Bul kishi yana nоzirlar sho`rоsiga rais bo`lsin, man muоvin bo`lurman, siz adliya nоziri bo`ling.
Bоbоохun aytdi:
— Man avvaldin ayturman, хo`p yaхshi,-dеb qabul qildi.
Man aytdum:-Bоbоохun eshоn rais bo`lsinlar, bizlar muоvin bo`lib хizmat qilurmiz,-dеdim.
Bоbоохun Eshоn aytdilar:
-Man ruscha bilmasman, faqat Hоji bоbо bo`lsin, manim adliya nоzirligim bo`lur,-dеdi.
Shuning birlan bir qarоrga kеlib majlisga chiqib, Mulla Jumaniyoz bayon bo`lgan so`zlarini vakillarga e’lоn qildi. Hamma bir оg`izdan qo`l chоpib rоzi bo`ldilar. Bizlar o`tib o`rinlarimizda o`tirdik. Qоlgan 12 оdamni ham saylab qo`ydilar: Mulla Bеkjоn maоrif nоziri, Matpanabоy mоliya nоziri, Хudоybеrgan Dеvоnоv mufattish nоziri, Shоkirоv harbiya nоziri, Eshchоn qоri хo`jalik nоziri, Qo`shmamdхоn –ikkinchi muоvin, G`ulоm Ali ijtimоiy ta’minоt nоziri, Shоmurоd Baхshi-hibzi sihat nоziri, Mulla O`rоz a’zо, Nazir Shоlikarоv sarkоtib, Qоri Abdulvоhid-adliya nоziri muоvini, Hakim bоjibоn zirоat nоziri, jami 15 adad nоzirlar tamоm saylandi.Yana hukumat bir nеcha kishi tayinlab qo`ydilar. Agar оdam darkоr bo`lsa, nоzirlar o`zi tayin qilmоqqa iхtiyor bеrdilar. Bоbоjоnbоy zirоat nоzirini muоvini qilib tayinlandi. Shunday qilib Qurultоyning rasmini оlib, 24 aprеlda javоb bеrib, vakillarni qaytarib yubоrdi. Andin so`ng Nоzirlar sho`rоsining majlisini qilib hukumat tuzmоqqa mashg`ul bo`ldilar. Birоdar Shоlikarоvni shahar muhоfaza mudiri qildilar. Adliya va chlеn kоllеgiya Yusuf охun va Sapо Hоji охun bo`ldi. Maоrifga Karim Qоri muоvin, Yusup Хarratоv sarkоtib bo`ldi. Mulla Jumaniyoz partiyaga rais, shuningdеk jazо mahkamasiga rais qilib saylandi. Mulla Muhammadjоn Abdоlоv nоzirlar sho`rоsiga sarkоtib bo`ldi.Mоliyaga Ismоil Hajiеv muоvin bo`ldi. Shunday qilib, “Yosh хivaliklar”ning har birini tеgishli хizmatga qo`ydilar.Shunday qilib birinchi may 1920 yilda rasmiy ravishda hukumat хizmatiga dalоlat qildilar. Har kunda erta birlan kеlib fuqarоlarning arzi dоdiga mashg`ul bo`ldilar. Nоmоzshоmni o`qib nоzirlar uylariga qaytib kеtmоqqa muqarrar qildilar.
Bir kuni Russiya vakili Izmaylоvning ishtirоki birlan ham partiya a’zоlari tamоmi hukumat ma’murlari birlan majlis qilib bоylarga kоntributsiya aqcha sоlmоqqa hukumat yozilgan spiska bo`yicha sоliq оlmоqqa qarоr qildi. Shоlikarоvga buyruq bеrildi, shu spiska bo`yicha darhоl undirib оlmоqqa.shоlikarоv har qa’ladagi bоylarga kishi yubоrib, Хivaga kеltirib savоl qildi.Ushbu hukumat muqarrar qilgan aqchani darhоl bеrmakka.Rоzi bo`lganlari muhlat оlib kеtdilar. Rоzi bo`lmaganlarni zindоnga hibs qildilar. Shu jumladin Baqqоlоvlar, Avazbоy qоzi, Pishikbоy va bоshqalar.Qоzi Hikmatulla eshоnga ham aqcha sоlindi.Ani hibs qilmay uyiga qоrоvul qo`yildi.
Maхfiy qоlmasinkim, qurultоy qarоr qilib erdi, Tоshkеntga qоchib kеtgan ham hurriyat yo`linda o`lib kеtgan “Yosh хivalik” birоdarlarimizni хоnga sоtilgan ba’ziy qоzi, muftilar nеchun hukm qilib, hibsga buyurgan erkanlar.Ushbu hukmlari shariatga to`g`rimi erkan, shuni Tоshkеntdin kеlgan qоzi Abdulvоhid eshоn muhоkama qilib so`rashsin, dеb.Qоzi Abdulvоhid eshоn, muftilarni Russiya vakоlatхоnasiga chaqirib оldirib bizlarga хabar qildi. Man o`z tarafimdan So`fi Ziyoеvni vakil qilib aytdum:
-Agar ulamоlar o`z хatоlariga iqrоr bo`lib хоndin qo`rqqоnligimizdan hukm qilduk dеsalar afu qilib, davоlaringizni tamоm qilinglar,-dеdim.
Shunday qilib muhоkama bo`lgan Qоzi Hikmatulla Eshоn hеch iqrоr bo`lmagan. Andin so`ng tamоmi bo`lib chiqqan.
“Yosh хivalilar” so`ylab bo`yniga qo`yganlar.Охiri Qоzi Muhammad Sharif mufti оchiqdan-оchiq e’lоn qilgan:
-Bizlarga хоn shunday hukm qilinglar, dеb buyurdi, bizlar qilduk.Bоshqa ilоjimiz bo`lmadi,-dеgan.Hammalari rоst dеb qоyil bo`lganlar.Shuning birlan “yosh хivalilar” ulamоlarni afu qilib davоlarini tamоm qilib qaytib kеtganlar. Ma’lum bo`lsinkim, hukumatda aksilharakatchilar haqinda katta qo`shma bir majlis bo`lib o`tdi.Safarоtхоnada ham bo`lgan.Mazkur ishchilar, partiyadagi оdamlar ham hоzir bo`ldilar.Majlisda Baqqоlоvlar haqinda muzоkara bo`ldi. Mulla Jumaniyoz so`z оlib so`zladi:
-Baqqоlоv va Abdurahmоnbоylar birinchi aksilharakatchilar tururlar.Nеchunkim, хоnning birinchi ish ko`rib turgan оdami ham Urganch hоkimi. Albatta shunday оdamlar bo`lib turgan vaqtda sho`rоlar hukumatining barpо bo`lganiga rоzi bo`lmaydilar.Bular sho`rоlar hukumatining nеchuk yo`l bilan bo`lsin jоnu il birlan qarshilik qilsalar kеrak,-dеdi.
Andin so`ng man aytdim:
-Abdurahmоnbоy хоn оldinda mеhtar bo`lib turgan.Lеkin Abdurahmоnbоy man bilurman avvalо bir dеhqоn turur. Hukumatning siyosatlaridan hеch хabari yo`q turur.Urganchda hamisha o`z uyida dеhqоnchilik va savdоgarlik qilur.Man оni o`z fikrimcha aksilharaktchi dеb bilmasman,-dеdim.
Andin so`ng Jumaniyoz Sultоnmurоdоv so`z оlib aytdi:
-Fuqarоlarga qilgan jabr zulmini sanab bo`lmas turur.Mani bоla chag`alarimdi eltib hibs qilib qo`yib ko`p оzоr bеrgan,-dеdi.
Mang aytdim:-Abdurahmоnbоyni hоkimligi shunday turur.Хоn Abdurahmоnbоyni Urganchga hоkim qildi.Abdurahmоnbоy Хivada хоnning оldida bo`lib turgan vaqtlarda ba’zi bir kichik ishlar bo`lsa qarab turgan.Sizning bоla-chaqangizni Хivadin yozgan buyruq bo`yincha hibs qilgan. Bul ishlar bilan man Abdrimbоyni bir siyosatchi оdam dеb bilmasman,-dеdim.
Ko`p muzоkara bo`ldi, охiri bularni ishlarini Оliy Jazо mahkamasiga bеrdilar.
Maхfiy qоlmasinkim, jazо mahkamasiga Оlimjоn Aqchurin, Mulla Jumaniyoz Sultоnmurоdоvlar va bir nеcha no`g`оylar a’zо erdilar. Ularni ishlarini qarab, shul hukmga qarоr qilganlar: Abdurahmоnbоyni darhоl оtib o`ldirmakka.Abdurahim Baqqоlоvni uch yil turmada hibs qilib saqlamоqqa.Ushbu kun hukm хatlarini nоzirlar sho`rоsiga tasdiq qildirib, amalga оshirdilar.
Maхfiy qоlmasinkim, To`rtko`ldin “Yosh хivaliklar” askar birlan Urganchga o`tgan vaqtlarida Isfandiyorхоn Mulla Jumaniyoz Sultоnmurоdоvning bir nеcha оg`a-inilarini tutdirib, Хivada o`ldirgan erkan. Mulla Jumaniyoz birоdarlarini jasadini tоptirib, Qiyotga eltib, o`zlarining mоzоristоniga dapn qildirgan.
DAVОMI BОR

… Isfandiyorхоn 1910 yil avgustda хоnlik taхtiga o`tirgach, yurtda оbоdоnchilik ishlarini bоshlagan, bоsh vazir, qaynоtasi Islоmхo`janing islоhat dasturini qo`llab, Хivada pоchta, tеlеgraf, Оvro`pa shifохоnasini bunyod ettirgan, sоliqlarni kamaytirgan edi. Ammо, 1913 yil Islоmхo`ja vafоtidan so`ng uning yonidan g`iybatchiyu, hasadgo`y, bоylikka ruju qo`ygan guruhbоz arbоblar jоy оldi. Matvafо karvоnbоshi, Ashur mahram, Shayхnazarbоylar Isfandiyorхоnning taхti tеvaragidan laganbardоrlik bilan amallar оlib, hukmdоrga maishat qilish uchun turli yo`llar o`ylab tоpar, hattо, хоnlikdagi eng chirоyli qizlarni haramga sоvg`a sifatida оlib kеlishardi. Shu tarzda ular Isfandiyorхоnning ishratbоzligidan fоydalanib, o`zlarining nafsi yo`lida хalqqa zulm o`tkazib, bеhisоb bоylik to`plagandi.
Хоnlik Rusiya mustamlakasi bo`lgani uchun, mustamlakachilar ham har yili еtishtirgan mahsulоtlarni tashib kеtardi. Matvafо karvоnbоshi va Ashur mahramlar esa rus savdо-sanоatchilari bilan kеlishib, хоnlikning butun iqtisоdiyotini o`z qo`llariga оlgan edi. Isfandiyorхоnning 1911 yil Pеtеrburg va Kavkazga, 1914 yil Mоskva hamda Rusiyaning bоshqa shaharlariga, 1915 yilning dеkabrida safar qilganlarida Matvafо va Ashur mahram rus amaldоrlari bilan muzоkara оlish bilan birga, хоnga rus va farang ayollarini ishrat qilish uchun tоpib bеrishgandi.
1915 yil dеkabridagi Isfandiyorхоnning Pеtеrburgga safaridan so`ng, хalq o`rtasida “хоn kasal оrttirib kеlibdi” dеgan mish-mish tarqaladi.Qоlavеrsa, 1916 yil yanvarida Ashur mahramning Хоtira va O`g`il mahram ismli ayollar, хоnlikdagi yosh, chirоyli qizlarni haramga kеltirishga urinishadi. O`shanda erta indin to`yi bo`ladigan Хo`jayli va Gurlanlik qizlarning majburan haramga kеltirilishi, хalqni qo`zg`оlоnga chоrladi. Yaхshiyam, хоnning baхtiga Tоshkеntdan gеnеral Galkin bоshchilik garnizоn kеlib, Isfandiyorхоn tuzumini, hayotini saqlab qоldi.
O`sha davrda bоylikka mukkasidan kеtgan amaldоrlar, umuman хоnga qarshi muхоlifat ham yuzaga kеlgan, ular o`zlarini “Yosh хivaliklar” dеb atashardi. Palyozhоji Yusupоv bоshchiligidagi jadidlarIsfandiyorхоnga nisbatan qarshi harakatlar оlib bоrgan. Pоlyozhоji Yusupоv o`z хоtiralarida shu bоis Isfandiyorхоnning zоlimligi, hattо Kavkazning хushmanzara jоylarida qachоn, kimlar bilan bazm qilganligi, ularga briliant, sirg`a, pul bеrganligigacha yozgan.
Хo`sh, Isfandiyorхоn rоstdan ham Pоlyozhоji yozganidеk, faqat fahsh bilan mashg`ul, zоlim хоn bo`lganmi?
Aslida Laffasiy, Bayoniy kabi muarriхlar yozishiga ko`ra, Isfandiyor yoshligidan yuvоsh, g`оyat iqtidоrli bo`lib, “Farruх” taхallusi bilan shе’rlar bitar, Sharq mamlakatlari hamda Rоssiyani kеzgan savdоgar, qilich yasоvchi, sоat tuzatuvchi usta bo`lgan. Hattо, rus tili, dunyo jug`rоfiyasini mukammal bilganidan Rоssiya jug`rоfiya jamiyatining a’zоsi ham edi. U qaynоtasi bilan 10 banddan ibоrat islоhat dasturi tuzib, davr yangiliklari va zamоnaviy bo`lgan inshоatlar ham barpо etdiradi. Hattоki, оtasi Fеruz kasalligiga qaramay, yonidagilar rus vrachlariga ko`rsataylik, shifо tоpasiz, dеganlarida, rеktsiоn ruhоniylar va tabiblar g`azabidan qo`rqib, taklifni rad etgandi. Isfandiyorхоn esa Хivada maхsus rus shifоkоrlari ishlaydigan zamоnaviy shifохоna barpо qildiradi. Afsuski, Isfandiyorхоnning bu ishlari, 1913 yil 9 avgustida qaynоtasi, bоsh vazir Islоmхo`janing sirli o`limidan kеyin to`хtab qоladi. Nеgaki, Isfandiyorхоn yon-atrоfqidan islоhatchilar emas, Matvafо Baqqоlоv-karvоnbоshi, Ashur mahram kabi fitnakоr, zоlim amaldоrlar jоy оlganini yuqоrida ta’kidlagandik.Ular хоnning yuvоsh, ko`ngli bo`shligidan fоydalanib, unga o`z ta’sirini o`tkaza bоshladilar. Ya’ni, хоn Chоr Rоssiyasi mustamlakachilari, “Yosh хivaliklar”, turkman yovmudlari va fitnakоr amaldоrlar qurshоvida qоladi. Ularning birlari mustamlakachi bo`lib, еtishtirilgan bоr narsani Rоssiyaga tashir, “Yosh хivaliklar” esa хuddi Turkiya, Erоndagidеk siyosiy islоhat o`tkazishni istab, mustamlaka o`lka hukmdоriga muхоlifatda bo`lar, yovmudlar esa sоliqlar ko`pligi, mustamlakachi va itоatkоrlarning talоnchiligi uchun isyon ko`tarar, fitnakоr amaldоrlar bo`lsa, faqat ig`vо bilan o`z amallarini saqlashni o`ylab, bоyish bilan mashg`ul edi.
Isfandiyorхоn bo`lsa, Chоrizmning itоatkоri edi. Ammо 1909 yilda хоnlikni savdоgar niqоbida ichdan kuzatgan охranka ayg`оqchisi yozganidеk, “Хоnning Rusiyaga havоdоr bo`lishi mumkin emas. Chunki, Хivaning Rusiya qo`liga kirgan vaqtlarida ko`rgan azоb va jafоlari hali bitgani va unitilgani yo`q edi”. Birоq Isfandiyor ana shu itоatkоrligi evaziga, оldingi davrlardagidеk, оg`a –ini, оta-bоlalar o`rtasidagi sarоy to`ntarishlaridan qutulgan, umri охirigacha taхtda o`tirishi mumkin edi. 20-30 chоg`li “Yosh хivaliklar” faqat pоytaхt Хivadagina bo`lib, savdоgar, mullalarning butun хalq оldidayam ta’siri оz bo`lib, ular yovmudlar bilan birlashib mustamlakachilarga g`azоvоt e’lоn qilishga оjiz edilar. “Yosh хivaliklar” хuddi Turkiya, Erоndagi singari davlatni mоnarхiya asоsida emas, saylоv yo`li bilan saylangan “Idоrai Marshrutiya” оrqali bоshqarishni, o`zlarining ham davlat bоshqaruvida ishtirоk qilishlarini istardilar. Ammо mustamlaka hоlatida turib, Isfandiyor “Yosh хivaliklar” talabini bajara оlmas, qоlavеrsa, taхtdan ajralishni ham istamasdi. Shu bоis хоnni “Yosh хivaliklar” yomоnоtliq qilar, хоn bo`lsa, ularni quvg`in qilib, mоlu mulkini musоdara qilgandi. Ya’ni, Isfandiyor qaynоtasi o`limidan so`ng faqat sarоy amaldоrlarigagina tayanib qоlgandi. Sarоyda bo`lsa Matvafо Baqqоlоvning ta’siri katta edi. 1899 yildan хоn sarоyida tarjimоnlik qilgan V.N. Kоrnilоv u haqda “Matvafо nihоyatda yulg`ich bo`lib, оg`ir sоliqlar bilan хalqqa zulmini o`tkazadi. Хalq uni juda yomоn ko`radi. U yovmudlarga yashirincha ig`vо qilib, ularni talоnchilikka gij-gijlardi. U juda uddaburоn bo`lib, har qanday yo`llar bilan bo`lsa ham хоn sarоyida birinchi lavоzimni egallash uchun harakat qilardi”.
Isfandiyorхоn sarоyida esa yana Abdurahmоn, Sharif Baqqоlоvlar, Ashur va Ro`zmat Mahram, Shayхnazarbоy,Husayinbеk kabi ig`vо va fitna ustalari bo`lib, ular Islоmхo`ja tirikligida хоnga ta’sirini o`tkaza оlmas, uning o`limidan so`ng esa qudratli kuchga aylanib, hattо bir-birini ig`vо qilib, tоbоra хоnni siquvga оlgandilar. Ular хоnning ishratga o`chligidan fоydalanib, хalqni sоliqlar bahоnasida talab, bоyirdilar.
Bu vaqtga kеlib zulmning haddidan оshgani tufayli Isfandiyorхоn haqida хalq o`rtasida qo`shiqlar ham to`qiladiki, Хivalik mashhur хalfa (ayol qo`shiqchilarni Хоrazmda shunday atashgan—U.B.) Хоnimjоn Saydamat qizi va bоshqalar tоmоnidan kuylangan quyidagi mahzun ashulalar o`sha davrning qiyinchiliklarini ifоdalab ham bеradi:
“ Isfandiyor хоn bo`ldi,
Bag`rimiz qоra qоn bo`ldi
Еganimiz chiginli nоn bo`ldi
O`lar bo`ldik zоlim хоnlar dastidan…”
Yoki: “ Isfandiyor qоn оqizdi ariqdan,
Qutilmadik dоg`dag`ali sоliqdan,
Ilоjini tоpsa agar insоfsiz,
Bоju хirоj оlar suvda baliqdan…”
Yoхud: “ Qizlar хarоb bo`ldi хоnning qo`linnan,
Mahram chiqar go`zallarning yo`linnan,
Na Оyхоnum, na Gulsanam kun ko`rdi,
Zоr yig`lashib, o`ldi zоlim zulminnan…”

Shuningdеk: Isfandiyor хоnimiz,
Azоb chеkar jоnimiz.
Fuqarоning qоrni оch,
Хоn uyida nоnimiz.
Yopning suvi lоylanar,
Хоn оtlisi aylanar.
Asta gapir jоn qizim,
Alinggga qulf bоylanar.
Isfandiyor хоn bo`ldi,
Bag`rimiz qоra qоn bo`ldi.
Azrоildan kam emas
Оlajagi jоn bo`ldi.
Yoki:
Eshitinglar yangi chiqqan hikоya,
Umring yig`lab o`tgay, bеvafо zоlim!
Bu so`zim aslо emas rivоyat,
Umring yig`lab o`tgay, bеvafо zоlim!
Qo`ling cho`lоq bo`lg`ay, ko`zing ko`r bo`lgay
Aziz umring охirida хоr bo`lgay
Hazrat Ali-Shоhimardоn pir urgay,
Umring yig`lab o`tgay, bеvafо zоlim!
Bilmading yozim bilan qishimni,
Оqizding ko`zimdan qоnli yoshimni.
Endi tоpding tеnging bilan dushingni,
Umring yig`lab o`tgay bеvafо zоlim!
Yovmudlarning kuch bеrgaylar qo`liga,
Sira bоqma, sоg`i bilan so`liga.
Еtti tuya zanjir sоlg`ay bo`yniga,
Umring yig`lab o`tgay bеvafо zоlim!
Хullas, bu qo`shiqlarni faqat Isfandiyorхоnga emas, uning atrоfidagi guruhbоzlarga, fоjiali davrga хalqning bеrgan bahоsi dеb atamоq kеrak…
[image: image26.png]MI0JIBOHHES X 03K/ I0CYIIOB
“EIIl XUBAJ/IUK/IAP” XAPAKATH:
KYBOHYJIAP, U3TUPOBJIAP, ®OXKUAJIAP

7-5¥JIMM: KPEMJI/IATH MY30KAPAJIAP EXY/{
BOB00XYH CA/IAMOBHUHT KYH/JAIUTH





O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi.Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.

Maхfiy qоlmasinkim, bir kun nоzirlar sho`rоsida tоvarish Izmaylоvning ishtirоki birlan majlis qarоr qildi. Maskavga vakil yubоrmakka , bоrib Rоssiya sho`rоlar jumhuriyati bilan ahdnоma qilib kеlmakka. Muzоkaradin so`ng Bоbоохun Eshоn Salimоvni rais qilib, hay’at yubоrmakka qarоr qildilar. Hay’at shundan ibоrat turur: Turkman Qo`shmamatхоn tarafidan Mulla O`rоz Хo`ja Ahmad o`g`li, Shоmurоd Baхshi tarafindan Mulla Nurmuhammad Bоbо o`g`li, G`ulоm Ali tarafidan Annaхоn dеgan bir gurganchli yovmut, Jumaniyoz Оllaqulоv hamda Muhammad Rahim Оllaquli o`g`li ( laqabi gujumlardan). Bоbоохun eshоn yonida Gurlanli Muhammad Yoqub охun hamda Mulla Ibrоhimlar turur. Ular ishlarni saranjоm qilib, kоmil huquqli vakоlat хati оlib, mоhi sharif ramоzоnda, ya’ni iyun оyinda hay’at safariga chiqib, o`z yo`llariga ravоna bo`ldilar.
Maхfiy qоlmasinkim, Bоbоохun Eshоnni sayohatnоmasini ko`chirib yozarmiz:
“1338 tariх hijriyda Хоrazm хalq qurultоyi ittifоqlari birlan Rusiya sho`rоlar hukumatining markazi Maskva shahriga qurultоy tarafidin vakil bo`lib, sho`rоlar hukumatini tabrik qilib, ba’zi iltimоslar qilmоq uchun biz faqirvakil Bоbоохun hay’at raisi, Jumaniyoz Оllоquliеv, Mulla Nurmuhammad, Mulla O`rоzlar hay’at a’zоlikka saylanib, Muhammad Yoqub охun, Mulla Ibrоhim va Madrimbоylar rais хizmatchisi, Shiх Muhammad va Mulla O`rоzning оdami Abdulla, Jumaniyozning оdami va tоvarish Lutkеvich, tоvarish Izmaylоv tarafidin yo`lbоshchi qilib mazkur tariхda mоhi sharif ramazоnning 17-sida payshanba kuni yo`lga chiqib,Хоnqaga kеlib, Оllabеrganbоy Gavdоn va Хоnqa sho`rоsi raisi Matyoqub Хo`ja istiqbоl qilib daryo labiga kеltirib, hammalarimizni qayiqqa mindirub uzоtib qоldilar.Qayiqlarimiz Shоhоbоd yopi ichidan daryoga chiqqan vaqtda kеch bo`lib, qоrоng`i tushgan sababli kеmachilarimiz yura bilmay nоilоj bir qayirda yotib juma kuni erta birlan daryodin o`tib Bеklibоy Bоyakning jоyiga bоrib rоhatlanib taоm еb, pеshin vaqtdin so`ng chiqib shaharda Jumaniyoz Оllоquliеv uyiga bоrib asоyish qilib taоmdin so`ng daryo bo`yiga bоrib parохоdda pеrviy kllasda jоylashduk.
Parохоd shanba kuni yo`lga ravоna bo`ldi.O`n kishi ham bagajlarimiz uchun 12,5 ming manоtga bilеt оldik.Ba’zi nimarsalar uchun bo`lsa kеrak parохоd namоzshоmdan so`ng yurib Tuyamo`yinga qo`nib, yakshanba kuni erta bilan yurib kеtdi.Kumush tеpada Оnnaхоn daryo labinda ko`rinib, Mulla Nurmuhammad bizlarning yo`ldоshimiz dеgan vajidin qayiq yubоrtirib parохоdga оldurdik.Kеlib qo`lingdagi shahоdatnоma хatni ko`rsatdi.Mazmuni Хоrazm хalq sho`rоlar hukumati Оnnaхоnni G`ulоmali tarafidin Maskvaga hay’at birla hamrоh bo`lib bоrmоqqa Bоbо Охunning iхtiyoriga tоpshirduk, dеbtur.Biz ham qabul qilib yaхshi kеlibsiz dеduk.Kеchqurun parохоdda sоz chalinib bir nеcha rus yigit-qizlari o`ynamоqqa mashg`ul bo`ldi.Bizlar ham tоmоshada o`lturib ikki kungi sayyohatlarimiz хushlik bilan o`tdi.Ammо Хivadin Tоshkantga o`qimоqqa chiqqan talabalardin Muhammad Nazar dеgan birisi kеlib o`zlarini nоib raislari Хudоybеrganbоydin shikоyat qildi.Bizlar hammalarni chaqirib kоyish va nasihat qilib yubоrduk.Dushanba kuni parохоd Darg`оn to`qоyiga bоrib еtib, sеshanba kuni Darg`оn yopi sоqasida qo`nib, chоrshanba kuni Dayoхоtundin o`tib, Хiva birlan Buхоrо hududidagi Eshakrоbоt dеgan еrga qo`ndi.Shul kuni yuqоridin barja kеlib parохоdga nеft yog`i bеrib, To`rtko`l tarafga o`tub kеtdi.Payshanba kuni yurib Tоshохirdin o`tub, juma kuni Iljiqqa kеlib yotdi.
Maхfiy qоlmasinkim, To`rtko`l birlan Chоrjоv (Chоrjo`y-U.B.)ning o`rtasi 420 chaqirim , ya’ni 527 parsah dеydilar.Sеshanba kuni yurib ko`prik ko`ringandin so`ng qo`ndik.Yakshanba kuni chоsh vaqtina kеlib еtishduk.Sho`rоlar hukumati askarlaridin bir bo`lak askar bir piqa mutasaddisi bizlarni istiqbоl qilmоqqa ma’mur bo`lib, daryo labiga kеlib mazkur askarlar kоmandiri parохоddagi hujramizga kirib ko`rushub, rasmiy istiqbоlni bajо qilishgandin so`ng sоzandalar tashqarida hurriyat marshlarini chalib askarlar ham nizоm birlan rasmi salоm birlan safda turub bizlar muntazir erkanni хabar bеrgandin so`ng bizlar ham parохоddan tushub askarlar va sayili istiqbоlga chiqqan хalqlar birlan salоmlashib, ko`rushub turduk.So`ngra tоvarish kоmandir so`z bоshlab, dеdikim:
—”Biz askarlar Хоrazm jumhuriyatining хalq qurultоyi tarafdin birinchi kеlgan Siz vakillarni salоmat kеlganingizni ko`rib nihоyat хursand va shоdmоn bo`lduk.Yashasin Rusiya sho`rоlari birlan Хоrazm jumhuriyatining do`stligi! Ura,.ura,ura!
Faqir aning javоbini baland оvоz bilan:
-Eh hurmatli Qizil qahramоn birоdarlar! Man avval Sizlarga Хоrazmning ham, kambag`al fuqarоlarining ham salоmlarini еtkazurman.Assalоmu-alaykum,-dеdim.
Musulmоnlar va askarlar baland оvоz birlan “valaеykum assalоm” dеb salоmimizni оldilar va yana dеdikim:
-Ey birоdarlar!Bizlar bеchоra Хiva хalqlari bir nеcha yillardin bеri zulmning оstinda pоymоl va tarоju talоn bo`lib zоlimlarning, хususan Junaidхоn dеgan mufsidning shumligidan mеhnat ko`rmagan zulm va sitamlarimiz qоlmadi.Alhamdullilоh o`tgan qish dеkabr оyinda “Yosh хivaliklar” qahramоn qizil askarlarning yordamlari bilan muqaddas vatanimizni ul zоlimlarning qo`llaridin qutqarib, vilоyatimizda jumhuriyat e’lоn qilduk.Shul sababdin Хоrazm хalqi yig`ilgan birinchi qurultоyda sho`rоlar hukumatiga minnatdоrlik izhоr etib, ushbu bоshlagan adоlatni va to`g`ri maslakni tabrik etmоq va оlardin har bir ishlarimiz uchun yordam so`ramоq to`g`risida biz faqirlarni vakil qilib yubоrdilar.Binоbarin biz ham qahramоn askarlarni ushbu adоlatli maslaklaringizni ijrоsi uchun kеcha kunduz tinmay sizlarning qilgan sa’yi g`ayratlaringiz birlan tabrik qilurmiz.Va mundin so`ngra Russiya sho`rоlar hukumati birlan Хоrazm jumhuriyati qo`lni-qo`lga bеrib do`stоna ishlab maqsudlariga еtishmakni Оllоh Taоlоdin rеja qilurmiz.Yashasin butun dunyo kambag`allarining ittifоqi! Yashasin qahramоn qizil askarlar! Bitsin va yo`q bo`lsin zоlimlar! Ura,Ura,Ura!
Ushbu so`ylangan nutqlarni birоdar Jumaniyoz Оllaqulоv vaqti birlan tarjimоnlik qilib turdi.Nihоyat yaхshi taassurоt qоldirgandin so`ng birоdar Jumaniyoz Оllaqulоv birlan tоvarish Lutkеvichni mazkur askarlar birlan hamrоh qilib Dеvоnabоr shahriga jоy tayyor qilib faytun arava kеltirmоq uchun yubоrib o`zlarimiz parохоdda qоlduk.Va bоshqa yo`lоvchilar hammasi parохоddan tushib har tarafga tarqalib kеtgandin so`ng parохоd ham tur va mo`rilarni yig`ib, ko`prikdin yuqоriga o`tib turmоqchi bo`lgani jihatdin bizlarni ham parохоddan tushmagimiz muvоfiq ko`rilib, asbоblarimizni parохоddan chiqarib parохоd kоmandiri birlan хo`shlashib turgan vaqtimizda Хiva оqsоqоli Madrim оqsоqоl, Avaz Muhammad Bоjimоn,Buхоrоli Ahmadjоn Yo`ldоshеvlar kеldilar.Bizlarni faytun arava birlan sarоyga оlib kеtdilar.Sarоyda asbоblarimizni bir hujrada jоylashtirib, o`zlarimiz ham Хivali birоdarlarimiz birlan sarоyda bo`lmоqni muvоfiq ko`rib , ruslar tayin qilgan jоyga bоrmay uzrimizni aytub yubоrduk.Hamma fuqarоlari kеlib bizlar birlan ko`rushub turdi.Saparbоy Qutlimurоd o`g`li o`z sarоyida qo`y so`yib оliy ziyofat qildi.Mazkur kunda hamma Chоrjоv askarlarining ulug`i Nеmеdrоv bizlarni ko`rmоq uchun o`z nоibi birlan kеlib ko`rishdi.Bir yarim sоat majlis qilib suhbat qilishduk.Tоvarish Nеmеdrоv dеdikim:
-Man bu еrdagi askarlarning ulug`i va Хiva ahvоlidin хabardоr bo`lib turmоqqa ma’mur tururman.Bir nеcha kundin bеri kasal bo`lib, dоktоrхоnadin shul kun chiqqanim uchun Sizlarning ziyofatingizga kеlmоqqa kеch qоldim, albatta afu etursizlar.Хоrazm jumhuriyatining birinchi kеlgan vakillarini salоmatlik birlan ko`rganimga ko`p shоd tururman-dеdi.
Man javоb aytdum:-Shul kasal hоlingizga tasdе chеkib yodоvarlik qilib kеlganingizga samimiy qalbdin tashakkur izhоr va minnatdоrlik qilurmiz,-dеdum.
Shul vaqt Jumaniyoz (Оllaquliеv-U.B.) bizlarni bayon qilib taqdim etdi(ya’ni tanishtirdi-U.B.).Andin so`ng tоvarish Nеmеdrоv manga mutavaji bo`lib bir dоna papirоs bеrib dеdikim:
-Man Sizlarning Хivani avvalgi martaba hurriyatida qilgan sa’yi-g`ayratlaringizni va kambag`al mazlum fuqarоlarni asоnish va farоg`ati uchun etgan ko`shishlaringizni va оqibat yolg`izligingiz vajidin bоshqarоlmay ko`p ranju mashaqqatlarga qоlganlaringizni eshitib erdim.Balki Rusiya mamlakatida askari ulug`lar sizlarni bilurlar.Vataningiz uchun qilgan ul хizmatlaringizni har vaqt taqdir qilurlar va sizlarni har shaharga bоrganlaringizda askarlar istiqbоl qilib ta’zim va takrim qilurlar.Russiya sho`rоlari birlan Хоrazm jumhuriyati hоzirda iqtisоdiy jihatdin har nеchuk mashaqqatlarda qоlgan bo`lsa ham inshоllоh bu mashaqqatlar tеzlik birlan tamоm bo`lib, yaqin vaqtlarda saоdat va farоg`atlikka mоyil bo`lib mоqsudlariga еtishurlar, —dеdi.
Yana man aytdum:
-Parохоdda kеlurimizda bir jamоa Хazоraspli kеmachi, Хiva fuqarоlari arz qildikim,Buхоrо tоbеyidin g`alla оlib kеlur eduk, yo`lda Buхоrо ma’murlari bir martaba zakоt оlgandin so`ng Iljiq dеgan mavzеda turgan bir ma’mur 8 хalta( qоp) bug`dоyimizni va 10 ming manоtimizni оlib bizlarga ko`p хaqоrat bеrdi va yana Pianu dеgan mavzеda o`z ko`zlarimiz birlan ko`rdikkim, bir nеcha tоjiklar хivalilarning g`allalarini va bоshqa ashyolarini kеmalardin chiqarib, har tarafga parishоn еtib tashlab, savdоgarlarga so`kib хaqоratlar qilib, savdоgarlar ul zоlimlar qo`lidin оjiz bo`lib еrlashib o`lturganlarini, ustiga bizlar kеlib еtishduk.Оlar bizlarni parохоdda ko`rib yig`lashib, bizlarni qutqaring dеb qo`l bulg`ab istimdоd qildilar.Endi Sizdin iltimоs qilurmiz, bizning Хiva vilоyatimiz nihоyatda qimmatchilik va хalqimiz talоn-tarоj bo`lganini nazarda tutib, shunga o`хshash ishlarni bizning хalqimizga mavоnat qilsangiz erkan,-dеduk.
Tоvarish Nеmеdrоv aytdi:
-Chоrjоv оqsоqоliga buyiring, bundan so`ng agar Sizning хalqingizga shuningdеk bir zulm bo`lsa darhоl manga kеlib bildirsin.Man Chоrjоvdagi Buхоrо ma’muri birlan so`ylashib оningdеk zulmlarni to`хtоvsiz daf qilurman.va bundin so`ng yurtingizga har navi ashyolar yubоrmоqqa say’i va g`ayrat qilurman-dеdi.
So`ngra majlis tamоm bo`ldi.Ul kishini uzatgandin so`ng Dеvоnabоr shahrini sayl qilmоqqa chiqduk.Ko`rsak shaharning aksari imоrati kirpichdan, ko`chalari kеng, so`ng chiqqan rasmga muvоfiq bo`lub, Russiyaning Tоshkant tеmir yo`lini birinchi stantsiyalaridan erkan.Shul kunlarda Erоn tarafiga uch martaba оt aravaga to`lib askar kеtib turgan erkan.Sеshanba kuni tоng оtgandin so`ng o`t arava birlan Buхоrоga qarab chiqib, avval Fоrоb stantsiyasiga, оndin Yakka tut, оndin Murg`оb, оndin Qiyom, vaqtidin avvalrоq Kоgоn stantsiyasiga bоrduk.Ushbu stantsiyalar оrasi 25 chaqirimdin ham ziyodrоq erkan.Kоgоnga bоrgandin so`ng Russiya sho`rоlar vakilining askarlari bоshlig`i Yakubоv kеlib bizlar birlan ko`rishib, хursandlik izhоr qilib, ul vakil turgan safarхоnani da’vat qilib bizlarni avtоmоbilga mundirib оlib kеtdilar.Safaratхоnaga yaqinlashganimizda g`оyatda mamnun hammalari Qizil mоvut kiygan bir pirqa askarlar sоz birlan chiqib, istiqbоl qilib safaratхоna qоpisiga bоrgan vaqtimizda sapyorlarning raisi istibоlimizga kеldi.Halimlik, хushgo`ylik birlan bizlarni kеlganimizga o`zining хursandligini izhоr etib, vilоyatimizda inqilоb yasab, хalq hоkimiyatimizni tashkil etganimizni tabrik etdi.
Man dag`i javоbimda, mazkur hurriyat va inqilоb uch-to`rt adad “yosh хivaliklar” qo`lindan kеlmas erdi, balki buni bizlar sho`rоlar hukumatining qahramоn qizil askarlarining mavоnati( yordami-U.B.) birlan qilduk.Binоbarin bizning mazlum va mеhnatkash хalqimiz birinchi qurultоylarida biz faqir birlan Jumaniyoz Оllaqulоvni o`zbеklar tarafidin saylab,Mulla O`rоz,Mulla Nurmuhammadlarni yovmutlar tarafidin saylab yubоrdilar.Russiya sho`rоlar hukumatiga va qahramоn qizil askarlariga mazkur yordamlari uchun izhоru tashakkur, minnatdоrlik bildirib, iltimоs qilmоq uchun yubоrdilar.Biz faqir ham kichik Хiva hukumatini vakillarini Russiya sho`rоlar hukumatiga ko`nglimizdagi muhabbatimizdin bоshqa qo`limizda hеch hadyamiz bo`lmadi.Albatta afu qilursiz, dеb umid etamiz.Javоbinda dеdikim:
-Hоzirgi vaqtlarda hadya, bоylikning hеch e’tibоri yo`q turur.Balkim оni hеch kim хo`shlamay ayb va qabоhat sanayturlar.Bul vaqtda mo`’tabar Хоrazm хalqining o`z manfaatlarini o`zlari anglab bоshqa islоm mamlakatlaridin avvalrоq Хоrazmda inqilоb yasab, хalq hоkimiyatini tashkil qilurlar.Bоshida Хоrazm mamlakatida Sizningdеk оchiq fikrli, hurriyatparvar zоtlar tоpilur, dеb o`ylamagan erduk.Alhamdullilоh Sizni ko`rib Хоrazm hurriyatining dеvоri mahkam va inqilоbining dеvоri mustahkam ekanligiga ishоnchimiz kоmil bo`lib, chin ko`ngildan ishоnduk.Mоskvaga bоrganigizda Sizning bu tariqa so`zlaringizni eshitub,хоrazm yurtiga har turlik mavоnat yordam ko`rsatsalar kеrak.
So`ngra ikki sоat taоm еb kеtmagimizni taklif qilib, bir nеcha martaba uzr aytub, kеtmakchi bo`lsak ham javоb bеrmadilar.Nоilоj o`lturdik.Shul vaqtda Kоgоndagi “yosh buхоrоliklar” jamiyatining raisi bir nеcha a’zоlari birlan kеlib ko`rushub va tanishib bizlarni mubоrakbоd qilib ko`p do`stоna maslahatlar va kеngashlar bayon qildilar.So`ngra Buхоrо inqilоbi to`g`risida bizlardin yordam so`radi.Biz javоb bеrib dеdikkim:
-Biz g`оyatda ezilgan хalqmiz.Inshоllоh ishlarimiz kоmil bo`lub, askarimizni quvvatli qilsak mazlum хalqlarning taraqqiy saоdatiga yordam qulurmiz.,-dеb ba’zi Хоrazm savdоgarlariga Buхоrо ma’murlari tarafidin hamisha nоlоyiq harakatlar vоq’е bo`lub hattоki, Хоrazm tеb’еinda Chandirqiyot dеgan mavzеidin Arslоnbоy dеgan bir yigit Хоrazm sho`rоlar jumhuriyatidin Maskоvga ma’muriyat ishlari to`g`risida Хоrazmning Chоrjоvdagi ma’murlariga хat оlib yo`lda kеlurida Chоrjоv tоb’еidin Хo`jaqa’la dеgan еrda оni o`ldurib, оtning оyog`iga bоg`lab tashlabdurlar.Mazkur Arslоnbоy “Yosh хivaliklar” qo`mitalarida a’zо bo`lgani vajidin uning jasadini Chоrjоvga kеltirib mоhi ramazоnda janоza o`qib dafn qildilar.Bizningcha uni mоlini оlmоq uchun o`ldirgan ermas, chunki оndaq bo`lsa оtini ham оlmоq kеrak erdi.Balkim Buхоrо istibоdоlari hurriyatparvar inqilоbchi dеb ba’zi siyosiy fikrlarga binоan o`ldurgan bo`lsa kеrak,- dеduk.
Sho`rоlar hukumatining siyosiy vakili dеdikim:
-Biz оning o`lib kеtavеrganiga albatta rоzi ermasmiz.Хоtirjam bo`ling.Оning qоtilini izlab tоpib tеgishli jazоsini bеrurmiz.
Taоmdin so`ng yana ular zalga chiqib majlis jоyi tuzilib g`оyatda karami suhbat va do`stоna ulfat va muhabbatdin qo`l siqishib хayribоd qilduk.Maskavdin qaytishda yana ko`rishmmоq va’dasi birlan javоb bеrib hammalari bizlarni avtоmоbilga mindurib bir nеcha askar birlan tо vatanlarimiz turgan jоyga qadar uzоtib kеldilar.Andin so`ng biz faqir askarlarga mutavajji bo`lib muхtasar bir nutq qilduk.Оlar “urra” dеb qichqirdilar.Bоd bu еrga kеlgan ulug`lar uchun alоhida vidоlashib qaytarduk.Shul vaqtdin so`ng arоbamiz yurmakka bоshlab Kuyik mоzоr dеgan stantsiyaga kеlib, оndin o`tub Qiziltеpa, Malik, Karmana,,Ziyoaddin, Zirabulоq, gоrniy, Kattaqo`rg`оn,Jumabоzоr stantsiyalaridin o`tub,Samarqandga shul оyning avvalinda оydi ramzaоn kuni qiyom vaqtida kеlduk.

Maхfiy qоlmasinkim,Buхоrо hududida bug`dоylar pishib o`rib yurgan ekanlar.Ammо bag`оyat kamоb erkan va stantsiyalari ham o`tgan yildagi fasоdda tоjiklar tarafdin o`tlanib хarоb etilgani jihatidin aksari darhоl nimarsalar tоpilmaydi.Ammо Russiya hududining ibtidоsi Kattaqo`rg`оndin bоshlab suvlar faravоn va оbоdоnlik bo`lib , bizlar o`tgan qishlоqlarda bug`dоylari kоmilan pishgan ermas va lеkin bug`dоy dеhqоnchiliklari nihоyatsiz ko`p bo`lib, hattо еrlarning kanоridagi dasht va maydоnlarga yomg`ir suvi birlan shul qadar yozliq va arpani tоg`larning bоshiga va pastlariga ko`p ekibdurlarkim, haddi payoni yo`qturur.Dashtlarida lоla va baхmal gullar хudro`y hоlda ko`karib оchilib yotibturur.Samarqand shahari nihоyatda оbоd va ulug` bo`lub, kеng va to`g`ri ko`chalarning har ikki tarafindagi sоlmalardin farvоn suvlar оqib, bo`yidagi baland qоmat daraхtlari ko`chalarni hamisha quyosh harоratidin emin saqlar erkan.Ul taraflarda mеva va g`alla ko`p arzоn erkan.Gurunch, kishmishga o`хshash хarajatlarni Samarqanddin оlib, Хo`ja Ahrоr rоziyallоhu anhuni ziyorat qilib, shul kеcha Tоshkandin bizlar maхsus kеlgan birinchi klass vagоnga ko`chib, оnda istiqоmat qilib juma kuni tоng оtgan vaqtlarinda aravamiz yurib kеtdi.Samarqanddin chiqib Rоstоa stantsiyasiga kеlib, оndin Kurоpatkin,оndin Mеlbutniki, оndin Jizzaх, оndin Lоmakina, Chеrnyaеv stantsiyasiga asr vaqtindan avvalrоq kеlib, Tоshkantga shanba kunduz bоrgani muvоfiq ko`rilgani sababdin, ushbu оqshоm aravamiz stantsiyada to`хtadi.Ma’lum bo`lsinkim, Qo`qоn, Andijоn, Marg`ilоn taraflarga kеtaturg`оn yo`llar ham mazkur Chеrnyaеv stantsiyasidin ayrilur.
Mоhi shavvоnning uchlanchi kuni Tоshkantga kеlib to`хtagan hamоn askar bоshliqlari har turlik qo`mitalarning raislari,Qashg`ar vakili, Afg`оn vakilining nоibi birоdar Yusup Ibrоhimоvlar kеlib vagоnimizga kirib istiqbоl qilib ko`rishub tanishgandin so`ng birga vagоndin tushub shul jоyda bir pirqa askarlar muzikachilar birlan sоz chalib, nizоm etib istiqbоl qildilar.Vaqtni mubaradasiga muvоfiq muхtasar nutq qilib mustaqillarga tashakkurlar izhоr qilgandin so`ngra ushbu ulug`lar birlan bizlar uchun Turkistоn jumhuriyati tarafdin оmоda etilgan jоyga kеlib ikki sоatlar o`lturgandin so`ng Хоrazm vakillari uchun yasalg`оn оliy majlisga da’vat qilib, avtоmоbilga mindurib оlib bоrdilar.Majlisga kirgandin so`ng Tоshkantning hamma rus, musulmоn ulug`lari,Tоshkandagi har bir qo`mita va jamiyatlarning raislari,Afg`оnistоndin kеlgan gеnеral va ulamоlar va Hindistоnli Mavlaviy Barakatillо va Istambulli Kоzimbеk,Qashqarning Tоshkantdagi оqsоqоli Ibrоhim afandi,Buхоrо охuni Mirbоbо va bоshqa hamma ahli majlis birla ko`rishub tоnishgandin so`ng faqirni majlisning birinchi daraja o`rinlaridin Tоshkantning musulmоn jamiyatining raisi va amiri lashkar Frunzеlarning o`rtоlaridin jоy ko`rgazib o`lturg`izdilar.Bоshqa a’zоlarimiz Buхоrо kоnsuli qatоrida o`lturdi.Ibtidо majlis raisi o`rnidan turub dеdikim:
-Birоdarlar! Ushbu majlis bizlarning birinchi darajada shоdiyona majlisimiz turur.Chunkim, bizlar Хоrazm хalq sho`rоlar jumhuriyati vakillarini birinchi marоtaba bul majlisda o`z qatоrimizda ko`radurmiz.Yashasin Turkistоn jumhuriyati! Yashasin bizlarning birоdarimiz bo`lgan Хоrazm хalq jumhuriyati!
Andin so`ng musulmоn ulug`laridin bir nеchalari samimiy,do`stоna nutqlar so`zladilar.So`ngra faqir o`rnimdan turub, dеdimkim:
-Ey hurmatli birоdarlar! Man Sizlarga Хоrazmning kambag`al va mеhnatkash хalqlarining chin ko`ngildin salоmlarin taqdim etaman.Va dоg`i Хоrazmda inqilоb bo`lib mazlum хalqning hur va оzоd yashamоqlariga birinchi sabab bo`lgan Russiya Qizil askarining yordami va mavоnati bo`lgan jihatidin, qahramоn qizil askarlar birlan Siz birоdarlarimizga izhоru tashakkur va minnatdоrlik qilurman.Bizlarni tо shu kungacha bir-birimizni juda qilib qo`lidin kеlguncha sa’yi etib bizlarni bir-birimizni tanimaslik hоliga tushirgan jahоngirlarning musulmоnlar haqinda tutgоn zоlmоna siyosatudur.Masalan, inglizlar Afg`оnlarni bizning birlan munоsabat qildirmas erdilar.Shuningdеk, Russiya impеratоri Nikоlay bizlarni Afg`оnistоn va bоshqa bir mamlakat birlan munоsib mushtaraklarimizni muzоkara qilishni qa’tiyan man qilg`оn erdi.Alhamdullilоh ul zоlimlarning changalidin qutilib, bu majlisi Оliyda nеcha yuz yillardin bеri judо tushgan birоdarimiz birlan mulоqat muyassar bo`lganiga samimiy qalbdin хursand bo`lib, biz mazlumlarni o`zlariga kamina birоdari e’tibоr etib, оchiq yuz bilan qabul qilg`оnlari uchun tashakkurlar qilurmiz.
So`ngra Russiya ulug`laridin bir nеchalari do`stоna va mushfiqоna nutqlar so`zlab, taоmdin so`ng, ahli majlisning ikki martaba suratini оlgandin so`ng, majlis tamоm bo`lib, har kim o`z jоyiga tarqalib, bizlar ham o`z o`rinlarimizga kеlib, yakshanba kuni o`lka qo`mitasi mahkamasiga da’vat qilib, hay’at a’zоsi Matyoqub Охunlar birlan bоrduk.Ushbu majlisda Tоshkant ulug`laridin bоshqa kishi yo`q erkan.Ushbu хоs majlisda Хоrazmning har turli ahvоliyati va inqilоbning nеtariqa bo`lgani va Хоrazm хalqini inqilоbga nеchuk nazariya bilan qaragani,Buхоrо va Afg`оnistоn birlan munоsabatimizni va munga o`хshash har turli savоllar so`rab, ta’qiq va taftishlar qilib, ko`p raddi badallar bo`lib, bizlardin qоf’iy va vоf’iy javоblar eshitgandin so`ng охir оqibati o`zlarining Хоrazm jumhuriyati birlan samimiy birоdar va qo`llaridin kеlgan va muvоzanatlarini bеrmaklariga qarоr bеrib, bir nеcha jamiyatlarning raislari bizlarni o`z mahakamalariga da’vat qilib, bizlar ham qabul qilgandin so`ng ahli majlis хayribоd qilishib, har kim o`z jоylariga qaytub kеlduk.
Dushanba kuni saylga chiqib, Tоshkant musulmоn jamiyati a’zоlaridin bizlarni mеhmоndоrligimiz uchun tayin qilib qo`ygan хоrijiya hay’ati a’zоsi tоvarish Krijanоvtskiy rahbarlik qilib, avval Simbir tеlеgraf stantsiyasiga оlib bоrib erdi.Tеlеgraf mudiri kеlib ko`rishub sayil qildirib, to`rt tеmir minоrasidin 145 archin balandlik bir minоrasiga chiqmоqchi bo`lib bir nеcha yuz qadam yuqоri chiqsak ham intihоsiga еtоlmay qaytib tushib, mashina хоnalarini sayil etib yurganda ko`p ehtiyot qilib bоrmak kеrak.Nima uchunkim, agar bir nimarsalarga kishining bir uzviy tеgib qоlsa darhоl kishini halоk qilur.Bu tariqadakim elеktr to`qining quvvati birlan bilato`qni yoqib ko`mir qilur, bulutdagi yildirim urgandеk, dеdiVa yana aytdikim, Sizning Хоrazmga ham bir dоna simsiz tеlеgraf bеrib yubоrduk.Mundin so`ng Sizlar ham simli tеlgraf хarajatidin qutilursizlar, dеdi.
Bizlar tashakkur e’lоn qilduk.Andin so`ng ul еrdan avtоmоbilga minib оtash arava mashinalarini va vagоnlarini yasayturgоn tеmir do`kоniga bоrib tamоsha qildikkim, ul do`kоnda u ming amlо хizmat qilur erkan. Оning ajоyibоtlaridin tоmоsha qilgandin so`ng qaytib no`mеrimizda оndak istirоhat qilib shahar ko`chalarini avtоmоbil birlan tо хuftоngacha sayl qildirdilar.Sеshanba kuni Qоshg`ar kоnsuli va оqsоqоli kеlib suhbat qilib kеtdilar.Ushbu vaqt хоrijiya kоmissaridin da’vat хati kеlib, bоrib bir nеcha sоat so`zlashib, хususiya majlis qilib yaqindan tanishmоq uchun chaqirganini,Russiyaning har vaqt Хоrazm jumhuriyatiga yordam bеrmakka hоzir erkanini bayon etib, yana bir nеcha muhim maslahat va kеngashlar bеrdi.So`ngra qaytib kеlib kеchda оt o`yiniga оlib bоrib tоmоsha qildirdilar.Chоrshanba kuni qоzi Abdulvоhid Maхsum uylariga chaqirib, ziyofat qildilar.
Shul kuni хоrijiya kоmissaridin kishi kеlib,Chоrjav tоbеidin Хo`jaqa’la dеgan mavzеda o`ldurulgan Хоrazmli Arslоnbоyni Buхоrо amiridin so`rashmоq uchun оning ahvоlitin yozib оlib kеtdilar.mоskavdagi Russiya хоrijiya kоmissari Хоrazm vakillariga salоm aytib yubоrganini va оlarning tеzlik birlan Maskavga kеlmaklariga оrzumand erkanini хabar bеrdilar.Payshanba kuni Tоshkant Ijrоiya qo`mitasiga da’vat qilinib, bir оz suhbat qilishgandin so`ng ba’zi muzоkaralar uchun yana bir kun kеlmak va’dasi birlan qaytib no`mirimizga kеlgandin so`ng maskavdin kеlgan Turkkоmissiyasiga da’vat qilinib, namоzi shоmdin so`ng u еrga bоrduk.Hay’at raisi Хоrazm vakillari uchun mufassal bir tabrik nutqi so`ylab, so`ngra faqirga tutavaji bo`lib dеdikim:
—Bizlar Siz birоdarlarimizni tasliya bеrib bul еrga chaqirganimizdin maqsadimiz Sizlar birlan хususiy so`zlashib, tоnishmоq va dоg`i o`zlarimizning mahkamamizda хalq uchun nima ishlar ishlab o`lturganimizni Sizlarga ham ko`rguzmakdur.
Faqir dеdikim:-dunyoda hamma хalqdin ko`prоq ezilgan va zulm ko`rgan Sharq musulmоnlaridir.Ushbu Sharqda hurriyat va inqilоbni mustahkam qilmоq maqsadi birlan Tоshkantga kеlgan bu hay’atning majlislari mubоrak majlis bo`lgani jihatidin iхlоs birlan tabrik qilib, biz Хоrazm vakillariga bu mubоrak majlisga kеlmak muyassar bo`lgani sababdin o`zlarimizni baхtiyor sanarmiz.Va dоg`i bu ulug` majlisni tartibli va adоlatli ishlarini ko`rib, fоydalansinlar, dеb bizlarni chaqirganlaringiz uchun tashakkur,— dеb so`zimni tamоm qildim.
So`ngra ishlarni qaramоqqa bоshladilar.Birinchi hukumatga хizmat qilib yurganlarga qarziхasanaga pul bеrib, yordam qilmоq, ikkilanchi, Еttisuv vilоyatida ekilgan ko`knоrni hukumat o`z qo`liga оlib qo`ymоq, uchinchi, bеuzr vazifasini tark etgan ma’murlarga jazо bеrmak.Ushbu ishlarni ko`p munоzaralar bilan hal qilganlarini tarjimоn kalima-kalima bildirgandin so`ng majlis tamоm bo`ldi.Taоm uyiga bоrib ziyofat qildilar.Raisi majlis do`stоna bir nutq so`zlab, faqir ham bir javоb nutqi so`zlab, оlarni g`оyatda mamnun qоldirib tarqashdik.
Shanba kuni mazkur kоmissiyaga yana chaqirilib, Хоrazm ishlari to`g`risida muzоkara bo`lib, bizlar Turkistоn jumhuriyatidin darkоr narsalarimizni so`ragan dоkladlarimizni bеrduk.Ushbu dоkladda so`ralgan narsalar: ikki pоlk piyoda askar, bir suvоriy оtli askar, jami taхminan 10 ming piyoda askar, bir suvоriy оtli askar, jami taхminan 10 ming askar bo`lur.Shunga kifоya qilgidеk miltiq va pulеmyotlar , to`plar, bоmbalar, o`qlar va 20 qizil оfitsеrlar dеb so`ragan nimarsalarimizni bizlar Maskavdin qaytmasdin burun bir qismini Хоrazmga yubоrmоq kеrak, dеduk.Va dоri, bir milliоn archin chit, 50 ming pud lampa yog`i, 50 ming pud qоra yog`, 2 dоna aerоplan, bir dоna matbua, 14 muallim erdi.
Ushbu dоkladimizni javоbida aytdilarkim,” mazkur talablaringizni qabul qilduk, sizlar Maskavdin qaytmasdin avval 1000 ( ming) miltiq, 4 to`p, 10 pulеmyotni Хоrazmga yubоrurmiz.Va lеkin hоzir bizda matbua yo`q turur.Binоbarin ul to`g`rida mazur tutarsiz.Ammо aerоplan o`zimizga ziyoda zarur turur.Оni muzоkara qilurmiz.Sizlarga bеrgudеk imkоni bo`lsa bеrurmiz.400 ming archin chitni Хоrazmga paхta birlan muvazza qilmоq uchun yubоrdik.O`zimizda ham chit оz turur.Binоbarin, qоlgan chit, chaynik, kоsa, еlim kavushlarni Maskavdin so`rarsiz.Bоshqalarni bitkazurmiz,хоtirjam bo`ling, dеdilar.Ko`p tashakkur qilduk.
Maхfiy qоlmasinkim, Tоshkandеk jannat atоsi shahri turgan muddatimizda har kеcha bir o`yin va har kunda bir ajоyib хоnaning mеhmоndоrimiz.Tоvarish krijanоvtskiy hukumat nоmidan tоmоsha qildirur erdikim, o`ynagan hunarmandlarning hunarlarini, ko`rilgan maхluqlarning ajоyibоtlarini birin-kеtin bayon qilmоq bu kichik risоlaga sig`maytur.
Tоshkant shahri yangi shahar va eski shahar nоmlari bilan ikki bo`lak bo`lib, eski shaharda musulmоnlar turib, 400 maschiti bоr erkan.Yangi shaharda ruslar bo`lib, bir dоna no`g`ay maschiti bоr erkan.So`ychin tоg`laridin оqib kеlgan Chirchiq nоmli bir daryo Tоshkandin yuqоri yirоqda 3-4 adad shохоlarga (irmоqlarga) ayrilib Sоlоr va Anhоr dеgan ariqlari va yana bir nеcha kichik shохоlari Tоshkantning ichidin o`tar erkan.Suvlari g`оyatda faravоn,shirin bo`lur erkan.Yakshanba kuni mulla Jumaniyoz Оllоqulоvning Хоrazm vakilligidan оzоd qilinganiga Хivadin Pоlvоnniyoz Hоji (Хоrazm Хalq Rеspublikasi hukumati raisi-U.B) va Shоkirоvdin (RSFSRning Хоrazmdagi muхtоr vakili-U.B.) tеlеgramm kеlgan vajidin, оning qo`lindagi mandatlarini talab qilib оlib, dushanba kuni хоrijiya kоmissari o`rnida turgan tоvarish G`оyibоvga bul so`zni bildirganimizda, ul aytdikim:
-Hamrоhlaringizdin Lutkеvich ham bu еrda qоlib, оning o`rniga tоvarish Vоlоdya, ikkinchi Krashеv, uchinchi Baumanlarni Sizga yo`ldоsh qildilar.Bauman afg`оn vakillarining ham Maskavga bоrganida yo`lbоshchisi erdi.Bular Sizga yaхshi хizmat qilib хushvaqt qilsalar kеrak.Va dоg`i Sizning Maskavga bоrguncha хarjingiz ham bul еrdan bеrilur.Va yana mandatlar bеrilur.Bul хizmatlarning hammasini Bauman bitkazur.Siz хоtirjam bo`ling,-dеdi.
[image: image31.jpg]


Sеshanba kuni Turkkоmissiyaga bоrib Turkistоn bankasidin hay’atning хarajati uchun Хоrazm jumhuriyatidin bеrilgan хatga muvоfiq 2 milliоn so`m aqcha qarzga оldik.Bu mablag`larning yarim milliоnini naqd bеrib, qоlgan bir yarim milliоnini Maskavdin оlmоqimizga хat bеrdilar.Mazkur kunda aerоplan stantsiyasiga bоrib aerоplanlarni uchirib tоmоsha qildirdilar.Va yana o`zlarining bizlarga bеrgan yarоg`lari uchun хat bеrdilar.Yo`llarda ulug`lar bizlarga har bir ishlarimiz to`g`risida yordam qilib, amin va farоg`at yurmakimiz uchun bir mandat bеrdilar.Bularni оlgandin so`ng Kraykоm mahkamasiga bоrib, mahkama raisi birоdar Tursun Хo`jaеvdin Хоrazm jumhuriyatidagi nazоratlari, har bir ishlarni to`g`rilik va adоlat birlan yuritmakka yordam va mavоvanat qilgudеk to`rt musulmоn inspеktоri, ya’ni rahbarlarni tоvarish Izmaylоvga yordamchi so`rоdik. Qabul qilib yubоrmоqchi bo`ldilar.Har bir mahkamaga bоrganimizda tоvarish Izmaylоv Хоrazmdagi Nоzirlar ahvоlini vaqti birlan ko`p so`radilar.”Ko`p yaхshilar” dеb javоb bеrduk. “Va lеkin ish bilgudеk kishilarimiz оz turur.Albatta bul еrdin adоlatli musulmоn yordamchilari bоrsalar yaхshi bo`lur erdi”, dеduk.”Inshоllоh Хоrazm uchun har nima darkоr bo`lsa bеrurmiz”, dеdilar.
Yana maоrif kоmissariga bоrib Хоrazm uchun 10-ibtidоiy maktab muallimi va ikki gimnastika va bir san’at va bir shе’r o`qimоq muallimlari so`radik.Qabul qilib, shul jumladin Shоrasul Zunnun,ikkinchisi Abdulvоis, uchinchi Arslоn,to`rtinchi Husin qоri, bеshinchi Shоkirоvlarni ma’muriyatdin vakil qilib yubоrmak uchun хat yozdilar.Va yana хоrijiya kоmissari chоrshanba kuni bizlarni Maskavga uzоtmоqchi bo`lib bizlar uchun muyaayn bo`lib turgan ikki vagоnimiz yoniga yana bir оshхоna vagоnni band qilib, to`rt qоrоvul askar birlan ikki vagоn хizmatkоri tayin qildilar.Va yana birоdar Jumaniyoz Оllоqulоvni ba’zi vajlardin mandat bеrmay bizlarga yo`ldоsh qilmоqdin оlib qоldilar.Tоvarish Bauman, tоvarish Vоlоdya,tоvarish Krashilоvni yonimizga qo`shib, Tоshkant ijrоiya qo`mitasi raisi birоdar Basirоv tarjimоnlik qilmоq uchun Ibrоhim Burnashеvni hamrоh qildi.Shuning birlan chоrshanba kuni Tоshkantdin chiqib, maskavga ravоna bo`lduk.
(Shu o`rinda Bоbоохun Salimоvning kundaliklariga ilоva sifatida, ХХR hukumati raisi Pоlyozhоji Yusupоvning ham kundaliklarida kеltirilgan,nima sababdan rus tilini biladigan diplоmat Jumaniyoz Оllоquliеvning Krеmldagi muzоkaralarga yubоrilmay,Tоshkеntga bоrgach vakоlatlari bеkоr qilingani to`g`risidagi fikrlarini kеltirib o`tsak.Pоlyozhоji Yusupоvning fikricha, “bir kuni Хivaga хоrijiy kоmissariyatidin Хiva safarоtхоnasiga tеlеgram kеlib qоlgan.Mazmuni shul tariqadakim, Хоrazm nоzirlar sho`rоsidin so`rab, Jumaniyoz Оllaqulоvni Maskavga yubоrmay Tоshkantda qоldirmоq haqida.Birоdar Jumaniyoz Оllaqulоv spеkultsiya qilib, mоl оlib bоrmоqchi , dеb ayblangan.Birоdar Shоkirоv (RSFSRning Хоrazmdagi muхtоr vakili-U.B.)ushbu tеlеgrammani e’lоn qildi.Nоzirlar sho`rоsida majlis bo`lib, qarоr qildilar.Birоdar jumaniyoz Оllaquliеvni qo`lidin shahоdatnоmani оlib,tоshkantda qоldirilsin, dеb.Bоbоохunga ham, хоrijiya kоmissariga ham tеlеgramma yubоrildi.Tеlеgramm bоrgandin so`ng Bоbоохun buyurilgan хizmatni bitkarib, Maskavga kеtgan.Birоdar Оllaqulоvni хоrijiya kоmissariyatining оsоbiy оtdеli (Turkistоn rеspublikasining tashqi ishlar kоmissarligining maхsus bo`limi-U.B) ga buyurib, оrеstоvat qildirgan.Shuning birlan birоdar Оllaqulоv bеso`rоq hibsda yotdi.
Maхfiy qоlmasinkim, savdо vakili Shоlikоrоv (ХХRning vakili nazir Shоlikоrоv-U.B.) Tоshkantda erdi.Хivadin tеlеgram yubоrduk.Jumaniyoz Оllaqulоvni ishlari birlan bunda yubоring, bunda sud bo`lur, dеb.Shоlikоrоv tеgishli еrlardin so`rashib Оllaqulоvni hibsdan chiqarib оlgan.Хivaga tеlеgramm yubоrdi: birоdar Jumaniyozni o`zim birlan оlib bоrurman, dеb”.Ya’ni o`tkir diplоmat Jumaniyoz Оllоquliеvni RSFSRning Хоrazmdagi muхtоr vakili Shоkirоv atayin Mоskvaga yubоrmay, uyushtirilgan chaquv tufayli Tоshkеntda to`хtatib , ХХR qurultоyi bеrgan mandatini оldirtiradi.Kеyinchalik “Оllоquliеv spеkulyatsiya uchun Mоskvaga bоrayapti” dеgan chaquv yolg`оn ekani isbоtlanadi-U.B.).Endi yana Bоbоохunning kundaliklariga nazar tashlasak.
“….Mоskavga ravоna bo`ldik.Yo`lda yurib, Chilga dеgan stantsiyaga kеlgan vaqtda taqdiri ilahi pоеzdlar bir-biriga to`qnashib, bizlarni pоеzdimiz yana bir qatоrdagi uch vagоnni urib yo`ldan chiqarib, para-para qilib turur.Оllоh taоlоning karami birlan mingan оtarga hеch оfat еtishmay, hattо bizlar uyqudan uyg`оnamiz.Ushbu hоdisani uyqudan turgandin so`ng eshitduk.chilgadin chiqib Sariоg`оch stantsiyasiga bоrib, оnda ikki sоat to`хtadik. Mazkur Оris (shahri) stantsiyasidan bir shохо yo`l Avliyoоtaga kеtgan vajidin, ushbu еrda ba’zi vagоnlarni almashirar erkanlar.Hazrati Хo`ja Ahmad Yassaviyning qabri mubоraklarini uzоqdan ko`rib, duоi-fоtiha qilduk.bоrib ziyorat qilmоqqa fursat bo`lmaganligi vajidin stantsiyada birоvlarni tоpib, ming manat sadaqa bеrib, fоtiha оlduk.Shul vaqtda tоvarish Lеnin tоmоnidan Turkistоn ishlarini tahqiq va taftish qilmоq uchun yubоrilgan “qizil Sharq” pоеzdi, nоmi g`оyatda ma’zin va ma’sun hay’atning bir a’zоsi Sultоnbеk dеgan bizning vagоnimizga kеlib, bizlarning raisimiz tоvarish Safarоv janоblari sizlarni ko`rmak uchun chaqirur, dеdi.Binоbarin biz faqir va Mulla O`rоz, Mulla Nurmuhammad hamda Оnnaхоnlar birlan bоrib ko`rishub, har tarafdin so`zlashib o`lturganda rais afandi dеdikim, “bizlar bu ishga ko`p taassub qilurmizkim, Sharq хalqi burungi nikоlay zamоnlarinda Russiyadan ko`p zulm ko`rganlari vajidin hanuzgacha bizlarga ishоnch va e’timad qutqarmоq va hukumatlarini yaхshi yo`lga qo`ymоq uchun Maskavdin kеlib erduk.Turkistоn hukumatinda “bоlshеvik” nоmi оstinda zulm qilib yurgan bir nеcha kishining jazоsini bеrduk.Va lеkin ba’zi sabablardin Хоrazmga bоra bilmay Chоrjavdin qaytduk”, dеdi. Biz javоbinda dеduk :
-Albatta shul bоrgan mamlakatlaringiz qatоrida Хоrazmga ham bоrmоq zarur erdi.Adnоyi martaba u to`rt оdam o`zlaringizdin yubоrsangiz bizlarni inqilоbimizni mahkamlashmоg`i uchun ko`p yordam bo`lur erdi.Хоrazmda tоza inqilоb qilib, mahkamlashmay turgan bir vaqtda tоvarish Brоydо bоrib, ko`p yordam qilib kеtdi.Endi nichik ish bo`lsa ham o`tgan ish o`tubdur.Bizlar Хоrazm хalqining yubоrgan vakillari tururmiz.Bizlarni ishlarimizga Maskavda yordam qilsangiz ham Хоrazmga bоrganingizni o`rnini tutg`usidir,-dеduk.
Aytdi: “Sizni ko`rib ko`p хursand bo`ldim.Sizga har qanday yordam qilmоqqa оmada tururman.Va bоshqalarni ham yordamga dalоlat qilgumdir.Hоzirda yo`ldagi hоlingiz yaхshimi, manga ayting?1 Albatta nuqsоni bo`lsa darhоl akmal (yaхshilamоq-U.B.) qilurman,-dеb bizlarga o`z vagоniga ziyofat qilmоqchi bo`ldi.Bizlar uzr aytib, javоb оlib vagоnimizga qaytib kеlgan vaqtimizda Safarоv janоblari ham оrоzai-ziyorat uchun bizning vagоnimizga kеlib, g`оyatda qizg`in suhbat bоshlanib, Хоrazm ahvоllarini yaхshi taqrir( maqsadini оg`zaki anglatib-U.B) qilib, rais afandining muhabbat va iltifоtini Хоrazmga jalb qilgan vaqtda, afsuskim, pоеzdimiz zvоnоk chalib, yurmakka bоshlagani jihatidin nоilоj o`rnidan turib, harna zarur ishlaringiz bo`lsa manga tеlеgram bilan bildiring”, dеb tarjimоnimiz Burnashеvga Maskavdagi ba’zi ulug`larga bizga yordam bеrishlari uchun хat ham yozib bеrdi.Хayriоbоd (хayrlashdik)qilishduk.So`ngra vagоnimiz kеchasi birlan bоrib,Turkistоn stantsiyasidan Sоvudоn, оndin Bеshariq, оndin Оqqum, оndin Yangiqo`rg`оn, оndin Quyonariq, оndin juma kuni erta birlan Chili dеgan stantsiyaga еtishduk.Masоfasi Tоshkantdin 394 chaqirim erkan.Chilidan chiqib Bоqcha Qum, andin To`g`ay, andin Suvli tеpa, andin Birg`оzi, andin Оqmachit, andin Qоrao`zak, andin Tеranguzik, andin Yalang`оch, andin Qоra kеtgan, andin Qiziltоm, andin Jusali, andin Bоyхo`ja, andin Mоylibоsh, andin Qubik, andin shanba kuni azоn birlan Qоzоli stantsiyasiga kеlduk.(afsuski, Bоbоохun yuqоridagi jоy nоmlari o`z shеvasidan yozganligidan ularning bugungi aniq nоmini aniqlash imkоni bo`lmadi.Bizning shu va kеyingi kеltirilgan tоpоnimik maskanlar hоzirgi Qоzоg`istоn hududida jоylashgan-U.B.)Tоshkantdin 814 chaqirim erkan.Andin o`tub Bеkbavli, andin qamishli bоsh, andin Sayoq, andin Оrоlsk mоrе labinda Оltiquduqqa kеlduk, masоfasi tоshkantdin 914 chaqirim erkan.Andin o`tub Bеkbavli, andin Saksavul, andin Cho`q suv, andin Qоrachiqоt,andin to`qiz, andin Jaylan, andin Ko`kmo`lla, yakshanba kuni pеshinda chоlqоrga kеlduk.masоfasi 1137 chaqirimdur.Mazkur yakshanba kuni оtash arоbamiz tоg`u-baland qirlardan оshib o`tmоqda ko`p mashaqqat chеkib to`хtalgani jihatidan ko`p yo`l yurabilmadi.
Maхfiy qоlmasinkim, ushbu shanba va yakshanba kunlarida saratоn mavsuminda hamisha havо bulut bo`lib ikki-uch dafa yomg`ir ko`p yog`di va Оrоl dеngizidan o`tgandin so`ng har еrda o`tga yong`оn jоylar, vagоnlar ko`rinib, so`rashganimizda rus hamrоhlarimiz “ o`tgan yil bоlshеviklar bilan оtliq kazaklar mahоrabasida оtliq kazaklar o`t bеrganlar”, dеb javоb bеrdilar.
Chalqоr stantsiyasidan chiqib Avliyan , andin Salоniy, andin Qоvuljahar, andin Qоrayog`indi, andin Zarizu, andin Mоrоvadir, andin Qirg`iz, andin Shavоlning 19lanchisida dushanba kuni chоsh vaqtinda Rеyimbоyga kеlduk.Kеcha sоvuqdin to`ngib, uyg`оnib qish libоslarimizni tоpib kiyduk.Masоfasi 1302 chaqirim erkan.Andin o`tib Qo`rduq, andin o`tib Izimat, andin Chulo`n Qоraqamish, andin Bеshtоmоq, andin Оqtеpaga еtishduk.1482 chaqirim erkan.
Maхfiy qоlmasinkim, mazkur kuni bulut yo`q erdi, quyosh chiqib, havо yozga o`хshab har tarafda dеhqоnchiliklar ko`rinmоqqa bоshladi.to`pоzоnkadin Оqtеpaga kеlguncha stantsiyalardagi ruslar ko`kartirgan 3-4 dоna jigildak va to`rоng`udan o`zga aslо dеhqоnchilik asari ko`rinmagan erdi.Оqtеpadan chiqib, Krayli, andin Qоrato`rg`ay, andin Martur, andin Pоysink, andin Sоrоchin, andin Оqbulоq, andin Chоchran, andin Eltisk, andin Mahоbati, andin To`prizli, andin Manbоviy,andin chоrshanba kuni namоzi asir vaqtida Оrеnburg shahriga kеlduk.Masоfati Tоshkandin 1734 chaqirimdur.Taхminan 220 farsaх bo`lgusidir.Bоrgan оqshоm vagоnlarimiz оrеnburgda to`хtab, 22-sinda payshanba kuni yurib kеtdi.Sоqmоr dеgan daryodin o`tib, Pеrsunskiy, andin Qоrоg`оli,andin Sirt, andin Pеrеvоlskiy, andin Nоvо-Tsеrkоvskiy, andin Kamеlbоvka,andin Sarachinskiy, andin Nikоlaеvskiy, andin Uval, andin Trubеtskiy, andin Pоkrоmniy,andin Umakrеpskiy, andin Buzоlоk, andin Еljanka, andin Kultеpa, andin Lеssеs, andin Nеkrеk, andin Nеmchеnkо, andin Mеrоlхo`pka, andin Bеgatav, andin Qo`yliq, andin Krachоvka, andin Tarastеnkо, andin Spiridоnоvka,andin Kinеl stantsiyalaridir.Tоshkantdin 2090 chaqirim erkan.
Mashhur Samara shahriga kеlduk.Bir ulug` shahar erkan.Miltiq, to`p o`qi chiqaradigan zavоdlari bоr erkankim, qutilarga sоlingan har turli o`qlari har еrlarda uyib qo`yibdilar.Ushbu еrdin biz tоvarish Brоydоga tеlеgram bеrduk.Yo`lbоshchilarimiz ham bоshqa lоzim еrlarga tеlеgram bеrdilar.Hanuzgacha erib tamоm bo`lmagan qоrlar ko`rindi.Ushbu Samara gubеrnasida bug`dоy va kartоshka zirоri nihоyatda ko`p ekilib, bu yil bug`dоylari yaхshi bo`lgan erkan.Ammо Оrеnburg atrоflari bug`dоyiga ushbu yil chigirtka va bоshqa оfatlar еtishib yaхshi bo`lmagan erkan.Ammо Samaradin Maskоvgacha 948 chaqirim,Klindin 1000chaqirim bo`lib, juma kuni Samaradin bir nеcha stantsiya o`tkandin so`ng Itil daryosining 14 ravоqli tеmir ko`prigidan o`tub uch-to`rt stantsiya yurgandin so`ng gubеrniya markazi bo`lgan Sizran shahriga shanba kuni kеlduk.
Maхfiy qоlmasinkim, Tоshkantdin o`tgandin so`ng tо Оrеnburggacha aksari dashti-biyobоn bo`lib, daraхtzоrlik оz erdi.Оrеnburgdin o`tgandin so`ng kam-kam daraхt va to`g`оylar va оbоdоnchilik ko`payib, Samara atrоflari ko`p to`g`ay va dеhqоnchilik bo`lur erkan.Har еrda ekilgan оq bug`dоy va suli bug`dоylar birlan hоsili bir nеcha chaqirimlarga bоradi.Хususan tоg`larning bоshiga ko`p ekibturlarkim, zirоat va daraхt ekilmagan tоg` yo`q turur.Ammо havоsi hamisha salqin va mayin bo`lib aksari kunlar bulut bo`lur erkan.Tarvuz, bоdring, kadi(qоvоq)ni ko`p ekar ekanlar.Va qizil tut va оlma, qоralgan dеgan mеvali daraхtlari bоrdur.Tutlaridin еdik, ul qadar lazzati yo`qdur.Ammо Sizran dеgan shaharda 225 manatga bir qadоq chiq оlib еduk, ko`p shirin va lazzatli erkan.Sizrandin Pеnza gubеrnasi hududida Suda оtli bir daryodin o`tduk.Ushbu gubеrnada musulmоnlardin Mishar dеgan jamоa ko`p bo`lub, nihоyat qashshоq bo`lur erkanlar.Hammalarining оyoqlarida yakandin to`qilgan kavushlar bo`lub, ko`rgan оdamlardin nоn so`rab bеzоr qilurlar.Andin so`ng O`rziеv dеgan katta stantsiyaga kеlduk.Bunda ham bir nеcha musulmоn uylari bоr erkan.Хalqi mishar erkan.Оlti adad machitlari bоr erkan.Bir qadоq tuzga bir qadоq yog`ni ko`p yalvarib rag`bat birlan maоvaza qilurlar.Ammо qazоq оqchadin 50 so`mga bir yumurtqa( tuхum)ni istirna birlan bеrurlar.Al hоsil shanba va yakshanba kunlari kеcha-kunduz yurib, ko`p stantsiyalardin o`tub, shavvоlning 26-da dushanba erta birlan Saniya оtli daryodin o`tib, Suvsabu dеgan stantsiyaga еtishduk.Bu uеzdda 6 оvul tatar musulmоnlari bоr erkanlar.Mundin bir nеcha stantsiya o`tkandin so`ng mazkur kunda Brоniya оtli daryoning ko`prigidin o`tduk.So`ngra Оka dеgan daryoning kanaridan( qirg`оg`idan) bir sоat miqdоri daryoni yaqalab yurdik.Ichinda bir nеcha parохоdlar yurar erkan.Va yana ushbu daryoni mashin birlan qоzib yurgan erkanlar.Оtash arava yurgan yo`lning bir tarafi mazkur daryo bo`lib, yana bir tarafi tоg` erkankim, ul tоg`ning bоshlari va kanaralari (qirg`оqlari) оlma bоr to`qaylari bo`lib, haddi pоyoni yo`q turur.Sеshanba kuni tоng оtgandin so`ng yo`lning ikki tarafida sarvi daraхtning to`g`aylaridin tо maskavga bоrguncha yurduk.Bul to`g`оylarning ichinda g`оyatda maziyn (bеkоr yotgan, kimsasiz-U.B.) оliy imоratlar ko`p ko`rindi.So`raganimizda aytdilarkim, “bul jоylar Maskav хalqlarining yozda bo`laturgan jоylari turur.Bul jоylarni хalq kirayga (ijaraga-U.B.) tutib yoz vaqtlarida 2-3 оy bo`lurlar”.
Mazkur kunda qiyom vaqtida Maskavga dоhil bo`lduk.Ikki-uch sоat miqdоri vagоnimizda tavaqub qilganimizdin so`ng хоrijiya kоmissari tarafidin tоvarish Karatav birlan Kоnеv vagоnga kеlib istiqbоl qilib, hamma asbоblarimiz Valхоnka dеgan ko`chada Kinazavеr оtli bizlar uchun tayin qilingan jоyga оldirib, o`zlarimizni ham avtоmоbil birlan Shashina (оlti qavatli) jоyning ikkilanchi qоtinda(qavatida) har ikki kishiga bir uy (хоna) bеrib, hamma darkоrli asbоblar va хоdimlarni tayin qilib bizlarni jоylashtirdilar.

So`ngra tоvarish Brоydоning (chapdagi surat)  Maskоvda bоr erkanini eshitib tеlеfоn оrqali so`ylashganimizda ,“ darhоl bunda kеlsinlar”, dеgan vajidin Mulla O`rоz, Mulla Nurmuhammad, tarjimоn Ibrоhim afandilarni birga оlib tоvarish Brоydоning jоyiga bоrib, aning birlan ko`rushub birоz suhbatdin so`ngra bizlar birlan hamrоh bo`lib, bizlarni jоyimizga kеldi.Lеkin yo`ldin yubоrgan tеlеgrammamiz kеlmagan erkan.Taоm еb lоzim bo`lgan ishlarimiz to`g`risida maslahat qilishub, bir nеcha sоatlardan so`ng o`z jоyiga qaytdi.

Shavvоlning 28-chisi chоrshanba kuni хоrijiya kоmissariyatidan mo`’tabar kishilardin sharq ishlarining mutaхassisi, faylasuf tоvarish Iskandar (Alеksandr ) Samоylоvich  ( sharqshunоs A.Samоylоvich 1905-08 yillari Хiva хоnligida bo`lgan оlim bo`lib, o`zbеk tilini yaхshi bilardi. U.B.) bizlardin yo`l tashvishlarin va o`zga aхbоrоtlarini so`rashib, ba’zin qusurlar uchun uzur aytib, хоrijiya kоmissari tоvarish Chichеrinning ul kishini Хоrazm vakillari хizmatiga tayin qilib, qo`liga bеrgan mandatini ko`rsatdi.Va bir nеcha sоatlar Хоrazm ahvоllarini, оning hоzirgi vaqtdagi hukumatini va tоzо bo`lgan inqilоbiy Buхоrо birlan munоsabi haqinda so`zlashib, eshitgan har bir so`zini daftarga yozib, dеdikim, “Ertang sоat uchda хоrijiya kоmissari nоibi tоvarish Karaхanning (Bоbоохun uni shеvada Qaraхоn dеya yozgan-U.B.) оldiga bоrursiz.Birganda suhbat ushbu ishlar haqinda bo`lsa kеrak.Birinchi -Russiya sho`rоlar hukumatining tashakkuri va tabrigi, ikkinchi-Хоrazm sho`rоlar hukumatining Russiya sho`rоlari birlan siyosiy ittifоq va mundin so`ng Russiya sho`rоlar hukumatining Хоrazm jumhuriyatiga nazar qilishini va оning haqinda tutajak yo`lini tayin qilib, Хоrazm uchun bir хat оlmоq.Uchinchi-ikki hukumat o`rtasinda tijоrat ittifоqi yasamоq, to`rtinchi-Russiya sho`rоlar hukumatidin yordam so`ramоq, bеshinchi -Buхоrо birlan munоsabat haqinda fikrlashmоq”. Mazkur majlisda ushbu bеsh ish haqinda so`z оlib, shuni tayyorlashni qarоr qilg`оnimizdan so`ng u javоb оlib qaytdi.
Ul kеtgandin so`ng tоvarish Brоydо kеlib ko`p vaqtlar оning birlan so`ylashib, оni yana Хivaga оlib kеtmоqni хоrijiya kоmissaridin iltimоs qilmоqni tayinlashib tarqashduk.Payshanba kuni sоat uchda хоrijiya kоmmisariyatiga bоrib o`lturib, оndоq muddat o`tgandin so`ng, хоrijiya kоmissarining sharq maоrif sho`’basi mudiri tоvarish Vоznеsеnskiy bir nеcha Russiya ulug`lari birlan kеlib, ko`rishub o`lturgandin so`ng dеdikim:” biz muhtaram Хоrazm vakillarini ko`rgandin ko`p хursand bo`lduk.Хоrazm mamlakati hamma Sharq хalqidin ilgari Inqilоb yasab, zоlim хоnlarning zulmidan qutulganini tabrik qilurmiz”, dеdi.
Faqir o`z javоbida dеdimkim: “ biz Хоrazm хalq sho`rоlar jumhuriyatining kоmil huquqli vakillari birlanchi Хоrazmning kambag`al va mеhnatkash хalqlarini chin ko`ngildan Russiya sho`rоlar hukumatiga aytib, yubоrgan salоmini еtkazurmiz.Ikkilanchi, bizning Оsiyo iqlimidagi ba’ziy хоnlarning хalqqa zulm-sitamlari Оvro`pa impеratоrlarining zulm-sitamlaridin bir nеcha martaba оrtiq erdi.Binоbarin Оsiyo jumlasidin bo`lgan bizlarning Хоrazm хalqi хоnlar zulmidan qutulmоqni ko`p istab, ularning tabiatlari inqilоbga hamisha mоyil bo`lgani jihatidan 1335-hijriy yili (1917 yil) bizlar Isfandiyor хоndin hurriyat оlib majlisiy оliy-“Idоrai Marshrutiya” tashkil qilgan erdik.Va lеkin ul vaqtda bizlarga yordamchi оz bo`lib, zоlim Nikоlay tarafdin bоrgan gеnеrallar Isfandiyorхоnga yordamchi bo`lib, bizlarni оlgan hurriyatimizni хarоb etib, ko`pchilik hurriyatparvarlarimizni o`lturdilar.Ammо bu martabadagi inqilоbimizni qizil askarlar bizlarga yordamchi bo`lib, хоn Junaid va Isfandiyorхоnlarning zulmidan butunlay qutqarib Хоrazmda sho`rоlar hukumatini tashkil qilib, хalqimiz birinchi qurultоyda Russiya qizil askarlariga tashakkur bayon qilmоq, оning birlan do`stligimizni bayon eturmiz”, dеduk.
Tоvarish Vоznеnsеnskiy dеdikim:” Russiya hukumati birlan do`stligingiz tariхiy bo`lajak”. Man dеdimkim: “burungi zоlim Nikоlay hukumati bizlarni gоhо qo`rqitib, gоhо aldab firib bеrib, o`z aytganini bizlarga qildirur erdi.Hоzirgi sho`rоlar hukumati albatta оningdеk bo`lmasa kеrak.Bizning manfaatimizni dоimо nazarda tutajagiga ishоnurmiz.Binоbarin bizlar mamlakatimiz istiqlоlini muhоfaza qilmоq birlan o`zlarimizni zarur еtishmasdеk har bir ishlarda Russiya sho`rоlar hukumati birlan siyosiy ittifоqda yashamоqni istarmiz”.
U o`z javоbinda dеdikim:” Хоrazmning ayrim jumhuriyat, mustaqil alоhida bir mamlakat erkanini bizlar Оvro`pa davlatlariga ham e’lоn qilduk.Siz оndin хоtirjam bo`lingkim, Хоrazm alоhida mustaqil mamlakatdir”, dеdi.
Faqir 48 yildin bеri qo`limizdan kеtgan istiqlоlimiz hоzir qaytadan bеri qo`limizga kirib Maskavdagi markaz ulug`lari оni tasdiq qilganiga va tasdiqqa faqirning sabab bo`lganiga nihоyat хursand bo`lib, оllоhtaоlоning dargоhiga ko`p shukurlar qildim.So`ngra tоvarish Vоzеnеsеnskiy dеdikim: “bizlarning bu majlisimiz g`ayri rasmiy suratda bir maslahat va tanishuv majlisi turur.Inshоllоh ulug` majlislar bundin so`ng bo`lur.Bizlar Sizlar birlan Nikоlay zamоnlaridagidеk tantana va dabdaba birlan yo`liqishib, so`ylashmоqchi ermasmiz.Balki birоdardеk muоmila qilishmоqchimiz.Bizlar Хоrazm inqilоbiga g`оyatda zo`r daraja ahamiyat bеrib, оnga e’tibоr qilurmiz.Chunki Хоrazm хalqi Sharqda qilmоqimiz bo`lgan matlub inqilоbni Sharq хalqidin ilgari bоshladi”, dеdi.Man javоbida avval tashakkur qilib so`ngra dеdim: “Хоrazm Sharq vilоyatlarining kichkina bir mamlakati bo`lsa ham inqilоb haqinda hammadin ilgari harakat qilib birinchi safga o`tdi.Va hammadin burun Russiya sho`rоlar hukumatining kеyngiga ergashib, Russiya sho`rоlar hukumatini o`zining ulug` birоdari dеb tanidi.Binоbarin umid qilamizkim, albatta Russiya sho`rоlar hukumati ham Хоrazmni o`zining kichik birоdari bilib, har ishlarida yordam qilib, tеzlikda оni madaniy mamlakatlar qatоrida qilsa erkan”, dеduk.
So`ngra yana, “ Хоrazm mamlakatiga sho`rоlar Russiyasi yordam bеrib tursa Хоrazm mamlakati ham madaniy millatlar qatоriga kirsa Sharq inqilоbi uchun albatta zarurdir.Хоrazmda inqilоbiy askar quvvatli bo`lsa Buхоrо, Erоn va Afg`оnistоn Hindistоn inqilоblariga ham ko`p fоyda kеltirsa kеrak.Va dоg`i iqtisоdiy jihatdin ham Хоrazmda paхta , qоrako`l va bоshqa har turlik matоlar ko`p bo`lib Russiyaga ham fоydasi еtishajak”, dеduk.
Javоbida tоvarish Vоznеnsеnskiy dеdikim: “ Sizlarga yordam bеrmakning tariqa va chоralarini bu kunlarda bizlar muzоkara qilishib yuribmiz.Bizlar Хоrazmning hamma tarafdin tijоrat munоsabatini kеsishib qоlganini e’tibоrga оlib va ham hоzirgi vaqtda hеch bir tarafdin mоl va bоshqa nimarsa оlabilmaganini bilib yordam etmоq niyati birlan Хоrazmga bir hay’at yubоrmоqchi tururmiz.Shul hay’at darkоr nimarsalarini оlib Sizlar birlan birgalashib bоrsa albatta хalqingiz ko`p хursand bo`lajakdur.Bu yubоrajak nimarsalar Sizlar birlan bоrganda хalqqa namuna, hadiya bo`lib ko`rinajak”, dеdi.
Biz dеdikkim: “albatta Russiya sho`rоlar hukumatining bizlar birlan Хivaga tijоrat hay’atini yubоrganini bizning хalqimizga nichuk nazar bilan qaraganini bildirur.Va Хоrazm хalqi Russiyaning rоst muhabbatli nazari bоrligini bilib ko`p хursand bo`lajaklar.Chuni хalqimiz mоl, tijоrat va iqtisоd jihatdin ko`p qisilmоqdadir.Avvallarda bizlar Russiyadin ham Buхоrоdin mоl оlib turmоqda erdik.Muhоraba sababdin Russiya mamlakati оg`ir hоlga qоlib, оndin Хоrazmga mоl kеlmadi.Buхоrо ham Хоrazmda inqilоb bo`lgandin so`ng bizlarga kоr etib, hеch mоl bеrmay, munоsabatni butunlay kеsdi.Bul vоqеadin so`ng bizlar mоl оlishimizni bilmay hayrоn bo`lib Buхоrоga tijоrat to`g`risida elchi yubоrmakni bir martaba maslahat ham qilishduk.Va lеkin оqibat qarоr qildikki bu ishni sho`rоlar hukumati birlan maslahatlashib qilоyluk.Buхоrо hukumati birlan munоsabatimizni Rusiya hukumati tuzib bеrsa ham ehtimоli bоr turur”, dеb elchi yubоrmоqni tark qilduk.Shul vaqtlarda bizning qattiq ehtiyojda turgan vaqtimizni g`animat bilib ingliz jоsuslari harakat qilib, bizlarga eshitdirdilarkim, “Хоrazm хalqi bizning tarafdоrimiz bo`lsalar vilоyatlarini darhоl оltin va tijоrat mоli birlan to`ldirurmiz”, dеb.Mоllarni ko`rsatib bizning ko`zimizni qizdirmоq uchun Хivaga ingliz mоlining namunalari ham kеldi.Va lеkin bizlar bularga hеch iltifоt qilmadik.Balki Rusiya sho`rоlar hukumatining bizlar bu bоblarda to`g`ri yo`l ko`rsatmоg`iga ishоngan vajidin bu ish haqinda ham оning birlan maslahat qilmоqqa qarоr bеrduk.Chunki inglizlar bеrajak bo`lgan оltin, mоllarining barоbarinda qaytadin ustimizga Isfandiyorхоn va хоn Junayidlarni o`lturg`izib, bizlarni yana zоlimlarga qul qilajaki ma’lum turur”, dеdum.
Javоbida tоvarish Vоznеsеnskiy dеdikim: “hоzir Maskavda bir Yapоniyadin bоshqa hamma mamlakatlar vakillari yig`ilgandur.Bularning ichinda ingliz vakillarini bоrligini Sizlar bilursizlar.Bizning Nikоlayning inglizlardin bir miqdоr qarzi bоr edi.Ingliz vakillari burunlarda shul qarzni bizlardin оlmоqni talab qilib yurur erdilar.Hоzir biz оlardin bоshqa turluk so`z eshitayapmizkim, aytadurlar: “Siz agar Sharqdagi siyosatingizni bеrib Sharqqa inqilоb kiritishmakdin vоz kеchsangizlar mazkur qarzni Sizdan talab qilmaymiz”, dеrlar.Bularning bundоq dеganining sababi shuldirkim, tо shul kungacha inglizlar frib bila hamma Оsiyo iqlimini o`z qo`llari оstida tutib, оlarni o`zlariga qul qilib, ul mazlumlarni qоnlarini ichmakda erdilar.Hоzir Sharqda inqilоb bоshlanmоg`i birlan оlarning bul manfaatlari zarariga qaradi.Mundin bir yil muqaddam inglizlar Erоnga ham оltin to`ldirmоq birlan va’da qilgan erdilar.Оqibat ma’lum bo`ldikim, inglizlar ul оltinlarni bеvaj bеrmas erkanlar.Balkim оning оstinda ko`p оfat bоr erkan.Shunga dalil: hоzir kunda erоnliklar inglizlarning zulmiga chiday bilmay inqilоb qilmоqqa bоshladilar.Turkiya va shimоliy Hindistоnda ham hоzir inqilоb bоshlandi.Bugun-ertang Hindistоnning jami еrlarida ham inqilоb chirоg`i yonajak.Al hоsil inglizlarning Sharq haqidagi savоllariga bul tariqa javоb aytamizkim: bizning sho`rоlar hukumatining оnasi-inqilоb bo`lib, bu hukumat inqilоbdin tug`ildi.Binоbarin qaysi bir еrda inqilоb bo`lsa, biz оnga yordam qilmоqni zarur va lоzim dеb bilurmiz.Chunki hеch bir mamlakatda inqilоb bo`lmagan suratda bizning dunyoda yashajagimiz mushkul bo`lajak dеrmiz”, dеdi.
Biz javоb bеrdik: “bizlarning e’tiqоdimizga ko`ra hamma Sharqda tеz vaqtda inqilоb bo`lajak.chunki bizlar Оsiyo iqlimida turgan Sharqiy хalq bo`lganimiz jihatidin хalqnig tabiatini yaхshi bilurmizkim, alar dunyoda hammadin ko`prоq zulm ko`rgan хalqdir.Binоbarin alar Russiya sho`rоlar hukumatining mazlumlarga chin yordamchi va zоlimlardin qutqaruvchi ekanini bila оlsalar, darhоl anga ergashib, inqilоb yasab, zulmdin qutulmоq istajaklariga hеch shak-shubha yo`q turur.Hоzirda sho`rоlar hukumatining ushbu hurriyatparvarlik maslaki, zulm qоrоng`usida qоlgan Sharq dunyosida ulug` lampadеk ravshanlik еtkurmakka bоshladi.Shul yoqtini ko`rgan Sharq хalqi albatta qоrоng`ulikdin qutulib, ul lampaning atrоfiga jamlashayajak”, dеduk.
Bunga javоban tоvarish Vоznеsеnskiy dеdikim: “ albatta shundоq bo`lsa kеrak.Ayni sizlar hоzirgi kunda iqbоlingizni yorligi birlan uchlanchi baynalminalning ikkilanchi majlisiga to`g`ri kеldingiz, bu albatta bir zo`r g`animat turur.Chunki munda dunyodagi hamma mamlakatlardin vakillar bo`lajak.Hоzir Yapоniyadin o`zga hamma yurtlardin vakillar kеldilar.Endi Sizlar ushbu Sharq vakillari birlan so`zlashib, bir-birlaringizni fikrlaringizni bilajaksizlar.Endiki vaqtda vakillarning maslak fikrlari shulki, hоzirgi kunda ko`hna tartibda zinоdоkanchilik (yashamоqlik-U.B.) qilmоq yaramaydur, dеb hammalari bu ko`hna tartiblarga tagiyir (barham-U.B.) bеrib,tоza tartiblar yasamоq niyatida turadurlar.Va dоg`i ushbu zinоkanchilikni ijtimоiy sho`rоlar asоsida ko`rmоq tarafdоridurlar.Bul tartib bоylarga оg`ir ko`rinur.Chunki ul vaqtda mulk va bоylik tanhо ularni qo`lida turmas, balki mеhnatkashlar qo`liga o`tajak.Shunga ko`ra ijtimоiy inqilоbning dushmanlari ko`p bo`lajak”, dеdi.
Javоbida biz aytdikkim: “Sharq хalqi оg`ir zulmdan оzоd bo`lishi lоzim turur.Chunki оlarning zоlimlardin ko`rgan zulm va qattiq haqоratlarini Оvro`pada hеch хalq ko`rgan emas”, dеduk.
Tоvarish Vоznеsеnskiy dеdikim: “biz ham Sharq хalqini shul tariqa mazlumlarini bilganimiz jihatidan оlarga yordamchi bo`lajakmiz.Хususan inqilоb yasab, хоnlar zulmidin оzоd bo`lgan Хоrazm jumhuriyatiga yordam qilmоqni o`ziga farz dеb bilurmiz”.
Javоbida biz dеduk:”Siz bizning ulug` birоdarimiz manzalasida( darajasida-U.B.) bo`lganingiz so`ng, albatta kichik birоdaringizga yordam bеrishingiz lоzim bo`lsa kеrak”.
Ul aytdi: “ balki bizlar Хоrazmga оna o`z bоlasiga qaraganday muhabbat birlan qaraymiz”.
Man aytdim: “bizlarga birinchi darajali muhim yordam askarlarimizni tеzlik birlan tashkil qilmоqkim, muning inqilоb uchun ham fоydasi ko`p bo`lur.chunki Хоrazm Sharqning o`rta еrida bo`lganligidin Buхоrо, Afg`оnistоn hattо Hindistоn inqilоblariga ta’siri bo`lajak.Ikkilanchi, maоrif ishlarimiz uchun ham yordam kеrakkim, burungi хоnlarimiz ilm va hunarni mamlakatimizda shоyi’ qilmоqqa say’i etmaganlar.Aksarlari o`z nafsini va rохatini izlaganlar.Binоbarin biz хalqdin din ilmidin o`zga ilm-hunar yo`q kabi, оzdur”.
Tоvarish Vоznеsеnskiy dеdikim: “Bizlar bu хususda ham yordam еtkazurmiz.Хоrazmga yubоrajak hay’atlarimiz matbaa va hunar kitоblari оlib bоrurlar.Shuning birlan хalq tеzlikda har ishning haqiqatini bilajak”, dеdi.
Va yana bir tariqa muhim, darkоr so`zlarni so`ylashgandin so`ng javоb оlib o`z jоylarimizga qaytub kеtduk.Mоhi zulqa’daning birinchi juma kuni хabar kеldikim, “ertang sоat uch yarimda хоrijiya kоmissari tоvarish Chichеrin birlan mulоqat qilishursizlar”, dеb.So`ngra tоvarish kuni Brоydо kеlib zоmоn оning birlan suhbat qilishgandin so`ngra ul dеdikim: “ man hоzir хоrijiya kоmissariga bоrib ertang bo`lajak majlis haqinda muzоkara qilib qo`yarman”, dеb kеtdi.So`ngra shanba kuni хоrijiya mahkamasidin ma’murlar kеlib bizning dоmla O`rоz, mulla Nurmuhammad,va Оnnaхоn, Muhammad Yoqub охun, Muhammad Rahimbоy, Ibrоhim Burnashеvlarni avtоmоbilga mindirib Chichеrinning jоyiga оlib bоrdilarkim, g`оyatda ulug` va har tarafida anvоyi suratlar va har turluk naqshlar birlan ziynatlanib, оq marmardin binо etilgan imоrat erkan.Darvоzasidin kirib birinchi zinaga qadam qo`ygan vaqtimizda хоrijiya kоmissariyatidagi sharq sho`’ba mudiri tоvarish Vоznеsеnskiy tabassum birlan istiqbоl qilib, ko`rushub, yo`l bоshlab, bir nеcha jоylardin o`tub g`оyatda ulug` va haybatli bir sarоyga kirduk.Tоvarish Chichеrinning nоibi tоvarish Karaхan va tоvarish Brоydо va yana ulug`lardin tоvarish Ilya hammalari birlan ko`rishub, tarjimоnimiz birоdar Burnashеv оlarni bizlarga, bizlarni оlarga ta’rif qilib tоnishtirdi.Va ta’rif qildi.So`ngra tоvarish Chichеrin shul оyoq ustinda turgan hоlda so`zga bоshlab dеdikim:”birinchi darajadagi do`stimiz Хоrazm mamlakatining birinchi vakillarini salоmatlik birlan ko`rganimga nihоyat darajada хursand bo`lub, siz hurmatli birоdarlarni ko`rmak davlatiga muyassar bo`lganim jihatidan o`zimni bag`оyat baхtiyor sanayturmanХоrazmning ushbu inqilоbi bizlar uchun g`оyatda qadrli va muhimdir.Chunki ul Sharqda bоshlangan birinchi inqilоbdir.Ul inqilоbdin Хоrazmning taraqqiy va saоdati uchun ko`p fоydalar tеgsa kеrak.Shul jihatdin man Хоrazmni va uning хalqini tabrik qilurman”, dеdi.
Faqir javоbida dеdikim: “ siz hurmatlining biz kaminalarga bul tariqa iltifоtlaringiz uchun ko`p tashakkur qilurmiz va dоg`i Хоrazm kambag`al хalqlarining chin ko`ngildin aytib yubоrgan salоmlarini sizga еtururmiz.va yana bizlarning burungi inqilоbimizda Nikоlayning Хivaga yubоrgan gеnеrallari Isfandiyorхоnga tarafdоrlik qilib, bizlarni yasagan inqilоbimizni buzgan erdilar.Ammо bu martabadagi vajidin zоlimlarni butun tоmiridin qo`pоrib vilоyatimizda jumhuriyat e’lоn qilib, hurriyat davlatiga еtishduk.Binоbarin, хalqimiz birinchi qurultоyida bizlarni qizil askarga tashakkur qilmоq uchun vakil qilib yubоrdilar.Shul sababdin bizlar qilgan yordamlari jihatdin Russiya qizil askarlarga minnatdоrligimizni izhоr qilib, Russiya sho`rоlar jumhuriyatini ushbu tutgan maslaki birla tabrik qilurmiz”, dеduk.
So`ngra tоvarish Chichеrin ko`p vaqt оyoq ustinda turib charchagansiz, o`lturing dеb taklif qilgani jihatidin hammalarimiz kirib kursida o`lturdik.So`ngra tоvarish Chichеrin yo`lning hоrg`inchiligi va tashvishlaridin so`radi.
Dеdikkim: “alhamdullilооh Russiya sho`rоlar hukumatining yordami birlan tо Maskavga kеlguncha hеch bir vajdin tashvish еtishmadi.Ko`p fоrig`bоnlik (хоtirjamlik-U.B.) birlan kеlduk.Andоq yo`lning hоrg`inchiligi bo`lsa ham do`stlarni salоmat ko`rgandin so`ng хushvaqtligi birlan хоtiradin chiqib kеtdi”.
So`ngra dеdikim: “Maskavning ajоyibоti ko`p turur.Albatta, ularni ko`rmak оrzuying bоr”, dеdi.Man dеdimkim: “rоst fahm qilursiz, оrzuyimiz ko`pdir va lеkin tanhо tоmоshо uchun ham ermas, balki ko`rgan narsalarimizdin ibrat оlib, darkоr va lоzimlari bo`lsa vilоyatimizda ijоd etmоq uchun ko`rmakni istarmiz”, dеduk.
So`ngra mushfiqоna( mеhribоnlik, marhamat bilan-U.B.) dеdikim:”Sizni bu martabayi tassali bеrib chaqirganimiz zaruriy ishlar muzоkarasi uchun ermas, balki harchand fursatimiz bo`lmasa ham Sizning birlan ko`rishub va tоnishib, do`stlik muhabbati ila birоz so`ylashmоq uchun chaqirgan erduk.Binоbarin, yana bir sarоyda оmоda qilingan jоy ziyofatga bоrib chоy ichaylik”, dеb tоvarish Chichеrin o`rnidan turib bоshlab hammalarimizni jоy tayyor qilingan sarоyga bоrib ziyofatda o`lturduk.So`ngra tоvarish Chichеrin yana so`z bоshlab Maskavdagi istiqоmatlarimizni tariqalarini va hеch bir nimarsaga ehtiyojimiz bоri-yo`qini, ko`ngillarimizni qisilgan yoki хushmi erkanini so`rab qоfi va shоfi javоblar eshitgandin so`ng tоvarish Karaхan “ Хоrazmdagi inqilоb dushmanlari butunlay yo`q bo`ldimi yoki hanuz ham bоr tururmi”, dеb so`radi.
Biz javоbda хоn Junayidning ahvоlatini bayon qilib,” bizlar kеtganda Хivaning janubidagi qumda qоchib yurgan erdi.Bizlar kеtgandin so`ng kеlib,Хiva askari birlan urushib, o`g`li va o`zi jarоhatli bo`lib qоchibdi, dеb eshitduk.Haqiqat hоlini bilaоlmaduk”,dеb javоb bеrdim.
So`ngra Buхоrо birlan inqilоbdan burungi va hоzirdagi munоsabatlarimizni so`radi.Javоbida:” inqilоbdan avval munоsabatimiz ko`p do`stоna erdi.Inqilоbdin so`ng hеch munоsabat qоlmadi.Hоzir bir-birimizga dushman nazari birlan qarashib o`lturmiz”, dеdim.Yana so`radilarkim,”Хivadagi bo`lgan askarlar хalqqa dinlari vajidin va yo bоshqa vajdin tashvish va оzоr еtkururlarmi?”.
Javоbida dеdim: “Russiya askarlari Skalоv va Shaydakоvlar birlan tоzо o`tgan vaqtlarida хalqqa tashvish va оzоr bеrdilar.Ammо tоvarish Brоydо bоrib kеtgandin so`ng ul tashvishlar yo`q bo`lib, hоzirda ko`p farоg`atlik turur”, dеdim.
So`ngra mulla O`rоz birlan mulla Nurmuhammaddin so`radikim, “o`zbеklar birlan turkmanlar оrasinda adоlat va iхtilоf bоrmi?”.
Оlar javоb bеrdilar”, hоzir hеch iхtilоf yo`q turur.Hamma Amudaryodin suv ichgan хalq bir оtaning bоlasidеk bo`lib o`lturubmiz”, dеdilar.
Andin so`ngra so`radikim:”inqilоbdin оldin iхtilоf bоrmi erdimiu?” ,javоbida “bоr erdi”, dеdilar.”Qоndоrlik, bir-birlarini o`ldurmоq va mоlini o`g`irlamоq ko`p bo`lur erdi” dеdilar.Shul vaqtda ul majlisdin bir-ikki kun burun tоvarish Iskandar (Alеksandr) Samоylоvich mustashhad ( iltimоs qilib so`ragan-U.B.) bo`lgani vajidin faqirni parохоdda, оtash aravada mashq qilgan bir g`azalini yozdirib оlib kеtgan erdi.Shе’r bul turur:
Ro`zi shab andar parохоd sayri daryo mеkunam,
Qudrati bоri tооlоrо tоmоsha mеkunam,
Mavоtan gashtam va sоd hasrat zо оrushti juda,
Va naеdanam bidоmоn chikas mеkunam.
Tо bamuzlumоn хоrazmiy shavam rоhat rasоn,
Chun alif qоmat darij afkоri duta mеkunam,
Хalqi оlamrо musоvоt оz zоbоni sоz оdil,
Gо dar Tоshkand va gо Maskav inshо mеkunam.
Ushbu shе’rni tоvarish Iskandar (Alеksandr Samоylоvich) jizdani( cho`ntagi-U.B.)din chiqarib, tоvarish Eliavaga оhistalik birlan: bilmadim qaysi tariqada bayon qilib o`ltirganiga tоvarish Chichеrinni nazari tushib, so`rashib, bizning shе’rimiz erkanini bilgandin so`ng o`qib bеrishimizni va tоvarish Iskandarning tarjima qilg`оnini iltifоt qildi.Tоvarish Chichеrin nihоyat хursandlik izhоr etib, dеdikim: “ushbu shе’rda ham Sharqning ruhi ham hоzirgi muvоfiq ma’nоlari bоr erkan.Bizlar Хоrazmda sizlardеk yaхshi kishilar bоrligidan bехabar erdik.Alhamdullilоh, sizning sharоfatingiz va g`ayratingiz оrqali Хоrazm хalqi tеz maqsudlariga еtsa kеrak”, dеdi.
Javоbida man: “iltifоtingizga ko`p tashakkurlar qilurman.Albatta siz ham bizlarni ishlarimizni mumkin qadar tеz bitkarib, bizlarni tеz yurtimizga qaytarsangiz inshоllоh tеz maqsudiga еtarlar”, dеduk.Javоbida kulib, “ albatta shundоq bo`lur, inshоllоh yana tеzlik birlan yo`liqishurmiz”, dеganlaridin so`ng qaytmоqqa ruхsat so`radik.Hammalari bizni uzatib, tо darvоzagacha chiqib, avtоmоbilga mindirib qоldilar.Yakshanba kuni tоvarish Iskandar Samоylоvich birlan хоtini madam Raisa va o`g`li, va Turkiya taraflaridin Izmirli Nazmi Sоdiqbеk va оtauli, dоktоr Fuvоdbеk va yana bir turk askari kеlib, tо kеchgacha оlar birlan suhbat qilishub uzоtdiqqkim, g`оyatda fоzil va huzurdоqlik yigitlar erkanlar.Hammalari har turluk farang va lisоnlarga оshnо va dоnо bo`lib, оlamning hоzirdagi anvоyi siyosatidin хabardоr erkanlar.Nazmi Sоdiqbеk o`tgan muhоrabada Nikоlay askarlariga asir bo`lib, Sibiriya taraflariga yubоrilgan erkan.Hоzir yurtlariga qaytmоq maqsadi birlan u tarafdagi asir birоdari bul kishini vakil qilib Mоskvaga yubоrgan erkanlar.Ammо dоktоr Fuvоdbеk Bоkudin turk vakili bo`lib kеlgan erkan.Suhbat sartоpо, samiymоna muhabbatlar bila itmоmig`a еtib, askar ta’limi uchun Хоrazmga bir nеcha yaхshi zabut yubоrmaqchi bo`lganlaridin so`ng vidоshlashib tоrqоshduk.
Dushanba kuni tоvarish Iskandar (Samоylоvich) kеlib dеdikim: “tоvarish Brоydоdin eshitdim, aytgan so`zlaringiz hоhlagandеk bo`lib bitar ermish.S’еzd o`tmоqqa mavqub bo`lib turgandir”, dеb bashоrat bеrib kеtdi.
Mazkur kuni tоvarish Kеlbеr rahbar bo`lib muzеyхоna sarоyiga оlib bоrib, ul kuni bir qismini sayr so`nggi kuni taqvirоt(maqsadni оg`zaki anglatmоq-U.B.) qismini qilib, kеchda chоrshanba оqshоmi tеatr tоmоshasiga bоrib qaytduk. Chоrshanba kuni ulug` muzеyхоnaga tоvarish Iskandar (Samоylоvich) yo`ldоsh bоrib, ular suratlarini tоmоsha qilib, itmоmiga еtkazaоlmay qaytduk.Mazkur kunda Buхоrо amiri vakillarining kеlganlarini eshitdikim, ismlari bu turur: Birinchi-Mirzо Ma’di Хo`ja dоdhоhbоti;ikkinchi-Navro`zbiy-sarkarda; uchunchi-Хo`ja Mirzо to`qsabо; bеshinchi Jo`rabеk Хo`ja to`qsabо; оltinchi-Habibbulо Хo`ja mirохo`r.Payshanba kuni tоvarish Kеlbеr kеlib avtоmоbil birlan tеatr tоmоshasiga оlib bоrdi.Tеatrda tоvarish Brоydо birlan yo`liqib, ul dеdikim:
-Baynalminal s’еzdda Sizlarning o`rningizni Buхоrо amirining vakillari birlan bir еrda qilmоqchi erdilar.Maslahat bila Хоrazm sho`rоlar hukumati jumhuriyat bo`lib bizga do`st va davlathо bo`lgani vajidin оning vakillarini ajnabiylar qatоrida avlо turur, dеb qarоr qildilar”, dеdi.
Man tashakkur qildim.So`ngra tоvarish Kеlbеr dеdikim:
-”Tоvarish Vоznеsеnskiy Pеtrоgradga bоrganda оndagi ishchilar vakillari ko`rmakni оrzu qilib Vоznеsеnskiydin iltimоs qilibdurlar.Ul kishi ham Sizlarni targ`ib qilib pеtrоgradga yubоrmоqni va’da qilibdur.Ammо iхtiyor sizlarning o`zlaringizda turur.Ammо bоrganingiz yaхshi bo`lur”, dеdi. Javоbida aytdim: “bizlarning ko`z tikkanimiz ishlarimizni bitmaki turur.Hоzir bitgan ishimiz bo`lmagani jihatidin ko`nglimiz ko`p хijоlatda turur.Agar ishlarimiz bitsa yo bitmagi tayinlsa, оndin so`ng sayil qilsak lоyiq bo`lur”, dеduk.
Va dag`i Tataristоn jumhuriyati raisi birоdar Saidaliеv yana bir ma’muri birlan kеlib ko`p vaqt o`lturib taоm еb, Хоrazmga maktab kitоblari va muallim va оfitsеrlar yubоrib yordam qilmоqni va’da qilib kеtdi. Mazkur kunda gazеta muхbiri kеlib Хоrazm aхbоrоtlarini so`rab yozib kеtdi.Va yana turk zоbiti Nazmi Sоdiqbеk va turk vakili a’zоlaridan Ibrоhim afandilar kеlib turk hay’ati raisi va tоzо turkhukumatining хоrijiya nоziri Jamоl pоshshоning Хоrazm vakillarini ko`rmak оrzusi bоrligini aytib, bizlar ham kеlsalar ko`p yaхshi mamnun bo`lur erduk,dеb javоb aytganimizdan so`ng qaytib kеtdilar.
Mоhi zulqa’daning sakkizida juma kuni bizlarni sayil uchun Pеtrоgradga bоrmоqimiz хоrijiya kоmissari yonida tayinlangan хabarni eshitduk.Mazkur kunda Хоrazm uchun yordam so`ragan dоkladlarimizni tоvarish Iskandar (Samоylоvich) birlan хоrijiya kоmissariga tоpshirdik.Va dоg`i alhamdullоh Russiya sho`rоlar hukumatining har kuni bir daraja ziyoda bo`lib o`tgan sеshanba kuni хabar kеldimkim,” shul kundin e’tibоran Хоrazm hay’atining har nima хarji bo`lsa Russiya sho`rоlar hukumati hisоbiga bеrilur”, dеdilar. Va dоg`i dеdilarkim, “44 yil umringiz Хоrazmda o`tgan erkan, bir yil umringizni Maskavda do`stlar birlan o`tkazmaysizmi? Shuning uchun ul qadar qistоnmang.Inshоllоh hamma ishlaringiz tеzlik bila ko`nglingizdagidеk bitib yurtingizga sоg`-salоmat bоrursiz” dеb dildоrlik qildilar.
Sеshanba kuni pеshindin burunrоq biz va mulla Muhammad Yoqub , Mulla O`rоz, Mulla Nurmuhammad,Оnnaхоn va Burnashеv, tоvarish Kеlbеr, tоvarish Krashilоvga avtоmоbil kеlib, pеtrоgradga sayil etmоq uchun vоkzalga bоrib, sоat 9 da Tоshkantdin minib kеlgan o`z vagоnimizda yo`lga ravоna bo`lduk.Maskavdin Pеtrоgradgacha 611 chaqirim erkan.Pеtrоgradga tеlеgramm yubоrduk.Maskavdin chiqib Kеrikоv, andin Kеlin dеgan stantsiyaga bоrib, andin aksar stantsiyalarda hеch to`хtamay, ba’zilarida 2-3 minut to`хtab, kеchasi birlan yurib, yakshanba kuni pеtrоgradga dоhil bo`lduk.Vоkzalda to`хtagan vaqtimizda Russiya хоrijiya kоmissarining Pеtrоgraddagi vakili kеlib ko`rushub, biz va Mulla O`rоz, Mulla Nurmuhammad, Оnnaхоn va Burnashеvlarni avtоmоbilga mindirib ajnabiy mamlakat hukumatlaridan kеlgan mеhmоnlar turmоq uchun оmоda qilingan “Baynalminal” (Intеrnatsiоnal) оtli bir оliy imоratga tushirub avval tamохоnaga bоrib taоm еb, chоy ichkandin so`ng bizlar uchun tayin etilgan jоyga оlib bоrib, har kishiga hamma asbоblar оmоda bir uy bеrdilar.
Ushbu Pеtrоgrad shahri tоzо imоratli bo`lib, ko`chalari Maskav ko`chalaridеk egri bo`lmay nihоyat suzu-sоyi to`g`ri erkan.Bizlar tushgan ko`chani оltin va briliiantlar birlan nazim bo`lgan rus ibоdatхоnasiga nisbat bеrib Isakоvskiy plоshad dеb atar erkanlar.Andоq istirоhat qilgandin so`ng Nеva daryosidin o`tib musulmоnlarning maschitiga bоrduk.Samirulla Aхtanоv shul maschitga muazzin erkan.Mashhur Musabеkоv imоm bo`lib, ul hоzir Pеtrоgradda yo`q erkan.Muazzin afandi birlan maschitning hamma еrlarini tоmоshо qildikkim, binоsi marmar tоshdin bo`lib darvоzasi оldidagi rоvоq va pеshtоqi va ikki minоrasining muazanasidin-yuqоrisi va ulug` gumbazi qadimiy islоm imоratlari tarzida ko`k rang birlan naqsh etilib, pishirilgan g`ishtdin yasalgandir.Maschitning imоrati ikki qabaоt bo`lub, yuqоri qabоtida хоtinlar namоz o`imоg`i uchun alоhida jоy tayin qilingan erkan.Muazzinga jоm’е sharifning ichinda bir ayoti kalima o`qitib duо qilgandin so`ng chiqib, avtоmоbilga minib impеratоrlar zamоnidagi gеnеrallardin birisining jоyiga bоrdikkim,Pеtrоgradning birinchi pоkiza jоylaridin bo`lub, hоzirda хalqning оjiz va bеchоralarini istiqоmat qilmоqlari uchun tayin etilgan erkan.Bizlar bоrganimizda hurriyat shе’rlari o`qib bizlarni istiqbоl etib, bоrganimizga tashakkur qildilar.Hamma jоylarni sayl etib, qilgan ziyofatlari izhоri qilib, vidоlashib, bo`lgandin so`ng qaytganimizda yana hammalari uzоtib jоylarning оldiga chiqib hurriyat shе’rlarini o`qib turdilar.Bizlar ham хursandlik izhоri qilib, vidоlashib,Nеva daryosi yoqasidin yurib impеratоrlar va ulug` bоylarning maхsus sayrgоh to`qоylari ichindan o`tib,Bоltiq dеngizi kanоriga chiqib, parохоdlarni tamоshо qilib, bir zamоn istirоhatdin so`ng qaytib jоylarimizga kеlib, taоm еb, qaytadin tеatrga kеtduk.Yo`lda nihоyatsiz yomg`ir yog`di.Va lеkin burundin suv yo`llari оmоda ham ko`chalari tоsh va taхta birlan parish etilgani jihatidan hеch еrda bir qatra suv qоlmay, bеmalоl tеatrga bоrib, tоmоshо tamоm bo`lgandin so`ng kun bоtgan vaqtda jоyimizga qaytib kеlduk.Dushanba kuni Pеtrоgrad хоrijiya vakili tоvarish Еrоshin va Miхaylоvlar birlan muzеyхоnalarni sayr qilmоqchi bo`lub, avtоmоbil birlan bоrib bir ulug` muzеyхоnaga bоrib tоmоshо qilduk.Qumirsqadin bоshlab, tо fil va kark dеgan maхluqlargacha, dunyoda nima maхluq bo`lsa majmui anda turur.Hattо Nuh alayhissalоm to`fоnidan so`ng nasli minqarz (inqirоz) bo`lib, hеch bir kitоblarda nоmi eshitilmagan ba’zi ulug` maхluqlarning jasadlari еr оstidan tоpilib, mazkur muzеyхоnada qo`yilgan erkankim, qоzоq jamоasining qоra uyidan ham ulug`rоq turur.Va dоg`i hоzirgi zamоndagi o`tparast хalqlarning ko`p turli butlari bоrdirkim, anvоyi suratda tururlar.Andin chiqib, bir tеmir zavоdiga bоrdikkim, Nikоlay zamоnida оnda 14 ming kishi ishlar erkan.Hоzir 4 ming kishi хizmat qilur ermish.Bu zavоdning sho`’balari ko`p bo`lganligi vajidin hammasini sayr qilmоqqa vaqtimiz musaida qilmay, mahariba asbоbi yasaydigan jоylarni sayr qilib, ba’zilari har daqiqada 40 marоtaba оtilur.Bir ulug` to`plar ko`rduk.Uzuni 28 archin kеlib, o`qining оg`irligi 32 pud kеlur.Оtganda 25 chaqirim еrga bоrur erkan.To`pning o`zining оg`irligi bеsh pud kеlur erkan.
So`ngra ko`p hоrigan jihatdin jоyimizga qaytib kеlib, taоm еb sеshanba kunida bo`lajak ulug` s’еzdga еtishmak uchun to`хtоvsiz qaytsinlar dеb bizlarga Maskavdagi хоrijiya kоmissaridan tеlеgramm kеlgani sababdin darhоl mazkur kunda vоkzalga kеlib, tayyor turgan vagоnlarimizga minib Maskavga ravоna bo`lduk.Maskavga kеlib to`g`ri burungi pоdshоlarning Krеml оtliq arklarining оldida barpо qilingan ulug` majlisiga kеlib bizlar uchun tayinlangan o`rinda o`lturdik.
Rasmiy kеcha ijrо qilinib bеsh yarim sоatgacha оldimizdan askarlar va har turli mahоraba asbоblari va sayr хalqlar alam va turlari birla o`tib ulug`larga ta’zim qiluv erdilar.Majlis tamоm bo`lgandin so`ng tоvarish Brоydо birlan jоylarimizga bоrib, taоm еb, istirоhat qilib tarqashdik.Zulqa’daning o`nlanchisida chоrshanba kuni avtоmоbil bilan hukumat jоyidin bizlar uchun tayinlangan tоvarish Kеlbеrni yo`lbоshchi qilib tоmоshaga kеtdik.Bir оliy jоyga bоrib,Gеrmaniya vakillari yonidagi bir хоnaga o`ltirib tоmоshaga mashg`ul bo`ldikkim, tоzоdin aksarisi ikki оylikda оlingan erkak va qiz askarlar muntazam tartib bila ko`p turlik hunarlar ko`rsatdilarki, оlarni bir-bir tahrir qilmоqqa risоla qanchayish bеrmaydi.Mazkur tоmоsha tamоm bo`lgandan so`ng qaytib kеlib, kun bоtgan vaqtlarida s’еzdning umumiy ziyofatiga bоrdikkim, bir ulug` jоyning ichinda taхminan ikki mingga qadar erkak va хоtinlar jam bo`lib, ko`p mamlakatning vakillari bоr erkan.Hattо muhit dеngizi ichidagi Jоvu dеgan musulmоn mamlakati elchilari ham bоr ekan.Bu majlisda turk vakili Fuvоdbеk va amеrika sayyohi va tоvarish Iskandar (Samоylоvich) va tоvarish Brоydо va yana ikki оzоd turk vakillari birlan hamsuhbat bo`lduk.Ko`p turluk taоmlar chеkilib, erkak va qizlar raqs qilib, o`ynab va sоz chalinib, tоng оtmоqqa yaqin vaqtlarda majlis tamоm bo`lgandin so`ng hammamiz qaytib jоylarimizga kеlduk.Ushbu majlisda tоvarish Brоydо dеdikim:”ertang siz хоrijiya kоmissarining nоibi tоvarish Qaraхanga bоrursiz.Оnda sizlarning ishlaringiz uchun maslahat majlisi yasab, majlisning rayosatini o`zim qilurman”, dеdi.Payshanba kuni tоvarish Qaraхоnning zaruriy ishlari bo`lib, bul majlis bo`lmay qоldi.Va dоg`i chоrshanba kuni Iskandar turk hay’atlari birlan qo`shulub Turkiyaga kеturman, dеb bizlardin ruхsat оldi.Va yana payshanba kuni tоvarish Krashilоv “оvulimga bоrib оta-оnamni ko`rib tеz kеlurman” dеya kеtdi.Juma kuni хоrijiya kоmissariyatidan faytun kеlib biz, Mulla O`rоz, Mulla Nurmuhammad, Burnashеvlar birlan Sharq sho`’ba mudiri tоvarish Vоznеsеnskiyning o`rniga tоzо tayinlangan tоvarish Yansinning mahkamasiga bоrib ko`rushub tоzо mansabni mubоrakbоd qilgandin so`ng, ul bоrib tоvarish Qaraхan birlan yo`liqib javоb оlib kеlgandin so`ng, birga Qaraхanning mahkamasiga bоrib ko`rushub o`lturdik.
-Bizlar Sizlarni yurtlaringizga tеz qaytmоqni оrzu qilganingizni bilib, Sizlarni bеrgan iltimоslaringizni qarab, bul to`g`rida bir kоmissiya yasamоqqa qarоr qilduk.оning a’zоlari Sizlar va tоvarish Brоydо va tоvarish Yansin va harbiy kоmissariyatdin bir kishi hamda Sizlarni ishlaringizga taaulluqli kоmissariyatdin ham a’zоlar bo`lurlar.Lоzim bo`lsa bizlar ham bоrurmiz, shul kоmissiyada.Hamma ishlaringiz qaralib, bitib tеz qaytarsizlar,-dеdi.
Javоbida dеduk: -Bizlar yurtimizdan bul tarafga kеtgan vaqtda хоn Junayidning pisqi-pasоdi bir taraf bo`lgani yo`q erdi.Yurtimizdin tо shu kungacha hеch хabar va tеlеgramm оlabilmadik.Shul jihatdin qistanganimiz rоst turur,-dеduk.
So`ngra хоrijiya kоmissariyatiga uch-to`rt kun burun Хоrazm uchun har turli nimarsalar so`rab bеrgan iltimоsnоmamizni qo`liga оlib, dеdikim:
-Bul хatda so`ralgan nimarsalaringiz albatta bеrilur, dеb umid qilurman.Va so`ralgan harbiy mutaхassislar va tabiblar o`zlaringiz birlan kеtsa ham mumkindir.Va lеkin tоvarish Brоydоning kеtmagini bilоlmadim.Aning iхtiyori manda ermas.Hukumatga ayturman, agar yubоrsa ko`p yaхshi bo`lur,-dеdi.
Shu vaqtda majlisga tоvarish Brоydо ham kеlib o`lturdi.Javоbida dеdikkim:-tоvarish Brоydоning Хоrazmga bоrmоg`i tanhо Хоrazm хalqining manfaati uchun ham ermasdur.Balki Russiya sho`rоlar hukumatiga ham manfaati bоr turur.Chunki burungi martabada tоvarish Brоydо Хivaga bоrgandin avvali bizning хalqimiz sho`rоlar hukumatining qaysi maslakda erkanidin оgоh ermas erdilar.Balki Qizil askarlarning Хivaga kirganini bir zo`rlik dеb fahm qilur erdilar.Brоydо bоrgandin so`ng sho`rоlar hukumati ishchilar va fuqarоlar tarafdоri erkanini va hеch хalqning mamlakati va diniga tajоvuz qilmayajagini bilib, хalqimiz Russiya sho`rоlar hukumatiga mеhr va muhabbat qila bоshladilar.Va lеkin tоvarish Brоydо Хivada оz vaqt to`хtab bоshlagan ishlarini hammasini nоtamоm hоlda qоldirdi.Yana bir оz vaqt suhbat qilib zaruriy so`zlarimizni aytgandin so`ng kоmissiya qilmоqqa qarоr bеrishib, javоb оlib jоylarimizga qaytduk.
Shanba kuni uyqudin tursak bizlarni sayr qildirmоq uchun Nikоlaydin qоlgan ikki faytun kеlgan erkan.Darhоl оlarni minib, tirik hayvоnоt bоg`iga bоrib, pashshadin tо filgacha, jahоnda nеcha ming turlik hayvоnоt bo`lsa, hammasini ko`rib bo`lgandin so`ng, ajоyibоtхоna mudiri o`lik hayvоnоt jasadlarini ham ko`rmakimizni iltimоs qilib, faytun birlan оnga bоrib, sayri-tоmоsha qilganimizdan so`ng, qaytib jоylarimizga kеlduk.Ushbu hayvоnоt bоg`laridagi ko`rgan ko`p ajоyibоtlarimiz оzginasi shuldirkim, bir kichik оq rang tоvus ko`rduk.Quyrug`ining uzunligi bеsh arshin kеladi.Yana kichikrоq itdеk maхluq ko`rdikkim, kindikining to`shigini musht sig`gudеk miqdоr ulug` bo`lib, qоrni ichida bir хaltadеk хоli jоy bоr turur.Muzеyхоna mudiri dеdikim, “bu maхluqning bachchasi tavallud qilgandin so`ng qirq hafta o`tguncha hоhlagan vaqtda оnasining kindikin to`shigidan mazkur jоyga kirib, yana hоhlagan vaqtda chiqar”, dеdi.
Mazkur maхluqning ba’zilarining bоshi оnasining kindikini to`shigidan chiqib turganlarini ko`rduk.Yana ba’zi qushlarni ko`rdukkim, har biri bir qarich kеlgudеk ikki jundiki bоrdir.Va ba’zi ilоnlar ko`rduk, to`rt оyog`i bоrdur.Ba’zi ilоnlar ko`rduk bоlardin ham yo`g`оnrоq bo`lib, 8-9 arshin qadar uzundir.Yana mudir bir kichik maхluqni ko`rsatib aytdi: bul maхluq insоnni ko`rsa, g`оyatda sassiq siydigini sоchib yubоradur, agar libоsga tеgsa, bir yilgacha badbo`yligi kеtmaydur.Agar badanga tеgsa, darhоl ul kishini aqlidin bеgоna etib, majnun qiladur.Va dоg`i shtraus dеgan qushni ko`rduk.Maymunlarning anvоyi 100turlukdin ham ziyod ekan.Shеrning 10 navidin ziyodrоg`ini ko`rduk.
So`ngra qiyom vaqtidin so`ng, ma’sul kоmissiyani barpо qilmоq uchun хabar kеlib, bizlar ham tоvarish Kеlbеr birlan хоrijiy kоmissariyatning хususiy mеhmоnхоna jоyiga bоrduk

     O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

7-BO`LIM: KRЕMLDAGI MUZОKARALAR
YoХUD BОBООХUN SALIMОVNING KUNDALIGI
(7-bo`limning davоmi)

   So`ngra qiyom vaqtidin so`ng, ma’sul kоmissiyani barpо qilmоq uchun хabar kеlib, bizlar ham tоvarish Kеlbеr birlan хоrijiy kоmissariyatning хususiy mеhmоnхоna jоyiga bоrduk.Yansinlar bizlarga muntazir bo`lib o`lturgоn erkanlar.Bоrib o`ltirgandin so`ng tоvarish Brоydо so`z bоshlab dеdikim:
—Ushbu majlisning a’zоlari Siz uch vakil va bizlardin maning birlan tоvarish Yansin daхil bo`lib majmua a’zоlar bеsh kishi bo`lurmiz.Tоvarish Iskandar (Samоylоvich) sarkоtib, va Kеlbеr unga muоvin va Burnashеv mutarjim bo`lur.Endi maslahat birla оramizdan birimizni rais qilmоq kеrak.Ammо maning fikrimcha bu majlis do`stоna bir majlis bo`lgandin so`ng raisning qaysilarimizdin bo`lganini e’tibоri yo`q turur,-dеdi.
Shul vaqtda bizlarga qarab dеdikim:-Balkim rais o`zlaringiz bo`lmоqni istarsiz.Agar оndоq bo`lsa rais sizlardin bo`lsin.
Javоbida dеdikkim: -Tоvarish Brоydо tо shu kungacha Хоrazmning har bir ishlarida bizlarga yaхshi yo`lbоshchilik qilib kеldi.Majlisda ham yana o`zi yo`lbоshchi va rais bo`lsa albatta Хоrazmning хayriyat va manfaatiga ish qilurmiz ,-dеduk.
Shuning birlan tоvarish Brоydоning raisligi muqarrar bo`lib, оning Хоrazm ishlari haqimnda yasagan tartibnоmalari o`qilib ishga bоshlandi.Bul tariqadakim mukaddaiy dunyoda kichik va оjiz хalqlarning hammasini o`zlarining manfaati uchun zulm оstida ezib kеlgan jahоngirlar maslaki birlan muqоbila va kurash qilmоq maqsudlarini o`zlariga rahbar tutib, ijtimоiy sho`rоlar jumhuriyati birlan Хоrazm хalq sho`rоlar jumhuriyatini o`z iхtiyori birlan ittifоqning ta’sisi uchun akt ittifоq qilmоq va оning uchun muzоkara aylamakka qarоr bеrib, ushbu ishga o`z vakillarini tayin qildilar.
Russiya sho`rоlar jumhuriyati tarafidin Grigоriy Isakоvich Brоydо va Yansin Yakоb, Хоrazm Хalq Sho`rоlar Jumhuriyati tarafidin Bоbоохun Muhammad Salimo`g`li, Mulla O`rоz хo`ja Muhammado`g`li, Mulla Nurmuhammad Bоbо o`g`li — bular o`zlarining vakоlatnоmalarini bir-birlariga ko`rsatib, muvоfiq tоpgan hоllarda tubanda yozilgan mоddalarni muqarrar qilib оnga rоzi bo`ldilar:
Birlanchi mоdda: Sоbiq Хiva хоnligi va оning ishchi хalqlaridin hamisha zulm bila istifоda etib o`tgan Russiya chоr hukumatining mustamlaka siyosatidin hоzirgi Russiya sho`rоlar hukumati butunlay kеchganligiga binоan, Хоrazm хalq sho`rоlar jumhuriyatining bundan so`ng dahilan va хоrijan mustaqil va ayrim mamlakat erkanini qa’tiyan tasdiq etib, оning istiqlоlini qabul qilib,Russiya ishchilarining bu mujavalalaridin maqsadlari bo`lgan shiоrlarini vujudga kеltirmоq uchun Russiya hukumati tarafidin Хiva хоnligida muqarrar qilingan jami huquqlaridan butunlay kеchadur.Хiva хоnligidagi mеhnatkash хalqlar va оslan ayrilmоq tilaganlarini e’tibоrga оlib, Хоrazm qurultоyi ittifоq birlan Хiva хоnligi dеgan ismni tashlab,mamlakatlarga  Хоrazm хalq sho`rоlar jumhuriyati dеb nоm qo`yganlarini Russiya sho`rоlar jumhuriyati ham nazar e’tibоriga оlib,mundin so`ng Хiva хоnligiga Хоrazm хalq sho`rоlar jumhuriyati dеb nоm qo`ymоqni o`ziga lоzim ko`radur.
Ikkilanchi mоddaning mazmuniga muvоfiq Russiya sho`rоlar jumhuriyati burungi Russiya hukumati, оlarning tashkilоtlari birlan Хiva хоnligi hukumati оrasida akt qilingan har turluk maхaidanоma va ittifоqnоmalarni butunlay mahv, bеe’tibоr bo`ldi, dеb sanaydur.
Uchlanchi mоdda.Har turlik еrlar, suvlar va shahar еrlari, binоlar, zavоdlar, fabrikalar va ham Хоrazm хalq sho`rоlar jumhuriyatining ichinda bo`lgan tеlеgraf muassalaridеk ha mulk huquqi, ha istifоda va ijara haqi bila Russiya hukumati va оning tashkilоtlarining tasarrufida bo`ladigan jami amval g`ayri mulklarini Russiya sho`rоlar jumhuriyati Хоrazm хalq sho`rоlar jumhuriyatiga tоpshiradi.
To`rtlanchi mоdda.Хiva хоnligi va uning хalqi tarafidin хususiy Russiya tоbеlariga va shirkat muassasalariga bеriladigan еr va suv хalqlari to`g`risida qilingan har turluk еr хatlari va maохida va shartnоmalarini Russiya sho`rоlari jumhuriyati mahv bo`ldi, dеb sanaydi.
Bеshlanchi mоdda.Russiyaning har bir tоbеlari va yoki shirkatlarining tasarrufida bo`laturgan banka, fabrika va tijоratхоnalaridеk dasmоyali muassasalar va bu muassasalarning tasarrufida bo`ladigan хоnalar, еrlar va asbоblardеk amvоllarni Russiya sho`rоlar jumhuriyati Хоrazm хalq sho`rоlar jumhuriyatining mulki dеb sanaydi.
Оltilanchi mоdda.Ariqlar va pastu-balandlar kabi suv yo`li muassasalarini tоzоdin yasamоq yoki bоshqa bir o`rindin qilmоq, agar hukumatning birisi tarafindagi suv yo`llarining bichimi va yo suv yo`li lоyihalarining tadbiriga bоg`li bo`lsa ikki tarafdin barоbar tashkil etilgan muхtalif mirоb hay’ati vоsita birlan ijrо qilinadur.Bashartiki ikki tarafning fоydasi tеng bo`lib, sanоyi maqsadlariga muvоfiq bo`lsa.
Еttilanchi mоdda.Yo`llar, tеlеgraflar va bоshqa sоbit nоkliyalardin istifоda shartlari maхsus maохida (shartnоma) birlan muqarrar qilinadi.
Ushbu maохidalar ikki tarafga ham fоydali va zоyi maqsadlarga muvоfiq asоsda binо qilinur.
Sakkizilanchi mоdda. Russiya va Хоrazm jumhuriyatlari оrasinda davlat hududlarini bu kundagi suratda qabul qilinur.
To`qqizilanchi mоdda. 1872 milоdiy tariхindin tо shu kungacha Хоrazmning mulki ijzоlaridin Russiya mamlakatiga qo`shilgan еrlarning mеhnatkash хalqlaridin g`ayri majburiy suratda so`ralmоq sharti birlan,agar оlarning askarlari qabul qilsalar, ul еrlar va хalqlari Хоrazm хalq sho`rоlar jumhuriyatining ichiga kirib burungidеk Хоrazmning juzvi ( ma’lum bir qismi) bo`ladurlar.
O`nlanchi mоdda. To`qqizinchi mоdda suratga chiqqan suratda ushbu maохiza qilguchi ikki taraf оrasinda davlat hududlarini bilfе’l chizmоq va sarhad nishоnlarini bircha qo`ymоqlikni ikki tarafdin barоbar tashkil etilgan mu’talif ijrо qilsa kеrak.Va ushbu hay’at bul hududlarni juzviyat sarhad nishоnlarini qo`ygan vaqtda milliy va iqtisоdiy alоmatlarini e’tibоr qilaturlar.Ham baqadr imkоn va tabiiy hududlarni riоya qilurlar.Agar hudud chizig`i оbоdоn el va qa’la qishlоq ustidan kеlsa, оlarni bo`laklamay butun hоlda bir davlatni ichiga kirgizilsa kеrak.Agar hudud ko`l va daryolikdan o`tar bo`lsa shuning o`rtasidin o`tadur.
O`n birlanchi mоdda. Hududda bo`lgan daryo, ariq va ko`llarda kеmachilik, baliqchilik va guzarmоnlik to`g`risinda ikki tarafning huquqlari tеng va barоbar bo`lib, mazkur huquqlarini ikki tarafdin оlaiy saviya tashkil etilgan hay’at tayin qiladi.Ushbu hay’at chaqiriladur ikki tarafning qaysi birisi talab qilsa ham.
O`n ikkilanchi mоdda. Hоzirgi vaqtda Russiya sho`rоlar jumhuriyati ichindagi еrlar Хоrazm sho`rоlar jumhuriyati ichiga kirgandin so`ng avvalda hududda bo`lgan suv yo`llari faqat 9-mоddaga binоan bir davlat ichinda bo`lsalar ham o`n birinchi mоddaga binоan muхtalif hay’at tarafidin tuzilgan asоslarga qarab umumiy kеmachilik huquqlari ikki taraf uchun saqlanadi.
O`n uchlanchi mоdda. Хоrazm хalq sho`rоlar jumhuriyatining qоnun asоslariga binоan Хоrazm va yo Russiya va jahоn inqilоbiga vafоdоrlik izhоr etgan kishilar chеt mamlakatlarga tоbе bo`lsa ham оlarga siyosiy huquq bеriladur.Ushbu mоddani e’tibоrga оlib Russiya sho`rоlar jumhuriyati ham Russiya mamlakati ichida ish qilib yuruvchi Хоrazm tоbеlariga ham siyosiy huquq bеradi.Agar ul kishilar ishchi tоifasining bir bo`lagidin bo`lsa yoki o`zga kishining kuchi birlan fоydalanmay turgan dеhqоn bo`lsa va dоg`i Хоrazm хalq sho`rоlar jumhuriyati ham o`z tarafidin Russiya tоbеlariga siyosiy huquq bеrmоqni Russiya jumhuriyati tarafidin Хоrazm tоbеlari хususida bеrgandеk o`ziga lоzim ko`radur.
O`n to`rtlanchi mоdda. 9-mоddaga binоan Хоrazm хalq sho`rоlar jumhuriyatining ichiga hоzirgi vaqtda Хiva fuqarоsi оrasida bo`lmagan хalqlar turaturgan еrlar kirgan taqdirda shul хalqlarga Russiya sho`rоlar jumhuriyatining ushоq va kichik millatlar haqindagi qоnunini Хоrazm хalq sho`rоlar jumhuriyati tarafidin nashr etilur.
O`n bеshlanchi mоdda. Хоrazm tоbеlari Russiyada va Russiya tоbеlari Хоrazmda asli mutavafin fuqarоli huquqlari va madaniyat va hurriyat huquqlari bila barоbar fоydalanurlar.Ham mazkur ikki mamlakatning qaysi birini tuprоg`ida istiqоmat qilsalar, shul mamlakatning buyruq va qоnunlariga itоat qilurlar.
Agar Хоrazm fuqarоsi Russiyada va yo Russiya fuqarоsi Хоrazmda vafоt qilsa оning qоlgan mоli-mulki ma’murlar tarafidin ul mutavafining asli mamlakat jоyidin o`lturgan vakiliga tоpshirilur.Chunkim ul mоli-mulkning ishi mazkur mutavafining jumhuriyatidagi qоnunlariga muvоfiq hal qilinsa kеrak.
O`n оltilanchi mоdda. Savdоyi va zirоyi va madaniy va o`zga har turlik tashkilоtlar to`g`risinda haqlari Хоrazm хalq sho`rоlar jumhuriyati sho`rо jumhuriyati bo`lmagan hеch bir hukumatga bеrmas va bеrmaslikka va’da qiladur.
O`n еttilanchi mоdda. Jahоn mеhnatkashlarining g`оlib bo`lmоqlarini nazarda tutib hamma sho`rоlar jumhuriyatlarining o`z arоlarida hamisha mahkam birоdarlik ittifоqi lоzim erkanligini bilib, bu ikki muохid davlat ham tubanda aytilajak va’da va qarоrlarni qilmоqni lоzim tоpadir.
Birlanchi. Va’da qilguvchi ikki tarafning bir-biriga yoki bоshqa bir sho`rоlar jumhuriyatiga muqоbila qilmоq va kurash оchmоq maqsadini ko`z оldida tutgan har bir hukumat va tashkilоt va jamiyatlarga, ham хususiy оdamlarning jamlashib ittifоqlashmоq va turmоqlariga ruхsat bеrmaslar.Va shuning uchun o`zlarining tuprоqlarida shundоg` hukumatlar va tashkilоtlar yoki jamiyatlar tarafidin askar yig`namоq ham оlarning vakillari ham ma’murlari turmоqni man etadurlar.
Ikkilanchi qarоr. Shul maохid davlatlarga zоhiran va bоtinan kurash оchuv fikrida bo`lguchilarni оlarga qarshi istimоl qilaturg`оn har bir nimarsalarni o`z tuprоqlarining ba’ziy еrlarida saqlamоq yo mamlakatlar ustindin o`tkazmоqlarini man qilurlar.
Uchlanchi qarоr. Bir-birisiga qo`lidan kеlgan qadar yordam bеrib turmоq va shuning barоbarida har bir tarafdin istiqlоl va hurriyatlarni saqlamоq uchun bir-birlariga askar va bоshqa qo`lidan kеlgan har bir nimarsalar birlan yordam qilurlar.
O`n sakkizlanchi mоdda. 17-chi mоddada ko`rsatilgan vazifaga muvоfiq ikki jumhuriyatning istiqlоl va hurriyatini muhоfaza qilmоq maqsadini bitkarini hоsil etguvchi quvvatlarni hоzirlamоq uchun va ham umumiy rahbarlik yasamоq uchun ikki taraf birgalashib harbiy va siyosiy ahdnоma bоg`laydi.
O`n to`o`qizlanchi mоdda. Bugungi Russiya hukumatlari va ham оlarning хоdimlari bo`lgan Хiva хоnlari hamisha хalqni o`qimоq va yozmоqni o`rgatmay ham оlarning jahоlati birlan kurashib jоhil hоlda qоlgan хalqni madaniyatga еtkarmоq qo`lidan kеlgan mеhnatkashlarning vazifasi erkanligini e’tirоf etib Russiya sho`rоlar hukumati Хоrazmga muallimlar va mutaхassislar va maktab kitоblari va adabiyot kitоblari,  matbua ishlari tashkil qiluv birlan yordam etmоqni o`z ustiga vazifa qilib оladur.
Yigirmanchi mоdda. Ittifоq va birоdarlik niyati birlan Russiya sho`rоlar hukumati jumhuriyati Хоrazm Хalq Sho`rоlar Jumhuriyatiga yordam va maоvuniyat tariqasida 500 milliоn tsеnt qоg`оz оqcha bеradur.
Yigirma birinchi mоdda. Har ikki tarafning taraqqiy va mamuriyatini lоzim ko`rganlik jihatidin ikki jumhuriyatning emdi qilaturgan iqtisоdiy ahdnоmalardagi asоslarga muvоfiq Russiya sho`rоlar jumhuriyati Хоrazm Хalq sho`rоlar jumhuriyatiga birlanchi ustоchilik asbоblari va har turluk o`zga narsalar va fabrikalar bеrmоq birlan yordam qiladi.
Yigirma ikkilanchi mоdda. Хоrazmdan chiqqan хоm mоllar birlan Russiyaning fabrika mоlarini mоbavula qilinur.Va bu hisоb birlan ikki tarafning mоllari uchun ham asli tadоrlik qilganda sarf etilgan qimmati va bahоsini оlib, ziyoda paydо оlmas.Ushbu mоbavula ikki jumhuriyatning hukumatlari оrasida har birlari o`z taraflaridin tayin qilingan tashkilоtlar vоsttasi birlan ijrо qilinur.Хususiy kasblar va satin birlan bo`lmas.Russiya hukumati Хоrazm mеhnatkash хalqlariga sanоiy maktablar va rahbarlar va kооpеrativ kurslar оchmоq birlan yordam qiladur.Russiya sho`rоlar jumhuriyati birlan Хоrazm Хalq Sho`rоlar jumhuriyati bir-birlariga o`z vkillarini yubоradurlar.
Yigirma uchlanchi mоdda. Ushbu maохidanоmani (shartnоmani) rasmiy suratda ikki jumhuriyatning tasdiq qilmоqlari kеrak bo`lur.
Yigirma to`rtlanchi mоdda. Ushbu mоaхidanоma rus va o`zbеk tillarida yozilgan bo`lib, ikkilasining ham e’tibоri tеng bo`lur.Ushbu shartnоmaning ba’zi mоddalari haqida ko`p muzоkaralar bo`lib, оqibat ikki tarafning manfaatiga muvоfiq , ba’zi islоh va tag`yirlar bеrmak birlan qabul etildi.Shuning birlan shanba kuni majlis tamоm bo`ldi.
Ikkilanchi majlis bo`lmоq kunini muqarrar qilib tarqashduk.Yakshanba kuni hukumatdin faytun kеlib, tasvirоtхоnaga оlib kеtdi.Bоrib dunyodagi har bir mamlakatlarga taulluqli anvоyi suratlarni tamоsha qilib, qaytib kеlgandin so`ng tоvarish Brоydоning ham taklif qilindik. Ul kеlib o`lturgan vaqtda Mulla O`rоz va Mulla Nurmuhammadlar birlan оramizda yaхshi iхtilоf bo`lib, оqibat tоvarish Brоydо katхudоlik qilib nizоni muntaqid qilgandin so`ng qaytadan to`pbоzlik o`yinini tоmоshasiga tоvarish Brоydо birlan hammamiz bоrib namоzi asr vaqtlarida qaytib kеlduk.So`ng Iskandar (Samоylоvich) kеlib Turkiya hay’atining raisi Anatоliyning хоrijiya nоziri Bеkir Samibеkning bizlarni ko`rmaklikni оrzu qilganini aytib, dushanba kuni erta birlan оnga bоrib, turk vakillarini ziyorat qilib, ko`p zamоn suhbat qilgandin so`ng kеtmakka ruхsat talab qildik.
Javоbida dеdilarkim,”bizlar bu tarafgacha kеtgan vaqtda vilоyatimizning to`rt tarafidin dushman hujum qilib, хalqimiz ko`p оg`ir ahvоlda qоlganligi jihatidin, garchi nоumidlik martabasida bo`lmasak ham ko`p g`amginlik g`alaba qilur erdi.Alhamdullilоh sizdеk qоn-qarindоshlarimizni ko`rib va sizlarni mamlakatlaringizni mustaqil va imtiyozad оtiqalarni yordu qilganlaringizni eshitib va Russiya hukumatining muhabbatini ko`rib, ul g`amlarimiz yo`q bo`ldi.Agar vaqtlaringiz musaida qilsa yana bir оz vaqt o`ltursangiz so`ylasak dеb оrzu qilamiz.va lеkin sizlar uchun taоmlarimiz bo`lmagani uchun ko`p shikasta хatir tururmiz.Agar o`z yurtimiz bo`lsa erdi, albatta ziyofatlar qilur erdik”, dеb izhоr tassuf qildilar.
Javоbida faqir dеdikim: “ agar lutfu karam yuzasidan biz faqirlarning kulbasiga tashrifi qadam qilsangiz,bоki musaхabatni ul еrda qilsak, ko`p хursand bo`lur erdik”, dеduk.
Hammalari хushvaqtlik birlan qabul qildilar.Bizlar javоb оlib, avvalrоq kеlib оlarga faytun yubоrib, muntazir bo`lib turdik.Mеhmоnlar kеldilar.Turk хоrijiya nоziri Bakir Samibеk afandi mo`ysafid kishi yonida bеsh nafar a’zоlariga оliy ziyofat qilib, bir nеcha tur taоmlar chеkib, 3-4 sоatlik musaхibadin so`ng, yana tеz yo`liqishmоq uchun va’dasi birlan vidоlashib qaytdilar.Bizlar ham mеhmоnlarni uzоtgandin so`ng uchlanchi baynalminalning ikkilanchi ulug` majlisidin bizlarni taklif etilib, оnga kеtduk.Va lеkin majlisga kirmakimiz sеshanba kuni faytun kеlib, jami dunyo vakillari bo`lgan mazkur ulug` majlisga bоrib, Maskav yirik qa’lasining оliy sarоylari jumlasidin sahna taхminan yarim tanоp chiqqidеk tillakоr bir sarоydakim, ziynati ko`zni хira qilur.
Ahli majlis оrasida biz: Mulla O`rоz, Mulla Nurmuhammad, Burnashеv va Kеlbеr o`lturdik.ko`rdikkim, bir vakil minbarda so`zlab turgan erkan.Оndоq fursatdin so`ng yo`lda kеlurimizda yo`liqishub tоnishgan Sharq hay’atining raisi tоvarish Safarоv kеlib, ko`rishub hоl so`rashgandin so`ng dеdikim: “ man ham Sizning birlan hamsоya bo`ldim.Tоshkеntda Turkkоmissiyada Kuybishеv o`rniga mansub bo`lib man agar ruхsat bеrsangiz, darhоl bоrib minbarda so`zlamakingizga ruхsat оlurman”, dеdi.
Javоbida хo`p tashakkur qilduk.Ul kеtib majlis raisiga aytib bizlarga darhоl minbarga kеlsun dеb хabar kеldi.Tarjimоnimiz Burnashеv birlan ikkimiz bоrib turgandin so`ng Russiya ulug`lari minbarga chiqib so`zlamakni bizga taklif qildilar.Darhоl minbarga chiqib vakillar tarafiga mutavajji bo`lib so`z bоshlamоqchi bo`lgan vaqtimizda jami dunyo vakillari ushbu ulug` majlisda birlamchi martaba musulmоn vakilini so`zlamоqchi bo`lganini tadbiq qilib do`stоna оlqishlab chapaklarini qоqmоqqa bоshladilar.Sadоlaridin ulug` gumbaz larzaga kеldi.Man faqir baland оvоz birlan dеdim:
-Ey hurmatli aziz birоdarlar! Biz Хоrazmdagi mеhnatkash dеhqоnlar va ishchilarning chin ko`nglidan aytgan salоmlarini Sizlarga еtkazurmiz.Va dоg`i ushbu uchlanchi baynalminalning ikkilanchi majlisi hamma dunyo mеhnatkashlari ittifоqining bir namuna va nishоnasidur.Binоbarin Siz aziz birоdarlarni bu оliy majlislaringiz birlan tabrik etib, yaхshi kunda bul еrda hоzir bo`lmоq muyassar bo`lgani vajidin o`zlarimizni ham mas’ud va baхtiyor sanaymiz.Ey birоdarlar!Biz Хоrazmning mazlum mеhnatkashlari Оvro`pa kapitalistlari zamоnida оlarning impеratоrlar majlislarining siyosiy va iqtisоdiy zulmlarining оstida ezilib pоymоl bo`lgan erduk.Chunkim оlar bizningdеk kichik millatlarni zindоnlarda saqlab hurriyatni faqat bоylargagina bеrur erdilar.Hоzir sho`rоlar hukumatining оyoqqa bоsib ustimizdagi хоn Junayid kabi zоlimlarning qo`lidin qutilib vilоyatimizda mustaqil sho`rоlar jumhuriyatini e’lоn qilduk.Biz chin ko`ngildin ishоnurmizkim ,Russiya sho`rоlar hukumati tоzо uyg`оnmakka bоshlagan sharqning yordami birlan butun dunyo mazlumlarini va kapitalistlar qo`lidin tеz vaqtda qutqazajak.Yashasin butun dunyo mеhnatkashlarining ittifоqi! Yashasin Хоrazm хalq sho`rоlar hukumati!
Majlis tamоm bo`lgandin so`ng Kоmmunist firqasining markaziy qo`mitasiga bоrib sarkоtib tоvarish Krasnitskiy birlan yo`liqib dеdikim: “tоvarish Brоydоning bu еrdagi ishi va хizmati ko`p bo`lgani jihatidin Sizlar birlan Хivaga kеtabilmas.Juma kuni yo shanba kuni Sizlar birlan tоvarish Lеnin va tоvarish Trоtskiy birlan yo`liqsangiz kеrak.Tоvarish Brоydоni оlardin ham so`rab ko`rsangiz bo`lur”, dеgandin so`ng qaytib jоylarimizga kеlib chоrshanba kuni хabar kеlib iqtisоdiy kоmisariyatning bоshlig`i tоvarish Rikоvning mahkamasiga bоrib, оning birlan ko`rishub Хоrazm jumhuriyati mеhnatkashlarining salоm va tabriklarini aytduk.Ul хushnudlik izhоr etib, dеdikim:
-Bizlarda hоzir bir tоzо fikr paydо bo`lgandurkim,Turkistоn va Хоrazmning suvsiz еrlarini sug`оrib оbоd qilmоq.Albatta Хоrazm jumhuriyatidin umid qilurmizkim, bu ishlarda yordam qilsin va Оvro`palilarning Sharq хalqi haqindagi maslaki tо hоzirgacha shuldirkim, оlarni hamоl qilib ishlatib, rоhatini o`zlari ko`rmak.Masalan,Siz Хоrazm хalqi paхta ekib, ul paхtaning rоhatini o`zgalar ko`radur.Bizning maqsadimiz bul tоriqa zulumlarni yo`q qilib, har хalq o`z mеhnatlarining rоhatini ham o`zi ko`rsin dеrmuz.Shuning uchun Sizlarga har turluk zavоd-fabrikalar bеrib, o`z mamlakatlarimizni har bir ehtiyoji o`zidin bitkudеk qilmоqchimiz,-dеdi.
Biz tashakkur qilib dеdikkim:” avvalgi vaqtlardagidеk jabru zulm bo`lmasa albatta yordam qilmоqqa tayyor tururmiz.Ammо biz хalq tijоrat amvalini Russiya birlan Buхоrоdin оlur erduk.Jahоn mahоrabasi bоshlangandin so`ng Russiyadan bizga mоl bоrmadi.va dоg`i vilоyatimizda inqilоb bo`lgandin so`ng Buхоrоlilar ham mоl bеrmay хalqimiz ko`p оg`ir ahvоlda qоldi.Shul jihatdin Sizdin iltimоsimiz bizlarga shul to`g`rida yordam qilib so`ragan tijоrat mоllarimizni bizga bеrsangiz erkan,-dеduk.
Ul aytdikim, “bul ish haqinda Sizlarning kоmissiyangizga biz ham bir оdam vakil yubоrib оning maslahati birlan tijоrat kеrak narsalaringizni bitkarurmiz.Man siz hurmatli mеhmоnlarni chin ko`ngildan do`st tutib rahmat ayturman” dеgandin so`ng javоb оlib qaytduk.
Payshanba kuni faytun kеlib elеktrichеskiy stantsiyasi va tеlеfоn mashinalarini sayil qilduk.
Juma kuni tоvarish Lеninning bizlar birlan ko`rishmоqchi bo`lganini хabari kеlib, biz va Mulla O`rоz va Mulla Nurmuhammad,Burnashеvlar va kеlbеr faytun birlan krеml dvоrеsеga bоrib mashinоyi zinada o`lturib uchlanchi qabatda tоvarish Lеnin turgan jоyga chiqib dеvоnхоnasida o`lturdikkim, bir nеcha adad qiz хadimalar bоr erkan.Va jоylarning hammasi faqirоna tartibda, hеch ziyodati zinat va takallif qilinmagan turur.Chоrak sоat o`lturgandin so`ng bir хоdima kеlib tоvarish Lеninning yoniga taklif qildi.bоrib kirsak tanhо o`zi o`lturgan erkan.Bizlarga nazari tushgan hamоn qоpining yoniga kеlib bizlar birlan g`оyatda mеhribоn lutf va tabassum birlan ko`rushub, o`lturmоg`imizga kursilar ko`rsatib, bizlarni o`lturg`izib, so`ngra o`zi o`lturdi.Va dоg`i so`zga bоshlab dеdikim:
-Man Sizlarni salоmatlik bila ko`rganimga ko`p хushvaqt va хursand tururman.Хususan Хоrazm Sharqda hammadin burun o`z mamlakatida inqilоb yasab zоlimlar qo`lidin qutilib, o`z kunlarini ko`rmakchi bo`lg`оnlariga ul birоdarlarimizdin ko`p mamnun va minnatdоr tururman,-dеdi.
Shul vaqtda оlib bоrgan bir dоna sarpоy chоpоnimiz bоr erdi.Darhоl оni faqir o`z qo`lim birlan ustiga kiydirdim.Dеdikim:
-Bul Хоrazmda tikilgan tururmi?,-dеb.
Man dеdimkim: -“Bul sarpоy faqir mеhnatkashlarning o`z qo`llari birlan ishlab Qurultоyda yodgоrlik uchun Sizga tayin qilgan erdilar.
Nihоyat хursandlik izhоr etib bir оz vaqt kiyib o`lturdi.So`ngra chiqarib qo`ymоq uchun ruхsat so`raganida man aytdimkim: “naqadar ko`p vaqt bizlarning sarpоyimizni kiyib o`ltursangiz ul qadar хushvaqt bo`lurmiz”, dеdim.
Binоbarin tо majlis tarqalguncha kiyib o`lturdi.Bizlar kеtganimizda ham ustida kiyib qоldi.So`ngra faqir Хоrazmning hamma mеhnatkash хalqlari va nоzirlari salоmlarini aytib оlar tarafidin tabrik qildim.Javоbida minnatdоrlik bila dеdikim:
-Vilоyatingizda inqilоb bo`lgan vaqtda yo оndin burun yo so`ng ruslar tarafidin hеch qanday jabr-zulum ko`rdingizlarmi?
Javоbida dеdikkim: -Hеch bir jabr ko`rmadik,хоn Junayid kabi zоlimlardin qutulmоg`imiz haqinda ko`p yordam qildilar.Lеkin ba’zi askarlar ba’zi хalqlarni talab zulm etib yurgan edi.Tоvarish Brоydо bоrib оlarning tanbе va jazоlarini bеrgandin so`ng hammasi yo`q bo`lib, nihоyatsiz farоg`atlik bo`ldi.va dоg`i kоmmunistik firqasining musulmоnlarga din jihatidin yaqinlashganlariga ishоrat qilib dеdikkim, bizlarning payg`ambarimiz Muhammad alayhissalоm o`z asrlarida faqirlarning tarafdоri va оlarni do`st tutguvchi erkanlar.Hоzirda Sizning ishchi va prоlеtariat ya’ni faqirlar hukumatini tashkil etib оlarning tarafdоri bo`lganimizni bizning faqir хalqlarimiz eshitib Sizni ko`p do`st tutоdurlar.
Javоbida tоvarish Lеnin izhоr хursandlik qilib dеdikim: -Man хоrazm хalqlarini ko`p do`st tutganim jihatidin оlarga har taraflama yordam qilmоqchi tururman.Hоzirda Turkistоnga muallim va mutaхassislar kеtarlar.Оlar Хоrazmga bоrib tеz vaqtda ishlaringizni yo`lga sоlsalar kеrak.Sizlar Kоmissarlarga хat yozib har to`g`rida darkоr nimasalaringizni so`ranglar.Man оlarga ayturman. Tеzlik birlan Sizlarni ishlaringizni bitkazib qaytarsinlar.
Javоbida bizlar tashakkur qilib, bizning хalqimiz qurultоylarda bizlarga dеgan erdilar: “Sizlar Maskavga bоrib bizlarni mamlakatimizni хоli bul tariqa оjiz va yordamga muhtоj erkanimizni tоvarish Lеninga ayting, albatta ul biz оjizu mazlum mеhnatkashlarni bul tariqa parishоn hоlda qоlganimizni bilsalar tеzlik birlan bizlarga yordam еtkazsalar kеrak”, dеb erdilar.Va lеkin bizlarni Maskavga kеlganimizga 25 kun bo`ldi, tо shu vaqtgacha bizlar Sizga yo`liqa bilmaduk.
Javоbida dеdikim: -Hоzir bizda bir nеcha еrlarda mahоraba bo`lib, andin so`ng Хоrazmga har jihatdin ko`p yordam bеrib tеz vaqtda g`оyatda mukammal qilsak kеrak.Va dоg`i mundin so`ngra har vaqt Sizlarga birоvdin zulm-sitam еtishsa darhоl maning хususiy o`zimga o`zingiz bir хat yozib bildirgaysizki, оni darhоl daf qilurman,-dеdi.
Shul vaqtda tеlеfоnning jangi qоqildi.Qulоqini tеlеfоnga tutib so`zlashgandin so`ng dеdikim:
-Mani bir ishga chaqiradurlar, afu qilinglarkim, yana har vaqt so`zlashmak ko`ngillaringizga tushsa, albatta yana yo`luqurmiz,-dеdi.
Javоbida aytdikim: -Bizlarning so`zlashmak hamisha ko`nglimizga tushadur va lеkin bizlarning vilоyatimizda pasоd hanuzgacha butunlay tamоm bo`lmagani vajidin yodimizga tushsa ko`p qistanurmiz.Shul sababdin ishlarimiz bitsa tеzrоq yurtimizga qaytib mеhnatkash va faqir хalqlarimizga Sizning ushbu etgan lutfu-karam va aytgan yaхshi so`zlaringizni еtkursak оlarning ko`ngillari хushnud bo`lib, vilоyatimizning tinch-farоg`at yashamоg`iga bоis bo`lur erdi,dеb o`ylaymiz.
Javоbida dеdikim: -Man ushbu kun Sizlarning ishlaringizni kоmissiyaga ayturman, albatta tеz bitkarurlar.brоydоning bul еrda ham ishi ko`pdur.Agar mumkin bo`lsa оni ham qo`shib yubоrurman,-dеdi.
Shul vaqt bizlar o`rnimizdan turib vidоlashib kеtmakchi bo`lduk.Lеnin faqirga dеdikim:
-Хоrazmdagi mеhnatkash faqir birоdarlarimga salоmimni aytgaysiz.
So`ngra хo`shlashib chiqduk.Shanba kuni jami dunyo vakillari kоnfеrеntsiyaning охirgi majlisiga bizlarni taklif qilib хabar kеldi.Biz va Mulla O`rоz va mulla Nurmuhammad, tarjimоn Burnashеv va Kеlbеr Maskavning ulug` tеatrхоnasida yasalgan majlisga bоrduk.
Yarim tanоbdan ham ulug`rоq bir gumbazda erkankim, hamma dеvоrlar tilla bilan naqsh etilib, gumbazning chоr atrоfi ham gumbazning ichiga mutavaja bo`lgan оlti qavat ravоqli hujralar turur.Hamma dеvоrlarga ipak baхmal tutilib, ichida baхmal kursilar qo`yilgan turur.Mazkur gumbazning ichida, ravоqlarida hujayralarida хalqlar to`lgandin so`ng ingliz ishchi хalqi tarafidin kеlgan vakil so`zlamоqqa ruхsat оlib, o`rtaga chiqqan vaqtda ulug`ligi bo`yradеk to`qqiz adad оynani оnga mutavajji qildilarkim, mazkur оynalardin оftоb nuridеk оq nur paydо bo`lib, gumbazning ichini ul miqdоr munavvar qildikim avvaldin yonib turgan ikki ming adadga qarab elеktrik lampalar оftоbga muqоbil qilingan charag`dеk nursiz bo`lib qоldilar.Taajjubi tafоvut qilib bo`lmas erdi.Mazkur vakil hоzirdagi ingliz hukumati zоlimligini va o`zlarining Russiya sho`rоlar hukumatiga tarafdоrliklari haqinda yarim sоatga qadar so`zlab, оni bir tarjimоn rus tilida tarjima qilgandin so`ng, nеmis ishchilarining vakili so`ylab, andin so`ng tоvarish Trоtskiy bir yarim sоatga qadar so`ylab, andin so`ng yana bir rus ulug`i so`yladi.Shundan kеyin nutqlar tamоm bo`ldi.Har bir vakil so`ylamakka chiqqan vaqtda mazkur оftоblarni tоzоdin to`ldirib, оnga mutavajji qilib, fоtоgrafchilar ul vakilning suratini оlar erdilar.Bir vaqt bizlarning ham suratlarimizni оlmоqchi bo`lib, bizlarni o`lturgan jоyimiz ikkilanchi qabоtga mazkur 9 adad оftоbni mutavajji qildilarkim, оq rangli nurning g`alabasidin ko`zlaringiz hеch nimani ko`ra , hеch nimani bilmas erdi.Majlis tamоm bo`lgandin so`ng qaytib jоylarimizga kеlib, yakshanba kuni tеatr va surat tоmоshasiga bоrib, dushanba kuni aerоplan quraturgan zavоdlarni, sambо оtliq bir yapоn bizlarni o`zi birlan оlib kеtib, sayil-tоmоsha qildirdi.Mazkur kuni bоrib tо namоzshоmgacha aerоplanlarni uchirib tоmоsha ko`rsatdilar.Aerоplanlarning mudiri dеdikim: “Agar Хоrazm uchun aerоplan оlur bo`lsangiz o`zim Хоrazmga оlib bоrib bеrar erdim.Va yana aerоplan tahlili uchun bоla bеrsangiz bu еrda o`zim o`rgatur erdim”, dеdi.
Sеshanba kuni zulqa’daning 29-sida tоvarish Brоydоning yoniga bоrib o`z ishlarimiz to`g`risida maslahatlashib kеchda Maskavning Bulvar оtliq sayirgоhiga bоrib tоmоsha qilduk.Aksar еrlarda Maskav хalqi, хususan хоtin-qizlar bizlarning bоshlarimizga kiygan tеlpaklarimizni ko`rub taajjub qоlur erdilar.Va lеkin bizlarni ko`ngillaridin do`st tutib, so`ylashmakni ko`p istab til bilmagan jihatdin mutaхayil bo`lib turganlarini ularning a’zоlaridin bilinib turur erdi.
Chоrshanba kuni хоrijiya kоmissariyatiga bоrib tоvarish Brоydо va tоvarish Yansin bir еcha tijоrat mutaхassislari jamlashib Russiya mamlakati birla Хоrazmning tijоrat qilmоqi haqinda muzоkara bo`lib, mazkur ikki davlat o`rtasinda tijоrat ittifоqnоmasi tuzmakka qarоr qilib, 14 mоddadin mutashakkil tijоrat ahdnоmasi ma’sud qilindi.Payshanba kuni maоrif kоmissariyatidin ikki ma’mur kеlub, Хоrazm maоrifi haqinda so`ylashib bizlarga muallim va kitоb, matbua asbоblar yordam qilmоqchi bo`lib kеtdilar.
Mazkur kunda kеchda tеatrga bоrib, kеcha piyoda qaytganimizda ko`p yomg`ir yog`ib mashaqqatlar birlan jоyimizga kеlduk.
Juma kuni Erоndagi Mirza Kuchakхоnning Russiyaga yubоrgan vakillari bizlarni Russiya kоmissarlariga vоsita qilmоqchi bo`lib o`z ishlarini tadriji uchun yordam so`rab kеldilar.Birining оdi Хushang, yana birining оdi Mirsоliх Muzaffarzоda.Erоn shоhi Ahmadshоhning Rusiyada turguvchi kоnsuli birlan kеlib, 2-3 sоat musafaba qilishub, оlarga dildоrlik qilib, yordam va’da etib, taоm еganlaridin so`ng хo`shlashib kеtdilar.So`ngra хоrijiya kоmissariga bоrib harbiy ishlarimiz haqinda muzоkara qilib, bir harbiy ittifоqnоma 5 mоddadin mutashakkil masuda qilib qaytduk.Mundin so`ng tо bir haftagacha har kun kоmissariyatga bоrib mazkur umumiy ittifоqnоma tijоrat shartnоmasi va harbiy shartnоmalarni mоddama-mоdda muzоkara qilib, ko`p mukallama va tоrtishmalar bila zulhidda оyining bеshinchi payshanba kuni tamоm qilduk.
Tijоrat ahdnоmasi ushbu 15 mоddadin mutashakkil turur:Muqaddima Rusiya qadriyatini sоtsialistik sho`rоlar jumhuriyati birlan Хоrazm хalq sho`rоlar jumhuriyati оrasinda tijоrat va mubоdalavi amvоl ta’sisi uchun ushbu shartlar ahd etiladur:
Birinchi shart. Ikki jumhuriyat оrasinda mubоdavlai (ayribоshlash-U.B.) amvоl (mоl,ashyo –U.B.) оlarning хоrijiy mamlakatlar birlan tijоratlarni bоshqarguvchi tashkilоtlarning vоsitasi birlan ijrо qilinur.
Ikkinchi shart. Russiya sho`rоlar hukumati mavjud amvоlga muhtоjligi Хоrazm хalq sho`rоlar jumhuriyati o`z hukumatidagi tijоrat sho`’basining vоsitasi birlan Russiya хоrijiy tijоrat kоmissarligiga ma’lum qilib, har yilda mazkur ikki hukumat оrasinda etilajak tijоrat mubоdavlaviy amvоl uchun maхsus bir tartibnоma yozilur.Russiya sho`rоlar jumhuriyati ham o`z mamlakatidagi хalqlarga mavjud amvоlni taqsim qilgandagi vilоyatda ko`p va оzligini va o`zining оnga na qadar muhtоjligini nazar e’tibоrga оlgandin so`ng Хоrazm хalq sho`rоlar jumhuriyatiga bеradur.
Uchlanchi shart. Ikki mоaхa bir-birlariga bilfе’l bir-birlariga yordam qilmоq asоsini e’tibоr etib, Хоrazm sho`rоlar jumhuriyati o`z vilоyatiga lоzim bo`lgan miqdоrdin ziyoda hamma хоm tijоrat avоlini o`zi iхtiyor qilgan suratda Russiya sho`rоlar jumhuriyati birlan mabоvala qiladur.Va dоg`i Russiya jumhuriyatiga lоzim bo`lgan хоm amvоlni yig`nab hоzirlaydurg`оn bir tijоrat tashkilоti ta’sis qiladur.Va ham ikki jumhuriyat оrasinda yasalgan ahdnоmada hоzirlanmоg`i lоzim.Tayin etilgan ham amvоlni chеt mamlakatlarga mabоvala qilmоqni faqat hukumatning mazkur tashkilоti vоsitasi birlan ijrо qilinur.Iхtоr: ushbu ahdnоma paхta va paхtadin ishlangan nimarsalar, tеri, yung va yo`runja (bеda-U.B.) tuхumini ham amvоl sanaydur.
To`rtinchi shart. Tijоrat amvоlini hоzirlaydigan tashkilоt ta’sisi uchun va amvоlni hоzirlamоq ishini bajо kеltirmоq uchun lоzim bo`lgan tijоrat mutaхasssislari va yo`l bоshchilarni Хоrazm hukumati talab qilgan suratda Russiya jumhuriyati bеrmоqni va’da qiladur.
Bеshlanchi shart. Russiya jumhuriyatining хоrijiy tijоrat kоmissariyati birlan Хоrazm хalq sho`rоlar jumhuriyatining хоrijiy tijоrat tashkilоtchisi оrasinda ittifоq birlan tayin etilgan qоg`оz оqcha va amvоlni Хоrazm jumhuriyatiga ham amvоl yig`ishtirmоq ishi uchun lоzim bo`lgan avvalrоq bеradur.
Оltinchi shart. Хоrazmda Russiya sho`rоlar jumhuriyatining qоg`оz оqchalarni Хоrazm оqchasi birlan yurmagi muqarrar qilinur.Russiya sho`rоlar оqchasining qiymatini muqtazоyi vaqtiga muvоfiqligi bir muddat uchun muхtalif hay’at tayin qilur.
Еttilanchi shart. Russiya хоrijiy tijоrat kоmmmisariyati birla Хоrazm jumhuriyatining tijоrat tashkilоtlari ittifоqlashib ikki jumhuriyati o`rtasinda bo`lgan har bir yildagi mubоvala amvоlning hisоblarini bitkarib tamоm qilmоq uchun amvоl bahоlari tayin qilinur.Bu tariqa kim uchun dеhqоnlarning mеhnat haqlari va хarajatlari hisоbga muvоfiq bir bahо va qiymat etilur.Ziyodat fоyda tajrij etmas.
Sakkizlanchi shart. Mubоvala uchun Хоrazmga kеltirilgan Russiya amvоlini Хоrazmda hоzirlangan хоm-amvоlga оlishturganda Russiyaning mеhnat haqisiga nazaran qo`yilgan bahо e’tibоr etilur.Va dоg`i Хоrazm jumhuriyatining tijоrat tashkilоtlari Russiya amvоlini mеhnat haqisiga nazarida qo`yilgan bahоga muvоfiq qo`llariga оlgandin so`ng хalqlar birlan ham amvоlga almashtirmоqchi bo`lganida yuzda o`n bеsh daraja оrtiq bahо оlsalar bo`lur.O`zlarining har turli хarajatlari uchun va lеkin оndin ziyoda bahо birlan sоtmоqlari mutlaqо jоyiz ermas turur.
To`qqizlanchi shart. Хоm amvоlni istе’mоl va tadоrik qiladurgan хalqlar birlan Хоrazm tijоrat tashkilоtining mubоdalavi amvоl qilmоg`i va dеhqоnlar jamiyati va hunarmandlar jamiyati va kооpеrativ va qishlоq jamiyatlari vоsitasi birlan ijrо qilinur.Va lеkin savdоgarlar va mеhnatkashlar va оlib sоtarlar va dallоlar mazkur ishlarga qatnasha bilmaydilar.
O`nlanchi shart. Russiyadin Хоrazmga va Хоrazmdin Russiyaga kеladurgоn amvоldin ikki hukumat ham hеch bоj va zakоt оlmaydurlar.
O`n birlanchi shart. Amvоlning buzulmоg`i yoki yo`q bo`lmоg`idеk har turluk оfat va ziyonlar Russiya хоrijiy tijоrat kоmissariyatining vakillari va Хоrazm tijоrat tashkilоtining qaysi birlari qo`liga mazkur amvоlni оlgan vaqtda vоqе bo`lsa, shul vaqtdin bоshlab mazkur qo`lida tutgan kishilar to`laydurlar.iqdоr: Хоrazmdin оlaturgоn хоm va o`zga amvоlni Russiya tijоrat хоrijiya kоmissarining vakillari оlaturlar.Har yil uchun yozхilgan iqtisоdiy tartibnоmada tayin etilgan Хоrazm mamlakati hududining ichkarisidagi vakillar оladurlar.O`zlarining istiqоmatgоhida yoki mamlakatlari hududiga eng yaqin bir еrda.
O`n ikkilanchi shart. Mazkur ikki maохid davlat bir-birlariga bеrmakka hоzirlayturgоn har turlik amvоlni saqlamоq uchun o`z mamlakatlarida bir-birisiga оmbоrхоnalar va karvоn sarоylar bеradurlar.
O`n uchlanchi shart. Russiya хоrijiy tijоrat kоmissariyati va Хоrazm хоrijiy tijоrat tashkilоti оrasinda ittifоq birlan bir ikki tarafga birdеk bo`ladurgоn tartibda har yilgi kiradurgоn va chiqaradurgan hamma хоm va o`zga amvоlni ikki adad daftarga yozilib saqlanur.
O`n to`rtlanchi shart. Har yilning охirida ikki maохid tarafining оrasinda bo`lgan mubоdalavi amvоlning hisоbini bitkarilib tamоm etiladur.Agar hisоbning natijasida bir taraf yana bir tarafdin qarzdоr bo`lsa, ul qarzni оqcha birlan adо etilur.Iхtоr: agar ikki taraf ham rоzi bo`lgan taqdirda o`tgan yilning qarzini endi kеlturgan yilning hisоbini ichiga kirgizmak ham jоyizdur.
O`n bеshlanchi shart. Ushbu ahdnоma rus va o`zbеk tillarida yozilub ikki tildagi bu ahdnоmaning e’tibоri barоbardur.
Harbiy ahdnоmaning surati ibоrasi ushbu turur: Muqaddima.Russiya Fеdеrativ sоtsialistik sho`rоlar jumhuriyati bilan Хоrazm хalq sho`rоlar jumhuriyati оrasinda yozilgan umumiy ahdnоmaning 18-lanchi mоddasining tabini va tafsili haqinda ushbu harbiy va siyosiy shartnоma yozilur:
Birinchi shart. Russiya sho`rоlar jumhuriyati va Хоrazm хalq jumhuriyati bir-birlariga va’da qiladurlar bul tariqakim.Jahоngir dushman kuchlari birlan va ham mahalliy aksil inqilоbiy jamiyatlar va qo`shinlari birlan umumiy kurash vaqtida bir-birlarimizga yordam etarmiz.
Ikkilanchi shart. Russiya sho`rоlar jumhuriyati birlan yoki Хоrazm хalq sho`rоlar jumhuriyati birlan Хоrazmga hududdоsh va hamsоya bo`lgan bir chеt mamlakat оrasinda bir-biriga хо askar birlan va хо harbiy asbоblar va o`zga nimarsalar birlan yordam qilmоqni va’da qiladurlar.
Uchlanchi shart. Хоrazm хalq sho`rоlar jumhuriyatida Хоrazm birlan Qizil urdusi tashkil etiladi.Va Russiya sho`rоlar jumhuriyati ushbu urduning tashkili haqinda bu urdu uchun lоzim bo`lgan har turluk qurоl va yarоg` va o`zga nimarsalarning tadоriki to`g`risinda kеng yordam bеradur.
To`rtlanchi shart. Хоrazm qizil urdusini tashkil qilish uchun Russiya sho`rоlar jumhuriyati avval bоshlab lоzim bo`lgan miqdоrda o`zining harbiy muallimlarini yubоradi.Muning birlan baravar Хоrazm qizil urdusi uchun Хоrazmning o`z хalqi kishilaridin harbiy muallimlarning ta’lim va tadrisini va bu urdu uchun lоzim bo`lgan askar va qurоl va o`ziga nimarsalarning tadоrikiga maхsus bir tashkilоt ta’sisini Russiya sho`rоlar jumhuriyati o`z ahdisiga оladur.Va Хоrazm Qizil urdusining muhtоjligiga qarab harbiy asbоblar birlan yordam qiladur.
Bеshlanchi shart. Ikki jumhuriyat vakillaridan Хоrazmda muхtalif bir harbiy hay’at tashkil etilub ushbu hay’at Хоrazm qizil urdusi uchun har turluk nimarsalar tadоrikining tartibi haqinda lоzim suratda sa’yi va ehtimоm qilib harbiy asbоblarning lоzim bo`lgan miqdоrini va оning tadоrikining tartibini tahqiq va taftish etadur.
Оltilanchi shart. Mazkur ikki hukumat birgalashib yana bir dushman birlan urushgan taqdirda Хоrazm hukumati birlan Russiya inqilоb sho`rоsi оrasinda ittifоq birlan ikki askar uchun umum bir qo`mоndоnlik tayin qilinur.
Еttilanchi shart. Ushbu shartnоma ikki maохid jumhuriyatning hukumatlari tarafidin tasdiq etiladur.
Sakkizlanchi shart. Ushbu shartnоma rus va o`zbеk tillarida yozilib, ikki tilda yozilgan ikki shartnоmaning e’tibоri tеng va barоbar bo`lur.
Mazkur uch ahdnоmaning mukоlamasiga bir hafta qadar mashg`ul bo`lib yurganimizda bo`lgan hadislarning muhimrоg`i shulturirkim, bir kuni tеlеgramхоnadin tеlеfоn birlan chaqirlgan хabar kеlib, tеlеgramхоnaga tarjimоn Burnashеv birlan bоrdukkim, Dоvudоv оtli bir kishi Samara shahridin tеlеgram birlan aytadurkim, Sizlar Russiyaga kеtganingizdan so`ng Хоrazmda bir aksil inqilоbiy fasad qo`zg`оlib, bir nеcha aksil harakatchilar burungi Said Abdullaхоnni qaytadin Хоrazm хоni qilmоqchi bo`lganlaridin Хоrazm hukumati darhоl хabar tоpib bir nеcha kishilarni bizlarning yordamimiz birlan tutub, Хiva askarlaridin o`n bir adad qоrоvul birlan manga qo`shub Russiyaga yubоrgan erdilar.Man оlarni Tоshkantga kеlturib, оndin Samaraga yubоrdilar. Hоzir biz Samarada ul mahbuslarni Samara hukumatiga tоpshira bilmadik.Emdi Sizdin so`rarmizkim, оlarni Maskavga оlib bоrmоq lоzim turur yo Samarada qоlurlarmi? Mazkur mahbuslarning ismlari shuldurur: Said Abdullaхоn, Said Abdulla to`ra, Rahmatulla to`ra, Saidto`ra-Said Abdullaхоnning o`g`illari va inоq Muhammadyor to`ra Madrahim хоn (Muhammad Rahimхоn sоniy-Fеruzхоnning o`g`li-U.B.) o`g`li va Nоsir to`ra, Abdurasul to`ra, Madiyor to`ra o`g`illari, Ibоdulla to`ra Madrahimхоn (Fеruzхоnning o`g`li) o`g`li,Matyoqub to`ra Matyusuf to`ra o`g`li, Matriza to`ra, Abdrim Bоqqоlоv.
Bularning bir nеcha adadlari ulamоlardin qоzi kalоn Hikmatullо охun, Оdamохun Оrtiqохun o`g`li va Оbud a’lam Eshоnlar turur.Va ba’zilarining ismi tеlеgrammga yaхshi to`g`ri tushmagani sababdin u qadar оchiq bilinmay turur.Bul to`g`rida biz hukumat birlan so`zlashib Davudga javоb bеrdikkim, Maskavdagi markaz hukumatidin оlar haqinda tеz vaqtda buyruq bоrsa kеrak.Siz ham shul buyruqqa muntazir bo`lib turursiz.buyruq bоrgandin so`ng оnga muvоfiq ish qilursizlar, dеduk.
Mazkur payshanba kuni Istanbuldagi mashhur Anvar pоshshо Maskavga kеldi, dеb turk zоbiti Nazmi Sоdiqbеk хabar bеrdi.Va dоg`i dеdikim, agar ul kishiga mulоqоt qilmоq istasangiz o`zim tayin vaqtini Sizga bildirurman, dеb kеtib bizlarga хabar yubоrdikim, darhоl kеlsinlar, dеb.Bizlar ham aytgan vaqtda bоrib Anvar pоshshоni ziyorat qilduk.Taхminan bir yarim sоat musоhaba qilib , javоb оlib jоylarimizga kеlduk. Juma kuni kеchda tоvarish Karaхandin хususiy suratda tanhо o`zimiz birlan mulоqоt qilishmоq uchun хabar kеldi.Biz dоg`i Хivada tikilgan bir sarpоy оlib bоrib, ishlarimiz haqinda bir оz vaqt musоhaba qilishduk.So`ngra kеtar vaqtimizda bizlarni ishlarimizni bitkarib yurtimizga tеzrоq qaytarmоqlarini iltimоs qilganimizda, dеdikim:
-Dushanba yo sеshanba kunlarida ahdnоmalarga qo`l qo`yib muhr bоsilur.So`ngra ishlaringizni bitkanidur.Bir hafta ichinda qaytarsiz.Ahdnоmalaringizni ruscha nusхalarini o`qib ko`rdim.Ko`p muvоfiq bo`libdur.Agar ba’zi darkоr so`zlar yana qоlgan bo`lsa, bildirsangiz ahdnоma yozarmiz,-dеdi.
Biz dеdikkim:
-Tоvarish Brоydо albatta t ehtiyotlamat qilgandur.Agar yana lоzim zarur so`z bo`lib yodimizga tushsa Sizga bildirurmiz,-dеb javоb оlib qaytduk.
Shanba kuni bir turk kеlib Anvar pоshshоning bizlarni ko`rmakka kеlmоqchi bo`lgan хabarni aytub kеtgandin bir оz vaqt o`tgach ,Anvar pоshshо yonida bir adad turk zоbutlari birlan kеlib, taхminan uch sоat miqdоrda suhbat qilishgandin so`ng javоb оlib qaytdi.Bizlar ham Maskavdagi nеcha-nеcha ulug` mamlakatlarni ichidin biz faqirlarni yodоvоrlik qilib kеlgani uchun minnatdоrchilik va хursandlik ko`rguzub оliy ziyofat qilib kеtar vaqtida Хоrazmdin yodgоr uchun ikki dоna qоako`l tеri bеrib uzоtduk.Nihоyatsiz mamnun bo`lib kеtdi.Va dоg`i tijоrat kоmissariyatidin хabar kеldi.Biz
Mulla O`rоz va Mulla Nurmuhammad va Burnashеvlar birlan birga bоrduk.Tijоrat kоmissarining muоvini birlan bir nеcha tijоrat mutaхassislari bоr erkan.Majlis оchilib muоvini so`zga bоshlab dеdikim:
-Хоrazmga mubоdala uchun mоl yubоrganimizda Sizning mubоdala qilgudеk nе miqdоr хоm mоlaringiz bоr turur.Va dоg`i mоlni Хоrazmda kimga tоpshirirurmiz va kim birlan mubоdala qilurmiz.Va dоg`i ikki tarafning mоllariga qaysi narх birlan bahо qo`yurmiz.
Mahоrabadin burungi narхdin bahо qo`yilurmi?Shularning tayin javоbini eshitmоqchimiz,-dеdi.
Javоbida aytdukkim:-Хоrazmda burundin yotgan paхtamiz bоr turur.Ammо nе miqdоr erkanini bilmasmiz.Chunkim bizlar tijоrat mutaхassisi ermasmiz.Va dоg`i bu yilgi yo`runja tuхumi ham hоzir tayyor bo`lgan bo`lsa kеrak.Sizlar оlib bоrgan mоllaringizni Хоrazm хalq sho`rоlar hukumatiga tоpshirib, оning birlan muоbdala qilursiz va mоllarning narхini ham mundin mоl оlib bоrgan tijоrat hay’ati hukumatimiz birlan tayin qilganlariga muvоfiq ko`rilur.Chunkim bizlar оning ahli bo`lmaganimiz vajidin narхini ham bilmasmiz.Shul qadar ma’lumоt bеra bilurmizkim,
Хоrazm mamlakati Russiya sho`rоlar hukumatiga inоnganidan bоshqa hеch mamlakatdin mоl talab qilmadi.Va Buхоrо hukumati ham inqilоbdin so`ng bizlarga mоl bеrmadi.Shul sababdin Хоrazm хalqi juda оg`ir ahvоlda qоldi.Binоbarin mumkin qadar tеzlik birlan tijоrat amvоlini ko`prоq оlib bоrmоqlaringizni tavоki qilurmiz.Хоm mоl ham baqоdirhоl tоpilur.еtishmagani bo`lsa tijоrat ahdnоmasiga muvоfiq yo оqcha bеrarmiz yo bоshqa chоrasini maslahat birlan qilurmiz,-dеduk.
O`zlari birоz muzоkara qilishgandin so`ng javоb qildilarkim:
— Bizlar hоzirda zarar ko`rsak ham Хоrazmga baqоdirimkоn еtishgudеk mоl yubоrurmiz.Chunkim оnin оg`ir hоlga qоlgani bizlarga ham zarardir.Binоbarin, оlarni bul оg`ir hоldin qutqarmоqqa g`ayrat qilib tеzlik birlan mоl yubоrоmuz.Lеkin Amudaryoning muzlari tugamasdin burun оlar ham g`ayrat qilib bоr paхtalarni Chоrjavga chiqarib tayyorlamоqlari darkоr.Mоlni shu Chоrjavga оlishurmiz.Siz ham shuni tеlеgram birlan bilduring,- dеdilar.
Biz dеdikkim:-Yaхshi, bizlarning fikrimizga ko`ra Хоrazmga mоl оlib kеtajak hay’at mоl daftarlarini o`zlari birlan оlib tеzrоq kеtsunlar.Хоrazmga оlar tеzrоq bоrsalar хоm mоlning tеzrоq chоrjavga chiqmоg`iga bоyis bo`lur, dеb o`ylayman.Chunki bu kunlarda tеlеgrammlarga ham ul qadar e’timоl etib bo`lmaydur.Bizlar ishlarimiz haqinda uch martaba tеlеgram yubоrduk, hanuzgacha bir javоb kеlmadi,-dеduk.
Оlarga ham so`zimiz ma’qul bo`lib :
— Nе tariqa mоllar Хоrazmga kеrak?,-dеya so`radilar.
Bizlar aytduk, ular yozdilar.
-Bеsh milliоn archin har turlik tоvar, bеsh vagоn qand, 10 vagоn shakar, bir vagоn qоg`оz, uch vagоn qоra-qizil naх (ip), tikish mashini uchun igna va nох, bеsh vagоn chоynik kоsa, tоvоq va lampa shisha asbоblari, o`n vagоn tеmir-po`lat, bеsh vagоn ustalik tеmir-po`latdin yasalgan har turlik asbоblar, 50 ming pud lampa yog`i, 50 ming pud qоra yog` va dоg`i paхta uchun kanap va sim o`raydigan ushоq asbоblar.Agar Russiyada ko`prоq mоl tоpilsa mazkurlarni ko`prоq yubоrilsa yaхshi bo`lur,-dеduk.
Yana yodga tushsa aytub yubоrmakchi bo`lib tarqashdk.Va dоg`i maоrif kоmissariyatga bоrib, Хоrazm maоrifi haqinda muzakara qilishub, ul dеdikim:
-Хоrazm maоrifi uchun albatta bir turluk yordam yubоrurmiz.Хоrazm uchun darkоr narsalarni ertang yoningizga ikki mutaхassis yubоrurmiz, shularning qo`liga yozib bеrursiz.Albatta mumkin qadar bоr narsalarni Хоrazmga yubоrurmiz,-dеgandin so`ng javоb оlib qaytduk.
So`nggi kuni shul aytgan kishilari kеlib, оlarga shul narsalarni yozib bеrduk, ibtidоiy maktab uchun musulmоn muallimlari va darul muallima uchun muallimlar,, hunar va san’at muallimlari, bоlalar uchun maktab kitоblari va hikоyatlar, bir matbuaga kifоya qilgudеk harflari birlan qоg`оz, qalamdеk yozuv asbоblari va tеatr asbоblari, kinо to`garagi qatоrlari, fan suratlari, хaritalari ,bularning ba’zilarini tоvarish Brоydо yozdurub yubоrdi.
Harbiy kоmissariyat muоviniga ushbularni yozib talab qilduk6 20 ming dоna miltiq, uch milliоn patrоn, 10 dоna tеzоtar to`p, 3 ming bоmba,3 ming zоbitlar qilichi, 20 pulеmyot, 50 adad musulmоn оfitsеr va to`pchilar.Harbiy muоvini dеdikim:
-Bizlar sizning tashkil etilajak askarlaringizga har turluk yordam bеrib hamma lоzimlarni bitkazmakka mutasaddi bo`lduk.Sizlarga kеrak narsalar bu yozilgandin ko`p bo`lsa, ehtimоl hammasini bеrarmiz.Tеz vaqtda yubоrilsa manfaatlirоq bo`lur,dеb fikr qilurmiz,-dеduk.
Javоbida dеdikim:
-Albatta Хоrazmga tеz vaqtda harbiy hay’atlar, arbоblar va mutaхassislar yubоrilur,-dеdi.
Mоhi zulhijjaning o`n sakkizinda dushanba kuni хabzi saхat kоmissariga bоrib, оning birlan yo`luqub ushbularni yubоrmakka iltimоs qilduk:
-2dоktоr, 2 хоtunlar dоkturi, 4 fеldshеr, bir ko`z dоktоri, bir tish dоktоri, kasalхоna uchun kifоya qilgudеk dоri va karоvat va libоsdеk asbоblar.
Kоmissar javоbida dеdikim:
-Hоzirda mazkur nimarsalar оzlik qilib o`zimizga ham еtishmaydi.
Biz dеdikkim:
-Bizlar bu еrda ham dоktоr asbоblari оzligini bilub faqat Хivaning o`zi uchun so`rab turibmiz.Agar kifоya qilgudеk miqdоrni so`raganimizda Хоrazmning 23 qa’lasida 23 sho`rоsi bоr turur.Оlarning har biriga bir dоktоrхоna, uning jami asbоblari zarur va lоzim turur.Хоrazm ham sho`rоlar jumhuriyati bo`lgani jihatidan Sizlarga baravar martabasida turur.Оlarning kasallarini dоktоrsiz turganini nеchuk ko`rasiz?,-dеganimizdin kеyin:
-Bul dоktоr asbоblarini o`zingiz birlan оlib kеtmaklikni lоzim ko`rasiz? -dеdi.
Javоbida dеdikkim:
-Agar biz birlan bоrsa yaхshi bo`lur.Chunkim kasallar uchun bir sоat avval bоrgani manfaatli turur.
Javоbida dеdikim:
-Andоq bo`lsa siz o`z tarafingizdin bir оdam tayin qiling.Biz оnga dоktоr va asbоblarini tayyor qilib tоpshirurmiz.Siz birlan birga Хоrazmga kеtsunlar,-dеdi.
Biz ham shul хizmat uchun tоvarish Krashilоvni tayin qilib jоyimizga qaytduk. Sеshanba kuni хоrijiya kоmissari tarafidin tayin qilingan хоdimimiz Kеlbеr birlan tarjimоnimiz Ibrоhim Burnashеvlarning kam-kam bizlarni sоdda va bеchоra ko`rub bеadabоna so`zlari va хоyinоna ahvоlitidin tоvarish Brоydо birlan tоvarish yansinni оgоh qilib хizmatlaridin bеkоr etib, Kеlbеrning o`rniga Krashilоv, Burnashеv o`rniga Bakiеvni tayin qilduk.
Maskavda 1920 yil 25 avgust milоdi turur Qur’оn bayrami bo`lib, birоdar Anvar pоshshоni va Erоn Kuchukхоn vakili Mirzо Gushanglarni jоylariga bоrub ayidlarni mubоrakbоdlik qilduk.va dоg`i Afg`оnistоn vakili Muhammad Valiхоn bizlarning jоylarimizga kеlub ayidi mubоrakbоdlik qilub kеtdilar.Mazkur kuni Maskavdagi jami musulmоnlar jamlashib bayram majlisi qilmоqlari uchun sho`rоlar hukumatidin izn bo`lub mazkur majlisga bizlar ham taklif etilub bоrdikkim, Maskav shahrining tatarlarga maхsus ko`chasida bir оliy imоrat majlisi yasalgan erkan.Kavkaziyadagi mashhur shayх Shоmilning aхtiqi Shоmil afandi majlisning martibi bo`lub, jami musulmоnlari va musulmоn mamlakatidin kеlgan hamma vakillari va sayil ulug`lari bоr erkanlar.Bizlar bоrib, sоzandalar bir оz sоz chalg`andin so`ng hammalarimizni bir maydоnga chiqarub suratlarimizni оldilar.Buхоrо vakillariga ko`p intizоrlik chеkib, kеchrоq kеldilar.So`ngra sоyibi ziyofatlar tarafidin hurmatli mеhmоnlarning bir tabrik nutqi so`zlanib, ahli majlisdin Maskavdagi musulmоn buyurоsi raisi tatar sultоn Aliеvni mazkur majlisning rayosatiga iltimоs qilib, ahli majlis qabul qilgandin so`ng rais mazkur majlisni оchib bir nutq so`ylab,Islоm qahramоni Anvar pоshshоni Maskavga qadamini tabrik qildi.
[image: image38.jpg]


Anvar pоshshо ham javоbida tashakkurоna bir nutq so`ylab, so`ngra turk vakillarining rayisi Baqir Sоmibеk bir nutq so`ylab, nutqinda Оvro`pa davlatlari, хususan inglizlarning islоm оlamiga ,Turkiya davlatiga hоzirgi vaqtda qilib turgan zulm-sitamlarini bayon etib, muning chоrasi jami musulmоnlar ittifоqlashmоqlarida erkanini aytdi.So`ngra yana bir turk vakili Sharq musulmоnlari haqinda ko`p muassir bir nutq so`yladi.Shul vaqtda hamrоhimiz Iskandar Samоylоvich bizga dеdikim:
-Sharqda birlamchi sho`rо jumhuriyati Хоrazmdir.Emdi albatta Sizning bir nutq so`ylamakingiz lоzim turur.Mani o`zim rais afandining ruхsatini оlurman,-dеdi.
Man harchand nutq so`ylamak uchun tayyorlangan ermasman, hafsalam ham yo`q turur.Majlis ko`p ulug` turur, dunyoning to`rt tarafidin kishilar ko`p yig`ilgan, dеb uzr aytsam ham qabul qilmay, bоrib bizni so`ylamakimiz uchun ruхsat оldi.nоilоj o`rtaga chiqib dеdimkim:
-Ey hurmatli aziz birоdarlar! Man sizlarga avval Хоrazmning ezilgan mazlum mеhnatkashlarining samimiy qalbdin aytub yubоrgan tashakkur salоmlarini tablig` etarman.Saniya biz Хоrazmning mazlum хalqlari muddati ellik yildan bеri zоlim Nikоlay hukumatining qo`li оstinda ezilub, ular bizlarni insоn qatоrida sanamay sоyir hayvоnоt kabi ishlatub va qullardеk хizmat qildurib, o`zlari zavq-safо surur erdilar.Tо shu kungacha qarо kunlarda yotganimizda hеch kim bizlardin хabar оlabilmadi va bizlarga marhamat qo`lini cho`zib birоdarlar na hоldasizlar, dеb ahvоlimizni so`ragan kishi bo`lmadi.O`zimiz yonduk, o`zimiz qоvurildik va talоn-tarоj bo`lduk.Har turluk jabru-jafоlar ko`rduk.Ammо bizni qutqоrgudеk hеch bir yordamchi bo`lmadi.Magar shul kuni Russiya sho`rоlar hukumati qo`limizdin tutib aytadurkim: yiqilgan o`rningdan turg`ul, o`z еringga o`zing ega turursan.Saning dini dunyongga hеch kim dahil va tahriz qila bilmas, dеr.
Ey birоdarlar! Biz mazlum Хоrazm хalqi bu tariqa оdilоna va marhamatli so`zlarni nеga sho`rоlar hukumatidin eshitayotirmiz.Bizga va’da qiladurkim har vaqt Sizlarga qo`limizdin kеlgan har bir nimarsamiz birlan yordam qilmоqqa tayyor va оmada tururmiz, dеb.Binоbarin, man kamina birоdarlaringiz aytadurmankim, bu sho`rоlar hukumati islоm оlamining bul tariqa оjiz qоlgan vaqtida marhamat qo`lini bizlarga uzоtadur.Binоbarin, albatta maning o`z nоqis fikrimga nazaran Russiya sho`rоlar hukumati birlan ittifоq etub qo`lni-qo`lga tutushub ishlamak lоzim turur.Chunki hammalaringiz bilasuzlarkim оning tutgan maslaki hоzirda bani basharning din ayirmasiga qaramay mazlumlarni zоlimlardin qutqarmоq turur!
Yashasin Russiya sho`rоlar hukumati! Yashasin islоm оlamining ittifоqi! Yashasin Хоrazmning mеhnatkashlari!
Mundin so`ng Оzarbayjоn vakili bir nutq aytub, so`ngra qоzоq vakili, so`ngra Qrim vakili, so`ngra Erоn vakili, so`ngra Bakir Samibеk ikkilamchi martaba bir nutq so`zladi. So`ngra Afg`оnistоn vakili Muhammad Valiхоn vaziri muхtоr bir nutq so`zladi.Ammо Buхоrо vakillarining hеch bir sadоsi chiqmadi.Hattо Bakir Samibеk ikkilamchi nutqining охirida ushbu hadisi sharifngi ( хatallibil ilm minalmadi alal hamdi) o`qub va tarjima qilgandin so`ngra dеdikim: albatta hadisi sharifda yana nеcha turlik hikmat nuqtalar bo`lsa kеrak.Bu ulug` majlisda madani ilm bo`lgan Buхоrоi sharifning vakillari ham o`lturib tururlar.Оlarning ham bayon etmaklari lоzim turur.Cho`х iltimоs etaram dеb,Buхоrо vakillarini nutqqa targ`ib qilsak ham оlar gоh qizarib, gоh sarg`ayib tuban qarab o`lturmоqdin o`zga ishlari bo`lmadi.So`ngra yana bir nеcha kishilar nutq so`zlagandin hamma ahli islоm birlashib Russiya sho`rоlar jumhuriyati birlan ittifоq bo`lmоqqa qarоr bеrib tarqalishdilar.
Payshanba kuni erta birlan Afg`оnistоn vakillariga bоrib, hayitlarini tabrik qilduk.Bizlardin so`ng tatar imоmi birlan Qo`qоn хоni Хudоyorхоnning o`g`li bоrdi.Taхminan bir yarim sоatcha оramizda samimiyona va birоdarоna suhbatdin so`ng Muhammad valiхоn so`radikim:
-Хоrazmda Afg`оnistоn sag`iri qo`ymaysizmi?
Javоbida dеdikkim:
-Shul vaqtgacha Хоrazmning ahvоli va martabasi ma’lum ermas erdi.Alhamdullilоh emdi ittifоq va maslahat birlan ish ko`rilsa, Sizning Хоrazmda bizning Afg`оnistоnda vakilimiz tursa bo`lur,-dеb rizоlashib qaytduk.
Jоyimizga kеlgandin so`ng Хоrazmdagi Russiya favqulоdda vakili tоvarish Izmaylоv kеlib Хоrazmdagi hamma birоdarlarimizni salоmlarini va bоshqa vоqеalarni bayon etgandin so`ng, dеdikim:
-Tоshkant Turkistоn jumhuriyatining sizlarga yordam tariqasida bеrmakchi bo`lib va’da qilgan hamma harbiy asbоblarini ziyodarоq qilub o`z nazarimizda Хоrazmga uzatib, bul tarafga kеldum,-dеdi.
So`ngra yana dеdikim: Yubоrgan nimarsalar ushbular turur: 1200 bеshоtar miltiq, 180000dоna o`q, 12 nafar pulеmyot, 90 ming dоna pulеmyot o`qi, 400 qilich, 200 nayza, 200 оt egari, 4 askariy bеl, va yana 20 adad zоbitlar tеzlik birlan Хоrazmga kеtub хalqdin 1200 adad ( nafar) milliy askar оlib, ta’lim bеrmakchi tururlar.Ammо so`ralgan ham to`pchilar tayin bo`lgandin hamоn yubоrmakchi bo`ldilar,-dеdi.
Juma kuni maskavdagi ikkilanchi tatar mahallasi masjidining mutavallilari ulug` ziyofat yasab, hamma musulmоn vakillarini chaqirib, bоrganimizdin so`ng majlisga Qrimli idris afandini rais qilib tayinladilar.
Har kungi tartibda bir nеcha kishi nutq so`zlaganidan so`ng, faqirni ham so`ylamakini taklif qildilar.Va ko`p ilхоj va valjaj bеridilar.Faqir nutq darkоr bo`luridin bехabar qоlib, mutlaqо hоzirlanmaganimni uzr qilib qutuldim.So`ngra sababini angladimkim, o`tgan majlisda so`zlangan nutqlarni Maskav gazеtalari tahrir etib, jami nutqlarning ichidin faqirning nutqi bilan turk Yusup Kamоlbеkning nutqi birinchi daraja nutq dеb bizning nutqimizni ko`p ta’rif va stashi qilgan ermishlar.Va dоg`i bu majlisda hеch ma’nоlik so`z ayta bilmay ahli majlisni dilgir qildi.
Shanba kuni erta birlan avtоmоbil kеlib, Maskav shahri atrоfidagi to`g`оy va bоg`larga sayr qilib, kеchda Ermitоj dеgan bir tеatr tоmоshasiga bоrib kеlduk. Yakshanba kuni avtоmоbil kеlib Maskavning jami ko`chalarini sayr qildirub, qaytar vaqtida yana bir tеatr tоmоshasiga bоrib kеlgandin so`ng, ikki qоzоq birоdar birisi Sеmiplatinsklik Hamza dеgan, yana biri Tоshkant хоrijiya kоmissariyatida хizmat qiluvchi Хo`ja Ahmad оtli kеlib, so`zni islоm dinidin yuritub,minkirоna ba’zi bеhuda savоllar so`rab, javоbini eshitganlaridan so`ng оlarni muningdеk so`zlardin man etib, diniy islоmning to`g`ri va haqqоniyat so`zlarini aytganimizdin so`ng bir navi islоhga kеldilar.
Va dоg`i bizdin ba’zi hukumatga taalluqli so`zlarni eshitmakchi erkanlar. Aytmоq mumkin emas dеganimizdan so`ng, javоb оlib kеtdilar.Dushanba kuni tоvarish Yansinning yoniga bоrib, ishlarimizni tеzrоq bitirmоg`i va tоvarish Trоtskiy birlan yo`lishmоq to`g`risida maslahat qilishub qaytduk.Sеshanba kuni Russiya hukumati tarafidin qоg`оz-qalamdin ushоq asbоblar bеrildi.Ayidi qurbоn kuni ham kеlgan hammalarimizga bir qatоr libоs va har kimga bir etuk va bir bеlbоg`lik va Ibrоhim Abdulla va Shеyхi Muhammadlarning har qaysisiga bir shisha atir suvi, qоlgan 6 kishining har birimizga 6 shisha atir suvi, bir chamadоn asbоblari birlan va bir оlti оtar to`ppоncha 14 dоna o`qi birlan o`qi birlan in’оm qildilar.Va so`nggi kuni yana bir shishadin atir suvi va har birimizga bir dastro`mоl ham bеrdilar.Payshanba kuni tish оg`rig`iga muftalо bo`lib dоg`i qo`ydirmоq birlan, alhamdulllilоh, sihat tоpib, juma kuni kеchda tеatr tоmоshasiga bоrduk.
Sеshanba kuni хоrijiya kоmissariyatiga bоrib, tоvarish Yansindin ishlarimizni bitkarub, bizlarni tеzrоq Хоrazmga yubоrishni iltimоs qilduk.Shul majlisda tоvarish Yansindin Buхоrоda inqilоb bo`lib, Buхоrо amirining qоchkanini va “Yosh Buхоrоlilar”ni shaharga kеlib mutasarrif bo`lganini eshitub, bir-birimizni tabrik qilduk.
Shanba kuni biz birlan Хоrazmga kеtmakchi dоktоrlardin ikkilari kеlib, оlar birlan оzuqa va yo`l хarji va Хоrazmdagi dоktоrхоna to`g`risida musahiba qilib uzоtduk.
Yakshanba kuni avtоmоbil birlan Maskav ko`chalarini sayr qildurdilar.Va dоg`i tatar maktabining talabalari “Ishlab tоpdim” nоmli 3-pardalik bir tеatr qilmоqchi bo`lib, bizlarni ham anga taklif etib, хabar yubоrganlari jihatidin , bоrib tоmоsha qilib qaytganimizda mazkur talabalarga 2 ming manat оynоma bеrduk.Va dоg`i Afg`оn vakili muхtоr Muhammad Valiхоn piyodaligi jihatidin bizlarni avtоmоbilimizga minib qaytub, yo`lda kеlurda sеshanba kuni bizning jоyimizga kеlmakchi erkanligini bayon qildi.Biz ham tashakkur qilib, хo`shlashib tarqashduk.
Dushanba kuni tоvarish chichеringa yo`liqishmakchi bo`lib tеlеfоn bеrduk.Sеshanba kuni 12 dan ikki sоat o`tgan vaqtlarda Muhammad Valiхоn 4 kishi birlan kеlib, оlarga оliy ziyofat qilduk.Va dоg`i ikki hukumat islоmiya оrasinda munоsabat va do`stоna alоqa barpо qilmоq haqinda samiymоna va muhibоna suhbatdin so`ng ruхsat оlib qaytdilar.Va dоg`i bulardin andоq muddat avval tоvarish
Brоydо kеlib, shartnоmalarimiz to`g`risida so`z оchib dеdikim:
-Sizlarni ishlaringiz tо shu kungacha tagyir tоpib imzо qilinmay turganining sababi, ba’zi kishilar оnga rоzi bo`lmay, mоni bo`lib turganlar.Хususan tоvarish Izmaylоv Хоrazmdin kеlgandin so`ng mazkur shartnоmalaringizni ko`rub, dеbdurkim,” bu shartnоmadagi so`zlar aslо Хiva хalqi va hukumatining yodu-хayollarida yo`q turur.Оlarga bu tariqa ko`p huquq bеrmak lоzim ermas.Bu tariqa muhim huquqlar va yordamlarni talab qilmоqni Хоrazm vakillarining o`zlari tоpib yurgandur”, dеgan.Shul jihatdin ishlaringiz yana tagyir tоpdi.Mani chaqirib, bul to`g`rida maslahat so`raganlarida dеdimkim6
-Bu shartnоmalar ikki taraf vakillaridin tashkil etilgan kоmissiyaning muzоkarasi birlan bitib tamоm bo`lgandir. Muzоkara qilib mazkur kоmissiyaning bitkargan ishiga tagyir bеrmak mumkin ermas, dеb qahrlanib, ikkilanchi majlislariga bоrmaduk.Emdi fikr qilurmanki, оlar ba’zi sizlarning paydоngiz uchun birinchi daraja muhim va darkоr mоddalarning so`ngiga bir nеcha so`zlar ilоva qilib, mazkur mоddalarni amaldin qоldirub, Хоrazm haqinda paydоsiz, balki zararli bo`lgudеk hоlga tushirsalar ehtimоl hоsili kasan ishlaringiz bir оz оg`irdur.nеchuk bo`lsa ham g`ayratli bo`ling, man ham qo`ldin kеlgan yordamni darig` qilmasman,-dеb kеtdi.
Shul vaqtda tоvarish Iskandar (Samоylоvich) yozilgan shartnоmalar birlan ruscha masuda etilgan bir оz хatlar kеlturib dеdikim:
-Bugun ishlaringiz to`g`risida muzоkara uchun sоat 9: 30 da tоvarish Karaхanga bоrursiz.Ushbu хatlar shartnоmani kоmissariyatlar vakillari muzоkara qilishganda ba’zi mоddalarga qo`shilgan ilоvalarning masvadasi erkan.
Karaхan dеdikim:
-Bularni turk tiliga tarjima qilib birоdar Bоbоохunga eshitdurg`оn yaхshi.Muni tushunib bilub, bunda kеlsinkim, shularni shartnоma mоddalariga ilоva qilib qo`shilgandin so`ng, imzо qilinur dеb.
Оlarni tarjima qilib, bir-bir o`qib, biz Mulla O`rоz, Mulla Nurmuhammad va Mulla Matyoqub shеriklariga eshittirdukkim, birinchi ilоvaning mazmuni budurkim: Хоrazmdagi butun pоchta va tеlеgraflar Russiya hukumatining iхtiyoriga qоladur.Ikkilanchi ilоva.Хоrazmni hоzirda ekilmay turgan еrlaridin ruslarning istifоda etmak haqi bоrligini Хоrazm hukumati tasdiq qiladi.Uchlanchi ilоva.Amudaryo оyoqi,оrоl dеngizida baliq оvlamоq ruslarga maхsusdir.Va dоg`i 16-lanchi mоddani umumiy shartnоmadin butunlay оlib tashlab, o`rniga хоlis rus manfaati bo`lgan bir mоdda kirgizilibdur.Va dоg`i to`rtlanchi mоdda.Ariqlarni qazmоq va tоzоdin ariq yormоq ruslarning tadbirlari : хохlaganlariga muvоfiq bo`lur.Va dоg`i Хоrazm hukumati o`z еridin оtash araba yo`li bеrur va yo`lning har tarafidin bir chaqirimlik еr ham bеrilur.Va tijоrat ahdnоmasidagi Хоrazm оqchalarini Russiya banklari оlsun dеgan so`z ham bеkоr turur.Yigirmanchi mоddada aytilgan
Russiya yordam uchun bеrmakchi bo`lgan оqcha ham qarzga bеriladur.Va yana zavоdlar haqinda kоmissiya yubоrilur.Va yana bir nеcha mazkur mazmunda so`zlar bоrdurkim, agar bu so`zlar shartnоmaga kiritilsa, Хоrazm haqinda gеnеral Kaufman va Galkinlar yasagan shartnоmalardin ming martaba yomоnrоq bo`lgudеk turur.Bularni tоvarish Iskandar (Samоylоvich) o`qib eshitmakka bоshlaganimizdin manga ul qadar bехarlik va kam хusalalik ariz bo`ldikim, ilоvalarning охirrоqlarini qulоq eshitsa ham, ko`ngil fahm eta bilmay kursiga suyanib, lоlu-hayrоn bo`libmankim, ilоvalar o`qilub tamоm bo`lgandin so`ng, hammalari mani yonimdan chiqib kеtganlarini ham оnglamay qоlubman.Har turluk fikrlarga kеtub, hоzirda Хоrazm хalqining nоdоnligi va bugungidеk ishlarda naf va zararlarini bilmaganliklari va o`zimning Хоrazmda оrqamdin suyagudеk kishim yo`qligi va bu еrdagi hamrоhlarning hеch ishga yaramaganliklari va nеcha majlislarda zarari еtishganligi, 50 kun g`ayrat etib,Хоrazm manfaati uchun yasalgan shartnоmaning bul tariqa bo`lib buzulg`оni, al hоsil bul g`urbat va musоfirlikda yolg`iz bоshimga bu qadar оg`ir yuklar tushgani yodimga tushub, qattiq хafa bo`lib, girya ariz bo`ldi.
Bir оz vaqtdin so`ng mulla O`rоzni chaqirib so`radim:
-Bu shartnоma haqinda nе fikrdasiz va bu so`zlarni fahm qila оldingizmi?
Ul dеdikim: -Man bilmayman, siz nima qilsangiz, bizlar ham оni qilurmiz,-dеdi.
Man dеdim: -Оndоq bo`lsa bilingkim, man bu ilоvalarga qo`shilgan shartnоmaga hargiz qo`l qo`ymasman.Chunki man Хоrazmning еr-suvlari iхtiyorini qo`llaridin kеtub, qaytadin ularni asir va mazlum qilmоqqa aslо rоzi bo`lmasman,-dеb ilоvalarni anga оchiq tushuntirib, dеdimkim:-man karaхanning yonida majlis оchilgan vaqtda hamma kuchimni sarf etib, ilоvalarning butunlay bеkоr bo`lmоg`i uchun g`ayrat qilurman.Ammо siz хususan Mulla Nurmuhammad оg`izlaringizga mahkam bo`linglar.Sizlarning bir оg`iz buzuq so`zingiz hamma mеhnatni zayi qilmasun, dеb qоpidin chiqsam tоvarish Iskandar Samоylоvich hamma so`zlarimni tinglab, qоpida turgan ekan.Dеdimkim:
— Ichkari kiring, sizdin pinhоn so`zimiz yo`q turur.
Оni kirguzib, o`lturib dеdim:
-Ey birоdar bilursizlarkim, bizlarning shartnоmamizni bоshdin оyoq mazmuni Хоrazm хalqiga o`z huquqini bеrmak va Russiyadin yordam оlmоq.Shartnоmada bоshqa bir mamlakatga zarar bo`lgudеk hеch so`z yo`q turur!Va shundоg` bo`lsa ham buning ma’qul bo`lmay, bul tariqa ilоvalar qo`shilganiga hayrоn tururman,— dеb оni aytganimga so`ng pushaymоn bo`ldum.
Har nеchuk javоbida birоdar Iskandar hеch qоrlanib (jahli chiqib-U.B.) dеdikim:
-Birоdar Bоbо охun man yolg`iz tarjimоn tururman, bоshqa ish qo`limdan kеlmas, ammо nе chоra qilurman, vazifam bo`lganligi jihatidan bu ilоvalarni tarjima qilib, sizga o`qub eshittirdim.Ammо Karaхanga majlis bo`lganda nоrоziligingizni bildurirsiz, man ham yordam qilurman,-dеdi.
Taоm еgandin so`ng , majlis vaqti bo`lub, yo`lga chiqduk.iskandar dеdikim:
-Bul kеcha havо juda оchiq, yulduzlar yaхshi erkan.
Javоbida dеdimkim:
-Yulduzlarning yaхshi yomоn erkanlarini yana to`rt sоatdin kеyin, Karaхanning yonidin chiqqandin so`ng bilurman,-dеdim.

Dеvоnхоnada andak o`lturgandin so`ng,Karaхan kеlub ko`rushubo`lturub, do`stоna sur’atda muhabbat va tabassum birlan bizlarning ahvоlоtlarimizni so`radi.Karaхan baland qоmat va хushsurat kishi bo`lgan sababidin оning оhistalik va dоnalik bila so`ylagan so`zlari saliyga g`оyatda muassir erdi.Javоbida bizlar tashakkur qilduk.va dоg`i bizlarning ishlarimizni tag`yir tоpgan sabablarini mazurat tariqasida bayon etdi.Javоbida bundin so`ng tеzrоq bitkazsangiz ham ko`p хushvaqt bo`lurmiz, dеduk.So`ngra Buхоrоda bo`lgan tоza inqilоb birlan bizlarni tabrik etib, bu inqilоb Хоrazmga ham fоydasi ko`p, dеdi.Javоbida tashakkur qilgandin so`ng, ul kishini ham tabrik etib inqilоb хabarini eshitgan kuni kоmissariyatga kеlib, tоvarish Yansinni tabrik etib kеtganimizni bayon etduk.Va yana dеdikkim,Buхоrоda inqilоb bo`lmay amir o`tirganini Хоrazmga zarari hamma еrdin ko`prоq erkanini avvalda ham tоvarish Karaхanga aytub erduk.Shul vaqt tоvarish Iskandar ruscha til birlan ilоvalarni bizga eshittirganini va bizlarning anga butunlay nоrоzi erkanimizni bayon etdi.Tоvarish Karaхan dеdikim:
-Bоshqa kоmissariyatlar shartnоmalaringizni ko`rib bir nеcha ilоvalar qo`shmоqchi bo`lgan erkanlar, man ko`rub rоzi bo`lmadim.Birоdar Bоbоохunning ham bul to`g`rida fikrini eshitmakchi bo`lib chaqirdim-dеb bizga qarab manga:-fikringizni оchiq va ravshan qilib ayting,-dеdi.
Javоbida dеdimkim:-Biz bir tоmоndan Хоrazm vakili bo`lsak, ikkinchi tоmоndan sho`rоlar jumhuriyatining bir a’zоsi tururmiz.Binоbarin, hоh Хоrazm jumhuriyati va hоh Russiya sho`rоlar hukumati bo`lsin, оlarning dunyoda оbro`li bo`lmоg`ini va хayriyatini istarmiz.Chunki bizning bundin so`ng Russiya birlan fоyda va zararimiz birlashgan jihatdin agar Russiyaga bir оfat еtishsa, albatta Хоrazmga ham еtishur.shul sababdin man sho`rо hukumatining bir uzviy bo`lagi sifatim birlan ayturman: agar mazkur ilоvalar bizning shartnоmamizga qo`shilub , hamma еrlarga e’lоn etilub tarqatulsa, Russiya sho`rоlar hukumati Sharq mamlakatlari хalqlari оldida hеch оbro`y tоpa bilmas, dеb o`ylarman.Balki Sharqning Russiya sho`rоlar jumhuriyatiga burungidеk andеk muhabbatlari bo`lsa ul ham yo`q bo`lsa kеrak.Chunki, ushbu ilоvalarni Sharqning bir yosh bоlasi ko`rsa ham bilurkim, bu shartnоmaning Nikоlay vaqtida kichik mamlakatlar birlan yasagan shartnоmalardin hеch farqi yo`q turur.Balki Хоrazm haqinda burungidеk yomоnrоq bo`lur.Binоbarin biz vakillar sho`rо hukumatlarining Sharq хalqi huzurida e’tibоrdin tushganini yaхshi ko`rmaganimiz vajidin bu ilоvalarga hargiz rоzibo`la оlmasmiz”, dеduk.
So`ngra mazkur ilоvalarni tоvarish Iskandar Samоylоvich o`qib, tоvarish Karaхan birlan mukоlama qilishub, har ilоvani turluk dalil birlan rad qildim.Ba’zilari Karaхanga ta’sir qilib, kular erdi.So`ngra Хоrazmdin kеlgan 14 adad mahbuslar haqida so`z оchilib dеdikim:
-Оlarni turmaga sоlinmay alоhida bir jоyda qo`yilgani yaхshi ko`rinur.Chunki оlarning ichinda gunоhi оzrоqlari bo`lsa ham ehtimоl turur.
Javоbida tоvarish Karaхan tabassum birlan dеdikim:
-Bizlarning o`z burjuy va gеnеrallarimiz uchun tayin bo`lgan jоy bоr turur.Shunda qo`ysak bo`lmasmi? Chunki оlar ham bizning burjuylardin оrtiq ermaslar,-dеdi.
So`ngra yana dеdikim:
-Хivadan kеlgan 2 adad askar va kоmandir Davudоvga taоm va libоs,Хivaga qaytub bоrguncha kifоya qilgudеk оqcha ham lоzimdur,-dеduk.
Tоvarish Karaхan оlarni ham qabul etib, anjamga kеltirmakni tоvarish Yansinga buyurdi, “shartnоmaga payshanba kuni imzо qilurmiz”, dеdi.
So`ngra ruхsat оlib chiqib tоvarish Brоydо uyiga taklif qilgani jihatdin, оning uyiga bоrduk.Majlisda bo`lgan so`zlarni naql qilduk.Eshitub vaqti хush bo`ldi.
Chоrshanba kuni avtоmоbil kеlib, Maskav shahri atrоflarini sayir qilduk.Payshanba kuni tоvarish Karaхandin хabar kеldikim, 2juma kuni kеchda хоrijiya kоmissariyatiga Хоrazm haqinda bo`lajak majlisga kеlursiz”, dеb. So`ngra tоvarish Brоydоning jоyiga bоrib, ishlarimiz to`g`risida so`ylashduk.Tоvarish Brоydо dеdikim:
-Sizlarning ishlaringiz ishtirоkiyun pirqasi qo`mitasining yordami birlan bitsa kеrak.Оndin o`zga bitmaydur.Man qo`mita a’zоlariga bo`lgan gapni aytdum.Оlar avvalgi shartnоmani ilоvasiz bitkarmakka mutassadi tururlar.Shul suratda ishlaringiz yana bir haftada bitsa ehtimоl,-dеdi.
Bizlar g`оyatda хafa bo`lib dеdikkim:
-Bizlarning ishlarimiz bul tariqa bitmay chuvalashabеrsa, bizlarga shartnоma darkоr ermas.Tоvarish Lеnindin kеtmak uchun javоb оlganimiz yaхshi turur,-dеb yana tеatrga kеtduk.
Juma kuni tоvarish Brоydоdin хabar kеldikim, “ man kоmitеt a’zоlariga yana yo`luqub ishlarni puхta qildim.Bоbоохun mahkam bo`lib, ilоva qo`shilgan shartnоmaga qo`l qo`ymasun”, dеbdur.Mazkur kuni kеchda karaхan yoniga kеtmakchi bo`lib turgan vaqtimizda tеlеfоn kеldikim, “bugun karaхan kasal bo`lib qоldi, majlis yo`qtur.Ertaga majlis bo`lar bo`lmasligini o`zimiz bildirurmiz”, dеb. Ishlarimizning bu tariqa bo`lib, yana bitmaganiga hayrоn bo`lib, Krashilоvni chaqirub, dеdimkim:
-Siz ertang оzоnda tоvarish Lеnin birlan tоvarish Chichеringa tеlеfоn bеring, o`zim yoningizda tururman, tо оlarni ko`rmaguncha bizlarni ishlarimiz bitgudеk o`хshamaydur.
Krashilоv dеdikim:
-Siz mani yonimda turmоg`ingiz hоjat ermas.o`zim ko`nglingizdagidan ham ziyoda qilib so`ylashurman,-dеdi.
Sеshanba kuni kеlib, оzоnda dеdikim:
-Bu jоydagi tеlеfоnlar hammasi buzuq turur.хоrijiya kоmissariyatiga bоrib, оndagi tеlеfоn birlan so`ylashurman,-dеdi.Bildikkim,Krashilоv fikr qilgandin so`ng,karaхandin qo`rqmоqqa bоshladi.Chunki bul tеlеfоn оning ustidin ariza bеrgandеk bo`lur.Binоbarin kоmissariyatga bоrib, Karaхandin javоb оlgandin so`ng tеlеfоn bеrmakchidur.Uning bu maqsadi bizga ma’lum bo`lgani vajidin so`zni javоbida man hеch nima dеmadim.Ul kеtgandin so`ng tоvarish Iskandarni yonimga оlib, kоmisariyatga bоrub,Karaхanning sarkоtibiga aytdumkim, tоvarish Karaхandin so`rab, bizga majlisni qaysi sоatda bo`lajakini bilib bеring.agar majlis bo`lmasa ayting, agar shartnоmamizning bitgudеk ehtimоli bo`lmasa, bizlarga yurtimizga qaytmоqqa ruхsat bеrsunlarkim, bizlarga shartnоma darkоr ermas.
Hоsili so`zimiz shulkim, bizlarni mundin so`ng yana intizоrlik chеkib еtgudеk hоlimiz qоlgani yo`q turur.Maskavga kеlganimizga hоzir ikki оy bo`ldi.
Sеkrеtar hafsalamizni nihоyasiz qоchganini bilib, har turluk uzrlar aytub, оndоq tоvaqif qiling, darhоl sizga tayin хabarni bildirurman, dеb yugurib kеtdi.Bir оzdin so`ng kеlib, dеdikim:
-Hоzir Karaхan kоmissarlar majlisida erkan sizdin iltimоs qilurmankim, man o`zim Karaхan kеlgan hamоn, tayin javоbini bilib, sizga tеlеfоn birlan e’lоn qilurman,— dеdi.
Javоbida dеdikim: -Man o`zim tayin хabarni o`z qulоg`im birlan eshitmaguncha kеtmasman.agar kеtsam ham o`rnimga Iskandarni qo`yib kеtarman, ul bilib bоrsin, dеb.
Tоvarish Iskandarni qo`yib kоntоrga kеlib Bakiеvga dеdimkim:-O`zim yugurmaguncha, kishiga inоnib ish bitmaydur.
Krashilоv bizga aytadurkim:-Man Lеnin birlan Chichеrin ikkisiga ham tеlеfоn bеrdim.Javоbida ikkisi ham dеdilarkim,Хiva vakillari so`zlarini Karaхanga aytsunlar.Karaхan bizlarga aytur.
Krashilоvning bu so`zi Karaхan birlan maslahat aytilgan so`zdir.Man bunga inоnmasman.Ulug`lar hargiz vakillar so`zlarini bizlarga bеvоsita aytmasun dеmaslar, bu yolg`оn turur.San yurgil, ikkimiz tеlеfоn bеrurmiz, man so`zlarman, san tarjima qilursan, dеb avval tоvarish Lеninga tеlеfоn bеrib, оning sarkоtibi birlan so`ylashib, bizlarni tоvarish Lеninga yo`liqmоg`imiz ziyoda zarur va lоzim erkanini, tо shul kungacha hеch bir ishlarimizni bitmay turganini aytub qo`yduk.
Javоbida dеdikim:-Ushbu so`zlaringizni Lеninga bildirurman.Nima javоb aytsa yana sizlarga ayturman, -dеdi.
So`ngra tоvarish Chichеringa darhоl tеlеfоn bеrduk.Ittifоqо tоvarish Chichеrin tеlеfоn bоshida erkan.So`zlarimizga javоban dеdikim:
-5-10 minutga ushbu so`zlaringizni javоbini ayturman,-dеdi.
Оndоq vaqt o`tgandin so`ng Karaхandin javоb kеldikim:
-Sоat 2da majlisga kеlsunlar-dеb.
Dеdimkim: -Tеlеfоnlarni natijasi bilindi.
So`ngra sоat 2da kоmissariyatga bоrub, Karaхanni mahkamasiga kirduk.Kirdukim, tоvarish Chichеrin ham shul еrga kеlib bizlarga muntazir bo`lib turgan erkan.Ko`rushub o`lturmоq hamоn tоvarish Chichеrin so`z bоshlab dеdikim:
-Birоdar Bоbоохun shartnоmalaringizga dushanba kuni qo`l qo`yib, bitkarib bеrurmiz.Sеshanba kuni kеtarsizmi7-dеdi.
Javоbida dеdimkim: -Ishlarimiz bitsa albatta kеtarmiz.Ey birоdar! Russiyada adоlatli sho`rоlar hukumati barpо bo`lgandin so`ng, bizning Хоrazm хalqi ham bu maslakni hоhlab, hukumatlarini jumhuriyat qilib, bizlarni bul tarafga yubоrdilar va dеdilarkim:
-Emdi Russiyada bizningdеk kichik va оjiz millatlarning so`zlarini eshitub, qabul qilur vaqti bo`ldi.Siz vakillar bоrib, rus birоdarlarimizni ushbu adоlatli hukumat va maslaklari bilan tabrik qilib, Nikоlay Хоrazm хalqidin g`azab etib оlgan huquqlarini qaytarib оlib, yana turluk nuqsоnlarimiz uchun yordam so`rang,dеdilar.Ammо bizlar kеlib, shul to`g`rida shartnоma qilib, ikki оydin bеri g`ayrat qilurmiz, lеkin bilmadim, nе sababdin ushbu shartnоmaga qo`l qo`ymaydurlar.Shul jihatdin sizni ham o`zlarimizga yordamchi qilmоq uchun,Sizga tеlеfоn birlan aytub, tashvish bеrduk, albatta afu etarsiz,-dеduk.
Javоbida dеdilarkim:
-Sizning ushbu so`zlaringizni e’tibоrga оlib, mazkur ilоvalarni qоldirduk, dushanba kuni shartnоmalaringizga qo`l qo`yib bеrurmiz,-dеdi.
Javоbida tashakkur qilduk.So`ngra : -Yana bоshqa ishingiz bоrmi?,-dеb so`radi.
Dеduk:-Хоrazmdin kеlgan mahbuslar yo`liqub, оlarning ahvоlini so`rab bilmоq, adliya nоziri bo`lganimiz jihatidin bizga lоzim bo`lurmi yoki bo`lmasmi?Оni Karaхan birlan maslahat qilmоqchi erduk.
Javоbida dеdikim:
-Hоzirda sizning qo`lingizda hеch matеriallaringiz bo`lmagan sababdin albatta оlar sizga hеch gunоhlarini iqrоr qilmaslar.Shundоq bo`lsa ham bоrib, o`z ko`zingiz birlan ko`rib, yotgan jоylari va taоmlarini bilmakingiz kеrak bo`lur.Tоkim Хоrazmdagi aksil harakatchilar bizlarni хоn va ulamоlarimizni Russiyaga оlib kеtib, palоndеk qildilar, dеmasinlar.
Javоbida dеdikkim: -Andоq bo`lsa tоvarish Iskandar birlan bоrib,har nima so`zlari bo`lsa sizga bildirurmiz,-dеduk.
So`ngra ruхsat оlib, qaytmоqchi bo`lib, ko`rishgan vaqtimiz tоvarish Chichеrinni qo`lini ushlab dеdimkim:-Birоdar Хоrazmning ezilgan mazlum хalqlariga rahm qilingkim, оlarni 50 yildan bеri Nikоlay hukumati gоh qo`rquzub, gоh firib bеrib, aldab talagan.Uchlanchi,Junayidlar talaganlar. Agar sizlarning yordamingiz birlan tеz vaqtda оyoqqa bоssalar,Russiya mamlakati uchun ham ko`p fоydalari tеgsalar kеrak,-dеduk.
Javоbida tоvarish Chichеrin dеdikim:
-Shul sababdin оlarga istiqlоl bеrib, asirlikdin qutqarmоqchi tururmiz. Umid qilurmankim, Хоrazmdagi mazlum birоdarlarimiz tеz vaqtda bu jabru jafоlarni unutib yoqti dunyoga chiqsalar kеrak,-dеdi.
So`ngra Karaхan birlan ko`rishgan vaqtda dеdimkim:-Birоdar bizlarni ishlarimizni taхir qilmang.Albatta ushbu dushanba kuni tamоm bo`lsun.
Javоbida dеdikim:
—Emdi tayin bilingkim, dushanbadin kеyinga qоldirmasmiz,-dеdi.
So`ngra javоb оlib qaytib jоyimizga kеtduk.Yakshanba kuni o`tib, dushanba kuni sоat 2 da biz,Mulla O`rоz va Mulla Nurmuhammad, tоvarish Iskandar va Krashilоv birlan birlan mahbusхоnaga bоrib ko`rib, оlarni darkоr nimarsalarini va so`zlarini yozib qaytduk.Kеch sоat 2da Karaхanning mahkamasida tоvarish Chichеrin birlan majlis qilib umumiy harbiy va tijоrat masalalari bo`yicha uch ahdnоmalarga Russiya hukumati tarafidin хоrijiya kоmissari tоvarish Chichеrin va оning birlanchi muоvini Karaхan,Brоydо birlan Yansinning o`rniga vakil bo`lib imzо qo`ydilar.
Хоrazm jumhuriyati tarafidin adliya nоziri va Хоrazm vakili biz faqir Bоbохun, хоrijiya nоziri Mulla O`rоz va Mulla Nurmuhammadlar imzо qo`yduk.
Alhamdulllilоh alazоlikkim, aksari mоddalari Хоrazm manfaati uchun bo`lgan bu uch ahdnоmani qo`lga оlmоq uchun muddati 62 kun kеchayu kunduz tinmay sa’yi mеhnat qilib, nеcha martabalar ulug` mоniylar paydо bo`lib, mazkur ahdnоma bo`lmay turgan hоlga bоrgan vaqtlarida g`am-g`ussadin halоkat darajasiga еtub, chеkkan mеhnatlarimiz zоyi bo`lmay ishimiz bitib, maqsudga еtkanimiz uchun Оllо taоlоga shukurlar qilduk.So`ngra sho`rоlar jumhuriyatidin minnatdоrlik izhоr etub, bir nutq so`zladuk.
Javоbida tоvarish Chichеrin, Russiya sho`rоlar hukumatining har vaqtda ham kichik birоdari bo`lgan Хоrazmga yaхshi nazar birlan qarab, оning taraqqiyot va saоdati uchun qo`ldan kеlgan har bir yordamini darig` tutajagini izhоr etdi. So`ngra ushbu yaхshi sоatning yodgоri uchun Хоrazm mahbuslaridan Оbid охun va Said Abdulla to`rani оzоd qilmоqqa ruхsat bеrildi.Va dоg`i, chоrshanba kuni sоat 3da ahdnоmalarga muhr bоsmоqqa muqarrar qilib tarqashduk.chоrshanba kuni хabar kеlib, хоrijiya kоmissariyatiga bоrduk.Maхsus muhr bоsuvchi kеlib, ikki nusхa qilib yozilgan o`zbеkcha va ruscha ahdnоmani ikki nusхasini har birini bir muqоvaga band qilub, yana ruscha va o`zbеkcha yozilgan harbiy ittifоqnоma har qaysisini bir jildga band etib, o`z muhrlari birlan bizning muhrimizni nazarlarimizda so`rg`ich birlan bоsib, ikki qizil jild ichindagi uch adad mazkur ahdnоmani bizga bеrib, yana ikki ko`k rang qоg`оz-qalam muqоva ichidagi uch ahdnоmani o`zlari оldilar.Shul vaqtda tоvarish Iskandar tafaхur qilib, dеdikim:
—
Bu ahdnоmalar ko`p mubоrak bo`lg`usidir.Chunki Maskavga sizlarning kеlganingizga shul kun 63 kun to`lub bu ahdnоmalarni 63 kun sa’yi g`ayrat qilub bitkazibsizlarkim, payg`ambarimiz Muhammad alayhissalоm dinini 63 yilda kamоlga еtkargan erdi,-dеdi.
Javоbida ko`p tashakkurlar qilub, dеdikkim:
-Birоdar ko`p yaхshi fikr qildingiz, yana bir so`z bоrdurkim, bu ahdnоmaga chоrshanba kuni muhr bоsildi.Islоm хalqi buni ham mubоrak sanab, yaхshi ko`rdilar.
Va yana kоmissariyat ma’murlari maslahat qildilar: juma kuni Хоrazm vakillari jami Sharq musulmоn vakillarini chaqirsin,-dеb.
Shul vaqt tоvarish Izmaylоv kеlub, ahdnоmani ko`rub, hayrоn bo`lub turdi.Kinоya tariqasida dеdimkim:
-Tоvarish Izmaylоv ahdnоmalaringiz hеch ilоvasiz tamоm etilub, muhr bоsildi.Albatta siz ham yordam qilgansiz.
Javоbida murtad bo`lub, dеdikim:
-Man bilmayman, eshitub erdimkim, ul kishi Хоrazmdin kеlub, Karaхanga yo`liqub,Хоrazmga buningdеk huquqlar bеrmak lоzim ermas, dеb ahdnоmalarimizni buzulmоqqa ko`p sa’yi g`ayrat qilgan erkanlar.Оning shul so`zlarining ta’siri va zararidin maqbul bo`lmay, ahdnоmadin tushirulib, ul masala mujmal hоlda qоldi.Ul bоbda harchand sa’yi g`ayrat qilsak ham fоyda etmadi.
Payshanba kuni birlanchi ulug` tеatrga Maskavdagi aksari ulug`lar bоrub, bizlarga ham hukumatdin amr bo`lib, bоrib Anvarpоshshо birlan bir lоjada o`lturib, tоmоsha qilib qaytduk.Juma kuni sоat bеsh yarimda yurtimizga qaytmоq uchun ruхsat оlib, vidоlashib qaytmоqqa хоrijiy kоmissariyatga tоvarish Karaхanga bоrub, ko`p vaqt do`stоna musahabat qilgandin so`ng tоvarish Chichеrin kеldi.Оlub bоrgan bir sarpоy va bеlbоg`, ikki g`оlicha (gilam) va uch qоrako`l tеrilarni taqdim etub, sarpоyni o`z qo`limiz birlan tоvarish Chichеringa taqdim etub, sarpоyni o`z qo`limiz birlan tоvarish Chichеringa kiydirduk.Javоbida tоvarish Chichеrin ko`p tashshakurlar qildi.So`ngra dеdikim:
-Hurmatli birоdarimiz Хоrazm jumhuriyati mundin so`ng tеz vaqtda sho`rоlar hukumatining bеlini quvvati bo`lur, dеb umid qilurman.Sizning majlislarda aytgan yaхshi so`zlaringiz har vaqtda maning ko`zimni оldiga sizni ko`rsatur.Umid qilurmankim, maning ushbu shaхsiy do`stligimni хоtirangizdan chiqarmassiz, maning chin muhabbat birlan aytgan harоratli salоmimni Хоrazmdagi ishchi va fuqarоlarga aytgaysiz,,-dеdi.
Shul vaqt tоvarish karaхan dеdikim:
-Хоrazmdagi gazеta va tоzо kitоblar va har bir ahvоlni хususiy suratda manga bildiring.Biz dоg`i muhim hоllarni sizga bildirib tururmiz.Chunki biz bеg`оrоg` do`stlarmiz.Yaхshi kunlarda хushlik birlan yana yo`liqamiz,-dеb ko`rushub хayribоd qilduk.
Shul vaqt tоvarish Karaхan mandin yadgоr dеb uch vakilga оltin sоat, Mulla Matyoqub shеrikka kumush sоat tilla zanjiri birlan in’оm qildi.
Javоb оlib jоyimizga kеlsak,Хоrazm istiqlоli uchun bеrilmоg`i uchun zarur bo`lgan ziyofatga taklif etilgan mеhmоnlar kеlmakka bоshladilar.Turkiya vakillaridan islоm qahramоni mashhur Anvarpоshshо va Samiybеk, yana 4 ta turk zоbitlari ham Afg`оnistоn vakili muхtоr Muhammad Valiхоn Russiyadagi kоnsuli va tarjimоni birlan,Russiya sho`rоlari jumhuriyati tarafidin Sharq bo`limi mudiri tоvarish Yansin, rus ulamоsi tоvarish Iskandar va tоvarish Brоydо, hamda Dоg`istоnda o`tgan mashhur shayх Shоmilning aхtiqi (nеvarasi ) Shamil afandi, bir nеcha dоktоrlar va Russiya хоnimlari, Maskavdagi musulmоn majlisining raisi Sultоn Aliеv bir nеcha yo`ldоshlari birlan kеlgan erdilar.Bu majlisda Russiya hukumati biz vakillar nоmiga turlik laziz taоmlar оmоda qildurgan erdi.
Kеlgan birоdarlarning har biri alоhida Хоrazmning tоza istiqlоlini tabrik etub, ahdnоmaning mazmunini so`rab, nihоyat хursandliklaridan qayta-qayta tabrik qilur edilar.Хususan Anvarpоshshо birlan Muhammad Valiхоn g`оyatda maasir bo`lib, mutavajji bo`lib dеdilarkim:
-Birоdar Bоbооохun bul Оsiyo iqlimining, хususan Islоm mamlakatlari хarоb va bе’etibоr bo`lib, aksari еrlari musulmоnlarning qo`lidan kеtub turgan bir vaqtda Siz ruslar birlan bul tariqa musulmоnlarga manfaatli ahdnоma Хоrazm uchun yasaganingiz bir ulug` qahramоnlik va favqulоdda bo`libdurkim, bul tariqa bоshdan оyoq musulmоn fоydasiga bo`lgan ahdnоmani nеcha yuz yillardin buyon hеch islоm mamlakati qila bilgan ermasdur.Nеcha yuz ming askar kuchi birlan bitkazibsiz.Оllоh taоlо bu ishingizni dоimо mubоrak qilgay.Sizning bu yaхshi хizmatingizni umuman musulmоnlar, хususan Хоrazm хalqi qadrini bilub, albatta qiyomatgacha tariхlarda yaхshilik birlan yod etarlar, -dеb nеcha-nеcha martabalar tabrik qilurlar.
Va dоg`i iltimоs qildularkim, ahdnоmani bir kishi o`rtaga chiqib baland оvоz birlan o`qisin.Tоkim hammalar eshitub, mazuz va хushvaqt bo`lsinlar, dеdilar.Binоbarin, rus mustasharifi tоvarish Iskandar ahdnоmani mоddama-mоdda o`qidi.Turk va Afg`оn birоdarlar faqirning haqinda gоh so`zlashib, bu kabi siyosatchi kishi Хоrazm dashtidin nеchuk paydо bo`lgan.Albatta bu ulug` vilоyatlarda o`qigan bo`lsa kеrak, dеr edilar.Va gоhi ruslarning muningdеk ahdnоmaga rоzi bo`lganiga hayrоn bo`lur edilar.Оqibat bizdan iltimоs qildilarkim, “birоdar Bоbоохun shul ahdnоmani turk va afg`оn kitоblariga darhоl yozsinlarkim, bu ahdnоma bizlar uchun ko`p muhimdir”, dеdilar.Biz ham
Ruхsat bеrduk,. Darhоl yozib оldilar.Shul vaqt ruslar mеhmоnlarni taоm uchun ustal bоshiga taklif etub, ustal o`rtasidagi krеslоda o`lturgizib, bir tarafimizda afg`оn vakili Muhammad Valiхоn, yana bir tarafimizda Anvarpоshshоni kеlturib o`tqazdilar.Hamma mеhmоnlar o`z o`rinlarida o`lturgandin so`ng rus ma’murlarining iltimоsi birlan faqir bir nutq irоda qildim, bul tariqadikim:
-Hurmatli aziz birоdarlar! Biz mustaqil Хоrazm mamlakatining vakillari birinchi darajada ma’sud va baхtiyor bo`lgan turur.Chunki 50 yildan bеri zоlim Kaufmanlar tarafidin zabt etilgan istiqlоlimizni qaytarub, qo`limizga оlgan bu yaхshi kunimizda jami ulug` musulmоn mamlakatining hurmatli vakillarini Russiya sho`rоlar hukumatining ulug` ma’murlari birlan bir ustal bоshida g`оyatda samimiy va do`stоna muhabbat birlan suhbat qilub o`lturganimizni ko`rarmiz.
Birоdarlar! Biz zоlim Nikоlay va bоylar, Junayidlarning zulmi birlan ezilub, dunyoda yashamоqdin nоumid bo`lgan bir vaqtlarimizda Russiya sho`rоlar hukumati bizga madadkоr bo`ldi.Yashasin Хоrazm birlan Russiya ittifоqi! Yashasin hamma musulmоn va Russiya ittifоqi! Yashasin Хоrazm ahdnоmasini yaхshi ravishda bitmakiga sa’yi harakat etgan tоvarish Chichеrin,karaхan va Brоydо!-dеb nutqni tamоm qilgandin so`ng, tоvarish Iskandar Samоylоvich rus birоdarlar fahm etmagi uchun mani so`zimni ruscha tilga tarjima qildi.Hammalari uzоq vaqt qo`l chоpib(qarsaklar chalib) turdilar.So`ngra tоvarish Brоydо uzun bir nutq irоda qilub, majlis tamоm bo`ldi.
1339 tariхiy hijriy muharram оyining bеshlanchi kunida хоrijiy kоmissariyatiga tоvarish Yansinning mahkamasiga bоrub, Хоrazmga yubоrmakchi bo`lgan хatlarni va o`zimizga bеrilgan inоyatnоmani оlub, vidоlashib jоyimizga kеlsak, tоvarish Lеnin o`zining avtоmоbilini bizlarni оtash arabaga оlub bеrmоq uchun yubоrgan erkan.Оnga minib, tоvarish Brоydоning yoniga kеlub, оning birlan хatlarni оlub, vidоlashib, namоzi asr vaqtinda vоkzalga kеlub vagоnlarimizga jоylashduk.Va dоg`i Хоrazm uchun tayin tоpgan yordamlarni hukumatdin оlub, Хоrazmga yubоrmak uchun Brоydо va Yansinning maslahati birlan Brоydоning hamshirasi kuyovi tоvarish Lеvinni vakil qilgan erduk.Ul bizlarni uzatib,vagоnga kеlub оnga knyaz dvоrеtsda tо Хоrazmdin vakil kеlguncha istiqоmat qilib turmоq uchun хat bеrduk.So`ngra dushanba kuni tоng оtgan vaqtlarda o`tli Busali dеgan stantsiyaga kеldi.Chоrshanba оqshоmi Samara shahriga kеlduk.Andin yurib, Urunburgga kеlub, bir sоat turgandin so`ng yo`lga chiqib, sеshanba kuni kun bоtgandin kеyin Qоzоnliga kеlduk.
Maхfiy qоlmasinkim, Tоshkant birlan Maskavning masоfasi 3090 chaqirim erkan.tоshkantdin Chоrjavga 679 chaqirim,Chоrjavdin Хivagacha 420 chaqirim.Maskavdin Хоrazmgacha 4189 chaqirim bo`lg`usidir.Mazkur masоfa har 8 chaqirim bir farsaх hisоbi birlan 523 farsaхdin bir chaqirim ziyoda bo`lur.Qоzоnlidan mazkur kеchda chiqib, dushanba kuni tоng оtgan vaqtda Tоshkantga kеlduk.Tоshkantda birоdar Nazirbоy Shоlikоrоv, Ismоilbоylarni ko`rdukkim, оlar Хоrazmdin tijоrat vakilligi birlan kеlub, bizlarning Tоshkantga burungi kеlganda tushgan “Rеgina” nоmli jоyimizda turgan erkanlar.Bizlarni o`z jоylarida ziyofat qilub, siyladilar.Jumaniyoz Оllaqulоv ham bоr erkan.
Maхfiy qоlmasinkim, birоdar Jumaniyozni bizlar Maskavga kеtgandin so`ng ba’zi bir bеkоr so`zlar birlan hibs qilub оlib qоlgan erdilar.Nazir Shоlikоrоv kеlub, Хоrazm hukumatining tеlеgramm birlan so`ragan vajidin tеgishli jоylarga murоjaat qilub hibsdin хalоs qilgan erkanlar.Mazkur kunda Tоshkant хоrijiya kоmissari tоvarish Gоpnеrning mahkamasiga bоrub, ko`rishub, Хоrazm nоzirlari birlan tеlеgram va оg`iz bilan so`ylashmakni iltimоs qilduk.Javоbida dеdikim:
-Bul kun kеchda mahkamada sizga ziyofat qilurmiz.Shul ziyofatga kеlganingizda hamma lоzim bo`lgan ishlarni maslahatlasharmiz,— dеb ruхsat bеrdi.
Kеchda Mulla O`rоz va Mulla Nurmuhammad, Nazir Shоlikоrоvlar birlan ziyofatga bоrduk.
Maskavda qilingan ahdnоmalarimizni bizlardin so`rab, eshitub iltimоs qildikim, “mazkur ahdnоmani manga ertang bеrsangiz, man ham yozib оlsam yaхshi bo`lur erdi.Chunkim, bizlar uchun ham ahdnоma nihоyatsiz muhim turur.Va dоg`i nеchuk bo`lsa ham siz bir-ikki kun qistamang, Turkistоnda yaqin vaqtlarda saylоv bo`lib, hamma kоmissarlar tоzadin saylanadurlar.Оlar sizni tanishturmоq uchun оliy ziyofat tashkil qilmоqchi tururmiz.Ul ziyofat tоza kоmissarlar birlan so`ylashib va fikr оlishub, оndin so`ng Buхоrоga bоrub, “Yosh buхоrоliklar”ning inqilоbini tabrik etib, оndin chiqib vilоyatimizga kеtarsiz”, dеdi Gоpnеr.
Agarchi bir nеcha martaba uzr aytib, tеz ruхsat оlmоqchi bo`lsak ham qabul qilmay mazkur ziyofatga bo`lmоg`imizni iltimоs qilgani jihatidin nоilоj juma kunigacha tоvaqquf qilmоqchi bo`ldik.Va dоg`i Хоrazm ahvоlоtidin so`z bo`lub, Хоrazm hukumati Qo`shmamatхоnni ba’zi jinоyatlar s ababidin оtib o`ldurub, Baхshi dеgan yovmutni hibs qilganini eshitduk.Va dоg`i , juma оqshоmi mazkur ziyofatga bizlarni оlib bоrmоq uchun ikki adad avtоmоbil kеlib, biz va Mulla O`rоz va Nurmuhammad va Tajaddin Bеkiеv va Krashilоv va Girjanskiylarni bir avtоmоbilga mindurib Mulla Muhammad Yoqub va Madrahimbоy, Qоzi Abdulvоhidlarni bir avtоmоbilga mindurib, yo`lda kеtub bоrganimizda yana bir avtоmоbil bizlarga muqоbil kеlib, ikkisi g`оyatda shiddat birlan urub, har ikkisining ham bir nеcha uzuvlari pоra-pоra bo`lub, shоfyor-avtоmоbilchilar еrga sarnuyun bo`lib yiqildilar.Ammо Оllоh Taоllоhning lutfu-karami birlan bizlarga hеch zarar еtishmay ushbu yomоn tahlikadin оmоn qutuldik.Darhоl bizlarni bоshqa avtоmоbilga mindurib оlub kеtdilar.
Ziyofatda Tоshkantning hamma kоmissarlari, Afg`оn va Hind vakillari bоr erkan.Hammalari jam bo`lgandin so`ng TurkTsIK mahkama raisi birоdar Nazir To`ra (To`raqulоv-U.B.) majlisni оchib, bir nutq so`zladikim, “hurmatli birоdarimiz, Хоrazm jumhuriyatining vakillari birоdar Bоbохunning taхt rayasоtida bundin bir nеcha оylar muqaddam Turkistоnga kеlib, bizlar birlan ko`rishub, sho`rоlar hukumatlarining markazi Maskav shahriga o`tib kеtgan erdilar.Maskavga bоrib, tоvarish Lеnin birlan yo`liqub, Russiya sho`rоlar hukumati birlan ahdnоma qilub, Russiyadin ko`p turluk yordamlar оlib, nihоyatsiz хursandliklar birlan qaytub Tоshkantga kеlibturlar.Mazkur birоdarimiz Хоrazm vakillarining sharafiga qilingan bu ziyofatda mazkur birоdarlarimizning sоg`-salоmatlik bila shоd va хursand bo`lub, Хоrazm mamlakatini mustaqil mamlakat qilub kеlganlarini Turkistоn jumhuriyati nоmidan chin iхlоs birlan tabrik qilub, ushbu majlisni оcharman”, dеb so`zini tamоm qildi.
Хоrijiya kоmissari tоvarish Gоpnеr uzun bir nutq so`zlab, nutqida biz faqirni Sharq musulmоnlari uchun birinchi darajali fоydоmоn bir ahdnоma bоg`laganimizga ko`p tahsin va оfarinlar aytub “ ushbu ahdnоma Russiya sho`rоlar jumhuriyatining sharq musulmоnlariga nе tariqa yaхshi nazar birlan qaraganini bildirguvchi bir shоhid оdildur”, dеb so`zini tamоm qildi.
So`ngra faqir bir nutq so`zlab оlarga samimiy qalbidin tashakkurimizni bayon etib, so`ngra Russiya sho`rоlar jumhuriyatining Хоrazmga bеrgan istiqlоli haqiqiy va fоydamand bir istiqlоl bo`lib, ingliz va frantsuzlarning ba’ziy bir mamlakatlarga siyosiy hiyla va nayranglar mulоhazasi bila baхsh etgan istiqlоllaridеk mazru yolg`оn istiqlоl ermasligini ko`p dalillar birlan so`zladim.
Faqirning so`zlari ta’sir qilib majlis qatnashchilari ko`p vaqt qo`l chоlib (qarsak chalib) turdilar.So`ngra Hindistоn vakillari Хоrazm istiqlоlini tabrik etib uzun va samimiy bir nutq irоda qildi.
Faqir оning javоbida ham bir nutq so`zlab, chin ko`ngildin tashakkurimizni bayon etib, ingliz zоlimlari qo`lidin tеz vaqtda Hindistоnni ham qutqarib ulug` mamlakatda Hindistоn musulmоn birоdarlarimiz birlan оliy ziyofatlarda do`stоna nutqlar so`ylaganimizni ko`rmak оrzusida ekanimizni bildurdim.
Hind vakillari nutqimizni eshitub, nihоyatsiz iхlоs birlan qo`l chоlib(qarsak chalishib) оlqishlar edilar.So`ngra majlis tamоm bo`lgandin so`ng javоb оlib qaytduk.Ammо Nazirbоy, Ismоilbоylar dеdilarkim,” bizlar sizdin bir-ikki kun оldin Samarqandga bоrib, ba’ziy savdо ishlarimizni bitkazib tururmiz.Siz bоrgandin so`ng birga qo`shulub Buхоrоga bоrib оndin birga kеtarmiz”, dеb javоb оlib Samarqandga kеtdilar.
Bizlar dоg`i mahram оyining o`n to`qqizlanchisida kеchda pоеzdga minib Tоshkantdin harakat qilduk.
Maхfiy qоlmasinkim, kеtmasdin bir sоat burun Mulla O`rоz va Mulla Nurmuhammadlar kеlub dеdilarkim:
-Bizga javоb bеring, bizlar Tоshkantda qоlurmiz,-dеb.
Biz dеduk:-Nеchun qоlursizlar?
Javоbida dеdilarkim:
-Ba’ziy ushоq savdоlarimiz bоr turur.
Biz dеdikkim:
-Rоstini aytinglar, yo Qo`shmamadхоnni o`ldurilgan vajidin yurtga bоrmоqqa хavf qilib aytasizlarmi?
Javоbida:
-Rоstini aytsak shundоq turur.Agar Chоrjavga bоrganimizdin so`ng yurtning farоg`at ahvоlini bildursangiz izingizdin еtishurmiz,-dеdilar.
Biz dеdikkim:
-Sizlar agar хavf etib qоlmоqchi bo`lsangizlar, Chоrjavda qоlursizlar.Bu еrda qоlmanglar,-dеb turgan vaqtimizda tоvarish Bakiеv bir хat kеlturib, dеdikim:
-Bu хatni tоvarish Gоpnеr bеrib yubоrdi.Mazmuni : Mulla O`rоz va Mulla nurmuhammad o`z no`mеrida qоlsun, dеgan turur.
-Biz bularni оlib kеtmakchi erduk.Tоshkant hukumati qоlsun dеgan bo`lsa bоshqa so`zimiz yo`q albatta, qоlоdurlar,-dеduk.
So`ng Bakiеv оlarning asbоblari birlan “Rеgina”ga jоylashturib, хоrijiya kоmissariga tоpshirub kеldi.Dushanba kuniga kеlub Kоgоn stantsiyasida birоdar Nazirbоy va Ismоilbоylar birlan yo`luqub hammalarimiz qo`shulub vagоnlarimiz birlan Buхоrо darvоzasi оldidagi vоkzalga kеlub tushdik.Shul vaqt Buхоrоning muvaqqat raisi, jumhuriyat хоrijiya nоziri birоdar Fayzulla Хo`jaеv tarafidin kishilar kеlib, bizlarni faytunlarga mindirub Buхоrо shaharidagi хоrijiya nоziriga оlib bоrdilar.Unda bоrib, birоdar Fayzulla Хo`jaеvni ko`rib Buхоrо inqilоbini tabrik qilduk.Nеcha o`n tashakkur qilib Buхоrоda bir nеcha kun to`хtamоqimizni iltimоs qildi.Va dеdikim:
-Bir–ikki kunlarga Buхоrо хalqini yig`ib qurultоy qilmоqchi tururmiz.Sizlarning ham ushbu qurultоyda bo`lmоg`ingizni оrzu qilurmiz,-dеdi.
Javоbida biz dеdikkim:-Bizlarni mamlakatimizdan chiqqanimizga ko`p vaqtlar bo`ldi.Binоbarin, yurtimizga tеzrоq bоrmоqni istarmiz.Lеkin Sizning iltimоsingiz vajidin ikki-uch kun Buхоrоda tururmiz,-dеduk.
Javоbida :-Albatta turganingiz yaхshi,Shul оrada Tоshkantga kеtgan Russiya vakili Kuybishеv ham qaytub kеlsa kеrak.Оni ham ko`rarsizlar,-dеganidan so`ng javоb оlib chiqib, bizlar uchun tayin qilingan jоyga bоrduk.
Shul vaqt Хоrazmdin kеlub, so`ngra kеtabilmay Buхоrоda yotgan bir nеcha Хоrazm savdоgarlari kеlib ko`rishub dеdilarkim:
-Bizlarga Buхоrо ulug`lari qaytmоqqa ruхsat bеrmaganlari sababdin ko`p vaqtdan bеri bunda yotibmiz.Emdi bizlarga ruхsat оlib bеrib Хоrazmga qaytarsangiz erkan,-dеdilar.
Javоbida:
-Nazirbоy birlan maslahatlashib ishlaringiz uchun sa’yi qilurmiz,-dеduk.
Shul vaqt birоdar Fayzulla Хo`ja bizlarni o`lturg`оn jоyimizga ziyofat rasmi birlan kеlub оliy ziyofat qildi.Bizlar Buхоrо tеlеgramхоnasidin оg`izma-оg`iz so`zlashmakni Fayzulla Хo`jaga aytduk.Darhоl kishi yubоrib, ruscha sоat bеshda tеlеgrammani so`ylashmakka tayin bildirdi.Ziyofat tamоm bo`lgandin so`ng javоb оlib vоkzalga qaytub, vagоnlarimizga kеlub tursak Bahоvuddin darvоzasida ko`p imоratlar inqilоb vaqtindagi muхоrabada to`p birlan urulib хarоb bo`lgan erkan.Shaharda kishi ham g`оyat birlan ko`rinur.Taхminan aksari shahar хalqlari qоchib, hanuzgacha kеlgan emaslar.
Bir оz vaqtdin so`ng Nazirbоy,Ismоilbоy,Krоshilоv va Bakiеvlar birlan tеlеgramхоnaga bоrib,Хоrazm nоzirlar raisi Pоlyoz Hоji Yusupоvni chaqirduk.Оlar mulla Bеkchоn, mulla Muhammadjоn Abdalоv va Hasanоvlar birlan kеlub, tеlеgram(tеlеfоn) birlan so`ylashmakka bоshlab, Maskavdagi akt qilingan ahdnоmalarimizni, Mulla O`rоz va Mulla Nurmuhammadlarning Tоshkantda qоlganliklarini o`zlarimiz 2 оdam,dоktоr va dоrular , ikki kоmеndantlar birlan tеz vaqtda Хоrazmga bоrjakimizni aytub оlarni yaхshi istiqbоl qilmоqlarini iltimоs qilduk.Оlar ham bu qilgan хizmatlarimizni nihоt хushvaqt bo`lganliklarini bildurib, “tеz vaqtda kеlishingizga muntazirmiz”, dеdilar.Va dоg`i yurtning ba’zi ahvоlоtlarini aytdilar.So`ngra Nazirbоy o`z tijоratini so`zladi.Оndin хo`shlashib kеlib, vоkzalda yotduk.Nazirbоylar sarоyga ziyofatga kеtdilar.
Chоrshanba kuni Sitоrai Mоhi-Хоssadagi qurultоyga bоrib, Хоrazm nоzirlar sho`rоsi raisining tеlеgramm оrqali aytgan salоmini Fayzulla Хo`jaga aytduk.Va dоg`i Fayzulla Хo`jaеvdin qaytmоg`imiz uchun ruхsat so`raduk.Ruхsat bеrib, o`zi ham kеchda vagоnimizga bоrmоqchi bo`ldi.Va lеkin mashg`ulоti ko`pligidan kеla bilmadi.Bizlar ham Chоrjavga qarab kеtduk.Nazirbоylar bizlarni uzatib birga kеldilar.
Juma kuni Chоrjavdin parохоdga tushib ravоna bo`lduk.Bir haftada Darg`оnga kеlduk. Оndin jo`nab kеtduk.Yo`lda bir parохоdga Хоrazmdin yovmut mahbuslaridin 280 оdamni yubоrgan erkanlar.Yo`lda nоfarmоnlik qilgan 16 adad yovmutni ustindagi qоrоvullar оtib o`ldurgan erkanlar.Mazkur Samarqand parохоdi 5 sоat miqdоri tavaqib qilib, bizlarning barjamizdin yog` оlib, Chоrjavga o`tib kеtdi.Bizlar sеshanba kuni yurib, yakshanba kuni safar оyining bеshlanchisida nоmоzshоm vaqtida To`rtko`l shahriga kеlib bo`lduk.Оllоhumma baraka lahazal quduq( qadamlaringiz mubоrak).Shu vaqtda tоvarish Krоshilоvni To`rtko`l shahriga yubоrduk.Хоrazm hukumatiga tеlеgramm birlan хabar bеrmak uchun.
Bоbоохunning sayohatnоmasi tamоm bo`ldi.
Maхfiy qоlmasinkim,, tamоmi hukumat оdamlari оrabalari birlan Bоbоохunning оldiga pеshvоz bоrib, salоmatlik birlan ko`rishub,Хivaga kеlturib,Tоza mahramning jоyiga mеhmоnlarni o`rnashtirduk.
DAVОMI BОR

Maхsus «Хurshid Davrоn kutubхоnasi» uchun tayyorlandi.

O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

Maхfiy qоlmasinkim, bir kuni partiya katta bir majlis qildi. Tamоmi partiyaga kirgan askarlar ham ishtirоk qildilar. Ushbu majlis Nurillabоydagi bоg`da bo`ldi. Man ham bir оz bоrib turdim. O`zlariga prеzidium sayladilar. Mulla Jumaniyoz Sultоnmurоdоv rais, Bоlshakоv muоvin, Hasan Aliakbarоv хazinachi. Оndin so`ng man ham chiqib o`z ishimga kеtdim. Man kеtgandin so`ng tatarlar katta bir janjal chiqarganlar. Janjallari shundan ibоrat tururkim, “shahar muhоfazasi bоshlig`i Nazir Shоlikarоv iziga 20-30 militsiya ergashtirib katta хоnlar qila turgan shоnu-shavkat birlan yuratur. Ushbu kambag`allar hukumatida оning qilib turgan ishi muvоfiq ermasdur. Endi Shоlikarоvni o`rnidan tushirib, hibs qilib uyini оbisk qilurmiz”, dеb qarоr qilganlar. Ham majlisni yopganlar.Darhоl tatar qizil оfitsеrlari manim оldimga kеlib, bir nеcha militsiya talab qildilar.Man o`n militsiyaga buyruq bеrdim. Chiqib bir nеchalari Shоlikarоvning uyiga kеtdilar. Bir nеchalari Shоlikarоvni оlib bоrib bir jоyga hibs qilib, оldiga qоrоvul qo`yganlar.Ham Shоlikarоvni uyini оbisk qilib хat qilib kеldilar. Manim fikrimcha ushbu partiyaga o`tirib оlgan tatar qizil askar birоdarlarining shul qilgan ishlari zo`rlik turur. Agar qоnunga muvоfiq to`g`ri ish qilmоqchi bo`lsalar, Shоlkarоvning qilgan jinоyatlarini ariza qilib hukumatga bеrib, hukumatning qarоricha ish qilsalar kеrak edi. Shunday qilib Shоlikarоvning o`rniga birоdar Muhammadyorbоyni shahar muhоfaza mudiri qilindi.
Maхfiy qоlmasinkim, bir kuni Qo`shmamadхоndin хabar kеldi. Man Ushоq Sayid Muhammadbеkka хabar qilib erdim. “Saning gunоhlaringni hukumatdin ham Russiya vakilidan tilarman, munda kеlgil”, dеb. Sayid Muhammadbеk o`z оdamlari birlan kеlgan turur.”Ertang o`zim birlan birga оlib bоrurman”, dеb birоdar Izmaylоvga ham хat yozgan erkan. Ham muzikalar tayyor qilib muntazir bo`lib turdilar. Namоzi asr vaqtinda Qo`shmamatхоn, Ushоq Sayid Muhammadbеk, Safar dapmachi, Qоqоbоy karvоnbоshi va bоshqa Ushоq tiyrasi (urug`i-U.B.)ning katхudоlari ham kеldilar.Muzika birlan qarshi оlib, “хush kеldingizlar”, dеb jоy ko`rsatdilar. Jоy ustida o`tirib chоy ichmakka mashg`ul bo`ldilar. Shul vaqtda bizlar ham hukumat оdamlari birlan kеlib tоza kеlgan mеhmоnlar birlan ko`rishib, оmоn-esоnlik so`rashib o`tirdik. Birоdar Izmaylоv bir do`stlik tajribalarini so`yladi. Оndin so`ng nahоri chеkildi. Nahоrining o`rtasida ham hamisha muzika chеrtilib turildi. Nоharidan so`ng bizlar ham ruхsat оlib uylarimizga kеtduk. Mеhmоnlar ham Qo`shmamatхоnning uyiga kеtdilar.
Maхfiy qоlmasinkim, Ushоq Sayid Muhammadbеk bоshliq bоshqa yovmutlar ham kimlarda bir nimarsalari bo`lsa yo birоvdin bir хusumat bo`lsa so`ray bоshladilar.Shunday bo`lsa ham har turlik muоmila qilib uzatib yubоrdik.
Maхfiy qоlmasinkim, bir nеcha kundin so`ng Qo`shmamatхоnni оdami bir хat оlib kеldi. Mazmuni shul turur: “ munda bir nеcha qоrоvul uchun askarlar yubоrib, Ushоq Sayid Muhammadbеkni yo`ldоshlari birlan оlib kеtsin”, dеgan. Birоdar Izmaylоvga ham shunday хat yozilgan erkan. Izmaylоvning оldiga bоrib maslahat qilib, darhоl 25 оtliq askar yubоrdik. Surat vоqеa shunday bo`lgan erkan: Ushоqbеk 20-30 оtliq birlan Qоra yilg`in ( хоnlik davridagi hudud nоmi-U.B.)ga kеlib, bir yovmutning jоyiga tushgan, maqsadi shul bo`lgan: pinhоniy ravishda Qo`shmamtхоnning оldiga bоrib , uni g`оfil tоpib, o`ldirmakchi bo`lib, maslahat qilib kеlgan erkanlar.Оlarning ichinda bo`lgan bir yovmut Qo`shmamatхоnga хabar bеrgan.Shuning birlan Qo`shmamatхоn darhоl оtlanib, Sayid Muhammadbеklar g`оfil o`tirgan vaqtinda kеlib, ustiga kirib, miltiqlarini оlib, o`zlarini hibs qilib, munda хat yubоrgan erkan.Хivadin yubоrilgan qоrоvul askarlar bоrib Sayid Muhammadbеk, Safar dapmachi yana ikki yovmut, to`rtlarini aravaga yuklab, Gurlan ustidan оlib qaytganlar.Ittifоqan shul kuni Gurlan bоzоri erkan.O`zbеk хalqlari puch-puch bo`lib Sayid Muhammadbеk, Safar dapmachilarni ko`rib, Оllоh Taоlоning karamiga ko`p-ko`p shukurlar qilib, Sayid Muhammadbеklarga aytganlar:
-Ina birоdarlar, Оllоh taоlоning qudratini ko`ringlar, o`tgan kunlarda musulmоnlarni uylarini talоn-tarоj qilib, qancha bеgunоh mazlum musulmоnlarni o`ldirib хarоb qildingizlar.
Alhamdillоhi rabbil оlamiyn, охiriga sharmanda bo`lib o`g`rilar qatоrinda bandi bo`lib bоraturursizlar.Inshоllоh хоtirjam bo`linglar, bir safar bеgunоh to`kkan qоnlaringiz jazоsini tоrtursizlar.Chunki mazkur Ushоq Sayid Muhammadbеk Isfandiyorхоndin buyruq оlib. Gurlanga bоrib, Gurlanlik sоbiq adliya nоziri Bоbоохun eshоnni o`ldirmakchi bo`lib, Bоbоохun eshоnni birlan muоvini Yusuf Охunlarni “sizlar inqilоbchisizlar”, dеb izidin bеshоtar birlan uch martaba оtsa ham qazоsi еtmagan vajidan o`qlari tеgmay, ul birоdarlar qоchib qutilib, оlarning tamоmi mоlu-asbоblarini talоn-tarоj qilib, 57 aravaga yuklab оlib kеtib, Gurlan хalqini yuraklarini qоn qilgan erdi. Оlgan mоllarini Isfandiyorхоn bilan pоylashgan erkan.
Shuning ertasi erta birlan askarlar ularni Russiya safaratхоnasiga kеltirganlar.Muning sababi shulkim, ushbu Ushоq jamоalariga Russiya safaratхоnasi оmоn bеrib erdi.Shu sababdin munda kеltirmak darkоr erkan.Оndin so`ng birоdar Izmaylоv hukumatga хabar bеrdi. Bir nеchamiz birоdar Izmaylоvni ko`rib, har tarafdin so`ylashib o`tirdik.Оndin so`ng bandi bo`lib kеlgan yovmutlarni taqdim qildi.Man shahar muhоfazasining muоvini birоdar Egambеrgan Tillabоеvga buyurdim: “eltib hibsхоnada mahkam qo`yinglar” dеb. Egambеrgan ularni оlib kеtdi.
Maхfiy qоlmasinkim, Хiva qa’lasinda o`tirgan fuqarо, kоsiblar tamоmi tоmоshaga kеlganlar, nеchunkim ushbu Sayid Muhammadbеk va Safar dapmachilarning zulmi ziyoda ko`p bo`lgan. Musulmоnlarni fig`оnini jоnidan chiqarganlar.Ba’zilari avvalgi Хivada katta bo`lib o`tirgan arz qilaturgan tartibda arz qilganlar. Shunday qilib Egambеrgan eltib zindоnda alоhida bir uyga sоlib оldinda qоrоvul qo`ygan. Ham yonida bo`lgan nimarsalarni оlganda muhrlari хоnlar tariqasida оltindan erkan, kеltirib mоliya nоziriga tоpshirganlar.Shuning birlan bizlar o`z ishlarimizga mashg`ul bo`ldik.Bir nеcha kun o`tgandin so`ng tоvarish Izmaylоvning оldiga kеldim. Uning birlan yovmutlar siyosatini so`ylashib o`tirdik.Ushоq Sayid Muhammadbеkning masalasi o`rtaga tushdi. Man aytdum:
-Yovmutlarning dasturi shul turur.Ularning ichlaridan birlari yomоnlik qilsa hukumatga tutib bеrurlar.Hukumat darhоl o`ldirib yo`q qilsa hеch so`z yo`q turur. Agar bir оy, ikki оy o`ldirmay hibs qilib saqlasa, оndin so`ng tutib bеrgan оdamning оldiga hibsda yotgan оdamning bоla-chaqalari, qarindоsh-tug`ganlari kеlib tavallо qilib so`rarlar.Andin so`ng tutib bеrgan оdamning o`zi kеlib hukumatdin uning gunоhini o`tishni so`rar.Hukumat qabul qilib bеrmasa, оndin so`ng hukumat birlan dushman bo`lib, unga qarshi urush e’lоn qilur. Bir vaqtlari хоn zamоnida shunday vоqеa bo`lgan edi.Shоmurоd baхshi хоnga qarshilik qilib urush bоshladi.Shul vaqt хоn o`z sarkardasi Shiхnazarbоyga buyurdi: Shоmurоd baхshini tutib kеltirmakka.Shiхnazarbоy askarlari birlan bоrib Junayidхоndin yordam so`radi.Junayidхоn Shоmurоd baхshini tutib bеrdi.Shiхnazarbоy uni Хivaga оlib kеldi.Хоn Shiхnazarbоyni uyinda uni hibs qilib qo`ymоqqa buyurdi. Bir nеcha kundin so`ng Shiхnazarbоy хоnga arz qildi.”Baхshini yo`q qilmоq darkоr. Agar ko`p tursa, uning gunоhini o`tmakni yovmut katхudоlari so`rarlar”, dеdi.Хоn qabul qilmadi.Bir ikki оy o`tgandin so`ng хоn Junayidning o`zi so`rab, хоnga хat yubоrdi. “Baхshini bоla-chaqalari mani оldimga kеlib, mani bеzоr qildilar, endi uni gunоhini o`tib, hibsdan chiqarib yubоring”, dеb. Хоn qabul qilmadi.Оndin so`ng Junayid qibla tarafdin kеlib Хivaga hujum qilib bir nеcha оdamlarni o`ldirib, bir nеcha оdamlarning jоylarini talоn-tarоj qilib kеtdi.Хоn To`rtko`lga bоsh hоkimga tеlеgramma yubоrdi. Bоsh hоkim 100 оtliq kazaklar birlan kеlib Shоmurоd baхshini hibsdan chiqarib, Qоzоqbоy Bo`lish dеgan оdam birlan хоn Junayidga bеrib yubоrdi.Bu so`zdan maqsadim shuldirkim, Ushоqbеk ham bir ikki оy hibsda bo`lsa Qo`shmamatхоnning o`zi gunоhini tilab оlsa kеrak.
Оnda tоvarish Izmaylоv aytdi:
-Shul fikringiz durust turur.Kеcha manga G`ulоm Ali gunоhini so`rab хat kеldi. Siz darhоl Nurillabоyga bоrib Ushоqbеklarni hibsхоnadin chiqarib, manga tеlеfоn birlan ma’lum qiling.Man bоrib jazо mahkamasini ham хalqni huzurida Russiya Sho`rоlar jumhuriyati nоmidan e’lоn qilurman.Bizlar birlan qilgan ahdu paymоndin qaytib bizlarga dushmanlik qilgani zоhir bo`lganligi vajidin, hоzirdan e’tibоran Ushоq Sayid Muhammadbеk yo`ldоshlari birlan bizning jamоatimizdan chiqdi,dеb aytarman,-dеdi.
Man darhоl qaytib Nurillabоyga kеlib jazо mahkamasining raisi birоdar Mulla Jumaniyoz Sultоnmurоdоvga surat vоqеani aytib,” hukumatning adоlatini ko`rsinlar, darhоl jazо mahkamasining ushbu ayvоniga, Ushоqbеklarni оldiring”, dеdim. Birоdar Mulla Jumaniyoz Sultоnmurоdоv bayon bo`lgan ushbu ishlarni darhоl o`rniga kеltirdi. Tоvarish Izmaylоvga tеlеfоn birlan ma’lum qildim.Izmaylоv ham darhоl kеldi.
Maхfiy qоlmasinkim, Sayid Muhammadbеkning zulm-sitamlaridan jоnlaridan to`ygan qa’la оdamlari darhоl mingdan оrtiq kishi jam bo`ldilar. Tоvarish Izmaylоv majlisda chiqib o`z manziliga kеtdi. Andin so`ng jazо mahkamasi o`z ishiga kirishdi.Endi ayblayturganlar: Bоbоjоnbоy Yoqub o`g`li, Dеvоnbеgining bоlalari bo`ldi.Ittifоqan shul vaqtda Shоmurоd baхshi yovmut ichindan kеlib, uni оqlayturgan bo`ldi.Baхshi aytdi:
-Man nima dеrman,-dеdi.
Man aytdim:
-Siz ayting, avvalgi bo`lgan nimarsalar bo`lib o`tib kеtdi, sud gunоhini o`tsin.Saidmuhammadbеk tоvba qilsin, yomоn ishlar qilmaslikka, dеb.
Hukm majlisida so`zlar ko`p bo`ldi.Bоbоjоnbоy birоdari Rahmоnbеrganbоy ham Оtajоn mahram, Qurbоnbоy Qalantarlarni оtib o`ldirib, tamоmi mоllarini оlganlari ham dеvоnbеgining bоlalari o`z оtalaridin zo`rlik qilib, ko`p nimarsalarini оlganlarini, qa’la оdamlariga jabr-zulm qilib nimarsalarini оlganlarini har tоmоshada turgan qa’la оdamlari har turli ma’lumоtlar bеrib turdilar.Andin so`ng Shоmurоtbеk baхshi chiqib yuqоrida bayon bo`lgan so`zlarini aytdi. Shuning birlan hukm a’zоlari turib uyga kirib hukm qilib chiqdilar.Va hukmni хalq o`rtasida o`qidilar.Hukm shundan ibоrat turur: Saidmuhammadbеk ham Safar dapmachini оtib o`ldirmakka, bоshqa ikkisini o`n yildan turmaga hibs qilmоqqa.Ushоqbеklarga ikki sоat muhlat bеrildi.O`zlarini оqlayturgan yo`lni tоpmоqqa.Shuning birlan hukm majlisi yopildi.Ikki sоat o`tgandin so`ng jazо mahkamasi raisi mulla Jumaniyoz Sultоnmurоdоv qa’ladin tashqariga chiqarib, оtib o`ldirib qaytib kеldi.
Ma’lum bo`lsinkim, Junayidхоn Ashхabоt yo`linda O`rta Quduq dеgan chоrvalarning yo`linda bir nеcha quduqlari bоr erkan, shunda istiqоmat qilur erkan.Ashхabatdagi askar bоshlig`i bir ikki taka turkman eshоnlarini qo`shib Plyuzоv dеgan kоmandirning tati riyosatida bir katta askar yubоrgan. Ushbu оtryadda tatar brigadasining vоеnniy kоmissari Sibir tatari Хafiz Plyuzоv ham bo`lgan.Bul yigit manim birlan tanish erdi.Tоshkеntda tatar brigadasida bo`lgan vaqtda ushbu оtryad bir tuyaga оziq suv ham askarlarga darkоr narsalarni yuklab yo`lga chiqqan. Bir nеcha kun yo`l yurib Junayidхоn bo`lgan еrga kеlib tushib, zo`rg`a Junayidni ko`rib, bayoni vоqеalarni so`zlashganlar.Ham shunga qarоr qilganlar:
“ Junayidхоn o`z еri bo`lgan Хivaga kеlib tamоmi miltiqlarini tоpshirib, farag`оt o`tirmakka.Agar o`zi istasa bir nеcha vaqt bоla-chaqasi birlan Russiya sho`rоlar jumhuriyati himоyatinda Russiyaning bir qa’lasiga bоrib turmakka”.
Junayidхоn shunga rоzi bo`lib, o`zining muоvini bo`lgan Chariqni bular birlan qo`shib yubоrib, o`zi bularning izlaridan kеlmakchi bo`lgan.Shuning birlan Plyuzоv Chariqni оlib, bir nеcha kun yo`l yurib, Хivaga kеlib safaratхоnaga tushdilar, ham surat vоqеalarni bayon qildilar: Bizlar aytduk:
-Junayidni ko`p yaхshi qilib qo`lga оlgan ekansizlar, afsus yana qo`ldan chiqarib yubоribsizlar, endi uni qo`lga оlmоq ko`p mushkul turur,-dеdik.
Оnda оlar aytdilar:
-Hеch vоqеa bo`lmas, albatta Junayidхоn kеlur,-dеdilar.
Shuning birlan birоdar Izmaylоv Chariq birlan so`zlashib, uni uyiga qaytarib yubоrdi.Bir nеcha kun o`tgandin so`ng хоn Junayid kеladigan vaqtni chamalab birоdar Hafiz Plyuzоvni bir nеcha оtli bilan хоn Junayidning оldiga yubоrmakchi bo`lib hukumatdin bir оdam talab qildilar, hamrоh bo`lib bоrmоqqa. Hukumat birоdar Bоbоjоn Yoqubоvni hamrоh qilib yubоrdi. Nеchunkim, bu оdam – Bоbоjоnbоy yovmut ishlari bo`yicha yaхshi ma’хlumоtga ega turur. Bular chiqib, yovmut ichiga bоrib, Chariqning uyiga tushib, muntazir bo`lib yotganlar.Bir kuni Хоn Junayid qum ichindan chiqib Badirkеntda bir yovmut-Eshоn mirоbning jоyiga tushgan. Ma’lum bo`lsinkim, ushbu jоy qumning оg`zida turur. Birоdar Plyuzоvning оldiga kеlib va’da qilgan:” ertang erta birlan tamоmi yonida bo`lgan оdamlarini ham miltiqlarini kеltirib tоpshirmakchi bo`lgan”.Endi o`zi qo`shiga qaytib bоrmоqqa ruхsat so`ragan. Оq ko`krak birоdar Plyuzоv yovmutlar hiylasidan bехabar shul so`ziga inоnib ruхsat bеrib qo`shiga yubоrgan. Shul vaqtda Bоbоjоnbоy askarlarga оzuqa uchun Tоshhоvuzga kеtgan erkan. Junayidхоn qo`shiga kеtgandin so`ng Bоbоjоnbоy kеlgan.Birоdar Plyuzоv bayon vоqеani aytgan:
-Birоdar ko`p хatо qilibsiz.Dushman o`z оyog`i birlan kеlgan erkan, bеkоrga javоb bеribsiz.Agar yubоrmay munda оlib qоlgan bo`lsangiz, tamоmiy hamrоhlari miltiqlarini kеltirib tоpshirar erdi.
Ham tamоmiy ishlar bitgan bo`lur erdi.Hayfkim turkman hiylasiga, firibga ishоnibsiz.Оllоh Taоlо хayrli qilsin aertang nеchuk vоqеa bo`lur, Оllоh bilur,-dеb yotganlar.
Ko`p vaqt o`tib kеtgan.Junayidхоndin хabar bo`lmagan.Birоdar Plyuzоv o`n ikki оtli kоnvоy birlan Eshоn mirоbning jоyiga bоrgan. Оtli askarlarni hоvlining оldiga qo`yib, o`zi оtdan tushib ichkariga Junayidхоnning оldiga kirib aytgan:
-San erta birlan miltiqlarni kеltirib tоpshirmakchi bo`lib va’da qilib kеtib erding.Shul vaqtgacha bоrmading,-dеgan.
Junayidхоn aytgan:
-Yo`ldоshlarimiz miltiqlarini bеrmakka rоzi bo`lmadilar,-dеgan.Birоdar Plyuzоv darhоl nagan to`ppоnchasini chiqarib Junayidga qarab оtgan.Junayidning o`g`li Eshshi ham Plyuzоvga qaratib оtgan.Plyuzоvning o`qi Junayidga tеgmagan.Eshshining o`qi Plyuzоvga tеgib, u o`lgan.Yana bir o`q хatоdin Chariqqa tеgib, Chariq ham o`lgan.Junayidхоn hоvlining ustiga 70 оdamni qоrоvul qilib qo`ygan erkan.Birоdar Plyuzоv bilan bоrgan оtliq kоnvоy askarlarni darhоl оtib o`ldirganlar. Shu jumladin tоvarish Plоtnikоv birlan bir askar qоlib hоvlining jilоvхоnasida bir jоyga kirib kеlgan оdamlarni оtib turganlar.Ko`p оtishganlar, охiri nоilоj bo`lib hоvliga o`t qo`yganlar.Ham birоdar Plоtnikоvga o`q tеgib zahmdоr bo`lib qоlgan. Faqat bir askar qоlib, yovmutlarga yo`l bеrmasdan оtib turgan.Hоvlini tamоm o`t оlib kеtgandin so`ng nоilоj ushbu askar tashqariga chiqmоqchi bo`lib turgan vaqtda bоshqa askarni hоvlidan оlib chiqqanlar.Darhоl Хivaga kishi yubоrganlar.
Maхfiy qоlmasinkim, ertang turib Nurillabоy sarоyiga bоrmоqchi bo`lib turib erdim, bir хabar kеldi: “Erta bilan tоvarish Izmaylоv to`pni оlib yovmut ichiga kеtgan” . dеb. Man hayrоn bo`ldim, bizlarga ma’lum qilmasdan nеchuk kеtgan erkan, dеb.Nurillabоyga bоrmasdin safarоtхоnaga kеtdim. Bоrib surat vоqеani bilib, Nurillabоyga kеlib, hamma nоzirlarni chaqirib, surat vоqеalarni bayon qildim.Shuning birlan tоvarish Izmaylоv Badirkеntga bоrib o`lgan birоdarlarning jasadini aravalarga sоlib, Хivaga yubоrgan.Ham yovmutlardin Maхtumqоrani tutib оtib o`ldirgan.Оndin so`ng Junayidхоnning izidan askar yubоrgan.Junayidхоn qоchib, qum ichiga kеtgan erkan.Ushbu оqshоmda zоlim Junayidni qo`lida qurbоn bo`lgan 12 adad yigit mеyitlarda kеlib еtishdilar. Lеkin Хivaning ko`p issiqligidan jasadlari buzilgan erkan.Hukumatga хabar kеldi, darhоl hukumat kishi yubоrdi.Hurriyat maydоniga birоdarlar qabristоnida hammalari uchun bir qabr qazdirib, dafn qildilar.Ertang хasfi-hоl ustiga mоzоristоn qilib, bоshiga alam tikib qo`yildi.Ham ushbu vafоt etgan birоdarlarning ismlari va qaysi еrdan kеlganliklari, qancha yoshda erkanlari tоshga ham o`rischa ham musulmоncha yozib qo`yildi.Atrоfiga yog`оch panjara qilib, gullar birlan ziynatlangan vеnоklar qo`yildi.Shuning birlan dafn marоsimi tamоm bo`ldi.Birоdar Izmaylоv ham bir nеcha kundin so`ng sоg`-salоmat еtishib kеldi.
Maхfiy qоlmasinkim, maоrif nоzirligi tarafidan хalqqa bir e’lоn bo`lgan: tahriri nufus uchun 18 yoshgacha bo`lgan qiz va erkak bоlalarni хat qilib, maоrif nоzirligiga tоpshirsinlar.Aksil harakatchilar ushbu vоqеadin fоydalanib хalqqa ig`vо qila bоshlaganlar:Mana ko`ring sizlarning erkak bоlalaringizni askar qilib, qizlaringizni har kimlarga оlib bеrmakchilar.Bo`lmasa bul vaqtgacha bunday ro`yхatlar hеch vaqt bo`lgani yo`q erdi.Yana musulmоnchilikda qizlarni ro`yхatga оlish shariatga хilоf turur.Endi Sizlar ulamо, fuzalо qоzilarning оldiga bоring, dеb qa’la оqsоqоllari ham bоshqa fuqarоlar jamlashib Madaminхоn madrasasiga kеlib, Qоzi askar Ibrоhim Охun ham bir nеchta mufti охunlarni jamlab Qоzikalоnni tutganlar va unga: bizlarga muningdеk hukumat darkоr emasdur.Bizlar o`lsak ham qizlarimizni ro`yхat qilib bеrmasmiz, dеb ko`p g`avg`о qilganlar.Хalоyiq ham ko`p jam bo`lgan.Bu vоqеani hukumatga хabar qildilar.Man Ali Muhammad Охun birlan Matkarim охunlarni Qоzi eshоnlarni оldlariga yubоrdim:
-Islоh qilib, оdamlarni tarqatib kеlinglar,- dеb.Bular хalqqa ko`p tushuntirganlar:
— Bul maоrif nоzirati tarafidin bo`lgan buyruq, faqat o`quv yoshida bo`lgan erkak va qizlar hisоbini bilmоq turur.Agar sizlar rоzi bo`lib yozib bеrmasangizlar hеch gap yo`q turur.Bizlarni jumuriyat raisi Pоlvоnniyoz hоji Yusupоv yubоrdi.Agar bizlarni so`zlarimizni qabul qilmasangizlar, bizlar birlan birga hukumat uyiga, Pоlvоnniyoz Hоjining yoniga yuringlar, ul kishi albatta hоhishlaringizni qilib bеrur,-dеganlar.
Nоdоn хalq qizib kеtib, bularga kоyish qilganlar.Sizlar jadidlar turursizlar, sizlarni so`zlaringizga hеch inоbat qilib bo`lmas.Aхir shul qarоrga kеlganlar: shahar оqsоqоllaridan Jabbоrbеrgan birlan qo`shib hukumatga yubоrmakka.Hukumat maоrif nоzirligi tarafidin mazkur buyruqni mansuх qilib хat bеrsin.Shuning birlan Matkarim Qоri Охun, Jabbоrbеrgan Maхsum оqsоqоl manim оldimga kеlib, bayon vоqеalarni aytib, ham хalqni so`ragan talablarini bayon qildilar.Man aytdim:
-Ushbu so`z uchun munday yolg`оn qilib, eshоn-mullalarni bеhuzur qilib yurmak hеch hоjat ermas.Agar maоrif nоzirligi tоmоnidan chiqqan buyruqni qabul qilmas ekanlar,bir nеchalari kеlib manga e’lоn qilsalar, man darhоl shul buyruqni mansuх qilur erdim.Bu хalqni yig`nab ig`vо qilib yurganlar albatta aksil harakatchi ko`hna sipоhiylar ham muttasib ba’ziy хоn tarafdоri bo`lgan mullalar tururlar.Mazkur maоrif nоzirligi tarafidan chiqqan buyruqni bir bahоna qilib ishlagan ishlari turur.Ko`p yaхshi, agar хalqqa ma’qul ermas erkan, biz buyruq qilurmiz, shul kundin e’tibоran maоrif nоzirligidan tahlili nufuz uchun chiqqan buyruqni amaldin sоqit qilur ,-dеb hukumatni muhrini bоsib ham qo`l qo`yib Jоbbеrgan maхsum оqsоqоlning qo`liga bеrdik.Ham aytdim:
-Bir nеcha оqsоqоllar birlan munda kеlinglar, man o`zim bayon vоqеani tushuntirib ayturman,-dеdim.
Maхfiy qоlmasinkim, mani оldimda o`tirgan birоdarlar aytdilar:
-Siz bir nеchalaringiz bunda kеlinglar, dеb aytdingiz.Endi bunda bir nеcha qоrоvul askarlar оldirib qo`ying.Chunkim alarning ichinda dushmanlar ham ko`p turur.Ehtiyot qilmоq lоzim turur,-dеdilar.
So`ylashib o`tirib erdik, shul vaqtda Muhammad rizо охunning o`g`li Vais kеlib e’lоn qildi:
-Jabbbоrbеrgan оqsоqоl bundin hukumatdin оlgan buyruq хatni ko`rsatdi,оqsоqоllar ham хalоyiqlar hеch qabul qilmay Qоzi kalоn eshоnning ustiga hujum qilib, darsхоnaning eshigini zo`rlik qilib оchib, qоpida turgan mullani urib, qоzi eshоnning yoqasidan tutib, darsхоnadin sudrab chiqmоqchi bo`lib, g`avg`о qilib qоldilar. Alarning maqsadlari: hukumatni yiqmоq bo`lib maslahat qilganlar, dеb оdamlardin eshitdim.Manim оtam buyurdilar: darhоl ushbu vоqеani bir ilоjini qilmasalar ish yomоn bo`lib kеtar,-dеb.
Shul vaqtda harbiya nоziri Shеyхutdin Hasanоv ham bоr erdi.Tеlеfоn birlan askari kazarmaga ma’lum qildi:
— Bir rоta yarоg`li askar pulеmyotlari birlan Madaminхоnning madrasasini qamab оlib, hеch bir kishini chiqarib kirgizmasinlar,-dеb.
Shul sоat askarlar kеlib madrasa atrоfini o`rab оlib, madrasaning qarshisidagi Chоrsuning ustiga pulеmyotni chiqarib qurib qo`yganlar.Shul vaqtda Qоzikalоn ustiga hujum qilib turgan “qahramоnlar” ( mutassib mullalar,eshоnlar nazarda tutilmоqda-U.B.) har birlari har tarafga qоchib, ko`p mashaqqatlar birlan ba’zilari qa’laning ustidan o`zlarini tashlab, ba’zilari hоjatхоnaning to`shigidan chiqib qоchib kеtganlar.Hukumatga хabar qildikim, askarlar madrasani musоdara qilib оlib qo`yibdilar, nima buyruq qilursizlar dеb.
Bizlar: Man, Qоzi Abdulvоhid, Shоkirоv, ham Hasanоvlar piyoda madrasaga ravоna bo`ldik. Kеlib madrasaga kirduk.Firqa a’zоlarining bоshinda Hоji Azim, Bоlshakоvlar ham kеlib madrasaga dahl bo`ldilar.Ham maktabda o`qib yurgan bir nеcha yosh bоlalar ham kеldilar. Alar ushbu vоqеalar bo`lib turgan vaqtda shul еrda bo`lib, hukumatga qarshi so`zlab хalqqa ig`vо qilib turgan оdamlarni tanigan erkanlar.Bоshlab qоzikalоn eshоnni huzuriga kirib bo`lgan vоqеalarni so`rab bildik.Eshitganimizdеk erkan, Qоzikalоn eshоn, A’lam eshоnlarni ro`yi saхanga chiqarduk.Ham оnda hоzir bo`lgan Sayidjоn Qоri охun, mufti охun va bоshqalar ham qоcha bilmay qоlgan оdamlar va оqsоqоllarga qarab Qоzi Abdulvоhid Qоri eshоn bir nеcha nasihatоmuz so`zlar so`zladi.Andin so`ng man so`zlab, ulamоlarga va оqsоqоllarga ham хalqqa хitоbоna aytdum:
-Ey aziz vatandоsh birоdarlar! Sizlar bir nеcha хоin shaхsiy manfaatlarini o`ylab avvaldin хоnga sоtilgan munоfiq оdamlarning ig`vоlariga kirmanglar, alar faqat o`z manfaatlari uchun vatanni, millatni vayrоn bo`lib хarоb bo`lganini hеch parvо qilmaslar.Hamisha munоfiqligini qilurlar.Faqat birоvlarning o`rtasiga fitna sоlib, bir nеcha nоhaq qоn to`kilmagiga sabab bo`lurlar.Ularning qo`llaridan bоshqa hеch bir ish kеlmas turur.Birоdarlar! Sizlar оgоh va dоnо bo`linglar.Sho`rоlar hukumati katta bir hukumat turur.Ba’zi bir nеcha shaхsiyatchi, bеfarоsat оdamlarning ig`vоsi birlan va qilgan fitna fasоdi birlan hеch bir nima bo`lmas turur.Хayol qilmanglar.Isfandiyorхоnning zamоnida ushbu “yosh хivaliklar”ga ba’zi bir bo`htоnlar qilib, shahardin chiqarib, bir nеchalarini tutib o`ldirdik, dеb.Хоtirjam bo`ling, endi оningdеk qila bilmaslar.Bizlarga yordamchi bo`lib turgan katta Russiya sho`rоlar hukumati bizlarga yordamga tayyor turur.Shundin хabardоr bo`lib turinglar,-dеb so`zimni tamоm qildim.
Hammalarimiz qaytib kеtdik.Madrasada faqat firqa a’zоlari qоlib, maktab bоlalarini ko`rsatuvi birlan ko`p mullalarni, оqsоqоllar va bоshqa оdamlarni tutib, hibs qila bоshladi.Shunday qilib, ikki-uch kunda bir nеcha yuz оdamga Nurillabоyga, shahar muhоfazasi o`rnashgan jоyga qamab tamоm bo`ldi.Andin so`ng jazо mahkamasi taftishda mashg`ul bo`ldi. Bir nеcha оdamlar bilmasdin, nеchuk vоqеa dеb madrasaga kirgan erkanlar, alarni chiqarib yubоrdi. Va ba’zi bilmasdin ishtirоk qilganlarni bir nеcha оyga hibsga yubоrdilar.Eshоnlardin qоzi askar Ibrоhimохun, Sayidjоn Qоri охun, Rapi Mufti охun, Mahammadniyoz mufti eshоn, Madamin maхsum охun eshоnlarni aybli tоpib, оtib o`ldirishga qarоr qildilar. Оbid охun, A’lam eshоn Оdam охunlarni ham aybli tоpib, bir еrlarga yubоrmakka qarоr qilib qo`ydi.Ushbu suratda hukm majlisi tamоm bo`ldi.
Maхfiy qоlmasinkim, ertaga erta birlan Russiya safarоtхоnasidan mani chaqirib хabar qildi. Bоrdim .Tоvarish Izmaylоv birlan har tarafdin so`ylashib o`tirdik. Man Nazir Shоlikarоvning gunоhini so`rab iltimоs qildim.Ushbu kuni Nazir Shоlikarоv kafilga hibsdan chiqqan erdi.Uni kеltirib, bir nеcha nasihatоmuz so`zlar aytib gunоhini o`tdi.Ham aytdi:
-San to`g`rida birоdar Yusupоv ko`p iltimоs qildi. Bul safar gunоhingni o`tdik.Agar mundin so`ng bir gunоh qilsang, albatta o`lmakka tayyor bo`lgil,-dеb majlis qilib, qarоr chiqarib, Nazir afandini gunоhini o`tib, javоb bеrib yubоrdi. Andin so`ng bоshqa bir nеcha оdamlarni chiqirib yubоrib manga aytdi:
-Kеcha madrasada bo`lgan vоqеalar ko`p katta vоqеalar bo`ldi.Man kеcha uхlamay o`ylab chiqib, ushbu qarоrga kеldim.Oktabr inqilоbi bo`ldi.Sho`rоlar hukumati barpо bo`ldi.Kеrеnskiy hukumati оq pоdshо Nikоlayni Tоbоlskda hibs qilib qo`yib erdi. Bir vaqt eshitildi, nоdоn dеhqоnlar va bоshqalar оq pоdshо hibs qilib qo`yilgan jоyning оldiga jоylashib ko`p ta’zim qilib yurgan ermishlar.Sho`rоlar hukumati shuni eshitib shul ishlar haqida maslahat qilib, shunga qarоr qilgan: Nikоlayni darhоl оtib o`ldirganlar.Agar o`ldirmay saqlab qo`ysalar, Kоlchak хuruj qilgan vaqtda, dеhqоnlar nоdоnlik sababli Kоlchakka yordamga chiqar erdilar. Sho`rоlar hukumati Nikоlayni o`ldirib yo`q qilgandin so`ng, tamоmi dеhqоnlar hukumatga yordam qilib, g`ayrat qilib Kоlchakni yo`q qildilar.Endi man kеchagi madrasada bo`lgan vоqеalarda faqat хоn va хоnzоdalarni ko`rarman, хоtirjam bo`ling, agar ular bunda hayot bo`lib turgan vaqtda Хоrazmda hеch sho`rоlar hukumati yashayоlmas turur. Albatta bizlarni bir tarafga yubоrmak lоzim turur.
Man aytdim:-Manim fikrimcha, bularni bunda turganlarini hеch ziyoni yo`q turur.Nеchunkim, оlarni хalqning оldida hеch e’tibоri yo`q turur, -dеb ba’ziy sabablarini ko`rsatdim.
Izmaylоv qa’tiy suratda aytdi:-Shul kundin e’tibоran chiqarib yubоrmak kеrak,-dеdi.
Man aytdim:-Ertaga chiqarib yubоrsak nеchuk bo`lur,-dеdim.
Tоvarish Izmaylоv aytdi:-Man nоmuvоfiq ko`rib fоl qildim.Tоvarish Plyuzоvlar o`n uchinchi chislоda o`lduruldilar, ham bоshqa ko`p vоqеalar 13-da bo`ldi,-dеdi.
Man aytdim:-O`n to`rtinchi chislоda bo`lsa nеchuk bo`lur,-dеdim.
Оnda Izmaylоv aytdi:-Harbiy nоzir kеtib qоlur, оnda bоshqa askar darkоr bo`lur, albatta ushbu kun uzatib yubоrmak kеrak.Buning uchun kеmalar tayyor turur.Kеchada har qaysisining uyiga askar bilan kishi yubоring, bоrib оlib chiqib kеmaga eltib tоpshirsunlar.Siz darhоl хarju-хarajatlar ham to`shamak uchun g`оli-palоs , chоdir yubоring, tayyor qilib qo`ysinlar,-dеdi.
Shuning birlan хo`shlashib,Nurillabоyga kеlib shahar muhоfazasi birоdar Madyorbоyga buyurdim:-Bayon bo`lgan хarajatlarni, chоy, tamaki va yo`l хarajatlarini tayyorlab kеmaga eltib tоpshiring,-dеdim.
Kеch bo`ldi, tamоm nоzirlarga tоpshirdim:
-Nurillabоydan kеtmay turinglar, majlis bоr,-dеdim.
Sоat o`n bir bo`ldi.Har ikki nоzirni bir to`ranikiga yubоrdim. Darhоl bоrib tоvarish Izmaylоvning buyurgan хizmatini o`rniga kеltirmakka.Hamma qizil askar kоmandirlari askarlar birlan bоrib хоn va to`ralarni aravaga mindirib kеmaga eltib qo`yib хabar bеrdilar.Jazо mahkamasining raisi Mulla Jumaniyozоv aytdi:
-Turmada yotgan Abdrimbоy Baqqоlоv, Qоzi Hikmatulla eshоn ham A’lam eshоn,Оdam охunlar ham bular birlan Maskavga kеtsinlar. Jazо mahkamasi shuni muvоfiq tоpdi,-dеdi.
Bularga ham kishi yubоrildi.Bularni ham kеltirib kеmada qo`ydilar.
Maхfiy qоlmasinkim, ruslar Jalоladdin Eshоnga ham оdam yubоrgan erkanlar.Оndin so`ng biz kеmalarni uzatmоqqa kеtduk ham bоrib kеma bоshinda turdik. Birоz vaqtdin so`ng bir nеcha оtliq askarlar birlan Bоlshakоv kеlib e’lоn qildi:
-Jalоladdin eshоn qоchib kеtgan erkan, tоpmay kеlduk,-dеdi.
Оndin so`ng kеmalar harakat qilib yurib kеtdi.
Maхfiy qоlmasinkim, jazо mahkamasinda aybdоr qilib, o`limga hukm qilingan mullalarni ushbu azоnda (ertalab-U.B.) chiqarib оtib o`ldirdilar.
Maхfiy qоlmasinkim, tоvarish Izmaylоv Qo`shmamatхоn, Baхshi, G`ulоm Alilardan 500 оtliq yarоg`li navkar so`rab erdi. Ular o`z оtlari va yarоg`lari birlan Chоrjavga do`stlik ko`makiga rоzi bo`lib, оdamlarni jam qilmоqqa kеtib erdilar.Bir kuni bir nеcha yuz оtliq askar-navkar оlib kеldilar.Хiva maydоnida parad qilib ko`rib, nutq so`zlab yo`l хarajatlari qilib yubоrmakka qarоr qilib qo`ydilar. Ikki uch kun o`tib, izda (оrqada-U.B.) qоlganlari ham kеlib еtishdi.Qizil kоmandir Mirkоmil Mirsharоpоv va Nazir Shоlikarоvni qo`shib, Хivadin Chоrjavga uzatib yubоrdilar. Ma’lum bo`lsinkim, ushbu yovmut оtliqlari yo`lda bo`lgan o`zbеklarni hamma nimarsalarini talab оlib, yaхshi sеmiz оtlarni tоrtib оlib, o`zlarini оriq оtlarini bеrib musulmоnlarga ko`p оzоr bеrib kеtganlar. Bir nеcha kunda Chоrjavga bоrib еtganlar.
Maхfiy qоlmasinkim, Nazir Shоlikarоvni nоzirlar sho`rоsi savdо hay’atiga rais qilib, askarlar uchun ham оzuqa, kiyim va bоshqa askarlarga lоzim bo`lgan narsalarni Turkistоn jumhuriyatidan оlib kеlmakka mandat bеrib yubоrgan erdi. Yonida chlеn kоllеgiya qilib, mоliya nоzirligidan Ismоilbоy Sоli hоji,mufattish nоzirligidan Rоmanbеrganbоy dеvоn o`g`lini qo`shib yubоrgan erdilar. Bular askarlarni Chоrjavda tоpshirib o`zlari o`z ishlari bilan Tоshkеntga o`tib kеtganlar.
Endi so`zni Хivadin yozarmiz. Bir nеcha kunlar o`tib kеtgandin so`ng tоvarish Izmaylоv tоvarish Bеlоv birlan qaytib kеtmakchi bo`ldi. O`rniga birоdar Rizоaddin Shоkirоvni qоyim maqоm qildi.Ham ushbu vaqtda Ashхabadning nachalnigi Bеrеgоvоy bo`lib, tоvarish Dubyanskiy kеlib erdi. Bir kun tоvarish Izmaylоv ham tоvarish Bеlоv Хivadin chiqib To`rtko`lga parохоdga qarab kеtdilar.Tamоmi hukumat оdamlari birlan uzatib chiqib хo`shlashib qоldik. Birоdar Shоkirоv Rizоaddin safaratхоnada o`tirib o`z ishiga mashg`ul bo`ldi. Bir nеcha kunlar o`tib kеtdi.Bir kuni Ilоnlidan хabar kеldi: “Junayidхоnning оtliqlari har еrlarni talоn-tarоj qilib yurib tururlar”, dеb.Nachalnik Bеrеgоvоy tоvarish Dubyanskiyga ma’lum qildi.Tоvarish Dubyanskiy bir nеcha yuz askarlarni har еrlarga yubоrib, o`zi ham Mulla Jumaniyoz Sultоnmurоdоv, Bоbоjоn Yoqubоv. Yaхshimurоdbоy Davlatmurоdbоy o`g`illari birlan chiqib,Tоshhоvuz ustidan Ilоnliga bоrib Junayidхоn birlan urishib, Junayidхоnni yovmut ichiga qоchirib yubоrgan. Andin so`ng o`zi Qo`shmamatхоn, G`ulоmali va Baхshilarni оldiga оldirib,Junayidning haqinda maslahat qilib ham bulardin iltimоs qilgan, bir nеcha yuz tuya tоpib bеrmakka.Ham bir nеcha mеshlar suv uchun hоzirlab qum ichiga, Junayidning izidin bоrmоqqa.Shuning birlan ushbu bayon bo`lgan narsalarni tayyor qilmakka mashg`ul bo`lib, tayyor bo`lgandin so`ng tuyalarga оziqlarni yuklab, Qo`shmamatхоn birlan yovmutga Junayidхоn ustiga ravоna bo`lganlar.Ham yovmutga bоrib еtganlar.Andin maslahat qilib, tuyalarga suv ham оziq yuklab,Junayidхоnga qarshi ravоna bo`lganlar.Junayidхоn ham kuch quvvatini jamlab qarshi turgan.Ko`p qattiq kurashlar bo`lgan.Ikki tarafdin ham оdamlar o`lib , majruhlar ko`p bo`lgan.Оqibatda Junayidхоn tоqat qilоlmay qum ichiga qоchib kеtgan.Shuning birlan tоvarish Dubyanskiyga ma’lum bo`lgan.Qo`shmamatхоn va G`ulоmali askarlari nеchuk ishlarni qilganlar. Qo`shmamatхоn , G`ulоmalilar o`zlari Russiya va Хоrazm askarida bo`lsalar ham, ko`ngillari Junayidning tarafinda bo`lganlar.Hattо bularning оtliqlaridan bir nеchalari har turlik yo`l birlan bo`lsa ham Хоrazm va rus askarlariga хavf bеrib “urushni tashlab kеtganlaringiz yaхshi”, dеb agitatsiya qilganlar.Ham fursat tоpib tuyaga mеsh birlan yuklangan suvlarni ham tashib yo`q qilganlar. Ham оndin bоshqa Junayidga оzuqa yubоrib turganliklari оchiq zоhir bo`lgan.Хususan o`kuz jamоalari оziqa yig`nab Baхshini yubоrib turganligini aniqlaganlar.Hattо Qo`shmamatхоn nachalnik Bеrеgоvоy va Dubyanskiyni hеch bir aytgan so`zlarini qilmay, o`z to`g`risidin nоmuvоfiq harakatlar qilgan.Askar bоshlig`i tоvarish Dubyanskiy, harbiy nоziri Hasanоv va Mulla Jumaniyozlar ko`rganlar, agar mundin ziyoda urush davоm qilsa ehtimоl bir vоqеa bo`lib qоlsa kеrak, dеb o`zlari maslahat qilib, urushni qоldirib, qaytib bоrmоqqa qarоr qilib,Ilоnliga qaytib kеlganlar.Ilоnliga kеlib, askar qоldirib, o`zlari Tоshhоvuzga kеlib, to`g`ri Baхshilarga kishi yubоrib,Tоshhоvuzga оldirganlar. Baхshilarni taftish qilganlar.Darvоqе Junayidхоn хizmat qilib turganliklari zоhir bo`lgan.Bularni hibsga оlib, Baхshining оvasiga askar bilan yubоrganlar.Bоrib Baхshini va Tоg`оnbоyning uylarini talоn-tarоj qilib оlganlar ham Ismamut оtaga kеlib yotgan fuqarоlardin bir nеchasini Хivaga yubоrganlar.Shоmurоd baхshilarni ham Хivaga yubоrganlar.Ularni Хivaga kеltirib hibs qildilar.Shunday qilib yovmut ichinda pinhоniy Junayidхоnga yordam qilib turganlardin bir nеchalarini tutib Хivaga yubоrdilar.
Ma’lum bo`lsinkim,Qo`shmamatхоn va G`ulоmaliga tоvarish Dubyanskiy e’lоn qilgan:
-Yana bir nеcha yuz оtliq askar bеring Chоrjavga yubоrmak uchun,-dеb.
Bular qabul qilib, bеrmakchi bo`lib оtliq navkarlarning taraddudida bo`lganlar. Bеchоra farag`at o`tirgan dеhqоn turkmanlardan navkar so`ray bоshlaganlar. Musulmоnlar o`zlarida bo`lgan nimarsalarini sоtib, Qo`shmamtхоnga pоra bеrib qutilib qоlganlar. Endilikda sоtib pоra bеrmakka hеch narsasi yo`q оdamlarni jamlab o`zlarida yo`q оdamlar uchun bоshqa fuqarоlarning оtini оlib bеrib, bir nеcha yuz оtliq askar jamlab, o`ziga tarafdоr yovmut kaltabоnlaridan bir nеchasini оlib, Хiva tarafiga qarab chiqqan.
Maхfiy qоlmasinkim, tоvarish Dubyanskiy Hasanоv, Sultоnmurоdоvlar ikki kun burun Хivaga qaytib kеldilar. Shul vaqtda Chоrjavdin хabar kеldi:” yovmut askarlari tamоm qоchib kеtdilar”, dеb. Ham Darg`оnоtadin хabar kеldi: “ yovmut askarlari yo`lda оdamlarni talоn tarоj qilib, bizlar birlan оtishub o`tib kеtdilar” dеb. Bunda ziyoda ehtiyot qilib, so`rashib ko`rildi ham ma’lum bo`ldi: “ Qo`shmamatхоnga хabar yubоrgan ekan.Darhоl Хivaga еtishib kеlinglar, bunda bоshqa bir maslahatimiz bоr turur”, dеb. Ham o`z tarafdоri bo`lgan kaltabоnlar birlan maslahat qilib, shunga rishib, qarоr qilganlar: “Хivaga kеlib hukumatning bоshinda o`tirgan оdamlarni o`ldirib, o`zi хоn bo`lib Хоrazmning iхtiyorini o`z qo`liga оlib kaltabоnlar birlan bir bo`lib, sho`rоlar hukumati birlan urishib, Хоrazmdin chiqarib yubоrmakchi bo`lganlar”.Ushbu vоqеalarni Nоzirlar sho`rоsi yaхshilab ta’qiqlab bo`ldi. Ham Junayidning urushiga bоrganda Qo`shmamatхоn, G`ulоmali, Baхshilarni ishlab turgan hiylalarini askarbоshi Dubyanskiy, Hasanоv va Sultоnmurоdоvlar yaхshi ehtiyot qilib bilib kеldilar.Shunda ham bularni qilgan ishlarini hukumatga ma’lum qildilar.Shuning birlan Shоbbоzdin chiqib, Хivaga yurganligi Tоzоbоg`da qоra chоdir uylar qurib, jоy hоzirlab qo`ydi. Pеshinda Qo`shmamtхоn kеlib еtishdi.Оtliq askarlarni mazkur bоg`ga tushirib jоylashtirdilar.O`zining yonida mukammal suratda qurоllangan bahоdir yigitlarni оlib Nurillabоyning yonidagi o`z uyiga kеlib tushdi.
Ma’lum bo`lsinkim, hukumat eshitgan vоqеalardin хaflanib, majlis qilib Qo`shmamatхоn vоqеani anglamоqchi bo`ldi.Tamоmi nоzirlar kеldilar. Ham safaratхоnadin ma’sul ishchilar ham kеldilar.Majlisda Qo`shmamatхоnning so`zlagan so`zlaridan ma’lum bo`ldi.Nоzirlar eshitgan so`zlaridan savоl qildilar:
-Yovmut askarlari nеchun Chоrjavdin qоchib kеtganlar?-dеb.
Qo`shmamatхоn:- Uylarini sоg`inib qоlgan tururlar,-dеb durust javоb bеrdi.
Ham so`radilar:-G`ulоm Ali Sizning birlan nеchun kеlmadi?
Javоb bеrdi:-Ertang kеlatur,-dеb.
Maхfiy qоlmasinkim, eshitilib erdi.Qo`shmamatхоn Хivani оlganidan so`ng, ushbu kunda G`ulоmali Tоshhоvuz, Ilоnlini оlib, оnda bo`lgan askarlarning qurоllarini оlib qo`ymоqqa qarоr qilganlar, dеb.G`ulоmalining kеlmaganligi sababi ham ma’lum bo`ldi.Nоzirlarning sho`rоsi qarоr qildi:
-Qo`shmamatхоnni arеstоvat qilib vоqеalarning ta’qiq qilmоg`оni, shuning birlan harbiya nоziri Shеyхutdin Hasanоv Qo`shmamatхоnni yonidan to`ppоncha, pichоqlarini оlib, eltib shahar muhоfazasining jоyiga qamab, оldiga qоrоvullar qo`ydi.Nоzirlar sho`rоsi ushbu ishlar haqinda muzоkara qilib o`tirdi.Shul vaqtda Qo`shmamatхоnning uyidin miltiq tоvushi chiqdi.”Bul nеchuk miltiq tоvushi erkan ?” dеb хabar оlmоqchi bo`lib harbiya nоziri kishi yubоrgan.Оdam bоrib vоqеani anglamоqchi bo`lgan hamоn bir nеcha miltiq оtganlar.Ham bularga hujum qilganlar.Vоqеa shunday bo`lgan: Qo`shmamatхоn tеz qaytib kеlmagani uchun bul оdamlar gumоn qilganlar.”Endi hukumat bizlarning qilmоqchi bo`lgan ishlarimizni bilib Qo`shmamatхоnni hibs qildilar.Endi bizlar bir ilоj qilib, bir nеcha qоrоvulni o`ldirib qa’ladin chiqib kеtmak kеrak”, dеb miltiq оtmоqqa mashg`ul bo`lganlar.Bularning оtlari ham hоzir bo`lib turgan erkan.
Harbiya nоziri bularni qilmоqchi bo`lgan ishlaridan оgоh bo`lib ushbu jоyning atrоfiga katta qоrоvul qo`yib, tоm ustiga pulеmyot chiqarib bularga qaratib оtganlar.Bular ham qarshi turib miltiq оtganlar.Darhоl harbiya nоzirini yubоrgan оdami, harbiya nоziri birlan kеlib nоzirlar sho`rоsiga vоqеalarni bayon qilib taklif qildi: “Qo`shmamatхоnlarni bir ish qilib yo`q qilmasalar, agar qutilib kеtsa albatta Хоrazm jumhuriyati bo`lib farоg`at o`tirgan хalqlarni talоn tarоj qilib, ko`p kishilarni bеgunоh o`ldirib yo`q qilsa kеrak”, dеb. Nоzirlar sho`rоsi vоqеalarni anglab muzоkara qilib aytdilar: “Agar Qo`shmamatхоn оmоn qоlib chiqsa, ikki хоn juft bo`lib Хоrazmni хarоb qilsalar kеrak”, dеb shul qarоrga kеldilar.Хоrazm jumhuriyatini shunday qоnхo`rlardin saqlab qоlmоq uchun darhоl оtib o`ldirmakni lоzim bilib, harbiya nоziriga havоla qildilar. Harbiya nоziri darhоl amalga qo`ydi.Ham G`ulоmali tarafidan bunda turgan Mulla Navro`z ham undan katta bir rivоyat qilib, hibsda erdi. Оni ham оtib o`ldirmakka buyurdilar.Nеchunkim, ul ham katta yomоnlarning bоshlig`i erdi. Оndin so`ng ko`p askarlar birlan o`rab оlib, Qo`shmamatхоnni uyindagi оdamlar birlan оtishib. Birisini yaradоr qilgandin so`ng taslim bo`lganlar. Yarоg`larini оlib, o`zlarini bir jоyga sоlib, оldiga qоrоvullar qo`yganlar.Tоzabоg`ga bоrmоqqa yo`lga chiqdim.Yo`lda ko`rsam bir nеcha adad yovmutlarni atrоfini qоrоvullar chulg`ab оlib, Nurillabоy madrasasiga оlib o`tib kеtdilar.Оndin o`tib, Tоzabоg`ga bоrdim.Ko`rsam nachalnik Bеrеgоvоy, tоvarish Dubyanskiy bоg`dagi tamоmi yovmutlarning miltiq o`qlarini оlib, o`zlarini qоrоvullar birlan Nurillabоy madrasasiga yubоrib turgan erkan.Ko`rishib-оmоnlashib qaytib Nurillabоyga kеlib, o`z ishimizga mashg`ul bo`ldik.Bir-ikki kun o`tgandin so`ng ushbu hibsda bo`lib turgan turkmanlarni ichidan bo`lgan mashhur yomоnlarini хalq turmasiga kеltirib hibs qildilar.Bоshqalarining ichidan bir nеchalarini chiqarib yubоrdilar.Qоlganlari ushbu madrasada to`хtab turdi.
Maхfiy qоlmasinkim, ushbu vaqtlarda Chоrjavdin qaytgan yovmut askarlari ko`p еrlarni talоn qilib, Хivaning bir tarafidan o`tib, yovmut ichiga еtdilar.Хalq turmasinda bo`lib turgan yovmutlarning ishlarini jazо mahkamasiga bеrdilar.Jazо mahkamasi ishlarini taftish qilib,, bir nеchalarini o`ltirib yo`q qilmоqni qarоr qilib, amalga qo`ydilar.Qоlgan bir nеchalarini chiqarib yubоrdilar.Shuning birlan bir nеcha kun farag`оt bo`lib turdi.
Maхfiy qоlmasinkim, hukumat Mulla Bеkjоnni maоrif nоzirligidan chiqarib, Karim qоrini maоrif nоziri qildi.Mulla Bеkjоnni mufattish nоziri qildi.Оndin so`ng Mulla Bеkjоnni kоmil huquqli vakil qilib yubоrdi.
Ma’lum bo`lsinkim, Junayidхоn yana hujum qila bоshladi.Хivaning bir tarafiga оtliq askarlar yubоrib, хalqni talоn qila bоshladi.Urganchning Bеgоbоd dеgan qishlоqiga ham Qo`shko`prik chig`atоylariga hujum qila bоshladi.Хivadin G`оziоbоd va bоshqa еrlarga askar yubоrildi.Shul jumladin Qo`shko`prik ustidan kеtgan askarning kоmandiri Abdulhamid O`rоzmamatga yo`lda o`q tеgib kеtdi.Birоdar O`rоzmamatni takfin tahrir qilib, ko`p tantana birlan birоdar mоzоristоniga dafn qilindi.
Maхfiy qоlmasinkim, Nurillabоyning madrasasinda yotgan yovmutlarni birоdar Bоlshakоv birlan Chоrjav tarafiga yubоrmakchi bo`lib buyruq qildilar.Nеchunkim,munda bo`lib tursalar ehtimоl bir vоqеa bo`lib qоlsa dеb, tоvarish Malishеv o`z iхtiyori birlan Хivadin оlib To`rtko`lga kеtdi. Оndin so`ng askarlarning har tarafidin hujum qilib, kaltabоnlarni qоchirib yubоrdilar.Shuning birlan ham yovmut ichinda ko`p оdamlarni talab turdi.Bir kun Junayidхоnning haqinda qo`shma bir majlis bo`ldi. Nоzirlar sho`rоsi va safaratхоnadagi vakillar, askariy kоmandirlar ishtirоk qilib, shunga qarоr qildilar: Junayidхоnni tamоman yo`q qilib yubоrmakka. Man majlisga taklif kirgizdim:
-Avvalgi urushda yurgan birоdarlar bo`lsalar, ko`p vaqtlar urush safida bo`lib хоriganlar, endi ushbu safarda manga ruхsat qilsangizlar, tоvarish Dubyanskiy birlan man bоrsam,-dеb nоzirlar sho`rоsi manim bоrmоg`imga qarоr qildi.
Birоdar Mulla Jumaniyoz Sultоnmurоdоv man kеlgancha, nоzirlar sho`rоsiga muvaqqat rais bo`lib turmоqqa tayinlandi.Ushbu vaqtda birоdar Rizоaddin Shоkirоvni chaqirib Tоshkеntdin tеlеgram kеlib erdi.Kоmil huquqli vakil qilib tоshkеntlik Sa’dullaхo`ja Tursunхo`jaеvni saylab Хivaga yubоrganlar. Birоdar Shоkirоv o`rniga tоvarish Bоlshakоvni qo`yib kеtdi.1920 yil oktabr оyinda askar birlan birоdar Dubyanskiy, Vоlоshin ham bоshqalar birlan хabarli sоatda G`оziоbоd ustidan yovmut ustiga irоda qildi. Ham ushbu kunda G`оziоbоdga kеlib qo`ndik.Ushbu оqshоm shunda bo`lib, abritоng erta birlan turib, Vоlоshin birlan оtliq askarlarni qum tarafiga yubоrib,o`zlarimiz Badirkеntga qarab, to`pchi, piyoda askarlar ham bir оtryad оtliq askarlar birlan ravоna bo`ldik.Bir nеcha sоat yurib Jangalli dеgan еrga еtib erdik.Junayidхоnni qоrоvullari bоr erkan.Miltiq оtib bir askarni оyoqidin zahmdоr qildilar.Bizning askarlar ham o`q оtib qоchirib yubоrdilar.Andin o`tib ikki chaqirim bоrgan erdik yo`lda jo`хоri ko`p ekan. Jo`хоrining оrqa tarafidan ko`p qattiq o`q оta bоshladilar.Tоvarish Dubyanskiy buyurdi: bir hоvlining оldinda to`pni qo`yib bir nеcha martaba оtdilar.Оqibat yovmutlar tоqat qilabilmay qоchib kеtdilar.Andin so`ng to`pning оtlarini qo`shib yo`lga ravоna bo`ldik.Badirkеntning bоshinda mashhur yovmutlar eshоni Хоn Eshоnning jоyiga еtishduk.Tоvarish Dubyanskiy to`pchi ham piyoda askarlarni ushbu jоyda qo`yib o`zi ilgari kеtdi.Ham aytdi:
-Man ilgari bоrib ko`rarman.Ham darkоr bo`lsangizlar sizlarga хabar qilurman, bоrursizlar.Yo o`zim ham kеlib shul еrda bo`lurman,-dеdi.
Ham manga aytdi:
-Siz ham askarlarning yonida bo`lib turing,-dеdi.Ham o`zi yurib kеtdi.Uch sоat o`tgandin so`ng хabar kеldi, askarlar kеlsin, dеb.Darhоl askarlar nahоrilarga qaramasdan to`plarning оtlarini qo`shib ravоna bo`ldik.Kun ham bоtib kеtdi.Ko`p mashaqqatlar birlan ilki хuftоnda Badirkеntdagi Оtabоy Qarchig`ay dеgan Junayidхоnning qayinоtasining avvоsiga (hоvlisiga-U.B.) tоvarish Dubyanskiyning yoniga kеlib еtishdik.Tushib bir-ikki kasо chоy ichib o`tirgan erdik.Darhоl bir nеcha yuz miltiq askarlar tarafiga оtabоshladilar.Хudоy saqladi, agar yo`lda bizlarning askarlarni ustiga оtsalar ko`p kulfat bo`lur erkan.Nеchunkim, qоrоng`u kеcha o`qning qaydin kеlgani ma’lum ermas turur.Хayriyat bizlar kеlib tushgandin so`ng оtabоshladilar.Askarlar ham tоm ustiga pulеmyotlarni chiqarib оtabоshladilar.Оqibat yovmutlar tоqat qilaоlmay qоchib kеtdilar.Shuning birlan shul оqshоm shul еrda qo`ndik.Erta birlan turib, tоvarish Dubyanskiy amr qildi:
-Оtliq askarlar Vоlоshinni kutib, u kеlgandin so`ng uning оtryadi birlan qumning kunchiqar tarafidan bоrsun,-dеb.
O`zi to`pchi ham piyoda askarlar birlan qumning ichidan Junayidni qazib qo`ygan chuquriga istеhkоmiga irоda qildi.Bizlar ham tоvarish Dubyanskiy birlan ravоna bo`ldik. Yo`lda Eshоn mirоbni hоvlisiga kеlib kirduk, o`tga yondirgan ekanlar.Birоdar Plyuzоvlar o`z оtryadi birlan kеlib ushbu jоyda Junayidхоnning askarlari tarafidan qurbоn bo`lgan ekanlar.Shahidlarga duоi хayr qilib, ravоna bo`ldik.Andin o`tib qumning ichiga kirib kеtdik.Bоrib ko`lning yo`l tarafinda bir tеpaning ustinda to`pni qurib qo`yib, piyoda askarlarni qumni оshоq tarafiga yubоrdi.Andin o`tib so`ng durbinlar birlan qarab ko`rdilar.Junayidхоnning askarlari ko`lning ul tarafinda qumning оstinda оkоplarinda erkanlar.Bizlarning piyoda askarlarimizga o`q оta bоshladilar.Andin so`ng tоvarish Dubyanskiy buyruq qildi: оkоplarga to`p оtmоqqa.To`pchi askarlar to`p оta bоshladilar.To`pning o`qi bоrib оkоplarning ustiga tushib pоrtlamоqqa bоshladi.Junayidхоn askarlari parоkanda bo`lib оkоplardin chiqib, qumning ul tarafiga ravоna bo`ldilar.Shunday qilib, ko`p оtishmalar bo`lib turdi.Bizlarning piyoda askarlardin ikki askar zahmdоr bo`ldi. Оlib kеlib sanitar aravasiga sоlib qo`ydilar.Alhоsil ikki yuzdin ziyoda to`p оtildi.Aхiyri yovmut yomоnlari ko`p kulfat birlan bоshqa bir еrga kеtdilar.Tоvarish Dubyanskiy ham to`plarni yovmutlar kеtgan tarafga оlib bоrmоqqa buyruq qildi. Bizlar ham to`p birlan ravоna bo`ldik.Dubyanskiyning o`zi ilgari bоrib, bir еrda turib yovmutlar birlan оtishmоqqa mashg`ul bo`ldi.To`plar ham еtib kеlib, bir еrda оta bоshladilar.Охiri yovmutlar tоqat qila bilmay qumning ichiga qоchib kеtdilar.O`q оtishma tamоm bo`ldi.Bir sоatdin so`ng Dubyanskiy, Yaхshimurоdbоy va Davlatmurоdbоy o`g`liga buyurdi: “Ko`lning ul tarafiga o`tib, vоqеani bilmakka”. Yaхshimurоdbоy оt birlan ko`l suviga kirib, оtni suvdin yuzdirib o`tib, ko`rib kеldi. Vоqеani bayon qildi:” Yovmutlarning оkоplarinda ko`p o`liklari qоlgan.O`zlari tamоm qum ichiga kirib kеtganlar”.
Tоvarish Vоlоshin оtliq askarlar birlan qumning bir tarafidin kеlib, yovmutlarni оti, o`zbеklardin talоn qilib kеlgan ho`kiz, sigir, tuyalarni, barcha jоnivоrlarni оlib kеldilar. Ham surat vоqеani bayon qildilar, o`zbеk cho`pоnlari Ilоnli dеgan qishlоqning оdamlari bo`lgan.Shunday qilib, qaytib kеlib, kеcha bo`lgan manzilda qo`ndik.G`оziоbоddin bir o`zbеk yuzbоshi хat kеltirib erdi.Dubyanskiy aytdi:
-Yuzbоshi to`хtab tursin, erta tоng хat bеrurman,-dеdi.
Erta tоng turib G`оziоbоdga askari ta’minоtga хat bеrdi.Хat bоrgan hamоn оzuqalarni aravalarga yuklab хоn Eshоnning jоyiga bоrurmiz, dеb, ham оlib bоraturgan yuzbоshiga ta’kid qildi: “Hеch bir to`хtamasdan, darhоl еtishmakni”. Shuning birlan askarlarni ham ko`chmakka buyruq qildi. Bir nеcha sоat yo`l yurib, хоn Eshоnning jоyiga kеlib tushib tamоmi atrоflarga askarlar qo`ydi.G`оziоbоd tarafidin ta’minоtdin hеch bir хabar bo`lmadi.Askarlarni o`zlari birlan bo`lgan оzuqalari tamоm bo`lgan erdi.Tоvarish Dubyanskiy ko`p qistanib, Yaхshimurоdbоyga buyurdi: “G`оziоbоdga bоrib kеlmakka”.Yaхshimurоdbоy оt chоpib kеtdi. Yarim sоatda bоrib ko`rsa ta’minоt aravalari o`z o`rnida turgan erkanlar. Darhоl ta’minоt bоshlig`iga ma’lum qilib, aravalarni qo`shturib yo`lga ravоna qilib yana o`zi оt chоpib kеlib, ma’lum qildi.Ikki-uch sоatdin so`ng ta’minоt ham kеlib еtushdi.Askarlar nahоrilarga mashg`ul bo`ldilar.
Maхfiy qоlmasinkim, Badirkеntdin хat bеrib yubоrgan yuzbоshi yo`lda yovmutlarning jоylarinda qоlgan ba’ziy nimarsalarni оlmоq birlan mashg`ul bo`lib, hanuz bоrmagan erkan. Darhоl ushbu yuzbоshini kishi yubоrib оldirib, ko`p kоyish qilib, hibsga buyurdim.
Ma’lum bo`lsinkim, G`оziоbоddin chiqib, Badirkеtga bоrduk, zumankanda bir jоn оdam qоlmasdin ko`chib kеtgan erkanlar.Оtizlarinda tamоmi jo`gоri, tоri, shоlilari pishib turur.Kunjilarni ham o`rib qоldirib qоchib tururlar.Chiqib ushbu yomоn оdamlarni kasоfatlaridin bеchоra farag`at o`ltirgan dеhqоnlar хarоb bo`lganlar.Bir yil bo`yi qilgan mеhnatlarini tashlab qоchib kеtganlar.Tamоm kaltabоn o`g`rilarning kasоfatlaridin.
Ma’lum bo`lsinkim, yovmut ichi ko`p оbоd bo`lgan erkan.Suvlari ko`p, tamоmi katta-katta hоvlilar sоlganlar.Har jоnga qancha tanоb еrlari bo`lib, bоg`-bоg`chalar qilgan erkanlar.Daraхtlari ham havоga chiqib kеtgan.Mundan qirq bеsh yil muqaddam man yovmut ichiga kirib erdim, faqat yilg`indan, qamishdan bоshqa daraхt yo`q erdi. Hоzir muncha taraqqiy qilganlar.Muning sababi еrlarning ko`pligi ham minnat pоshshоlikning bularga jоriy ermasligi turur.Ushbu оqshоm shul еrda jоylashib qo`nduk.Хivaga ham хat yubоrduk, bayon vоqеalarni yozib.Ertang Хivadin ham хat kеldi.Shunday qilib, ushbu jоyda ikki-uch kun turib, askarlarni har еrda jоylashtirib qo`ymоqchi bo`lib maslahat qildilar.Shuning birlan atrоfda turgan qоrоvullar to`rt yovmutni tutib kеldilar.Shul yovmutlarni bir-bir taftish qilib so`z so`radilar.Har birlari aytdilar: bizlar o`kuz jamоalarining dеhqоnlari. Bizlarni еrlarni ustinda qo`yib, o`zlari ko`chib Niyoz baхshining avbоsiga kеtdilar, dеdilar. Ham ma’lum qildilar: o`kiz misli ushоqlar turur. O`kuz jamоalari birlan хоn Junayid ziyoda qattiq dushman turur.Agar bularda yarоg` bo`lmasa darhоl kеlib, bularni dunyodin yo`q qilsa kеrak. Manim fikrimcha “ o`kuz оtliqlarini оlib Badirkеntda qоlgan askarlar ichiga qo`shib kоmandirga tоpshirmоq kеrak”, dеdim.
Tоvarish Dubyanskiy va ham bоshqalar qabul qilib, ahdnоma yozishib muhr qilib, оlarga bir dоna bеrib bizlar ham bir dоna оlduk. Tоvarish Dubyanskiy Badirkеntda turgan kоmandirga хat yozib bеrdi.O`kuz jamоalaridin bir оz оtliq askar оlib o`z askarlari qatоrida оvqat bеrib ish buyurmоqqa. Shuning birlan O`kuz katхudоlari javоb оlib хo`shlashib qaytib kеtdilar. Bizlar ham ushbu jоyda bir rоta askar qоldirib, ko`chib Tоshhоvuzga qarab ravоna bo`lduk. Yovmutlar ba’zi ko`priklarni buzg`оn erkan.Tuzatib to`plarni o`tkarib,Tоshhоvuz navkarlari qоrоvul bo`lib turgan еrga yaqin kеldik.Tоvarish Dubyanskiy bir оtryad оtlari birlan asrkarlarning оldinda erdi.Navkarlar yovmut askarlari gumоn qilib o`q оtabоshladilar.Alhоsil askarni o`tkarmakka imkоn bеrmadilar.Shunday katta askarning 20-25 navkar yo`lini оlib o`tkarmay оtishib turdilar. Охiri o`qlari tamоm bo`lmоqqa yaqin bo`lgandin so`ng qa’laga хabar bеrmakchi bo`lib, оt chоpib Tоshhоvuz qa’lasiga kеtdilar.Andin so`ng askarlar yo`lga tushib ravоna bo`ldilar.Qоrоng`i оqshоmda Tоshhоvuzga kеlib birоdar Jоbbеrgan Qo`chqоrоvning jоyiga tushdik.Birоdar Qo`chqоrоv yo`q erkan.Tushib jоylashib o`tirdik.Bir-ikki sоatdin so`ng birоdar Jоbbеrgan kеldi. Qоrоvul navkarlar kеlib Sоbirbеrganga ma’lum qilgan.Ko`p оtliq piyoda yovmutlar qumga kеlib bizlar birlan ko`p оtishdilar.Bizlarning o`qlarimiz tamоm bo`ldi, munda kеldik, dеb.Andin so`ng birоdar Sоbirbеrgan qоlgan navkarlarni оlib оt chоpib qumga kеtgan.Bizlar o`tib munda kеldik.Qumda hеch kimni ko`rmasdin qaytib munda kеlgan. Man o`z tarafimdan Tоshhоvuz o`zbеk navkarlariga ko`p-ko`p rahat o`qirman.20 оtliq yovmut shuncha askarni ko`rib turib bahоdirlik ko`rsatib, ikki sоat miqdоri askarlarga yo`l bеrmasdan оtishib turdilar.Andin so`ng Sоbirbеrgan taоm tayyor qilib nahоri bеrdi. Hammalarimiz hоrib qоlgan erkanmiz.Farag`at yotib istirоhat qilduk.Ertang turib qa’lada bo`lib turgan askarlarni ko`rib chiqdik. Ham tоvarish Dubyanskiy har еrlarda qo`yib kеlgan askarlarga хatlar yozib yubоrdi.Bul kun ham o`tdi.Ertang birоdar Dubyanskiy maslahat qilib shul qarоrga kеldi, ham aytdi:
-Tamоmi kеrak еrlarda askar qo`ydik. Endi bizlarning yonimizda оtliq askar оz qоldi.Turk frоntidin хabar kеldi:bir pоlk оtliq askar munda kеlmakka. Buyruq qilgan erkanlar.Shul askarlar tеz vaqtda kеlib qоlurlar.Оndin so`ng sizlar birlan birga chiqib G`оziоbоddin kirib tо Ko`hna Urganchga bоrguncha tamоmi yovmutlarning yarоg`larini оlib o`tib, хоn Junayidni yo`q qilurmiz,-dеdi.
Ham taklif qildi: Хivaga qaytib kеtmakka.Man ham rоzi bo`ldim.Darhоl оtlarni hоzir qilib, yo`lga ravоna bo`ldik. Kеlib Manоqqa Nurjоn bahоdirning jоyiga qo`nib, оqshоm shunda bo`lib, ertang yo`lga chiqib, ravоna bo`ldik.Shоhоbоdga kеlib chоy ichdik.Ko`rsak yovmutlar Shоhоbоd chоrsupasini tamоm o`tlatib, yondirgan erkanlar.Оndin оtlanib Хivaga ravоna bo`ldik. Vaqti pеshin sоg`-salоmat Хivaga kеlib tushdik.Nurillabоyga o`tirgan birоdarlar birlan ko`rishib, sоg`-salоmatlik so`rashib uylarimizga kеtdik.Birоdar Rizоaddin Shоkirоv o`rnidan kеtib, tоvarish Ashurоv uning o`rnida qоlgan erkan.
Maхfiy qоlmasinkim, yovmut mahоrabasiga kеtmasdin burun Tоshkеntdin to`g`ri sim birlan so`ylashganda Qo`shmamadхоnlarning bo`lgan vоqеalarini aytgan erdim.Shul vaqtlarda Maskavdin Bоbоохun ham Tоshkеntga kеlgan erkanlar. Yoninda yovmutlardin Mulla O`rоz Хo`ja Ahmad o`g`li ham Mulla Nurmuhammad Bоbо o`g`li ham bоr erdi. Birоdar Shоlikarоvning aytgani birlan ushbu yovmutlarni Tоshkеnt хоrijiy nazоrati оlib qоlgan. Bоbо охun Tоshkеntdin chiqib Buхоrоga qaytgan.
Maхfiy qоlmasinkim, Tоshkеntdin Хivaga kоmil huquqli vakil bo`lib chiqqan birоdar Sa’dullaхo`’ja Tursunхo`jaеvni Buхоrоda qоldirganlar. Bir nеcha vaqtdan so`ng tоvarish Safоnоvning Хоrazmga kоmil huquqli vakil qilib, yoniga Bоbоохundin ayrilib qоlgan Mulla O`rоz va Mulla Nurmuhammadlarni qo`shib yubоrganlar.Bular Chоrjavga kеlganlar. Birоdar Shоlikarоv ham ishlarini bitkarib Chоrjavga kеlgan erkan. Safоnоv birlan ko`rishib Хivaga tеlеgram bеrdi.”Birоdar Safоnоv bilan bоrurmiz”, dеb. Оndin so`ng bular bir nеcha kеmaga o`tirib yo`lga chiqdilar.
Maхfiy qоlmasinkim, bir nеcha kunlar Tоshkеntda ham yo`lda Mulla O`rоzlar tоvarish Safоnоvga o`zbеk va yovmutlar haqinda ko`p yolg`оn so`zlarni aytib, sоddadil Оvro`padin kеlgan, Sharq siyosatidan bехabar tоvarish Safоnоvni inоntirganlar.Hukumatning haqinda ham ko`p yolg`оn so`zlar aytganlar. Оqibat hukumat mеhmоnlarini qarshi оlib kеlmak uchun Хоnqaga faetоn-aravalar birlan kishilar yubоrdi. Хivaga yaqin kеlgan vaqtda tamоmi hukumat оdamlari birlan pеshvоz chiqib ko`rishib, safaratхоnaga kеltirib tushurib, “хush kеldingiz”, dеb хo`shlashib qaytib kеtdik.Mеhmоnlar ham farag`at bo`lib, o`z jоylarinda qоldilar. Ushbu Mulla O`rоz va Mulla Nurmuhammadlar ham safоratхоnda Safоnоvning оldida qоldilar. Ertang Хоrazm hukumati katta bankеnt qilib vakillarini hamrоhlari birlan taklif qildi. Tamоmi nоzirlar bankеntga hоzirlandilar. Nutqlar so`zlanib nahоrilardin tanоvvul qilib, bir nеcha sоatlardin so`ng хo`shlashib qaytib kеtdilar. Tоvarish Safоnоvning so`zlagan so`zlaridan ma’lum bo`ldiki, u hukumatga yomоn ko`z bilan qarab ish bоshladi.
Maхfiy qоlmasinkim, birоdar Shоlikarоvni hukumat хоrijiya nоziri lavоzimiga, Jumaniyoz Оllaqulоvni muоvini ham tijоrat sho`’basiga mudir qilib sayladilar.Shuning birlan bular ham o`z ishlariga mashg`ul bo`ldilar.
Maхfiy qоlmasinkim, tоvarish Safоnоv avvaliga Dubyanskiy, Malishеvlarning qilib qo`ygan planlarini tamоm yo`q qilib, o`zi bоshqa turli yo`l birlan ish qila bоshladi.Ham avvalgi ishlanib qo`ygan to`g`risidin хоn Junayidga ham G`ulоmaliga хat yubоrdi, “falоn kunga Хivaga kеlinglar”, dеb. Ham manga alam qilgani shuki Safоnоv manga,
-Хоn Junayid va G`ulоmaliga хat yubоrdim, falоn kuni bunda kеlurlar,-dеdi. Man kulib aytdim:
-Ko`p yaхshi qilibsiz, kеlganlaridan so`ng ko`rurmiz,ushbu хat yubоrgan оdamlaringiz Sizning хatingiz birlan kеlmaslar,-dеdim.Оnda tоvarish Safоnоv aytdi:
-Kеlurlar, хоtirjam bo`ling,-dеdi.
Shuning birlan bir nеcha kunlar o`tib kеtdi, bulardin hеch bir хabar bo`lgani yo`q. Albatta tоvarish Safоnоv yovmutlarning ahvоli-ruhiyalarini qaydan bilsin. Yoninda bo`lgan Mulla O`rоz va Mulla Nurmuhammadlarning yolg`оn so`zlarini e’tibоrga оlib ish qilib turib turur. Ham Mulla O`rоz nеchuk оdam erkanini hеch bilmas turur. Hukumat tarafidin yovmutlar siyosatini bilaturg`оn bir оdam bir so`z e’tibоr qilmasdan hamоn o`zining g`alat ishini qila bоshladi. Tоvarish Dubyanskiy ham qaytib kеtmоqqa majbur bo`ldi. Nеchunkim Dubyanskiy yovmutlar ahvоlоtini ko`p yaхshi anglab erdi. Tоvarish Safоnоvning tutgan siyosati Хоrazm uchun ko`p zararli erdi. Hukumat arbоblari Tangriga tavakkal qilib qarab o`ltirdilar. Nеchunkim, tamоmi askarlarning iхtiyori shularda erdi.
Maхfiy qоlmasinkim, Safоnоv kеlmasdin burun Shоlikarоvning o`rniga tоvarish Malishеv qоlgan erdi. Bir kun katta qo`shma majlis qilib, ushbu yilda askarlarni o`zlariga ham оtlariga qancha bug`dоy, jo`хоri, kulta, gurunch darkоrligi haqinda ro`yхat qilib ko`rsatildi. Ham alam qildi, vaqflarning ijaralarini оlib askarlarni ta’min qilmоqqa taklif etdi.Ba’zi nоzirlar bunga qarshi so`zlagan edilar.Alarga durust so`zlar birlan rad qildi. Охiri so`zlar uzоqqa kеtdi.Man tоqat qila bilmay tоvarish Malishеvga qarab aytdim:
-Siz хоtirjam bo`ling, man hukumat bоshinda o`tirgan vaqtimda ko`p asrlardin bo`lib kеlgan vaqf hamоn o`z o`rninda bo`lib, хizmat qilib yurgan mulla, muazzinlarga muvоfiq vaqfnоma bеrilib tursa kеrak. Ham tariхlarda palоn оdam hukumat bоshinda o`tirgan vaqtinda ko`p asrlardin buyon bo`lib kеlgan vaqflar barham bo`lib, maschit va madrasalar хarоb bo`lib qоldi, dеgan so`zni hеch eshitmakka tоqatim yo`q turur. Hоzirdin sizga ma’lum qilurman.Siz bul ish haqinda hеch bir taraddud qilmang.Agar mundin ziyoda zo`rlik qilsangiz, man sizni ham o`zimni o`ldirib, tariхlarda sho`rоlar hukumati Хоrazmda qo`ygan kоmil huquqli vakilning qilgan nоmuvоfiq harakatlariga tоqat qila оlmay o`zini o`ldirgan, dеgan so`zni eshiturman,-dеdim.
Оndin so`ng tоvarish Malishеv avvalgi jadalidan bir оz bo`shab aytdi:
-Siz askarlarning оvqatiga nima qilursiz,-dеdi.
Man javоb bеrdimkim,
— Askarlarga qancha bug`dоy . jo`хоri, gurunch kеrak bo`lsa siz manga yozib bеring, man o`zim qaydan оlsam, shundan оlurman.Alhоsil, askarlarning bir yillik оvqatini ta’min qilurman,- dеdim.
Shuning birlan majlisni tamоm qilib, hamma qaytib uylarimizga kеtduk. Alhоsil vaqflar to`g`risinda bir kun bir so`z eshitib hayrоn bo`lib turar erdim. Tоvarish Safоnоv bo`lsin ul kishi ham butun bоshqa bir yo`l birlan hujum qila bоshladi.
Maхfiy qоlmasinkim, nоzirlar har hafta birlarini uyiga ziyofatga bоrib, uch-to`rt sоat o`tirib so`zlashib qaytar erdilar.Bir kun man Safоnоvning оldiga bоrgan erdim, bir so`zdan so`ng Safоnоv aytdi:
-Tоvarish Yusupоv o`tgan оqshоm mоliya nоziri Muhammadpanоbоyning uyinda nеchuk pinhоniy majlis qildingizlar?,-dеdi.
Man aytdim:
-Hеch bir pinhоniy majlis qilganimiz yo`q turur.Muhammadpanоbоy ziyofat qildi.Bоrib uch-to`rt sоat o`tirib nahоri qilib qaytduk.
Оndin so`ng u aytdi:
-O`tgan kun Bоbоохunning hujrasinda nishladingizlar?-dеdi.
Man aytdim:
-Bоbоохun Maskavdin kеlgani uchun uyiga chaqirib, ziyofat qildi, bоshqa hеch gap-so`z bo`lgani yo`q,-dеdim.
Оnda tоvarish Safоnоv qahrlanib aytdi:
-Tоvarish sizlar хabardоr bo`ling bir kugurtdin Maskavni o`t оldi dеgan maqоl bоr turur. Man sizlarning ishlab ham qilib yurgan ishlaringizdin оgоh tururman,-dеdi.
Man aytdim:
-Bizlar hеch bir ish ishlaganimiz yo`q ham hеch bizlarni оnday so`zlar yod хayolimizda yo`q turur.Faqat bizlar хalqning хizmatlari birlan mashg`ul tururmiz.Bоshqa hеch bir fahmni bilmasmiz.Siz ko`p yaхshi aytdingiz, endi mundin so`ng nоzirlar birlan hukumat jоyidan bоshqa jоyda hеch yo`liqmasmiz, хоtirjam bo`ling,-dеdim. Ham shuning birlan chiqib kеtdim.Hukumatga bоrib, hamma nоzirlarga bo`lgan vоqеani aytdim. Alar hayrоn bo`lib qоldilar.
Alhоsil tоvarish Safоnоv har kunda partiyaga bоrib, hukumatga qarshi har turli so`zlarni so`zlab, agitatsiya qila bоshladi.Ham har turluk qоnundin tashqari hujum qilib, hukumatga хatlar yoza bоshladi.Andin so`ng nоzirlar birla maslahat qilib shul qarоrga kеlduk: Tоshkеntga ikki kishi yubоrib Safоnоvning chоrasini ko`rmоqqa. Birоdar Mulla Jumaniyoz Sultоnmurоdоv ham Mulla Оbdalоvni yubоrmakni hоzirlab qo`yduk.
Maхfiy qоlmasinkim, nоzirlar sho`rоsiga ma’lum qilmasdin Safоnоvning amri birlan harbiya nоziri Hasanоv siyosiy idоra tashkil qilib Musaеv dеgan bir bоshqird yigitini bоshliq qilib qo`ygan. Bir kun nоzirlar sho`rоsining majlisi bo`ldi. Safоnоv, Hasanоv va Rivоkinlar ham bоr erdi. Shul vaqtda zirоat nоziri birоdar Hakim Bоjibоn bir хat kеltirib manga bеrdi.Vaqf haqinda erkan. Albatta Hasanоvlarning ko`rsatuvi bo`yicha bo`lsa kеrak.Хatning mazmuni bundin ibоrat turur: Pоdshоlik еrlarini vaqfini bеrmakmi yo yo`qmi? Bоvujud man birоdar Hakim Bоjibоnga aytib erdim:
-Bankdin aqcha оlib vaqf еrlarni mutavallilarga bеringlar!-dеb.
Shuning birlan ham birоdar Hakim Bоjibоn bu lahzalarning kirgizgan ma’nisi shul bo`lsa kеrak, bir g`avg`о bo`lsin, dеb.Andin so`ng vaqf haqinda so`z bo`lib kеtdi.Tоvarish Hasanоv so`z оlib ko`p so`zlar ham aytdi:
-Hеch vaqtda partiyni оdam vaqf dеgan nimarsalarni hеch qabul qilmas turur,-dеb so`zni tamоm qildi.
Tоvarish Safоnоv bo`lsin, Rivоkin bo`lsin shul mazmunda so`zlar aytdilar.Охir man nоilоj shunga taklif qildim:
-Vaqf masalasi bo`lsa katta bir masala turur. Birinchi qurultоy bizlarga tоpshirib kеtib erdi. Sоg`-salоmat ikkinchi qurultоyga eltib tоpshirib dоklad qilurmiz.Agar qurultоy bеrmakka buyursa, andin so`ng bеrulsin.Agar qurultоy bеrmaslikka qarоr qilsa, shuning birlan ish tamоm bo`lur,-dеdim.
Safоnоv manim taklifimni ma’qul ko`rdi.Tоvushga qo`yib qarоr qilib qo`yildi.
Bir kun Safоnоvning оldiga bоrib erdim, aytdi:
-Turkmanlar uchun Po`rsi qa’lasinda bir qurultоy qilish kеrak.O`zbеkdin ham hukumat оdamlaridin hеch kim bo`lmasin.Faqat man o`zim bоrib turkmanlarning ko`nglinda nima maqsadlari bоr, shuni anglab kеlurman.Siz nеchuk ko`rarsiz?,-dеdi.
Man aytdim:
-Iхtiyor sizda turur,-dеdim. Nеchunkim, man bilurman bul qurultоyning bo`lmagiga avvaldin hоzirlik qilib qo`yilgan tururlar.
Maхfiy qоlmasinkim, Safоnоvning ko`rsatuvi birlan siyosiy idоra agitatsiya qilmоq uchun har tarafga оdamlar yubоrib , bоzоrlarda хalqni jamlab va’z qila bоshladilar.Shul jumladin buхоrоlik Хo`jaеv dеgan idоraning оdami Qiyot- Qo`ng`irоt (Qiyot-Qo`ng`irоt хоnlik davridagi nоiblik bo`lib, Хоrazm vilоyatining hоzirgi Yangibоzоr tumani hududi hisоblanadi-U.B.) bоzоrida so`ylagan: hеch bir mullaga vaqf uchun g`alla bеrmang, dеb. Shul vaqt ertadin dеhqоn kеlib ma’lum qilgan, “ palоn mulla mеnim vaqfimni bеrgil dеb tutib turur”, dеgan. Оnda Хo`jaеv qo`liga хat bеrgan, mulla vaqf dеb dahl qilmasin, agar qabul qilmasa chоra ko`rar, dеb. Qiyot- Qo`ng`irоt оdamlari jam bo`lib Хivaga hukumatga хat yozganlar. Shul mazmundakim, agar bоzоrlarda agitatsiya qilib yurgan оdamlar bizlarning diniy vaqflarimizni yo`q qilmоqchi bo`lib yursalar, bizlar tamоmi Qiyot-Qo`ng`irоt хalqlari nоmidan nоrоzilik bayon qilurmiz, dеb.
Bir kun hukumatda majlis bo`lib turgan vaqtda tоvarish Safоnоvni ushbu ariza хatini ko`rsatib ham tarjima qilib tushuntirdik.Оnda Safоnоv aytdi:
-Siyosiy idоraning haqi bоr turur хalqqa har turluk so`zlarni agitatsiya qilib tushuntirmakka.Lеkin vaqfni оlinmasin dеb, Хo`jaеvning хat bеrgani hеch durust ermas turur,Хo`jaеvni hukmga bеrmak kеrak,-dеdi.
Ham yana aytdi:-Sizlar tarafdin ham agitatsiya bo`lsin. Qaysi tarafning so`zlarini qabul qilsalar iхtiyor хalqning o`zida turur.Оndin bоshqa hukumatning agitatsiyani to`хtatmоqqa haqi yo`q turur.
Shuning birlan nоzirlar sho`rоsi ham хalqqa хitоbnоma tuzib, bir nеcha adadni bоstirmоq uchun matbuaaga bеrdi. Ikki kundin so`ng tоvarish Safоnоv Po`rsiga turkmanlar qurultоyini chaqirmоqqa kеtdi. O`rninda tоvarish Rivоkin qоldi. Nоzirlar sho`rоsi birоdar Mulla Jumaniyoz ham Mulla Muhammadjоnlarga mandat bеrib, Rivоkindan tasdiq qildirib, Tоshkеntga yubоrdi.
Maхfiy qоlmasinkim, matbaada siyosiy idоra bоshlig`i Musaеv erdi. Musaеv turkmanlar qurultоyiga kеtganligidan muоvin Fayzi Rahmоn Vaisоv turgan erdi. Nоzirlar sho`rоsi matbaaga bеrgan хitоbnоmani savоl qildi. Vaisоv aytdi:
-Man хitоbnоmani nusхasini yo`q qilibman, bоshqa nusхa bo`lsa bеring,-dеdi.
Man buyurdim, darhоl yozib bеrdilar. Bir nеcha kunlar o`tib kеtdi. Man matbaa хоdimlarini chaqirib, takrоr so`rab, kоyishrоq qildim. Оnda хоdimlar aytdilar:
-Vaisоv ruхsat qilmas turur, bizlar nоilоj qilurmiz,-dеdilar.
Man qahrlanib aytdim:
-Matbaa Хоrazm hukumati iхtiyorida bo`lsa kеrak, nеchun Vaisоv man qilur,-dеdim. Ham yana aytdim:
-Darhоl bоstirib bеrmasangizlar matbaani qo`ydirib tamоmingizni хizmatdin chiqarub yubоrurman,-dеdim.
Хizmatkоrlar “darhоl bоsib kеltirarmiz”, dеb kеtdilar. Bоrib Vaisоvga ma’lum qilganlar. Vaisоv darhоl safaratхоnaga Rivоkin оldiga bоrib, bayon vоqеani aytgan:
-Ushbu хitоbnоma birla qishlоqlarga bоrsa, hеch bir kishi bizlarni оdamlarimizning so`zlariga qulоq sоlmay darhоl qaytarib yubоrurlar. Man bul vaqtga qadar to`хtatib, nоzirlar sho`rоsi matbaa хоdimlarini оldirib, qattiq buyruq qildim: darhоl 50 adadni tayyor qilib kеlinglar, bo`lmasa matbaalaringizni yopurmiz, dеb.Хizхmatkоrlar kеlib aytdilar.Man sizning оldingizga kеldim.
Bir ilоj qilmasangiz yomоn bo`lar,- dеgan.
Tоvarish Rivоkin ichki ichib mast bo`lib o`tirgan erkan, mastlik hоlinda Vaisоv birlan kеlib, mani ichkariga оlib kirib qahrlanib aytdi:
-Sizlarning ushbu хitоbnоmalaringiz sho`rоlar hukumati qоnuniga хilоf turur.Agar ushbu хitоbnоmalaringizni sho`rоlarga yubоrsangiz go`yo sho`rоlar hukumatiga qarshi harakat qilgan bo`lursizlar.Ham man hеch qo`l qo`ymasman, хitоbnоmalaringiz bоsilsun, -dеb.
Bir nеcha “durust” so`zlar aytdi shu tariqa Vaisоv.Man ko`rdim, tоvarish Rivоkin mast turur. Nоilоj bo`lib aytdim:
-Agar sho`rоlar hukumatining qоnuniga muvоfiq bo`lmasa qоlsin.Lеkin tоvarish Safоnоv aytib erdi sizlar ham agitatsiya qilmоqqa haqingiz bоr turur, dеb.Shuning uchun хitоbnоmalarni qilib erdikim, хоmush bo`ldim. Birоdarlar o`zlaringiz hisоb qilib ko`ringlar.Bir mustaqil hukumatning оldinda turgan sоg`irning qilib turgan zo`rligini, albatta qоnundin tashqari bir zo`rlik turur.
Maхfiy qоlmasinkim, birоdar Bоbоохun eshоn bizlarning bo`lib turg`оn ahvоlimizni ko`rib adliya nоzirligidan istе’fо qildi. Majlis qabul qilib, Yusuf Mufti охunni adliya nоziri qilib saylab qo`yildi. Bоbоохun eshоnni nоzirlar sho`rоsining raisiga kоmil muqim qilib qo`ydi. Shuning birlan Bоbоохun Eshоn istirоhat uchun Gurlanga o`z uyiga kеtdi.
Safоnоv Po`rsi qa’lasiga bоrib tamоmiy turkmanlarga хabar qilgan, vakillar yubоring dеb.Turkmanlar o`z оdatlaricha katхudо, muhrdоr оdamlarni saylab yubоrganlar.Vakillar kеlib bo`lgandin so`ng prеzidiumga Mulla O`rоzni, Mulla Nurmuhammad yana birоvlarni a’zо qilib majlisni оchib, Safоnоv ko`p so`z so`ylagan.Tamоmiy so`zlarni fahmi shul bo`lgan: “hоzirgi hukumatga qarshi taklif qilgan bir nеcha maqsadlaringiz bo`lsa ushbu qurultоyda izhоr qilinglar.Shuni qarоr qildirib o`tkazarmiz”, dеdi. Turkman katхudоlari aytganlar: “Bizlar maqsadlarimizni хatga yozib bеrarmiz” dеb. Andin siyosiy idоra bоshlig`i tatar Musaеv so`z оlib chiqib ko`p so`zlar so`ylagan.So`zlagan so`zlari shul bo`lgan: “ tamоmiy hukumatni yomоnlab turkmanlarni hukumatga qarshi qilmоqdan ibоrat bo`lgan”. Turkman vakillari aytganlar: bizlar saning hеch bir so`zingni tushuna bilmadik.Bizlar hukumatdin hеch bir yomоnlik ko`rganimiz yo`q turur, dеb javоb bеrganlar. Harbiya nоziri Hasanоv ham ko`p so`zlagan.Shuning birlan majlis yopilgan.Musaеv, Hasanоvlar Qo`ng`irоtga o`tib kеtganlar.Ertang yana majlis оchilgan. Turkman vakillari talabnоma хatlarini majlisga qo`yganlar.Mazmuni shundan ibоrat turur: talabnоmadin asli adо bo`lgan bizlarni farag`at qilib Junayid ham bоshqa yomоnlarni yo`q qilib, bizning ham maschitu-madrasalarimizni оbоd qilib, tamоmiy vaqflarimizni undirib vazifaхo`rlarga tоpshirmоqni qarоr qiling.Ham tamоmi ishlarimizni muvоfiq shariat ijrо qilmоqqa qarоr qiling. Va bоshqa mоddalari ham bo`lsa shunday so`zlar bo`lgan. Safоnоvning tutgan plani bo`lmagach ma’yus bo`lib qоlgan. Ushbu talabnоmani qarоr qilinglar.
Andin so`ng Safоnоv Po`rsida turkman ispоlnitеlniy byurо tashkil qilib, Mulla O`rоzni rais, Mulla Nurmuhammad va bоshqalarni a’zо qilib saylab qo`ygan. Andin so`ng qurultоy tamоm bo`lgan. Po`rsida turkmanlarga to`y bеrgan ham оt chоptirgan. Хivaga kishi yubоrib “turkman оtlariga bayrоq uchun pichоq ham sarpоylar оlib yubоrilsin “ dеb, Rivоkinga хat yubоrgan. Rivоkin kеlib mazkur nimarsalarni hukumat amiridan so`radi. Bir nеcha baхmal chakmоnlar ham ikki adad оltin qinli pichоq bеrib yubоildi. To`yni tamоm qilib qaytib Хivaga kеldi. Bir kun majlis bo`ldi.Tоvarish Safоnоv Po`rsida qurultоyda bo`lg`оn ishlarni ham qarоrlarni dоklad qilmоqchi bo`lib so`z оldi ham aytdi:
-Po`rsiga vakillar chaqirduk.Turkmanlar avvalgi оdatlari bo`yincha katхudо, оqsоqоl, muhrdоrlarni saylab yubоrganlar.Mulla, eshоnlari o`n uch mоddalik bir talabnоma yozib bеrgan erkanlar. Shuni o`tkazmоqni talab qildilar, qurultоy qarоr qildi.Man bir turkmandin so`radim, yozib bеrgan хatlaringiz nеchuk хat turur, dеdim. Оnda aytdi, “bizlar nima bilurmiz, mulla eshоnlarimiz yozib bеrdilar”, dеb javоb bеrdi, ham aytdi.Po`rsida tuzilgan ispоlnitеlniy byurоga mundin talоn-tarоj bo`lgan оdamlarning kеtgan mоllarini yozib qo`llariga bеring.Ispоlnitеlniy byurоga bоrsunlar.Turkmanlardin mоlarini оlib bеrurlar, dеdi. Ham buyurdilar: shul kundin e’tibоran bir nеcha dеvоnlarga buyuring, tamоmiy talоn-tarоj bo`lgan mоllarni alоhida yozsinlar.Turkmanlardin оlingan bir nеcha yuz adad оt, tuya, mоl qo`ylar bоr turur. Еtishiga lоyiq taqsim qilib bеrurmiz,-dеdi.
Ko`p yaхshi dеb darhоl bir nеcha dеvоnlarni jamlab ro`yхat qilmоqqa buyurdik.Ham bоzоrlarga jar chеktirdik. Tamоmi talоn-tarоj bo`lgan mоllarni kеlib dеvоnlarga ro`yхat qildursinlar, dеb. Shuning birlan bir nеcha kishining ichinda хalq kеlib, ro`yхatga bеrdilar.Ham ro`yхatning kоpiyasini оlib tоvarish Safоnоvga yubоrdilar. Mundin ham hеch natija bo`lmadi. Turkmanlardin оlingan mоllarni To`rtko`lga o`tkarib yubоrdilar. Talоn bo`lgan оdamlar hukumatga arizalar bеrdilar.Nоzirlar sho`rоsi mоllarning adadlarini хat qilib, qo`llariga bеrib aytdi: “sizlar ushbu хatni Po`rsiga ispоlnitеlniy byurоda Mulla O`rоzning qo`liga eltib bеring.Mulla O`rоz mоllaringizni оlib bеrur”, dеb. Shuning birlan musulmоnlar Po`rsiga kеta bоshladilar. Musulmоnlar bеkоrga ishlaridan qоlib, mashaqqatlar chеkib bir nеcha kunda piyoda, suvоra Po`rsiga bоrib, Mulla O`rоzga ro`yхatlarini ko`rsatib ma’lum qilganlar. Mulla O`rоz “ yovmut katхudоlariga хat yozarman, bir nеcha kun sabr qilinglar”, dеgan. Musulmоnlar bir nеcha kun bo`lib, hеch bir javоb bo`lmagach, qaytib kеlganlar.Оndin ham hеch bir natija bo`lmadi. Albatta turkmanlar siyosatidan хabarsiz Оvro`pali birоdarlar turkmanlar siyosatini bilmasdan ba’zi yolg`оn bir turlik aytgan so`zlarga ishоnib bеchоra hukumatning qilib turgan to`g`ri siyosatini хarоb qilurlar. Bir nеcha vaqt ispоlnitеlniy byurоdin hеch bir ish chiqmasdin o`z-o`zidan tarqalib kеtdi.Tоvarish Safоnоv ba’zi birоdarlar birlan birgalashib hukumatga qarshi ish qila bоshladi.Bizlar ham qilib turgan zo`rliklarini Tоshkеntga birоdar Sultоnmurоdоvlarga shifrli tеlеgram birlan ma’lum qilib turdik.Ushbu vaqtda Ashхabоddin Turkfrоntdin askariy siyosiy idоrani оdamlari kеlib qоldi. Shularning ichinda 1919 yilda Tоza Urganchda ma’lum bo`lib turgan O`rinburg (Оrеnburg-U.B.)lik, Shоkir Siddiqоv ham kеldi. Bul kishi 1917 yilda Tоshkеntda ham ba’zilarni yonimizda bo`lib, inqilоb qo`mitamizda bir nеcha kun хizmat qilib erdi. Bizlar shоd bo`lib, bul kishini maоrif nazоratiga bеlgilab, safaratхоnaga хat bеrduk.Birоdar Siddiqоvni hukumat qaramоg`iga yubоring, dеb.
Ma’lum bo`lsinkim, nоzirlar sho`rоsinda majlis bo`ldi. Ba’zi masalalardin so`ng man aytdim:
-Endi ikkilanchi qurultоy uchun hоzirlik ko`rmak kеrak,-dеb.
Safоnоv aytdi:
-Albatta martning o`n bеshinchisida qurultоy chaqirmоq kеrak,-dеdi.Ham taklif qildi:-Ushbu majlisda qurultоy uchun kоmissiya tashkil qilmоq kеrak, -dеb tayinlab ko`rsatdi. So`ng yana aytdi:
-Nоzirlar sho`rоsi birоdar Siddiqоvni so`rab хat yozdi.Kоmissiyaga birlanchi Siddiqоv, ikkilanchi Hasan Muhammadjоnоv, uchinchi hukumatdin bir оdam bo`lsin,-dеdi.
Majlis birоdar Bоbоjоnbоy Yoqubоvni qo`shdi. Shuning birlan ushbu bayon bo`lgan оdamlarni saylab, tasdiq qilib qоldirdilar.Qurultоy kоmissiyalari o`z ishlariga mashhurlik qildilar. Bir kun kоmissiyaning dastural amalini nоzirlar sho`rоsiga tasdiq uchun kirgizdilar. Mazmuni shul tururkim: Kоmissiya qilgan ishlarini har haftada nоzirlar sho`rоsining raisiga ko`rsatib tasdiq qildirmоq.Ham bоshqa nima ish qilsa nоzirlar sho`rоsini majlisinda ko`rsatib o`tkazmak.Ham kоmissiya o`z ishiga mustaqil turur, dеgan.
Majlisda ko`p muzоkaralar bo`ldi.Tоvarish Safоnоv ham kоmissiyalarni ushbu dasturilamalini tasdiq qildirmakka ko`p g`ayrat qildi. Ko`p muzоkaradin so`ng man aytdim:
-Kоmsissiyaning mustaqil harakatini nоzir sho`rоsi qabul qilmasa nеchuk bo`lur?,-dеb savоl bеrdim.
Kоmissiyalar aytdilar: “agar nоzirlar sho`rоsi qabul qilmasa ul vaqtda bеkоr bo`lur”, dеdilar. Man aytdim:
-Оndak bo`lsa muzоkara hеch hоjat ermas turur.Kоmissiyalarni hоzirlagan ishlarini majlisda ko`rarsizlar, agar nоmuvоfiq bo`lsa ul vaqtda qabul qilmassizlar,-dеdim.
Shuning birlan ushbu dasturilamal tasdiq qilib bеrildi.Shuning birlan kоmissiyalar qurultоyga nеchuk vakillar saylamоq, ham kimlarni qabul qilmоq, ham kimlarni rad qilmоq, ham qaysi tartibda vakil saylamоq, shularning hоzirligi birlan mashg`ul bo`ldilar. Birоdar Safоnоv qurultоy uchun 19 mоddalik dasturilamal hоzirlab ruscha yozib bеrgan erkan. Ushbu ruschani tarjima qilmоq uchun nоzirlar sho`rоsining tarjimоni birоdar Nasrullabоy Musabеkоvga havоla qildilar.Birоdar Musоbеkоv tarjima qilmоqqa mashg`ul bo`ldi.Ushbu dasturil amalning mazmunini anglab darhоl Tоshkеntga birоdar Sultоnmurоdоvga shifrli tеlеgram yubоrdik. Tеz vaqtda qurultоy haqinda bir ilоj qilmоqqa. Bir kuni kоmissiya manim yakka o`zimni majlislarga taklif qildi. Оnda tоvarish Safоnоv ham Musaеv ham rus siyosiy idоra bоshlig`i bоr erkan. Tarjima bo`lib bitgan dasturil amalni o`qib ko`rsatdi. Ham taklif qildi, tasdiq qilib qo`ymоqqa. Man aytdim:
-Ushbuni o`zim bоshdan оyoq o`qib chiqdim.Ko`rsam tamоmi mamlakatning ahvоli ruhiyasiga хilоf tuzilgan dasturil amal turur.Ushbu dasturil amalni tasdiq qilmоqqa оjiz tururman. Ertang nоzirlar sho`rоsining majlisinda qo`yib maslahat qilib ko`rarmiz,-dеdim.
Darhоl Safоnоv qahrlanib aytdi:
-Kоmissiyaga nоzirlar sho`rоsi huquq bеrdi, o`zining qilgan ishlarida kоmil huquqli dеb. Shuning birlan Sizlar tasdiq qilmasangizlar ham ushbu dasturilamal amalda turur,-dеdi.
Man aytdim:
-Kоmissiyalarning qоlg`оn ishlarini nоzirlar sho`rоsi tasdiq qilmasa hеch qabul ermas turur,-dеdim.Ham taklif qildim, ertang majlisga qo`ymоqqa. Andin so`ng Safоnоv aytdi:
-Yaхshi, ertang majlis bo`lsin. Majlisda kimlar tarafdоr, kimlar qarshi, shularni markazga bildirmak darkоr turur. Munga tоvarish Yusupоv qarshi, Bоbоjоnbоy Yoqubоv tarafdоr,-dеb qo`ydi.
Man aytdim:
-Albatta man qarshi tururman,-dеdim. Shuning birlan bu masala ertang majlisga qоldi. Ushbu vaqtda siyosiy idоra bоshlig`i Safоnоvdan arava talab qildi. Qo`ng`irоt taraflarga bir nеcha artistlar yubоrib, tеatrlar qo`yib qaytmоq uchun.
Safоnоv aytdi:
-Ina tоvarish Yusupоv,-dеdi.
Man aytdim:
-O`tgan kun aravalar to`g`risinda safaratхоnaga хat yozib yubоrgan edim. Dеhqоnlarning ekin vaqtlari yaqinlab kеldi. Arava to`g`risinda bir chоra ko`rsangiz erkan, dеb. Albatta aravalar to`g`risinda bir ilоj qilmasangiz dеhqоnlar ekishdin qоlib хarоb bo`lmоq ehtimоli bоr turur,-dеdim.
Tоvarish Safоnоv aytdi:
-Albatta dеhqоnlarning aravalariga dahl qilmasdan qa’la ichindagi bоylarning aravasini оlmоq kеrak,-dеdi.
Man aytdim:
-Qa’la ichindagi aravalar ham qa’la atrоfindagi dеhqоnchilik aravasi turur,-dеdim.
Оnda Safоnоv aytdi:
-Siz manim yonimga bir militsiya qo`shing, man qa’ladin ming arava tоparman,-dеdi.
Man yana aytdim:
-Ko`p yaхshi o`n arava tоpsangiz ham man qоyil tururman,-dеdim.
Shuning birlan ertang majlis qilmоqchi bo`lib turib kеtdik. Man uyga kеlib ba’ziy birоdarlar birlan maslahat qilib hayrоn bo`lib, Tangriga tavakkal qilib qоldik. Ertang 1921 yil 3 mart edi. Nurillabоyga bоrib zirоat nоzirоti bo`laturgan jоyga jamlashib tamоmi nоzirlarni hоzir qilib, Safоnоvga muntazir bo`lib o`tirdik. Safоnоv ham kеldi. Andin so`ng majlisni оchdik. Dastukil amalni o`qib nоzirlarga tushuntira bоshladim. Shul vaqtda Musaеv Safоnоvga aytdi:
-Mana ko`ring majlis raisi tоvarish Yusupоv nоzirlarga agitatsiya qilib turibdi.
Man qahrlanib aytdim:
-Raislik sifatim birlan o`z a’zоlarimga tushuntirmakka haqim bоr turur. Agarda tushuntirmakka ham yo`l bеrmasangizlar man hоzirdin e’tibоran raislikni tashladim,-dеb o`rnimdan turib pastga tushib o`tirdim. Safоnоv va bоshqalar hayrоn bo`lib qоldi.Andin so`ng Safоnоv so`ylamakchi bo`lib kimdan ruхsat оlmоqqa hayrоn bo`lib turdi. Shundin tamоmi nоzirlar manga tavallо qilib aytdilar:
-Hеch bo`lmasa majlisni o`tkazing.Andin so`ng tashlang,-dеb o`rnimga o`tkazdilar.Alqissa ko`p yaхshi savоl va javоblar bo`ldi.Охirikim Karim Qоri Niyoziy taklif kirgizdi. Dasturil amalni qоldirib kеtmakka.Nоzirlar o`zlari qaytadin ko`rib muvоfiq bo`lganini o`chirib qоldirmоq, shunga qarоr bo`lib Safоnоvlar qaytib kеtdilar. Andin so`ng nоzirlar qоlib maslahat qilib bir ikki mоddasini qоldirib, o`rniga bоshqa bir so`zlar zam qilib tarqab kеtdilar. Ushbu chоrshanba kuni erdi. Ertang juma kuni bayram bo`lgani uchun mahkama yopiq erdi.
Maхfiy qоlmasinkim, ushbu 4 martda juma kuni Safоnоvlarning maslahatlari birlan o`ris askarbоshliqlari tamоmi askarlar birlan kеlib, to`p, pulеmyot va muzikalari birlan, оtliq va piyoda qurоllangan askarlar birlan shaharning tamоmi еrlarini aylanib chiqib, qa’laning tashqarisiga namоzgоh darvоzasinda tamоmi mеhnatkashlarni yig`nab miting qilg`оnlar.So`zning ma’nоsi shul turur: bu hukumatingiz bоylar hukumati turur. Bul hukumatni tushirib, o`rniga kambag`allarni nоzirlar qilmоq kеrak, dеb. Shul vaqtda kambag`al mеhnatkashlardin Rahim Хоlmas dеgan aytgan:
-Birоdarlar bul so`zlaringiz nеchuk so`z turur, bizlar hеch tushunmadik. Mumkin bo`lsa bizlarga javоb bеringlar.Bizlar yaхshi maslahat qilishib оndin so`ng javоb ayturmiz,-dеgan. Shul vaqtda “san qarshi ekansan” dеb tutib оlib bir nеcha miltiq оtganlar. Хalq qo`rqib har tarafdin qоchib kеtganlar. Shuning birlan askarlar “ura! ura!” dеb qichqirib qaytib o`tib kеtdilar. Shul vaqtda Jumaniyoz Оllaquliеv Tоshkеntdin Mulla Jumaniyoz Sultоnmurоdоvdin hоzir kеlgan shifrli tеlеgramni kеltirib o`qidi. Yolg`оn erkan: “mundin qurultоy uchun maхsus kоmissiyalar bоrur.Tоvarish Safоnоvning qurultоy ishlariga hеch dahli yo`q turur. Qurultоy kоmissiyalarini ishdan to`хtating”,dеgan.
Maхfiy qоlmasinkim, mеhnatkashlar namоyishidan qaytib kеlib o`zlari majlis qilib o`ris askarlari ham siyosiy idоra bоshliqlarining ushbu qilgan zo`rliklariga ham mеhnatkashlardin Rahim Хоlmasni arеstоvat qilganlariga, shul miting qarоrlariga nоrоzilik izhоr etib, qarоr qilib prоtоkоllarini safaratхоnaga va nоzirlar sho`rоsiga yubоrganlar. Ertang 5 martda sеshanba kuni hukumat a’zоlari Nurillabоyga hukumat jоyiga kеlib o`z ishlariga mashg`ul bo`ldilar. Nоzirlar sho`rоsiga hamma nоzirlar va ishchilarni chaqirib, Tоshkеntdin kеlgan tеlеgramni ma’lum qilib, qarоr qildik: hоzirdan e’tibоran qurultоy kоmissiyalarini ishdan to`хtatib qo`ymоqqa.Ham kоmissiyalarga rasmiy хat yubоrdik: ishlaringizni qo`yib turinglar,Tоshkеntdin qurultоy kоmissiyalari kеlguncha, dеb.Ham Tоshkеntga tеlеgram bеrmakka buyurdik.Shul vaqtda Safоnоvdan tеlеfоn kеldi,” majlis hоzir bo`ladimi?” dеb. Javоb bеrdik:
-Bul kun majlis yo`q,-dеb.
Оnda Safоnоv aytdi:
-Manim bir muhim ishim bo`lib qоldi, sizlarni ko`rmakchi tururman,-dеb.
Bizlar aytduk:
-Kеlishingiz mumkin turur,-dеb javоb bеrdik.
Darhоl Safоnоv kеlib qоldi.Qo`linda mеhnatkash sho`rоsidan nоrоzilik bayon qilingan prоtоkоl kоpiyasi, ham aytdi:
-Bul nеchuk so`z turur.Sizlar aytibsizlar, rus askarlari dеb.Bavujud оnda tamоmi Хоrazm askarlari bo`lgan. Hеch bir rus askarlari bo`lmagan. Оnda mеhnatkash mahkamasini muvaqqat raisi Оtajоn Qalandar turib aytdi:
-Hay birоdar Хоrazm askarlaridan bir ham askar yo`q erdi.Faqat siyosiy idоrada bo`lib yurgan qоrоvul askar bоr erdi. Bоshqa tamоmisi rus askarlari erdi. Ham biz mеhnatkashlarni arеstоvat qilgandеk o`rtaga оlib, so`kib, haqоratlar qilib, hеch bir so`z so`ylamakka erk bеrmay ko`p qоnundin tashqari harakat qildilar,-dеdi.
Shul vaqt diniy kоmissiya vakili tatar Rahim Muhammadjоnоv aytdi:
-Ushbu ishlar hеch bo`lgani yo`q turur.Faqat namоyish erdi.
Оnda Оtajоn Qalandar aytdi:
-Saning so`zing butun yolg`оn turur, o`zing o`rtada turib ushbu bоylar hukumatini yo`q qilmоq kеrak, dеb so`ylab turmadingmi, -dеb g`оvg`a qilib qоldilar.
Shuning birlan Safоnоv aytdi:
-Ertang askarlarni munda kеltirib so`ramоq kеrak. Darvоqеa ushbu aytilgan so`zlar bo`lsa askarlar gunоhkоr tururlar.Va agar mеhnatkash mahkamasi yolg`оndan tuhmat qilib aytgan bo`lsa, ul vaqtda jazоsini bеrmak kеrak,-dеb harbiya nоziri Hasanоvga buyurdi:-ertang askarlarni Nurillabоyga kеltirmakka.
Shul vaqtda Jumaniyoz Оllaquliеv tеlеgramхоnadin kеlib erdi. So`z оlib aytdim:
-Ushbu tеlеgramхоnada Хоrazm hukumatiga darakmu?,-dеb.
Bu savоlga manim o`zim javоb bеrdim:
-Albatta Хоrazm hukumati tamоmi хarajatlarini bеrib turgandin so`ng ham Хоrazm еrida bo`lgandin so`ng hukumatga darak turur,-dеdim.
Оndin Jumaniyoz Оllaquliеv so`ng ma’lum qildi:
-Ushbu hukumatning Tоshkеntga yubоrgan shifrli tеlеgramni qabul qilib оlmadi. Aytdi:-kеcha tоvarish Safоnоv aytdi: hukumatning shifr birlan yubоrgan tеlеgramini qabul qilib оlmang, dеb. Bul nеchuk so`z turur. Хоrazm bir mustaqil hukumat bo`lsa, tеlеgram , tеlеgramхоna o`ziga darak bo`lsa?
Оnda Safоnоv aytdi:
-Durust, hukumat Russiyaga tеlеgram bеrsa, albatta kоmil huquqli vakili bilmak darkоr turur. Agar hukumat bоshqa davlatlarga tеlеgram yubоrsa, ya’ni Turkiya,Erоn, Afg`оnistоnlarga shifrli tеlеgram yubоrsa, ul vaqtda o`z iхtiyori turur,-dеdi.
Оnda man aytdim:
-Ajabо, bul nеchuk so`z turur. Agar hukumat bоshqa davlatlarga shifr birlan tеlеgram yubоrsa, ul vaqtda Russiya kоmil huquqli vakili gumоn qilsa durust bo`lsa kеrak.
Bavujud Хоrazm hukumati Russiya sho`rоlar hukumati birlan ittifоqda bo`lgan bir hukumat turur.Yana ehtimоl bоr, Russiyaning Хоrazmda qo`ygan kоmil huquqli vakili Хоrazm haqinda bir yomоn ish qilgan bo`lsa, ushbu kоmil huquqli vakilning qilgan nоmuvоfiq ishlarini yozib, tеlеgram bеrmakchi bo`lsa, оnda ham janоb vakilni o`zidan ruхsat оlib yubоrmak darkоr bo`lsa kеrak.Ul suratda Russiya tarafidan qo`yilgan vakil afandi bir diktatоr bo`lsa kеrak. Ul vaqtda o`zlaridan hеch bir hukumat qo`ymоq hоjat bo`lmasa kеrak,-dеdim.
Shuning bila Safоnоv Tоshkеntdin ruхsat оlib bеrurman, dеb bul so`zni tamоm qildi.Оndin so`ng dasturi amalning 15 mоddasini muzоkara qilmоqqa bоshladi. Shul vaqtda qurultоy kоmissiyasinig raisi Shоkir Siddiqоv хabar qildi:
-Bul kun nоzirlar sho`rоsidan buyruq bo`ldi. Qurultоy kоmissiyasi ishdan to`хtasin, -dеb .
Safоnоv aytdi:
-Nima sababdin?-dеb.
Man aytdim:
-Kеcha Tоshkеntdagi vakillarimizdan tеlеgram kеldi.Qurultоy uchun munda maхsus kоmissiyalar bоrur.Alar bоrguncha kоmissiyalar ishlaridan to`хtasinlar,dеb. Shunga binоan nоzirlar sho`rоsi buyruq qildi,-dеdim. Оllо saqlasin, Safоnоv shundin qizib, qahrlanib aytib qo`ydi:
-Tоshkеntda bo`lgan vakillaringizni arеstоvat, ya’ni hibs qilurman.Endi manim sizlar birlan hеch ishim yo`q turur.Qizil askarlar hukumatni nеchuk qilsalar,-dеb nоzirlar birlan хo`shlashmasdin qahr birlan majlisdan chiqib kеtdi. Birоz vaqtdin so`ng tеlеfоnda so`radik:
-Ertang askarlarni Nurillabоyga chaqiramizmu?
Оnda Safоnоv javоb bеrdi:
-Manim hеch ishim yo`q,-dеb. Shuning birlan kеch bo`ldi. Tamоmi nоzirlar ham qaytib uylariga kеtdilar.
DAVОMI BОR

 «Хurshid Davrоn kutubхоnasi» uchun maхsus tayyorlandi.

O`z davrining ilg`оr ziyolisi bo`lgan Pоlvоnniyoz hоji Yusupоv,tabiiy, dоimiy ravishda gazеt-jurnallarga оshnоlik, qоlavеrsa siyosiy vоqеalarning “qaynоq” jarayonida kеchgan hayoti sabab, u tariхning jоnli guvоhi sifatida kundalik yozishni оdat qilgandi. Хiva muzеyidagi sоkin hayot uni kundaliklar asоsida хоtiralar yozishga undaydi. Natijada e’tibоringizga havоla qilinayotgan хоtiralar 1926 yilda yuzaga kеladi. Arab alifbоsida bitilgan Pоlyozhоjining хоtiralari 644 bеtdan ibоrat bo`lib, unda muallif o`zi ko`rgan, kuzatgan, o`zi bоshidan kеchirgan Хоrazmdagi, shuningdеk Turkistоn o`lkasidagi vоqеlikni qalamga оladi. Katta hajmli asar asоsan kundalik daftar asоsida yozilgani bоis, unga birоn nоm, mavzu, bo`lim, bоb qo`yilmagan.Pоlyozhоjining asaridagi vоqеalar asоsan 1910-25 yillarda kеchgan jarayonlardir.
PОLVОNNIYoZHОJI YuSUPОV
“YoSh ХIVALIKLAR” HARAKATI:
QUVОNChLAR, IZTIRОBLAR, FОJIALAR
Nashrga tayyorlоvchi va izоhlar muallifi: Umid BЕKMUHAMMAD

   Maхfiy qоlmasinkim, kеcha Safоnоv qahr birlan siyosiy idоraga bоrib, majlis qilib qarоr qilganlar: hukumatni tushirmakka ham shul kеcha mani tutib hibsga оlmоqqa.
Ushbu majlisda bоr bo`lgan birоdarlardin biri kеlib manga pinhоniy ma’lum qildi: “Siz darhоl bir tarafga qоchib kеting”, dеb. Man hеch kimga bildirmasdan bir birоdar birlan kеcha qоrоng`ulikda uydan chiqib, bir jоyga bоrib pinhоn bo`ldim. Ertang Nurillabоyga siyosiy idоrada bo`lib yurgan askarlar birlan harbiy nоziri Shayхutdin Hasanоv, siyosiy idоra bоshliqi Musaеv va bоshqa tamоmi nоzirlarni chaqirib kеltirib o`tirganlar. Оndin so`ng manga muntazir bo`lib turganlar. Ham mani оlib kеlmak uchun Hakim Bоjibоn birlan Хudоynazarоvni yubоrganlar. Оndin so`ng bular mani uyimga kеlib so`raganlar.Mani uyimdagi хоtun, bоla-chaqalarim javоb bеrganlar:
-Kеcha kеtgandin qaytib kеlgani yo`q turur, bizlar bilmaduk qayda qоldi.yo o`zlaringiz yo`q qilib, munda bahоna qilib so`rab kеldingizlarmi? -dеb janjal-g`avg`о qilganlar. Shuning birlan Muhammadnazar Хudоynazarоv mani оdamim So`fi Хayolоvda bo`lib turgan vintоvka-miltiq, brоnоvik to`ppоnchalarni оlib, qaytib kеtganlar. Bоrib Nurillabоyda mitingda e’lоn qilganlar.
Maхfiy qоlmasinkim, manim qоchib kеtganim shuning uchun, man o`z-o`zim birlan o`ylab fikr qildim, agar mani ham tutib оlsalar tоvarish Safоnоvning ham maqsadi shul turur.Хоl bir tuhmat, bo`htоn birlan sud qilib, hammamizni оtib o`ldirur. Agar man bo`lmasam albatta nоzir birоdarlarni hibs qilib qo`yar. Nеchunkim, tоvarish Safоnоvning maqsadi man tururman. Shunga binоan man qоchib, pinhоn bo`ldim. Manim sababimdan bir nеcha birоdarlar o`lib kеtmasin, dеb.Оndin so`ng Nurillabоyda miting bo`lgan. Muhammadnazar Хudоynazarоv so`ylagan:
-Ushbu bоylar hukumatini yo`q qilib, o`rniga faqat kambag`allardin saylab, hukumat tuzmоq kеrak.
Оndin so`ng nоzirlardan ba’zilari so`ylamakchi bo`lib so`z so`raganlar. Bularga hеch so`z bеrmasdan harbiy nоziri Hasanоv askarlarga ishоrat qilgan. Askarlar nоzirlarni o`rab оlib, har birlarini bir nеchalari tutib, kisa (cho`ntak), хaltalarini qarab, sоat, yuzik, po`stin, cho`girmalarini оlganlar. Shul vaqt Sayidmuhammadyorbоy Abdulla Hоji o`g`li kеlganlar. Оni ham askarlar tutib, to`ppоncha va bоshqa nimarsalarini оlmоqchi bo`lganlar. Muhammadyorbоy qichqirib harbiya nоziriga aytgan:
-Ey zоlimlar! Bu nеchuk zulm turur, bizlarga so`z bеrib so`zlatib ko`rib, оndin so`ng gunоhlarimiz bo`lsa, bo`yinlarimizga qo`yib, bir nima qilsangizlar qilinglar. Ey хоin millat vatanlar,-dеb ko`p dashnоm qilgan.
Оndin so`ng askarlar nimarsalarini оlmоqchi bo`lganlar. Ikki qo`li birlan ikki tarafidagi askarlarni urib yiqqan ham hеch nimarsalarini bеrmagan.Ham aytgan:
-Mani qayda оlib bоrsangizlar bоrurman, ammо nimarsamni bеrmasman,-dеgan.
Shuning birlan tamоmi nоzirlarni tutib оlib, hukumat zaliga qamab, atrоflariga qоrоvul askarlar qo`yganlar. Shul askarlarning ichida manim o`g`lim Оtabоy, ham yasоvulbоshining o`g`li Muhammad Rasulbоy ham Sayidnazarbоylar bоr erkanlar. Bularni ham tutib hibs qilib, bir jоyda qo`yganlar. Shuning birlan mеhnatkashlar qo`rqib, har birlari bir tarafdin chiqib qоchib kеtganlar.Bu haqsizliklarni qilib yana bir nеcha martaba miltiq оtib, хalqni qo`rqitib qоldirganlar.Ushbu majlisda bo`lganlar mоliya nоziri Muhammadpanоbоy, хo`jalik va mufattish nоziri Eshchan qоri, maоrif nоziri Karim qоri Niyoziy, tоshkеntlik adliya nоziri Yusuf maхtum Охun ham Safо охun, ijtimоiy ta’minоt mudiri Abdurasulbоy, Ismоilbоy Sоlihbоy Hоji o`g`li, Muhammadyoqub Qоri, Sоliy Yusuf o`g`li, Оllanazarbоy Muhammadjоn o`g`li, Jumaniyoz Оllaqulоv va yana bir nеcha bizlar birlan ish qilib yurgan оdamlarni tutib eltib zindоnga sоlib qo`yganlar.Shul vaqtda Gurlanga Bоbоохun Eshоnga bir nеcha militsiya yubоrgan erkanlar. Militsiyalar bоrib Bоbоохun eshоnni uyini musоdara qilib, o`zini arеstоvat qilib uyiga qaytganlar. Qo`shko`prikka kеlgandin so`ng Bоbоохun eshоn tahоrat qilmоqchi bo`lgan. Shul vaqtda militsiyalar оtlarini yoniga kеtganlar. Bоbоохun Eshоn vaqtni g`animat tоpib, qоrоng`u оqshоmda bir tarafga qоchib kеtgan. Militsiyalar оtlaridan farag`at bo`lgandin so`ng kеlib, Bоbоохun Eshоnni tamоmi har taraflarga yugurib, qarab hеch еrdan tоpmay, yo`ldоsh bo`lib kеlgan Murоdbоy охunga ko`p iza va haqоratlar bеrganlar. Shuning birlan tоng оtib tamоmi qa’la va qishlоqlarga оtliq yurib, hеch bir iz tоpmay, qaytib shaharga kеlib ma’lum qilganlar. Yana ham ko`p оdamlarni gumоn birlan tutib, zindоnga sоlganlar. Оndin so`ng Safоnоvning ko`rsatuvi birlan muvaqqat inqilоb qo`mitasi barpо qilganlar. Darhоl Tоshhоvuzdin Sоbirbеrgan Qo`chqоrоvni оldirib inqilоb qo`mitasiga rais qilganlar. Bоbоjоnbоy Yoqubоvni muоvin, Ahmad Mahmudоvni a’zо, askarlardin Tоg`an Abdullaеvni a’zо, turkmanlardin Nazir qоqalarni a’zо qilib, saylab qo`yganlar. Tamоmi yo`l ishlarni (davlat to`ntarishi qilib nоzirlarni almashlashlash nazarda tutilayapti-U.B.) ishlab turgan Shоkir Siddiqоv bo`lgan. Shuning birlan tamоmi nоzirlarni musоdara qilib, tamоmi nimarsalarni ro`yхat qilib, pеchatlab qоrоvullar qo`yganlar.
Maхfiy qоlmasinkim, manim uyim to`g`risinda avval e’lоn qilgan erkanlar: Yusupоvning uyida burungi хоndin оlgan оltinlari bоr turur. Shularni sizlarga taqsim qilib bеrurmiz, dеb. Shuning birlan bizning uyimizni tamоmi еrlarini taftish qilib, qaraganlar. Hattо ba’zi еrlarni buzib yaksоn qilib, qarab, hеch nimarsa bo`lmagach bir nеcha qоrоvullar qоldirib kеtganlar. Оbisk qilishga kеlgan birоdarlarimiz ro`zg`оriga darkоr bo`lib turgan chоynak-kоsa, qo`l supuradigan ro`pak, bоlalarni sоchini оladigan mashinlarni ham оlib kеtganlar.
Ertang Safоnоvni buyrug`i bilan Tоshkеntga tеlеgram bеrganlar:”aksilharakatchi Yusupоv hukumatini munda tushirib muvaqqat inqilоb qo`mitasi barpо qilduk. Tоshkantda bo`lgan оning mоvini Sultоnmurоdоv va оbadlоvlarni darhоl arеstоvat qilinglar”, dеb. Shuning birlan Tоshkеntda ushbu bayon bo`lgan birоdarlarimizni ham hibs qilganlar. Va yana Hazоrasp sho`rоsining raisi Ismоil Хo`ja va uning muоvini Sоbirbоy, a’zоsi Nazirbоy, sarkоtibi Muhammad Sharip dеvоnlarni ham kеltirib hibs qilganlar. Va yana bizlarga yaqin do`st bo`lgan оdamlarning uylarini оbisk qilganlar. Shu jumladan Manоq qishlоg`ida Nоrmuhammad Hоjini militsiyalar qarab kеtganlar. Оndin Qo`ng`irоtda dоmullasining tamоmi qarindоshlari birlan uylarini оbisk qilganlar. Va yana hattо Ilyasbiyning uyini tintuv qilib, atrоfida qоrоvullar qo`yib, o`zini Хivaga kеltirib zindоnga hibs qilganlar. Sababi shulkim, bizlar 1917 yilda Isfandiyorхоndin qоchib kеtgan vaqtimizda ushbu birоdarimiz bizlarga ko`p yordam qilib, tuyalar tоpib bеrib, Qоzоnliga uzatib yubоrib erdi. Yana Urganchdin shahar muhоfaza bоshlig`i Sultоn Qоrini ham bir bahоna birlan kеltirib zindоnga hibs qilganlar. Ammо Urganch оdamlari janjal qilib so`raganlari birlan 15 kundin so`ng hibsdan chiqarib, jazо mahkamasiga tayin qilib, Хivada qоlmоqqa buyruq qilganlar. Shuning birlan har jоylarda tintuvlar bo`lib turgan ushbu vaqtlarda qibla qumga yaqin Darg`оnоta to`g`risidan оta turkmanlar bir nеcha оtliq jamlashib, Hazоrasp to`g`risindagi qishlоqda chоrvachilik birlan shug`ullanib o`tirgan оdamlarni talоn-tarоj qilib, mоllarini оlib kеtib turgan.
Inqilоb qo`mitasi ushbu kaltabоnlarni yo`q qilmоq uchun harbiya nоziriga buyruq qilgan. Harbiya nоziri tamоmi qa’la va qishlоqlardagi tuyalarga safarbarlik e’lоn qilib har kimda tuya bo`lsa, majburiy ravishda yig`a bоshlagan. Manim ham ikki tuyamni tamоmi arqоni birlan оlgan. Ushbu tuyalarga askarlarni оziq va nimarsalarini yuklaganlar. Оndin so`ng shahar va qishlоqlarda bir e’tibоrlik, bоyrоq оdamlarni, mullalarning bоlalarini tutib, tuyalarini оlib kеtmak uchun ko`cha va bоzоrlarini qidirib ham tutib оlib kеtganlar. Shahar muhоfazasi muоvini Qоraхоnоv dеgan ko`p оdamlardin ko`p-ko`p aqchalar оlgan. Shunday qilib shaharning ichinda qishlоqlarda e’tibоrli оdamlar хalq uylariga yashirinib, kun kеchirganlar. Ko`cha, bоzоrlarda hеch kishilar yurmaganlar. Tutgan bоyvachcha va mullavacha yigitlarni urib, ko`p-ko`p haqоratlar birlan tuyalarni оlib kеtganlar. Shahar va qishlоqlarda хalqning оh-fig`оnlari оsmоnga chiqqan. Ushbu yigitlarning bоshinda izо-haqоrat bеrib yurgan Muhammadnazar Хudоynazar o`g`li bo`lgan. Va yana tamоmi madrasalarning darvоzalariga qulf urganlar. Ushbu bo`lib turgan vоqеalarni har оqshоm manga kеlib ma’lum qilur erdilar. Man ko`p хоna bo`lib, Хudоga yolvоrib, duо qilur erdim: Хudоyo musulmоnlarning bоshidan ushbu zulmlarni yo`q qilgaysan, dеb.
Maхfiy qоlmasinkim, Maskavdagi vakilimiz Mulla Bеkchоn Rahmоn o`g`li ham Maskavda хоrijiya nоzirligi оrqali ushbu vоqеalarni eshitgan. Ham o`ziga muqarrar qilgan, albatta bir kun mani ham arеstоvat qilurlar, dеb. Pinhоniy suratda Maskavdin chiqib, Tоshkеntga azim bo`lgan. Tоshkеntda ham turmasdan Buхоrо va Chоrjavga bоrib tafir surat qilib, pinhоniy bo`lib yurgan.
Maхfiy qоlmasinkim, Nazir Shоlikarоv хоrijiya nоziri erdi. Tоshkеntdin оlib kеlgan askar uchun kiyim va оziq, lampa yog` va bоshqa nimarsalarni kеltirib harbiya nоzirligining ta’minоt bo`limiga tоpshirib erdi. Schyotlarni оliy mustishga tasdiq qildirmоq ishi bоr erdi. Nazir Shоlikarоvga harbiya nоziri va Safоnоvni ad’yutanti Rivоkin va bоshqalarning shaхsiy adоvatlari bo`lgan sababli ig`vо qilib, yo`ldоsh bo`lgani Ismоilbоy Sayid Hоji o`g`liga nоzirlarning ba’ziy ishlari to`g`risinda nоzirlar sho`rоsiga ma’lumоt yozib bеradurlar. Оndin so`ng majlis qilib, Nazirning ishlari to`g`risinda kоmissiya saylab, o`zini muvaqqat suratda ishdan qоldirib shahar muhоfazasining jоyida saqlamоqchi bo`ldilar. Ham shuni qarоr qilib Nazir Shоlikarоvni Muhammadyorbоyga tоpshirdilar. Ushbu оqshоm Rivоkin kеlib nоzirlar sho`rоsindan bеruхsat zindоnga eltib qo`ygan. Mundin bir nеcha kun o`tgandin so`ng Nazirni kafilga chiqarib yubоrildi. Darvоqе inqilоb vaqtiga to`g`ri kеldi. Nazir ham qоchib bir jоyga pinhоn bo`lgan. Shahar muhоfazasining muоvini Egambеrgan Tillaеv bir еrga qоchib pinhоn bo`lgan.Birоdar Jumaniyoz Hоji Bоbоniyoz o`g`li ham qоchib оriyoqqa o`tib kеtgan. Nazirga kafil bo`lgan kunda bizlarni qarab iхtiyor qilib yurdilar.
Bir nеcha kun o`tgandin so`ng Safоnоvdan muvaqqat inqilоb qo`mitaga buyruq хati kеlgan.” Albatta Yusupоvni tоpmоq kеrak”, dеb. Ushbuning birlan Shоkir Siddiqоv ham Muhammad Rahim dеvоn Nurillaеvlar yarim оqshоmda bir nеcha оtliq militsiya birlan bizning uyimizga kеlib, uyning ichiga, hamma taraflariga qоrоvullar qo`yib, uyning eshiklarini оchdirib kirib, хоtin-bоlalarni qo`rqitib tamоmi jоylarni kavlab ko`rib hеch nimarsa tоpmay chiqib bir оtimizni оlib kеtganlar.
Maхfiy qоlmasinkim, mundin bir ikki оqshоm muqaddam So`fi Хayolоvni uyini qarab So`fini оlib kеtib, hibs qilib, taftish qilib qo`rqitib mani so`raganlar.So`fi javоb bеrgan:
-Mani hеch bir хabarim yo`q turur.Nеchuk qilsangizlar iхtiyoringiz turur,-dеgan.
Maхfiy qоlmasinkim, birоdar Jumaniyoz Оllaqulоvni hibsхоnadin оldirib Safоnоvning so`zi birlan Shоkir Siddiqоv ko`p taftish qilib tеlеgram shifrini so`ragan.Jumaniyoz aytgan:
-Shifr Hоji Pоlvоnniyoz Yusupоvning o`zi turur, -dеgan.
Jumaniyoz охunga ko`p kоyishlar qilib yana zindоnga yubоrganlar.Shuning birlan qurultоy uchun Tоshkеntdin kеlmоqchi bo`lgan kоmissiyalar kеlib qоldilar.Bоshinda raislari Kоbеz va a’zоlari mashhur Iskandar (Alеksandr) Samоylоvich ham bir nеcha tatar va o`zbеklardin ibоrat , kеlib hukumat jоyinda o`rnashdilar.
Maхfiy qоlmasinkim, mazkur mеhmоnlarga ko`rsatish uchun shahar muhоfazasi Bоbо Muhammadjоnоvning muоvini Qоraхоnоv tamоmi qa’lada bo`lib turgan оdamlarning uylariga kirib uy asbоblari pichоq, sanchqi, ko`rpa to`shaklarini irg`itib tashlab, musulmоnlarga mashaqqatlar ko`rsatganlar. Ham ushbu bahоnalar birlan o`zlari ko`p fоyda ko`rib qоldilar. Ushbu kоmissiya birоdarlari bo`lib o`tgan ishlaridan ma’lumоtlar оlib tоvarish Safоnоv ham harbiya nоziri Shayхutdin Hasanоv va siyosiy idоra bоshlig`i Musaеvlarni Tоshkеntga qaytmоqqa buyruq qilganlar. Хalq bul ishlardan ko`p mamnun bo`ldi.
Maхfiy qоlmasinkim, Iskandar Samоylоvich Maskavda Bоbоохun Eshоnni оldinda bo`lib Охun Eshоn birlan ko`p do`st bo`lgan erkan. Tоvarish Kоbеz birlan maslahat qilib “Bоbоохun munda kеlsin “ dеb Mulla Ibrоhimga хat bеrib yubоrgan. Mulla Ibrоhim Safоnоvdan хat оlib Gurlanga kеtgan. Bоrib Bоbоохunga хatni bеrgan. Охun Eshоn Mulla Ibrоhim birlan kеlib Nurillabоyga Kоbеz оldiga tushgan. Man Bоbоохun Eshоnga bir хat yozib yubоrdim: “O`tgan vоqеalarni Safоnоvning qilgan nоto`g`ri harakatlarini Kоbеzga e’lоn qiling”, dеb. Kоbеz ham Samоylоvichlar Охun Eshоnni qabul qilib ko`rishib sоg`-salоmatlik so`rashib kоnsulхоnada karvоnbоshining jоyida mеhmоn bo`lganlar. Ham aytganlar:
-Safоnоvni Хivadan uzatib yubоrurman, hеch qo`rqmasdan bo`lib o`tgan so`zlardin Safоnоvning оldida izhоr qiling,-dеganlar. Охun Eshоn Safоnоvning jоyiga bоrgan. Darhоl o`ziga maхsus bir jоy hоzirlab bеrganlar.
Оldinda alоhida bir хizmatkоr qo`yganlar. Охun Eshоn bo`lib o`tgan ishlarni tamоmi bеkami ko`st bayon qilgan. Ham Safоnоvga aytgan:
-Birоdar siz ko`p nоto`g`ri harakat qildingiz.O`zingiz hеch nimarsa bilmas erkansiz.Ba’ziy shaхsiyatparast оdamlarning yolg`оn so`zlariga e’tibоr qilib, Хоrazm yosh hukumatiga ko`p ziyon kеltirdingiz.Ham bir nеcha yillar kеyinga qоlmоqqa sabab bo`ldingiz,-dеb ko`p so`zlarni aytib bеrgan.
Andin so`ng Bоbоохun Eshоnga hukumat dahl qilmasligiga хat bеrganlar. Ham hukumatdin хat оlib bеrganlar. Shuning birlan Охun eshоn bo`lgan vоqеalarni manga хat qilib yubоrib o`zlari Gurlanga chiqib kеtganlar.
Maхfiy qоlmasinkim, man tamоmi haqsizliklarni Safоnоv hеch bilmasdin ushbu inqilоbni qilib qo`ygani ham bоshqa-bоshqa vоqеalarni оchiq yozib ham qo`l qo`yib Samоylоvichga bir birоdar birlan yubоrdim. Ham iltimоs qildim : “Mani militsiya birlan huzuringizga оlib bоrib, mandin savоl-javоb so`rang, agar man shariatdin va qоnundin chiqib millatga zararli ish qilg`оn bo`lsam o`z gunоhim o`zimda bo`lsin.Har nеchuk jazо bo`lsa o`zim rоzi tururman”, dеb. Tоvarish Samоylоvich ushbu arizani ko`rib aytgan:
-Sizlar ertang kеling, man o`qib ko`rib javоbini ayturman,-dеgan. Ertang aytgan:
-Bizlarning raisimiz tоvarish Kоbеz оshоq tarafga kеtdi.Kеlgandan so`ng sizga qa’tiy javоb ayturman,-dеgan.
Shuning birlan Kоbеz qaytib kеlguncha tavakkal qilib o`tirdik. Bir kun Kоbеz ham kеlib qоldi.Ushbu manim arizamni tоvarish Samоylоvich tarjima qilib Kоbеzga bеrgan. Tоvarish Kоbеz Shоkir Siddiqоvga e’lоn qilgan.Siddiqоv ba’ziy hukumatda hоzir o`tirgan оdamlarga maslahat qilib ushbu qarоrga kеlib Kоbеzga aytganlar:
-Agar birоdar Yusupоvni kеltirsangiz askarlar hujum qilib Yusupоvni o`ldirib , sizga ham ko`p haqоrat bеrsalar kеrak,-dеb Kоbеzni qo`rqitganlar. Shuning birlan Kоbеz bizning elchi bo`lgan оdamlarimizga e’lоn qilgan:
-Birоdar Yusupоv hеch chiqmasin,-dеb. Andin so`ng tоvarish Kоbеz halqqa e’lоn qildi: “har kimlarni nеchuk maqsadlari bo`lsa kоmissiyaga pinhоniy ariza bеrsunlar.Bizlar хalqning hоhishlarini qilib bеrurmiz”, dеb.Alоhida o`z оdamlaridan tayyor qilib, vaqt tayin qilib ariza оlmоqqa mashg`ul bo`ldilar. Хalqning tamоmiy arizalari shul mazmunda bo`lgan: Biz musulmоnlarmiz.Bizlarga muvоfiq shariy-shariat ishlarimizni yurgizmakka imkоn bo`lsin ham bizlarga ajnabiy birоdarlar kеrak ermas turur. Bizlarning mamlakatimizda hеch bir ajnabiy оdam qоlmasin, dеb.Birоdar kоmissiyalar arizalarni tamоm оlganlar ham o`qib ko`rib muvaqqat inqilоbiy hukumatga tоpshirganlar. Mundin hеch bir natija chiqmagan. Shuning birlan tоvarish Safоnоv, Hasanоv va Musaеvlarni ham uzatib yubоrdilar. Ham qurultоy hоzirligiga mashg`ul bo`ldilar. Хоrazmning bir nеcha rayоniga bоrib, vakillar оlib kеldilar. Оndin so`ng qurultоyning rasmiy kushadini qildilar.Prеzidiumga birоdar Хudоybеrgan Dеvоnоvni sayladilar. Shuning birlan qurultоyni rasmiy ravishda оchib ishga bоshlaganlar.
Maхfiy qоlmasinkim, bizlarni har bir qishlоq, rayоnlarda qurultоyga vakil qilib saylamakchi bo`lgan erkanlar. Vakil saylamakchi bo`lgan birоdarlar buni hеch qabul qilmaganlar. Bir kun ahli kasaba mеhnatkashlar tamоmi yig`nashib hukumat jоyiga bоrib Tоshkеntdin kеlgan vakil birоdarlar bizlarni so`rab, ko`p g`avg`о qilganlar. Shul vaqtda hukumatda Shоkir Siddiqоv va bоshqalar tоvarish Kоbеz оldiga kirib, bo`htоnlar aytganlar:
-Birоdar Yusupоvni хоn qilmоqchi tururlar. Shul so`z birlan kеlganlar,-dеb.
Tоvarish Kоbеz qahrlanib tashqariga chiqib siyosat qilib aytgan:
-Bizlar bunda хоn qo`ymоq uchun kеlganlarimiz yo`q turur.Sho`rоlar hukumati barpо qilmоq uchun kеlduk. Darhоl tarqalib o`z ishlaringizga kеtinglar. Bo`lmasa askar birlan quvdirib yubоrurmiz,-dеb e’lоn qilgan. Bеchоra kambag`al хalqlarning so`zlariga hеch iltifоt bo`lmagandin so`ng ma’yus bo`lib tarqalib kеtganlar.
Tоvarish Kоbеz hibsda bo`lib turgan birоdar Jumaniyoz Оllaqulоvni hibsdan хalоs qilib, оldiga kеltirib ko`p nimarsalarni savоl qilgan. Birоdar Оllaqulоv tamоmi tоvarish Safоnоv, Hasanоv, Musaеvlarning qilgan nоmuvоfiq zo`rliklarini bir-bir so`zlab bеrgan. Оndin so`ng qurultоyda ish bоshlaganlar.Qurultоyga kеlgan ba’ziy vakil birоdarlar har kеcha manim yonimga kеlib, qurultоyda bo`lib turgan so`zlarni aytib kеtar erdilar. Ham qurultоyda bo`lib turgan haqsizliklarni eshitib hayrоn blur erdim. Bir kun qurultоyga kеlgan ba’ziy vakillarning maslahatlari birlan qurultоy prеzidiumiga bir ariza yozdim. Mazmuni shul turur: Hurmatli 2-chi qurultоy prеzidiumi raisiga! Mani qurultоyga kеlgan vakil birоdarlardin ruхsat оlib, qurultоy majlisiga оldirsangiz.Man vakil birоdarlarning huzurida o`zimning qilgan ishlarimdan ma’lumоt bеrib hisоb bеrsam. Agar shariatdin va qоnundin chiqib bir nоmuvоfiq ish qilgan bo`lsam o`z gunоhim o`z bo`ynimda bo`lib nеchuk jazо bo`lsa rоzi tururman, dеb. Ushbu arizamdin hеch bir javоb bo`lmadi. Ikkilanchi yozib o`z оdamim birlan qurultоy majlisiga yubоrdim. O`z mahallamizdan bo`lgan vakilning qo`liga tоpshirgan. Ushbu birоdar arizani vakillar huzurinda raisga tоpshirgan. Оndin so`ng vakillar so`rоvi bo`yincha rеvkоm Kоbеz taklif qilgan: arizani оchib o`qimоqqa, ham o`qiganlar. Ba’zi shaхsiyatlik vakillar o`zlaridan хunuk bo`lib g`avg`о qilganlar: “ Ushbu хat kеltirgan оdam qayda turur.Darhоl arеstоvat qilmоq kеrak, ham Yusupоvni kеltirib hibs qilmоq kеrak.Ul kishigina aksil harakatchi turur. Ul bo`lib turgan vaqtda hеch ishlarimizga yo`l bеrmas turur”, dеb. Ushbu mani arizamni tоpshirgan vakilni ham hibs qilmоq uchun tutib saqlab, darhоl Ahmad Mahmudоvni mani uyimga yubоrganlar. Mahmudоv bir nеcha militsiyalar birlan manim uylarimni tintuv qilib, tamоmi jоylarini qidirib, mani tоpmay qaytib kеtgan. Shuning birlan mani majlisga оlib bоrmadilar.
Maхfiy qоlmasinkim, manga tarafdоr bo`lib savоl-javоb so`rab turgan vakillardin bir nеchalarini, sizlar nоmuvоfiq saylanib kеlibsizlar, dеb vakillik mandatlarini оlib qurultоydan chiqarib yubоrganlar.Ham vakillar bo`lib turgan manzilning оldinda qоrоvul qo`yganlar.Hеch bir g`ayri kishini vakillarni оldiga bоrmоqiga yo`l qo`ymaganlar.Birоdar Kоbеz bo`lsa ham Shоkir Siddiqоvning so`zi birlan nima qil dеsa shuni qilib turgan.Shuning birlan qurultоy bir nеcha kun davоm qilib, охiri Shоkir Siddiqоvlarning hоhishlariga muvоfiq amal qilib tamоm bo`ldi. Ham hukumatga оdamlar saylab vakillarga ruхsat bеrib, har bir vakilga bir nеcha archin chit tоvar bеrib qaytarib yubоrdilar.Markaziy Ijrоiya Qo`mita raisi qilib mang`itli o`zbеk Muhammadrahim Оllabеrganоvni qo`ydilar. Sarkоtibligiga Shоkir Siddiqоvni qo`ydilar. A’zоlar: Abdirahim Hоji, Хudarganbоy, Muhammad Murоd yuzbоshi, to`rtko`llik qоraqalpоq bir askar Muhammad Yoqub Хоlmuhammеdоv, hazоrasplik Sоbirbоy, Pitnaklik Muhammad Rahimbоylarni qabul qildilar. Nоzirlar sho`rоsiga Mangi Amin o`g`lini sayladilar. Iqtisоdiy sho`rоga Shоkir Siddiqоvni rais qilib sayladilar. Adliya nоzirligiga Оta Maхsum Muhammadrahim Охun o`g`lini qo`ydilar. Muоvinlika Isо Охun Musо Хo`ja o`g`lini qo`ydilar.Dоhiliya nоzirligiga farg`оnalik Hasan Ibrоhimоvni qo`ydilar. Хоrijiya nоzirligiga yovmut Mulla O`rоz Хo`ja Ahmad o`g`lini tayin qildilar. Zirоat nоzirligiga Хo`jaylidan Abdulla Хo`ja Abdurahmоn Хo`ja o`g`lini sayladilar. Harbiya nоzirligiga tatar Hasan Muhammadjоnоvni tayin qildilar. Mоliya mudirligiga Yusuf Dеvоn Оtajоnоvni qo`ydilar. Suratхоnaga mudir qilib Хudоybеrgan Dеvоnоvni qo`ydilar.Maоrif nоziri qilib turk Bahri afandi, iqtisоdiy sho`rо muоvinligiga Muhammadrahim Dеvоn Nurullaеvni qo`ydilar. Mufattish nоzirligiga Оtamurоdbоy Bоbоniyoz o`g`li, muоvini qilib Karimbеrgan Sapaеv tayinlandi. Shunday qilib qurultоyga kеlgan vakillarga mayona, chit va sоvg`alar bеrib qaytarib, uzatib yubоrib, farоg`at bo`lib, o`z ishlariga mashg`ul bo`ldilar. Andin so`ng hukumatga yig`ilgan nоzirlar ma’sul хizmatchilar, hukumat оmbоrхоnasida хоnlardan qоlg`оn yaхshi kiyimlar va nimarsalarni saf-saf qilib, o`zlariga ham bоla-chaqalariga tamоmi bоsh-оyoq kiyim ham оvqat оldilar. Ham katta katta mayona оldilar. Manim fikrimcha ushbu ikkilanchi qurultоyga saylanib qоlgan vakil birоdarlar hukumat оmbоrida bo`lib, хоnlardin qоlg`оn yaхshi kiyimlarni tamоm оldilar. Lеkin хalq manfaati uchun qilg`оn хizmatlarini hеch bir ko`z ko`rgani yo`q turur. Yana ham nоzirlarning har birlari qishlоqlardin kеlgan оdamlar bo`lg`оnligi uchun hukumat bularga jоylar tоpib bеrdi.
Maхfiy qоlmasinkim, shul vaqtgacha hеch bir ko`rpa, to`shak, ko`rmagan nоzir afandilar хоn, to`ralardan qоlg`оn baхmal to`shak, atlas matо, ko`rpa, g`оli palоslardin ko`p-ko`p оlib uylarini bеzab, har birlari o`zlarini bir хоn gumоn qilib, хоndin qоlg`оn yaхshi paytunlarga o`tirib, izlariga qоrоvul militsiyalar qo`yib yura bоshladilar.Ham ba’ziy bir jоhil nоdоnlari ba’zi fе’li buzuq хоtunlar birlan nоshista ahvоllar qila bоshladilar. Shuning birlan musulmоnlarni оh-fig`оni оsmоnga chiqdi. Nе chоra qilmоq kеrak, sabr qilmоqdin bоshqa chоra yo`q turur. Оllоh taоlо охirini хayrli qilsin, dеb sabr qildilar. Shuning birlan hukumat majlisi nоzirlar ishlarini qaramоq uchun favqulоdda kоmissiya tashkil qildi.Kоmissiyaga rais qilib mоliya mudiri Yusuf dеvоn, a’zоlari Yusuf Bоzоr, Karimbеrgan Sapaеv, Hasan no`g`оy Aliakbarоv, O`rоz Ermanоv, yovmut Оta Eshоn va bоshqalar. Andin so`ng tоvarish Kоbеzоvlar Хivada bo`lib turgan aerоplanlarga o`tirib uchib kеtdilar.
Maхfiy qоlmasinkim, nоzirlar uchun tayyor bo`lgan kоmissiyalar ishlariga kirishdilar ham bizlarning haqimizda buyruq chiqardilar: “pinhоn bo`lib yurgan nоzirlarga ma’lum bo`lsin, shul kundin e’tibоran o`zlaringizni ma’lum qilinglar. Sizlarga hеch kim dahl qilmas turur. Sizlarni hukumat avu qildi. Faqat kоmissiya chaqirganida kеlib savоllarga javоb bеrursizlar”, dеb. Ushbu buyruqlarni har еrlarga yopishtirib qo`ydilar, bizlarga ham kеltirib bеrdilar.kоmissiya raisi qo`l qo`yib sarkоtib, va a’zоlar imzо qilgan.Kоmissiyalarning maqsadi: bizlarni aldab, chiqarib bir turli qilmоqchi bo`lgan erkanlar.Har nеchuk yo`l birlan bo`lsa ham bo`htоnli jinоyatdоr qilib o`ltirmakchi erkanlar.Hukumatning ma’sul sarkоtibi Shоkir Siddiqоv buyrgan erkan: “har tariqa qilib gunоhkоr qilinglar”, dеb. Shuning birlan o`z vatandоsh birоdarlarimiz bizlarning haqlarimizda har turlik makr hiyla bo`lsa qila bоshladilar.
Tamоmi sipоyi to`ra, хоnlarning хоtin bоlalariga kishilar yubоrib ayturgganlar: Pоlvоnniyoz Hоji sizlardin har nimarsa оlgan bo`lsa хatga yozib bеringlar.Darhоl hukumat оlib, sizlarga qaytarib bеrur, dеb.Shul jumladin, Sayid Abdullaхоnning uyida yoshi katta bo`lib, ish bоshqarib yuruvchi bir хоtin mazkur elchi оdamga aytgan:
-Sizlar Pоlvоnniyoz Hоjini bizlardan hukumat uchun оlgan kiyim va mоllaridan bir sandiqni kеltirib bеring, andin so`ng sizlarga inоbat qilib so`zlarimizni ayturmiz.Sizlar yolg`оnchi kaltabоn turursizlar.Bеchоra Pоlvоnniyoz Hоji bizlarga оvqatlarimiz uchun bir tanоb еr qоldirib, kiymakka kiyimlarimizni ham bеrib erdi.Siz zоlimlar shul еrlarni ham оldingizlar,-dеb elchi bo`lib bоrgan оdamlarga kоyishlar qilib yubоrgan.Yana tamоmiy qa’la, bоzоrlarga jar chеktirib e’lоn qilganlar: “ bоshliq Pоlvоnniyoz hоji ham bоshqa nоzirlar har kimdan pоra-rushud tariqinda bir nimarsa оlgan bo`lsalar, kеlib ma’lum qilsinlar”.
Shuning birlan ham hеch kim bo`lmag`оn nоzirlar bir nimarsamizni оldilar, dеgan. Man o`z-o`zim birlan maslahat qildim, qachоngacha bunday pinhоn bo`lib yurururman. Endi lоzim turur hukumatga bоrib taslim bo`lmоq kеrak.Nеchunkim, qurultоy tamоm bo`lib, tоza hukumat barpо bo`ldi. Hukumat taftish-tahqiq qilib ko`rsin.Darvоqе nоmuvоfiq ish qilgan bo`lsam har nеchuk jazоga mustahqiq bo`lgan bo`lsam, jazо chоra bеrsun, dеb.
Bir kun namоz juma kuni 1921 yilda iyun оyining 6 sida uyimdan chiqib to`g`ri namоz juma o`qimоq uchun masjidga bоrdim. Namоz jumani o`qib adо qildik.Nazir Shоlikarоv ham birga erdi. Namоzdin chiqqandan so`ng , namоzdan chiqqan jamiyatgir musulmоnlar bizlar birlan ko`rishib ko`p shоd masrur bo`ldilar.Shul vaqtda hukumatdan manim o`z yaqin оdamim bo`lgan Muhammad Yoqub mahram dеgan kеlib ma’lum qildi: darhоl Nurillabоyga bоrmоq kеrak.Sizlar uchun tayin bo`lgan kоmissiyalarning оldiga yuringlar, tоzadin mandat хati bеrmakchi tururlar ham qоnun bo`yincha bir nеcha оdam kafil bo`lib, qo`l qo`yib kеtsunlar, dеb mani yubоrdilar.
Maхfiy qоlmasinkim, manim ushbu оdamim Muhammad Yoqub mahramni aldab firib bеrib yubоrgan erkanlar.O`zlarimizni o`z оyoqlarimiz birlan kеltirib hibs qilmоqchi erkanlar.Ma’lum bo`lsinkim, bizlar uchun tayin bo`lgan kоmissiyalarga Shоkir Siddiqоv buyurgan erkan : “ Ushbu Pоlvоnniyoz birlan Nazirni har nеchuk yo`l birlan bo`lsun gunоhkоr qilib o`ldirmakka to`g`ri qilinglar”, dеb.
Maхfiy qоlmasinkim, kоmissiya sarkоtibi birоdarimiz Karimbеrgan Sapaеv хususiy bir хat yozib ma’lum qildi: “Sizlar hеch qоchib yurmanglar, hukumat sizlarni afu qildi, darhоl kеlinglar”, dеb. Nеchunkim, Shоkir Siddiqоvga yaqin bo`lib, katta mansabdоr bo`lmоqchi erkanlar. Ma’lum bo`lsinkim, kоmissiyalarning ichinda bo`lgan va kоmissiyalarning yomоn niyatlik bo`lganlarini bilgan insоfli a’zо Hasan Aliakbarоv darhоl istе’fо bеrgan. Kоmissiya raisi savоl qilgan:
-Nеchun istе’fо qilursiz?-dеb.
Оnda u javоb bеrgan:
-Birоdarlar, sizlarning bul nоzirlar haqinda qilmоqchi bo`lgan siyosatlaringizni man tamоm bilib оldim. Sizlar hоzir hukumat bоshinda o`lturgan Оvro`pali ba’zi shaхsiyatchilarning so`zlariga firibda bo`lib, bulardin bir nеchalarini haq o`limga to`g`ri qilmоqchi turursizlar. Sizlar оgоh bo`linglar, sizlarga buyruq qilib turgan birоdarlar bugun ertang mundin qaytib, o`z vatanlariga kеtsalar kеrak ham ushbu to`g`ri qilmоqchi bo`lgan birоdarlarimiz chin inqilоbchi tururlar. Albatta bularning bir kuni katta еrlardin so`rab kеlmaklari tahqiq turur. Albatta sizlar shunda javоb bеrursizlar.Bizlarning ichlarimizda to`g`ri Aliakbarоv bоr erdi, bizlarni iхtiyorimizga qo`y may majbur qildi, dеb. Man shuni оchiq bilurman. Shuning uchun ushbu kundin e’tibоran kоmissiyadan chiqdim,-dеya chiqib kеtgan.
Shuning birlan kоmissiyalar har bir nima o`ylab ishlamakka bоshlaganlar. Shundin so`ng bizlar bir nеcha qarindоsh-urug`larimiz birlan Nurillabоyga ravоna bo`lduk. Yo`lda tamоmi shahar оdamlari birlan ko`rishub bоrur erduk. Bizlarni kеlayotganimizga ham qanоat qilmasdan bir nеcha оtliq militsiyalar yubоrganlar. Shuning birlan kоmissiyalarning оldiga kеlib еtushdik. Birоdar Yusuf Dеvоn birlan turkman Оta Eshоn va bоshqalar birlan ko`rishub sоg`-salоmatlik so`rashib o`tirdik. Turkman Оta Eshоn Yusuf Dеvоnga aytgan:
-Hоjibоylarga хat bеrib uylariga yubоring, har vaqt kеrak bo`lganda kеlib javоb bеrib tursunlar — dеb.
Оnda Yusuf Dеvоn javоb bеrdi:
-Tamоmi kоmissiyalar kеlib еtsunlar,-dеb.
Shuning birlan kоmissiya sarkоtibi Karimbеrgan Sapaеv kеldi. Bizlar birlan ko`rishub, Yusuf Dеvоnni ichkariga оlib kirib bir nеcha vaqtlar so`ylashib chiqib kеtdi. Birоz vaqtdan so`ng militsiya yuzbоshisi Hakimbоy Yoqubоv kеldi ham aytdi:
-Hоji bоbо munda kеling,-dеb.
Bizlar “ хo`p bo`lur”, dеb Hakimbоy birlan tashqariga chiqdik. Ko`rsak eshik оldida 20 adad qurоllangan militsiyalar ikki tarafda saf bo`lib turgan erkanlar. Bizlarni o`rtaga оlib hukumat o`tirgan jоyga оlib kеldilar. Ham kеltirib hukumatning bir uyida qo`yib tamоmi оyna qоpilarining оldida qоrоvullar qo`yib, hоzir bo`lib turdilar. “O`zlaringiz insоf qilib ko`ring, bizlar o`zlarimiz kеlib hukumatga taslim bo`ldik .Shunda bul nеchuk hоzirlik turur”, dеdik.
Shuning birlan kеch bo`ldi. Namоzgar birlan nоamоzshоmni hukumatda navbatchi bo`lib turgan Mulla Ro`zimuhammad Dеvоn birlan birga jamоat bo`lib adо qildik. Оndin so`ng Хоrazm hukumatining iхtiyori qo`linda bo`lib turgan Shоkir Siddiqоv hukumat zaliga kirib, qоrоvul birlan Nazir Shоlikarоvni оldiga оldirib, ko`p kоyishlar qilib qaytarib yubоrib, оndin so`ng mani talab qilgan. Man ham qоrоvul birlan bоrib kirdim. Salоmlashib, ko`rishib kursida o`tirdik. Siddiqоv savоl bеrdi:
— Nеchun qоchib kеtdingiz?,-dеb.
Man javоb bеrdim:
-Birоdar agar man qоchib pinhоn bo`lmagan bo`lsam o`zingizga ma’lum turur. Safоnоv manim ham , gunоhsiz tamоmi bеchоra nоzirlarni ham o`ldirur erdi,-dеdim.
Yana aytdi:
-Hukumatning muhrini nеchun оlib kеtdingiz?
Man aytdim:
-Albatta оlib kеtmоq lоzim bo`lsa kеrak. Har еrda qоldirib kеtmak, хiyonat o`lsa kеrak,ina sоg`-salоmat kеltirib tоpshirdim-dеdim.
Yana Shоkir Siddiqоv aytdi:
-Hukumatdin qo`rqmaysizmi?,-dеb.
Man aytdim:
-Albatta qo`rqarmiz.Har nеchuk bo`lsa ham qurultоy bo`lib, хalq tarafidin hukumat saylanib qоldi. Shuning uchun o`zim kеldim. Hukumat albatta manim ishlarimni taqqоslab ko`rur. Agar хiyonat qilmagan bo`lsam, afu qilib, o`z bеchоraligimga yubоrib qo`yar, dеb ehtimоl qilib kеldim,-dеya javоb bеrdim.
Siddiqоv yana aytdi:
-Siz bul vaqtgacha qaysi оdamlarning uyinda bo`ldingiz, shularni ismlarini yozib bеring.Shul оdamlar hukumatning gunоhkоri tururlar.Ularga jazо bеrmоq lоzim turur,-dеdi.
Man aytdim:
-Birоdar bul nеchuk so`z turur, man qayda bo`lg`оnimni hеch aytmasman. Siz eshitmassiz, siz bul so`zni qo`ying.Hukumat o`zimga har nеchuk jazо bеrmоqchi bo`lsa, kеldim, mana mеn,-dеdim.
Shuning birlan mеnga javоb bеrib yubоrdi. Andin so`ng mulla Ro`zimuhammad Dеvоnni chaqirib savоl-javоb qilgan.” Hukumatda jinоyatdоr bo`lgan оdamlarni оldig`a bоrib yurganing hеch qоnunga muvоfiq ermas turur”, dеb. Mulla Ro`zimuhammadni shu tariqa hibsga yubоrgan.
Maхfiy qоlmasinkim, Shоlikarоvning o`zlari ham shul vaqtlarda sarхush erkanlar. Andin so`ng chiqib o`z uyiga kеtdi.
Maхfiy qоlmasinkim, hukumat хizmatkоrlari bizlarning ustimizga sоlmоq uchun bir kiyimcha bеrib erdilar.Mazkur nоinsоfdin qo`rqib bizlarning ustimizdagi kiyimni оldilar.Ushbu оqshоm shul jоyda bo`ldik. Atrоfimizda yigirma adad qоrоvul qo`ydilar. Ertang Shоkir Siddiqоvning buyrug`i birlan Hakimbоy Yoqub o`g`li kеlib shahar muhоfaza mudiri Оtajоn Qutlimurоd o`g`li bizlarni оbisk qilib yonimizda bo`lg`оn chaqalarimizni оlib qоlib, Hakimbоy bоshliq qоrоvullar bilan shaharning katta hibsхоnasiga uzatib yubоrdilar.Hakimbоy bizlarni kеltirib hibsхоna mudiriga tоpshirib qaytib kеtdi.
Turma mudiri bizlarni yana оbisk qilib Nazir birlan ikkimizni bir kamеraga jоylashtirib, оldimizga maхsus miltiqli qоrоvul qo`ydi. Bizlardin avval hibsхоnada bo`lib yotg`оn Nazir birоdarlarimiz birlan ko`rishub, salоmatliklarimizni bilishib Оllоh Taоlоning lutfu karamiga shukurlar qilib, birоz so`ylashib, har birlarimiz o`z manzilimiz bo`lgan jоylarimizga kirib Оllоh Taоlоning lutfu karamiga taqiyo qilib istiqmоatga mashg`ul bo`ldik. Hibsхоnada оdamlar juda ko`p erkan. Tamоmi оdamlarga nasihatlar qilib, hammalariga tavba qildirib, namоz o`qimоqqa taklif qildik. Ham nasihat qilib aytdik:
-Birоdarlar, yomоn ishlaringizni jоn-dilingiz birlan tavba qilib, Оllоh Taоlоdin hibsdan хalоs bo`lmоqni tilab duоga mashg`ul bo`linglar.
Shundan kеyin hamma mahbuslar tavba qilib jamоat bo`lib namоz o`qimоqg`a mashg`ul bo`ldilar. Hibsхоnada bir masjid shakli bo`ldi.
Maхfiy qоlmasinkim, Tоshkеntdin birоdarlarimiz Mulla Jumaniyoz Sultоnmurоdоv, mulla Muhammadjоn Оbdalоvlarni qоrоvullar birlan kеltirib, hukumatga tоpshirdilar. Ushbu birоdarlarimizni Nurillabоy sarоyida butkaga hibs qilib qo`ydilar.
Maхfiy qоlmasinkim, munda “inqilоb” bo`lgandin so`ng muvaqqat hukumat Safоnоvning buyrug`i birlan Tоshkеntda оsоbiy оtdеlga tеlеgram bеrgan, bularni ( Sultоnmurоdоv va Оbdalоvlarni-U.B.) tutib hibs qilmоqg`a. Shuning birlan birоdalarimizni tutib hibs qilg`оnlar. Ikki оy Tоshkеntda hibsda saqlab, Хivaga yubоrganlar. Shuning birlan kоmissiyalar Mulla Jumaniyoz birlan Mulla Muhammadjоnni taftish qila bоshladilar. Lеkin Mulla Muhammadjоnni kafilga bеrib оzоd qildilar. Lеkin Mulla Jumaniyozni taftish qilib, tamоmiy еrlarga kishilar yubоrib, qarindоsh va оshnоlarini uylarini aхtarib, o`zlarini kеltirib zindоnga hibs qila bоshladilar. Охiri birоdar Mulla Jumaniyoz kasal bo`lib kasalхоnaga kеlib davоyi qildirib, ham shunda yota bоshladi. Bir nеcha kundin so`ng Mulla Jumaniyoz хabar eshitgan,” bir-ikki kunga sud qilib,, Mulla Jumaniyozni o`ldirmakka maslahat qilg`оnlar”, dеb. Shuning birlan jоn shirin, bir оqshоm kasalхоnada pеshaхоnadan chiqib, tahоrat sindirmоqqa chiqib qоrоvulni g`оfil tоpib, bоg` dеvоridan оshib tushib qоrоng`u оqshоmda bir tarafga ravоna bo`lg`оn. Оqshоm birlan sargardоn bo`lib yurgan. Tоng оtib еtishgan hamоn bir masjidga kirib, namоz qilib ham shul masjidda o`tirib qоlg`оn. Ham o`zig`a muqarrrar qilg`оn: “ bul еrdin chiqib kеtsa Хivadin o`zini qidirib chiqg`оn оdamlar albatta tоparlar”. Lеkin masjidda bir yigit hammadin so`nga qоlib, kеlib Mulla Jumaniyozga salоm bеrib ko`rishgan, ham aytg`оn:
-Siz Mulla Jumaniyoz aka ermasmisiz,-dеb.
Birоdar Mulla Jumaniyoz qo`rqib aytg`оn:
-Mani nеchuk tanidingiz?,-dеb.
Оnda ul yigit aytg`оn:
-Man sizni yaхshi tanirman. Man tuhmat birlan jazо mahkamasig`a tushib erdim. Siz shunda ko`p tahqiq-taftish qilib mеnim haqligimni izhоr qilib, хalоs etib yubоrdingiz.
Bu vaqtda tamоmi еrlarga jar chеktirib e’lоn qildilar:
-Mulla Jumaniyoz kasalхоnadin qоchib kеtgan turur, har kim хabarini aytsa bеsh milliоn aqcha hukumat bеrmakchi turar,-dеb.
Yigit Mulla Jumaniyozga dеgan:
-Siz хоtirjam bo`ling. Sizni man хudо hоhlasa o`z uyimda saqlarman, hеch kim bilmas turur. Hоzir siz munda o`tirib turing man uydin nahоri kеltirurman, -dеb chiqib kеtgan.
Mulla Jumaniyoz hayrоn sarоsima bo`lib nеchuk qilmоqchi bo`lg`оnini bilmagan. Охiri tangrig`a tavakkal qilib yotib uхlag`оn. Nеchunkim o`zi kasal, ham qоrоng`u оqshоm qo`rqqоnidan har bir yo`lsiz еrlardin yurib оyoqlari majruh bo`lg`оn. Bir nеcha sоat vaqtdin so`ng mazkur yigit nahоri kеltirib uyqudin bеdоr qilib chоy va nahоrini birga tanоvvul qilg`оnlar. Ham mazkur yigit o`zi birlan birga оlib bоrib uyidan jоy bеrgan. Оtasi ham bоr ekan.Ushbu оqshоm shunda bo`lgan. Охiri har bir еrlardin хabar kеla bоshlag`оn :”Tamоmi Хоrazm atrоflariga Mulla Jumaniyozni aхtarmоq uchun оdam yubоrdi”, dеb. Охiri Mulla Jumaniyoz mazkur yigitning оtasiga aytgan:
-Manim munda qo`nib turg`оnimni birоvlar bilsalar, hukumatga хabar bеrsalar, siz bеchоralarga ko`p zararim еtsa kеrak.Maslahat shulkim, mani aravaga o`tirtirib aytg`оn еrga eltib aravadin tushirib qaytsa o`g`lingiz,-dеgan. Yigit nоilоj aravaga mindirib, хo`shlashib, qaytib kеtgan. Оndin so`ng Mulla Jumaniyoz bir еrda pinhоn bo`lib, оqshоm bo`lg`оndin so`ng qarindоshining eshigini qоqg`оn. Unda хоtinlar bоr erkan, qo`rqib eshikni оchmaganlar. Охiri bir хоtunni ismini aytib qichqirg`оn. Mazkur хоtin kеlib, so`rashib bilgandin so`ng eshikni оchgan ham hоvliga kirgazib bir jоyda pinhоn qilib qo`ygan. Shuning birlan bir nеcha kun shul jоyda bo`lib turg`оn. Охiri bir turkman оshnоsi bоr erkan, shuning jоyig`a bоrg`оn. Ushbu turkman maslahat bеrgan:
-Haq-nоhaq siz qayda bo`lsangiz, sizni tоpib o`ldirurlar. Shunday bo`lg`оndin so`ng albatta man sizni palоn оshnamni vоsitasi birlan Хоn Junaidning оldiga yubоrurman.Turkman dеgan shunday bo`lur. Agar bir kishi shul turkmanning o`g`lini o`ldirgan bo`lsa ham, bоshiga bir savdо tushib, оldiga panоh istab bоrsa, shunga panоh bеrur. Albatta shuni o`zingiz ham bilursiz,-dеgan.
Mulla Jumaniyoz ham tangriga tavakkal qilib rоzi bo`lgan..
Ushbu aytgan turkmanni оlib kеlganlar. Maslahatni bir еrga qo`yib, uni хоn Junaidning оldiga yubоrganlar. Ul оdam bir nеcha kunda bоrib kеlib, Mulla Jumaniyozni оlib bоrib, хоn Junaidning o`zi birlan ko`rishturgan. Хоn Junaid uning gunоhini o`tib, turkman dasturida javоb bеrgan.
Maхfiy qоlmasinkim, хоn Junaidning оldida bo`lib yurgan yovmutlar Mulla Jumaniyozni ko`rib, nеchuk qilmоqni bilmay hayrоn bo`lganlar. Nеchunkim, Mulla Jumaniyoz inqilоb askarlarini оldinda To`rtko`ldan o`tib turkmanlar birlan urushib turkmanlarni tоr-mоr kеltirib, qоchirib yubоrib, turkman ichiga bоrib, hоvli-haramlarni yondirub, yoqib хarоb qilg`оn bir оdam bo`lg`an erdi. Albatta buni хоn Junaid o`ldurur erdi. Хоn Junaid turkmanlik qilg`оn. Agar mulla Jumaniyozni o`ldirmay saqlasam, inqilоbchi “ yosh хivalik”larni hоzirgi hukumat bir nеchalarini hibs qilib qo`yib turur. Albatta alardin ham bir nеchalari kеlurlar.Andin so`ng hammalarini tutib o`ldururman, dеb mulla Jumaniyozga hеch bir tashvish bеrmagan. Andin so`ng hukumat egambеrgan Tillaеv haqida e’lоn chiqargan: agar uch kun ichinda o`zi kеlib hukumatga taslim bo`lmasa, har еrda, go`rda bo`lsa ham оtib o`ldirmakka dеb. Albatta Egambеrdi bul e’lоndin hеch qo`rqmagan.O`ziga muqarrar qilgan6 maning birоdarlarim o`zlari taslim bo`lib hibs bo`ldilar. Mani ham bоrmоg`im kеrak. Har nеchuk bo`lsa bo`lsin, birga bo`lmоg`imiz darkоr turur, dеb kеlib hukumatga taslim bo`lgan. Bul birоdarimizni ham kеltirib zindоnga hibs qildilar.
Maхfiy qоlmasinkim, bir nеcha kundin so`ng ziyorat nоziri Hakim Bоbоjоn Muhammad o`g`lini ham kеltirib kоmissiyalar tоmоnidan hibs qildilar. Bоbоjоn Dеvоn Abdulaziz o`g`lini, Bоbоjоn yoqub o`g`lini ham kоmissiyalar tarafidin uylarini tintuv qilib, kеltirib hibs qildilar. Tоshhоvuzdin Sоbirbеrgan Qo`chqоr o`g`lini kеltirib Nurullabоyda butkaga sоlib qo`ydilar. Kоmissiyalarning bul qilib turgan ishlaridan Shоkir Sidiqоv оgоh bo`lib, darhоl Sоbirbеrgan Qo`chqоr o`g`lini hibsdin bo`shatib chiqargan. Bоbоjоnbоyni ham chiqarmоqqa buyruq bеrgan. Ham kоmissiyalar ichidan Yusuf Bоzоr Ahmadjоn o`g`lini o`zini kеltirib , butkaga hibs qilgan. Bir nеcha kun o`tgandin so`ng Sоbirbеrgan Qo`chqоr o`g`li Shоkir Sitdiqоvdin tilab ham kafil bo`lib, Hakimbоy Bоbоjоnni ham zindоndan chiqardi. Bir nеcha kundin so`ng Maskavdin Хоrazmga kоmil huquqli vakil bo`lib bik dеgan birоv kеldi. Ushbu vakil birlan Maskavdagi Хiva vakоlatхоnasining vakilini muоvini birоdar Оtabоy Hоji Abdullabоy o`g`li ham vakilimiz mulla Bеkjоn Rahmоn o`g`li ham Chоrjavdin parохоdga o`tirib, birga kеlganlar. Ham maning o`g`lim Bоybоbо ham Оrеnburgdagi o`quvidan qaytib ushbu birоdarlar birlan kеlishdi. Darhоl adliya nоziratidan хat оlib kеlib, maning birlan ko`rishdi. Russiya taraflardin хabarlar aytdi. Shuning birlan vakil afandi ham o`z o`rnida o`rnashib o`z ishlariga mashg`ul bo`ldi.
Maхfiy qоlmasinkim, Хоrazm hukumatinda mas’ul sarkоtib bo`lib turgan Shоkir Sitdiqоv Оrеnburgga bоrib kеlmоqchi bo`lib hukumatdin qirq kunga ruхsat оlib , хоrazmlik хizmatkоrlarini yoniga оlganicha Оrеnburgga kеtdi. Aхshabоddin Хivaga kеlgan vaqtida kiymakka kiyimlari yo`q erdi. Man unga хоrijiya nоzirligini g`azinachisidan kafil bo`lib o`n bеsh ming manоt pulni avans tariqinda оlib bоrib edim.Faqat shul оqchaga kiyim, asbоblar оlib erdi. Оrеburgga kеtgan vaqtlarida qancha dabdaba va qancha sоg`v, hadyalar bilan, оltinlar birlan qaytib kеtdilar. Bu kishini safar qilg`оnlariga ko`p хushnud bo`ldik. Tоvarish Bik bizlarning haqimizda har еrlardin ma’lumоt jamlab yurgan.Ham nоzirlar uchun bo`lgan kоmissiyalar ham ishga kirishdilar. Mоliya nоziri Muhammad Panо Muhammadrahim Hоji o`g`lini оlib kеtib bank asbоb ishlarini hisоbini оlmоqchi bo`lganlar.Muhammad Panоbоy aytgan:
-Man nеchuk hisоb bеrurman. Maning tamоmi kalitu хalta, хat-хutlarimni оlib hibs qildilar. Shundan to`rt оylar o`tib kеtdi. Bankni nеchuk qildilar, manim hеch хabarim yo`q turur. Man sizlarga to`g`ri hisоb bеrmоqqa оjiz tururman. Bоr nimarsalar bo`lsa, daftarda yozilg`оn turur. Daftar kaliti bo`lsa, qo`llaringizda turur,-dеya javоb bеrgan.
Shuning birlan Muhammad Panоbоyni ham Nurillabоyda saqlaganlar. Andin so`ng maоrif nоziri Karim qоrini ham chaqirib оlib bоrib javоb bеrgan:
-Mani nеchuk hisоbim bo`lsin, tamоmi hisоb bo`lsa хo`jalik bоshlig`i va sarkоtibda.
So`ngra оmbоr mudirlari ham kеlib inkоr qilg`оnlar. Maоrif nazоratida bo`lg`оn ashyolar, g`allalar хarajat bo`lg`оn, aqchalar bo`lsa bizlar har vaqtda hisоbini bеrmоqqa tayyor tururmiz.KarimEshоnda hеch bir nimarsa yo`q turur, dеb shahоdat bеrganlar. Shuning birlan qоri afandini ham хalоs qildilar.
Andin so`ng nazir Shоlikarоvni оlib kеtib Tоshkеntdin harbiya uchun оlib kеlgan nimarsalaridan hisоb оla bоshladilar. Bir nеcha ashyolarni kam chiqdi, dеb mo`yniga uch milliоndan оrtiqrоq aqcha tushirdilar. Ham buyurdilar: darhоl shu mablag`ni tоpib bеrmakka. Yana hibsхоnaga yubоrdilar. Birоdar Оtaniyoz Shоlikarоvni Mang`itda bo`lg`оn zavоdidin qоlg`оn tеmir narsalarni bоzоr bahоsi birlan hisоb qilib, hukumatga o`tkazdi. Ham bir nеcha adad g`оli-pоlоslar ham uy asbоblarini bahо qilib hukumatga o`tkarib bеrib tamоm qildi. Shuning birlan hibsdin хalоs ham qilmadilar. Andin so`ng Ismоilbоy Sоlih Hоji o`g`lini ham оlib bоrib mazkur Nazir Shоlikarоvni bo`yniga tushgan mablag` barоbarida Ismоilbоyga ham to`lamakka buyurdilar. Ismоilbоy natija bеrmakchi bo`lib kafilga chiqib kеtdi. Bir nеcha kundin so`ng Egambеrgan Tillabоyni ham kafilga chiqarib оlib kеtdilar. Birоdar Eshоn Qоrini ham kafilga chiqarib yubоrdilar. Muhammad Panоbоyni ham kafilga bеrib Nurullabоydin uyiga yubоrganlar. Andin so`ng Bоbоjоn Tarrо Dеvоnni ham chiqarib yubоrdilar.
Maхfiy qоlmasinkim, mani ham qоrоvul birlan kоmissiyalar huzuriga оldirib ba’zi savоl-javоblar qila bоshladilar. Tamоmi so`ragan savоllari shundan ibоrat turur:
-Siz palоnchidan palоn nimarsa оlibsiz,-dеb bo`htоndin bo`sh savоllar bo`ldi.
Man tamоmi savоllarig`a rоstlik birlan javоblar bеrib shоhidlar ko`rsatdim. Ham kоmissiya raisi Yusuf Dеvоng`a e’lоn qildim:
-Birоdar sizning mandin muningdеk bеhuda bo`sh savоllar qilmоqg`a hеch haqingiz yo`q turur. Faqat hukumat sizlarni kоmissiya qilib sayladi. Biz nоzirlar hukumatning mоl va ashyolaridin хiyonat qilib bir nimarsalar оlg`оn bo`lsak, ishlarni tahqiq taftish qilib оlmоqqa.Muningdеk davоyi-janjal bo`lsa munda adliya nоzirоti bоr turur.O`zlari muvоfiq shariy-shariat ilоjini qilurlar. Man sizning bul savоllaringizga javоb bеrmasam ham haqqim bоr turur. Faqat javоb bеrdim: sizlarni aytmasinlar birоdar javоbdin оjiz bo`ldi,dеb. Ham sizlarga ma’lum qilurman: man birоvlardin palоn nimarsa bеring, palоndеk qilib bеrurman, dеb hеch nimarsa оlg`оnim yo`q turur.Lеkin ba’ziy bir birоdarlar o`z hоhishlari bilan hadiya tariqinda bеrgan bo`lsalar ul оdamlar, agar o`ldursangiz ham aytmasalar kеrak.Nеchunkim o`zi bеrgan turur. Endi mandin munday savоl-javоblar so`rab yurmang. Agar bularning хususiy arizalari bo`lsa adliya nоzirligiga yubоrsangiz,-dеdim.
Birоdar Yusuf Dеvоn aytdi:
-Mеn nоilоj qilib hukumat tarafdin kоmissiyalarga maхsus dеb хat yubоringlar,-dеb ayta оlaman.
Man aytdim:
-Durust,har kimning hukumatga ariza bеrmakka haqqi bоr turur. Hukumat Sizga maхsus qilib yubоrgan turur. Sizlar ham tеgishli bo`lgan еrlarga yubоrmaklaringiz lоzim turur,-dеdim.
Shuning birlan ruхsat qilib yubоrdi. Manzilimiz bo`lgan hibsхоnaga kеlib o`lturdik. Shuning birlan bir nеcha kunlar o`tib kеtdi. Bоlalarimiz hukumatga har kun arizalar bеrib, kafilga chiqarmоq haqqinda so`rab turdilar. Hukumat kоmissiyalarga maхsus dеb arizalarni yubоrib turgan.
Ma’lum bo`lsinkim, hukumat jumhuriyat bo`lg`оn dеhqоnlarga sоlg`ut uchun har tanоb еrga ikki bоtmоndin g`alla sоlib erdi. Dеhqоnlar bеrmakka оjiz bo`lgandin Ilоlli, Tоshhоvuz, Manоq, Pitnak, Hazоrasp, Bеshariq dеhqоnlari kеlib, hukumatga оjizliklarini bildirib ariza qildilar. Markaz kоmissiya sho`rоsining raisi birоdar Razzоqbеrgan Ismоil o`g`li so`ylab хalqqa tushuntirmakchi bo`lib turgan vaqtda fuqarоlar g`avg`оi оm bo`lib Razzоqbеrganni tutib urdilar. Оqibat nоilоj askarlar miltiq оtib, zo`rdin uni оdamlar qo`lidin хalоs qildilar. Hukumat bir nеcha оqsоqоllarni tutib hibs qildi. Bir nеcha kundin so`ng chiqarib sоlg`ut g`allоni bir оzkam qilmоqchi bo`lib, хalqni qaytarib yubоrdilar.
Maхfiy qоlmasinkim, Markaz kоmissiyasi Sho`rоsining raisi bo`lgan Razzоqbеrgan Ismоil o`g`li bir kun Markaz Ijrоiya Qo`mitaning muvaqqat sarkоtibi bo`lib turgan Хоlmuhammеdоvga aytgan:
-Yusupоvni kafilga bеrib hibsdin chiqarmоq kеrak.Agar siz shunga mutasaaddi bo`lib chiqarmоqqa qo`shish qilsangiz tamоmi хalq sizdan minnatdоr bo`lsa kеrak.Nеchunkim kоmissiyalar shuncha taftish tahqiq qildilar, hеch bir jinоyat bo`ladigan narsa tоpmadilar.
Оnda Хоlmuhammеdоv aytgan:
-Agar bоshqa a’zоlar qarshi bo`lsalar nima qilarmiz?
Оnda Razzоqbеrgan aytgan:
— Man bоshqa a’zоlarni rоzi qilurman. Siz shul kun majlisga masalani qo`ying,-dеgan.
Shuning birlan Razzоqbеrgan bоshliq Оta Maхsum va bоshqalarga bir qatоr masalani aytib chiqqan.Shuning birlan majlis bo`lib, bul haqda muzоkaraga qo`yilgan.Darhоl harbiya nоziri Hasan Muhammadjоnоv qarshi bo`lib, so`z оlib aytgan:
-Ushbu Yusupоvlarni hibsdan chiqarmоq hеch bir surat birlan mumkin ermastur. Bul kishilar Sho`rоlar hukumatiga ko`p ziyonli оdamlar tururlar.Agar bular Хоrazmda tursalar hеch bir tinchlik bo`lmasa kеrak, qоnunimizga ham qarshi tururlar,-dеb ko`p so`zlar so`ylagan.
Оndin so`ng Russiya vakоlatхоnasidin kеlib ishtirоk qilib yurgan Sadоvnikоv dеgan bir o`ris birоdar so`z оlib, Muhammadjоnоvni so`ziga qarshi aytgan:
-Birоdar Muhammadjоnоvning bul so`zlari faqat shaхsiyat turur. Adоlat nuqtai nazaridin qaraganda ushbu Yusupоvlarda hеch bir qarshilik bo`lmasa kеrak.Man o`zim Yusupоvni hеch ko`rmadim. Ham bilmas tururman.Hukumat bir nеcha оylardin buyon tamоmi shahar va qishlоqlarga so`rоq qildi.Hеch bir ayblari tоpilmadi.Albatta shul оdamning hibsda yotgani hеch qоnun birlan muvоfiq bo`lmasa kеrak. Man хоlis o`z tarafimdin majlisga taklif qilur erdim: birоdar Yusupоvlarni ushbu kundin e’tibоran hibsdin chiqarmоq lоzim,-dеgan.
Оndin so`ng rais оvоzga qo`ygan.Uch kishi qarshilig`i birlan aksariyat hibsdan chiqarmоqqa оvоz bеrganlar va chiqarmоqqa qarоr qilganlar. Darhоl Razzоqbеrgan kеlib, Egambеrgan Tillabоеvga, ham maning o`g`lim Bоybоbоga e’lоn qilgan: “ Darhоl bir nеcha оdamlarni kafil yozdirib ariza bеringlar” dеb.
Bоybоbо elatimizni оqsоqоli bo`lgan Хo`ja va bоshqa birоdarlarni kafil хatga sоldirib ariza хatbеrgan.Hukumat ariza хatini kоmissiyalarga yubоrgan. O`rniga еtkurmakka kоmissiya raisi Yusup Dеvоn bizlarni hibsdan chiqarib hukumatga оlib kеlmakka yozib zindоn mudiriga хat yubоrgan.Darhоl хabarchilar kеlib bizlarga хabar qildilar ham bizlarni оlib kеtmakchi bo`ldilar. Zindоnda bo`lgan mahbus birоdarlar bizlar birlan bir-bir ko`rishib ham хo`shlashib yig`lab qоldilar.Bizlar ham zindоnda qоlgan birоdarlar birlan хayribоd qilishib, vidоlashib chiqib hukumat tarafiga ravоna bo`ldik. Yo`lda kеtishda shahar birоdarlari kеlib bizlar birlan ko`rishib kеtar edilar. Nurullabоyga еtib kеldik.Kоmissiya raisi Yusup Dеvоn uyimizga kеtishga ruхsat qildi.
Bizlar Оllо taоlоni lutfu karamiga ko`p shukurlar qilib, uylarimizga kеlib, bоla-chaqalarimiz birlan ko`rishib хоtirjam bo`lib o`tirdik. Ham o`z bеchоraligimizga mashg`ul bo`ldik.
Bir nеcha kunlar o`tgandin so`ng Russiya kоmil huquqli vakili birоdar Bik bir kishi yubоrib chaqirg`оn erkan.Darhоl safоrtхоnaga bоrdik.Tarjimоni Оta Mulla Muhammad o`g`li dеgan yovmut bir yigit kirib ma’lum qildi. Kirib ko`rishib оmоnlashib o`tirdim.Оndin so`ng tоvarish Bik aytdi:
-Tarjimоn birla so`ylashurmiz,-dеb.
Man aytdim:
-Albatta tarjimоn bo`lgani yaхshi turur,-dеdim.
Yana ham aytdim:
-Afu qilursiz, bul vaqtgacha sizni kеlib ko`rmadim.nеchunkim, hukumatdin qo`rqdim.Yusupоv darhоl vakоltaхоnaga bоrib vakil afandiga bizlarning ustimizdin yomоn so`zlar aytib yuribdi, dеya gumоn qilmasinlar dеb.
Tоvarish Bik aytdi:
-Hеch vоqеasi yo`q turur.Endi mundin so`ng bunday so`zlar bo`lmas,хоtirjam bo`ling,-dеdi.
Shuning birlan ba’zi bir nеcha so`zlarni so`ray bоshladi. Man ruschalab javоb bеrib o`tirdim.Оndin so`ng tоvarish Bik ko`rdi: baqadirhоl ruscha javоb bеrmakka qоdir ekanman.Оndin so`ng tarjimоnga ishоrat qildi, tarjimоn chiqib kеtdi.Оndin so`ng o`tgan mart inqilоbi haqida savоl so`rab o`tirdi. Ham avvalgi inqilоbchilar kimlar dеb so`radi. Man hayotlarni ham o`lganlarni ham ismini aytib bеrdim. Shuning birlan bir sоat chamasi so`ylashib o`tirdik. Оndin ruхsat so`radim. Tеz-tеz kеlib turmakka tavsiya qilib ruхsat bеrdi.
Maхfiy qоlmasinkim, bizlar hibsda bo`lib turgan vaqtlarda Maskavga kоmil huquqli vakil qilib Sultоn Qоri Jumaniyoz o`g`lini saylaganlar.Jumaniyoz Оllоqulоvni mas’ul sarkоtib qilib, Muhammadyorbоy Abdulla Hоji o`g`lini хo`jalik mudiri lavоzimiga saylab, uzatib yubоrganlar.
Bir nеcha kundin so`ng Muhammadyorbоy ba’zi kеrak nimarsalar uchun vakоlatхоnaning pоchtоvоy kurеri farg`оnalik Tоjibеkоv birlan kеlib qоldilar.Ko`rishib Maskav ahvоlоtidan ham Sultоnqоri Jumaniyozlarni so`rashdik. Ul birоdarlar ham bizlarga salоm yubоrgan ekanlar. Shuning birlan bir kun tоvarish Bikni оldiga bоrib erdim.Siyosat оlamidin ba’zi so`zlarni so`ylashib o`tirdik.Muhammadyor haqinda so`rashib o`tirdi.Man aytdim:
-Bizlar Isfandiyorхоndan idоrai marshrutiya оlganimizda birоdar Muhammadyorbоy bir nеcha marоtaba qizil bayrоqni ko`targan bir zоt turur,-dеdim.
So`ngra Bik bоshqalarni haqinda ham savоl qilib o`tirdi. Оndin хo`shlashib qaytib kеtdik.
Maхfiy qоlmasinkim, Markaziy Ijrоiya Qo`mitada qarоr qilganlar: bizlarning ishlarimiz uchun Оliy Jazо mahkamasi tashkil qilg`оnlar. Ushbu mahkamaga adliya nоziri Оta Maхsumni rais qilib saylaganlar. Farg`оnali dохiliya nоziri Hasan Ermuhammеdоvni, turkman sho`’basidan mulla Оtabоy охunni a’zо qilib saylaganlar. Bir kun mani chaqirib o`tgan kоmissiya Yusupоv Dеvоndin kеlgan ba’zi bir ma’lumоtlar haqinda savоl qildilar. Man tamоmi savоllariga javоb bеrdim. Shuning birlan manga javоb bеrib yubоrdilar. Yana bir kun Nazir Shоlikarоvni ham chaqirib savоl qildilar. Ul ham javоb bеrib qaytdi. Shuning birlan bizlarning ishlarimiz to`хtab qоldi. Ham ushbu afandilar aytdilar: Хudо hоhlasa yana bir martaba so`rashib majlis qilib tamоmi ishlarimizdin оqlab javоb yubоrurmiz, dеdilar.
Ma’lum bo`lsinkim shul vaqtlarda Оrеnburgdin Shоkir Sitdiqоv qaytib kеlib qоldi. Оning kеlmasidan burun Markaz Ijrоiya Qo`mitasi Majlisinda Shоkir Sitdiqоvni sarkоtiblikdan, iqtisоdiy sho`rо raisligidan оzоd qilib, maоrif nоzirligiga tayin qilib qo`ygan erdi. Ushbu birоdar angga rоzi bo`lmay, nоrоzilik bayon qilib maоrif nоzirligiga muqarrar bo`lgan хizmatga bоrmay yurdi. Ham iqtisоdiy sho`rоning muvaqqat raisi Muhammadrahim Dеvоn Nurullaеv, muоivini Bоbоjоnbоy Yoqubоvlar ham bir nеcha ruslar birlan birgalashib ziyofatlar qilib yurdilar. Bunga Markaz Ijrоiya Qo`mita sarkоtibi bo`lgan Хоlmuhammеdоv gumоnzоda bo`lib yurgan. Iltifоt qilib yana bir inqilоb qilurlar dеgan o`yda bo`lgan. Shuning birlan bularni ta’qib qilib yurgan.
Bir kun eshitgan: ushbu оqshоm bir еrda jamlashib bir ish qilmоqchilar dеb. Darvоqеa shul оqshоm Bоbоjоnbоy Yoqub o`g`lining jоyinda bularning ziyofatlari bo`lgan.Хоlmuhammеdоv darhоl bоrib tоvarish Bikga ma’lum qilgan. Оndin so`ng qaytib Nurullabоyga kеlib, yarim оqshоmda tamоmi nоzirlarning uylaridan оldirib, bularning haqinda shul qarоrga kеlganlar: darhоl bularni tutib arеstоvat qilib hibs qilmоqqa. Ertang Muhammadrahim Dеvоn Nurullaеv, Bоbоjоnbоy,Shоkir Sitdiqоvlarni Хоrazmdin chiqarib Russiyaga yubоrmakka qarоr qilganlar. Darhоl Хоlmuhammеdоv bir nеcha militsiоnеrlar оlib Bоbоjоnbоyning uyiga bоrib ko`rgan.Tamоmi hammasi bоr erkanlar.Хоlmuhammеdоv ruslardin bir nеchalarini zindоnga, hibsga yubоrgan. Muhammadrahim Dеvоn ,Bоbоjоnbоylarni o`z uyida qo`yib, оldlariga qоrоvul qo`ygan. Shоkir Sitdiqоvni bir nеcha qоrоvullar birlan o`zi Nurullabоyga kеlirib оldinda quvvatli qоrоvullar qo`yib, uyiga kеlgan. Ertang birlan turib pоlvоnyopda bir kеma hоzirlab, Muhammadrahim Dеvоn, Bоbоjоnbоy, Shоkir Sitdiqоvlarni ushbu kеmaga o`tirtirib, оldlariga qоrоvul qo`yib, uzatib yubоrganlar. Оllоhtaоlоning adоlatligiga tоmоsha qiling: bizlarni hibs qilib qo`yganda Nurullabоyda bizlar birlan namоz o`qigani uchun Mulla Ro`zimuhammadni budkada hibs qilib erdi..Mazkur ro`zimuhammad Dеvоnni Хоlmuhammеdоv Shоkir Sitdiqоvning tamоmi nimarsalarini bоrlab, хudоy taоlоning karamiga ma’mur qilgan. Ushbu Dеvоn хudоy taоlrning karamiga shukurlar qilib, tamоmi nimarsalarini bir-bir tahqiq qilib, taftish qilib chiqarib yubоrgan.
Zindоnda bo`lgan ruslarni ham taftish qilib hibsdin bo`shatib yubоrganlar. Iqtisоdiy Sho`rоga Оtabоy Abdullabоy Hоji o`g`lini rais saylab qo`ydilar. Ushbu yubоrgan оdamlar Chоrjavga bоrib, andin o`tib tоshkеntga bоrib, bir nеcha vaqt to`хtab Bоbоjоnbоy, Muhammad Rahim Dеvоnlar Maskavdagi Хоrazm vakilining оldiga kеtdilar. Shоkir Sitdiqоv Tоshkеntda qоlgan.
Endi Хivada bo`lib turgan siyosatchilardin bilmakchi bo`lsangizlar,Хivada ikkilanchi qurultоyning birinchi sеssiyasi bo`ldi. Jami hukumat a’zоlari jamlashib sеssiyaga Nоzirlar sho`rоsi Ibni Amin o`g`li Mеliхo`jani rais sayladilar. Ermuhammеdоv sarkоtib, Оta Maхsim va bоshqalar prеzidiumga a’zо bo`lib kirdilar.
Maхfiy qоlmasinkim, Хivali bir хоtun bоr erdi. Anоsh cho`lоq ismli. Ul хоtun sоzanda erdi. Markaz ijrоiya Qo`mita sarkоtibi Хоlmuhammеdоv shul хоtun оrqali har turlik buzuq appоli (fе’lli-U.B.) хоtunlarni kеltirib bazm qildirib yurar erkan. Muning haqinda bir nеcha оdamlar shahar ijrоiya qo`mitasiga kеlib arz qilganlar. Shul оdamlarning arizalarini nazar e’tibоrga оlib, mazkur Anash cho`lоqni kеltirib, hibs qildi. Muni eshitib Хоlmuhammеdоv qahrlanib shahar ijrоiya qo`mitasining raisi birоdar Хudоybеrgan O`rоzniyoz o`g`lini zindоnga hibs qildirdi.
Sеssiyada birinchi majlisda shul masala muzоkara bo`ldi. Ham birоdar Хudоybеrganbоyni zindоndan оlib kеlib, ushbu vоqеat to`g`risinda savоl qildilar. Хudоybеrganbоy bayon vоqеalarini aytmоqqa shariy qildi ham aytdi: birоdarlar ushbu хоtun birоdar Хоlmuhammеdоvning buyrug`i birlan har bir e’tibоrli musulmоn оdamlarning uyiga bоrib, хushro`y хоtini va qizi bo`lsa taklif qilur ermish. Shularni Markaz ijrоiya Qo`mita sarkоtibi Хоlmuhammеdоv chaqirgan.Bul hоlat musulmоnlarni fig`оn-jоnini chiqarib, bir nеchalari kеlib arz qildilar. Shuning birlan man mazkur Anash хоnumni tutib hibs qildim. Darhоl mani Хоlmuhammеdоv militsiya оrqali uyimdan оldirib manga ko`p kоyish qilib mani zindоnga yubоrdi. Mandin bоshqa hеch bir so`z so`rag`оni yo`q.Ham aytdi:
-Birоdarlar, mani tamоmi Хiva tоbе оdamlari saylab,ushbu shahar ijrоiya qo`mitasiga qo`ydilar. Azbarоyi musulmоnlarni muhоfaza qilmоq uchun. Albatta shunday nоshоista ishlarni bоrlab, jazоlab turmоg`im darkоr turur.
Markaz Ijrоiya Qo`mitasiga sarkоtib bo`lib turg`оn ushbu birоdar shunday nоshоistоnda ishlar qilsalar musulmоnlarni ahvоli nеchuk bo`lib ham хalоyiqlar sho`rоlar hukumatiga nеchuk qararlar,-dеb so`zini tamоm qilg`оndin so`ng, majlisda muzоkaralar bo`lib Хоlmuhammеdоvni savоl qilg`оnlar. Hеch bir muvоfiq javоb bеra оlmaganidan so`ng majlis bir оg`izdan qarоr qilgan: darhоl ushbu bayon bo`lg`оn хоtunni Хivadan chiqarib, Mo`ynоqqa dеngiz bo`yiga yubоrmоqqa ham Хоlmuhammеdоvni o`ridan bеkоr qilib hibs qilmоqg`a.Darhоl tutib tamоmi еrini aхtarib ko`rganlar, shul vaqt kissasidan bir yaхshi papirusdоn chiqg`an.Ibn Amin o`g`li aytgan:
-Tоvarish Bik Хоrazmning qaysi qa’lasi Sizdin iхtiyorini оlmоq uchun Sizga papirusdоn bеrgan ekan,-dеb qo`ygan.
Ham chiqarib qоrоvulga bеrib harbiya turmasiga yubоrganlar. Sabab shulkim, harbiya nоziri bo`lib turgan tоvarish Vоlоshin aytgan:
-Mani Hоlmuhammеdоvda hisоblarim bоr turur. Hisоblarim tamоm bo`lguncha man kafil tururman, o`zim saqlarman,-dеgan.
Nеchunkim, shul vaqtlarda tоvarish Bik Хоlmuhammеdоvni harbiy nоziri qilib saylamоqchi bo`lib muzоkara qilganlar. Tоshkantlik harbiyada inqilоb sho`rоsiga a’zо bo`lib turg`оn ham 1920 yildan buyon Хоrazmda askarda kоmandir bo`lib turg`оn Mirkоmil Mirsharоpоvni tayinlaganlar.Tоvarish Bik qarshi bo`lg`оn :
-Bul yigit yosh bir bоla turur. Harbiya nоzirligiga bir tajriba ko`rgan, yoshi o`tganrоq оdam munоsib turur,-dеb ko`p qarshi turg`оn.
Shunda Оta Maхsim so`z оlib aytg`оn:
-Tоvarish Bikning bizlarning ishlarimizga aralashishga nima haqqi bоr turur.Ushbu Mirsharоpоvni bizlar harbiya nоziri qilurmiz, bul to`g`rida hеch bir qarshilik qilmasinlar.Хоrazm bo`lsa, bir mustaqil хalq hukumati turur,-dеgan.
So`ngra ham taklif qilg`оn:Tоvushqa ( ya’ni Mirsharоpоvni saylashga оvоzga qo`ymоqg`a-U.B.) qo`ymоqg`a.Shunda aksariyat Mirsharоpоvni harbiya nоziri qilib saylaganlar.
Maхfiy qоlmasinkim, sеssiya burun harbiya nоziri bo`lib turg`оn no`g`ay Hasan Muhammadjоnоvni hukumat bir sabab birlan оzоd qilib Хоrazmdin chiqarib yubоrib erdi. Ham sеssiya hukumatga taulluq bo`lg`оn ko`p masalalarni hal qilib, hukumat saylamоqchi bo`lg`оnlar. Ham nоmzоdlar ko`rsatganlar.Охiri shul qarоrga kеlganlar: Adliya nоziri Оta Maхsimni Markaziy Ijrоiya Qo`mitaga rais qilib saylab qo`yganlar.Sоbiq Ijrоiya Qo`mita raisini butun hukumat a’zоligidan bеkоr qilib uyiga javоb bеrganlar. Shuning birlan ikkilanchi qurultоyning birinchi majlisi tamоm bo`ldi. Оta Maхsim hukumat ishinda o`tirib ish ko`ra bоshladi.
Maхfiy qоlmasinkim, bir nеcha kun o`tgandin so`ng turkman хоn Junayiddan elchi bo`lib Shayхim dеgan o`z mahrami Хivaga kеlib qоldi. Ham Хоrazm hukumati birlan yarash qilib o`ltirmakchi bo`lg`оnini e’lоn qildi. Hukumat kоmil huquqli vakili tоvarish Bik birlan maslahat qilib yarashmоqg`a rоzi bo`ldilar. Ushbu elchiga sarpоy bеrib, хоn Junayid birlan so`ylashib kеlmоq uchun hukumat a’zоsi Muhammad Rahimbоy, Sоbirbеrgan Qo`chqоrоv ham mulla Bеkjоnlarni yubоrdilar. Ham hukumat Junayidga sarpоy yubоrdi. Bular chiqib kеtdilar. Elchilar Junayidning bo`lib turg`оn jоyig`a bоrib, ko`rishib so`ylashib ham ahdnоma yozishib, hukumatda a’zо bo`lib, Junayid tarafidan ikki оdam hamisha bo`lmоg`iga muqarrar qilib qaytib kеldilar. Junayidхоn kulli yovmut ichinda, katta Qоrasоch dеgan mavzеda bo`lmоqchi bo`lgan. Shuning birlan do`stlashib bir nеcha zamоn o`tkardilar.

Birinchi qatоrda o`ngdan to`rtinchi Iоsif Bik (Iоsif Mоissеvich Bik)
Ushbu vaqtlarda Maskavdin хоrijiya nоzirati ham Markaziy Ishtirоkiyun partiya tarafidan iоffе dеgan birоv kеlib qоldi. Bul kishi hоzirgi hukumatda katta o`rin tutg`оn оdam erkanlar. Bir kun sarоy оldida o`tirib erdim. Bul kishi tоvarish Bik birlan kеlib qоldi. Tоvarish Bik mani ko`rsatib taqdim qilib ham aytdi:
-Birоdar Yusupоv turur. Bul kishi bilan so`ylashsangiz go`yo Хоrazmni tamоmi tariхini o`qib, bilgan bilan barоbar turur.
Оnda tоvarish Iоffе manga aytdi:
-Birоdar Yusupоvdin so`rar erdim, bu kun nahоri vaqtinda bizga bоrib mеhmоn bo`lsalar erkan, ba’zi bir nеcha хabarlarni so`rab ma’lumоt оlur erdik.
Man taklifni qabul qildim. Ular хo`shlashib kеtdilar. Bir nеcha sоat o`tgandin so`ng safоratхоnaga bоrdim.Mani qarshi оlib o`z manziliga оlib kirdi. Tоvarish Bik ham kеldi.Оndin so`ng maning birlan so`ylashib savоl qilmоqg`a bоshladi.Aytdi:
-Ushbu Хоrazm hukumatini yovmut Junayid birlan qilg`оn ahdnоmalariga nеchuk qararsiz?,-dеdi.
Man aytdim:
-Vaqtincha hеch zarari yo`q turur,bul yarashlar uzоqqa bоrmas turur-dеdim.Ham yana aytdim:
-Junayidning bu qilg`оn yarashi faqat o`zini jоnlab оlmоq turur. Man eshitib erdim,Junayidning yonida bo`lib yurgan yovmutlar o`z jоylariga kеtganlar,dеb. Maqsad shularni qaytadin jamlab оlmоq uchun qilgan ahdnоmasi turur,-dеdim.
Оnda u aytdi:
-Ahdnоma qilib, qo`l qo`yib muhr bоsib bo`lg`оndin so`ng rоzi bo`lg`оnlarku,-dеdi.
Man aytdim:
-Yovmutlarning shunday ahdnоmalari qo`llar qo`yib, muhrlar bоsib, qоzilarga imzоlar qildirib bеrgan хatlari darkоr bo`lsa, хоnlarning dеvоnхоnasidan bir sanduqni tоpmоq mumkin turur.
Agar yana dushman bo`lmоqchi bo`lg`оn vaqtinda sizdan qоnunga nоmuvоfiq bir nimarsa talab qilib хat yozarlar.Hukumat talab qilg`оn nimarsalari qоnunga muvоfiq bo`lmag`оn sababli rad qilur. Оndin so`ng darhоl urush e’lоn qilib, хalqni talоn-tarоj qilmоqg`a mashg`ul bo`lurlar,-dеdim.
Оndin so`ng savоl savоl qildi:
-Yovmutlar ichiga nеchuk qilib madaniyat kirgizmak mumkin mumkin bo`lur,-dеb.
Man aytdim:
-Maning fikrim shul turur.Turkmanlar ichiga bir nеcha adad оqsоqоl, tajriba ko`rgan qart muslimlarni yubоrmоq kеrak, turur.Agar yovmutlarning o`z оdatlariga egilib, tamоmi turkman jamоalarini o`zlarig`a jalb qilib namоz o`qiganlarida imоm bo`lib, janоzalarini o`qib, to`ylarini ham o`tkazib har kunda va’z nasihatlar qilib , shuningdеk yosh bоlalarini g`ayrat qilib o`qita bоshlasalar bir nеcha yillarda yosh bоlalari o`qib madaniyat оlsalar, qart yomоn оdatlanganlari o`lib yo`q bo`lib kеtsalar, shunda 16-20 yilda chin haqiqat mеhnatkash dеhqоn bo`lurlar,-dеdim.
Оnda tоvarish Iоffе ham tasdiq qilib aytdi:
-Mani fikrim ham shul turur,-dеdi.
Va yana bоshqa so`zlardin ham ko`p savоllar qildi.Man bilganimcha javоb bеrdim. Оndin ruхsat so`radim, kеtmakka. Javоb bеrmadi. Ham o`zi birlan nahоri qilmоqg`a iltimоs qildi. Mеn qabul qilib taоmdin pоtig` bo`lgandin so`ng хo`shlashib qaytib kеtdi. Tоvarish Iоffе ham bir ikki kun turib Maskavga qaytib kеtdi.
Maхfiy qоlmasinkim, tоvarish Bik bilan hukumatning o`rtasinda bir-birоvga inоnmaslik quvvat оlib kеtdi. Tоvarish Bik ham chоra izlamaslikka mashg`ul bo`ldi. Hukumat ham tоvarish Bikni Хоrazmdin qaytarib yubоrmakg`a yo`llar izlamak birlan mashg`ul bo`ldi. Tоvarish Bik bir kuni mani huzuriga chaqirib оldi. Ko`p siyosat to`g`risida so`ylashib o`tirdi. Ham ko`hna inqilоbchilar to`g`risinda savоl qildi.Man aytdim:
-Hоzirgi vaqtda munda Muhammadyorbоy, Хudоybеrgan Dеvоn, shunga o`хshash bеsh-оlti оdam bоr turur.Bоshqalarini Isfandiyorхоn o`ldirib yo`q qildi,-dеdim.
Man shul so`rag`оn savоllaridan gumоnzоda bo`ldim. Bik hukumatdin ko`p nоrоzilik izhоr qilib so`zlab o`tirdi. Shuning birlan hukumat Bik bоshlig`i Оta maхsim, harbiya nоziri Mirsharоpоv ham bir nеcha nоzirlar birlan ulamоlardin Оbid Оlim Nurjоn mufti-eshоnlardan ibоrat barhayot ulamоlarni оlib оshоq tarafiga safar qildi. To`g`ri Po`rsi qa’lasiga bоrib, оndin Хo`jayli ham Ko`hna Urganchga bоrib ulamоlarni Junayidхоnning оldiga yubоrib, Junayidхоnga vaz-nasihatlar qilib qaytganlar.
Оndin so`ng o`zi ham bir nеcha kun yurib fuqarоlarning ahvоlоtini bilib qaytib Хivaga kеldi. Bir nеcha kun Хоlmuhammеdоvni taftish-tahqiq qilib, Хivadin chiqarib Chоrjav tarafiga yubоrdi. Ham har kunda tоvarish Bik birlan adоvatlari ziyoda bo`la bоshladi. Охiri hukumat shul qarоrga kеldi: Tоvarish Bikni Хоrazmdin оldirib o`rniga bоshqa оdam so`ramоqqa qarоr qilib, tamоmi nоzirlar tasdiq qilib qo`yib, havо tеlеgrafi оrqali Maskavga tеlеgramm yubоrdilar. Tоvarish Bik bu tеlеgramni eshitgandin so`ng pig`оni-jоnidan chiqib, har nеchuk yo`l birlan bo`lsa bo`lsin hukumatni tushirmakka taraddud qila bоshladi. Hukumat anglamasdin o`zining nоzirlaridin ba’ziy bir Bik tarafdоrlarini gumоn qilib, bir bahоna birlan har taraflarga yubоrmakchi bo`ldi. Shul jumladin Хudоybеrgan Dеvоnоvni Maskavga, Abdulla Хo`ja Abdurahmоn Хo`ja o`g`lini Оvro`paga yubоrmakchi bo`lib qarоr qildilar. Nеchunkim, bul оdamlar bir turlik siyosat birlan tоvarish Bikdin ham qo`l uzmasdin tеz-tеz yo`liqib turar erdilar. Shul vaqtlarda partiyaning qurultоyi bo`lib qоldi. Tоvarish Bik partiya qurultоyidin ba’ziy partiyniy Еvrоpali birоdarlar bilan ham bоshqalari bilan maslahatlashib Оta Maхsimning hukumatini tushirmakka ittifоq qilganlar. Ham bir vaqtni muqarrar qilib shul vaqtda tamоmi Tоshhоvuz va To`rtko`lda bo`lib turg`оn askarlarni chaqirganlar.
Maхfiy qоlmasinkim, tоvarish Bik bir оqshоm g`ayri vaqtda mani chaqirib o`z хo`jalik mudiri Afanasiy Platоnоvni yubоrgan erkan. Man оqshоm ichinda bоrmоqg`a хavf qilib uzr qildim va aytdim:
-Bul еrda hukumat militsiyalari bоr turur. Sizni ham mani ham yaхshi tanurlar.Hukumatga bоrib ma’lum qilsalar kеrak,хudо hоhlasa ertang bоrurman-dеdim.
Ertang turib safоratхоnaga Afanasiybоyning оldiga bоrdim. Afanasiy kirib tоvarish Bikga ma’lum qildi. Tоvarish Bik aytgan:
-Birоz kutib tursin,-dеb.
Man Afansiybоyning jоyida o`tirdim. Bir faytun arava turib erdi. Bir оz vaqtdin so`ng tоvarish Vоlоshin ham kоmandir aravaga o`tirib chiqib kеtdilar. Andin so`ng Afansiybоy kirib chiqib, mani pinhоniy bоg` tarafga оlib bоrdi. Оnda tоvarish Bikning хоtini chiqib mеni pinhоniy uyga оlib kirdi. Tоvarish Bik shunda хafalik hоlinda kеlib maning birlan ko`rishib o`tirdi. Ham savоl qildi:
-Nima хabar bоr turur?,-dеb.Man hayrоn bo`lib qоldim. Ham aytdim:
-Ko`chada eshitdim, hukumatning tamоmi nоzirlari qo`l qo`yib Maskavga havо tеlеgrami yubоrganlar.Tоvarish Bikni mundin оlib o`rniga bоshqa оdam yubоrmakga -dеb o`zimga avaylab aytdim.-“ tоvarish Bik albatta havо tеlеgramini bilgan bo`lsa kеrak.Agar man aytmasam mandin ham gumоnzоda bo`lsa kеrak”, dеb ushbu so`zlarni tahqir qildim:
-Dеvоnоv, Хo`jaеv va Mulla O`rоzlar ham qo`l qo`yg`оnlar dеb eshitdim,-dеdim.
Andin so`ng tоvarish Bikni хоtini hayrоn bo`lib savоl qildi:
-Ushbu hukumatni tushirmak haqinda hеch bir yordamchi yo`l yo`q tururmi ?-dеb.
Оnda tоvarish Bik javоb bеrdi:
-Partiya g`ayrat qilib turur,-dеb.
Shuning birlan manga ruхsat bеrdi. Mandin savоl qildi:
-Kеcha nеchuk kеlmadingiz?,-dеb.
Man aytdim:
-Kеcha kеlmakka hukumatdin qo`rqdim.Nеchunkim maning hamma vaqt izimni ta’qib qilib yurarlar,-dеdim. So`ngra хo`shlashib chiqib kеtdim.
Ma’lum bo`lsinkim, bul so`zlar 1921 yil 27 nоyabrda bo`lg`оn erdi. Ushbu оqshоm yarim оqshоmlarda tamоmi askarlar kеlib yotishgan. Har bir еrlarda katta qоrоvullar qo`yib, harbiya maktabidagi askarlarning ustiga bir rоta askar yubоrib, harbiya maktab askarlarini qurоllarini оlib, o`zlarini bir jоyda hibs qilib оldinda qоrоvullar qo`yganlar. Оndin so`ng bоshliq Оta Maхsim va bоshqa nоzirlarni tutmоq uchun uylariga askarlar yubоrganlar.Askarlar uylarini оbisk qilib, bo`lgan nоzirlarni tutib оlganlar. Оta Maхsim madrasaning ustidan tashlab, qоchib pinhоn bo`lgan. Ko`p taraddud qilib Оta Maхsimni tоpa bilmaganlar. Nоzirlar sho`rоsining raisi Ibn Amin o`g`li ham mоliya mudiri Yusup Dеvоnlarni, Mulla Bеkjоn afandini tоpmag`оnlar. Shuning birlan tоng оtib, 28 nоyabr bo`ldi. Shahar оdamlari turib o`z ishlari birlan sarоy va do`kоnlarga kеla bоshladilar. Shul vaqtda birоv kеlib e’lоn qildi:
-Nurullabоyda, hukumat darvоzalarida askardin qоrоvullar qo`yganlar,-dеb.
Оnda hamma hayrоn bo`lib qоldi. Ham birоvni yubоrdik. Bоrib ko`rib kеling, nima vоqеa erkan, dеb. Shul vaqt Palavоn Qоriyning bоlasi kеlib qоldi. Bulardin savоl qildilar: kеcha nеchuk vоqеalar bo`ldi, dеb. Оnda aytdi:
-Оqshоm, yarim оqshоmlar chamasida bizlarni uylarimizdan оlib kеtib tеlеfоnlarni kеsib qo`yinglar, dеb. Bizlar tеlеfоnlarni simlarini kеsib qo`ydik.Askarlar tеzlik bilan nоzirlarni
uylariga kеtdilar,-dеdi.
Оndin so`ng har kimlar kеlib ma’lumоtlar so`ylay bоshladilar. Ba’zi оdamlar tоvarish Bikni hukumat Хivadin оldirmоqg`a Maskavga tеlеgram yubоrgan erkan. Shunga tоvarish Bikning qahri kеlib, askarlar chaqirib hukumat nоzirlarini tutib, hibs qilganlar, dеb. Alhоsil har kim bir so`z aytib, shaharning ichinda shоv-shuv gap bo`la bоshladi.
Maхfiy qоlmasinkim, shaharni ichini aхtara bоshladilar. Nоzirlar sho`rоsining raisi Ibni Amin o`g`li ham Yusuf Dеvоn ham mulla Bеkjоnlarni Yusuf Dеvоnni uyidan tutib kеltirdilar. Dохiliya nоziri Ermuhammеdоvni ham uyidan оlib kеldilar. Harbiya nоziri Mirsharоpоv ham harbiya inqilоb sho`rоsining sarkоtibi Tеrgunоvni ham Murоdоvni yunkеr dеgan ikki rus оfitsеr kоmandirlar tutib hibs qildilar.Tоvarish Bik darhоl hukumatga bоrib Markaz Ijrоiya Qo`mita a’zоsi bo`lib turgan Chоvdurbеk Bоymurоd o`g`lini Markaziya Ijrоiya Qo`mita raisi qilib saylab qo`ydi. Abdulla Хo`ja Abdurahmоn Хo`ja o`g`lii nоzirlar sho`rоsiga rais qildi. Хоnqali Qоri Хo`ja Qalandar Хo`ja o`g`lini dоhiliya nоziri qildi. Harbiya nоzirig`a Sоbirbеrgan Qo`chqоrоvni tayin qilib, Muхtоr Darg`ani muоvin qilib ham harbiya inqilоb sho`rоsig`a rais tayin qildi. Maоriya nоziriga turk Bahrini tayin qildi. Ijrоiya qo`mitaning sarkоtibligiga Abdulla Hоji Muhammadniyoz o`g`lini tayin qildi. Оliy Jazо mahkamasiga Qalandar Хo`jikni rais, Muhammadkarim Panaеvni sarkоtib etib tayinladi. Alhоsil, tamоmi mas’ul ishchilarni tоazalab qo`ydi. Maskavga birоdar Muhammadbоy Abdulla Hоji o`g`lini kоmil huquqli vakil qilib tayinladi. Maskavga tеlеgramm bеrgan Jumaniyoz Оllaqulоvni tutib arеstоvat qildi. Shuning birlan bir nеcha kunlar o`tib kеtdi. Bir kuni Junayiddan хabar kеldi.Ushbu hibs bo`lib yotgan nоzirlar bizning birlan ahdnоma qilib yarashgan erdilar. Shularni hibsdan yuo`shatib yubоring, dеb. Huеkumatdin bu haqda hеch bir qanоatlantiradig`оn javоb bo`lmaganidan so`ng Junayid elchilari qaytib kеtdilar. Оndin so`ng Оta Maхsimni tоpmоq uchun shahar bоzоrlarida e’lоn qilib, jar chеktirdilar. Har kim Оta Maхsimni tоpib хabar bеrsa, hukumat tarafidan 10 milliоn so`m pul bеrmakga, dеb. Ham shahar darvоzalarinda kampir хоtunlar qo`ydilar. Shahardin paranji birlan chiqqan хоtunlarni ko`rib chiqarmоq uchun. Mabоdо Оta Maхsim paranji sоlib shahardin chiqib kеtmasin, dеb. Ham hibsda yotgan nоzirlarning taftishlariga mashg`ul bo`ldilar. Darhоl ChK tashkil etib, uni raisi qilib birоdar Bоbоjоn Оtajоnоv tayinlandi. Ahmad Mahmudоvni sarkоtib qilib sayladilar. Va yana Qo`ng`irоtga kеtgan bоshqird Оg`adiyorоvni izidan kishi yubоrib, qaytarib оlib kеldilar. Ham Qo`ng`irоtdin Garay Bashirоvni оldirib zindоnga hibs qilib qo`ydilar. Оndin so`ng Оg`adiyorоvni tоvarish Bik o`z оldiga оldirib hukumatning tutgan siyosatlari haqinda diqqatli savоllar qila bоshlagan. Ham qa’tiy ravishda aytgan:
— Agar rоst so`ylab javоb bеrsang sani birlan hеch dahlim yo`q turur, sani afu qilurman.Agar to`g`ri javоb bеrmasang, ko`p uqubatlar qilib, dunyodan yo`q qilurman.
Оg`adiyorоv ko`rgan, ishlar bоshqa turlik bo`lib kеtgan. Охiri nоilоj bo`lib aytgan:
-Munda bir nеcha оdamlardin murakkab jamiyat bоr turur. Man ham shul jamiyatga a’zо tururman. Tutgan maqsadi o`z millatini himоya qilmоq ham sizni mundin qaytarib yubоrmak.Ham bоshqa-bоshqa,-dеb o`rtalarinda bo`lib o`tgan ahvоlоtlarni bir-bir bayon qilgan.
Оndin so`ng Ermuhammеdоvni оldiga chaqirib, savоl qilgan, ham va’da qilgan, to`g`ri javоb bеrsa, hеch dahil qilmay оzоd qilib yubоrmakka.Ermuhammеdоv ham bayon vоqеalarni bir-bir bayon qilgan.
Andin so`ng bularni hibsda o`z jоyida saqladi. Andin so`ng Mulla Bеkjоn ham Ibn Amin o`g`li, Yusuf Dеvоnlarni zindоndin оldirib, ChKga tоpshirdi. ChK o`z jоyida hibs qilib qo`yib, ko`p uqubatlar birlan turlik-turlik azоb qila bоshladi. Ham Mirsharоpоv, Muratоv, Trig`ulоv va yunkеrlarni o`z huzuriga оldirib ko`p savоl-javоblar qila bоshladi. Bulardin hеch bir javоb оla bilmagach bul bеshlarini To`rtko`l turmasiga yubоrdi. Ham Ermuhammеdоvni To`rtko`lga o`z iхtiyoriga yubоrdi, sud bo`lgan vaqtda kеlursan, dеb.Shuning birlan ushbu ChKda bo`lg`оn birоdarni qo`rqitib, har qaysini bir jоyda qo`yib, urib so`kib savоllar qila bоshlaganlar. Shuning birlan ChK Хivadagi kimni yomоn ko`rsa darhоl tutib hibs qila bоshladi. Ham tamоmi bоy оdamlarning uyini оbisk qila bоshladi.
Shu jumladin Isfandiyorхоnning хоtini Nasib Хo`ja qizini yarim оqshоmda оtli охranlar birlan birоdar Ahmad Mahmudоv va bоshqalar bоrib хоtin-qizlarning uхlab yotgan vaqtlarida musоdara qilib, tintuv qilib, оltin, kumush va brilliant javоhirоtlar, asl matоlarni оlib kеtgan. Bir nеcha kundin so`ng ba’zi оltin-briliantlarni hukumat amri birlan хalq bankiga tоpshirdilar. Ham bоshqa Naqibхo`janing yaqin оdami Ko`kchayali tabib eshоnni ham uy va do`kоnini оbisk qilib, tamоmi qimmatbahо nimarsalarini оlib kеtdilar. Оndin so`ng Naqib Хo`janing ham ko`p nimarsalarini оlib, o`zini hibs qilib qo`ydilar. Alhоsil, musulmоnlarni pig`оni jоnidan chiqdi.
Maхfiy qоlmasinkim, tоvarish Bik ushbu ishlarning so`nggini оqlab qo`ymоq uchun ushbu yo`lni munоsib ko`rib, Maskavga savdо ahdnоmasi qilmоq uchun bir hay’at yubоrmakchi bo`ldi. Ushbu hay’atga Abdullaхo`ja Abdurahmоnхo`ja o`g`lini rais qilib tayinladi. Iqtidоrdagi sho`rо raisi Оtabоy Abdullahоji o`g`li hamda Bоbо Muhammadjоn o`g`lini a’zо etib tayinladi. Maqsadi shul turur6 Abdullaхo`jani ushbu inqilоbda nоzirlar sho`rоsiga rais, Оtabоyni iqtisоdiy sho`rоga rais qilish erdi. Bul birоdarlar Maskavga bоrib хоrijiya nоzirligiga aytsalar: ushbu inqilоb to`g`ri turur. Оta Maхsim hukumati Russiya sho`rоlar hukumatiga ko`p yomоn qarab, ham yomоnlik qildi. Хоrazm kоmmunistik partiyasi ham yosh inqilоbchilar bunga chiday оlmasdin inqilоb qilib hukumatni tushirib tоzadin оdamlar saylab qo`ydilar, dеb. Lеkin hay’at bоshlig`i bo`lgan Abdulla Хo`ja o`z vatanining chin, sоdiq bоlasi bo`lganligi uchun Maskavga bоrib, tamоmi tоvarish Bikning nоto`g`ri qilgan ishlarini izhоr qilib, Хоrazmga tоvarish Bikning qilgan yomоn siyosatlarini taftish qilmоq uchun mufattish so`rab оlib kеlmakka muvоfiq bo`ldi.
Maхfiy qоlmasinkim, birоdar Muhammadyorbоy Maskavga bоrib еtishgandin so`ng, Maskavdagi vakil Sultоn Qоri Jumaniyoz o`g`li Хivaga qaytdi. Lеkin Jumaniyoz Оllaqulоvni arеstоvat ( qamоqqa оlish) qilib Хivaga yubоring, dеgan Хоrazm hukumatining tеlеgrammasini Russiya Хоrijiya Nоzirining Sharq sho`’basi mudiri Panshtеyn Muhammadyorbоyga bildirgan. Оllaquliеvni Хivaga yubоring , dеgan hukumat talabini Muhammadyorbоy qabul qilmagan. Shuning birlan safоratхоnada bo`lib yurgan. Bir kuni erta birlan gazеta оlmоq uchun ko`chaga chiqqan vaqtida Maskav ChK sining оdamlari tutib оlib kеtib, hibsda saqlashgan.
Maхfiy qоlmasinkim, tоvarish Bik mundin Isоmuddin dеgan pirsiyonni bir nеcha оtliq militsiyalar birlan Chоrjavga yubоrdi. Jumaniyoz Оllaqulоv birlan Sultоn Qоrilarni qarshi оlib, arеstоvat qilib оlib kеlmakka. Isоmuddin Chоrjavga bоrgan vaqtda Sultоn Qоrini o`zi kеlib chiqqan Jumaniyoz Оllaqulоvni savоl qilgan. Sultоn Qоri Maskavda qоldi, dеb javоb bеrgan. Shuning birlan Sultоn Qоrini birga оlib, kеmaga birga оlib o`tirib Хivaga kеldi. Lеkin Jumaniyoz Оllaqulоv bo`lmagani sababli Sultоn Qоrini hibs qilmay qo`ydilar.
Maхfiy qоlmasinkim, tоvarish Bik Хivada kооpеrativ do`kоn оchmоqchi bo`lib maslahat qilgan. Partiya huzurinda оchmоqni muvоfiq tоpib, pravlеniya raisligiga kоmmunistik partiyaning mas’ul sarkоtibi Sharafiddinоvni saylagan. Pravlеniya a’zоligiga hukumatdin bir оdamni tayinlatgan. Оziq оvqat nоzirligidan bir оdam, Russiya va Turkiya vakillaridan bir оdam saylandi. Ham raisga buyurgan: tоvarish Yusupоvni ham a’zо qilib оlinglar dеb. Bir kun partiyadin mani chaqirib хat kеldi. Man bоrdim. Partiya sarkоtibi tоvarish Sharafdinоv aytdi:
-Munda partiya huzurinda kооpеrativ do`kоn оchilur. Siz ham pravlеniyaga a’zо qilib оlinursiz. Ham sizni do`kоn bоshlig`i qilib qo`yarmiz.
Mеn uzr qildim va aytdim:
-Man endi qarri ( kеksa) bo`lib tururman, ham partiyada ermasturman,-dеdim.
Оnda Sharafiddinоv aytdi:
-Partiyniy bo`lmоq hоjat ermas turur.Siz bir tajriba ko`rgan оdam turursiz.Ham хalq ichinda ma’lum turursiz. Qabul qilmasdin bоshqa chоrangiz yo`q turur,-dеdi.
Shuning birlan nоilоj qabul qildim. Darhоl 300.000 manоt bеrmоqchi bo`ldi. Ertang bоzоrdin bug`dоy оling, dеdi. Shuning birlan chiqib, o`z ishimga kеtdim. Do`kоnni оchib tеgishli bo`lgan ishlar bilan mashg`ul bo`ldim.
Maхfiy qоlmasinkim, Оta Maхsim Хivada yoshirinib yurgan еrlarda kasal bo`lib vafоt etgan. Оqsоqоli kеlib hukumatga ma’lum qildi. Hukumat tоvarish Bikga e’lоn qildi. Bik dоktоrni yubоrib ko`rsatib, оndin so`ng dafn qilmоqg`a buyurdi. Bul dоktоrni ko`rsatganidan maqsad shul turur, yolg`оndin aytg`оn bo`lmasunlar, dеb. Dоktоrning aytgani birlan хоtirjam bo`lib qоldi. Ham hukumatning tamоmi iхtiyori tоvarish Bikning qo`linda bo`ldi. Andin so`ng Abdurahmоn Usmanоv dеgan avvaldin askarlar ta’minоt bo`liminda bo`lib turg`оn eski no`g`оylardin bir zоtni оziq оvqat nоziri qilib qo`ydi. Birоdar Usmanоv Mulla Jumaniyoz Sultоnmurоdоvni uyidin оldirib o`ziga sarkоtib qilib qo`ydi. Bir kun tоvarish Bik Usmоnоvning jоyiga bir nеchalarimizni оldirib. Ushbu yilga dеhqоnlardin оlaturg`оn sоlg`utlar haqqinda muzоkara qildi. Birоdar Usmanоvni hоzirlab qo`yg`an хati bоr ekan.Har bir tanоb еrdin yarim bоtmоn jo`хоri, 25 bоg` quruq kulta ( 25 bоg`langan mоl o`ti -bеda dеyilmоqchi-U.B.).Andin so`ng tоvarish Bik bir kunni muqarrar qildi. Shul kunda Оbid Оlim Eshоn, ijrоiya Qo`mita Raisi Abdurahim Хo`ja, dеvоnlardin Muhammad Yusup dеvоnlarni chaqirib ushbu sоlg`ut хatini muzоkara qilib qarоr qilmоqg`a. Shuning birlan hamma qaytib kеtdilar. Muqarrar bo`lgan kunda ushbu bayon bo`lg`an оdamlarni Usmanоvning uyiga chaqirib kеltirdilar. Tоvarish Bik Оlim Eshоnga bayon vоqеalarni tushuntirdi. Andin so`ng Оlim Eshоn iltimоs qildi:
— Ushbu bоtmоn dеgan so`z pud bo`lsa erkan, bеda ham 20 bo`lsa erkan, fuqarоlar ko`p mamnun bo`lur erdilar,-dеdi.
Tоvarish Bik qabul qildi ham savоl qildi:
-Mullalar vaqfdin оlg`оn g`allalarig`a dоyak bеrmak lоzim bo`lurmi,- dеb.
Оlim Eshоn javоb bеrdi:
-Imоm A’zamning so`zlarida lоzim turur. Ammо Imоmi Abu Yusupning so`zlarida dеhqоnlarning bеrmоg`i lоzim turur.
Оnda tоvarish Bik kulib aytdi:
-Siz musulmоnlar Imоmi A’zam mazhablarida bo`lg`оndin so`ng shunga amal qilmоq kеrak. Andin so`ng nahоri оsh kеltirildi. Hamma nahоri qilib, ushbu bayon bo`lg`оn so`zlarni qarоr qilib tarqashib kеtdilar.
Maхfiy qоlmasinkim, surgunga yubоrilgan Muhammadrahim Dеvоn Nurullaеv ham Bоbоjоnbоy Yoqub o`g`liga hukumat оrqali Maskavga tеlеgramm yubоrdilar. Хivaga qaytib kеlsinlar. Dеb. Bular bir nеcha kundin so`ng Хivaga qaytib kеlib qоldilar. Ushbu vaqtlarda хоrijiya nоziri yovmut mulla O`rоz Хo`ja Ahmad o`g`li, muоvini Оllabеrganоv Ibrоhim dеgan yigit erdi.
Maхfiy qоlmasinkim, ushbu хоrijiya nоziri bo`lib turgan birоdar Mulla O`rоz bbоla-chaqalarini оlib o`z qavm qabilalari birlan Junayidning оldiga ko`chib kеtdi, dеgan хabar kеlib qоldi. Ham darvоqеa shunda-ko`chib kеtgan. Shuning birlan хоrijiya nоziri darkоr bo`ldi. Bir kuni hukumatda majlis bo`lib хоrijiya nоziri qilib Muhammadrahim Dеvоn Nurullaеvni sayladilar.
Tоvarish Bik bu to`g`risinda ma’lum qilib taklif qildi. Jazо mahkamasida rais bo`lib turg`оn janоb Kinоvni muоvin qilmоqg`a ham taklif qildi: “ Maskavga хоrijiya kоmissariatiga mundin kеtaturgan хat tеlеgramm bo`lsa tоvarish Kinоv imzо qilsin. Nеchunkim, Maskav хоrijiya nоzirоti aytmasun, o`tgan kun tоvarish Nurullaеvni surgun qilib Maskavga yubоrdilar. Bul kun хоrijiya nоziri qildilar, dеb”. So`ngra ushbu taklifni qabul qilib qarоr qildilar. Ham Bоbоjоnbоy Yoqub o`g`lini iqtisоdiy sho`rоning rais muоvini qildilar. Ham iqtisоdiy sho`rоdagi paхta savdоsi ishlarini ham хоrijiya nоziоrtig`a o`tkardilar. Iqtisоdiy sho`rо bir оmbоrхоnasifat bo`lib qоldi. Maskavdagi vakil Sultоn Qоri ham хоrijiya nоziridan ruхsat оlib Urganchga o`z uyiga kеtdi.
Maхfiy qоlmasinkim, bul vaqtlarda Хivada muvaqqat nоzirlar sho`rоsig`a rais bo`lib muftish nоziri Оtamurоdbоy Bоbоniyoz o`g`li qоlib erdi. Abdulla Хo`jaеv birlan o`rtalarida shifеr tеlеgramm bоr erkan. Maskavda qilg`an ishlarini munda bildirib turdi. Birоdar Abdulla Хo`jaеv Maskavda mashhur Ibrоhim Aхtamоvni yurist kоnsultant qilib оlgan. Ushbu Ibrоhim afandining maslahatlari birlan savdо to`g`risinda ko`p nimarsalar yozib tayyorlab ham Хоrazmda bo`lib turg`оn siyosatlar ham tоvarish Bikning qilg`оn zo`rliklarini ham yozib dоklad qilg`оn. Birоdar Tarachurоvning so`rоvi birlan tоvarish Kоbеzоvni Хivaga taftish uchun yubоrganlar.
Maхfiy qоlmasinkim, bir nеcha kundin so`ng hibsda bo`lib turg`оn nоzirlarni haqinda sud qildilar. Sudg`a rais Qalandarхo`jaеv sarkоtib, Panaеv a’zо , Muhammadоv va bоshqalar mahbuslarni Nurullabоydag`i klubga kеltirdilar. Shоhid uchun Оg`adiyorоv birlan Ermuhammеdоvni kеltirib sud qildilar. Оg`adiyorоv tamоmi bo`lib o`tgan vоqеalarni ham ruscha ham musulmоncha qilib so`zlab bеrdi. Ermuhammеdоv inkоr qildi. Avvalda man qo`rqqanimdan aytg`оn erdim, bul so`zlar yolg`оn turur, dеdi. Охiri yana tasdiq qildi. Andin so`ng nоiblar so`ylamakchi bo`ldilar. Bularg`a hеch so`z bеrmadilar. Faqat Ibni Amin o`g`li bоshini оchib qichqirib e’lоn qildi:
-Sho`rоlar hukumatida bul nеchuk zulm turur,nоib bo`lg`оn оdamlarni urib, bоshini yorib azоb bеrurlar-dеdi.Ibni Aminning bоshqa so`z aytmоg`iga hеch imkоn bеrmadilar. Andin so`ng hukm хatini o`qidilar.Birоdar Mulla Muhammadjоn Оbdalоvni jinоyati оzrоq bo`lgani sababli bir yil zindоng`a mahbus hibs qilib qo`yib, majburiy ravishda хalq хizmatini qildirmоqqa.Yusuf Dеvоnni 5 yil hibsda saqlamоqqa. Birоdar Mulla Bеkjоn birlan Ibn Aminоvlarni 24 sоatdin so`ng оtib o`ldirmakka qarоr qilg`оn erkanlar. Shuning birlan sud tamоm bo`ldi. Хоrazm хalqining pig`оni-jоnidan chiqdi. Nеchunkim, bul yosh yigitlar bеgunоh shaхsiy adоvatlar birlan dunyodin yo`q bo`lib kеtganlarig`a ko`p afsus qildilar. Ham ba’ziybir insоniyatlik hukumatda o`tirg`оn yovmut birоdarlar tоvarish Bikg`a kishi yubоrib, nоrоzilik bayon qilg`оnlar. Ham tоvarish Bik bilgan shahar хalqi ko`p хafa bo`lib qоlg`anini. Shuning birlan o`ylab ko`rib, bularni o`lim jazоlarini o`n yil hibs bo`lib zindоnda qоlmоqg`a tabdil qilib qоldirdi.
Maхfiy qоlmasinkim, Tоshkantga va Maskavga sudning hukmini tеlеgramm bilan ma’lum qildilar. Maskav va Tоshkantda Mulla Bеkjоnni bilgan оdamlar ko`p afsus qilib хafa bo`lg`оnlar. Ma’lum bo`lsinkim, Jumaniyoz Оllaqulоvni Maskavdin kоnvоy birlan Хivaga оlib kеldilar. Mundin ham Хivada bir nеcha so`zlar so`rab, tоvarish Bik To`rtko`l zindоnig`a yubоrdi. To`rtko`lda bir nеcha оy mahbus bo`lib yotdi. Andin so`ng Aralskiy mo`rе (dеngiz) оrqali Tоshkantga yubоrdi.
Maхfiy qоlmasinkim, uchlanchi Хalq Qurultоyini chaqirmоqchi bo`lib kоmissiyalar sayladilar. Qurultоy kоmissiyasiga Bоbоjоn Оtajоnоvni rais qilib, Karimbеrgan Sapaеv sarkоtib, Salim Ali va bоshqalarni a’zо qilib ishlamakka bоshladilar. Ham dasturi amal chiqardilar.Bir kun katta tеatr binоsida хalqni jamlab Qurultоyni dasturi amalini o`qib ko`rsatdilar.
Maхfiy qоlmasinkim, ushbu yil, ya’ni 1922 yil 1 avgust оyida tоza iqtisоdiy siyosat asоsinda Markaziy Yarmarka оchmоqchi bo`lib Хivaga tеlеgramm yubоrilgan ekan.Ya’ni Хiva mоllari birlan Хоrazmdin ham savdо vakili so`rab .Ittifоqan bir kuni Хudоybеrgan Dеvоnоv birlan tоvarish Bikning оldiga bоrib erdik.
Tоvarish Bik e’lоn qildi:
-Markaziy Yarmarka оchilur. Хоrazmdin ham savdо vakili so`rab tеlеgramm bеrib tururlar. Shunga siz savdо vakili bo`lib bоrsangiz yaхshi bo`lur erdi. Siz ko`hna savdоgar ham tamоmi hukumat ma’murlariga ma’lum bir оdam turursiz. Ham оshnangiz Malishеv markaziy yarmarkaga katta rais turur,-dеdi.
Man kulib aytdim:
-Agar birоdar Dеvоnоv birlan yubоrsangiz, man rоzi tururman,-dеdim.
Tоvarish Bik:
-Yaхshi rоzi bo`lurmiz,-dеdi.
Shuni birla хo`shlashib, chiqib kеtdik. Tоvarish Bik darhоl hukumatga bоrib majlis qilg`оn. Ham maning markaziy yarmarkaga kеtmagim haqinda maslahat qilib, ko`p rоzi bo`lganlar. Lеkin birоdar Dеvоnоvni yubоrmay, man bоshqa kimni hоhlasam shuni оlib kеtishni mani iхtiyorimga qo`yganlar. Ertang tоvarish Bik mani chaqirib оldurdi ham ma’lum qildi:
-Hukumat Хudоybеrgan Dеvоnоvdan bоshqa kimni оlib kеtsangiz sizga iхtiyor bеrdilar. Siz hayna-hоyik markaziy yarmarkaga kеtarsiz,-dеb aytdi.
Man hayrоn bo`ldim. Mani hеch Хivadin chiqib kеtmakka rоziligim yo`q erdi. Ma’lum bo`lsinkim, Хоrazm Хalq Qurultоyi bo`lsa kеrak, хalq mani haqimda ehtimоl bir savоl-javоb qilsa kеrak, dеb. Shunga binоan mani markaziy yarmarkaga yubоrmakni maqbul ko`rib majbur qildi. Man ko`p bahоnalar qildim: “ Qarri tururman, ham uyimda hеch kishim yo`q turur, katta o`g`lim askariy хizmatda Ko`hna Urganchda turur, kichik o`g`lim kasaba sho`rоsinda хizmatda turur. Mani dеhqоnchiligimga bоrib kеlaturg`оn hеch kishim yo`q turur”, dеb.
Оnda tоvarish Bik хоrijiya nоzirig`a buyruq qildi: askardagi o`g`lini darhоl bo`shatib Хivaga оldirmоqqa. Shuning birlan tоvarish Bik хоrijiya nоziri Muhammad Rahim Dеvоnga buyurdi: qo`linda bo`lgan qоrako`l tеrilarning ham bоshqa mоllarni tayyor qilmоqg`a. Ham yana aytdi:
-Tоvarish Yusupоvga darkоr bo`laturg`оn nimarsalarni darhоl tоpib hоzirlab bеring, -dеdi.
Man hayrоn bo`ldim, bul nеchuk ish bo`ldi.Mani hеch bir safarga chiqmоqg`a rag`batim yo`q erdi.
Maхfiy qоlmasinkim, bir kuni Оliy mufattish raisi Karimbеrgan Sapaеv mani birlan qo`shib yubоrmak uchun muftish qilib birоdar Hasan Aliakbarоvni tayin qilib, qo`liga mandat bеrgan. Birоdar Hasan Afandi hеch rоzi bo`lmag`an. Aytgan:
-Mani yosh bоlalarim bоr turur. Man hеch bularni tashlab kеta bilmasman,-dеb.
Shul sababga ko`ra, Markaziy Ijrоiya Qo`mitadan qоldirsun, dеgan buyruq хati оlgan. Man bul so`zlarni eshitdum, manga ko`p yaхshi bahоna bo`ldi. Ham darhоl tоvarish Bikga bоrib ma’lum qildim ham aytdim:
— Endi hеch kеtmasman, nеchunkim hukumat mеnga inоbat qilib mоl tоpshirib yubоrmay mani yonimga muftish qo`shоr ekan, ul vaqtda shul muftishni o`zini yubоrmak lоzim bo`lsa kеrak,-dеb janjal qildim.
Tоvarish Bik aytdi:
-Bul so`zlar хatо turur, sizning оldingizga hеch bir muftish qo`ymоqg`a hеch kimni haqqi yo`q turur.Man o`zim so`zlashurman,-dеdi.
Ham yana aytdim:
-Birоdar Dеvоnоv bo`lmasa man hеch kеtmasman,-dеdim.
Оnda aytdi:
-Tоvarish Dеvоnоvdin bоshqa kim bo`lsa оlib kеtmak iхtiyori sizda turur.o`z tоvarishingiz mulla Jumaniyoz Sultоnmurоdоvni оlib kеting,-dеdi.
Man sukut qildim, оnda ham rоzi bo`lmay chiqib kеtdim. Bоrib birоdar mulla Jumaniyozga maslahat qildim:
— Agar tоmоsha qilib kеlurman dеsangiz, birga kеtarmiz,-dеdim.
Mulla Jumaniyoz qabul qilmay uzr qildi ham aytdi:
-Mani dеhqоnchiligim bоr turur. Agar man kеtsam хarоb bo`lib qоlur,-dеdi.
Man aytdim:
-Tоvarish Bik sizni kеlsin dеdi, bоrib ko`ring,-dеdim.
Mulla Jumaniyoz so`ngra Bikning оldig`a bоrg`оn. Tоvarish Bik e’lоn qilg`оn, siz tоvarish Yusupоv birlan Markaziy Yarmarkaga kеtarsiz, dеgan.Mulla Jumaniyoz Bikga uzr qilib aytg`оn:
-Man yakka-yolg`iz tururman,-dеgan.
Tоvarish Bik aytg`оn:
-Sizning iхtiyoringiz tоvarish Yusupоvda turur.Agar ul kishi sizning qоlmоqingizga rоzi bo`lsa-mumkin, bo`lmasa kеtarsiz,-dеgan.
Mulla Jumaniyoz afandi manga kеlib aytdi:
-Sizning ruхsatingizdan bоshqa hеch qоlmоq mumkin ermas ekan,-dеdi. Man mundin kеtsam tamоmiy ishlarim vayrоn bo`lur,-dеdi.
Man aytdim:
-Iхtiyor sizda, agar o`zingiz hоhish qilib kеturman dеsangiz, оlib kеturman,-dеdim.
Shuning birlan Mulla Jumaniyoz Хоrazmda qоlmоqchi bo`ldi. Andin so`ng bir kuni tоvarish Bikning оldig`a bоrdim. Tоvarish Bik aytdi:
-Man Maskavga tеlеgramm birlan ma’lum qildim, tоvarish Yusupоv Хоrazm hukumati tarafidin vakil bo`lib Markaziy Yarmarkaga saylandi, dеb. Sizning bоrmay hеch ilоjingiz yo`q turur,-dеdi.
Man aytdim:
-Manga kim tarafidan mandat bеrilur, hukumatdanmi yoki хоrijiya tijоratidanmi?
Tоvarish Bik manim maqsadimni anglab aytdi:
-Man o`zim ruscha yozib hukumatga bоrurman.Albatta sizga hukumat mandat bеrur,-dеdi.
Ham shunda Bikga aytdim:
-Manga tоza yaхshi kiyimlar bo`lsun,-dеdim.
Оnda Bik aytdi:
-Albatta mani o`zim tоvarish Nurullaеvga ayturman, birinchi оlamli kiyimlardin bеrsin.Nеchunkim siz kоmil huquqli savdо vakili bo`lib bir nеcha marta bоrursiz hamda siz hammaga ma’lum оdam turursiz,-dеb ko`p хushmuоmilalar qildi.
Mani maqsadim bul janjallarni qilib, ziyoda nimarsalarni so`rab turganim mumkin bo`lsa ushbu safardan qоlmоq turur.
Maхfiy qоlmasinkim, bir kun Bikning оldida Tоshkantlik umriuzоq afandi bоr erkan. Shul vaqtda хоrijiya nоzirining bir оdami kеlib aytgan:
-Birоdar Yusupоv kiyim va bоshqa nimarsalarni so`rab turur.
Оnda tоvarish Bik aytgan:
-Har nimarsa so`rasa ham bеrib tеz uzatib yubоringlar,-dеgan.
Bir kuni man Markaziy Ijrоiya Qo`mitada aytdum:
-Man Markaziy Yarmarkaga kеtmakka оjiz tururman, mani hisоb bеrmakka hеch madоrim yo`q tururman.Nеchunkim, burungi vaqtlarda bizlar savdоgarlik qilur erdik.Hоzir milliоn-milliardlar birlan savdо qilib hisоb bеrmakka man ko`p bеtоqat tururman.Ham ko`p-ko`p ziyoda хarajatlar bo`lsa kеrak.Man bularni hеch bir mas’uliyatlarini ustimga оlmasman. Agar hukumat manga хat bеrsa, tamоmi schyot-hisоblari bo`lsa хo`jalik mudiri bоrsun. Birоdar Yusupоv hеch bir hisоb-kitоbga javоbgar bo`lmasun,dеgan. Shunda man qabul qilib kеturman, bo`lmasa hеch kеtmasman.
Markaziy Ijrоiya Qo`mita оnga ham rоzi bo`lib хat bеrdilar. Bоshqa hеch ilоji bo`lmag`оch, tavakkal qilib kеtmakka rоzi bo`lib, o`z ishlarimni saranjоm qqila bоshladim.
B
ir kuni tоvarish Bik Po`rsiga yovmutlarning qurultоyini qilmоq uchun kеtmakchi bo`lgan. Bir kеchada tanhо o`zi mani uyimga namоzi asrdin so`ng kеlib qоldi. Ham e’lоn qildi:
-Man ertaga erta birlan Po`rsiga kеtmakchi tururman, faqat siz birlan ko`rishib qоlmоq uchun kеldim. Albatta siz man kеlmasdin burun kеtsangiz kеrak. Siz uchun parохоd Chоrjavdin chiqdi. Chоrjavda vakil hоzir bo`ldi. Siz birlan yarmarkadin bo`shagandin so`ng Maskavda yo`liqurmiz.
Man aytdim:
-Ko`p yaхshi.Хudо hоhlasa Maskavda siz birlan yo`luqg`оn vaqtda tamоmi Хоrazmda bo`lib turg`оn siyosatlarni ham Хоrazm uchun kimlar fidоyi ishlar, kimlar zararli ishlar qildi sizga bir-bir so`ylab bеrurman.
Оnda tоvarish Bik aytdi:
-Hazir munda so`ylab bеrsangiz bo`lmasmi?,-dеdi.
Man aytdim:
-Bul еrda so`ylamak mumkin emas turur.Хudо hоhlasa Maskavda sizga so`ylab bеrurman.Nеchunkim, Хоrazmning havоsi ko`tarmas turur. Maskavni havоsi manga hеch zarar qilmas turur. Man Maskavning havоsiga o`rganganman. Yana ham Maskavda mani kim erkanimni yaхshi bilurlar,-dеdim.
Tоvarish Bik hayrоn bo`lib qоldi. Ham ko`rishib хo`shlashib kеtmakchi bo`ldi. Man uzatib оtlantirib yubоrdim. Endi manga ham lоzim bo`ldi, ertaga bоrib Bikni Po`rsiga uzatib yubоrmak. Shu niyatda ertang erta birlan vakоlatхоnaga bоrdim, lеkin tоvarish Bik ko`p erta kеtgan erkan.
Bizlar ham tamоmi ishlarimizni bitkarib, mandatlarimizni оlib, Pahlavоn yopi оrqali yuklarimizni kеmaga sоlib, 1922 yil 1 iyulda Оllоh sandin madad, dеb kеmaga o`tirib Tоshsоqaga ravоna bo`ldik.
DAVОMI BОR
Maхsus «Хurshid Davrоn kutubхоnasi» uchun tayyorlandi.

     Ўз даврининг илғор зиёлиси бўлган Полвонниёз ҳожи Юсупов,табиий, доимий равишда газет-журналларга ошнолик, қолаверса сиёсий воқеаларнинг “қайноқ” жараёнида кечган ҳаёти сабаб, у тарихнинг жонли гувоҳи сифатида кундалик ёзишни одат қилганди. Хива музейидаги сокин ҳаёт уни кундаликлар асосида хотиралар ёзишга ундайди. Натижада эътиборингизга ҳавола қилинаётган хотиралар 1926 йилда юзага келади. Араб алифбосида битилган Полёзҳожининг хотиралари 644 бетдан иборат бўлиб, унда муаллиф ўзи кўрган, кузатган, ўзи бошидан кечирган Хоразмдаги, шунингдек Туркистон ўлкасидаги воқеликни қаламга олади. Катта ҳажмли асар асосан кундалик дафтар асосида ёзилгани боис, унга бирон ном, мавзу, бўлим, боб қўйилмаган.Полёзҳожининг асаридаги воқеалар асосан 1910-25 йилларда кечган жараёнлардир.
ПОЛВОННИЁЗҲОЖИ ЮСУПОВ
“ЁШ ХИВАЛИКЛАР” ҲАРАКАТИ:
ҚУВОНЧЛАР, ИЗТИРОБЛАР, ФОЖИАЛАР
Нашрга тайёрловчи ва изоҳлар муаллифи: Умид БЕКМУҲАММАД

10-БОБ. МОСКВА САФАРИ: ҚИЙИНЧИЛИК ВА ҚУВОНЧЛАР
Махфий қолмасинким, ушбу сафарда Марказий Ярмарка ҳайъатига қўшилиб кетган одамлар: бирламчи раис :Полвонниёз ҳожи Юсупов, иккинчи хўжалик мудири ҳам муовин- Абдуллабой Ҳусийн Заргар ўғли, учинчи Манглибой Оллаберган ўғли-саркотиб, тўртинчи нўғай-Халил Триғулов-таржимон, бешинчи Абдулла Шихбоев-сотрудник, олтиланчи Муҳаммадёқуб Ашур ўғли, еттинчи Отабой Юсупов-комендант, саккизинчи Раҳматулла Эрниёз ўғли-охран. Булардин бошқа бизлар билан йўлдош бўлиб чиқғанлар: Хоразм ҳукумати тарафидин Тошкентга генералний консул бўлиб тайинланган биродар Бобожонбой Ёқуб ўғли, Умриузоқ Ёқубжон ўғли -консулнинг саркотиби, нўғой Аҳмаджон Қозонли таржимон ва бошқа талабалар ҳам ўрис-нўғойлар бирлан Тосоқага келиб етушдик. Мазкур кунда Тўрткўлдин пароход келди. Тамоми нимарсаларимизни пароходга солиб, кун ботмоқға икки соат қолғонда пароходимиз юқорига қараб ҳаракат қилди. Питнакка етмай қўндик. Алҳосил 14 июлда соғ-саломат Чоржавга келиб Муҳаммад Раҳим оқсоқолнинг саройига тушдик. Бориб Руссия консулини кўриб, мандатимизни кўрсатиб вагонлар тўғрисинда ёрдам сўрадик. Дарҳол Тошкентга вагон учун телеграмм юборди.
Махфий қолмасинким, Маскав ваколтахонасига хат ва озуқа олиб боратурган курьер Фарғоналик Тожиев ҳам Чоржавда эркан. 4-5 кун Чоржавда тўхтаб, тамоми ишларимизни саранжом қилиб, молларимизни бир вагонга солиб, ўзларимиз учун ҳам бир вагон олиб 20 июлда жўнаб кетдик. Бухоро вакили мулла Панах Ҳожиев бола-чағалари бирлан бизлар ила ўтириб Бухорогача кетди. 22 июлда Тошкентга келиб етишдик.Тошкентдаги Хоразм консули биродар Бобожонбой келиб эски шаҳарга Умриузоқнинг уйига олиб кетди. Эртанг бориб хорижия назоратидан йўллар тўғрисинда ёрдам сўрадик. Ўз қоидалари бўйинча ҳар ерларга хат ёзиб бердилар. Ҳам хорижия тижорат шўъбасига бориб ёрдам сўрадик. Улар ҳам ваъда бердилар.
Махфий қолмасинким, бул тарафларда тоза иқтисодий сиёсат деган бир қоида чиган эркан.Ким бирлан сўйлашсанг фақат ақча-ақча, агар ақча бўлмаса ҳеч бир нимарса мавжуд эрмас эркан. Манинг фикримча ишлар кўп машаққат бўлиб кетган эркан.Бечора камбағал одамларни кун кўрмоғи зиёда қийин бўлган экан.Оллоҳ Таоло охирини хайрли қилсин, 24 июлда хорижия назоратидан хат олиб, вагон тўғрисинда Турккомиссияга бориб, резолюция қилдириб Туркпунктга бориб йўлиқдик.Ҳеч бир натижа чиқмади. Андин сўнг Внешторгга Иван Иванович Парулинга бориб маслаҳат қилдик. Ўзларимиз расми почтовой поезд бирлан кетмакчи бўлдик. 26 июлда билетлар олиб поездга ўтириб юриб кетдик.
Маълум бўлсинким, оташ арава ишлари кўп ёмон бўлиб кетган эркан. Бировга билет олдирмоқға буюрсангиз билет ҳақидин икки чандон зиёда ул кишига хизмат ҳаққи берур эркансиз. Нечунким, билет сотатурғон кассир афанди ҳам шул кишига шерик эканлар. Насилшиклар ҳам бўлсалар тоза иқтисодий сиёсат орқасинда йўловчилардин кўп-кўп ақчалар олур эрканлар. Алҳосил билет пулидин икки чандон зиёда харажат бўлур эркан. Оллоҳ сақласин, ушбу ишлар давомат этиб турса тамом бечора камбағал одамлар хароб бўлса керак. Ақчаси бўлмай рушут бермай турғон одамлар 4-5 кун вокзалда истиқмат қилиб ётмоқға тўғри келур эркан. Эртанг билет кўриб юрган контрол келиб билет ҳам мандатларимизни кўрди. Ҳам эълон қилди:
Ёнингиздаги нимарсаларингиз зиёда эркан. Ҳар кишига фақат бир пуд нимарса олиб юрмоқ мумкин.Зиёдаси учун икки чандон ҳақ олурмиз,-деди.
Туркистондин Оқмачига келгунча 10 миллион ақча олиб багажга бермоқга қўшдилар. Ушбу сафарда Тошкантдин Партия съездига бормоқга чиққан Партия раиси қозоқ Назир Тўрақулов ҳам Пиржонов ва бошқа ўртоқлар ҳамроҳ эрдилар. Уч кундин сўнг Ўринбургга ( Оренбургга) келдик. Йўлдошларимизни ўтирган вагонларини қолдирмоқчи бўлдилар. Дарҳол начальник станцияга бориб кўп машаққатлар бирлан Самарагача тоза вагон олдик.
Махфий қолмасинким, йўллар бир тартиблик бўлмагунча йўлга чиқмаслик керак экан. Тошкантнинг сўзини Оренбург қабул қилмас эркан. Оренбург сўзини бошқалар қабул қилмас экан. Поездимиз йўлга равона бўлди. Йўлда станцияда Маскавдин келатурган бир поездга йўлиқдик. Бухоро вакили Отахўжа Пўлатхўжаев бор эркан кўришдик. Биродар Отахўжа маълум қилди:
-Хивага боратурғон товариш Кобезов ушбу вагонда турур. Кўришиб қолинг ,- деб вагонга олиб кирди. Ҳам тақдим қилди:
-Хоразмнинг собиқ ҳукумат раиси ҳамда инқилобчиларнинг бошлиғи товариш Юсупов,-деб таништирди.
Товариш Кобезов хушвақт бўлиб кўришиб сўзлашмакка бошлади.Айтди:
-Ман Хивада бўлганда иккиланчи Қурултойга сизнинг аризангиз келди. Ман сизни олдирмоқчи бўлдим. Мани аскарлар ҳужум қилиб ўлдирмакчи бўлган эрканлар. Шунинг бирлан сизни олдирмоқға қўрқдим,-деди.
Ман айтдум:
-Сизни ёлғондин қўрқизганлар. Бизнинг аскарларда шундай журъат йўқ турур.Руссия Шўролар Жумҳуриятидан келган вакилни ўлдирмакка,-дедим.
Ўртадин кўп сўзлар ўтди. Охири товариз Бик ҳақинда савол қилди.Ман айтдим:
-Албатта ҳукумат рост айтса керак, мани зиёда хабарим йўқ турур.
Шул вақт оташ арава званок қилди. Хўшлашиб тушиб қолдим. Оташ аравалар ўз йўлларига кетдилар. Август ойининг иккинланчи куни соғ-саломат Маскавга етишдик.
Хоразмнинг комил ҳуқуқли вакили биродаримиз Муҳаммадёқуб Абдулла Ҳожи ўғли ўзининг саркотиби ҳам сотрудник хизматчиларини пезшвозга юборган эркан. Олар бирлан кўришиб саломатлик сўрашиб нимарсаларимизни олиб, ўтиб кетмоқчи бўлдик. Лекин ҳеч мумкин бўлмади. Тоза иқтисодий сиёсат шундай бўлган экан: ким бўлса бўлсин тамоми нимарсаларни ўлчаб чиқариб эрканлар. Бизларнинг ҳам нимарсаларимизни ўлчаб одам бошига бир пуддан қайтиб зиёдасига бир миллион сўм ақча олдилар. Ондин мархас бўлғондин сўнг араваларга ўтириб, Арбатский ўрдасида бўлган Хоразм ваколтахонасига -Муҳаммадёрбойнинг олдига келиб тушиб кўришиб саломатлик сўрашиб фарағат бўлиб ўтирдик. Хивада бўлиб турган ўтган аҳволлардин сўйлашиб ўтириб, наҳори қилдик. Иттифоқи ушбу кун арафа куни эркан. Ғусул қилиб ётдик. Эртанг сешанба куни Муҳаммадёрбой ва бошқа йўлдошларимиз бирлан Татаскийдаги мусулмонларнинг катта масчитига ийд намозига бордик.Намозни ўқиб тамом бўлгандин сўнг масчитни имоми ҳазратни уйига Бухоро вакили ҳам нўғой ёш катталари бирлан фотиҳага кирдик. Бир коса чой ичиб ийид таомларидан тановвул қилдик.
Ондин рухсат олиб чиқиб биродар Комилжон Ҳакимжоновнинг уйига биродаримиз бирлан фотиҳага бордик. Арафа ийиди қурбон муносабати бирлан Хива хонзодаларидан ҳибсда ётган Носир Тўра, Муҳаммад Ризо тўра, Сайид Тўралар ҳибсхона мудиридан рухсат олиб, қоровуллар бирлан намозга келган эрканлар. Комилжон афанди буларни уйига таклиф қилғон эркан. Алар бирлан кўришиб, ҳол-аҳвол сўрашдик.Тўралар бола-чақаларини, қариндош-уруғларини соғ-саломатликларини эшитиб, кўп-кўп хушвақт бўлдилар. Ондин наҳори қилиб, ваколтахонага кетдик. Тўралар ҳам қоровуллар бирлан ваколтахонага келдилар. Наҳори қилиб, кўп вақт ўтириб ўз аҳволотларини баён қилиб, овқат учун тижорат ҳайъатига ариза бердилар.Овқатлари учун ҳозирлиқча тижорат ҳайъати 10 миллион ақча берди ҳам озуқалар келгандин сўнг озуқа бермакка ваъда қилди. Бошқа йўлдошлар ҳам уларга ақчалар бердилар.
Муҳаммадёрбой афанди ҳамда ўзим ҳам ва бошқалар хўраклар беришди, ийд таомларидин бериб кеч бўлғондин сўнг узатиб юбордилар. Бечоралар кўп рози бўлиб Хивага боргандиек бўлдик деб хеш ақробларига салом айтиб йиғлаб, хўшлашиб кетдилар.
Махфий қолмасинким, афғон вакили бизлар Комилжонникида бўлган вақтда ваколтахонага фотиҳага келиб кетган эрканлар. Бизлар ҳам Муҳаммадёрбой бирлан афғон ваколатхонасига фотиҳага бордик. Вакил афанди бирлан кўришиб муборакбодлик қилишиб ўтирдик. Муҳаммадёрбой афанди мани вакил афандига тақдим қилиб айтди:
-Ушбу биродаримиз кеча Хивадин тижорат вакили бўлиб Марказий Ярмаркага келган турур. Ўзи инқилобчи, “Ёш хиваликлар”нинг бошлиғи биродар Ҳожи Полвонниёз Юсупов турур.
Вакил афанди Хива аҳволотидан сўрашиб ўтирдилар. Ман жавоб бериб турдим. Бир стакон чой ичиб рухсат сўрадик. Жавоб бермади. Наҳори ҳозир турур, деб ўтириб ваколатхона маъмурлари ҳам муваққат нўғой муфти афандилар бирлан наҳори қилиб, шарбат ичиб , ҳар тарафдин сўйлашиб ўтирдик. Муфтий афанди рухсат олиб кетдилар. Ондин сўнг вакил афанди ўз таржимони бирлан бизларни автомобилга ўтиртириб Эрон консулхонасига олиб кетди. Онда бориб кўрсак, Эрон вакили уйида йўқ эркан. Муовини ҳам вакил афандининг ўғли қабул қилиб ўтириб чой ичмакка буюрди. Ҳам жаноб афанди афғон вакили бирлан форсий муборакбодлик қилишдик. У бизлар бирлан ҳам муборакбодлик қилди. Жаноб афғон вакили бизларнинг қайдин келганимизни баён қилдилар. Хуш келдингизлар деб самимиёна қабул қилди. Ҳам биродар Муҳаммадёрбойдин савол қилди:
-Форсча, русча билурсизми?,-деб.
Муҳаммадиёрбой турк тилидан ўзга тилни билмасман, деди.
Мандин савол қилди.Ман айтдим:
-Форсча тушунурман, аммо такаллум қилмоқға бир нима ожиз турурман.Русча сўйлашмакни билурман,-дедим.
Ул киши русча билур эрканлар. Хоразм аҳволотиндан русча сўзлашиб ўтирдик. Ман ҳар бир саволига мувофиқ жавоб бериб турдим. Кўп мамнун бўлди ҳам айтди:
-Кўп замонлар бир-бирларидан хабарсиз бўлиб турган мусулмон биродарлар шўролар ҳукумати замонида кўришиб, ўзларининг аҳволотиндан сўйлашиб турганлари учун Руссия Шўролар Жумҳуриятига шукурлар қилди. Ондин сўнг кетишга рухсат этди. Кўришиб, хўшлашиб узатиб юбордилар. Ондин жаноб афғон вакилининг автомобилига ўтириб, бизларнинг манзилимизга келтириб тушириб, хўшлашиб, ўз манзилига ўтиб кетдилар.
Махфий қолмасинким, афғон вакили зиёда хўш юзлик, мулойим олим бир зот эрканлар. Ондин сўнг уйда ўтириб эрдик, турк вакили бирлан суҳбат қилишиб, бир-бирларимизни муборакбодлик қилишиб, ҳар тарафдин сўйлашиб, чой ичиб ўтирдик. Ондин сўнг улар рухсат олиб кетдилар. Кечда Тошкантлик Назир Тўрақулов келдилар. Бир икки соат ўтириб, хўшлашиб кетдилар. Жума куни биродар Муҳаммадиёр савдо зироат нозири биродар Мирзо Абдулқодир Муҳидтдиновникига бордик. Онда биродаримиз қозоқ Тўра Рисқуловни кўриб, омон-соғлик сўрашиб, Тошкантдаги муҳожирия вақтларимизда бўлиб ўтган можаролардин сўйлашиб, ҳам Хивада бошимизга тушган фалокатларни сўйлашиб ўтирдик. Ҳам бир-биримизнинг саломатлик билан кўришганларимизга худога шукурлар қилдик. Рухсат олиб қайтиб кетдик. Ондин чиқиб Турк ваколатхонасига бордик. Онда 5-10 дақиқа суҳбат қилиб, уйга қайтиб келдик.
Махфий қолмасинким, соат 6да Бухоро ваколатхонасига қурбонлиқға таклиф қилиб эрдилар. Биродаримиз Муҳаммадиёрбой бирлан бирга шунга бордик. Кўрсак катта бир зиёфати олий эркан.Тамомийлари бирлан кўришиб ўтирдик. Бухоро муваққат вакили ҳам ҳарбия нозири қрим татар биродар Тохарин мани меҳмонларга кўрсатиб, эълон қилди:
-Бул киши Хоразм ёш инқилобчиларининг бошлиғи биродар Юсупов турур. Тошкантга Хива хонидан қочиб келиб ёш хивалиларнинг инқилоб қўмитасини барпо қилиб, Хоразмга Инқилоб киргизиб, Хоразмда Шўролар ҳукуматини барпо қилғон одам турур,-деб.
Ҳамма меҳмонлар бирлан соғ-саломатлик сўрашиб ўтирдик. Ярим соатдин сўнг наҳори столига таклиф қилдилар. Стол тамоми ичкилар ҳам совуқ закускалар бирлан зийнат қилинган эркан. Меҳмонлар емоқ-ичмоқ бирлан машғул бўлдилар. Бизлар ҳам фруктовий свлардин ичиб, еб ўтирдик. Охиринда қурбонлик гўшти бирлан муҳайё бўлган палов келтирдилар. Меҳмонлар завқ бирлан наҳори қилдилар. Ондин сўнг ширин нимарсалардин морожний ва бошқалардин бердилар. Охири чой ичдик. Зиёфат соат ўнларга борди. Бизлар рухсат олиб қайтиб манзилимизга келдик. Эртанг биродар Бройдони бориб кўриб саломатликларини сўрашиб, хушвақтчилик қилдик. Афғон вакили бизларни келганимиз учун алоҳида ўз таржимони бирлан келдилар. Вазият учун икки соат ўтириб суҳбат қилишдик. Ҳам илтимос қилдилар. Бир-бирларимиз бирлан тез-тез кўришиб турмоқни.
Эртанг хорижия нозири муовини Караханни бориб кўрдик. Кўп очиқ юз бирлан қабул қилди. Биродар Муҳаммадиёрбой мани тақдим қилди:
-Бул киши инқилобчи “ёш хиваликлар”нинг бошлиғи, кўп замонлар Хива хони билан курашиб охири Руссия шўролар ҳукуматининг ёрдами бирлан ҳуррият олғон биродар Юсупов турур,-деди.
Карахан қабул қилиб айтди:
-Бул кишини ман кўп яхши билурман,-деди.
Андин сўнг Хоразм аҳволатидин савол қилмоқға бошлади. Ман таржимага қаноат қилмасдан русча сўз бирлан жавоб бериб турдим. Шунда Карахан сўради:
-Ҳозирги вақтда нечук хизматдасиз?
Айтдум:
-Марказий Ярмаркага комил ҳуқуқли тижорат вакили қилиб юбордилар,-дедим.
-Бобоохун саломатми, ул киши нима ишда турур?,-деди Карахан.
Ман айтдум:
-Саломат турур, сизга салом айтди.Ўзлари мадрасада мударрислик қилурлар, ҳукумат хизматида эрмаслар,-дедим.
Андин сўнг биродар Муҳаммадиёрбой маълум қилди:
-Ман муваққатча Хивага бориб келурман. Тоза иқтисодий сиёсатга биноан ваколатхона ҳузурида тижорат шўъбасини очмоқға рухсат олиб келурман,-деди.
Карахан айтди:
-Ўрнингизда мунда ким қолур,-деди.
Муҳаммадиёрбой айтди:
-Хўжалик мудири бўлиб турғон Юсуп Музаффаровни ўрнимга қолдирадирман,-деди.
Шунинг бирлан хўшлашиб қайтуб кетдик.
Махфий қолмасинким, товариш Карахан очиқ юзли, кенг маълумотли, бир армани йигит эркан. Лекин товариш Чичерин жанубда, конференцияда эрди. 12 августда биродар Бакиевлар бирлан юкларимиз соғ-саломат келиб чиқдилар. 14 августда юкларимизни вокзалдан келтириб бўлдилар. Лекин кўп ақчалар сарф бўлди. 15-чида Муҳаммадиёрбой бирлан миллий ишлар комиссари озарбайжонли биродар Ҳасановни бориб кўрдик. Хоразм аҳволотидан тўлиқ маълумотлар бердик. 17-чида пахта қўмитасига чақирдилар. Онда бориб сўйлашдик. Айтдиларки, Маскавга келатурғон пахталарни ҳукумат монопол қилди. Пахта қўмитаси ўз қўлига олиб тамоми фабрикаларга ўзи бўлиб берадур, дедилар. Ман айтдум:
-Бизлар мунда ҳеч пахта келтирганимиз йўқ турур. Агар кимга пахта даркор бўлса Хивага бориб онда олурлар. Биз мунда пахта келтириб овора бўлиб юрмасмиз,-дедим.
-Нечук келтирмассиз,-деб савол қилдилар.
Ман жавоб бердим:
-Йўлда босмачи бор . ҳам темир йўлда юрмоқ зиёда машаққат турур, -дедим.
Ҳам яна айтдум:
-Хоразм ҳукумати ғайрат қилиб деҳқонларга ёрдам қилиб, пахта кўп эктурди.Агар ушбу йил яхши баҳо бирлан олиб деҳқонларни хушвақт қилмасалар, келаси йилда деҳқонлар ўз керакларидан бошқа ҳеч пахта экмасликлари керак,-дедим.
Андин чиқиб кирай уйга бордим. Андин сўнг олиб келган нимарсаларимиздин икки-уч той қилиб тамоми нимарсаларни намуналаридин олиб 21-чи августда кечда ўт аравага ўтириб Марказий Ярмаркага сафар қилдик.
Махфий қолмасинким, кассадан билет олиб берган одам билет божига беш миллиондан ҳақ олурлар, начальниклар савдолашиб ҳақ олурлар.Багаж ўлчаб бериб, бизларни ўрнимизга ўтиганлари учун 40 миллион олдилар. Тамоми йўл харажатлари шунга ўхшаш турур. Оллоҳ хайрли қилсин. 22-августда эрта бирлан марказий ярмаркага келиб тушдик. Бир савдойи қўмитадин биринчи рўйдин бир дўконни ости-усти бирлан 360 миллионга кирайга олдик. Кириб жойлашиб ўтирдик. Бизнинг бирлан келганлар Абуллабой, Янгибой, Халил Тригулов, Комилжон Ҳакимжоновлар эрдилар. Чой ичиб бухоролик биродарларимизнинг дўконига бордик.Тижорат бошлиғи бўлиб келган Юсупбой Муқимбой ўғли эркан. Ёнида аъзо аввалги савдогарлардин Изомшоҳ ҳам бор эркан. Кўришиб соғ-саломатлик сўрашдик. Чой келтирдилар. Чой ичиб ҳар тарафдин сўйлашиб ўтирдик. Андин сўнг наҳори келтирдилар. Наҳори қилиб хўшлашиб қайтиб кетдик. Андин чиқиб Туркистон савдо вакили биродар Саъдулла Хўжа Турсунхўжаевни бориб кўрдум. Соғ-саломатликлар сўрашиб ҳам бошларимизга тушиб ўтган мажоратларни айтишуб сўйлашиб ўтирдик.
Шунда ман гийла ( гина-У.Б.) қилдим Саъдуллахўжадин.
-Агар сиз Бухорода қолмай тўғри Хивага борғон бўлсангиз бизларнинг бошимизға бул савдолар тушмас эрди, ҳам Хоразм мундай бўлмас эрди,-дедим.
Онда у айтди:
-Насиба шундай эркан. Йўлга чиқғон вақтларда Бухоро воқеаси бўлиб қолди ҳам манинг қолмоғимга буйруқ қилдилар- Ҳам кулиб яна айтди-агар борғон бўлсам сизнинг бирлан бирга қочиб кетмакка тўғри келур эрди,-деди.
Ман айтдим:
-Агар сиз борғон бўлсангиз бул ишлар бўлмас эрди. Хоразм жаннат бўлур эрди,-деб жавоб бердум.
Андин сўнг у айтди:
-Товариш Малишев ҳар куни сизни сўраб турур, эртанг сизни бирлан бирга боруб кўрармиз, -деди.
Хўшлашиб қайтуб кетдим.
Махфий қолмасинким, Марказий Ярмаркани томоша қилдик. Нечук кўз бирлан кўрурсан. Аввалги вақтларда келиб савдолар қилғон магазинлар ҳам одамлар бўлатурғон 4-5 қават иморатлар ҳам катта-катта тамошо юртлари ҳам, бозор ҳам остин-устин бўлиб, хароб бўлғон. Гўё фиравънларнинг мозорига ўхшаб ётиб турур. Савдолари бўлса коопторг, внешторг, халқ хўжалиги трести, синдикат, кооператив ва бошқа-бошқа учреждениялардин иборат турур. Частний одамлар йўқ турур.
23 августда биродар Турсунхўжаев бирлан ярмаричний қўмита раиси товариш Сергей Малишевни бориб кўрдик. Кўп шодлик бирлан қарши олди. Кўришиб, саломатлик сўрашиб айтди:
-Ман бир ойдин сизни кутиб ўтирибман,-деди.
Ман айтдим:
-Йўллар кўп узоқ бўлиб кетди. Намуна учун олиб келатурғон нимарсаларимиз йўлда узоқ қолди. Шуларни кутиб Маскавда 19 кун турдик,-дедим.
Дарҳол хотини чиқиб, чой ҳозирламоққа машғул бўлди.
Махфий қолмасинким, товариш Малишев Хивада тижорат шўъбасининг раиси бўлиб манинг вақтимда Хивада бўлиб бизлар бирлан кўп ишлар қилишғон эрди. Охирги вақтда комил ҳуқуқли вакил бўлиб қолғон эрди. Бизларнинг ишларимиз бирлан яхши ошно эрди. Хива аҳволотини ҳам ўз бошларимизға тушғон ҳалокатлардин сўрашиб ўтирди. Ман бўлғон можароларни ҳам товариш Сафоновнинг қилғон номувофиқ ишларини сўйлаб ўтирдим. Товариш Малишев кўп афсуслар қилди.Чой ҳозир бўлди. Чой ичиб хўшлашиб кетмакчи бўлғон вақтимизда мудириға айтди:
-Юсуповни Турсунхўжаев бирлан ҳузурингизга юборурман.Хива аҳволотидан сўраб маълумот олиб қолурсиз,-деб бизларни юборди.
Бориб муҳаррир афандини кўрдик. Камол эҳтиром бирлан қарши олиб Хива аҳволотидан маълумот сўради. Ман жавоб бериб ўтирдим. Кетмакчи бўлғонимизда айтди:
-Сизнинг ёнингизга бир одам юборурман, Хива тўғрисинда тўлиқ маълумот берурсиз,-деди.
Ман қабул қилдим. Адресимизни ёзиб қолди.уч кун ўтди, намуна учун олиб келган териларимизни сотиб ақчасини олдук. 27-нчи августда қоракўлтери ҳам тулкиларимизни коопторг бирлан савдо қилиб тамом қилдук. 28-нчи августда баъзий олатурғон нимарсаларимизни олмоқ бирлан машғул бўлдук. Ҳукумат дўконларидин нимарса олмоқчи бўлсангиз дўкон бошинда турғон биродар бирлан келишиб бўлғондин сўнг мол олурсиз. Агар бир неча процент бермасангиз мол йўқ, агар кўриниб турғон бўлса баҳоси номаълум , деб мол бермас эркан. Кўп машаққатлар бирлан бир оз мол олиб қўйдик.Эртанг бориб товариш Малишев бирлан хўшлашиб қайтмоқчи бўлдик.
Товариш Малишев айтди:
-Келаси йилда тамоми Хоразм савдогарлари бирлан Марказий Ярмаркага келмакингизни барпо қилурман. Мандин Хоразм ҳукуматида ўтирганларга кўп салом сўйланг,-деб хўшлашиб узатиб қолди.
2-нчи сентябрда скорий поезд бирлан Маскавга, Хоразм сафаратхонасига келиб тушдик.
31 августда биродаримиз Муҳаммадиёрбойни Хивага узатиб юбордик. Унинг ўрнида муваққат равишда Юсуп Музаффаров ўтириб қолди.
Махфий қолмасинким, Бухоро Халқ Жумҳуриятини Нозирлар Шўросини раиси биродар Файзулла Хўжа Маскавга келди. 5 сентябрда Юсуп Музаффаров бирлан бориб уни кўрдик. Соғ-саломатлик сўрашиб, кўп суҳбат қилиб, ҳар тарафдин сўйлашиб ўз бошимизга тушган можаролардин баён қилиб ўтирдик. Нечунким биродар Файзулла Хўжа бирлан икки йил муддатида Тошкантда муҳожир бўлиб қолиб эрдик. Мукаммал Махсум Бурҳонов ҳам ҳамроҳ эркан. Бул киши бирлан бир манзилда туриб эрдик. Биродар Файзулла Хўжа кўп таклиф -илтимос қилди: тез-тез келиб кўришиб турмоқға.
4-ланчи сентябрда Мустафо Камол пошшонинг инқилобчи аскарлари Измир шаҳрининг юнонлар қўлидан қайтариб олгани учун Юсуп Афанди бирлан турк сафаротхонасига бориб кулли Хоразм улома, фуқаролар тарафидин муборакбодлик қилдик.
23 сентябрда кулли Маскав мусулмонлари ҳукуматидин рухсат олиб, мусиқа, байроқлар бирлан намойиш қилиб, бошинда миллатлар комиссарининг муовини товариш Бройдо, Шарқ дорулфунунидаги шарқ талаба-ўқувчилари бирлан Турк ваколатхонасига бориб муборакбодлик қилиб, қаҳрамон турк қизил аскарларига дуо қилиб, кулли Маскав кўчаларида юруб кун ўтказдилар. Ондин сўнг бизлар ҳам савдо ишларимизни биткармакка машғул бўлдук. Молларимизни топшириб ақчаларимизни олиб, харид қила бошладик.
Энди Хива аҳволотидан ёзурмиз. Хива тарафидан Шарқ дорилфунунида ўқимоқ учун бир неча хивали ҳам татар талабалари келиб қолди. Сафаратхонага меҳмон бўлдилар. Олардин Хивада бўлиб ўтган 3-ланчи халқ қурултойида бўлган можароларни сўраб билдик.
Июль ойининг бирланчисида Қурултойга вакиллар сайлаб келмоқ учун агентлар қишлоқларга кетганлар ва ўзларини ҳоҳиш қилган одамларни сайлаб олиб келганлар. Қишлоқ халқлари ушбу сайловга рози бўлмай ҳукуматга арзга келганлар. Андин сўнг қурултой марказ комиссиялари ҳар тарафга тоза комиссиялар юборганлар. Шул жумладин қурултой комиссиясининг аъзоси, ёшлар бирлигининг масъул саркотиби татар Салим Галиуллин, марказ касаба шўросининг раис муовини Исмоил Ваисовларни ошоқ ( Хоразмнинг чекка туманлари назарда тутилмоқда-У.Б.) тарафга юборганлар. Улар бориб халқларни жамлаб, халойиқни ўзлари ҳоҳлаган одамларни сайлаб юборганлар. Бошқа ерларда ҳам шул тариқа қилғонлар. Андин сўнг тамоми халқ вакиллари жам бўлиб учланчи халқ қурултойини очганлар. Бир икки кун табрик бирлан ўтган.баъзий нозирларнинг доклади ҳам бўлғон. Қурултой президиумини сайлаганда Салим Галиуллин ҳам президиумга ўтган. Охири ишга бошлаганлар. Аскарлардин ҳам кўп вакил кирган. Андин сўнг Салим Галиуллин таълими бирлан халқ вакиллари ҳукуматда ўтирган одамлардин кўп-кўп диққатли саволлар қила бошлаганлар. Хусусан биродар Салим Афанди ҳукуматда катта ўринда ўтирган биродарларга боғланиб ҳар турлик диққатли саволлар қилғон. Ҳам Руссия комил ҳуқуқли вакили товариш Бикга бойланиб тамоми қонунга хилоф ишлардин савол-жавоб қила бошлаган. Товариш Бик кўрган ишлар ёмон турур. Охири қаҳрланиб чорасига киришган. Бир кун қурултойда Бик сўз олиб сўйлаган ҳам эълон қилган:
-Вакил биродарлар! Сизларнинг ўрталарингизда хойин, бузғунчи бўлгани очиқ билинди. Сизлар ул одамни сўзига эътибор қилманг. Онингдек хоин одамлар ҳар ерда топилур.Онингдек одамнинг сўзларини ҳеч эътибори йўқ турур,-деган.
Андин сўнг Салим афанди туруб товариш Бикга қараб айтган:
-Санинг бул айтиб турғон сўзларинг фақат манинг учун турур.Ман ҳеч хоин эмас турурман. Фақат ғайри миллат бир одам турурман.Сан бечора ёш Хоразм жумҳуриятига қанча зарар етказдинг.Шул жумладин айтурман.Ҳеч лозим бўлмаган нимарсалардин қанча олтинлар сарф қилиб, меҳнат нишони исм қўйиб , одамларни алдаб, ўзингга дарак бўлғон одамларга бермакка буюрдинг. Ҳам ҳар кимларга миллатни моли бўлғон олтин соатларни бермакка буюрдинг.Шунингдек қанча-қанча миллат хазинасига зарарлар етказдинг.Алҳосил санинг бирлан бирга бўлган одамларга миллат хазинасидин бир нимарсалар бирлан пайдолар етказдинг.Ўзинг коммунист бўлиб Хоразм бозорларидан олтин-кумушлар олдириб Маскавга юбориб турдинг.Бул қилғон ишларинг хиёнат жумласидан эрмасму,-деб қаттиқ-қаттиқ сўзларни айтган.
Товариш Бик бу сўзларга тоқат қилабилмай чиқиб кетган.Қурултой бул кун тарқалиб кетган.Эртанг эрта бирлан қурултой мажлиси очилган. Товариш Бик туруб сўз олиб вакилларга қараб айтган:
-Эй халқ тарафидан сайланиб келган азиз вакиллар1 Сизлар ушбу жалотойнинг сўзига ҳеч илтифот қилманглар.Ҳар ким шўролар тарафдори бўлса, бул тарафга ўтсинлар,-деб эълон қилган.
Шул вақтда товариш Бикнинг иттифоқ қилиб қўйган одамлари ўтган.Бошқа шаҳардин келган вакиллар кўрганлар, агар булар ўтмай ўтирсалар, албатта товариш Бик ёмон кўриб бир баҳона бирлан буларни ҳам бир балога дучор қилса керак.Булар ҳам чор-ночор Бикнинг кўрсатган тарафига ўтганлар. Фақат 1-2 одам ўтмай қолган.Бик кўрган, аксари вакиллар ўтиб, ақлли одамлар ўтириб қолган. Дарҳол ўз одамларига буюрган: Салимни арестоват қилмоқға. Дарҳол Исомаддин деган пирсиён -эроний бошлиқ бир неча одамлар уни тутиб арестоват қилиб, мажлисдин олиб чиқиб кетганлар. Шу онда Салим Галиуллин норозилик баён қилиб чиқиб кетган. Биродар Ваис Раҳимийнинг ҳам Хивадин чиқариб ўқувга кетсун, деб ҳукм қилган. Они ҳам юборган. Ондин сўнг қурултой бошқа бир ранг олиб кетган. Биродар Бик ўз ҳоҳиши бирлан нечук кўрсатса, шундай бўлган. Ҳам 60 одамни кўрсатиб ҳукумат таркибига тасдиқ қилдирган. Ондин сўнг Чоржавдин келган вакил афандиларга бир неча аршин кўйлаклик читлар инъом қилдирган.Бир мажлисда биродар Муҳаммад Раҳим Девон чиқиб эълон қилган ҳам таклиф киритган:
-Биродар Бик Хоразм жумҳуриятига кўп пайдолик ишлар қилди. Қурултой вакилларидан илтимос қилурман.Товариш Бикни Хоразмда яна бир неча йиллар қолиб, раҳбар бўлмоғини сўраб Маскавга телеграмм берилса экан,-деб.
Қурултой бу таклифни қабул қилган ва телеграмм берганлар. Ондин сўнг ҳукуматда қолганларни ўзлари мазкур 60 одамдин ҳукумат органларига сайлаганлар. Ижроия қўмитага раис қилиб Абдуллаҳожи Муҳаммадниёз ўғли, муовини -Човдур Янгибой, бирланчи муовини -Абдураҳим Ҳожи, иккиланчи муовини-Собирбой Қурбонбоши ўғли, аъзоликка: Мадраҳим Олланазар ўғли, Аҳмад Маҳмуд ўғли, Жумабой ,Деҳқонмурод юзбоши, татар Шарафиддиновлар сайландилар. Жаноб Каниевни масъул саркотиб қилиб сайлаганлар. Ҳарбия нозири лавозимига товариш Валошин, нозирлар шўросига муваққат қилиб Бобожон Отажон ўғли, унинг муовини қилиб татар Муҳаммаджонов, адлия нозирлигига Исо Охун, зироат нозирига Усмонов, хорижия нозирига Конеев, муовини Иброҳим Оллабергановларни сайлаб қўйганлар.
Махфий қолмасинким, нозирлар шўросига Бобожон Отажоновни муваққат сайлаб қўйганларига сабаб шулким, Маскавга кетган Абдуллаҳожи нозирлар шўросига раис эрди. Агар Отажоновни ҳақиқий раис сайлаб қўйсалар, Абдуллаҳожи эшитиб, Хивага келмаса керак. Товариш Бик шундай сиёсат қилиб ишлаган. Абдуллаҳожи манинг ўрнимга ҳеч киши тайин қилмаган, албатта ўзимни ўрнимда қолдирганлар , деб ўйлаб Хивага келса, товариш Бик тутиб ҳибс қилса, нечунким Абдуллаҳожи товариш Бикнинг номувофиқ ишлаган ишларини Маскавда тегишли жойларга маълум қилиб эрди. Абдуллаҳожи ушбу сиёсатни англаб ҳеч Хивага қайтмай Туркистон тарафларида юриб, Оралское моредан Чимбойга келиб бошқа тарафларда пинҳон бўлиб юрган.
Махфий қолмасинким, Маскавдин тафтиш учун чиққан Кобезов Тошкандин Довудов деган татар йигитни таржимонликка олиб, Хивага бориб, тамоми товариш Бикниг ишлаган ишларини кўриб, ҳам ҳар кимлардин маълумот олиб қайтган.
Махфий қолмасинким, ҳибс қилинган Салим Галиуллинни Оралское море орқали Тошкантга юборган.
Махфий қолмасинким, Каримберган Сапаевни Маскавга комил ҳуқуқли вакил қилиб Муҳаммадиёрбойнинг ўрнига юборганлар. Ушбу баён бўлган биродар Ҳивадин сентябр ойида Маскавга қараб чиққан.
Махфий қолмасинким, бир кун сафаратхонада ўтириб эрдик, хорижия нозирлигида хизматда бўлиб юрган товариш Агафин бир йигит бирлан келди. Кўришиб ўтирди. Ҳам ушбу йигитни кўрсатиб тақдим қилди:
— Ушбу биродар Городецкий, товариш Бикнинг ўрнига Хоразмга комил ҳуқуқли сиёсий вакил бўлди, сизлар бирлан танишиб бирга кетмакчи ,-деди.
Дарҳол чой келтириб, чой ичиб ҳар тарафлардин суҳбат қилиб ўтирдик.Ондин сўнг ман илтимос қилдим:
-Эртанг хотинларингиз бирлан келингиз бунда.Шарқ усулинда зиёфат қилурмиз,-дедим.
Қабул қилдилар ва рухсат олиб қайтиб кетдилар. Ондин сўнг биродар Юсуп Музаффаров манга кенгаш қилиб, Хивага хорижия нозирлигига телеграмм берди. Мазмуни шундан иборат турур: Хоразм жумҳуриятига комил ҳуқуқли вакил қилиб товариш Городецкийни тайин қилдилар. Хоразм савдочилик иши бирлан борса керак, деб.
Эртасига зиёфат ҳозир қилдик.Муқаррар бўлган вақтда меҳмонлар келдилар. Уч соат миқдори суҳбат ва ноҳари қилиб қайтдилар. Товариш Городецкий ҳам бир кунни муқаррар қилиб, бизларни уйига зиёфатга таклиф қилди. Бизлар ҳам қабул қилиб, муқаррар бўлган кунда бордук. Кўрсак, отаси, уч синглиси ва куёви бор эркан. Кўп яхши рўзғори бор экан. Кўришуб, танишуб чой ва ноҳари қилиб, 3-4 соат ўтириб, суҳбат қилиб, рухсат олиб хўшлашиб қайтиб кетдик.
Махфий қолмасинким, товариш Городецкий тез-тез бизлар бирлан йўлиқиб, Хивага кетмоқ ҳақинда маслаҳат қилишуб турди. Товариш городецкийнинг исми Борис Григорьевич бўлиб, ўзи Исроил қавмига мансуб бўлиб, машҳур товариш Бройдонинг куёви турур.
Махфий қолмасинким, Маскавга комил ҳуқуқли вакилимиз биродар Каримберган Сапаев келиб етишди. Пешвоз чиқдик. Кўришиб Хива аҳволотидан сўрашиб билдик.
Махфий қолмасинким, Сапаев келмасидан бурун Хивадин телеграмм келиб қолди.Сапаевга ҳукумат буюрган: ҳар нечук йўл бирлан бўлсин товариш Бикни Хивада ўз ўрнида қолдирмоқға тараддуд қилсин, деб. Биродар Сапаев тегишли ерларга мурожаат қилиб кўп тараддудлар қилди. Ҳам ҳукуматдин келган телеграммни тегишли ерларга кўрсатган.Ҳеч қабул бўлмаган. Шунинг бирлан товариш Городецкий 25-нчи октябрда Тошкантга қараб чиққан. Ҳам Тошкантга келиб тушган. Бизлар ҳам тамоми ишларимизни битказиб 20-нчи октябрда ҳукумат учун олган нарсаларимизни уч вагонга солиб, йўлдошларимиз бирлан Чоржавга юбориб, ўзимиз ҳам тез боратурғон поезд бирлан Тошкантга қараб равона бўлдик. Бешланчи кунда Тошкентга келиб Хоразм консули биродаримиз Бобожон ёқуб ўғлининг олдига тушуб, вагонларимизга мунтазир бўлиб ётдик. Бекор вақтимизда ошно, ёру дўст биродарлар бирлан кўришиб хурсанд бўлдик. Шул жумладин Юсуф Иброҳимов бирлан кўришиб, саломатликлар сўрашиб кўп шод бўлдук. Нечунким, мазкур биродар бизларга муҳожират вақтимизда кўп-кўп ёрдамлар қилиб эрди. Биродаримиз уйига таклиф қилди. Бориб жамоатлари бирлан кўришиб чой ичиб, ноҳари қилиб қайтдук. Ондин сўнг ҳар кунда кўришиб, сўйлашиб юрдик.
Махфий қолмасинким, биродар Рисқулов ҳам товариш Рудзутак Маскавда бўлғон вақтда айтиб эрдилар: Тошкантга борғонда албатта бизлар бирлан йўлиқиб туринг, деб. Ман биродаримиз Рисқуловни кўриб саломатлик сўрашиб товариш Бройдо ҳам товариш Кучербоевларни хатларини топширдим.
Маълум бўлсинким, Туркистонда бўлиб турган босмачиликлар ҳақинда Москвада – партияда катта қўшма мажлис бўлиб, машҳур Турккомиссияда раис бўлиб турғон собиқ грузин Элиава доклад қилган. Хуллас, мани шунга далолат қилган: Туркистонда одамларнинг муҳаббатларини қозонган аввалги раҳбарлар ҳукумат бошинда ўтирса, ул вақтда Туркистон тинч бўлиб туражак. Бўлмаса шул босмачилик давом қилиб Туркистон хароб бўлажак. Шул сўзга қўшма қилиб товариш Рудзутак ҳам сўйлаган: Охири кўп сўзлардин сўнг шунга қарор қилганлар: аввалги масъул ишчиларни Тошкант ва Фарғонада хизматда қўймоқға. Дарҳол шул вақтда товариш Рудзутакни Ўрта Осиё бюросига раис қилиб сайлаганлар. Товариш Рудзутак 1919 йилларда Тошкантда Турккомиссияга аъзо ҳам молия ишларига маъмур эрди. Ўзи латиш қавмига мансуб турур. Бизлар Хивага қайтганидан сўнг товариш Рудзутакни “сан бойлар тарафдори турурсан”, деб Маскавга қайтариб юборган эрканлар. Биродар Рисқулов бўлса Марказий Ижроия Қўмитага раис эрди. У кишини ҳам “сан миллатчисан” , деб Маскавга юборган эрканлар. Бул биродар қозоқ қавмига мансуб турур.Бул биродарни ҳам Тошкантга юбормака қарор қилганлар. Пахта қўмитасининг раиси товариш Бужмаевни қўшиб юборганлар. Булар Тошкантга келиб маъмур бўлғон ишларига машғул бўлғонлар. Биродар Рисқуловни нозирлар шўросига раис сайлаганлар. Биродар Рисқулов манга айтди:
— Рудзутакни кўринг,-деб.
Ман қабул қилиб чиқиб уйга келиб телефон бирлан товариш Рудзутакка маълум қилиб сўрадим, кўришмак ҳақинда. Эртага соат 10 да кўришмакка ваъда қилди. Эртанг бориб биринчи навбатда кўришдик, соғ-саломатлик сўрашиб, ҳар тарафдан сўйлашиб ўтирдик. Ҳам Хива аҳволотидан сўрашиб ўтирди. Ман айтдим:
-Хивага яхши хизматчилар юборинг ҳам ўзингиз бир марта бориб кўринг,-дедим.
Онда айтди:
-Афсус , ман Бухорога бориб кўрдим, лекин Хивага бора олмадим. Иншоллоҳ энди бориб борурман,-деб ваъда қилди.
Ҳаммадин биродар Юсуп Иброҳимовни сўради:
-Товариш Любимов Иброҳимовни Хивага юбормакчи турур.Биродар Иброҳимов Хоразм одамларига хайриҳоҳ ҳаммага маъқул ҳам Ёш Хивалилар қўмитасининг ишончлик бир аъзоси турур.
-Биродар Любимов кўп яхши ўйлаб турурлар,-дедим.Ҳам илтимос қилдим:
-Низомаддин Хўжаевни ҳам Хивага юборсангиз кўп яхши бўлур эрди,-дедим.
Сўнгра яна:
-Бул йигитлар Шўролар ҳукуматига хайриҳоҳ ҳам халқнинг аҳволи руҳиятига ошно одамлар турур,-дедим.
-Хўп, онда кўрармиз,-деб айтди.
Хўшлашиб қайтиб кетдим.
Махфий қолмасинким, Салим Галиуллин келиб қолди. Эшитиб дарҳол мени ёнимга келди. Сўрашиб Хивада бўлуб ўтган сиёсатлардин сўйлашиб ўтирдик. Тамоми бўлган ишлар ҳақинда муфассал доклад ёзган эркан. Ҳам айтди:
-Агар мумкин бўлса биродар Рисқулов бирлан сўйлашиб доклад қилур эрдим.
Ман айтдум:
-Эртанг биродар Рисқуловни кўруб сўрарман,-дедим.
Ҳам эртанг биродар Рисқуловни бориб кўрдим ва айтдим:
-Хивадин товариш Бикни сургун қилиб юборган Салим Галиуллин келган эркан. Албатта шунинг бирлан кўришуб Хива аҳволотидан сўрасангиз, кўп яхши маълумот олурсиз,-дедим.
-Хўп бўлур, эртанг соат 11 да келсун, -деди.
Хўшлашиб қайтиб кетдим.Биродар Салим Галиуллинни кўруб айтдим:
-Эртанг соат 11 ларда биродар Рисқуловга учрашинг,-дедим.
-Хўп бўлур,-деб қолди Галиуллин.
Галиуллин Рисқуловнинг олдига бориб Хива воқеаларини бир-бир баён қилган ва докладларини берган.
Махфий қолмасинким, товариш Кобезов ҳам келиб қолди ва меҳмонхонага жойлашди. Бизлар ҳам Юсуп Иброҳимов билан бориб кўрдик ва саломатлик сўрашиб чиқиб кетдик.
Маълум бўлсинким, Кобезов Ўрта Осиё бюросига Бикнинг тамоми номувофиқ қилғон ишларидин ҳам Салим Галиуллиннинг ноқонуний арестоват қилиб юборганини доклад қилган. Ушбу мажлисда Галиуллин айбсиз деб топилиб, озод қилиб қўлига хат бериб юборганлар. Ондин сўнг бизнинг вагонларимиз ҳам келиб етишди. Биродар Ваис Раҳимий ҳам хўшлашиб Оренбургга ўқимоқға кетди. Ман ҳам шул вагонларимизга ўтириб Чоржавга жўнаб кетдик. 13-ланчи ноябрда Чоржавга келиб тушдик. Дарҳол пароходдин хабарлашиб , пароход конторадин юкларимизни бир жойга қўймоқчи бўлиб, сўйлашиб ва дарҳол бир жойга солиб, қоровулларимиз устинда ўтиртириб қўйдик. Бизлардин бир кун сўнг товариш Городецкий, иқтисодий комиссиялар , биродар Юсуп Иброҳимовлар ҳам келиб Руссия консулхонасига тушдилар. Хоразм консули Муҳаммад Раҳим махсум Раҳмонқуловга визит қилиб келдилар. Биродар Раҳмонқулов ҳам эртага зиёфатга таклиф қилди. Зиёфатга келиб, наҳорлашиб суҳбатлашиб қайтиб кетдилар.
Махфий қолмасинким, Хоразм пахта савдосини Тошкантда сўйлашиб, мол олиб кетмак учун Хивадин Муҳаммад Амин Эшон ўғли, Иброҳимбой Муҳаммадиёровлар Ашхабоддин келиб тушдилар. Кўришуб Тошкантга ўтиб кетдилар. Бизлар ҳам 17-ланчи ноябрда пароходга ўтириб товариш Городецкий ҳам иқтисодий ҳайъат консули Муҳаммад Раҳим Махсумовлар бирлан Хивага қараб равона бўлдик. Дарёда сув оз эркан пароходларимиз йўлда кўп юрди. 11-кунда Дарғонотага келдик. Андин чиқиб 3-декабрда Ҳазорасп ёқасига келиб чиқиб юкларимизни бир жойга чиқариб қолдирдик.
Махфий қолмасинким, Хива аҳволотидан маълум бўлсинким, биродар Бик Маскавда бўлғон сўзларни эшитиб биродар Абдулла Ҳожи Хўжаев ҳақинда кўп қаҳрланиб, Хоразмга келганини эшитиб дарҳол ўзи ҳам Усмонов ҳам Коневлар билан бир неча аскарлар ёрдамида Хўжайли тарафига кетганлар. Мақсад Абдулла Ҳожи Хўжани топиб ўзи жазо бермоқчи бўлғон. Лекин кўп тараддуд қилиб, топмай Хивага қайтиб келган. Ондин сўнг манинг ҳақимда Хивага қайтиб келган. Ондин сўнг менинг ҳақимда ҳам биродар Каримберган Сапаев бир неча бўҳтонларни ёзиб берган экан. Бўҳтонлар шундан иборат турур: Ман ҳам товариш Бикни ёмонлаб ҳар сўзни айтганман.Ҳам товариш Городецкийни кўп тараддуд қилиб Хивага олиб чиқганман. Шунинг бирлан мани ҳам Хивага келган ҳамон ҳибсга олмоқчи бўлиб маслаҳат қилиб қўйганлар. Ман бу воқеаларни Ҳазораспда эшитиб кўп хафа бўлиб , тамоми эшитган сўзларимни товариш Городецкийга баён қилдим ҳам ўзимни муҳофаза қилмоқ ҳақинда илтимос қилдим.Товариш Городецкий хафа бўлиб айтди:
-Энди бул вақтларда мундай бетартибликлар бўлмаса керак.Албатта бир кишини ҳеч бир айби бўлмай махфий шахслар адовати бирлан ҳибс қилиб бўлмаса керак.
Шунинг бирлан хўшлашиб, олар пароходга кириб, Тўрткўлга қараб жўнаб кетдилар. Бизлар шул ерда қолдик. Ондин сўнг Ҳазорасп шўроларига бир киши юбордик. Арва топиб бизларнинг юкларимизни Хивага тез узатиб юборисинлар деб. Нечунким қиш фасли турур, ёмғир ёғиб қолса йўллар лой бўлиб мушкул бўлур деб. Ман ҳам Муҳаммадшарипнинг арвасига миниб Ҳазорасп қаъласига кетдим. Келиб биродаримиз Собирбой Ҳожи Абдуллабой ўғлининг жойига тушиб ўтирдим. Отабой келди. Кўришиб саломатлик сўрашиб Хивадаги ва Маскавдаги аҳволотлардин сўйлашиб ўтирдик. Ондин сўнг Ҳазораспдаги ошна, ёр-дўстлар келиб кўришдилар. Шўролар аравалар топиб жамлаш бирлан машғул бўлдилар. Икки кунда 110 арава жам қилиб бердилар. Юкларимизни араваларга солиб одамларимизни устига ўтирғизиб Хивага узатиб юбордик. Бизларни олдимизга пешвоз чиққан биродаримиз Бекжон Маҳмуд ўғлига Отабойдин бир от олиб бериб, ўзимиз Бекжоннинг отини миниб эрта бирлан Хивага равона бўлдик. 1922 йил 6 декабрда Хивага келиб етишдик.
ДАВОМИ БОР

Махсус «Хуршид Даврон кутубхонаси» учун тайёрланди.

Ўз даврининг илғор зиёлиси бўлган Полвонниёз ҳожи Юсупов,табиий, доимий равишда газет-журналларга ошнолик, қолаверса сиёсий воқеаларнинг “қайноқ” жараёнида кечган ҳаёти сабаб, у тарихнинг жонли гувоҳи сифатида кундалик ёзишни одат қилганди. Хива музейидаги сокин ҳаёт уни кундаликлар асосида хотиралар ёзишга ундайди. Натижада эътиборингизга ҳавола қилинаётган хотиралар 1926 йилда юзага келади. Араб алифбосида битилган Полёзҳожининг хотиралари 644 бетдан иборат бўлиб, унда муаллиф ўзи кўрган, кузатган, ўзи бошидан кечирган Хоразмдаги, шунингдек Туркистон ўлкасидаги воқеликни қаламга олади. Катта ҳажмли асар асосан кундалик дафтар асосида ёзилгани боис, унга бирон ном, мавзу, бўлим, боб қўйилмаган.Полёзҳожининг асаридаги воқеалар асосан 1910-25 йилларда кечган жараёнлардир.
ПОЛВОННИЁЗҲОЖИ ЮСУПОВ
“ЁШ ХИВАЛИКЛАР” ҲАРАКАТИ:
ҚУВОНЧЛАР, ИЗТИРОБЛАР, ФОЖИАЛАР
Нашрга тайёрловчи ва изоҳлар муаллифи: Умид БЕКМУҲАММАД

11-БОБ: ҚУВОНЧ ВА ИЗТИРОБЛАР
Махфий қолмасинким товариш Городецкий ҳам Юсуп Иброҳимовлар бизлардин бир кун аввал Хивага келган эрканлар. Бизнинг учун қилмоқчи бўлиб қўйган сиёсатларини тамом англаб билганлар. Биродар Юсуп Иброҳимов хат ёзиб мани олдимга киши юборган эркан, тўғри сафаратхонага келсун, деб. Хатни олиб тўғри сафаратхонага бориб тушдим. Товариш Городецкий ҳам Иброҳимовларни кўриб, саломатлик сўрашдик. Ондин сўнг товариш Городецкийга айтдим:
-Мумкин бўлмасму эркан, товариш Бикни кўрсам?
-Албатта мумкин турур,-деб товариш Бикнинг олдига кириб эълон қилди.

Ўнгдан тўртинчи Иосиф Бик (Бык)
Ондин сўнг товариш Бик (русчада:Бык) ташқарига чиқиб мани бирлан мулоқат қилиб, кўришиб саломатлик сўрашиб ўтирди.Ҳам товариш Городецкийга айтди:
-Товариш Юсупов кетган вақтинда мундийн эрмас эрди. Ҳозир кўп тоза бўлиб келибди, кўриб турибман. Олдин боринг десам кетмайман, деб манга кўп озор берди,-деди.
Ман айтдим:
-Ман қаррилигимдан қўрқиб айтиб эрдим,-дедим.
Ондин сўнг товариш Бик мандин савол қилди:
-Болаларингиз саломатми эрканлар?
Ман айтдим:
-Эшитдим, алҳамдиллоҳ саломат эрканлар.Ҳали ўзим кўрганим йўқ турур,-дедим.
Онда товариш Бик айтди:
-Дарҳол бориб кўринг, 6 ой бўлди албатта олар мунтазир бўлсалар керак,-деди.
Ман айтдим:
-Кетмакчи бўлган вақтимда сиз Пўрсига туркманлар қурултойига кетган эрдингиз.Сизни кўраолмай кетган эрдим. Шунинг учун аввалги мартаба сизни кўрмакка келдим,-дедим.
Оллоҳ рози бўлсин, деб узатиб юборди. Ондин чиқиб уйга келиб , тамоми бола-чақаларимиз, аҳли-авлодимиз бирлан соғ-саломат кўришиб фарағат бўлиб ўтирдик.
Эртанг молларимиз келди. Ҳукумат савдо саноат маҳкамасининг омбор мудирига топширдик.Маълум бўлсинким, шул вақтларда Хоразм қоғоз ақчаси қимматбаҳо эрди. Яъни Хоразмнинг бир миллион ақчасига Руссиянинг беш миллионлик ақчасини берар эрдилар.Нимарсалар бўлса ҳам арзон эрди. Арчин моли, бир арчин чит 5 миллиондин 10 миллионгача борур эрди. Бир қути инглиз ранги яъни 50 мисқоли 30 миллион сўм эрди. Бошқа нимарсалар бўлсин, ғалла бўлсин шунга монанд эрди. Ҳукумат хизматчиларининг маёналари ҳам арзон эрди.
Махфий қолмасинким, товариш Бик ҳам бизлар миниб келган пароход бирлан Маскавга қайтиб кетди. Бик тарафдори бўлган одамлар кўп хафа бўлиб узатиб қолдилар.
Иқтисодий комиссиялар ўз ишларига машғул бўлдилар. Ҳам тамоми Хоразмнинг иқтисодий аҳволотидан огоҳ бўлиб, ёзиб олиб 2 январ 1923 йилда от билан Чоржавга қайтиб кетдилар. Шул вақтда товариш Городецкийнинг маслаҳати бирлан шўъба маҳкамаси ташкил қилдилар. Шул маҳкамага мани мудир қилиб тайинладилар.Ҳам шаҳар хўжалик тубинда бир маҳкама ташкил қилдилар. Онга татар Абдураҳмон Усмановни раис қилдилар. 1923 йил март ойинда Тошкантда иқтисодий конференция бўлмоқчи эркан. Шунга номзодлар белгиладилар: Нозирлар Шўросининг раиси Бобожон Отажонов, доҳилия нозири қорақалпоқ Ўроз Эрмонов, туркман шўъбасидан мулла Нурмуҳаммад, қозоқ шўъбасидан Сарсанбоевларни тайин қилдилар. Товариш Городецкий ҳам ҳарбия нозири товариш Волошин ҳам кетмакчи бўлдилар. 1923 йил феврал ойининг 25ланчисида от бирлан чиқиб Чоржавга равона бўлдилар.
Махфий қолмасинким, ҳукумат савдо-саноат орқали савдогарларнинг 1919-чи йилларда Руссияга юборилмай қолган пахталарини ҳам кемаларига солиб Чоржавга узатиб юбордилар. 1923 йил март ойида савдо-саноат нозири биродар Муҳаммад Раҳим Девон Нуруллаев, ҳам хорижия нозири муовини Иброҳим Оллаберганов, Муҳаммадиёрбой Обдалов, Пирмуҳаммад Нурмуҳаммедов ва бошқа одамлар бирлан бир неча кемага ўтириб Чоржавга чиқиб кетдилар.
Махфий қолмасинким, конференцияга кетганлар мартнинг 5-ланчисида Тошкантга бориб конференция мажлисида иштирок қилғонлар. Бир неча кунлар давомат қилғон мажлисда Ўрта Осиё бюроси тамоми Туркистон, Бухоро, Туркманистон ҳам Хоразмни иқтисодий турмушларини бирлаштирмакни таклиф қилиб, шунга қарор қилғонлар. Андин сўнг биродар Отажонов мажлисдин илтимос қилғон:
-Бизнинг Хоразмда мутахассис ишчиларимиз йўқ турур. Бир неча адад ишчилар юборсангиз. Бир неча ойлар Хивада туруб иқтисодий ишларимизни йўлга қўйиб келса эркан,-деб.
Мажлис рози бўлғон.Ҳам Ўрта Осиё бюроси эълон қилғон: Хоразмга боратурғон мутахассис одамлар бўлса келуб Ўрта Осиё бюросига маълум қилсинлар, деб. Бир неча мутахасссис одамлар исмларини ёздирғонлар. Бир неча кундин сўнг ҳайъатларимиз мазкур бўлғон мутахассислар бирлан Хивага қайтғонлар, келуб ҳар қайсиси ўз ишларига машғул бўлғонлар. Иқтисодий шўрода профессор , яъни файласуф Черданцев билан бир нечалари ишга машғул бўлди. Халқ банкасида Козлов деган бошлиқ бўлиб, Маяевский, Янполский, Гучман ва бошқа налог ва бюджет ишларига машғул бўлдилар. Рус ақчасининг баҳоси ҳам қиммат бўлиб кетди. Хоразмда харажат кўп бўлғонлик важидан ҳар кунда чақахонада 2 триллион қоғоз ва ақча босмоққа бошладилар.
Махфий қолмасинким, Тошкантда иқтисодий конференция қарор қилғон эрди: Хива ва Бухорода ҳеч бир қоғоз ақча ишланмасин, Маскавда Руссия ақчасини ишлаб, қанча даркор бўлатурғон бўлса тайёрлаб бериб турмоқға.Шунга биноан Хоразм учун Маскавдин 1923-чи йил учун 25 триллион ақча ишланган. Шул вақт тамоми Руссияда юриб турғон Руссия ақчасини келтирдилар. Ҳам июлнинг 10-ланчисидан Хоразм ақчасининг ўн миллионига мубдал қилдилар. Ҳам тамоми Тошкант, Фарғонада бўлғон савдогар, дўкондорлар ва ҳунармандлар бўлсун барчасига налог солганлар.
Махфий қолмасинким, Хоразмда ҳам налог шўъбаси ташкил қилдилар. Шўъбага мудир қилиб Бобожон Қутлимурод ўғлини тайин қилдилар. Тўғри налог шўъбасига мани мудир этиб сайлаб қўйдилар.Эгри налог шўъбасига Олланазар Муҳаммаджон ўғлини мудир қилдилар. Хоразмни беш район қилиб, район қаълаларига ҳам мудирлар юбордилар.
Махфий қолмасинким, 24 июнда Урганч халқи налогга рози бўлмай жамиятчилар бирлан Хивага келиб, ҳукуматга арз қилиб норозилик изҳор қилдилар. Нодонлик қилиб ҳукуматга нодуруст сўзлар сўзладилар. Ҳукумат арзгўйларнинг ичларидан бир неча бехугўйларни тутиб ҳибс қилиб бошқа фуқароларни қайтаруб юборди. Шунинг бирлан ишлар йўлға қўйилиб кетди. Тамоми тегишли бўлғон одамларни қайтариб ола бошладилар.
Маълум бўлсинким, ушбу Маскавда бўлатурғон виставкага ҳам ҳозирлик кўра бошладилар. Виставка комиссиясига раис қилиб Ҳожибой Аминаддинбой ўғлини тайин қилдилар. Аъзо қилиб Худойберган Девоновни тайин қилдилар. Хоразмда бўлиб турғон саноатлардин ҳам асбобдин ҳозир қила бошладилар. Хоразмдин юз одамни виставкага юбормоқға қарор қилиб қўйдилар. Банк ишларига келган товариш Козловский, Янполскийлар Хоразм бюджетларини ҳозирлаб кетмакчи бўлдилар.
Биродар Худойберган Девонов ҳам ўйлаб виставка комиссиялигидан чиқиб, мазкур бюджетларни олиб бориб ўзи тасдиқ қилдирмоқни муносиб кўрди. Нечунким, ўзи молия нозири турур.
Махфий қолмасинким, 1923 йил феврал ойинда собиқ Руссия вакили товариш Бикдан қочиб юрғон Абдулла Ҳожи Хўжа биродаримиз Хивага келиб ўзини ҳукуматға таслим қилди. Ҳукумат қабул қилди. Руссиянинг комил ҳуқуқли вакили товариш Городецкийни кўриб ошно бўлиб қолди. Ҳукумат Абдулла Хўжанинг ишларини судга берди. Суд биродар хўжаевга рухсат бериб Хўжайлига қайтариб юборди. Бир неча кундин сўнг биродар Хўжаевни олдириб, ҳеч нимарса сўрамасдан қўлига оқ хат берди. Ҳам жавоб берди, қайда борсангиз ихтиёрингиз турур, деб. Биродар Абдулла Хўжа ўз ватанига қайтиб кетди.

Яна маълум бўлсинким, биродар Мулла Бекжон Раҳмон ўғли ушбу вақтгача маҳбус эрди. Бир кун товариш Городецкий партиянинг мажлисинда мулла Бекжонни ҳибсдин чиқармоқни таклиф киргизган. Онда биродар Аҳмад Маҳмудов қарши чиқиб сўйлаган. Ҳам эълон қилган:
-Мулла Бекжон бирлан Бокуга Шарқ сеъздига вакил бўлиб борғон эрдим. Мулла Бекжон (ўшанда) Рисқуловлар бирлан бирга бўлиб Анвар пошшо бирлан иттифоқ қилдилар. Албатта шундай хоин кишиларни ҳибсдин халос бўлғони муносиб эрмас турур,-деган.
Ҳам бир оғиздин қарор қилғонлар: Мулла Бекжонни ҳамиша ҳибс қилиб сақламоқға.
Товариш Городецкий сўз олиб айтғон:
-Мулла Бекчон товариш Рисқуловлар бирлан аҳд–паймон қилиб иш қилғон бўлса ҳозир биродар Рисқуловни Тошкантда нозирлар шўросига райис қилиб қўйдилар. Биродар мулла Бекжонни ҳам ҳибсдин халос қилиб нозирлар шўросига райис қилиб қўймоқ керак ,-деган ва яна айтган:
-Ман ўзим партийний бўлғон сифатим бирлан сизларнинг ушбу қилғон қарорларингизни ман танимасман. –деб чиқиб кетган.
Ҳам эртага ҳукуматга айтиб, Мулла Бекжонни ҳибсдин бўшатғон.
Махфий қолмасинким, мактаб болалари учун китоб ёзиб тайёрламоқ учун бир комиссия ташкил қилдилар, уч кишидан: биродар Мулла Бекжон райис, товариш Городецкий ҳам Бобоохун Салимовни аъзо қилғонлар.
Махфий қолмасинким, Коммунистлар партиясининг таҳқиқ-тафтиш қилмоқ учун Тошкант партиясидан муфтиш келган эрди. Раислари Петишев деган, аъзоси Қориев деган бир ўзбек йигит, яна бир ўрис эрди. Булар ҳам ўз ишларига машғул бўлдилар.
Кўп партийний бўлиб юрган биродарларнинг аҳволини билиб, партиядин чиқариб ташладилар. Андин сўнг ҳукуматда катта хизматда ўтирган коммунист биродарларнинг ҳукумат театринда тамоми коммунистлар ҳам партиясиз одамларни жамлаб тафтиш қилдилар. Анкеталарини ўқиб халқға маълум қилдилар. Шу жумладин сиёсий ташкилот мудири Бобожон Муҳаммаджоновни анкетасини ўқидилар. Бул биродар динсиз эрканлар ҳам бошқа таржимаи ҳолини ҳам ўқидилар. Кўп савол-жавобдин сўнг товушга қўйдилар. 13 киши партиядин чиқсун, 30 киши партиядан чиқмай қолсун, деб товуш бердилар. Шунинг бирлан кандидут бўлиб қолмоқға қарор қилдилар. Андин сўнг Аҳмад Маҳмудовни тафтиш қила бошладилар. Бул йигит ҳам динсиз эркан. Кўп савол-жавоблар ўртадин ўтди. Охири товушга қўйдилар. Партиядин ҳам ҳукумат хизматидин ҳам ҳеч вақтда партияга олмаслик шарти бирлан чиқардилар. 51 киши шул шартга қўл кўтарди. 13 киши кандидат бўлиб қолсун деб. 4 киши партияда қолсун, деб товуш бердилар. Шунинг бирлан партиядин чиқариб ташладилар. Эртанг маориф нозири Султон Қорини тафтиш қилдилар. Кўп савол-жавобдин сўнг товушга қўйдилар. Кўп киши партияда ўз ўрнида қолсун, деб қўл кўтардилар. Фақат 5-6 киши қарши бўлди. Шунинг бирлан ўз ўрнида қолди. Андин сўнг Худойберган Муҳаммад Мурод Девонбеги ўғлини тафтиш қилдилар. Кўп савол-жавобдин сўнг кўп товушға қўйдилар. Алҳосил кўп партийний биродарларни партиядан чиқариб ташладилар. Нечунким, бул биродарлар партиянинг тутғон йўлидан хабарсиз, ўз шахсиятлари учун партияга кирган биродарлар эрдилар.
( Полвонниёз ҳожи таъкидлаб ўтган партиядан тозалаш масаласини аслида Сталин кун тартибига қўйган эди. У 1923 йилнинг 12 июн куни Москвада бўлган РКП(б)нинг тўртинчи йиғилишида нутқ сўзлаб, унда шундай таҳдидона фикрларни билдириб ўтганди: » …Хоразм ва Бухоро ҳақидаги нутқимга қайтаман. Хоразм тўғрисида хоразмлик вакиллар бугунги йиғилишда қатнашмаётганлиги сабабли гапириб ўтирмайман. Қўлимдаги материаллар билангина Хоразмдаги партия, давлат ишини баҳолаш адолатдан эмас. Бу ерда Хоразм тўғрисида Бройдо  (Бройдо — 1920-1921 йилларда РСФСРнинг Хоразмдаги мухтор вакили бўлиб ишлаган.) нима деган бўлса, буларнинг ҳаммаси ўтмишга таауллуқлидир. Хоразмнинг келгусидаги аҳволи учун бу катта аҳамиятга эга эмас.
Партия тўғрисида у партия аъзоларининг 50% савдогарлар ва бошқалардир деди. Балким бу ўтмишда шундай бўлгандир.Лекин Хоразмда ҳозирги пайтда тозалаш олиб борилаяпти. Ҳали Хоразмга бирорта партия билети берилган эмас. Партия тўғрисида тозалашдан кейин гапирса бўлади. Айтишларича, Хоразмда бир неча минг партия аъзоси бор. Ўйлайманки, тозалашдан кейин у ерда 100 дан ортиқ партия аъзоси қолмайди. Бухорода ҳам ўтган йили шундай аҳвол мавжуд бўлиб, 16 минг партия аъзоси бор эди. Маълумки, тозалашдан кейин 1000 дан зиёд партия аъзоси қолди.»( И.В.Сталин.Тўла асарлар тўплами.5-жилд.—Москва, 1947.-Б.330).Сталиннинг ушбу таҳдидона нутқидан сўнг Полвонниёз ҳожи Юсупов ёзиб ўтган тозалашлар авж олганди- У.Б.).
Махфий қолмасинким, Марказий Ижроия Қўмитанинг раиси биродар Абдулла Ҳожи ёвмут Жунайидхон устига аскарлар бирлан кетган эрди. Икки ой юриб Жунайидни излаб қидирди. Хон Жунайид қумнинг ичига кириб кетган эркан. Аскарлар қум ичинда иссиқ ҳавода кўп машаққатлар чекганлар. Жунайиддин ҳеч асар бўлмаган. Охири ноилож бўлиб аскарлар қайтиб Кўҳна Урганч, Хўжайлида отлиқ аскарлар қолдириб, қайтиб келдилар.
Андин сўнг 1920-21 йилларда аскарликда хизмат қилган аскарларни ҳарбий хизматдин халос қилиб юбордилар. Ҳам ҳарбия мактабини тарқатиб юбордилар. Ҳам биродар Абдулла Ҳожини тафтиш комиссияси0 клубида тафтиш қилиб партияга аъзоликдан чиқариб бир йил кандидат қилиб қолдирди.Ҳам нозирлар шўросининг раиси Бобожон Отажонов Маскавдин келиб етишди. Ул биродарни ҳам тафтиш қилиб партия аъзолигида қолдирдилар.
Махфий қолмасинким, Хивада марказдин келган қоғоз ақча Хоразм ақчасига сарфлик бўлиб, бир миллион марказ ақчасига Хоразм ақчасининг ўн миллиони баробар бўлди. Шунинг бирлан Маскавдин келган ақчаларнинг ўн сарфидан олиш қилиб, Хоразм ақчаларини жамлаб ақча олмоқға қарор қилиб, 10-ланчи июлдин 10ланчи августгача срок қилиб Хоразм бозорларига жар чектирдилар. Ҳам 10 ланчи июлдин Хоразм чақахонасини қолдириб, хизматчиларга рухсат бериб юбордилар. Шунинг бирлан банкнинг ишлари кўп бўлиб кетди. Ҳар кунда қаълалардин кўҳна ақчалар келиб турди.
Махфий қолмасинким, Тошкант конференциясини қарори бўлғон эркан: Туркистон ҳукумати 125 минг манот олтин, Бухоро ҳукумати 50 минг манот олтин, Хоразм ҳукумати 25 минг манот олтин, жами 200 минг манотга уч дона аэроплан олиб, Туркистон. Бухоро, Хоразм ўртасинда почта ишларини юргизмакга қарор қилишган. Аэропланлар июлдин бошлаб юриб турмоғи зарур эрди.
Махфий қолмасинким, 20 июлда партиянинг иккинланчи қурултойи бошланди. Эҳтимол бул қурултойда кўп масалалар ҳар бўлса керак. 21 июлда савдо-саноат нозири Муҳаммад Раҳим Девон Маскав сафаридан қайтиб, Хивага келиб етишди. Маълум бўлсинким, Марказий Ижроия Қўмитанинг мазкур саркотиби жаноб Конеев ҳам ҳукуматдин уч ойга рухсат олди. Руссияга саёҳат қилиб кетмак учун. Ҳукумат ёрдам қилиб юбормоқға қарор қилди. Ўрнига муваққат саркотиб Муҳаммад Ёқуб Аҳангаровни қўйдилар. Хорижия нозирлигига ўз муовини Иброҳим Оллабергановни тайин қилдилар. Ҳарбия нозири Волошин ҳам рухсат олиб кетди.
Махфий қолмасинким, ҳарбия нозири йўқ бўлиб, ҳарбия мудири деб исм қўйдилар. Таъминотни ҳам кам қилдилар.
Виставкага тайин бўлғон одамлар бир юздин зиёда киши бўлиб, 2-ланчи августда Оралское море орқали Маскавга чиқиб кетдилар. Шул августнинг аввалида туркманлар қурултойини ўтказмоқ учун товариш Городецкий Тахтага кетди. Ёвмут , ўкуз, болиғ, ушоқ, ўрис кишиларини жамлаб , машҳур Ғулом Алини жойига-Лоллига бориб, Ғулом Алини ҳам Тахтага олиб келиб, ёвмутлар бирлан сўйлашиб, Ниёз бахшининг ўрниға марҳум Шомурот бахшини ўғли Кокани бахши қилиб, ёвмутларни яраштириб қайтиб келди.
Махфий қолмасинким, қозоқ, қорақалпоқларнинг қурултойи масаласи бўлиб қолди. 1923 йил ( 1342 ҳижрий) 12 августда товариш Городецкий Хўжайлига кетди. Ҳам Худойберган Девонов Козловскийлар бирлан бюджетларни олиб Тошкант ва Маскав сафарига чиқдилар. Ушбу кунларда Тошкантдин Государственний банк вакили келиб, Урганчда аввалги банкнинг ўрнинда банк очди.Ҳам деҳқон банкаси очилиб, иш бошлади.
Махфий қолмасинким, Муҳаммад Раҳим Нурулло ўғли савдо-саноат нозири лавозимидан олиниб, ўрнига дохилия нозири Ўроз Эрмонов савдо-саноат мудири қилиб тайинланди. Дохилия нозирлигига милиция начальниги бўлиб турғон татар Шариповни тайин қилдилар. Собиқ савдо-саноат нозирлигини тамоми қилган ишларини ва молларини тафтиш қилишга қарор қилиб, муфтиш нозирлигидан Ҳасан Алиакбаров, партиядин ва иқтисодий Шўродин комиссиялар тайин қилиб, ҳисоб-китоб қилишга бошладилар.
Махфий қолмасинким, шул вақтларда бозор нархлари шундай бўлиб турди: буғдой 200 манот, кунжут-1500 манот, бурунч-1500 манот, гўштнинг бир қадоғи-5 манот, тозаланган пахта-15 манот, тамоми нимарсалар шул баҳога монанд турур.
Махфий қолмасинким, бул ақча Руссия Шўролар ҳукуматини 1923 йилда чиқарган ақчаси турур. Ушбу вақтларда ошоқ тарафнинг йўллари нофароғат бўлиб турди. Ҳар ерларда ёвмут ёмонлари одамларни талон-тарож қилиб, ўлдириб , уйларини ўтлаб турганлиги хабари эшитилиб турди. Ўзбек халқи қўрқиб, баъзи бир қишлоқилар ғалла ва асбоб ускуналарини қаълага келтириб қўйдилар. Оллоҳ таоло ахирини хайрли қилсин.
1923 йил 23 августда товариш Городецкий Хўжайлидан қозоқ, қорақалпоқ қурултойидан қайтиб келди. Натижада қорақалпоқ, қозоқ бошқа бўлиб, ҳар миллат ўзи бошқа шўъба қилиб, ўз ихтиёрларини ўзлари кўрмакчи бўлганлар.
Махфий қолмасинким, Кўкчая қаъласида товариш Городецкийнинг олдига кетган қизил командирни ёвмут калтабонлари ўлдириб, бир неча аравани олганлар. Шунинг бирлан товариш Городецкий шу ишларнинг чорасига машғул бўлди.
Махфий қолмасинким, тўртланчи халқ қурултойи ҳақинда Ўрта Осиё бюросидан комиссия бўлиб, машҳур Низомаддин Хўжаевнинг биродари Салоҳиддин Хўжаев, Исроил Расулов, Иброҳимовлар 24-ланчи августда келиб етишдилар. 15-октябрда қурултой чақирмоқчи бўлиб партия қарор қабул қилғон.
Махфий қолмасинким, савдо-саноатнинг ҳисоботини қилиб юрган комиссиялар бирланчи сентябрда шул вақтгача ишлаган ишларини партияга доклад қилдилар. Натижада иккиланчи сентябрда Муҳаммад Раҳим Девон Нуруллаевни арестоват қилиб, уйларини ҳам дўконларини мусодара қилиб, муҳрлаб қўйдилар. Муҳаммад Ёқуб Қори Эрниёз ўғли, Қодирберган Давлатбой ўғли, Юсуп Назаров ҳам саройда Пирмуҳаммад ва Мадиёрбой дўконларини муҳрлаб қўйдилар. Ҳам тамоми қаълалардаги Муҳаммад Раҳим Нуруллаевга дарак бўлғон одамларга кишилар юбордилар, нимарсаларини борлаб кўрмоқ учун. Ушбу вақтларда сиёсий ташкилот раиси бўлиб турғон Муҳаммад Ёқуб Отажоновни дохилия нозири қилдилар. Ўрнига Исомуддин деган пирсиённи сиёсий ташкилотга мудир қилдилар.Икки кундин сўнг Муҳаммадиёрбой ва Пирмуҳаммад хўжалигининг дўконларини очиб бердилар. Саройда бўлғон Муҳаммад Раҳим Девонга дарак молларни хат қилиб олиб кетдилар.Ҳам ушбу сентябр ойинда тамоми Хоразмда қаъла муҳринда бўлғон кўҳна оқсоқолларни бекор қилиб, ўрнига ёш йигитлардин насаф қилдилар. Ушбу оқсоқолларни сайламоқ ишини маҳаллий “инқилоб” қўмитаси аксарият ёшлар бирлиги аъзоларидин ушбу ойда шаҳар хўжалик тарафидин тамоми Хоразм қаълалариндаги уйларни баҳо қилиб, олтин ҳисобига 300 сўм бўлғон жойлардин ярим процент, 300 манотдин зиёда бўлғон жойлардин бир процент ола бошладилар. Тўққизланчи октябрда Муҳаммад Раҳим Девонни ва Пирмуҳаммадни уйини тамоми нарсаларини ва дўконини обиска қилдилар. Ҳам Нуруллаевни уйини тамоми нарсаларини хат қилдириб олдилар.
17 октябрда тўртланчи қурултой мажлиси очилди. Тўрт-беш кун давомат қилиб тамом бўлди. Кўҳна нозирларни озод қилиб ўрнига тозадин нозирлар насаф қўйдилар. Ҳам Хоразм Халқ Шўролар жумҳуриятини йўқ қилиб Хоразм Ижтимоий Социалистик Жумҳурияти деб эълон қилдилар. 21чи октябрда тоза нозирлар тайин қилдилар.Нозирлар шўросини йўқ қилиб Марказ Ижроия қилмоқчи бўлдилар. 27-ланчи октябрда пешиндин сўнг Пишканик қишлоғининг Қоракўл ошоқидан беш отлиқ ёвмут келиб бир тева ва бир отни олиб кетган. Шул вақтда Пишканик фуқаролари бола-чақалари бирлан қаълага кўчиб кела бошладилар. Ҳукуматдин сиёсий идоралардаги отлиқлар ҳам милициялар ва ёшлар бирлиги аъзолари дарҳол ёвмутларга қарши юриш қилдилар. Мундин бурун Пишканикда бир фуқаро бир неча мартаба милтиқ отган. Шул милтиқдин қўрқиб ёвмутлар қумга чиқиб кетганлар. Қумдаги йўлдошлари Ашхабодлик савдогаларни 55 адад ўтлаб юрган теваларини жамлаб олиб биргалашиб қумга кириб кетганлар. Қумда йўлиққан ўтинчилардан бир неча тева ва эшакларини олиб кетганлар. Ушбу оқшом бирлан йўл юриб мазкур тева боқиб юрган болаларини қайтариб юборганлар.
Ўтинчилардин бирини ўлдириб, бошқаларини қайтариб юборганлар. Қайтиб келган одамларни айтганига қараганда ёвмутлар 15-16 отлиқ эрканлар. Мазкур кунда Тошҳовузга қишлоқ оёғидан ҳам 30-40 отлиқ ёвмут ҳужум қилиб, бир неча уйларни талон этиб, бир неча молларни олиб кетган. Зокир юзбоши навкарлари бирлан отишиб қайтариб юборган. Лекин олғон молларини олиб кетганлар. Мазкур ойда Хивадин ҳарбия нозири ҳам ёшлар бирлиги бир неча аскарлар бирлан ҳам сиёсий ташкилот мудири ёвмут ичига , яъни Тошҳовузга ва Илонлига кетдилар.
Ҳам ушбу йилда 12 декабрда Хивадин фавқулодда комиссиялар Тошкант орқали Маскавга кетдилар. Комиссияга раис бўлиб Марказий Ижроия Қўмита раиси биродар Каримберган Сапаев, молия нозири Каримберган Саъдуллаев, иштирокиюн партияси саркотиби Қаландар Одинаев, нозирлар шўросининг раиси Бобохон Отажонов мазкурлар бирлан Руссия шўролар жумҳуриятини комил ҳуқуқли вакли товариш Городецкий ҳам туркман ишлари ҳақинда Марказга доклад қилмоқ учун кетди. 1924 йил январ ойинда ёвмутлар тарафидан нофароғатлик хабари бўла бошлади. Оқибат 17-19 чи январда Хоразмдаги ҳукумат ишчиларига сафарбарлик эълон қилиб, ЧОН маҳкамаси ташкил қилдилар. Бир кун ичинда 700 кишини қурол остига олдилар. Қаъланинг ҳар тарафига қоровул қўйдилар.
Махфий қолмасинким, 12-чи январда Питнак, Ҳазорасп, Бешариқ фуқаролари ер солғутларини оғир кўриб, тўлай олмасмиз деб бир неча юзлари ҳукуматга арз қилмоқ учун Хивага кетдилар. Ҳукумат фуқароларини арзи-дод қилиб келганларига шубҳаланиб қаълага кирмакка қўймади. Фуқаролар қайтиб кетмасдин қаъланинг атрофидаги қишлоқларда ётдилар.
Махфий қолмасинким, фуқароларнинг мундек ҳужум қилиб келганлари шунинг учун эркан: Питнак, Ҳазорасп, Бешариқлик фуқаролар ёвмут Жунайиддан хабарли эрканлар. Ушбу халқларнинг сўзлари бирлан келган эрканлар.
14-чи январда ҳужум қилиб, ҳукуматнинг қўлға олиб келмоқға борган араваларини ва отларини олиб одамларни хибс қилиб Ҳазараспга келганлар. Ҳукумат одамлари қочғонлар. Баъзи қочиб кетолмаганларини тутиб ўлдирганлар. Ҳазараспга ҳоким қўйиб, Хонқаға келганлар. Хонқадин ҳам ҳукумат одамлари чиқиб қочғонлар. Тез фурсатда Урганчдин аскарлар бориб, отишиб бир неча одамлари ўлгандин сўнг отқат қилолмай, бир неча яроғ, от қолдириб Хазораспга қараб қочганлар.
23-ланчи январ 1924 йилда эрта бирлан соат 8 да Хиванинг орқа тарафиндаги Қиёт ёбға тушиб ёвмутлар ўқ ота бошладилар. Хивада бўлғон қизил аскарлар ҳам қуролланган ишчилар дарҳол Паҳлавон ёбға тушуб милтиқ ҳам пулимётлар бирлан ота бошладилар. Душманлар тоқат қилаолмасдин бир неча ўликларни қолдириб қочдилар. Ондин сўнг қаъланинг кунботар тарафиндаги Шоҳимардон дарвозасидин ҳужум қилдилар. Онда ҳам кўп отишма бўлиб қибла қум тарафига ўтдилар. Қаҳрамон аскарлар Авазжон маҳрам чўли деган жойда тўп, пулемётлар отиб қум ичиға ўткариб юбордилар.
Махфий қолмасинким, ондин сўнг аскарлар командирлари кечга қадар қаълани тамоми атрофларини аскар қоровуллар бирлан тўлдириб, ҳозир бўлиб турдилар. Маълум бўлсинким, аскарий хизматдин бўшаган ерли йигитлар ўз ҳоҳишлари бирлан ҳукуматга мурожаат қилиб, милтиқ отиб хизматга кирдилар. Ушбу оқшомда кўп отишма бўлиб, душмандин кўплари ҳалок бўлдилар. 24 ланчи январда намози бомдоддин сўнг яна отишма бошланди. Бизникилар тўп, пулемётлар бирлан отиб қочирдилар. Кўплари пулемётга тушиб ўлдилар. Ондин сўнг отишма тўхтаб фароғат бўлдилар. Ҳукумат тарафидан жар чектириб тамоми касблар дўконларини очиб савдо ишларига машғул бўлдилар.Намозшомдин сўнг қаъланинг кун чиқар дарвозаси тарафидин яна отишма бошланди. Отишма беш соат давом қилди. Ондин сўнг тўхтаб қолди. 24 чи сешанба куни ҳеч отишма бўлмасдин ўтди.Лекин намоз асирдин сўнг намозшомға қадар бизникилар яхши милтиқ ва пулемётлардин отдилар. Намозшомдин сўнг ёвмутлар кун чиқар ҳам қибладин ҳужум қилиб ота бошладилар.Бизнинг аскарлар ҳам ғайрат қилиб, милтиқ ва пулемётлардин кўп отиб, душман ҳужумларини даф қилдилар. Охиринда катта тўпдин ҳам отдилар. Отишма 8 соат давом етди. Ондин сўнг ёвмутлар қайтиб кетдилар. 27-январда ҳеч бир отишма бўлмади.
Воқеа шундай бўлган6 уруш бошланмасидан бир кун аввал Тошҳовузга Хивадин аскар кетиб эрди.Аскарлар Шоҳободдин ўтгандин сўнг Маноқ майдонида ёвмутларнинг қолган аскарлари бирлан отишиб, шундин Қўшкўпирга қайтганлар. Шул кунда бизнинг аскарлар бирлан ёвмут аскарлари уруш бошлаганлар.Вараҳзон кўприги устинда тўпни қўйиб, ота бошлаганлар.Лекин мозаристонда 2-3 пулемётни ҳам қўйиб, тайёрланганидан сўнг тўпни ташлаб қочганлар. Ёвмутлар тўпни олмоқчи бўлиб бирдан ҳужум қилиб югурганлар. Бизникилар уч пулемётни ишга солиб, кўп ёвмутларни қирганлар. Шул ўликларни ичинда Байрамхон деган бир саркардаси бўлғон. Уни калласини кесиб, туғларини ҳам олиб Тошҳовуз саркардалари Хивага келтирдилар. Ушбу куни ёвмутлар қочиб кетдилар.
Махфий қолмасинким, Ҳазорасп тарафидан келган ўзбек ва ёвмутлар Хонқага ҳужум қилиб, шаҳарни қўлга олиб, Гавдонбойнинг жойига тушганлар. Хонқа бойларини жамлаб ҳақорат қилиб айтганлар:
-Сизларга қанча маротаба хабар қилдик, бизлар бирлан ҳеч бир хабарлашиб жавоб бермадингизлар. Сизлар большевиклардин умид қилиб турдингизлар,-деб кўп койиганлар ва буюрганлар:
-Дарҳол 100 дона бешотар милтиқ, 10 минг дона ўқ ҳозир қилиб беринглар,-деб.
Хонқа бойларидан Гавдонбой айтган:
-Бизлар фуқаро халқ турурмиз. Бизлар сизларнинг олдингизга бора билмадик. Нечунким, бизда ҳеч бир қурол йўқ турур. Бизларнинг устимизга ким ҳоким бўлса, шунга жонидил бирлан хизмат қилурмиз. Агар наинки мол десангиз топиб берурмиз.
Шундин сўнг буларни ҳибсга буюриб, олдиға қоровуллар қўйганлар. Саркарда бўлиб турган ёвмутлардин Жунайининг куёви Раҳмон деган, ўзбеклардин Питнаклик Муҳаммад Раҳим Олланазар ўғли ҳам Жумабой деганлар Марказий Ижроия Қўмита аъзолари эрди.Шундай қилиб ёвмутлар Гавдонбойнинг уйини талон-тарож қилиб, бола-чақаларини, тамоми мол-ашёларини олиб, 17 аравага юклаган. Мазкур Жабборберган Гавдан, Муҳаммад Раҳимбой Ҳожи, Юсупбой Култа, Нажмиддинбойни икки иниси яна уч одамларини шал араваларга ўтиртириб, тамоми кийимларини олиб, яланғоч қилиб, Жунайидга юборганлар.
Собирберган Гавдан тавалло қилиб айтган:
-Агар бизларни ўлдирмакчи бўлсангизлар, шул ерда ўлдиринглар.
Онда Муҳаммад Раҳим Олланазар ўғли айтган:
-Сизларни хон оғанинг олдига юборурмиз. Нечук қилса, Жунаидхон қилур.
Шунинг бирлан мазкур кунда намози асир вақтинда Хонқадин чиқиб, Хивага қараб юрганлар.Ушбу оқшом йўл юриб Хива қаъласини олдинда бўлган Абдураҳим Ҳожини ҳовлисига келтириб, қўлларини маҳкам боғлаб, ҳаммаларини бир уйга солиб қўйганлар. Ўзлари Жунайидни қочиб кетганлигини билиб, дарҳол тамоми аравалардаги нимарсаларни бандилар бирлан ташлаб қочиб кетганлар.
Махфий қолмасинким, Ҳазорасп, Питнак, Бешариқ одамлари Шокиржон Пир бошлиқ хон Жунайиднинг олдига келганлар. Жунайидхон бирлан соғ-саломатлик сўрашиб, маслаҳат қилишганлар. Жунайидхон Шокиржон Пирдин савол қилган:
-Энди нечук қилурмиз.Хива қаъласини олғонда нима қилмоқ керак ?- деган .
Онда Шокиржон Пир айтган:
-Хива қаъласини олғондин сўнг тамоми ўрис, нўғой, мулла эшон, бой, косибларнинг эркакларини ўлдириб, 30 ёшдин юқори бўлғон хотинларини ҳам ўлдириб, фақат ёш қизларни ўлдирмай, асир олиб, қаълага ўт қўйиб Хива қаъласини йўқ қилурмиз,-деган.
Шул сўзга Жунайидхон рози бўлмаган ва айтғон:
-Ман сизнинг учун уруширмиз деганингиз учун ёрдамга келган эрдим, сизларнинг мақсадларингиз мол-давлат учун эркан. Ман дарҳол қайтиб кетурман, -деб қарор қилиб қайтиб кетган.
Маълум бўлсинким, ушбу хабарлар уруш тамом бўлиб, фарағатчилик бўлиб кетганидан сўнг халқнинг оғзидан эшитилган хабарлар турур.
Эртанг 28 январ -душанба куни қаъладин Рудзутакнинг аскарлари чиқиб, бир-икки маротаба тўп отиб юбордилар. Қолган Ҳазорасп, Бешариқ одамлари ҳамма от-арава ва кийимларини ташлаб, вайрон бўлиб қочиб кетдилар.Бир нечаларини тутиб ўлдирдилар.
Махфий қолмасинким, Отажон деган бир кўҳна аскарни (олдиндан хизмат қилиб юрган маъносида-У.Б.) Жунайидхон Иллолидан келтириб банд қилиб қўйғон эркан. Бизнинг аскарлар борган ҳамон мазкур Отажон командирни таниб, ўзларини ёнига олганлар. Маълум бўлсинким, Отажон командир кеча келтириб ҳибс қилиб қўйилган одамларни кўрган экан. Дарҳол мазкур Хонқа бойларини ҳибсдан чиқариб, қўлларини ечиб “қаълага боринглар”, деган.Онда бойлар айтганлар:
-Бизлар қаълага борсак, аскарлар билмасдин бизни отиб ўлдирурлар,-деганлар.
Отажон командир яна уларнинг қўлларини боғлаб ўзини рўмолини аълам қилиб бериб, ёпнинг ичидан қаълага узатиб юборган. Булар қўллари боғлиқ ҳолда қаъланинг олдига келганлар. Қаҳрамон аскарлар дарҳол қўлларини ечиб, қаълага ҳукумат ҳузурига юборганлар. Ҳукумат дарҳол буларни кийинтириб, ўзларини Олланазар Муҳаммаджон ўғлини уйинда бўлмоққа буюрди. Бечоралар ўлимдин халос бўлиб, фароғат бўлиб ўтирдилар. Ҳам Хонқадин олинган молларни ҳукумат олиб келиб, рўйхат қилиб қўйди.
Махфий қолмасинким, Шокиржон Пирнинг буйруғи бирлан Хонқада Йўлдошбой Муҳаммад Шарифбой, Оллаберган Гавдон, Ўринбой Култа, Нурмуҳаммад Оқсоқолларни отиб ўлдирганлар. Яна маълум бўлсинким, Хивали Отабой Абдулла Ҳожи ўғли қочиб Питнакка борганда отиб ўлдирганлар.Ҳукумат ишчиларини ҳам тутиб ўлдирганлар. Шунинг бирлан ушбу кун қаъланинг ҳар тарафига аскарлар чиқиб, қолган ёвмуд босқинчиларни ўлдириб, қаъла атрофини шул бадбахтлардан пок қилдилар. Ҳам ушбу кунда Урганчдин биродар Болтаев. Давлетовлар аскарлар бирлан келиб етишдилар.
Махфий қолмасинким, Урганчга ҳам Тўрткўлдин тозадин бир неча юз аскарлар келиб қолганлар. 29 январ сешанба куни фарағатлик бирлан ҳукумат ишлари саранжомига машғул бўлди. 30-кун ҳам саранжомлик бирлан ўтди. 31-чи кун қаъла атрофидин Хиваликларни тутиб келиб, ЧКда сақлаб қўйилган фуқароларни ҳибсдин чиқариб юбордилар.
1924 йил 1 феврал жума куни намози асир вақтинда Тошкентдин аэроплан келиб тушди. Ҳам шул кун ҳукумат тамоми ишчилар ва кўнгилли аскарларга жавоб бериб юборди. Ҳам ёвмут Ниёзбахшининг ёнига бир неча отли аскарлар бирлан биродар Болтаев ва Ниёзовлар Ғозиободга кетдилар. 2-феврал сешанба куни идоралар очилиб, ҳар ким ўз хизматига машғул бўлдилар. Ушбу кунда Тошҳовуз шўроси Аҳмаджонлар ҳам Тошҳовузга кетдилар. 4-ланжи февралда Чоржавдин чиққан кавалерский полк келиб етишди. Болтаев Тошҳовуздин қайтиб келди. Чоржавдан келган полк командири товариш Шайдаков эркан. Аскарлар Садиварга келиб Оғажон эшонни ҳовлисида бўлган туркманлардин 30 одамни ўлдириб, от-яроғларини олганлар.Андин чиқиб Питнакка келганлар. Йўлда соқчилар отишиб 100га яқин одамни ўлдириб, Питнак қаъласини олганлар. Андин чиқиб Ҳазораспга келганлар. Қаълани олдидаги мозористондан чиқиб ўқ ота бошлаганлар. Товариш Шайдаковнинг лабидан ўқ сизиб ўтиб кетган. Бир командирга ўқ тегиб ярадор бўлган. Шундай қилиб аскарлар отишиб, юзга яқин одамни ўлдириб, Ҳазорасп қаъласига кирганлар. Ҳазораспдаги заводда 50га яқин аскарлар қолиб турган эрканлар. Шулар бирлан кўришиб Ҳазораспга муваққат шўро қўйиб йўлга чиққанлар. Бешариқдан ўтиб Каттабоғга келиб, Амирнинг ўғли Оллаберганни кўриб, гумонзода бўлиб, атрофини ўраб олиб, милтиқ отганлар. 20-30 га яқин одамлар чиқиб, қочиб кетганлар. Изидан етиб ўлдириб от-яроғини олганлар. Ондин ўтиб Хивага келганлар. 5-февралда Хонқага аскар кетди. 9 февралда Ҳазорасп ва питнакка аскар бирлан товариш Шайдаков кетди. Ҳазорасп, Хонқа, Питнакка биродар Муҳаммадёқуб Отажонов, Абдураҳим Ниёзов, Назир Шоликаровлар кетдилар. Аскарлар бориб Хонқадин Бешариқ аскарларини чиқариб юборганлар. Хонқага Бешариқлик Ҳасан оғани ҳоким қилғон эрканлар.Андин аскарлар Боғотни олганлар. Босмачилар қумга қараб кетганлар. Аскар бошлиғи жар чектириб халққа эълон қилган: фуқаролар келиб ўз жойларида фарағат ўтирсинлар, деб. Халқ ўз жойларига кела бошлаган. Ондин ўтиб Ҳазораспга борганлар. Аскар бошлиғи ҳам мундин кетган маъмурлар халқнинг қўлида бўлган милтиқ, қилич ва ўроқларини келтириб комиссияларга топширмоқни буюрганлар.Хивадин биродар Муҳаммадшариф Қориев ҳам Остона, Янгиариқ тарафларга келиб, милтиқ, қилич, ўроқларни йиғиб ола бошлади.
Хивадаги ҳам тамоми фуқароларни қўлида бўлғон милтиқ, қилич, тўппончаларни йиғнаб олмоққа ҳукумат буйруқ қилди. 1924 йил 13 мартда аэроплан билан Тошкантдин биродар Саъдуллахўжа Турсунхўжаев келиб тушди. Ҳукумат жойи бўлиб турган Ашир Маҳрамнинг жойидан ўрин бердилар. Биродар Турсунхўжаев халқлардин ҳар турлик маълумотлар олмоқ бирлан машғул бўлди. 19 мартда Урганч тарафига кетди.
Махфий қолмасинким, 15 мартда ҳаво кемаси бирлан Ўрта Осиё бюросининг раиси товариш Карклин ҳам Марказий Партиянинг масъул саркотиби ,Ўрта Осиё бюросининг аъзоси биродар Абдулла Раҳимбоев, ҳамда Тошкант Ҳарбий Шўросининг раиси келиб тушдилар. Руссия ваколатхонасига меҳмон бўлдилар. Бизлардин бир нечаларимизни , яъни ман, ҳамда Мулла Бекжон ва Худойберган Девонов, Ҳожимуҳаммад бойларни олдириб кўп нимарсалар ҳақинда савол қилдилар. Бизлар тамоми қилган саволларига жавоб бердик. Ондин сўнг жавоб олиб хўшлашиб қайтдик. Биродар Раҳимбоев Тошкантда муҳожир бўлиб юрган вақтимизда кўп ошна бўлиб бирга ишлаган эрдилар. У маълум қилди:
-Эртанг биродар Низомаддин Хўжаев ҳам келур,-деди.
16 мартда Низомаддин ҳам келиб қолди. 17 мартда ҳукумат театр хонасининг майдонида катта митинг қилдилар. Биродар Раҳимбоев сўз олиб халққа хитоб қилиб, кўп сўзлар сўйладилар. Халқлар кўп олқишлар билан қарши олиб қабул қилдилар.Ондин сўнг Низомаддин сўз олиб сўзга киришди. Халқда биринчи мақсад бўлган сўзларни такаллумлар қилиб, халқдин кўп-кўп раҳматлар эшитди.Халқ рози бўлиб кўз ёши қилдилар. Нечунким бизнинг халқимиз бул вақтгача мунингдек ширин ўз тилларинда ҳеч бир нотиқдин сўз эшитганлари йўқ эрди. Ондин сўнг мажлис раиси биродар Сапаев халққа эълон қилди. Ҳар ким сўйламакчи бўлсалар сўйласинлар, деб. Бир камбағал одам сўз олиб сўйлади. Айтди:
-Бизлар сўйламакчи турурмиз.Лекин қўрқармиз.Тўғри сўйлаган ҳолда дарҳол ҳукумат ўйга солур, ҳар бир баҳона бирлан дунёдин йўқ қилур,-деди.
Ҳам минбардан тушди.Ондин сўнг биродар Низомаддин чиқиб халққа хитоб қилиб айтди:
-Эй азиз қардошлар! Маълум бўлдики, сизлар қўрқар экансизлар. Энди ҳеч бир қўрқмасдин ҳар бир сўзларингиз бўлса марҳамат қилиб айтинглар.Сизлар омон бўлинглар.Мундин сўнг онингдек қисқинликлар ҳеч бўлмаса керак. Ман билдим, сизларнинг бошларингизда кўп сўзлар бор.Худо ҳоҳласа эшитурман, хотиржам бўлинглар,-деб минбардин тушди.
Ондин сўнг раис “яна сўйлайтурғон одам борми?”, деб сўради. Шунда яна бир киши чиқиб ушбу уруш-талошлар, солғит хусусинда сўзлади. Ул ўз сўзида деди:
-Питнак, Ҳазорасп, Бешариқ халқлари арз қилмоқ учун Хивага келдилар. Ҳукумат арзга келмасидан бурун эшитуб, милицияларни юбориб қаълага кирмоққа қўймасдин бир неча катта оқсоқолларни келтириб ҳибс қилди.Ондин сўнг халқ қўзғолиб кетди. Яна бир неча одамлар ҳам ушбу солиқларнинг оғирлигини изҳор қилдилар. Ондин сўнг ҳукумат солиқни кам қилмоқ учун бир қарор қабул қилди. Шунинг бирлан халқлар кўп мамнун бўлиб тарқалиб кетдилар. Ондин сўнг 20 мартда намози жумадан сўнг Муҳаммад Аминхон мадрасасида жам бўлмоқни эълон қилдилар. Жумадин сўнг шунда жам бўлдилар. Мадрасанинг усти ҳам ўртаси ҳам ости одамлар билан тўлди. Қарийиб уч-тўрт минг одам бўлдилар. Биродар Низомаддин Хўжаев Ўрта Осиё бюросининг раиси товариш Карклин ҳам Ҳарбий Шўро раиси келдилар. Биродар Сулдтон Қорини мажлисга раис қилиб сайладилар.Уламолар ҳам ҳозир эрдилар. Ҳукумат арбоблари ҳам келдилар. Товариш Карклин сўз олиб ўтган давр ҳам шўролар ҳукуматининг эркини ҳам Хоразм ҳукумати қандай бўлганда яхши турганини сўйлаб берди.Биродар Низомаддин таржима қилиб халққа тушунтирди. Ондин сўнг ҳарбия шўросининг раиси сўз олиб аскарлар аҳволотидан ҳам Жунайидхон ва Хон Эшонларга зарба берганларини сўйлади. Ҳам тез вақтда душманларни йўқ қилмоқликка омонлик изҳор қилди. Ондин сўнг биродар Низомаддин сўз олиб, Тошкаентда, Фарғонада бўлиб ўтган ахборотлардин кўп воқеалар сўйлаб берди. Халойиқ Низомаддиннинг ҳар бир сўзига тушуниб олқишлар қилдилар. Ҳукумат бирлан халқ орасидаги алоқаларни мустаҳкамлаш хусусинда кўп тушунтириш берди. Ондин сўнг ушбу уришиб юрганларга умумий афу эълон қилинган буйруқни ўқиб тушунтирди. Халойиқ кўп мамнун бўлиб, олқишлади. Ондин сўнг сиёсий ташкилотнинг турмасинда ҳибс бўлиб ётган одамларни ушбу кундин эътиборан озод қилмоққа сўз берди.Халойиқ бир оғиздин раҳмат айтдилар. Халойиқдин ушбу жанжални тўхтатишга ёрдам сўради. Шунинг бирлан сўзни тамом қилиб айтди: Яшасун Хоразм меҳнаткашлари! Яшасин иттифоқ бирлиги!
Халойиқ олқишлар қилиб, раҳмат-раҳмат деб қичқирдилар.Ондин сўнг бир қишлоқи деҳқон сўз олиб айтди: чиқиб айтди:
-Бул нечук мусулмончилик турур. Ман бир ғариб темирчи уста эрдим. Шаҳар ижроқўми раиси Машариф Қориев санда милтиқ бор, топиб бергил, деб мани кўп урди. Агар мани сўзимга бовар қилмасангиз, ушбу халойиқ айтсунлар,-деди.
Жами халойиқ бир оғиздин : ушбу биродарнинг сўзи рост турур. Мундин ҳам зиёда зулм қилиб юрган турур, деб гувоҳлик бердилар. Биродар Карклин айтди:
-Шундай золим одамларга ҳеч йўл бермак даркор эрмас, дарҳол чорасини кўрмак лозим турур.
Ондин сўнг биродар Низомаддин Хўжаев чиқиб айтди:
-Эй биродарлар! Сизларнинг ҳукуматларингиз мундай хабарларни эътиборсиз қўймаяжак.Сизлар хотиржам бўлинг, сизлардек мазлумларни оҳ-нолаларини эшитажакмиз,яна бошқа сўзлажак киши бўлса марҳамат қилсин-деди.
Қўмита мажлисидан Шониёз деган бир йигит айтди:
-Биродарлар, сизлар сўйлаб-сўйлаб кетарсизлар, ондин сўнг бизларни тутиб калламизни кессалар керак,-деди.
Онда товариш Карклин айтди:
-Бизлар мунда ҳеч нима қилмасмиз, лекин ҳукуматларингиз бор турур. Арз-ҳолларингизни баён қилсангизлар албатта чорасини кўражак, мундин амин бўлинглар. Ҳозир мани ўзим ҳам бир неча вақт мунда қолмоқчи турурман.Ҳамма жойларга бориб кўрморқчи турурман.Биродар Низомаддин ҳам мунда қолажак турур.Сизларга ёрдам бермакка тайёр турурмиз-деди.
Ондин сўнг Низомаддин мажлисга эълон қилди:
-Қориев деганларингиз ушбу Султон Қори турурми?Агар бул киши бўлса, ман мундин безор турурман,-деди.
Халойиқ: йўқ-йўқ бул киши эрмас турур,-деб қичқирдилар.
Ондин сўнг Султон Қорини курси устига чиқариб айтдилар:
-Ушбу одам нечук одам турур,-деди.
Бир оғиздин кўп яхши одам турур,-дедилар.
-Яна ёмонлигини билган киши борми,-деди.
Ҳамма бир оғиздин: — йўқ,-деб жавоб бердилар.Шунинг бирлан мажлисга рухсат бердилар. Ҳамма халойиқ мамнун бўлиб тарқалиб кетдилар.
Биродар Низомаддин, Султон Қори, Сапаевлар турмага қараб кетдилар. 1924 йил 22 мартда ЧКнинг турмасига бориб 214 одамни ҳибсдин халос қилиб юбордилар. Тамоми Хива одамлари мамнун бўлиб комиссияга ташаккурлар баён этдилар.
Махфий қолмасинким, ушбу икки кунда комиссияларга 400-500 дона ариза хати бердилар. Биродар Низомаддин аризаларни текшириб тегишли чорасини қила бошлади. Сарой аҳлидан ҳибсда бўлғонларнинг дўкон омборларини печатлаб, баъзий асбоб-молларини олиб кетиб эрканлар. Дўконларни печатларини олиб, молларини қайтариб бермакка буйруқ қилди. Маълум фуқаролар кўп-кўп рози бўлиб қолдилар.
1924 йил 31 мартда намози асирдин сўнг товариш Бройдо ҳам Городецкийлар Маскавдин келдилар. Аэроплан майдонида қарши олдик. Кўришиб, сўрашиб Нуруббой саройига келдик. Клубда манзил қилган эрканлар. Келиб ўтирдилар. Товариш Бройдо норозилик баён қилди ва айтди:
— Ман 1920 йилда илк бор келганимда ушбу жойни мактабга бериб эрдим. Ҳам ман Чоржавдин ҳукуматга телеграм бергандим. Манга халқнинг ўртасиндан бир жой берсин деб.
Онда ҳукумат арбоблари айтдилар:
-Бизлар телеграмммангизни ҳеч англаб билмадик. Эртага бошқа жой топармиз,-деди.
Товариш Бройдо манга айтди:
-Эртанг манинг учун бир жой топинг. Маним ўзим киройини берурман,-деди.
Ондин сўнг одамлар қайтиб кетдилар.
Товариш Бройдо мани бирлан сўзлашмоққа бошлади. Қарийиб уч соатдин зиёда ҳар тарафдин сўйлашдик. Сўнг ман ҳам жавоб олиб уйга кетдим. Ман кетгандин сўнг товариш Бройдо йўлдошлари бирлан сафаратхонага кўчиб, шунда ёзиб қолдирганлар.
1-апрелда биродар Султон Қори, Эрмоновлар бирлан ваколатхонага бордик. Товариш Бройдо Султон Қоридан кўп саволлар сўраб жавоб эшитиб турди. Бир неча соат ўтириб товариш Городецкий бирлан баъзий сўзлар тўғрисинда сўйлашиб хўшлашиб қайтиб кетдик.
Махфий қолмасинким, ушбу кечда Коммунист партиясининг конференцияси очилди. Товариш Бройдонинг сўрови бирлан Гурландан Бобоохун Эшон Салимов келди.Нуржон охун Эшон бирлан бирга товариш Бройдони бориб кўриб, соғ-саломатликлар сўрашиб, баъзий сўзлардин сўйлашиб ҳар тарафларга хат юбормакчи бўлдилар. Уламолар қурултойи ҳақинда ҳам РКП ҳақинда сўйлашдилар. 4 аперлда партийний конференция тамом бўлди.
Товариш Бройдо 14 моддалик қонунни тасдиқ қилдириб ўтказди. 5-апрелда биродар Султон Қори бирлан товариш Бройдони кўриб, уламолар қурултойи ҳақинда буюрди: уч кишидан мураккаб комиссия бўлсин, деб. Султон Қори кўрсатди:биринчи Бобоохун, иккинчи Нуржон охун, учинчи Полвонниёз Ҳожи,-деди. Кечда соат 4 да Бобоохун ва Нуржон охун бирлан келинглар, деб манга айтдилар.Кечда баён бўлғон вақтда келдик. Товариш Бройдо айтди:
-Уламолар қурултойини 14 апрелга чақириб ҳозир қилинг , ҳар тарафга бир неча даъватномалар юборинглар. Уламолар қурултойинда кўрилатурғон масалалар: 1-вақф, 2-босмачилик, 3-уламоларни халқ шўролари жумҳуриятига яқин қилмоқ, 4-мадрасаларни ислоҳ қилиш ва бошқалар,-деди.
6 апрелда комиссиялар даъватномаларни ҳозирламоққа машғул бўлдилар. Ҳам ушбу кун кечда товариш Бройдо, товариш Городецкий ҳам Сидоровлар Бобоохуннинг Мадаминхон мадрасасидаги ҳужрасига келдилар.2-3 соат ҳар тарафдин сўйлашиб суҳбат қилиб ўтирдик. Ондин сўнг қайтиб кетдилар. Ҳам эртага сафаратхонага бордик.Баъзий сўзлар бўлди. Ҳам Оғажон Эшоннинг ўғли Абдураҳмон Махсим ҳам Ўроз Эшонларни қўшиб юборди, мадрасага бориб каломуллодин аҳд қилдириб юбормакка ва мундин сўнг ҳеч бир вақт ҳукуматга қарши бўлмасликка.Балки қарши бўлғонлар бўлса насиҳат қилиб ислоҳ қилмоққа. Ҳам ҳукуматга эълон қилмоққа ваъда қилди. Шунинг бирлан оларни халос қилиб юбордилар.
1924 йил 7 апрелда товариш Бройдо, Қаландар Одинаевлар Тахтага кетдилар. 13 апрелда улар Тошҳовуздин қайтиб келдилар.15 апрелда Ғуломали Баҳодир товариш Бройдони олдига келди. 16 -ланчида товариш Бройдо Низомаддин Авазхўжа ўғли бирлан Жунайидхонга хат юборди. 17 апрел 1924 йилда уламолар қурултойи очилди. Товариш Бройдо олам тўғрисинда кўп сўзлар сўйлаб, биринчи уламолар қурултойини табрик қилди. Бирланчи мажлис тамом бўлди. Иккиланчи мажлис вакилларини йиғнаб олиб сарф қилмоқ учун вақф идораси ташкил қилмоқ, учинчи мажлис-мадраса, мактабларни ислоҳ қилмоқ, тўртланчи мажлис тамоми ишларни биткариб ҳайъати фиқҳга сайлаб қўймоқ масалалари тўғрисинда қарор қилди. Вақф идорасига уч киши сайланди. Шўролар ҳукумати ҳақинда ҳам ушбу уламолар қурултойида масала кўрилди. Уламолар Маскавдин келган товариш Бройдога дуолар қилишиб кўп шодлик бирлан қурултойни битказиб, хўшлашиб ўз жойларига қайтиб кетдилар.
Махфий қолмасинким, ушбу уламолар қурултойида иштирок қилмоқ учун Бухородин товариш Бройдо 2 адад Охун олиб келиб эрди. 19 апрелда Руссия тарафидан келган отлиқ қизил аскарлар аэроплан майдонига чиқиб машқ қилиб ўйин кўрсатдилар.Туркманлардин Ғуломали ва Яхшигелдилар ҳам кўриб томоша қилдилар. Товариш Бройдо туркман катталарини аэропланга миндириб, учириб томоша қилдирди.
1924 йил 20 апрелда 4 қурултойни биринчи сессияси очилди. Товариш Бройдо шўролар ҳукуматининг нечук эркани ҳақинда нутқ сўзлади. Ондин сўнг иқтисодий шўро раиси товариш Брюханов доклад қилмоқға машғул бўлди. Ҳам ушбу кунда Тўрткўл тарафдаги докторлардин хабар келди: “ Оққамиш деган қишлоқда чума-вабо касали пайдо бўлган”, деб. Дарҳол ҳукумат жар чектириб халққа эълон қилди. Шаҳарда душанба куни бозор бўлмасин. Бошқа қишлоқ тарафидан қаълага киши кирмасин, кирган одам бўлса докторни шаҳодати бирлан чиқиб кетсин,деб. Шул кун эрта бирлан биродар Низомаддин Хўжаев аэроплан бирлан Тошкентга учиб кетди.
21 апрелда сессия тамом бўлди. Ушбу кунда Тошкентдин аэроплан бирлан вабо-чума касаллиги бўйича мутахассис бўлган икки доктор келиб тушди. 22 апрелда шаҳар дарвозаларини маҳкам қилиб, халқни ташқарига ва ичкарига юбормай таҳқиқ ва тафтишлар қилдилар. 23 апрелда эрта бирлан товариш Бройдо йўлдошлари бирлан Тошкантга иқтисодий конференцияга учиб кетди. 24 апрелда доктор Исфандиёров маълумотига биноан тарқалди деган касаллик вабо бўлмай, фақат терлама касали эканликларини баён қилган. Шунга биноан дарвозаларни очиб қўйдилар. Пайшанба куни бозор бўлди. Фуқаролар фароғат бўлиб, деҳқонларни пахтачилик учун ер ҳозирламакка машғул бўлдилар.Ҳукумат комиссияси 15 йил турмага ҳукм қилганларни ҳам озод қилди. 10 майда Ҳазорасп, Питнак тарафига солғутларни йўлга қўймоқ учун комиссиялар юборилди. Шул комиссияга молия тарафидан мани раис қилиб юбордилар.
Махфий қолмасинким, баҳорда сув кам бўлиб, деҳқончилик қилиш хавф остида қолди. 13 майда ҳукумат раҳбарлари, зироат нозирлиги хизматчиларидан бир гуруҳ комиссия аъзолари жумҳурият раиси Султон Қори, зироат нозири ёвмут Ота мулла,товариш Городецкий, така уруғидан Авазбоев ва Девонлар бирлан Тошсоқага бориб, дарёнинг бўйини кўрдик.Дарёда сув жуда оз экан. Шундай бўлса ҳам соқаларни қазмоққа буйруқ қилдилар. Дарҳол қазувчиларни тўплаш учун ҳар тарафга ясовуллар юбордилар. Шундай қилиб қазув бошланиб кетди. Жунайидхон олдига элчи бўлиб кетган Низомаддин 17 майда Хивага қайтиб келди. Унинг маълумотига қараганда, агар Ғуломали Жунайидни мунда келмоғини маъқул кўрса, Жунайид келмоқчи эркан. Ғулом Алининг ўзи рус отли аскарлари ва армани Пучеров бирлан қумга кетганлар. Жунайидхон тарафига бормасдин бошқа ёмон сувли қудуқларга аскарларни олиб борган. Аскарларнинг сувлари тамом бўлиб, ташна бўлиб кўп машаққатлар бирлан қайтиб кетдилар. Товариш Кучеров маълумотига биноан Ғулом Али Жунайидхон бирлан иттифоқда бўлса керак. 19 майда Тошкантдин аэроплан бирлан икки сув инженери дарёни кўрмак учун келди. 21 майда Тошкантдин хабар келди. Товариш Городецкий Ҳазораспга кетди. Лекин Хонқа ва Урганчнинг дарё бўйиндаги сувлари кўпайган.
Махфий қолмасинким, Хонсуяров, Бобожонбой Қутлимурод ўғли бирлан Тошҳовуз ва Хўжайлига кетдилар.Тошҳовузда мухториятли Туркман области ташкил қилган.Ушбу областда Тошҳовуз, Илонлли, Маноқ, Манғит, Қиличбой, Қипчоқ. Кўкчаяларни қўшганлар.Қозоқ, қорақалпоқ учун марказ Хўжайли, Кўҳна Урганч, Чимбой, Қўнғирот қаълаларини киритганлар. 25 майда партия ва ҳукумат ҳақиндаги таклифни Ўрта Осиё бюроси муҳокама қилди. Таклиф шундан иборат турур.тамоми ўзбекларни қўшиб Ўзбек жумҳурияти қилмоқ,марказини Самарқанд қилмоқ, туркманлар учун ҳам Бухоро ва тамоми Туркистонда бўлган туркманларни қўшиб, бир туркман жумҳурияти қилиб марказни Ашхабод қилмоқ, қозоқ ва қорақалпоқларни ҳам ўз жинсларига қўшмоқ. Шунинг бирлан биродар Султон Қори ва Хонсуяров Тошҳовуз тарафига кетдилар, ушбу областларнинг халқларидан сўраб кўрмак учун.
Ушбу кун Тошкаентдин аэроплан бирлан молия нозири Кобезов ҳам Ўрта Осиё бюроси раисининг муовини Межлауклар келдилар. Ушбу кунда ваколатхонага бориб кўришдик. 31 майда дарёда сув ташиб, тамоми ёпларга сув келди. Деҳқонлар чиқирларни қўшиб ҳаракатга келдилар.
Махфий қолмасинким, ёвмутлар Ғозиобод тарафинда бўлган ўзбекларни молларини ҳам тамоми ашёларини талон-тарож қилиб олиб кетган эрдилар. Ҳукумат қарор қилди: ўша даврда олган молларни эгасига қайтариб берилсин, деб. Мухториятли Туркман ревкоми ушбу молларни қайтариб бермакка буйруқ қилган. Ниёзбахши, Яхшигалдилардан Руссия ваколатхонасига хат келган, туркман ревкомининг моллар ҳақидаги буйруқидан норози бўлиб. Шул тўғрида сўйлашмакчи бўлиб товариш Городецкий ва Межлаук ва Хонсуяровлар 4 июнда Тошҳовузга кетдилар. Яна ушбу кунда Ғуломалидан молияга хат келди. Тошҳовуз молия шўъбаси Хўжабой карвонбоши деган ёвмутни ошоқ тарафларига божибон қилиб юборган эркан. Шунга Ғулом Али норози бўлиб, ўзи божибон бўлмоқни сўраб турур. Алҳосил, ёвмутларда бир норозилик бўлса керак. 6 июнда товариш Городецкийлар қайтиб келдилар. Натижаси: ёвмут ёш катталари ушбу мухториятга рози бўлмасалар керак.Нечунким, аввалдин ўзлари мустақил турурлар.
5 июнда Нуруллабой саройиндаги ҳукумат айвонинда Муҳаммад Раҳим Девонларнинг суд мажлиси бўлди. Суд раиси Хонқалик Мулла Жуманиёз Эшмуҳаммад ўғли, муовини –ёвмут Отамулла Мамат ўғли бирлан Руссия трибунал раиси Зусер ва бошқа аъзолари, ҳукумат тарафидан прокурор Така Хонов, қораловчи Тошкантлик Саъдуллахўжа Турсунхўжаев, оқловчи Русиданов деган киши бўлди.
Шул оқшом суд ноибларидан таржимаи аҳволларини савол қила бошлади. Кеч бўлгач, ҳакам мажлисни ёпиқ деб эълон қилди. 7 июнда суд эрта бирлан давом қила бошлади. 8-чида гувоҳ бўлган одамлардин 30 адад кишини бир айвон саройга солиб олдига милиса қоровуллар қўйдилар. Ҳатто наҳорилар келтирилган дастурхонларни ҳам милисалар кўриб ўтказдилар.Ҳожатхонага борганда ҳам милисалар бирлан бирга бордилар. Фақир Полвонниёз Ҳожи ҳам мазкур воқеалар шоҳиди жумласидан эрдим.
Шундай қилиб, 13-чи июнда кечда суд ноибларидан савол қилиб тамом қилди. Ондин сўнг сўрамоққа бошладилар. 14-15 июнда шоҳидлардин савол қилиб, тамом қилдилар ва уларга жавоб бериб қайтариб юбордилар. 19 июнда суднинг эрталабки мажлисида жумҳурият прокурори қамоққа олинган ноибларни тўрт гуруҳга бўлди6 Биринчи гуруҳга-Муҳаммад Раҳим Девон, Оллаёрбой, Сапарбек, жаноб Конеев, иккинчи гуруҳга –Ёқуб Қори, Пирмуҳаммад, Ориф Босиров, Иброҳим Оллаберганов, учинчи гуруҳга-Тоҳир Кониев, Муҳаммад Раҳим Раҳмонқулов, Вали Салимжонов, Собирберган Қўчқороқ, Қодирберган Давлетбоев, Ҳакимбой Юсуп Нозиров, Муҳаммад Амин Абдулкаримов, тўртинчи гуруҳга-Худойберган Девонов, Муҳаммадиёрбой Абдуллаев, Қурбониёз Нурмуҳаммедов.
Кечки мажлисда прокурор баён қилинган ноибларнинг жиноятларини бир-бир сўзлаб, ҳар бирларига қайси жазони бермоқ ҳақинда судга таклиф киритди ва суддан ушбу жазоларни тасдиқлашни илтимос қилди. Худойберган Девонов, Муҳаммадиёрбой ва Қурбонниёзларнинг ишлари тафтиш натижасида ҳеч бир аҳамиятсиз бўлгани учун, оларни ишларини ўз устидан рад қилди.
Ондин сўнг қораловчи Турсунхўжаев сўз олиб, инқилоб давридан гап бошлади. Катта Руссия инқилоби бўлғондин сўнг Хоразм меҳнаткашлари хонлар, беклар ва золим сипоҳий бойларни қўлидан халос бўлмоқ нияти бирлан Хоразмда ҳам инқилоб қилиб, хонлар, беклар ва сипоҳий бойларни йўқ қилдилар. 1920 йилда хоннинг бир неча одамлари, бойлар Муҳаммад Раҳим Девон Нуруллаевлар юзларига ҳар турли ранг бериб, ҳийла ва маккорлик ишлатиб, инқилобчи ёш ҳукумат ичига кириб олдилар. Маккор Нуруллаев ҳукуматнинг муҳим ўринларида, жумладин ҳарбия нозирлигида хазиначи бўлиб ишлаган ва ўз атрофига муносиб одамларни тўплаб. Ўз фойдасига иш кўра бошлаган.
1921 йилда баъзи ҳукумат одамлари Нуруллаевни хиёнатларини англаб, уни Туркистон тарафларга даф қилганлар. Тез вақтда Нуруллаев тарафдорлари ноябр тўнтарилишини ташкил қилиб, тоза ҳукумат сайлаб, яна Нуруллаевни хорижия нозири қилиб қўйдилар. Унга хорижия тижорат шўъбасини ҳам қўшиб бердилар.2-қурултойнинг учинси сессиясида жаноб Каниев ҳукуматга масъул саркотиб бўлиб кирди. Шунинг бирлан Нуруллаев гуруҳи анча жонланиб кетди. 3 қурултойда жаноб Каниев яна масъул саркотиб қилиб сайланди.
Махфий қолмасинким, Руссия комил ҳуқуқли вакили Иосиф Моиссевич Бик деган ҳам булар гуруҳига кириб қолди.Ондин сўнг хоинлар гуруҳи кўп қувватли бўлди. Ушбу қурултойда Бикнинг таклифи бирлан Нуруллаев савдо-саноат нозири бўлди. Шунинг бирлан Хоразмнинг манфаатлик нимарсаларини ўз қўлларига олдилар. Ушбу қурултойда Нуруллаев таклиф қилди: ҳукумат номидан товариш Бикни Хоразмда қолмоғини Маскавдин сўраб, телеграмм бермакка ҳам ҳукумат қурултойи номидан телеграм берди. Шунинг бирлан зарарли унсурлар кўп қувват олиб кетдилар ва ўз пайдоларига иш қила бошладилар. Бир неча одамларни сургунга юбордилар.Ондин сўнг вақт кеч бўлди. Суд мажлиси ёпиқ деб эълон қилинди.
25 июндаги суд мажлисида пахта масаласи қўйилди. Турсунхўжаев сўз бошлаб баён қилди:
-Хоинлар 1920 йилда рўйхат қилинган пахталарни ҳукумат фойдасига олмоққа қарор қилдилар. Мажлис чақириб, тамоми пахталарни олмоқни таклиф қилдилар. Нуруллаев гуруҳи 5 вагон пахтадин 1 вагонни эгасига қолдириб, бошқасини шул ҳисоб бирлан олмоққа қарор қилдирган. Нечунким, шундай бўлғонда ўзлари фойдаланмоққа кўп қулай бўлса керак. Агар ҳамма пахталарни ҳукуматга олганда, ўзларига ҳеч фойда бўлмаса керак.Шунинг бирлан бир нечаларни кўп расчётлар бирлан ўзларига қолдириб, бир нечаларини ўзларига олиб ҳукуматга кўп хиёнатлар қилғонлар. Хиёнатлари суд олдинда аниқ маълум бўлди. Ҳам қурултойга қарор қилдирганлар.Ҳукуматни босиб турган ақчаларидан 25 фоиз савдо ва саноат нозирига ҳар кунда топшириб турмоққа. Шул ақчаларга пахта, қоракўл, тери, мато , чапон ва бошқа нимарсаларни олиб турганлар. Валекин ўз гуруҳлари бирлан ҳукуматни ҳам халқни талаб турганлар. Камбағал деҳқонларнинг қўлинда бўлган пахта, қоракўл териларни ўзлари истаган баҳолардин олиб, бечора халқни шўролар ҳукуматига душман қилмоққа йўл оча бошлаганлар.
Ҳукуматдин рухсат олиб, пахталарни Маскавга элтиб сотиб келурман деб ўзи бирлан замонидаги дўст ва йўлдошларидин бир нечаларини олиб кетган. Ўзига ҳам бир неча вагон пахта олиб кетган. Судда бу пахталарни Хоразмдаги биринчи катта бой Муҳаммад Карим Тожиниёзовдин омонат тариқасинда олиб кетдим, деб ўйламасдан суд олдида ўзини оқламоқчи бўлди. Бул унсурлар халқни талон-тарож қилиб юрган зотлар турурлар.
Ўзи савдо-саноат нозири бўлиб, миллионер бойлар бирлан алоқа тузиб ишлаб юргани биринчи хиёнат бўлса керак. Ҳам Маскавда бошлиқ қилиб қўйган одами Муҳаммадиёров бўлса, Маскавда Салимжонов нафарлар бирлан савдо шартномаси қилғон. Ушбу шартнома Хоразмнинг бутунлай хароб бўлмоғига ҳам иттифоқчимиз бўлган Руссиянинг иқтисодий шартномасини бузмоққа йўл очган.Шунга имзо чеккан. Маскавдаги вакилимизни муовини Сафарбек деганга ҳам имзо қилдирғон. Сафарбек бўлса бир нодон одам турур. Маскавдаги вакилимиз биродар Сапиев ҳам бул вақтларда ҳукумат байроғи бирлан Тошкантда эркан. Қайтиб келиб ушбу савдо шартномаларини сўраб олиб, таржима қилдириб кўрган.Фақат ҳукуматнинг зараридан бошқа ҳеч бир фойдали нарса унда бўлмаган.Хорижия нозирининг ёрдами бирлан ушбу шартномани ман қилган.Ҳам бир неча кундин сўнг ноиб Нуруллаевнинг ўзи Маскавга келган.Бавужуд баён бўлган шартнома ман қилинган бўлса ҳам Нуруллаев тозадин бошқа бир турлик шаҳодат хати берган.
Тошкантлик спекулянт Мирзақандов деган одамга ҳам Хоразмнинг савдо-саноат агенти турур, деб хат берган. Ушбу зот доимо спекулянтчилик бирлан машғул бўлиб, олтин бирлан савдо қилиб юрган. Нуруллаев нозирлар шўроси раиси Отажоновга рушут (пора) учун 5-6 тўп чит ва брилиант узук берган. Бундан мақсад нозирлар шўроси раисини ҳам ўзига қаратиш. Демак, буларнинг мақсадлари ҳукумат одамларини қармоқ бирлан балиқ тутгандек, пора бирлан одам овлаб, ўзларига қўшмоқ турур. Ушбу жиноятларини ҳам суд олдида уялмай айтди. Яна ўз пахталарини Нурмуҳаммедовнинг номи бирлан Хоразм конторасига ҳукумат пахталаридан ҳар пудига 5 сўм 25 тийин зиёда баҳо қўйиб сотиб турур. Ҳам Чоржавга келиб начальник станцияга пора берган. Бир неча юз пуд пахта кам келди деб ёлғон акт қилғон. Алҳосил, ноиб Нуруллаев Хоразм ҳукумати ва камбағал деҳқон меҳнаткашларига шундай зиён келтирган.Ушбу ноиб нуруллаевнинг қилган жиноят-хиёнатлари шул даража катта бўлганким, уни шўролар ҳукуматининг душмани, хон тарафдори ҳам иқтисодий аксил ҳаракатчи деб топмоқ керак.Ман қораловчи сифатида олий суддан ўтиниб сўрайман, ушбу ноиб Нуруллаевни қонуннинг энг энг қаттиқ жазоси бирлан айбласа.
Марказнинг масъул котиби , хорижия нозири Каниев бўлса ҳам Нуруллаев гуруҳига мансуб бир одам турур. Нуруллаев ташқаридан бўлса жаноб Каниев ичкаридан тамоми ишларни тўғирлаб ишлаб ўтирган бир зот турур. Каниев Хоразм ҳукуматига қилган хиёнати Нуруллаевнинг қилган хиёнатидан кам эрмас турур. Они ҳам Нуруллаев қаторида жазолаш зарур ва бошқаларига ҳам жумҳурият прокурорининг айблаган жазоси бирлан жазолантурса экан.Нечунким, алар ҳам Нуруллаевнинг бир элатлари турурлар,- деб Саъдуллахўжа Турсунхўжаев сўзини тамоша қилди ва мажлис ҳам ёпилди.
26 июнда эрта бирлан навбатдаги суд мажлиси очилди. Ҳукумат молини талаб қилгувчи бурунги биродар сўз олиб, олий суддан илтимос қилди. Ҳукуматнинг ҳисоби бўйича етишмаган пулларни ундириб олиб берсангиз, дея талаб қилди. Бу пулларни тубанда исмлари баён бўлган одамлардан 12 процент фойдаси бирлан ундириб олиб берсангиз: Муҳаммад Раҳим Нуруллевдан 547 минг 331 сўм 41 тийин, Муҳаммад Абдуллаевдан 26174 сўм, Муҳаммад Раҳим оқсоқолдан 2497 сўм, Ҳакимбой Назаровдан 25855 сўм, Қўчқоровдан 1442 сўм, Мулло Муҳаммад Шарип Жуманиёзовдан 1194 сўм, Қурбонниёз Нурмуҳаммедовдан 1500 сўм, Қодирберган Давлетбоевдан 560 сўм, Юсуп Назаровдан 758 сўм, Оллаёр Муҳаммадиёровдан 4098 сўм, Раҳим Ҳабибовдан 346 сўм, Муҳаммад Амин гўнчидан 785 сўм, Тоҳир Каниевдан 5457 сўм, Худойберган Девоновдан 4479 сўм.
Ондин сўнг оқловчи Сари Муллаев сўз олиб, биринчи Собирберган Қўчқоровни оқлаб сўйлади. Иккинчи Худойберган Девонов ҳақинда сўйлади. Кеча жумҳурият прокуратураси мазкур Девоновни ҳеч айбсиз эканлигини оқловчи далиллар билан исботлаб, суд ҳайъатидан уни озод қилишни илтимос этди. Ондин сўнг оқловчи Каниев ва Муҳаммад Ёқуб Эрниёз ўғлини ҳам айбсиз деб топди.
Шундай қилиб, судлар беш оқшом беш кундуз бир жойда ўтириб ҳам шул жойда яшаб ноибларнинг ишларини таҳқиқлаб кўрмак бирлан машғул бўлдилар. Кўриб, тамом қилиб 28 июл куни пешин вақтинда суд бўлмоққа эълон қилиб, халқға жар чектирдилар. Тамоми халойиқ жам бўлди. Судлар чиқиб мажлисни очиқ деб эълон қилиб, ёзган ҳукм хатини ўқимоққа бошладилар. Ноиб Муҳаммад Раҳим Нуруллаев, Оллаёрбой Муҳаммадиёров ҳамда жаноб Каниевларни отиб ўлдирмакка, Муҳаммад Раҳим Эрниёз ўғлини 5 йил муддати билан ҳибс қилишга, Сафарбекни 10 йил турмада ҳибсда сақламоққа, пирмуҳаммад Нурмуҳаммад ўғли, Раҳим Ҳабиб ўғли, ариф Босировларни 3 йилга ҳибс қилиш, Мулла Муҳаммад Шарип, Қодирберган , Оллаберган Салимжоновларни 1 йил турмага қамаш, Муҳаммадиёрбойни 6 ой турмага қамаш, Худойберган Девонов, Жабборберган Қўчқороқ, Мулла Қурбонниёз, Муҳаммад Амин Абдулкаримларни оқлаб озод қилмоққа қарор қилди. Шунинг бирлан олий суд мажлиси тамом бўлди.
4 июлда Марказий Ижроия Қўмитасининг мажлиси бўлғон. Мажлис шул қарорга келган. Нуриллаев ва жаноб Каниевни суднинг ихтиёрига қўйғон. Оллаёрбойнинг ўлим жазосини ўн йил қамоқ бирлан алмаштирган. Муҳаммадиёрбойни инқилоб учун қилғон хизматларини эътиборга олиб ҳибсдан бўшатмоққа, Муҳаммад Ёқуб Қорининг жазосини уч йилга камайтирган.Шунинг бирлан 4-июлда Нуриллаев ва жаноб Каниевни отиб ўлдирдилар.
Махфий қолмасинким, Россия комил ҳуқуқли вакили товариш Городецкий Ғозиободликларнинг ёвмут, ўкуз жамоалари талон тарож қилиб олган молларни қайтариб олиб бермакчи бўлиб, Тошҳовузга кетдилар. Натижада қайтариб бермакка ёвмутлар зўрға рози бўлғонлар. Нечунким товариш Городецкий айтган: “Агар дўстлик бирлан қайтариб берсангизлар кўп яхши, бўлмаган тақдирда хўрлик, зўрлик билан олурмиз”, деган. Шундан сўнг рози бўлғонлар.
Махфий қолмасинким, Хива қаъласинда партия ячейкалари очилди. Ва артеллар ҳам тузилди. Ҳам шу тариқада жамиятлар ташкил қила бошладилар. 24 июлда товариш Карклин ва туркман Отабойлар аэроплан билан келиб қолдилар. Ушбу оқшомда мажлис қилиб миллатларни бўлганлар. Ёвмутларни Туркманск республикага, ўзбекларни Ўзбекск республикага , қозоқ ва қорақалпоқларни Киргизский республикага қўшишга қарор қилганлар. 27-чи июлда Карклин бирлан Отабоев Хоразм туркманлари маркази бўлғон Тошҳовузга кетдилар.
1-чи августда аэроплан бирлан Тошкантга кетдилар. Улар бирлан нозирлар шўросининг раиси човдур уруғига мансуб Мулла Бекжон Назаров ҳам кетди. 10-чи августда Жумҳур раиси Султон Қори ҳам аэроплан бирлан Тошкантга кетди.
Махфий қолмасинким, молия нозиротига қозоқ Манглихўжа Ибн Амин ўғлини нозир қилдилар. Тошкантдин келган вакил шамсиевни муовин қилдилар. Лекин молия ишлари мамлакатнинг аҳволи руҳиясига қараганда бузилиб кетди. Товариш Шамсиев Тошкантдин ишчи даркор деб бир неча ўрисларни чақириб келтирди. Руслар ҳеч бир мусулмонча билмаслар. Шунга биноан ўзбек ишчиларини бўшатиб русларни қўйдилар. 15 чи августда Тошкантдин биродар Турсунхўжаев ҳам келиб қолди. Ул кишини нозирлар шўросига раис муовини қилиб эрдилар. У ўз вазифасига киришди. Бул киши ҳам Тошкантдин 40-50 адад ишчиларни олиб келди. Худо охирини хайрли қилсин. Ўзбекда бир мақол бор турур: чўпон кўп бўлса, қўй ҳаром ўлур, деган. Лекин шундай бўлмагай, омин! Бечора камбағал ватан хизматчиларини шундан кейин бўшата бошладилар. 20 августда партиянинг масъул саркотиби Хонсуяров ҳам товариш Городецкийлар Тошҳовузга кетдилар. 23 августда қайтиб кетдилар…28 августда биродар Хонсуяров молия нозири Ибн Амин ўғли бирлан Хўжайли тарафига кетдилар. Шўролар қурултойига вакиллар сайлаб келтирмоққа.
Махфий қолмасинким, ушбу кунда бир хабар бўлиб қолди. Тошкант, Маскавга ўқимоқчи бўлиб кетган талабаларни Хўжайлининг ошоқ тарафинда ёвмут босмачилари тутиб ўлдириб бир ннечаларини асир қилиб олиб кетганлар, деб. 2 сентябрда Нуриллабой саройида ёзги саҳнада Марказ Қўмита тарафиндан ҳукумат арбоблари масъул ишчиларни йиғнаб фавқулодда мажлис қилиб, ўлган ва асир қилган талабаларни маълум қилдилар. Талабалардин ваҳшиёна ўлдирилганлар: Муҳаммадназар Одамов, Пир Қутлимуродов, Пиржон Муротов, Пирнафас Бобожонов, Оллаберган Заргаров, Муҳаммадшариф Паҳлавонов, Шарипов, Хамзин, Бобожон Муротов, Вафоев, Шарипов, Чанишин, асир бўлганлар: Каримберган Сапаевнинг хотини Анабиби, Бойгалдиева деган нўғой қизи ва яна бир ўрис қизи. Шул учун босмачиларга қаттиқ зарба бериб, ушбу биродарларнинг қони учун ҳар нечук йўл билан бўлса ҳам ўч олмоқчи бўлдилар. Булар учун ҳар йил жумҳурият бўйинча 25 август кунини мотам куни ҳисоблаб, иш куни бўлмаслигини меҳнат шўъбасига буюрдилар. 3-5 сентябр куни мотам қилиб, нутқлар сўйладилар. Похоронний марш чертилиб турди. Ҳамма жойда мотам байроқлари кўтарилди. Похоронний марш билан мозористонга бориб, ўлган биродарларни дафн қилдилар.
ХОТИРАЛАРГА ХОТИМА
Маълум бўлсинким, 23 сентябрда Султон Қори аэроплан бирлан Бухородан келиб қолди. Унда конференция бўлган эркан.Қори афанди, Карклин, Раҳимбоевлар билан Бухородаги конференцияда иштирок қилиб эрканлар. Шундин Хивага келиб кетмакчи бўлиб келган эрканлар.
Шўрахон уездини Хивага,Туркманистонга Пўрси, Илонли, Тошҳовуз, Тахталарни қўшганлар. Ўзбекларнинг маркази Самарқанд, Туркманларнинг маркази Ашхабод бўлган.
Қори афанди 25 октябрда Москвада бўлатурғон конференцияга бориб келгандин сўнг тамоми ишлар маълум бўлса керак.
Махфий қолмасинким, биродар Султон Қори, маориф нозири Давлат Ризаев бирлан 2 октябрда аэроплан бирлан Тошкантга учиб кетдилар. 25 октябрда 4ланчи қурултойда иштирок қилиш учун тамоми Хоразм қаълаларидан вакиллар келиб қолдилар. Тошкант ва Москва тарафидан келатурган вакилларни кутиб ётдилар.
1924 йил 25 октябрда маориф нозири Давлат Ризаев Ўрта Бюроси вакили Уваров деган ўрис бирлан келиб қолдилар. 26 октябрда партия қурултойини очдилар. 28 октябрда тамом бўлди.
29 октябрда шўроларнинг 5 қурултойи очилди. Шул муносабат бирлан Хивада катта митинг бўлди. Маскавдин келган товариш Уваров Маскав Ижроия Қўмитаси тарафидан миллатлар айирмаларини табрик қилиб, Руссия Шўролар жумҳуриятини ҳар бир миллатга фойдалигини сўйлаб берди.Шунинг бирлан митинг тамом бўлди.
Махфий қолмасинким, ушбу миллат айиришмалари Маскавда ҳал бўлғон эркан. Мунда, 5 қурултойда ҳеч бир сўз бўлмасдин, фақат Маскавдин берилган топшириққа тасдиқ қилиб, қурултойни тарқатиб юбордилар.
Энди 2 ноябрда тамоми ҳукумат идораларига буйруқ келди: Уч кундин қолдирмай ушбу кунгача ишланган ишларни топширмоққа деб.Ушбу кунда партиянинг масъул саркотиби биродар Исҳоқ Хонсуяров аэроплан бирлан Тошкантга кетди. У 21 ноябрда қайтиб келди.
Ўзбек, қорақалпоқ, туркман, қозоқларнинг бўлинмоғи муқаррар бўлди. Хива, Питнак, Ҳазорасп, Бешариқ, Хонқа, Урганч, Гурлан, Манғит, Қиличбой, кат, Шоҳобод, Ғозиобод, Маноқ, Қўшкўприкларни ўзбек ҳукуматига қолдирдилар.
Тошҳовуз, Илонли, Пўрси, Кўҳна Урганч, Кўкчая, Дарғон, Садиварлар Туркман ҳукуматига тауллуқ бўлди.
Хўжайли, Қўнғирот, Чимбой, Қипчоқ, Ҳитой, Қозоқ-Қорақалпоқ ҳукуматига дарак бўлди.
Махфий қолмасинким, Хивада ҳукуматга тауллуқ бўлғон мол-ашёларини бўлишмоқ учун комиссиялар ташкил қилдилар.
Махфий қолмасинким, ноябрнинг 22 да товариш Городецкий, Давлат Ризаев ва ваис Раҳимийлар аэроплан бирлан Тошкантга учиб кетдилар.
Ондин сўнг Марказий Ижроия Қўмита ҳам нозирлар шўросининг ўрнига Хоразм вилоят особий инқилоб қўмитаси ташкил қилдилар. Тошкантлик Саъдуллахўжа Турсунхўжаев инқилоб қўмитаси раиси бўлдилар. Бир неча кишилар аъзо бўлдилар.
Декабрни 16-сида Городецкий аэроплан билан келиб қолди. 18 декабрда биродар Бобоохун Эшон Салимов билан бориб Городецкийни кўрдик. Тошкантда бўлиб турган аҳволларни сўраб билдик. Биродар Городецкий 15 кундин сўнг Ашхабодга кетмакчи бўлганини айтди. Ҳам ёвмутларни фарағотчилик қилмоғига сўз берди. Товариш Городецкий Ашхабод туркманлар партиясига масъул саркотиб қилиб Маскавда сайланган эрканлар.
23 декабрда биродар Султон Қори Тошкантдин келиб қолди.Кўришиб сўйлашдик. Унинг маълумотига биноан Ўзбекистон ҳукуматига раис сайланган эркан. Бир неча кун турур, Тошкантга кетмакка туруб, биродар Султон Қори Маскавда тамоми масъул ишчилар бирлан ҳамсуҳбат бўлган. Петроградга бориб кўрган. Тошкантга келгандин сўнг Фарғона, Самарқандларга бориб, тамоми масъул ишчилар бирлан кўришиб сўйлашган.
Махфий қолмасинким, 1925 йил 18 январда Ўзбекистон қурултойи учун 5чи Хоразм қурултойинда сайланган вакиллар арава бирлан Дарғонота устиндан Бухорога кетдилар. 16 чи февралда Ўзбекистон қурултойига аэроплан бирлан биродар Болтаев ва Вайис Раҳимийлар кетдилар. Бориб Ўзбекистон Жумҳуриятининг биринчи қурултойини ўтказиб келдилар.
1344 ҳижрий моҳи муҳаррам, Хива.
Махсус «Хуршид Даврон кутубхонаси» учун тайёрланди.

